
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 74 
 

ᐊᐃᑉᐱᖅ, ᒫᑦᓯ 5, 2024 
 

 

ᖁᑉᐱᕐᓂᓖᑦ 4605ᒥᒃ 4690ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᔮᓐ ᑖᐱᒃ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᐊᖓᔪᖅᑳᖅ ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 5, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ 

ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, 

ᐊᖓᔪᖅᑳᖅ ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ 

ᓇᑲᓱᒃ, ᐊᖓᔪᖅᑳᖅ ᑭᐊᕋᓐ ᓄᑕᕋᖅ, ᐊᖓᔪᖅᑳᖅ 

ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, 

ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 9:59 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᓪᓛᒃᑯᑦ. 

(ᑐᓵᔨᑎᒎᑦ) ᐱᒋᐊᓚᐅᓐᖏᓂᑦᑎᓐᓂ, ᐊᐱᕆᕙᕋ 

ᒥᔅᑕ ᑕᐃᕕᑎ ᐊᕿᐊᕈᖅ ᑐᒃᓯᐊᖁᓗᒍ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ ᐃᓘᓐᓇᓯ 

ᑕᐃᒃᑯᐊ ᑕᑯᓐᓇᖅᑐᑦ, ᓈᓚᒃᑐᑦ, ᑏᕖᒃᑯᑦ 

ᑕᑯᓐᓇᖅᑐᑦ, ᒪᓕᒐᓕᐅᕐᕕᒻᒦᑦᑐᓪᓗ.  

 

ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒐᕙᒪᒃᑯᓐᓂ ᓯᕗᒃᑲᑕᖅᑎᒋᔭᐅᔪᖅ, ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 391 - 6(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᓪᓛᒃᑯᑦ, ᐅᖃᖅᑏ ᐊᒻᒪᓗ ᓄᓇᕗᒻᒥᐅᑦ.  

ᖃᐅᔨᒃᑲᐃᔪᒪᔪᖓ ᔮᓐ ᒪᐃᓐ ᒫᓐᓇ 

ᑕᕝᕙᓃᔾᔮᓐᖏᑦᑐᖅ ᐃᒻᒪᖃ ᑭᖑᕙᕐᓗᓂ ᐅᓪᓛᖅ 

ᐃᓯᑐᐃᓐᓇᕆᐊᓕᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᓯᕗᓕᖅᑎ ᓄᓇᕗᒻᒧᑦ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 392 - 6(2): 

ᓄᓇᓕᓐᓄᑦ ᐳᓚᕋᕐᓃᑦ - ᐃᒡᓗᓕᒑᕐᔪᒃ, 

ᑎᑭᕋᕐᔪᐊᖅ, ᑕᓗᕐᔪᐊᖅ, ᐃᖃᓗᑦᑑᑦᑎᐊᕐᓗ 

(ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑕᐃᑦ 

ᓈᓚᒃᑐᓪᓗ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, 

ᖁᕕᐊᓱᕝᕕᐅᒌᓚᐅᖅᑎᓪᓗᒍ, ᐅᕙᖓᓗ ᐊᓯᖏᓪᓗ 

ᒥᓂᔅᑕᐅᖃᑎᒃᑲ ᐱᕕᖃᕐᓂᑎᓐᓂ 

ᐳᓛᕆᐊᕈᓐᓇᓚᐅᖅᑐᒍᑦ ᑎᑭᕋᕐᔪᐊᒧᑦ 

ᐃᒡᓗᓕᒑᔪᒻᒧᓪᓗ.  

 

ᒫᓐᓇᒫᖑᕋᑖᓚᐅᖅᑐᖅ, ᐅᐸᓚᐅᖅᑕᕗᑦ 

ᐃᖃᓗᑦᑑᑦᑎᐊᖅ ᕿᑎᕐᒥᐅᑦ ᐊᔾᔨᒌᖏᑦᑐᓂᒃ 

ᑎᒥᐅᔪᓂᒃ ᓴᖅᑭᔮᖅᑎᑦᓯᑎᓪᓗᒋᑦ, ᓂᐅᕐᕈᓚᐅᖅᑐᖓ 

ᑕᓗᕐᔪᐊᒧᑦ. ᖁᔭᓐᓇᒦᖅᑕᒃᑲ 

ᒪᓕᒐᓕᐅᖅᑎᑐᐃᓐᓇᐃᑦ ᐋᓕᒃᓵᓐᑐ ᓴᒻᒧᖅᑐᖅ, 

ᔫᓯᐱ ᖂᑭᐊᖅ, ᓯᕗᓕᖅᑎᐅᑉ ᑐᒡᓕᐊ ᐸᒥᓚ 

ᕼᐊᑯᖓᒃ ᒍᕌᔅ, ᐊᒻᒪᓗ ᒥᓂᔅᑕ ᔮᓐ ᒪᐃᓐ 

ᐃᓇᑦᓯᓯᒪᓚᐅᕐᖓᑕ ᐸᕐᓇᓂᕐᒧᓪᓗ 

ᐃᑲᔪᓚᐅᕐᓂᖏᓐᓄᑦ ᑐᓐᖓᓱᑦᑎᑕᐅᓯᐊᓚᐅᕋᑦᑕᓗ.  

 

ᐅᖃᖅᑎᑦᑎᔩ, 25 ᓄᓇᕗᒻᒥ ᓄᓇᓕᕗᑦ 

ᓯᐊᕐᒪᖅᓯᒪᒻᒪᑕ 2 ᒥᓕᐊᓐ ᓯᒃᑭᑦᑕᑦ ᑭᓚᒥᑕᐃᑦ 

ᐅᖓᑖᓂ. ᐊᑐᓂ ᓄᓇᓖᑦ, ᒥᑭᔫᒐᓗᐊᕈᑎᒃ 

ᐊᖏᔫᒐᓗᐊᕈᑎᓪᓗᓐᓃᑦ, ᐊᖓᓯᑦᑑᓂᕋᖃᑦᑕᕐᖓᑕ 

ᒐᕙᒪᒃᑯᑦ ᐃᑦᓯᕚᕐᕕᖏᓐᓂᒃ.  

 

ᑭᖑᕝᕕᕋᑦᓴᐅᖏᑦᑐᑦ ᑲᑎᖃᕐᓂᐅᕙᑦᑐᑦ ᓄᓇᓕᓐᓂ 

ᒐᕙᒪᐃᑦ ᓯᕗᓕᖅᑎᖏᓐᓂᒃ ᓄᓇᓕᖏᓐᓂ. ᑕᐃᒫᒃ 

ᐃᓕᑉᐸᓪᓕᐊᖃᑦᑕᕈᓐᓇᖅᑐᒍᑦ ᓄᓇᓕᓐᓂ 

ᓴᓇᑐᓂᐅᔪᓂᒃ ᓄᓇᓕᓐᓂᓗ ᐱᔭᕆᐊᓕᖏᓐᓂᒃ. 

ᑲᑎᖃᑎᒋᓚᐅᖅᑕᒃᑲ 

ᒪᐃᔭ ᐊᓕᕗ ᓯᑉᑕᓐ, ᓯᒥᐅᓂ ᓴᒻᒧᖅᑐᖅ, ᓕᐊᓂ 

ᐸᓂᒐᔭᒃ ᐊᒻᒪᓗ ᐅᐃᓐ ᒍᕋᒍᕆ ᑲᑎᒪᔨᖏᓪᓗ.  

 

ᑕᑯᓐᓇᖃᑎᒌᓪᓗᓂ ᐅᖃᖃᑎᒌᓐᓂᐅᔪᑦ 

ᓯᕗᓕᖅᑎᓂᒃ, ᐃᓕᓐᓂᐊᖅᑎᓂᒃ ᐃᓕᓐᓂᐊᕐᕕᓐᓂ, 

ᐃᓐᓇᒻᒪᕆᓐᓂᓪᓗ, ᐃᓕᑉᐹᓪᓕᕈᓐᓇᖅᑐᒍᑦ ᓄᓇᓕᑦᑕ 

ᒥᑦᓵᓄᑦ − ᐱᓗᐊᖑᐊᖅᑐᖅ ᓄᓇᓕᓐᓂ 

ᓂᕆᕕᔾᔪᐊᖃᑎᒌᑦᑐᓂ. ᐳᓚᕋᓐᓂᐅᔪᓪᓗ 

ᖃᐅᔨᕚᓪᓕᕈᑎᒋᒍᓐᓇᖅᑕᕗᑦ ᓄᓇᓕᑦᑎᓐᓂ 

ᑕᑯᓪᓚᑦᑖᖃᑦᑕᕐᓗᒋᑦ.  

 

ᖁᐊᖅᓵᕐᓇᓚᐅᖏᑦᑐᖅ, ᐅᖃᖅᑎᑦᑎᔩ, ᐊᑐᓂ 

ᓄᓇᓕᓐᓂ ᐱᓗᐊᖑᐊᖅᑎᑦᓯᖃᑦᑕᓚᐅᕐᖓᑕ 

ᐃᓪᓗᑖᒃᑲᓐᓂᕆᐊᖃᕐᓂᖏᓐᓂᒃ. ᕿᓚᒥᐅᓂᖅᓴᒃᑯᑦ 

ᐃᓪᓗᓕᐅᕈᓐᓇᖏᓐᓇᑦᑕ, ᑭᓯᐊᓂ ᖃᐅᔨᒪᔪᖓ 

ᓄᓇᕗᑦ 3000 ᐃᑲᔪᕐᓂᖃᕐᓂᐊᕐᖓᑦ − 3000-ᓂᒃ 

ᐊᖏᕐᕋᑖᖅᑲᐅᑎᑦᓯᓂᖅ 2030 ᑐᖔᓂ. ᓄᓐᖑᐊᓂ 

2024, ᐊᑐᓂ ᓄᓇᓕᓐᓂ ᐃᓪᓗᑖᖅᑲᐅᖃᓛᖅᑐᑦ 

ᓴᓇᔭᐅᕙᓪᓕᐊᔪᓂᒃ.  

 

ᐊᑐᓂ ᓄᓇᓕᓐᓂ ᑐᓐᖓᓇᑦᓯᐊᖃᑦᑕᓚᐅᖅᑐᑦ. 

ᓂᐅᕐᕈᕕᒋᔭᐃᓐᓇᕗᑦ ᖃᐅᔨᒪᒍᑎᒋᓂᐊᖅᑕᕗᑦ 

ᐱᓕᕆᐊᕆᒋᐊᓕᑦᑎᓐᓂᒃ. ᖁᔭᓐᓇᒦᒃ ᐊᑕᖏᖅᑐᒋᑦ 

ᐱᕕᖃᖃᑦᑕᓚᐅᖅᑐᑦ ᑲᑎᓯᒍᓐᓇᖅᑐᑎᒃ ᐅᕙᑦᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 393 - 6(2): 

ᓅᑉᐸᓪᓕᐊᓂᖓ ᖃᕆᑕᐅᔭᒧᑦ Fusion 

Cloud (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᐅᖃᖅᑏ,ᓇᖏᖅᓯᕗᖓ ᐅᓪᓗᒥ 

ᑐᓴᖅᑎᑦᑎᔪᒪᓪᓗᖓ ᐱᓕᕆᕝᕕᖕᒪ 

ᐱᕙᓪᓕᐊᓂᖓᓂ ᓅᑉᐸᓪᓕᐊᑎᓪᓗᒋᑦ Fusion 

Cloud−ᒧᑦ, ᐱᓕᕆᕝᕕᖕᒥ ᐸᖕᓇᐅᓯᐅᕈᑎ, 

ᓄᑖᓐᖑᖅᑎᕆᓂᐊᖅᑐᖅ ᐱᐅᓯᕚᓪᓕᕐᓗᒍᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑕᖏᑦ ᓄᓇᕗᑦ 

ᒐᕙᒪᒃᑯᖏᓐᓂᒃ. ᐅᓇ ᐊᑕᖐᑦᑎᐊᖅᑐᓂ, 

ᐃᓚᓕᐅᔾᔨᓯᒪᔪᖅ ᐱᓕᕆᔾᔪᑎ 

ᐊᔪᕐᓇᓐᖏᓐᓂᖅᓴᐅᓕᕐᓂᐊᖅᑐᖅ 

ᐱᓕᕆᐊᖃᕐᓗᓂᓗ ᐃᖅᑲᓇᐃᔭᖅᑐᓕᕆᔾᔪᑎᕗᑦ 

ᖃᕆᑕᐅᔭᒧᐊᕐᓗᒋᓪᓗ ᑎᑎᖅᑲᑦ, 

ᓈᒻᒪᖕᓂᖅᓴᐅᓕᕐᓗᓂ, ᓵᑕᔪᓐᓇᕐᓗᓂ, 

ᑕᑎᒃᓴᐅᓗᑎᒡᓗ ᑐᓴᐅᒪᔭᒃᓴᑦ.  

 

ᐱᓕᕆᕝᕕᖕᒪᑦ ᒫᓐᓇ ᓯᕗᓪᓕᐅᔾᔭᕆᔭᖓ 

ᐱᓕᕆᐊᖃᓪᓚᕆᒡᓗᑎᒃ ᖃᕆᑕᐅᔭᒧᐊᖅᑎᓪᓗᒋᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᕙᖕᓂᖏᑦ ᕿᑲᕈᑎᓪᓗ 

ᐅᐸᖃᑦᑕᕐᓂᖕᒧᓪᓗ ᐱᐅᓯᑦ. ᓯᕗᒧᐊᒋᐊᖃᕐᒪᑕ 

ᐅᑯᐊᒃ ᒪᕐᕉᒃ ᐃᖅᑲᓇᐃᔭᖅᑎᑖᕈᓐᓇᖃᑦᑕᖁᓪᓗᒋᑦ 

ᐃᓐᓄᒃᓯᒪᓐᖏᑦᑐᓂᒃ ᐊᑲᐅᓂᖅᓴᒃᑯᑦ 

ᕿᓚᒻᒥᐅᔾᔫᒥᓕᕐᓗᑎᒡᓗ ᐋᖅᑭᑦᑎᐊᖅᓯᒪᔪᓪᓗ 

ᐱᓕᕆᐊᖃᖅᐸᒡᓗᑎᒃ ᐃᖅᑲᓇᐃᔭᖅᑎᑦ 

ᑮᓇᔭᒃᓴᖏᓐᓂᒃ.  

 

ᐊᓯᖏᑦᑕᐅᖅ Fusion Cloud 

ᐃᖅᑲᓇᐃᔭᖅᑐᓕᕆᔾᔪᑎ ᓱᓕ ᐸᖕᓇᒃᑕᐅᖕᒪᑕ, 

ᐊᑐᓕᖅᑎᑦᑎᔨᖁᑎᕗ ᐱᓕᕆᕐᔪᐊᖅᑐᑦ 

ᐱᕙᒌᔭᐅᓂᕐᒥᒃ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑎᑎᖅᑲᖏᓐᓂᒃ ᐱᓕᕆᔾᔪᑎᑦ ᓅᑕᐅᓂᐊᕐᓗᑎᒃ 

ᑕᒻᒪᖅᓯᒪᓐᖏᓐᓂᖅᓴᐅᓗᑎᒃ ᑕᑎᑕᒃᓴᐅᓗᑎᒡᓗ 

ᓴᖅᑭᑕᐅᒃᐸᑕ. ᐊᒥᓱ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑐᐊᒐᖓ ᓄᑖᓐᖑᕆᐊᕐᑕᐅᖕᒪᑕ 

ᓴᖅᑭᔮᖅᑎᑦᑎᓂᐊᕐᓗᑎᒃ ᐊᔾᔨᒌᓕᖅᑎᑕᐅᓗᑎᒡᓗ 

ᓄᑖᓐᖑᕆᐊᖅᓯᒪᔪᓂᒃ ᐊᑲᐅᓂᖅᓴᒃᑯᓪᓗ 

ᐱᓕᕆᓂᕐᒥᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒻᒧᑦ, 

ᒥᔅᑕ ᖃᕝᕕᒃ.  

 

ᐊᖓᔪᖅᑳᑉ ᐅᖃᐅᓯᖓ 394 - 6(2): ᐃᓯᕐᕕᒃ 

(ᖃᕝᕕᒃ) 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ 

ᓄᓇᕗᒻᒥᐅᑦ.  

 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐅᖃᖅᑎᑦᑎᔩ, ᐅᓪᓗᒥ ᐅᖃᐅᓯᕆᓪᓗᒍ, 

ᖁᕕᐊᓱᒃᐳᖓ ᓴᖅᑭᑦᑎᔪᓐᓇᕋᒪ ᐃᓯᕐᕕᕐᒥᒃ. ᐃᓯᕐᕕᒃ 

ᓄᑖᖑᓪᓗᓂ ᐃᑭᐊᖅᑭᕕᐅᕗᖅ ᐊᒻᒪ 

ᖃᐅᔨᓴᕐᕕᐅᓪᓗᓂ ᓄᓇᕗᒻᒥ 

ᖃᐅᔨᓴᖅᑐᓕᕆᔨᒃᑯᓐᓂᒃ ᐊᐅᓚᑕᐅᓪᓗᓂ, 

ᖃᐅᔨᓴᖅᑐᓕᕆᔨᒃᑯᓐᓂᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ.  
 

ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᐃᓯᕐᕕᒃ ᑐᑭᖃᕐᒪᑦ 

"ᐃᓯᕐᕕᒃ" ᐊᒻᒪᓗ ᑖᓐᓇ ᖃᕋᓴᐅᔭᒃᑯᑦ 

ᑐᑭᓯᒋᐊᕐᕕᐅᔪᖅ ᐃᓯᕐᕕᐅᓇᓱᐊᕐᒪᑦ ᓄᓇᕗᒻᒥ 

ᖁᕕᐊᓇᖅᑐᒻᒪᕆᐅᓪᓗᓂ ᓯᓚᕐᔪᐊᕐᒥ 

ᖃᐅᔨᓴᕐᓂᕐᒧᑦ. ᐃᓯᕐᕕᒃ ᑐᓴᒐᒃᓴᖃᖅᐳᑦ 2000 

ᐅᖓᑖᓂᒃ ᖃᐅᔨᓴᕐᓂᕐᒧᑦ ᐱᓕᕆᐊᖑᓯᒪᔪᓂᒃ 

ᓄᓇᕗᒻᒥ 2004-ᒥ ᐱᒋᐊᖅᖢᓂ ᐊᒻᒪ 

ᐱᔪᓐᓇᐅᑎᖃᖅᖢᑎᒃ ᓄᓇᕗᒻᒥ ᖃᐅᔨᓴᖅᑎᑦ 

ᒪᓕᒐᖓᓂᒃ ᐊᐅᓚᑕᐅᓪᓗᓂ ᓯᓚᑦᑐᖅᓴᕐᕕᖕᒥ.  
 

ᐃᓯᕐᕕᒃᑯᑦ, ᓄᓇᕗᒻᒥᐅᑦ 

ᐊᑐᐃᓐᓇᖃᕐᓂᖅᓴᐅᓕᖅᑐᑦ ᑐᑭᓯᒋᐊᕈᑎᓂᒃ 

ᖃᐅᔨᓴᕐᓂᐅᔪᓂᒃ ᓄᓇᕗᒻᒥ ᐃᓅᓯᓕᕆᓂᕐᒥᒃ, 

ᐋᓐᓂᐊᖅᑐᓕᕆᓂᕐᒥᒃ, ᐊᒻᒪ ᑎᒥᒃᑯᑦ ᐊᒻᒪ ᓄᓇᒥ 

ᖃᐅᔨᓴᕐᓂᕐᒧᑦ ᐃᓂᖅᑎᕆᓂᕐᒥᒃ. ᑖᓐᓇ ᑐᓚᒃᑕᕐᕕᒃ 

ᐊᑐᖅᑎᒧᑦ−ᑐᓐᖓᓇᖅᑐᒥᒃ 

ᐱᓕᕆᖃᑎᖃᕐᕕᖃᖅᐳᖅ ᐃᓄᖕᓂᒃ 

ᕿᓂᕈᓐᓇᖅᑎᑦᑎᓪᓗᓂ ᖃᐅᔨᓴᕐᓂᕐᒧᑦ 

ᐱᓕᕆᐊᖑᔪᓂᒃ ᓇᓂᐅᓂᖏᓐᓄᑦ, ᖃᐅᔨᓴᕐᓂᕐᒧᑦ 

ᐅᖃᐅᔾᔪᖅᑕᐅᓂᕐᒥᒃ, ᖃᐅᔨᓴᕐᓂᕐᒧᑦ ᐱᔾᔪᑕᐅᔪᒥᒃ, 

ᖃᖓᒃᑰᕐᓂᖓᓂᒡᓗ. ᕿᓂᖅᑕᐅᔪᑦ 

ᖃᓄᐃᓕᖓᓂᖏᑦ ᑕᑯᒃᓴᐅᑎᑕᐅᕗᑦ 

ᐱᓕᕆᖃᑎᒌᒍᑕᐅᓪᓗᑎᒃ ᓄᓇᓐᖑᐊᑎᒍᑦ 

ᑕᑯᒃᓴᐅᑎᑦᑎᔪᓂᒃ ᓇᓂ 

ᖃᐅᔨᓴᕐᕕᐅᖃᑦᑕᕐᓂᐊᕐᒪᖔᑦ ᐊᒻᒪ ᑐᑭᓯᓇᖅᑐᓂᒃ 

ᐅᖃᐅᓯᓕᕆᓂᕐᒧᑦ ᓇᐃᓈᖅᓯᒪᔪᓂᒃ 

ᑐᓴᒐᒃᓴᖅᑕᖃᖅᖢᓂ ᑕᒪᐃᓐᓂᒃ ᐱᓕᕆᐊᖑᔪᓂᒃ.  
 

ᓂᕆᐅᒋᔭᖃᖅᐳᒍᑦ ᑖᓐᓇ ᐃᓴᕐᕕᒃ 

ᐊᑐᖅᑕᐅᑐᐃᓐᓇᔾᔮᓐᖏᓐᓂᖓᓂᒃ ᓄᓇᕗᒻᒥᐅᓄᑦ 

ᐃᓕᑦᑎᒃᑲᓐᓂᕈᒪᓗᑎᒃ ᖃᐅᔨᓴᕐᓂᕐᒥᒃ, 

ᑭᓯᐊᓂᑦᑕᐅᖅ ᐃᑲᔪᕐᓗᓂ ᑕᓯᐅᖅᓯᓂᕐᒥᒃ 

ᐃᓂᒋᔭᐅᔪᓂᒃ ᖃᐅᔨᓴᖅᑎᓂᒡᓗ ᐃᓱᒪᒋᔭᖃᖅᑐᓂᒃ 

ᑲᔪᓯᑎᑦᑎᓇᔭᕐᓂᕐᒥᒃ ᓯᕗᓂᒃᓴᒥ 

ᐊᔪᕈᓐᓃᖅᓴᕐᓂᕆᔭᐅᖃᑦᑕᕋᔭᖅᑐᓂᒃ 

ᓄᓇᕗᒻᒥ. ᑐᓴᖅᑕᐅᔪᒃᓴᐃᑦ ᐅᖃᐅᓯᐅᔪᑦ ᐃᓯᕐᕕᖕᒧᑦ 

ᐃᑲᔪᕐᓂᐊᖅᐳᑦ ᒥᑭᒡᓕᒋᐊᖅᑎᑦᑎᓗᑎᒃ ᐊᔾᔨᖏᓐᓂᒃ 

ᖃᐅᔨᓴᖅᓯᓂᕐᒧᑦ ᐱᓇᔪᒃᑕᐅᔪᓂᒃ ᑲᔪᓯᑎᑦᑎᓗᑎᒡᓗ 

ᐱᓕᕆᖃᑎᒌᖕᓂᕐᓂᒃ ᑐᑭᖃᑦᑎᐊᖅᑐᒥᒃ 

ᐃᓚᐅᑎᑦᑎᔪᓂᒃ ᓄᓇᕗᒻᒥᐅᓂᒃ ᑭᐅᓯᓂᐊᕐᓗᑎᒃ 

ᖃᐅᔨᓴᕐᓂᕐᒧᑦ ᐊᐱᖅᑯᑎᒃᓴᓂᒃ ᐅᕙᑦᑎᓐᓄᑦ 

ᐱᒻᒪᕆᐊᓘᔪᓂᒃ. ᓯᓚᑦᑐᖅᓴᕐᕕᒃ ᓂᕆᐅᒋᔭᖃᕆᕗᖅ 

ᐊᑐᖅᐸᒃᑐᓂᒃ ᑕᕝᕙᓂ ᑕᑯᒃᓴᐅᑎᑕᐅᔪᒥ 

ᐃᓕᓴᖅᓯᓂᐊᕐᓂᖏᓐᓂᒃ ᑕᒪᒃᑯᐊ 

ᖃᐅᔨᓴᖅᑐᓕᕆᓂᕐᒧᑦ ᖃᐅᔨᓴᕐᓂᕆᔭᐅᔪᑦ ᓄᓇᕗᒻᒥ 

ᑲᔪᓯᓂᖃᑦᑎᐊᕈᓐᓇᑐᐃᓐᓇᕋᔭᕐᓂᖏᓐᓂᒃ 

ᐃᓚᐅᓪᓚᕆᒡᓗᑎᒃ, ᐃᑲᔪᖅᑐᐃᓗᑎᒃ 

ᓯᕗᓕᖅᑎᐅᓗᑎᒡᓗ ᓄᓇᕗᒻᒥᐅᓄᑦ. ᑖᓐᓇ ᐃᓂ 

ᓇᓂᔭᐅᔪᓐᓇᖅᑐᖅ ᐅᕙᓂ: www.isirvik.ca. 
 

ᒪᑐᒋᐊᕈᑎᒋᓗᒍ, ᐃᓕᑕᕆᔪᒪᕙᕋ ᓯᐅᓪᕕᐊ 

ᐱᐅᒑᑦᑐᐊᓗᒃ, ᓴᓇᓐᖑᐊᖅᑎ ᒥᑦᑎᒪᑕᓕᒻᒦᑦᑐᖅ 

ᑎᑎᖅᑐᒐᓕᐅᓚᐅᕐᒪᑦ ᑕᖅᓴᖓᓂᒃ 

ᑎᑎᖅᑐᒐᖅᓯᒪᔪᓂᓪᓗ ᖃᕋᓴᐅᔭᒃᑯᑦ. ᐅᕙᖓᑎᑐᑦ, 

ᓯᐅᓪᕕᐊ ᐱᔭᕇᓚᐅᖅᑐᖅ ᐊᕙᑎᓕᕆᓂᕐᒧᑦ 

ᐃᓕᓐᓂᐊᖅᑕᒥᓂᒃ. ᖁᔭᓕᔪᒪᕙᕋ ᓯᐅᓪᕕᐊ 

ᐃᑲᔪᓚᐅᕐᓂᖓᓄᑦ ᑕᒪᑐᒧᖓ ᐱᒻᒪᕆᐊᓗᖕᒧᑦ 

ᐱᓕᕆᐊᖑᕙᓪᓕᐊᔪᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  

ᐱᑦᓯᐅᓛᖅ ᖃᖓᑕᓲᓕᕆᓂᕐᒧᑦ 

ᐃᓕᓐᓂᐊᕈᑎᔅᓴᑖᕐᓂᕐᒧᑦ 

ᑮᓇᐅᔭᖃᖅᑎᑕᐅᓂᖅ ᐅᓄᖅᓯᒋᐊᖅᑐᖅ 

(ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᐱᒍᓱᑉᐳᖓ ᑐᓴᖅᑎᑦᑎᔪᓐᓇᕋᒪ 

ᓴᐃᒪᑕᖅ ᐱᑦᓯᐅᓛᖅ ᖃᖓᑕᔫᓕᕆᓂᕐᒧᑦ 

ᐃᓕᓐᓂᐊᕈᑎᒃᓴᖅᑖᖅᐸᒃᑐᑦ ᑮᓇᐅᔭᐃᑦ 

ᐅᓄᖅᓯᒋᐊᖅᑕᐅᓂᐊᕐᒪᑕ ᑮᓇᐅᔭᓕᕆᓐᓇᐅᑉ 

ᐊᕐᕌᒍᒋᓂᐊᖅᑕᖓᓂ, ᑲᑎᓪᓗᒋᑦ 

ᑮᓇᔭᖃᖅᑎᑕᐅᓂᕐᒧᑦ ᐊᑐᐃᓐᓇᐅᔪᑦ 

ᐅᓄᖅᓯᒋᐊᕐᓂᐊᖅᐳᑦ $30,000-ᓂ ᑲᑎᓪᓗᒋᑦ 

ᑮᓇᐅᔭᓂᒃ $105,000-ᓂ ᐱᒋᐊᕐᓗᓂ 

ᑮᓇᐅᔭᓕᕆᓂᕐᒧᑦ ᐊᕐᕌᒍ 2024-ᒥ, 

ᐅᓄᖅᓯᒋᐊᕐᓗᑎᒃ $75,000.  
 

(ᑐᓵᔨᑎᒍᑦ) ᐃᓚᖓᑦ ᖃᖓᑕᔫᓕᕆᔨᑦᑕ 

ᐊᖏᖅᓯᒪᔪᖅ ᐊᑐᐃᓐᓇᐅᑎᑦᓯᓂᕐᒧᑦ 

ᖃᖓᑕᔫᓕᕆᓂᕐᒧᑦ ᐱᓕᒻᒪᑦᓴᖅᑎᑦᓯᓂᕐᒥᒃ 

ᓄᓇᕗᒻᒥᑦ ᐱᓕᕆᕝᕕᕗᓪᓗ ᐊᖏᖅᓯᒪᓪᓗᑎᒃ 

ᐃᑲᔪᕐᓂᐊᕐᓗᑎᒃ ᐱᓇᓱᐊᖅᑕᖏᓐᓂᒃ 

ᑕᑯᒃᑲᓐᓂᕈᒪᒐᑦᑕ ᐱᓕᒻᒪᒃᓴᐃᓂᕐᓂᒃ ᓄᓇᕗᒻᒥᐅᓄᑦ 

ᓄᓇᕗᒻᒥᑦ.  
 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᐊᖏᖅᓯᒪᒻᒪᑕ ᐱᕈᖅᓴᐃᓂᒻᒥᒃ ᓄᓇᕗᑦ 

ᐃᖏᕐᕋᓂᖕᒧᑦ ᐃᖅᑲᓇᐃᔭᖅᑎᓂᒃ 

https://linkprotect.cudasvc.com/url?a=http%3a%2f%2fwww.isirvik.ca&c=E,1,MPkVpyybhyNHWDq2G-lmPKUruDhEubPn__kKGC9loT3WQ41BupI_wx6pt_W1tEf89gVB-1B6XOtZL34O-Q78ZuF4ixFDg8T4Y1QLfmoaJy45mWVekw,,&typo=1


ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4608 

ᖁᕝᕙᖅᐸᓪᓕᐊᑎᑦᓯᓗᑎᒃ ᐃᖅᑲᓇᐃᔮᓂᒃ 

ᖃᖓᑕᔫᓕᕆᓂᕐᓂᒃ. ᓴᐃᒪᑕᖅ ᐱᑦᓯᐅᓛᖅ 

ᖃᖓᑕᔫᓕᕆᓂᕐᒧᑦ ᐃᓕᓐᓂᐊᕈᑎᑦᓴᑖᕐᓂᕐᒧᑦ 

ᐃᑲᔪᖅᑐᐃᕗᖅ ᑕᒪᑐᒥᖓ ᑎᑭᑕᐅᓇᓱᒃᑐᒥᒃ 

ᐊᑐᐃᓐᓇᐅᑎᑦᓯᓂᕐᒧᑦ ᐊᐃᑦᑑᑎᓂᒃ ᓄᓇᒥᒃ 

ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑐᐃᑦ 

ᖃᖓᑕᔫᓕᕆᓂᓐᓂᒃ.  

 

ᐅᑭᐊᔅᓵᖅ ᐃᓕᑕᖅᓯᓚᐅᕋᒪ ᓯᑕᒪᓂᒃ ᓄᓇᕗᒻᒥᐅᓂᒃ 

ᑲᔪᓯᓂᖃᑦᓯᐊᖅᑐᓄᑦ ᑐᓂᔭᐅᓚᐅᖅᑐᓂᒃ ᑕᕝᕙᓂ 

ᐃᓕᓐᓂᐊᖅᑕᐅᔪᓄᑦ ᐃᑲᔫᑎᓂᒃ ᐊᒻᒪ 

ᐃᖅᑲᓇᐃᔮᖅᑖᕈᒪᔪᓂᒃ ᖃᖓᑕᔫᓕᕆᓂᕐᒥᒃ ᐊᒻᒪ 

ᓂᕆᐅᑉᐳᖓ ᐊᕐᕌᒎᓂᐊᖅᑐᓂᒃ ᑕᒪᒃᑯᓂᖓ 

ᐅᖃᐅᓯᖃᒃᑲᓐᓂᓛᖅᐳᖓ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  

ᐃᓕᓐᓂᐊᖅᑎᓄᑦ ᐃᑲᔫᓯᐊᑦ ᐊᑕᖐᔪᒥᒃ 

ᕿᒥᕐᕈᓂᖅ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑏ. ᐅᓪᓛᒃᑯᑦ ᓄᓇᕗᒻᒥᐅᑦ ᐊᒻᒪᓗ 

ᑕᕝᕙᓃᑦᑐᓕᒫᑦ ᒪᓕᒐᓕᐅᕐᕕᒻᒦ ᐅᓪᓗᒥ.  

 

ᐅᖃᖅᑎᑦᑎᔩ, ᑕᒪᓐᓇ ᐃᓕᓐᓂᐊᖅᑐᓕᕆᓂᕐᒥᒃ 

ᑮᓇᐅᔭᖃᖅᑎᑦᑎᒋᐊᒃᑲᓂᕐᓂᖅ, ᑖᓐᓇ 

ᑐᓐᖓᕕᓪᓗᐊᑕᕆᔭᐅᒻᒪᑦ ᑲᑑᔾᔨᓗᑕᒥᒃ. ᑖᔅᓱᒧᖓ 

ᓯᕗᓪᓕᐅᔾᔭᒃᓴᒧᑦ, ᒪᓕᒐᓕᐅᕐᕕᒃ 

ᑐᓂᓯᒪᑦᑎᐊᖅᓯᒪᔪᖅ ᐱᐅᓯᒋᐊᕐᓗᒍ 

ᑲᔪᓯᑦᑎᐊᕈᓐᓇᕐᓂᖅ ᐊᑑᑎᖃᑦᑎᐊᕐᓂᕐᓗ 

ᑮᓇᐅᔭᑎᒍᑦ ᐃᑲᔫᑏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᐃᓕᓐᓂᐊᕈᑎᑦ.  

 

ᕿᓂᕐᓗᑕ ᓇᓖᕌᕋᔅᓴᐅᒍᓐᓇᖅᑐᓂᒃ ᖃᓄᖅ 

ᐱᐅᓯᕚᓕᑎᑦᑎᒍᓐᓇᕐᒪᖔᑦᑕ ᐊᑑᑎᖃᑦᑎᐊᖅᑐᒥᒃ 

ᐊᒻᒪᓗ ᐊᑑᑎᖃᑦᑎᐊᕐᓂᖓᓂᒃ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᐃᑲᔫᓯᐊᓂᒃ, 

ᐃᓕᓐᓂᐊᖅᑐᓕᕆᔨᒃᑯᑦ, ᐃᓚᐅᖃᑕᐅᑦᑎᐊᕐᓗᑎᒃ 

ᓄᓇᕗᑦ ᑐᓐᖓᕕᒃᑯᑦ, ᐊᒃᓱᕈᕐᓗᑎᒃ 

ᐱᓕᕆᔭᕆᐊᖃᑦᑎᓪᓗᒋᑦ ᐱᐊᓂᒃᓯᓇᓱᐊᕐᓗᑕ 

ᐃᓘᓇᖓᑎᒍᑦ ᕿᒥᕐᕈᓂᕐᒥᒃ, ᓂᕆᐅᑦᑐᖓ 

ᑐᓴᖅᑎᑦᑎᓛᕆᐊᔅᓴᖅ ᒪᓕᒐᓕᐅᖅᑎᓕᒫᓂᒃ 

ᒪᓕᒐᓕᐅᕐᕕᒻᒥ ᐅᓪᓗᒥᒃᑲᓐᓂᖅ.  

 

ᐅᖃᖅᑏ, ᑖᒃᑯᐊ ᑮᓇᐅᔭᑎᒍᑦ ᐃᑲᔫᑎᑦ ᓄᓇᕗᒻᒥ 

ᐃᓕᓐᓂᐊᖅᑎᓄᑦ ᕿᒥᕐᕈᓂᖏᑦ 

ᐱᕕᖃᖅᑎᑦᑎᓚᐅᕐᒪᑕ ᑲᑐᔾᔨᖃᑎᒌᑦᑎᐊᓂᕐᒥᒃ 

ᐊᒻᒪᓗ ᕿᒥᕐᕈᑦᑎᐊᖅᑐᑎᒃ ᐃᓘᓇᖓᓂᒃ 

ᐱᓕᕆᐊᖑᔪᒥᒃ ᐱᕚᓪᓕᕆᐊᖅᑕᐅᒍᓐᓇᖅᑐᒥᒃ. 

ᕿᒥᕐᕈᓂᒃᑯᑦ, ᐱᓕᕆᔩᑦ ᑐᓴᖃᑎᒌᓚᐅ ᖅᑐᑦ 

ᐅᓄᖅᑐᓂᒃ ᐱᕕᒃᓴᓂᒃ ᐱᖁᔭᐅᔪᓂᒡᓗ 

ᐋᖅᑭᒃᓯᒪᔪᓂᒃ ᐱᐅᓂᖅᓴᒃᑯᑦ ᐃᑲᔪᕐᓗᖏᑦ 

ᐃᓕᓐᓂᐊᖅᑎᑦ ᐃᖏᕐᕋᓂᖏᑦ ᖁᑦᑎᖕᓂᖅᓴᒥᒃ 

ᐃᓕᑦᑎᓂᕐᒧᑦ.  

 

ᐅᖃᖅᑎᑦᑎᔩ, ᓄᓇᕗᒻᒥ ᐃᓕᓐᓂᐊᖅᑎᑦ 

ᑮᓇᐅᔭᖃᖅᑎᑕᐅᓂᖏᓐᓄᑦ ᐃᑲᔫᑎᕗᑦ ᓄᓇᕗᒻᒥ 

ᐃᓕᓐᓂᐊᖅᑎᓂᒃ ᐃᑲᔪᖅᑐᐃᔭᕆᐊᖃᖅᐳᑦ 

ᓯᕗᒻᒧᐊᒃᐸᓪᓕᐊᖁᓪᓗᒋᑦ ᓯᓚᑦᑐᖅᓴᕐᕕᖕᒥ 

ᐊᖅᑯᑎᒋᓂᐊᖅᑕᖏᓐᓂᒃ ᐃᑲᔪᕐᓗᒋᓪᓗ 

ᓴᖅᑭᑦᑎᑎᓪᓗᒋᑦ ᓄᑖᓂᒃ ᐱᕕᒃᓴᐅᔪᓐᓇᖅᑐᓂᒃ 

ᓯᕗᓂᒃᓴᖏᓐᓄᑦ. ᓯᕗᕙᓯᖕᓂᖅᓴᒃᑯᑦ 

ᐃᓕᓐᓂᐊᕐᓂᒃᑯᑦ, ᐃᓕᓐᓂᐊᖅᑎᖁᑎᕗᑦ 

ᐃᑲᔪᒃᑲᓐᓂᕈᓐᓇᖅᐳᑦ ᐃᓚᒥᓄᑦ, ᓄᓇᓕᖕᓄᑦ ᐊᒻᒪ 

ᐊᐅᓚᑦᑎᓂᒃᑯᑦ ᓄᓇᕗᒻᒥ. ᑕᐃᒪᐃᒻᒪᑦ ᐱᒻᒪᕆᐅᒋᔭᑦ 

ᐱᔨᑦᓯᕐᓂᖅ ᐊᒻᒪ ᐱᔭᕆᐅᖅᓴᕐᓂᖅ ᓯᕗᕌᓃᓚᐅᖅᐳᑦ 

ᑖᒃᑯᓂᖓ ᐱᒻᒪᕆᐅᔪᓂᒃ ᐱᓕᕆᐊᒃᓴᓂᒃ.  

 

ᐅᖃᖅᑏ, ᐃᓕᓴᖅᓯᔪᖓ ᑕᒪᓐᓇ ᐊᑕᐅᓯᐅᖕᒪᑦ 

ᐊᒻᒪᓗ ᐱᓕᕆᖃᑎᒌᖏᓐᓇᕆᐊᖃᕋᑦᑕ 

ᓇᓗᓇᐃᖅᓯᓇᓱᓪᓗᑕ ᖃᓄᖅ ᐊᑲᐅᓂᖅᐹᒃᑯᑦ 

ᐱᓕᕆᔪᓐᓇᕐᒪᖔᑦᑕ ᐊᑐᓕᖁᔭᓕᐊᕆᔭᐅᓚᐅᖅᑐᓂᒃ 

ᕿᒥᕐᕈᓇᒃᑎᓪᓗᒋᑦ. ᐊᖏᖅᓯᒪᒐᑦᑕ ᑲᑐᔾᔨᓗᑕᒥᒃ, 

ᐃᖅᑲᓇᐃᔭᖅᑎᒃᑲ ᑎᓕᐅᖅᐸᒃᑲ ᓯᕗᒧᐊᖁᓪᓗᒋᑦ 

ᐊᑭᖏᓐᓂᒃ ᑕᒪᐃᓐᓂᒃ ᖃᓄᐃᓕᐅᕈᑕᐅᖁᔭᓂᒃ 

ᖃᐅᔨᓇᓱᒡᓗᑎᒃ ᐊᔪᕐᓇᓐᖏᒻᒪᖔᑦ, 

ᖃᖓᒃᑰᕋᔭᖕᒪᖔᓪᓗ, ᐃᓚᐅᓗᑎᒃ ᓇᓖᕌᒐᒃᓴᑦ 

ᖃᓄᐃᓕᐅᕈᑎᒃᓴᓪᓗ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᐊᕐᓗᑎᒃ.  

 

ᑖᒃᑯᐊ ᐊᑐᓕᖁᔭᐃᑦ ᐱᓪᓗᒋᑦ, ᑖᒃᑯᐊ ᒐᕙᒪᒃᑯᑦ 

ᐊᒻᒪᓗ ᒪᓕᒐᓕᐅᖅᑏᑦ 

ᐃᓱᒪᓕᐅᕆᐊᖃᓪᓚᕆᓐᓂᐊᖅᑐᑦ ᐱᔾᔪᑎᒋᓪᓗᒋᑦ 

ᑕᒪᒃᑯᐊ ᐱᓕᕆᔾᔪᑎᐅᔪᑦ ᐊᒻᒪᓗ ᒪᓕᒐᐃᑦ 

ᐊᓯᔾᔨᖅᑕᐅᔭᕆᐊᓖᑦ ᐱᐅᓯᕚᓪᓕᖁᓪᓗᒋᑦ 

ᑮᓇᐅᔭᑎᒍᑦ ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ. 

ᓂᕆᐅᒋᔭᖃᑦᑎᐊᖅᐳᖓ ᐱᓕᕆᖃᑎᖃᕐᓂᐊᕐᓂᕐᒥᒃ 

ᐱᓕᕆᖃᑎᒋᕙᒃᑕᓐᓂᒃ ᑕᕝᕙᓂᓗ ᒪᓕᒐᓕᐅᕐᕕᖕᒥᒃ 

ᓯᕗᒻᒧᐊᖅᑎᑉᐸᓪᓕᐊᔪᒪᓗᒍ ᑕᒪᓐᓇ ᑐᕌᕆᔭᐅᔪᖅ, 

ᐱᓕᕆᐊᖃᓪᓚᕆᒍᒪᕗᖓᓗ 

ᐃᓕᖕᓂᒃ ᑐᓴᐅᒪᑎᑦᑎᖃᑦᑕᕐᓂᐊᕐᓂᕐᒥᒃ ᑕᒪᓐᓇ 

ᐱᓕᕆᐊᖑᕙᓪᓕᐊᑎᓪᓗᒍ. ᖁᔭᓐᓇᒦᒃ, 

ᐅᖃᖅᑎᖅᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ.  

 

ᐱᒋᐊᓚᐅᓐᖏᓐᓂᑦᑎᓐᓂ ᐊᑎᕐᓂᒃ, ᒥᔅᑕ ᒪᓕᑭ 

ᐊᒻᒪᓗ ᒥᔅᑕ ᐊᓇᕕᓗᒃ ᑕᕝᕙᓃᔾᔮᓐᖏᑦᑑᒃ 

ᐅᓪᓛᖑᔪᖅ.  

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 518 - 6(2): 

ᐃᓕᑕᕆᔭᐅᓂᖏᑦ ᔩᓇ ᐱᔅᓱ ᐊᒻᒪᓗ 

ᐃᓕᓴᐱ ᓚᐃᔪᓪ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒥ ᓇᖏᖅᓯᔾᔪᑎᖃᕈᒪᕗᖓ ᐃᓕᓴᕆᔪᒪᓪᓗᒍ 

ᔩᓇ ᐱᔅᓱ ᑕᓗᕐᔪᐊᕐᒥᐅᖅ, ᑐᓂᔭᐅᓚᐅᕐᒪᑦ 39-ᓂᒃ 

ᐊᕐᕌᒍᓂᒃ ᐱᔨᑦᓯᓚᐅᖅᓯᒪᓂᖓᓄᑦ ᓇᑦᓯᓕᒃ 

ᐃᓕᓐᓂᐊᕐᕕᖓᓂ.  

 

ᖁᔭᓐᓇᒦᕈᒪᓪᓗᒍ ᔩᓇ ᐱᔅᓱ, ᑖᓐᓇ 

ᐃᓕᓴᐃᔨᔅᓯᐊᕙᒻᒪᕆᐅᓪᓗᓂ ᐊᒻᒪ 

ᐊᖓᔪᖅᑳᖑᖃᑦᑕᖅᓯᒪᓪᓗᓂ ᐃᓕᓴᕐᕕᒻᒥ 

ᐃᑲᔪᓪᓚᕆᔅᓯᒪᓪᓗᓂᓗ ᑕᓗᕐᔪᐊᒥ. 

ᓯᕗᓕᐅᖅᑎᐅᓪᓗᓂ ᐊᔾᔨᐅᑎᑦᑎᐊᖅᓱᓂᒋᑦ 

ᐃᓅᖃᑎᒥᓄᑦ. ᖁᔭᓐᓇᒦᒃ, ᔩᓇ ᐱᔅᓱ.  

 

ᐊᒻᒪᑦᑕᐅᖅ, ᐅᖃᖅᑎᑦᑎᔩ, ᓇᖏᖅᓯᕗᖓ ᐅᓪᓗᒥ 

ᐃᓕᑕᖅᓯᔪᒪᓪᓗᖓ ᐃᓕᓴᐱ ᓚᐃᔪᓪ, ᐊᑯᓂ 

ᐱᔨᑦᓯᕐᓂᖓᓄᑦ ᑐᓂᔾᔪᓯᐊᓚᐅᕐᒥᒻᒪᑦ ᑕᒫᓂ 

ᐃᖃᓗᓐᓂ ᑐᓂᔭᐅᓚᐅᖅᓱᓂ ᐃᓕᓴᐃᔨᓵᓕᓂᕐᒧᑦ 

ᓄᑕᖅᑲᓂᒃ ᑲᑎᒪᓂᖃᖅᑎᓪᓗᒋᑦ. ᐅᖃᖅᑎᑦᑎᔩ, 

ᐃᓕᓴᐱ ᓚᐃᔪᓪ ᓄᖅᑲᓛᓕᖅᑐᖅ ᓯᕗᓕᖅᑎᐅᓂᕐᒧᑦ 

ᐱᒋᐊᕐᖓᐅᑎᐅᔪᓄᑦ ᐃᓕᓐᓂᐊᓕᖅᓵᖅᑐᓄᑦ 

ᐃᓕᓐᓂᐊᕇᖅᐸᑕ.  

 

ᒥᔅ ᓚᐃᔪᓪ, ᐃᓕᓴᐱ, ᑖᓐᓇ ᓄᑖᒥᒃ 

ᐃᒡᓗᑖᕈᒪᐃᓐᓇᓲᑐᖃᐅᔪᖅ 

ᐃᓕᓐᓂᐊᖅᑎᐅᓕᓵᖅᐸᑦᑐᓂᒃ, ᐅᓪᓗᒥᓗ ᒥᔅ ᓚᐃᔪᓪ 

ᑖᓐᓇ ᐱᒍᒪᓛᕆᓯᒪᔭᖓ ᐊᓂᒍᖅᓯᒪᕙᐅᒃ. ᑖᒃᑯᐊ 

ᐃᓕᓐᓂᐊᖅᑎᐅᖏᓱᖓᖅᑐᑦ ᑕᐃᑲᓂᔅᓴᐃᓐᓇᖅ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖓᓂᒃ 

ᐃᓪᓗᖓᓃᐸᑦᑐᑦ ᑕᓗᕐᔪᐊᒥ.  

 

ᐃᓕᑕᕆᓪᓗᒍ ᐊᒻᒪᓗ ᖁᔭᓐᓇᒦᖅᑐᒍ ᔩᓇ ᐱᔅᓱ, 

ᐊᒻᒪ ᐃᓕᓴᐱ ᓚᐃᔪᓪ ᐊᒻᒪ ᖁᔭᓐᓇᒦᒃ ᐊᑯᓂ 

ᐱᔨᑦᓯᖅᓯᒪᓚᐅᕐᓂᓯᓐᓄᑦ ᑐᓂᔾᔪᓯᐊᕈᔅᓯ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᑦ. 

ᐃᓄᒃᑑᓲᑦ ᐃᓕᓴᐃᔩᑦ (ᓚᐃᑦᓯᑑᓐ)  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. 

ᓅᕕᐱᕆ 2020−ᒥ, ᑕᓪᓕᒪᒋᔭᖓᓂ 

ᒪᓕᒐᓕᐅᕐᕕᐅᑉ ᓄᓇᕗᑦ, ᑲᔪᓯᑎᓚᐅᖅᓯᒪᒐᑦᓯᐅᒃ 

ᒪᓕᒐᑦᓴᖅ 25, ᐊᓯᔾᔨᕈᑎᒻᒪᕆᐅᓪᓗᓂ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖓᓄᑦ ᐊᒻᒪᓗ 

ᐃᓄᐃᑦ ᐅᖃᐅᓯᖓᑕ ᓴᐳᔾᔭᐅᒍᑎᑦᓴᖓᓄᑦ ᒪᓕᒐᖅ 

ᐊᒻᒪᓗ ᐋᖅᑭᒋᐊᕈᑎᐅᓪᓗᓂᓗ ᐃᓗᓕᖏᑦ ᐃᓄᐃᑦ 

ᐃᓕᓴᖅᑕᐅᕙᓐᓂᖓ ᐅᖃᐅᓯᕐᒥᓂᒃ ᐃᓕᓴᕐᕕᓐᓂᒃ. 

ᐊᓯᔾᔨᕆᐊᖃᓚᐅᕐᒪᑕ, ᐅᖃᖅᑎᑦᓯᔩ, ᒐᕙᒪᒃᑯᑦ 

ᐱᕕᖃᕈᓐᓃᓚᐅᕐᒪᑕ ᒪᓕᒐᓕᐅᕆᐊᓚᐅᖅᓯᒪᓂᖓ 

ᐃᓄᐃᑦ ᐅᖃᐅᓯᖓᓂᒃ ᐃᓕᓴᖅᑕᐅᒋᐊᖃᕐᓂᖓᓂᒃ 

ᖁᕝᕙᓯᓐᓂᓕᒫᓂᒃ. 

 

ᐅᖃᖅᑎᑦᓯᔩ, ᐃᓪᓗᒧᑦ ᓴᖅᑭᑎᑦᓯᓚᐅᕋᒪ ᑐᓴᕋᔅᓴᓂᒃ 

ᖃᐃᑕᐅᓯᒪᔪᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᑦᓯᑦ 

ᐃᓕᓴᐃᔩᑦ ᓄᓇᕗᒻᒥ ᑐᓂᔭᐅᓚᐅᖅᑐᑦ ᐅᖃᐅᓯᕐᒥᒃ 

ᐊᑕᐅᓯᐅᓐᖏᑦᑐᒥᒃ ᑮᓇᐅᔾᔭᖅᑖᑲᓐᓂᕈᑎᖃᓲᓂᑦ  

ᐅᖃᕈᓐᓇᑦᓯᐊᖅᑐᑦ ᐃᓄᑦᑎᑐᑦ. ᐅᖃᖅᑎᑦᓯᔩ, 

ᑕᒪᓐᓇ ᑕᑯᑎᑦᓯᕗᖅ ᑐᓴᕋᑦᓴᑦᑎᐊᕙᒻᒪᕆᒻᒥᒃ 

ᒐᕙᒪᒃᑯᑦ ᐱᕙᓪᓕᐊᓂᖓᑕ ᐱᓕᕆᐊᑦᓴᒥᓐᓄᑦ.  

 

ᑕᒪᓐᓇ ᐱᒃᑯᒥᓇᓗᐊᓐᖏᒻᒪᑦ ᑭᓯᐊᓂ 810 

ᐃᖅᑲᓇᐃᔮᖑᔪᓂᒃ, 230-ᑐᐃᓐᓇᐃᑦ ᐃᓕᓴᐃᔩᑦ 

ᐃᓄᑦᑎᑐᑦ ᐅᖃᕈᓐᓇᖅᑐᑦ, 30% ᑐᖔᓃᑦᑐᑦ. 

ᑖᒃᑯᐊ 27-ᖑᔪᑦ 45-ᖑᔪᓂᑦ ᐃᓕᓐᓂᐊᕐᕕᓐᓂᑦ 

30% ᑐᖔᓃᓚᐅᖅᑐᑦ. ᖁᐊᖅᓵᕐᓇᓗᐊᓐᖑᐊᖅᐳᖅ 

ᑖᒃᑯᐊ 5-ᖑᔪᑦ 45-ᖑᔪᓂᑦ ᐃᓕᓐᓂᐊᕐᕕᖕᓂᑦ 10% 

ᑐᖔᓂ ᐃᓕᓴᐃᔨᖃᕐᒪᑕ ᒪᕐᕉᖕᓂᒃ 

ᐅᖃᐅᓯᖃᖅᖢᑎᒃ ᐃᓄᒃᑐᑦ ᐊᒻᒪᓗ ᖁᓪᓗᓈᑎᑐᑦ, 

ᐱᓗᐊᖅᑐᒥ 6% ᐊᒻᒪ 9% ᐊᑯᓐᓂᖓᓂ. ᐅᓇ 

ᐅᔾᔨᕐᓇᓗᐊᓐᖑᐊᖅᐳᖅ ᑖᒃᑯᐊ ᑎᓴᒪᑦ 

ᐃᓕᓐᓂᐊᕐᕕᑦᑎᓐᓂ ᒪᕐᕉᖕᓂᒃ ᐅᖃᐅᓯᓕᖕᓂᒃ 

ᐃᓕᓴᐃᔨᖃᓐᖏᒻᒪᑕ ᐃᓄᒃᑐᑦ ᐅᖃᓪᓚᓲᓂᒃ.  

 

ᐅᖃᖅᑎᑦᓯᔩ, ᒪᓕᒐᖅ ᔪᓚᐃ 2026 ᑎᑭᑉᐸᑦ, ᐅᑭᐅ 

ᒪᕐᕉ ᖃᓪᓕᓕᖅᑑᒃ, ᐃᓄᑦᑎᑐᑦ 

ᐃᓕᓴᐃᒋᐊᖃᕐᓂᖏᓐᓂᒃ ᐊᑐᓕᖅᑎᑕᐅᓛᕐᓂᖓ 

ᒪᓕᓪᓗᒍ. 

 

ᐅᖃᖅᑎᑦᓯᔩ, ᐅᐱᓐᓇᖅᑑᒐᓗᐊᖅ 

ᐃᓕᓐᓂᐊᖅᑐᓕᕆᔨᒃᑯᑦ ᐱᕙᓪᓕᐊᓂᖏᓐᓂᒃ 

ᐅᓂᒃᑳᓕᐅᖅᐸᒻᒪᑕ, ᐱᕙᓪᓕᐊᔭᐅᓂᖓᑕ 

ᐅᖃᐅᓯᕐᒧᑦ ᐃᓕᓴᖅᑕᐅᔭᕆᐊᖃᖅᑐᓂᒃ ᒪᓕᒐᕈᓯᓂᒃ 

ᐃᓕᓐᓂᐊᕈᑎᖏᓐᓂᓪᓗ. ᑭᓯᐊᓂᑦᑕᐅᖅ, 

ᐃᓕᓴᔭᐃᖃᕆᐊᖃᕐᒥᒐᑦᑕ ᐃᓄᑦᑎᑑᑦᓱᓐᓇᖅᑐᓂᒃ 

ᐃᓕᓐᓂᐊᖅᑐᓂᒃ, ᐃᓕᓐᓂᐊᕈᑎᓂᓪᓗ 

ᐊᑐᓕᖅᑎᑦᓯᔪᓐᓇᖅᑐᑎᒃ ᐃᓄᑦᑎᑐᑦ, 

ᓇᓕᐊᓐᓂᑐᐃᓐᓇᖅ ᖁᑦᑎᓐᓂᖃᖅᑐᓂᒃ.  

 

ᐱᐊᓂᓕᖅᑑᒐᓗᐊᖅ ᐅᖃᐅᓯᒃᑲ ᐊᒻᒪᓗ  

ᐊᖏᖅᑕᐅᔪᒪᕗᖓ ᐃᓘᓐᓇᖏᓐᓄᑦ ᑲᔪᓯᖁᓪᓗᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐊᖏᖅᑕᐅᔪᒪᕗ ᐃᓘᓐᓇᖏᓐᓄᑦ 

ᐱᐊᓂᑦᓯᔪᓐᓇᖁᓪᓗᒍ. ᐋᒡᒑᖅᑐᖃᖅᐹ? 

ᐱᑕᖃᓐᖏᒻᒪᑦ. ᑲᔪᓯᒋᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᕋᑖᕋᒪ, ᐃᓕᑕᕆᒐᓗᐊᖅᑐᒍ 

ᐃᓕᓐᓂᐊᖅᑐᓕᕆᔨᒃᑯᑦ ᑐᓴᖅᑎᑦᓯᓲᖑᒻᒪᑕ 

ᐱᕙᓪᓕᐊᓂᖏᑦᑕ ᐅᖃᐅᓰᑦ ᐃᓕᓴᐅᑕᐅᕙᑦᑐᑦ 

ᒪᓕᒐᕈᓯᖏᑦ ᐃᓕᓐᓂᐊᕈᑏᓪᓗ, ᑭᓯᐊᓂ 

ᐱᖃᓯᐅᑎᓐᖏᑦᑐᑦ ᖃᑦᓯᑦ ᐃᓄᑦᑎᑐᖅ, 

ᖃᓪᓗᓈᑎᑑᕈᓐᓇᖅᑐᑦ, ᐃᓕᓴᐃᔩᑦ. 

 

ᑕᒪᓐᓇ ᐱᔾᔪᑎᒋᓪᓗᒍ, ᐱᒻᒪᕆᐅᓱᒋᕙᕋ 

ᒪᓕᒐᓕᐅᕐᕕᕗᑦ ᐊᔭᐅᖅᓯᒋᐊᕐᓗᑎᒃ ᒐᕙᒪᒃᑯᓐᓂᑦ 

ᑕᒪᑐᒥᖓ ᐱᓕᕆᐊᖃᒃᑲᓐᓂᖁᓪᓗᒋᑦ, ᐅᕝᕙᓘᓐᓃᑦ 

ᒪᓕᒍᓐᓇᔾᔮᓐᖏᓚᒍᑦ ᐃᓱᓕᕝᕕᖏᓐᓂᑦ 

ᓇᓗᓇᐃᖅᑕᐅᓯᒪᔪᓂᑦ ᐃᓚᖓᓂ 4-ᒥᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᑦ ᐊᒻᒪ ᐃᓚᖓ 8-

ᒥᑦ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 

ᒪᓕᒐᕐᒥᑦ, ᑕᒪᓐᓇ ᐊᓯᔾᔩᒃᑲᓐᓂᕆᐊᖃᑐᐃᓐᓇᖅᐳᒍᑦ 

ᑕᒪᑐᒧᖓ ᒪᓕᒐᕐᒧᑦ. 

 

ᐅᖃᖅᑏ, ᐊᐱᖅᑯᑎᖃᕐᓂᐊᖅᐳᖓ ᐊᑲᐅᓈᓕᖅᐸᑦ 

ᒥᓂᔅᑕᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᐅᓯᒪᔪᓄᑦ. ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 741 - 6(2): 

ᑳᓐᑐᕌᑕᐅᓯᒪᔪᑦ ᐃᖅᑲᓇᐃᔮᒃᓴᑦ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓂᒃ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑭᐅᔾᔪᑎᒋᕙᕋ  

ᐊᐱᖅᑯᑎᐅᓚᐅᖅᓯᒪᔪᒧᑦ, ᐋᑕᒻ ᓚᐃᑦᓯᑑᓐᒧᑦ,  

ᒪᓕᒐᓕᐊᖅᑎᐅᔪᖅ ᐃᖃᓗᐃᑦ−ᒪᓂᕋᔭᒻᒧᑦ, 

ᐊᐱᖅᑯᑎᖓ 741 - 6(2), ᕖᕝᕗᐊᓕ 

27−ᖑᑎᓪᓗᒍ, ᐱᔾᔪᑎᖃᖅᑐᒥ ᑳᓐᑐᕌᒃᑕᐅᓯᒪᔪᑦ 

ᐃᖅᑲᓇᐃᔮᒃᓴᑦ ᒐᕙᒃᑯᑦ ᐃᖅᑲᓇᐃᔭᕐᕕᖏᓐᓂ. 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑭᐅᔪᒪᓪᓗᖓ 

ᐊᐱᖅᑯᑎᒋᓚᐅᖅᑕᓐᓄᑦ ᒪᓕᒐᓕᐅᖅᑎ ᐋᑕᒻ 

ᓚᐃᑦᔅᑑᓐᒧᑦ ᐱᔾᔪᑎᒋᓪᓗᒍ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

*ᑕᑯᒍᒃ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᐊᑕᖏᕐᓗᒍ ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 738 - 6(2). 

ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᖁᔭᖅ 

ᐱᔪᓐᓇᖅᑎᑦᑎᖕᒪᖔᖅ ᓄᓇᕗᑦ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᐅᓐᖏᑦᑐᓂᒃ ᐅᐊᑦᑎᔨᐅᓗᑎᑦ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ. 

 

ᐊᒥᓱᑦ ᓴᓐᖏᓂᕆᔭᐅᔪᑦ ᑎᓕᔭᐅᓯᒪᔪᓪᓗ 

ᓇᓗᓇᐃᔭᖅᑕᐅᓯᒪᔪᑦ ᑭᒃᑯᑐᐃᓐᓇᓄᑦ 

ᐱᔨᑦᑎᕋᖅᐸᖕᓂᕐᒧᑦ ᐱᖁᔭᕐᒥ 

ᐱᔭᒃᓴᖅᑖᖅᑎᑕᐅᓯᒪᔪᑦ ᖁᑦᑎᒃᑐᒦᓐᓂᖅᓴᓄᑦ 

ᐊᐅᓚᑦᑎᔨᒋᔭᐅᔪᓄᑦ ᓅᑎᑕᐅᔪᓐᓇᓐᖏᓚᑦ 

ᑳᓐᑐᕋᖃᖅᑎᐅᔪᒧᑦ. ᐊᒻᒪ ᓱᓕ, ᓄᓇᕗᑦ ᒐᕙᒪᒃᑯᑦ 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ 

ᓇᓗᓇᐃᖅᓯᓯᒪᖕᒪᑕ ᐃᖅᑲᓇᐃᔭᖅᑎᒧᑦ  

ᐱᔨᑦᑎᕋᐅᑎᓄᑦ ᑳᓐᑐᕌᑕᐅᓯᒪᔪᑦ 

ᓇᓗᓇᐃᖅᑕᐅᓯᒪᓐᖏᓐᓂᖏᓐᓂᒃ ᐃᖅᑲᓇᐃᔭᕐᓂᕐᒧᑦ 

ᑳᓐᑐᕌᑕᐅᓯᒪᓂᖏᓐᓂᒃ 

ᑕᒻᒪᖅᑕᐅᔭᕆᐊᖃᓐᖏᖦᖢᑎᒡᓗ 

ᓴᖅᑭᑦᑎᔭᕆᐊᖃᓐᖏᖦᖢᑎᒃ 

ᐃᖅᑲᓇᐃᔭᖅᑎᑦᑎᔨᒧᑦ/ᐃᖅᑲᓇᐃᔭᖅᑎᓄᑦ 

ᐱᓕᕆᖃᑎᒌᒍᓯᕐᓂᒃ ᓄᓇᕗᑦ ᒐᕙᒪᒃᑯᓐᓄᑦ ᐊᒻᒪ 

ᐃᓄᖕᒧᑦ. ᐃᓄᖕᒨᖓᔪᑦ ᐱᔨᑦᑎᕋᐅᑎᑦ 

ᑳᓐᑐᕌᑕᐅᓯᒪᔪᑦ ᐊᑐᖅᑕᐅᔭᕆᐊᖃᓐᖏᑦᑐᑦ 

ᖄᖐᔾᔪᑕᐅᓗᑎᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 

ᐊᒻᒪ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 

ᐱᓕᕆᔾᔪᓯᕐᓄᑦ.  

 

ᓄᓇᕗᑦ ᒐᕙᒪᒃᑯᖏᑦ ᑳᓐᑐᕌᓯᓪᓗᑎᑦ ᐃᓚᖏᓐᓄᑦ 

ᐱᓕᕆᐊᒃᓴᓄᑦ, ᑎᓕᔭᐅᓪᓗᐊᓐᖏᑦᑐᑦ 

ᐊᖓᔪᖅᑲᐅᑎᓂᑦ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᖃᑎᖃᕐᓂᐊᖅᑐᑦ ᒐᕙᒪᒃᑯᑦ 

ᐱᓕᕆᕝᕕᓕᒫᖏᓐᓂᒃ ᑖᒃᑯᐊ ᒪᓕᒐᐃᑦ 

ᑐᑭᓯᔭᐅᑦᑎᐊᖁᓪᓗᒋᑦ ᐊᒻᒪ ᑳᓐᑐᕌᖅᑏᑦ 

ᐱᓕᕆᖃᑦᑕᖁᓇᒋᑦ ᐱᔪᓐᓇᐅᑎᒥᓂᒃ 

ᖄᖏᐅᑎᔪᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ 

ᑎᑎᕋᖅᓯᒪᔪᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ 

ᑯᓱᒐᖅ. 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 738 - 6(2): 

ᓇᖕᒥᓂᕆᔭᐅᔪᒧᑦ ᑖᒃᓯᓕᕆᔾᔪᑎᑦ  (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐅᖃᖅᑎᑦᓯᔩ. ᑭᐅᔾᔪᑎᖃᕋᒪ ᐅᖃᐅᓯᒃᑯᑦ 

ᐊᐱᖅᑯᑎᐅᓚᐅᖅᑐᒧᑦ 738 - 6(2), 

ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᐅᐊᓐᓈᓄᑦ, 

ᐃᒡᓗᓕᒑᕐᔪᒻᒧᓪᓗ, ᕖᕝᕗᐊᓕ 27, 2024-ᖑᑎᓪᓗᒍ,  

ᐱᔾᔪᑎᖃᖅᑐᖅ ᓇᖕᒥᓂᕆᔭᐅᔪᒧᑦ ᑖᒃᓯᓕᕆᔾᔪᑎᓄᑦ.  

 

ᐅᖃᖅᑏ, ᑖᓐᓇ ᐅᓂᒃᑳᖅ ᐃᓗᓕᖅᑐᓗᐊᕐᖓᑦ. 

ᑐᓂᓯᒪᕙᕋ ᑎᑎᕋᖅᑎᒧᑦ ᑎᑎᕋᖅᑕᐅᓯᒪᓂᐊᕐᖓᑦ  

ᑲᑎᒪᔾᔪᑎᒥᓂᕐᓂᒃ ᑕᖅᑲᒃᑯᓄᖓ ᓴᖅᑭᑕᐅᖁᓪᓗᒋᑦ 

ᐊᒻᒪ ᑐᓂᔭᐅᖁᓪᓗᒋᑦ ᒪᓕᒐᓕᐅᖅᑎᓕᒫᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ ᒪᓕᒐᓕᐅᖅᑏᑦ. 

ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᒥᓂᕐᓄᑦ. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑎᒥᓂᕐᓄᑦ. ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 747 - 6(2): 

ᓄᓇᕗᑦ ᓯᓚᑖᓂ ᐅᖓᓯᒃᑐᒥ  

ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ,  

ᐅᖃᖅᑎᑦᑎᔩ, ᐃᓕᓴᕆᒃᑲᓐᓂᕈᓐᓇᕋᕕᓐᖓ. 

(ᑐᓵᔨᑎᒍᑦ) ᐊᐱᖅᑯᑎᐅᓚᐅᖅᓯᒪᔪᖅ ᐱᑦᓯᐅᓛᖅ 

ᐳᕉᔅᑐᒧ, ᒪᓕᒐᓕᐅᖅᑎ  ᐃᖃᓗᐃᑦ−ᓯᓈᓄᑦ, 

ᐊᐱᖅᑯᑎᐅᓯᒪᔪᖅ 747 - 6(2),  ᕖᕗᐊᓕ 28, 

2024-ᖑᑎᓪᓗᒍ. ᑖᒃᑯᐊ ᓄᓇᕗᑦ ᓯᓚᑖᓂ 

ᐅᖓᓯᒃᑐᒥ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ.  

 

ᐅᓪᓗᒥ ᓇᖏᖅᓯᕗᖓ ᐃᓚᒋᐊᕈᒪᓪᓗᒍ ᑭᐅᔾᔪᑎᒐ 

ᒪᓕᒐᓕᐅᖅᑎ ᔮᓇᑦ ᐱᑦᓯᐅᓛᖅ ᐳᕉᔅᑐᒧᑦ 

ᐊᐱᖅᑯᑦᑎᖓᓄᑦ. ᐅᖓᓯᒃᑐᒥᑦ 

ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᐊᒐᖅ 

ᐊᐅᓚᓕᓚᐅᖅᑐᖅ ᒫᑦᓯ 1, 2024-ᒥ. ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᑖᕈᓐᓇᖅᓯᔪᑦ ᐊᑐᐊᒐᕐᒥ 

ᐊᑐᕐᓗᑎᒃ. ᒫᓐᓇᒧᑦ ᑎᑭᖦᖢᒍ, 

ᐃᖅᑲᓇᐃᔭᖅᑎᑖᕆᔭᐅᔪᑦ ᐊᑐᐊᒐᖅ ᒪᓕᒃᖢᒍ 

ᐱᓕᕆᖃᑦᑕᕐᓂᐊᖅᑐᑦ ᐅᖓᓯᒃᑐᒦᓪᓗᑎᒃ 

ᐃᖅᑲᓇᐃᔭᖅᑎᑕᐅᓚᐅᑲᒡᓗᑎᒃ. ᓄᑖᖅ ᐊᑐᐊᒐᖅ 

ᐊᑐᓕᖅᑎᓪᓗᒍ, ᐱᓕᕆᕝᕖᑦ ᐅᖃᐅᔾᔭᐅᓯᒪᓕᖅᑐᑦ 

ᓇᓕᐊᑐᐃᓐᓇᖅ ᐊᖏᖅᑕᐅᓵᓚᐅᖅᑐᖅ 

ᐅᖓᓯᒃᑐᒦᑦᑐᓄᑦ ᐋᖅᑭᒃᑕᐅᓯᒪᔪᑦ 

ᐱᐊᓂᒃᑕᐅᔭᕆᐊᖃᕐᓂᖏᓐᓂᒃ ᐋᒡᒌᓯ 31, 2024-

ᒧᑦ ᑎᑭᓪᓗᒍ, ᐊᒻᒪ ᐃᖅᑲᓇᔮᒃᓴᑦ ᐅᖓᓯᒃᑐᒦᓪᓗᑎᒃ 

ᒪᓕᒋᐊᖃᕐᓂᖏᓐᓂᒃ ᓄᑖᒥᒃ ᐅᖓᓯᒃᑐᒦᑦᑐᓂᒃ 

ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᕐᒧᑦ 

ᐋᖅᑭᒃᓯᒪᓂᕆᓂᐊᖅᑕᖓᓂ.   

 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᕆᖅᓲᔾᔨᓯᒪᔪᑦ ᒪᓕᒃᑕᐅᒋᐊᓕᑦ ᐃᖅᑲᓇᐃᔮᒃᓴᓄᑦ 

ᐃᓚᖃᖅᐳᑦ ᐱᓕᕆᔨᓪᓚᕆᖕᓄᑦ ᐃᖅᑲᓴᐃᔮᒃᓴᑦ, 

ᑭᓱᓕᕆᔨᓪᓚᕆᖕᓄᑦ ᐃᖅᑲᓇᐃᔮᒃᓴᓂᑦ ᖃᐅᔨᒪᔪᑦ, 

ᐃᖅᑲᓇᐃᔮᒃᓴᑦ ᐱᓕᕆᔨᓪᓚᕆᐅᓂᕐᒧᑦ 

ᓇᓗᓇᐃᖅᑕᐅᓯᒪᔭᕆᐊᓕᑦ ᐊᒻᒪᓗ/ᐅᕝᕙᓘᓐᓃᑦ 

ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕌᓂᒍᓯᐊᖅᓯᒪᓗᓂ 

ᐅᕝᕙᓘᓐᓃᑦ ᐱᔭᕇᕈᓯᐊᕐᒥᒃ 

ᐃᓕᓴᕆᔭᐅᔾᔪᑎᖃᕐᓗᓂ ᑭᓱᓕᕆᔨᓪᓚᕆᖕᒧᑦ 

ᐱᓕᕆᕝᕕᖕᒥ ᓯᓚᑦᑐᖅᓴᕐᕕᒻᒦᓚᐅᕐᓗᓂ. 

ᐃᖅᑲᓇᐃᔮᒃᓴᑦ ᐱᓕᕆᕝᕕᖕᒧᑦ ᐊᔾᔨᐅᓐᖏᑦᑐᑦ. 

ᐃᖅᑲᓇᐃᔮᒃᓴᑦ ᐃᖅᑲᓇᐃᔭᖅᑎᓂᑦ 

ᑲᒪᒋᔭᖃᓐᖏᑦᑐᑦ, ᐃᖅᑲᓇᐃᔮᑦ 

ᑭᒡᒐᖅᑐᖅᑕᐅᑦᑎᐊᒋᑦᑐᑦ ᐃᓄᖕᓄᑦ, 

ᐃᓐᓄᒃᑕᐅᔪᓐᓇᓐᖏᑦᑐᑦ, ᓈᒻᒪᒋᐊᖃᖅᖢᑎᒡᓗ 

ᐊᑲᐅᓗᑎᒡᓗ ᐅᖓᓯᒃᑐᒥᑦ ᐱᓕᕆᐊᓄᑦ.  

 

ᐅᑯᐊ ᐱᔾᔪᑎᒋᓐᓇᖅᑕᖏᑦ ᖃᓄᐃᒻᒪᑦ 

ᐃᖅᑲᓇᐃᔮᒃᓴᖅ ᓈᒻᒪᓐᖏᒻᒪᖔᑕ ᐅᐸᒍᑎᓗᓂ 

ᐱᔨᑦᑎᕋᖅᑎᑦ ᑲᒪᒋᔭᖏᓐᓄᑦ, ᐃᖅᑲᓇᐃᔮᑦ 

ᐊᑐᖃᑦᑕᕆᐊᖃᖅᑐᑦ ᒐᕙᒪᒃᑯᑦ ᐃᒡᓗᖁᑎᖏᓐᓂᒃ, 

ᐱᖁᑎᖏᓐᓂᒃ, ᑎᑎᖅᑲᖏᓐᓂᓘᓐᓃᑦ. 

ᐃᖅᑲᓇᐃᔮᒃᓴᖅ ᓈᒻᒪᒐᔭᓐᖏᑦᑐᖅ 

ᑲᒪᖃᑦᑕᕆᐊᖃᕈᓂ ᑲᓐᖑᓚᖅᑐᓂᒃ ᑎᑎᖅᑲᓂᒃ 

ᐅᕝᕙᓘᓐᓃᑦ ᓴᐳᔾᔭᐅᓯᒪᔭᕆᐊᓕᖕᓂᑦ ᐃᒻᒥᒃᑰᖅᑐᑦ 

ᑐᓴᒐᒃᓴᓂᑦ. ᑖᒃᑯᐊ ᐃᖅᑲᓇᐃᔮᑦ 

ᐃᓚᐅᑎᑦᑎᔪᓐᓇᓐᖏᓚᑦ ᓄᓇᕗᒻᒥᑦ 

ᐱᖃᑕᐅᖃᑕᐅᔪᓂᑦ ᓈᒻᒪᒃᓯᔭᕌᖓᑦ ᒐᕙᒪᒃᑯᓂᓪᓗ 

ᐊᑭᓕᒐᒃᓴᓕᐅᖁᓐᓇᕋᑎᒃ ᓄᓇᕘᑉ 

ᓯᓚᑖᓃᓐᓂᖏᓐᓄᑦ.  

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᓄᖅᓯᒋᐊᖅᑎᑦᑎᓯᒪᕗᑦ 

ᐃᖅᑲᓇᐃᔭᖅᑎᒃᓴᖅᓯᐅᖅᑎᑦ ᐱᓕᕆᐊᖏᓐᓂᒃ 

ᐃᓄᖕᓄᑦ ᑐᓴᐅᒪᔪᓕᕆᔾᔪᑎᒃᑯᑦ 

ᐃᓚᐅᖃᑦᑕᖅᓯᒪᓪᓗᑎᓪᓗ ᐃᖅᑲᓇᐃᔮᓂᒃ 

ᑕᑯᒃᓴᐅᑎᑦᑎᔪᓂᒃ ᓄᓇᓕᖕᓂ ᐃᓄᖕᓂ 

ᐃᓄᒋᐊᖕᓂᓴᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ.   

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑎ 

ᐸᓐᓂᖅᑑᒧᑦ, ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑏ.  (ᑐᓵᔨᑎᒍᑦ) ᐅᖃᖅᑎᑦᑎᔩ, ᐅᓪᓗᒥ 

ᓇᖏᖅᓯᕗᖓ ᐱᒃᑯᒋᔪᒪᓪᓗᒋᑦ ᐊᓂᒍᐃᔪᑦ 

ᕼᐃᕗᓕᖅᑎᒃᕼᐊᑦ ᓯᕗᓕᖅᑎᓐᖑᕆᐅᖅᓴᔪᑦ 9−ᒥ 

ᐃᖃᓗᖕᓂ ᐱᓇᓱᐊᕈᓯᐅᓚᐅᖅᑐᒥ 

ᐃᓕᓐᓂᐊᖅᑕᒥᓂᒃ ᐊᓂᒍᐃᓚᐅᖅᑐᑦ. ᑖᒃᑯᐊ 

ᐃᓕᓐᓂᐊᕌᓂᒃᑐᑦ ᐃᓅᕗᑦ ᓄᓇᕗᒻᒥ 11-ᓂᒃ 

ᐱᓕᕆᕝᕕᖕᓂᒃ ᑯᐊᐳᕇᓴᓂᒡᓗ. 

 

ᐃᓕᑕᕆᔪᒪᓪᓗᒋᑦ ᐅᑯᐊ ᐱᔭᕇᖅᓯᓚᐅᖅᑐᑦ 

ᖃᐃᓯᒪᔪᑦ, ᓖᓇ ᑕᒐᓐ, ᔫᑎ ᐸᓪᓗᖅ, ᐊᐃᓂᐊᖅ 

ᐊᐃᐱᓕ, ᐊᒻᒪ ᓖᓴ ᐃᑭᓪᓗᐊᖅ.  

 

ᐊᒻᒪ ᐃᓕᑕᕆᔪᒻᒪᓪᓗᒋᑦ ᐃᓕᓐᓂᐊᖅᑐᑦ 

ᑕᕝᕙᓃᑦᑐᓐᓇᓚᐅᖏᑦᑐᑦ, ᓕᓕᐊᓐ ᐊᒡᓘᒃᑲᖅ 

ᓚᓐᔪᕆᒐᓐ, ᔪᐊᓇ ᑲᐃᓕᒃ, ᑖᓖᓐ ᒥᑐᐃᑦᑐᖅ, ᕋᓱ 

ᐊᕿᐊᕈᖅ, ᑭᐊᕙᓐ ᓴᓪᓗᕕᓂᖅ, ᕼᐃᐅᐳᑦ ᐴᑦ, 

ᓵᓐᓄᓚ ᑳᕐᑐ, ᒪᐃᕕᔅ ᐃᐅᓪ, ᐋᓐᑐᕆᐊ ᕕᓕᑉᔅ, ᕚᕕ 

ᐊᐃᓯᓄᐊᕐ, ᒦᓚ ᑲᒥᓐᖑᐊᖅ, ᒫᓂᑲ ᒫᓚ, ᓄᐊᒪ ᔩᓐ 

ᖃᑉᓗᑦᓯᐊᖅ, ᐄᐳᓘ ᐅᐊᑦᓚᓐ, ᔮᓇᔅ ᓯᒪᐃᓚᒃ, 

ᑏᐊᓇ ᐃᓱᓪᓗᑕᖅ, ᐊᒻᒪᓗ ᑳᑎ ᐃᓪᓚᐅᖅ. 

 

ᐊᒻᒪ ᑭᖑᓪᓕᖅᐹᒥᒃ ᐃᖅᑲᓇᐃᔭᖅᑎᖁᑎᖏᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᒥᐊᓕ ᑕᐅᑭ, ᐊᒻᒪ 

ᒥᓯᐅᓪ ᕆᐅ, ᐊᒻᒪᓗ ᒥᓂᔅᑕᐅᑉ ᑐᖏᓕᖓ, ᑯᕆᔅᑎ 

ᑯᕉᓇᓐ.  

 

ᒐᕙᒪᒃᑯᑦ ᐱᓕᒻᒪᒃᓴᕐᓂᕐᒥᑦ ᐃᓗᖏᖅᓱᖅᐳᑦ 

ᐱᓕᒻᒪᒃᓴᖃᑦᑕᖁᓪᓗᒋᑦ ᓄᓇᕗᒻᒥ 

ᐃᖅᑲᓇᐃᔭᖅᑎᐅᔪᑦ, 2015-ᒥᓂᑦ ᑲᑎᑦᑐᒋᑦ 312 

ᓄᓇᕗᑦ ᒐᕙᒪᒃᑯ ᐃᖅᑲᓇᐃᔭᖅᑎᖏᑦ 

ᐱᐊᓂᑦᓯᓯᒪᓕᖅᐳᑦ. 67% ᓄᓇᕗᒻᒥᐅᑕᐅᓪᓗᑎᒃ 

ᐃᓄᐃᑦ.  

 

ᖁᔭᓐᓇᒦᒃ ᑕᒪᕐᒥᒃ ᐊᒻᒪᓗ ᖁᕕᐊᓱᖃᑎᒋᓐᖓ 

ᑖᒃᑯᓂᖓ ᐱᔭᕇᖅᓯᓚᐅᖅᑐᓂᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ 

ᒪᓕᒐᓕᐅᕐᕕᓯᓐᓄᑦ ᐊᒻᒪ ᐅᐱᒋᔭᐅᕗᓯ 

ᐱᔭᕇᖅᑐᒥᓃᑦ. 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᓯᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᖅᓯᒍᒪᒻᒥᒐᑦᑕᐅᖅ ᐅᕙᓃᑦᑐᓂᑦ ᐳᓛᖅᑐᓂᑦ, 

ᓖᓴ ᐃᑭᓪᓗᐊᖅ, ᑭᕕᔮᖏᒃᑲᓗᐊᖅᑳᖓᖃᐃ, 

ᐃᒋᔾᔮᖏᒃᑲᓗᐊᖄᖓᖃᐃ ᐊᓂᑎᑕᐅᓂᐊᖅᑐᒋᓂᕐᒧᑦ 

ᒪᓕᒐᓕᐅᕐᕕᖕᒥ; ᐊᒻᒪ ᒥᐊᓕ ᑕᐅᑭᑦᑕᐅᖅ, ᑖᓐᓇᓗ 

ᐱᖃᑎᒐ, ᒥᓯᐅᓪ ᕇᐅᓪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ 

ᒪᓕᒐᓕᐅᕐᕕᓯᓐᓄᑦ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ 

ᐊᐱᖅᑯᑏᑦ.  

 

ᐱᒋᐊᓚᐅᓐᖏᓂᑦᑎᓐᓂ ᐅᖃᐅᓯᒃᑯᑦ ᐊᐱᖅᑯᑎᓄᑦ, 

ᓇᓗᓇᐃᖅᓯᒍᒪᕗᖓ ᒥᓂᔅᑕ ᒪᐃᓐ ᐅᕙᓃᓕᕐᖓᑦ. 

 

>>ᐸᑦᑕᑐᖅᑐᑦ 

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, 

ᒥᔅᑕ ᖂᑭᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 781 - 6(2): ᒪᓕᒐᓕᕆᓂᕐᒧᑦ ᑲᑎᒪᔩᑦ  

ᖃᓄᐃᓕᐅᕐᓂᖏᑦ ᕿᑎᕐᒥᐅᓂ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᐱᔾᔪᑎᖃᖅᑐᑎᓪᓗ ᒪᓕᒐᓕᕆᓂᕐᒧᑦ  

ᑲᑎᒪᔨᖏᓐᓂᒃ ᓄᓇᕗᒻᒥ ᖃᓄᐃᓕᐅᕐᓂᖏᑦ  

ᕿᑎᕐᒥᐅᓂᒃ. 

 

ᐅᖃᖅᑏ, ᑕᐃᒪ ᖃᐅᔨᒪᑦᑎᐊᕋᕕᑦ ᒫᑦᓯ 2022-

ᖑᑎᓪᓗᒍ ᐃᑯᐊᓚᒧᑦ ᓱᕋᑦᑕᐅᔪᒻᒪᑦ ᓄᓇᕗᑦ 

ᒐᕙᒪᖓᑕ ᐊᑐᖅᑐᐊᖅᑕᖓ ᐃᓪᓗ ᐅᖅᓱᖅᑑᕐᒥ.  

ᐃᓪᓗ ᑖᓐᓇ ᐱᔨᑦᑎᕋᕐᕕᐅᖃᑦᑕᔪᒻᒪᑦ 

ᐊᒥᓱᑲᓪᓚᒻᒪᕆᓐᓄᑦ, 

ᐱᖃᑕᐅᓪᓗᑎᒃ ᑖᒃᑯᐊ ᒪᓕᒐᓕᕆᓂᕐᒧᑦ ᑲᑎᒪᔨᖏᑕ 

ᐊᓪᓚᕝᕕᖓᑦ. 

 

ᐅᖃᖅᑏ, ᖃᐅᔨᒪᒐᕕᑦᑕᐅᖅ, ᑖᒃᑯᐊ 

ᒪᓕᒐᓕᕆᓂᕐᒧᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 

ᐃᓂᔅᓴᖃᕈᓐᓃᔪᒻᒪᑦ. ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ  

ᐅᖃᖅᓯᒪᔫᒐᓗᐊᖅ ᓄᑖᒥᒡᒎᖅ ᐊᑐᖅᑐᐊᕈᑎᒥᒃ 

ᐊᑎᓕᐅᖅᓯᒪᓕᕐᖓᑕ ᐃᓂᔅᓴᖏᓐᓂᒃ, ᐃᑭᓐᓂᒃᑯᑦ 

ᐃᓂᔅᓴᖃᕈᓐᓃᔪᔪᓄᑦ.  

 

ᐅᖃᖅᑏ, ᒫᓐᓇ ᓈᒻᒪᓈᕐᓂᖓᓂᒃ ᖁᔭᓕᒍᒪᔭᒃᑲ 

ᒪᓕᒐᓕᕆᓂᕐᒧᑦ ᑲᑎᒪᔨᐅᔪᑦ ᑲᔪᓰᓐᓇᕋᓱᐊᖅᓯᒪᒻᒪᑕ 

ᐱᓕᕆᓂᕆᔭᖏᓐᓂᒃ ᕿᑎᕐᒥᐅᓂ 

ᒪᓕᕐᓂᐊᖅᑐᓕᕆᓂᕐᒥᒃ ᐱᔨᑦᑎᕋᖅᐸᑦᑐᑎᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑖᒃᑯᐊ 

ᒪᓕᒐᓕᕆᓂᕐᒧᑦ ᑲᑎᒪᔨᖏᑦ ᐊᖓᔪᖅᑳᖃᕐᕕᖓ 

ᒫᓐᓇ ᑕᐃᑲᓃᓕᕐᒪᖔᖅ ᓄᓇᕗᑦ ᒐᕙᒪᒃᑯᑦ 

ᐊᑐᖅᑐᐊᓕᕋᑖᔪᔭᖓᓂᒃ ᐊᓪᓚᕕᒻᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᖏᖃᑎᒌᒍᓐᓇᖅᑐᒍᑦ ᑖᓐᓇ 

ᐊᐱᖅᑯᑎᑦᑎᐊᕙᓪᓚᕆᐊᓘᒻᒪᑦ ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᔭᖓ. ᐄ, ᑕᐃᒪᐃᓐᓂᕋᕈᓐᓇᖅᑕᕋ, 

ᐃᓂᔅᓴᑖᖅᓯᒪᓕᖅᑐᒍᑦ ᐅᖅᓱᖅᑑᕐᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᖁᔭᓐᓇᒦᓪᓗ ᒥᓂᔅᑕ ᑭᐅᒐᕕᓐᖓ. ᐅᖃᖅᑏ, 

ᑐᑭᓯᒃᑲᓐᓂᕈᑎᔅᓴᐃᑦ ᒥᓂᔅᑕ ᓴᖅᑭᖅᓯᒪᔭᖏᑦ 

ᐅᖃᖅᓯᒪᒻᒪᑕ ᑲᑎᑦᑐᒋᒡᒎᖅ ᑕᓪᓕᒪᑦ ᓄᓇᕗᑦ 

ᒐᕙᒪᒃᑯᖏᑕ ᐃᖅᑲᓇᐃᔮᖁᑎᖏᑦ ᑕᕝᕗᖓ 

ᐃᓕᔭᐅᓯᒪᓕᕐᖓᑕ ᒪᓕᒐᓕᕆᓂᕐᒧᑦ ᑲᑎᒪᔨᖏᑕ 

ᐊᖓᔪᖅᑳᖃᕐᕕᖓᓂᑦ ᐅᖅᓱᖅᑑᒥ. 

 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑐᑭᓯᓯᒪᒐᒪ ᑖᒃᑯᐊ 

ᐃᓪᓗᔅᓴᖅᓯᐅᖅᑕᐅᒐᓱᑦᑐᑎᒃ ᒪᓕᒐᓕᕆᓂᕐᒧᑦ 

ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ 

ᐱᔭᕆᐊᑐᖃᑦᑕᖅᓯᒪᒻᒪᑦ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ 

ᖃᓄᐃᓕᐅᕐᒪᖔᑦ, ᐃᓪᓗᔅᓴᖅᓯᐅᕈᔾᔨᓪᓗᓂ 

ᐅᖅᓱᖅᑑᕐᒥ ᒪᓕᒐᓕᕆᓂᕐᒧᑦ ᑲᑎᒪᔨᖏᑕ 

ᐃᖅᑲᓇᐃᔭᖅᑎᖏᓐᓄᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᒪᕐᕉᒃ ᐃᖅᑲᓇᐃᔮᒃ ᑖᕙᓂ 

ᐸᐃᑉᐹᓕᕆᓯᒪᔭᕗᑦ ᑕᐃᒃᑯᐊ ᐅᑕᖅᑭᑐᐃᓐᓇᓕᖅᑑᒃ 

ᐊᖏᕐᕋᔅᓴᒥᒃ ᑕᖅᑲᐅᖓ ᐃᖅᑲᓇᐃᔮᔅᓴᖅ 

ᓴᖅᑭᓚᐅᖏᓂᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐅᑉᐱᕈᓱᒃᑲᒪᐃᓛᒃ ᐱᒻᒪᕆᐊᓘᓱᒋᓪᓗᒍ ᓴᓐᖏᔪᓂᒃ 

ᒪᓕᒐᓕᕆᓂᕐᒧᑦ ᑲᑎᒪᔨᖏᑦ ᓴᖅᑭᔮᕐᓂᖃᖅᑲᑕ 

ᕿᑎᕐᒥᐅᓂᒃ ᐱᔨᑦᑎᕋᕐᓗᑎᒃ ᓄᓇᓕᓕᒫᓂᒃ 

ᐱᖃᑕᐅᓗᑎᒃ, ᑰᒑᕐᕈᒃ, ᐊᒻᒪ ᑕᓗᕐᔪᐊᖅ. 

 

ᐅᖃᖅᑏ, ᒪᓕᒐᓕᕆᓂᕐᒧᑦ ᑲᑎᒪᔨᖏᑕ 

ᑐᕌᖅᑕᕆᔭᖓᒎᖅ ᑖᓐᓇᐅᒻᒪᑦ ᓯᕗᓪᓕᐅᖁᔭᐅᓪᓗᓂ 

ᖃᐅᔨᒪᔭᐅᓂᖓ ᒪᓕᒐᕐᓂᐊᖅᑐᓕᕆᓂᐅᑉ ᖃᓄᕐᓗ 

ᐱᕙᓪᓕᐊᔾᔪᓯᖃᓲᖑᒻᒪᖔᑕ, ᖃᓄᕐᓗ ᐊᓪᓚᕕᒻᒥ 

ᐊᐅᓚᑕᐅᕙᒻᒪᖔᑕ, ᐃᓕᓐᓂᐊᖅᑎᑦᑎᒐᓱᐊᖅᑐᑎᑦ  

ᑭᒃᑯᑐᐃᓐᓇᕐᓂᑦ, ᐊᒻᒪᓗ ᐱᖃᑕᐅᓪᓗᑎᒃ ᑭᒃᑯᓕᒫᑦ 

ᐱᔪᓐᓇᐅᑎᖏᓐᓂᑦ.”  

 

ᐅᖃᖅᑏ, ᖃᐅᔨᒪᒐᒪ ᑕᐃᒪ ᖃᑦᑎᒻᒪᕇᒃᑭᐊᖅ 

ᓂᕈᐊᖅᑎᒋᓯᒪᔭᒃᑲ ᐅᖃᐅᔾᔭᐅᒋᐊᕈᓐᓇᓪᓚᕆᒻᒪᑕ 

ᐱᔭᕆᐊᑐᔪᓂᒃ ᒫᓐᓇ ᐊᑐᕐᖓᑕ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, 

ᑭᓱᓪᓚᑦᑖᓂᑦ ᐱᓕᕆᓯᒪᒻᒪᖔᑕ ᒪᓕᒐᓕᕆᓂᕐᒧᑦ  

ᑲᑎᒪᔨᖏᑦ, ᐃᓕᓐᓂᐊᖅᑎᑦᑎᕙᑦᑐᑎᑦ ᒪᓕᒐᐃᑦ 

ᒥᔅᓵᓄᑦ ᕿᑎᕐᒥᐅᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᖁᔭᓕᔭᒃᑲ ᑕᐃᒃᑯᐊ 

ᒪᓕᒐᕐᓂᐊᕐᓂᕐᒧᑦ ᒪᓕᒐᕐᓂᐊᕐᓂᕐᒧᑦ ᑲᑎᒪᔨᒋᔭᖏᑦ 

ᒐᕙᒪᒃᑯᑦ ᓯᓚᑖᓃᕌᕐᔪᑦᑐᑎᒃ 

ᐱᓕᕆᑦᑎᐊᖅᑐᐊᓘᕙᒻᒪᑕ ᕿᑎᕐᒥᐅᓂᒃ, 

ᐃᑲᔪᖅᓰᓐᓇᕐᓂᐊᖅᑐᒋᓪᓗ ᑕᐃᒃᑯᐊ 

ᑲᔪᓰᓐᓇᖁᓪᓗᒋᓂᓛᒃ. ᑕᐃᒃᑯᐊ ᓄᓇᓕᓐᓂ 

ᐃᖅᑲᖅᑐᔪᓕᕆᔨᖁᑎᕗᓪᓗ ᑭᒃᑯᑐᐃᓐᓇᕐᓂᒃ 

ᐱᖃᑕᐅᑎᑦᑎᒐᓱᐊᖃᑦᑕᖅᑐᒍᑦ ᐱᓕᕆᓪᓗᑎᒃ.  

 

ᐊᒻᒪ ᖁᕕᐊᒋᔪᒪᒻᒥᔭᕋᑦᑕᐅᖅ ᐃᖃᓗᑦᑑᑦᑎᐊᕐᒥ 

ᐊᓪᓚᕝᕕᖓᓂ ᒪᓕᒐᕐᓂᐊᖅᑎᖃᓕᕋᑦᑕ ᖃᐅᑕᒫᖅ 

ᐃᖅᑲᓇᐃᔭᖃᑦᑕᖅᑐᒥᒃ. ᐃᓅᔪᒥᒃ 

ᕿᑎᕐᒥᐅᑕᔅᓴᔭᐅᔪᒥᒃ, ᑕᒪᔾᔭ 

ᐊᓪᓗᕆᐊᕋᓛᓐᓂᑐᐃᓐᓇᐅᒐᓗᐊᑦ ᑭᓯᐊᓂ ᐱᐅᔪᒧᑦ 

ᐊᓪᓗᕆᐊᕐᓂᐅᒻᒪᑕ ᕿᑎᕐᒥᐅᓂᒃ ᐊᒻᒪᓗ  

ᒪᓕᒐᓕᕆᓂᕐᒧᑦ ᑲᑎᒪᔨᖏᓪᓗ ᖁᔭᓕᕙᒃᑲ 

ᑕᐃᒪᐃᒍᓐᓇᖅᓯᒪᒻᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎᖓ ᐃᖃᓗᐃᑦ−ᒪᓕᕋᔭᒃ, ᒥᔅᑕ 

ᓚᐃᑦᓯᑑᓐ. 

 

ᐊᐱᖅᑯᑦ 782 - 6(2): ᐃᓄᒃᑑᓲᑦ ᐃᓕᓴᐃᔩᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᑕᐃᒪ ᐅᖃᖅᑲᐅᒐᒪᐃᓛᒃ ᒪᓕᒐᓕᐅᖅᑎᐅᓪᓗᖓ 

ᐅᖃᐅᓯᕆᖅᑲᐅᔭᖕᓂᑦ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ ᐊᐱᖅᓱᓐᖑᓱᒃᑲᒪ. 

 

ᐅᖃᖅᑏ, ᒐᕙᒪᕗᑦ ᑕᐃᒪ 

ᓈᒻᒪᑦᑐᓂᒃ ᐃᓄᒃᑐᑦ ᐅᖃᕈᓐᓇᖅᑐᓂᒃ 

ᐃᓕᓴᐃᔨᖃᕆᐊᖃᕐᖓᑕ ᐃᓕᓴᕕᖁᑎᑦᑎᓐᓂᒃ 

ᐃᓄᑦᑎᑐᑦ ᐃᓕᓴᑎᑦᑎᖃᑦᑕᕈᓐᓇᕐᓂᐊᖓᑕ. 

 

ᐅᖃᖅᑏ, ᖃᐅᔨᒪᒐᓗᐊᖅᑐᖓ 

ᐃᓕᓐᓂᐊᖅᑐᓕᕆᔨᒃᑯᑦ ᓇᓗᓇᐃᖅᑐᖅᓯᒪᔪᓂᒃ 

ᐅᓂᒃᑳᖃᖃᑦᑕᕐᖓᑕ ᐱᕙᓪᓕᐊᓂᕆᓯᒪᔭᖏᓐᓂᒃ 

ᐱᕙᓪᓕᐊᑎᑦᑎᑦᑎᓪᓗᒋᑦ ᐃᓕᓐᓂᐊᕈᑎᔅᓴᕈᓘᔭᕐᓂᒃ. 

ᑭᓯᐊᓂᓕ, ᐱᕙᓪᓕᐊᔪᓄᑦ ᐅᓂᒃᑳᖏᑦ 

ᐃᓗᓕᖃᖅᐸᖏᒻᒪᑦ ᖃᑦᑎᐅᓕᕐᓂᖏᓐᓂᒃ ᐃᓄᒃᑐᑦ 

ᐅᖃᓲᑦ, ᒪᕐᕉᓐᓂᒃ ᐅᖃᐅᓯᓖᑦ ᐃᓕᓴᐃᔩᑦ. 

 

ᒥᓂᔅᑕ ᐊᐱᕆᔪᒪᓕᖅᑲᕋ: ᑭᓱᓂᒃ 

ᑐᕌᖅᑕᒐᓕᐅᖅᓯᒪᒻᒪᖔᑕ, 

ᐃᖅᑲᓇᐃᔭᖅᑎᑦᑎᔭᖃᓱᓐᓂᕐᒧᑦ, 

ᓄᖅᑲᖅᑕᐃᓕᑎᑦᑎᓂᕐᒧᓪᓗ ᐃᓄᑦᑐᑦ ᐅᖃᓲᓂᑦ 

ᐃᓕᓴᐃᔨᓂᒃ ᑖᓐᓇ ᓴᖅᑭᕐᕕᒥᓂᔅᓴᖓ 

ᑎᑭᓚᐅᓐᖏᓐᓂᖓᓂᒃ ᐃᓄᒃᑐᑦ ᓯᕗᓪᓕᖅᐹᒥ 

ᐅᖃᐅᓯᓕᓐᓂᑦ ᐃᓕᓴᕕᓕᒫᓂᒃ 2026-ᒥ?  

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᐃᓕᓐᓂᐊᖅᑐᓕᕆᔨᒃᑯᑦ 

ᐊᖏᖅᓯᒪᓂᖃᑦᑎᐊᓪᓚᕆᑦᑐᑦ 

ᐊᒥᓱᕈᕆᐊᖅᓯᒍᒪᓪᓗᑎᒃ ᐃᓄᑦᑑᕈᓐᓇᖅᑐᓂᒃ 

ᐃᓕᓴᐃᔨᓂᒃ ᐃᓕᓴᕕᑦᑎᓐᓂᑦ,  

ᑲᑐᔾᔨᖃᑎᖃᓕᖅᓯᒪᔪᒍᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓂᒃ ᖃᐅᔨᒪᒐᓱᐊᖅᑐᑕ 

ᐊᒥᓲᓂᖅᓴᐃᑦ ᐃᓕᓴᐃᔨᔅᓴᐃᑦ ᐃᓄᑦᑎᑐᑦ 

ᐃᓕᓴᑎᑕᐅᕙᒃᑲᓗᐊᕐᒪᖔᑕ 

ᐃᓕᓴᐃᔨᕈᕆᐊᖅᓴᑎᓪᓗᒋᑦ. ᐊᖏᖅᓯᒪᑦᑎᐊᖅᑐᒍᑦ 

ᐊᒥᓲᓂᖏᓐᓄᑦ ᐃᓕᓐᓂᐊᖅᑏᑦ ᒫᓐᓇᐅᔪᖅ 

ᐃᓕᓐᓂᐊᖅᑐᑦ, ᐊᒻᒪᓗ ᐱᔪᒪᓂᖃᒻᒪᕆᑦᑐᑕ  

ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᑕ ᑕᕝᕙᓐᖓᑦ 

ᐱᓕᕆᐊᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ,  

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᖁᔭᒋᔭᕋ ᒥᓂᔅᑕ ᑕᐃᒫᒃ ᑭᐅᒻᒫᖓ ᐊᒻᒪᓗ  

ᑲᑐᔾᔨᖃᑎᖃᕐᓂᕋᕋᑖᕐᖓᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓂᒃ ᐱᓕᒻᒪᓴᐃᓪᓗᑎᒃ 

ᐃᖅᑲᓇᐃᔭᓕᖅᑎᑦᑎᒐᓱᐊᖅᑐᑎᒃ ᐊᒥᓲᓂᖅᓴᓂᒃ 

ᐃᓄᒃᑐᑦ ᐅᖃᓲᓂᑦ ᐃᓕᓴᐃᔨᓂᑦ, ᑭᓯᐊᓂ,  

ᐊᐱᖅᑯᑎᒐᖃᐃ ᐃᒫᒃ ᐊᐱᕆᖔᕈᒃᑯ. ᓯᕗᓪᓕᖅᐹᒥ 

ᐱᕕᒃᓴᕆᑎᑕᐅᔪᖅ ᓇᓗᓇᐃᖅᓯᖕᒪᑦ 

ᐃᓕᓐᓂᐊᕐᕕᓕᒫᑦ ᐃᓄᒃᑐᑦ 

ᐅᖃᐅᓯᕐᖓᐅᑎᒋᔭᐅᓗᓂ 

ᐃᓕᓐᓂᐊᖅᑎᑦᑎᔾᔪᑕᐅᓗᓂ ᐃᓕᓐᓂᐊᕈᑎᓕᖕᓄᑦ 

4-ᒧᑦ ᑎᑭᓪᓗᒍ 2026-ᒧᑦ ᑎᑭᓪᓗᒍ, ᐅᑭᐅᖕᓄᑦ 

ᒪᕐᕉᖕᓄᑦ ᑎᑭᖦᖢᒍ, ᑭᓱᓂᒃ ᑐᕌᒐᖃᖅᐸᑦ 

ᒪᓕᑦᑎᐊᖁᓪᓗᒋᑦ ᑖᒃᑯᓂᖓ ᒪᓕᒐᓕᐊᖑᔪᒪᔪᓂᒃ 

ᐱᕕᒃᓴᕆᑎᑕᐅᔪᓂᒃ ᐊᒻᒪ ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᕙᓪᓕᐊᕙᑦ ᑖᔅᓱᒥᖓ ᑐᕌᒐᕆᔭᐅᔪᒥᒃ 

ᐊᓂᒍᐃᓇᓱᒃᖢᑎᒃ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 
 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᐃᓕᓂᐊᖅᑐᓕᕆᒃᑯᓄᑯᐊ ᒫᓐᓇ 

ᕿᒥᕐᕈᔪᑦ ᐅᖃᐅᓯᕐᒥᒃ ᖃᓄᐃᑦᑐᒥᒃ ᐊᑐᕐᓗᑎᒃ 

ᐃᓕᓐᓂᐊᖅᑎᑦᑎᖃᑦᑕᕆᐊᖃᕐᒪᖔᑕ, 22-ᓄᑦ 

ᓄᓇᓕᓐᓄᑦ, ᐊᒻᒪᓗᑦᑕᐅᖅ ᐱᖓᓱᒃᑲᓐᓃᑦ ᑕᐃᒃᑯᐊ 

ᖃᐅᔨᒋᐊᕐᕕᐅᓛᕐᒥᔪᑦ ᑕᕝᕙᓂ ᑕᖅᑭᑦᑎᓐᓂᒃ. 

ᖃᐅᔨᒋᐊᕐᓂᖃᒃᑲᓐᓂᓛᕐᒥᔪᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᑦᑐᓂᑦ ᐅᖃᐅᓯᕐᓂᒃ 

ᐊᑐᕐᓗᑎᒃ ᐃᓕᓐᓂᐊᖅᑎᑦᑎᔪᑎᓂᒃ 

ᐋᖅᑭᑦᑎᕆᔪᖃᖅᓯᒪᓛᕐᒪᖔᖅ.  
 

ᒫᓐᓇ ᓄᑖᓐᖑᕆᐊᖅᑎᑦᑎᕙᓪᓕᐊᕗᒍᑦ ᐅᖃᐅᓯᕐᒥᒃ 

ᐃᓕᓐᓂᐊᖅᑎᑦᑎᓂᕐᒧᑦ ᒪᓕᒋᐊᓕᖕᓂᒃ ᐊᑕᖐᔪᒥᒃ 

ᕿᒥᕐᕈᑎᐊᕐᓂᐊᕋᑦᑕ ᐅᖃᐅᓯᕐᒥᒃ 

ᐃᓕᓐᓂᐊᖅᑎᑦᑎᔾᔪᑎᒥᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᐃᓕᓐᓂᐊᕐᕕᑦᑎᓐᓂ. ᒫᓐᓇᐅᔪᖅ, 

ᖃᐅᔨᒪᑦᑎᐊᕋᓱᐊᖅᑐᒍᑦ ᑕᒪᒃᑯᐊ 

ᖃᐅᔨᓴᖅᑕᐅᕙᓪᓕᐊᖁᓪᓗᒋᑦ ᐊᒻᒪᓗ 

ᐱᕙᓪᓕᐊᓪᓗᑕ ᐃᓕᓐᓂᐊᕈᑎᒃᓴᐅᔪᓂᒃ, 

ᐊᒻᒪᓗᑦᑕᐅᖅ ᐱᒻᒪᕆᐅᕗᖅ ᐃᓄᒃᑐᑦ 

ᐅᖃᓪᓚᒍᓐᓇᕐᓂᖅ ᐃᓚᓕᐅᔾᔭᐅᓯᒪᓂᖓᓂᒃ 

ᐃᓕᓐᓂᐊᕐᕕᑦᑎᓐᓂ ᐃᓕᓐᓂᐊᓕᓵᖅᑐᓂᒃ 

ᐃᓕᓐᓂᐊᕈᑎᓕᖕᓄᑦ 12-ᒧᑦ ᑎᑭᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᑕᐃᒪ ᐅᖃᖅᑲᐅᒐᒪ ᑕᑯᔭᐅᑎᑦᑎᔪᒐᒪ ᑕᕝᕗᖓ 

ᒪᓕᒐᓕᐅᕐᕕᒻᒨᔪᔭᓐᓂᒃ ᐱᓇᓱᐊᕈᓯᐅᔪᔪᒥᒃ, 45-ᓂᒃ 

ᐃᓕᓴᕕᖁᑎᓕᒫᑦᑎᓐᓂ 29%−ᖑᒻᒪᑕ ᐃᓄᑦᑎᑐᑦ 

ᐅᖃᓲᑦ. ᑭᓯᐊᓂ, ᐅᓄᕐᓂᖅᓴᐃᑦ ᐃᓕᓐᓂᐊᕐᕕᕗᑦ 

ᐊᑖᓃᑉᐳᑦ ᑖᒃᑯᓂᖓ ᐊᒻᒪ ᑕᓪᓕᒪᐅᓪᓗᑎᒃ 

ᐃᓕᓐᓂᐊᕐᕖᑦ ᐊᑕᐅᓯᕐᒥᒃ ᒪᕐᕉᖕᓂᒡᓘᓐᓃᑦ ᐃᓄᒃᑐᑦ 

ᖃᓪᓗᓈᑎᑐᓪᓗ ᐅᖃᓪᓚᒍᓐᓇᖅᑐᓂᒃ 

ᐃᓕᓴᐃᔨᖃᖅᑐᑦ, ᑖᓐᓇ ᑭᒡᒐᖅᑐᐃᔪᖅ 10% 

ᑐᖔᓂ. ᐊᒻᒪᓗᑦᑕᐅᖅ ᓱᓕ, ᑎᓴᒪᑦ ᐃᓕᓐᓂᐊᕐᕖᑦ 

ᐃᓄᒃᑐᑦ ᐅᖃᓪᓚᒍᓐᓇᖅᑐᓂᒃ 

ᐃᓕᓴᐃᔨᖃᓐᖏᑎᐊᒻᒪᕆᑦᑐᑦ.  

 

ᐅᖃᖅᑎᑦᑎᔩ, ᒫᓂ ᐃᖃᓗᖕᓂ, ᐃᓚᖓᑦ ᓄᓇᓕᐅᑉ 

ᐅᒡᒍᐊᕐᓇᕋᓗᐊᖅᐳᖅ ᐊᑐᖅᖢᓂ ᐅᖃᐅᓯᕐᒥᒃ 

ᐊᓯᐅᔨᓂᕐᒥᒃ, 134−ᓂᒃ ᐃᓕᓴᐃᔨᓄᑦ ᐃᓂᓂᒃ, 

23−ᓂᒃ ᐃᓄᒃᑐᑦ ᐅᖃᓪᓚᒍᓐᓇᖅᑐᓂᒃ 

ᖃᓪᓗᓈᑎᑐᓪᓗ ᐃᓕᓴᐃᔨᖃᖅᐳᒍᑦ, ᐅᕝᕙᓘᓐᓃᑦ 

17%-ᒥᒃ.  

 

ᑖᒃᑯᐊ ᓱᓕᔪᑦ ᓴᖅᑭᑕᐅᑎᓪᓗᒋᑦ, 

ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᒪᕚᑦ ᐅᔾᔨᕐᓇᖅᑐᓂᒃ 

ᖃᓄᖅᑑᕈᑎᓂᒃ ᐱᔭᕆᐊᖃᕐᓂᖏᓐᓂᒃ 

ᓈᒻᒪᒃᓯᓕᕈᑎᒃᓴᓂᒃ ᐱᕕᒃᓴᕆᑎᑕᐅᔪᓂᒃ ᐃᓄᒃᑐᑦ 

ᐅᖃᐅᓯᖅ ᐃᓕᓐᓂᐊᖅᑎᑦᑎᔾᔪᑕᐅᓗᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᕙᕋ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᒫᓐᓇᐅᔪᖅ, ᑐᓂᐅᖅᑲᐃᕙᑦᑐᒍᑦ ᐅᖃᐅᓯᓕᕆᓂᕐᒧᑦ 

ᐃᑲᔫᑎᒥᒃ ᐃᓕᓴᐃᔨᑦᑎᓐᓄᑦ ᒪᓕᓪᓗᒍ 

ᖁᕝᕙᓯᓐᓂᓕᒃ 1, 2, ᐊᒻᒪᓗ 3. ᑖᒃᑯᐊ 

ᖁᑦᑎᖕᓂᖏᑦ ᑭᒡᒐᖅᑐᖅᑕᐅᕗᑦ ᑎᑎᖅᑲᓂᑦ 

ᐱᓯᒪᔭᑦᑎᓐᓂᑦ ᐃᓕᓴᐃᔩᑦ ᐃᓄᒃᑐᑦ 

ᐅᖃᕈᓐᓇᑦᑎᐊᖅᑐᓂᑦ, ᑭᓯᐊᓂ ᑎᓕᐅᕆᓪᓚᕆᑦᑐᒍᑦ 

ᐃᓕᓴᐃᔨᓂᒃ ᐱᓇᓱᐊᖁᓪᓗᒋᑦ ᑕᒪᑐᒥᖓ, 

ᐱᖏᒃᑲᓗᐊᖅᑎᓪᓗᒋᑦ ᐃᑲᔫᑎᓂᑦ ᒫᓐᓇᐅᔪᖅ. 

ᐊᑐᖁᕙᕗᑦ ᖃᐅᔨᓴᖅᑕᐅᓗᑎᒡᓗ ᓄᓇᕗᒻᒥ 

ᐃᓕᓴᐃᔩᑦ ᑲᑐᔾᔨᖃᑎᒌᖏᑎᒍᑦ 

ᑕᒻᒪᖅᓯᒪᓐᖏᓐᓂᖅᓴᓂᒃ ᓈᓴᐅᑎᓂᒃ 

ᐱᑎᑕᐅᖁᓪᓗᒋᑦ. 

 

ᐃᓕᓐᓂᐊᖅᑐᓕᕆᔨᒃᑯᑦ ᐋᖅᑭᒃᓱᐃᕙᓪᓕᐊᕗᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᒍᑎᒥᒃ ᐱᓗᐊᖅᑐᒥᒃ 

ᐃᓄᓐᓄᑦ, ᑕᒪᓐᓇᓗ 

ᐊᒥᓱᕈᒃᑲᓐᓂᕈᑕᐅᓂᐊᖅᑐᔅᓴᐅᕗᖅ ᐃᓄᓐᓂᒃ 

ᐃᓕᓴᐃᔨᐅᔪᓂᒃ ᐃᖅᑲᓇᐃᔭᕐᓂᐊᖅᑐᓂᒃ ᑕᕝᕙᓂ 

ᐱᓕᕆᕕᒻᒥ. ᓇᓗᓇᐃᖅᓯᔪᒪᒋᕗᖓ ᒫᓐᓇ 

ᐃᖅᑲᓇᐃᔭᖅᑎᖃᕋᑦᑕ ᐃᓕᓐᓂᐊᕐᕕᖕᓂ 

ᐃᖅᑲᓇᐃᔭᖅᑐᓂᒃ ᓯᕗᓕᖅᑎᒃᓴᓐᖑᕆᐅᖅᓴᔪᓂᒃ, 

ᐊᓯᖏᓐᓂᒡᓗ ᐱᓕᒻᒪᒃᓴᒐᒃᓴᓂᒃ, 

ᐃᓕᓐᓂᐊᖅᑎᑕᐅᓪᓚᑦᑖᕈᓐᓇᖅᑐᓂᒃ 

ᐃᓕᓐᓂᐊᕐᕕᑦᑎᓐᓂ.  

 

ᑎᓕᐅᕆᕗᖓ ᑭᓇᑐᐃᓐᓇᕐᒥᑦ ᓈᓚᑦᑐᒥᑦ ᐊᒻᒪᓗ 

ᐃᓕᓴᐃᔨᕈᕈᒪᔪᒥᑦ ᖃᐅᔨᓇᓱᐊᖁᓪᓗᒋᑦ 

ᐃᖅᑲᓇᐃᔮᒃᓴᑦᑎᐊᕙᓐᓂᑦ ᐊᑐᐃᓐᓇᐅᔪᓂᑦ 

ᓄᓇᓕᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  

 

ᐊᐱᖅᑯᑦ 783 - 6(2): ᐅᔭᕋᓐᓂᐊᕐᓂᕐᒧᑦ 

ᐃᓕᓐᓂᐊᖅᑎᑦᑎᓂᕐᒥᒃ ᐅᐸᓗᖓᐃᔭᐅᑎ 

(ᓯᒪᐃᓚᒃ) 

ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐅᑉᓛᑦᓯᐊᖅ, 

ᖃᒪᓂᑦᑐᐊᕐᒥᐅᑕᓗᒃᑖᑦ ᐊᒻᒪᓗ 

ᐅᑉᓗᖃᑦᓯᐊᓂᐊᖅᐳᓯ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᒥᓂᔅᑕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᒥᓂᔅᑕᐅᑉ ᐅᖃᐅᓯᖓᓂᒃ ᐅᖃᔪᒻᒪᑦ 

ᐱᓇᓱᐊᕈᓯᐅᓚᐅᖅᑐᒥ ᐅᔭᕋᓐᓂᐊᓂᕐᒧᑦ 

ᐃᓕᓐᓂᐊᑎᑦᑎᓂᕐᒥᒃ ᐅᐸᓗᖓᐃᔭᐅᑎ.  “… 

ᓄᓇᕗᒻᒥᐅᑕᐃᑦ ᐱᑕᖃᑐᐃᓐᓇᕆᐊᖃᒻᒪᕆᖕᒪᑕ 

ᐱᑕᖃᓐᖏᓐᓂᐅᔪᖅ ᒪᑐᔭᐅᓗᓂ 

ᐅᔭᕋᖕᓂᐊᕐᕕᖕᒧᑦ−ᐊᒃᑐᐊᔪᓄᑦ ᐃᖅᑲᓇᐃᔮᒃᓴᓄᑦ," 

ᑲᔪᓯᕙᓪᓕᐊᖏᓐᓇᖅᖢᓂᓗ.  

 

"ᐅᖃᖅᑎᑦᑎᔩ, ᐱᓕᕆᖃᑎᖃᑦᑎᐊᖅᓯᒪᕗᒍᑦ 

ᐃᓄᓕᕆᔨᒃᑯᓐᓂ ᐊᒻᒪᓗ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒥ... ᓴᖅᑭᑦᑎᓂᐊᕐᓗᑎᒃ ᓄᓇᕗᒻᒥᑦ 

ᐅᔭᕋᖕᓂᐊᖕᓂᖕᒧᑦ ᐃᓕᓐᓂᐊᕐᑎᑦᑎᓂᖕᒧᑦ 

ᐅᐸᓗᖓᐃᔭᐅᑎᒥᑦ. 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᕌᒐᖃᖅᐳᒍᑦ ᖃᐅᔨᒪᓕᖅᐹᓪᓕᖅᑎᑦᑎᔪᒪᓪᓗᑕ 

ᐊᒻᒪ ᐊᑐᐃᓐᓇᐅᖁᓪᓗᒋᑦ ᐅᔭᕋᓐᓂᐊᕐᓂᕐᒧᑦ 

ᐱᓕᕆᐊᖑᔪᑦ ..." 
 

ᐅᖃᖅᑎᑦᑎᔩ, ᐅᓪᓛᖅ ᐊᐱᖅᑯᑎᔅᓴᖃᕋᒪ ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᐅᑭᐅᖅᑕᖅᑐᒥ 

ᓯᓚᑦᑐᖅᓴᕐᕕᑯᓐᓄᑦ.  
 

ᐅᖃᖅᑎᑦᑎᔩ, ᖃᐅᔨᒍᒪᔪᖓ ᒥᓂᔅᑕ 

ᓇᓗᓇᐃᖅᓯᒍᓐᓇᕐᒪᖔᖅ ᖃᓄᑎᒋ 

ᐃᓚᐅᑎᒋᓯᒪᒻᒪᖔᖅ ᓄᓇᕗᒻᒥ ᓯᓚᑦᑐᕐᓴᖅᕕᒃᑯᑦ 

ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᕐᓂᕐᒧᑦ ᐸᕐᓇᒍᑎᒥ, 

ᑕᒪᓐᓇ ᐅᖃᐅᓯᕆᒍᓐᓇᕐᒪᖔᒍ. ᐱᑕᖃᖅᑎᑦᓯᕙᐹᑦ  

ᓯᓚᑦᑐᖅᓴᕐᕕᓐᓂᒃ ᐃᓕᓐᓂᐊᕋᑦᓴᓂᒃ ᐃᓪᓗᕈᓯᖏᓐᓂ 

ᐅᕝᕙᓘᓐᓃᑦ ᐱᕙᓪᓕᐊᑎᑦᓯᕙᑦ 

ᐃᓕᓐᓂᐊᕈᑎᑦᓴᓂᒃ? ᒥᓂᔅᑕ ᑕᒪᑐᒥᖓ 

ᐅᖃᐅᓯᖃᒐᓛᒍᓐᓇᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓄᑦ, ᒥᔅᑕ ᖃᕝᕕᒃ.  
 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᐅᖃᖅᑏ, 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐱᒋᐊᖅᑎᑦᑎᓯᒪᔪᑦ 

ᐅᔭᕋᓐᓂᐊᖅᑐᓕᕆᓂᕐᒥᒃ ᐊᐅᓚᔾᔭᐃᒋᐊᕈᑎᔅᓴᓂᒃ 

ᐃᓕᓐᓂᐊᑎᑦᑎᓂᕐᒥᒃ ᐅᐸᓗᖓᐃᔭᐅᑎᒥᒃ ᐊᒻᒪᓗ 

ᑕᖅᑲᐅᖓ ᓴᖅᑭᖅᑕᐅᓯᒪᓕᖅᑐᖅ ᓄᓇᕗᒻᒧ 

ᒪᑭᒪᐅᑎᖏᓐᓂᒃ ᐃᑲᔫᑎᐅᒐᓱᑦᑐᑎᒃ.  
 

ᒐᕙᒪᒃᑯᑦ ᓯᕗᓪᓕᐅᑎᒍᒪᔭᑦᑎᓐᓂᒃ ᑐᕌᒐᖃᕐᒪᑕ, 

ᐱᓗᐊᖅᑐᒥᒃ ᐅᔭᕋᕐᓂᐊᕐᓂᕐᒧᑦ ᐃᓕᓐᓂᐊᑎᑦᓯᓂᕐᒥᒃ 

ᓄᓇᓕᓐᓂ ᐊᒻᒪᓗ ᓄᓇᓕᓐᓂ 

ᐅᔭᕋᕐᓂᐊᕐᕕᑦᑕᖃᕇᖅᑎᓪᓗᒍ. ᓄᓇᕗᒻᒥ 

ᓯᓚᑦᑐᖅᓴᕐᕕᒃ ᐋᖅᑭᒃᓱᐃᕙᓪᓕᐊᕗᖅ 

ᐊᑐᖅᑕᐅᓇᔭᖅᑐᒥᒃ ᐅᔾᔨᕐᓇᖅᓯᑎᑦᑎᔪᒪᓂᕐᒧᑦ 

ᐃᓕᓐᓂᐊᓕᓵᖅᑐᓂᑦ 12−ᓄᑦ ᐃᓕᓐᓂᐊᕐᕕᖕᓂ, 

ᐊᒻᒪᓗᑦᑕᐅᖅ ᐃᖅᑲᓇᐃᔮᕆᔭᐅᔪᓂᒃ 

ᓴᖅᑭᔮᖅᑎᑦᑎᓂᕐᒥᒃ ᐱᔾᔪᑎᖃᖅᖢᑎᒡᓗ 

ᓯᕗᒻᒧᐊᖅᑎᑦᑎᕙᓪᓕᐊᓂᕐᒧᑦ ᐱᕕᒃᓴᐅᕙᒃᑐᓂᒃ, 

ᑕᒪᓐᓇᓗ ᐃᓚᖃᖅᖢᓂ ᐱᕚᓪᓕᕈᑕᐅᕙᒃᑐᓂᒃ 

ᐊᑐᕈᓐᓇᕐᓂᐊᕐᓗᓂ ᑕᒪᒃᑯᓂᖓ ᐊᑐᐃᓐᓇᐅᔪᓂᒃ.  
 

ᐃᓄᑑᔾᔨᓐᖏᓚᒍᑦ ᐅᔭᕋᖕᓂᐊᕐᓂᕐᒧᑦ 

ᐊᔪᕈᓐᓃᖅᓴᕐᓂᕐᒧᑦ ᐅᐸᓗᖓᐃᔭᐅᑎᒥᒃ.  

ᐱᓕᕆᖃᑎᖃᖅᑐᒍᑦ ᐱᕙᓪᓕᐊᔪᓕᕆᔨᒃᑯᓐᓂᒃ 

ᐃᖏᕐᕋᔪᓕᕆᔨᒃᑯᓐᓂᓗ, ᐊᒻᒪᓗᑦᑕᐅᖅ 

ᐃᓄᓕᕆᔨᒃᑯᓐᓂᑦ ᐋᖅᑭᑦᓱᐃᓂᐊᕐᒥᔪᒍᑦ 

ᐅᐸᓗᖓᐃᔭᐅᑎᑲᓐᓂᕐᓂᑦ ᐅᔭᕋᓐᓂᐊᕐᓂᕐᒧᑦ 

ᐃᓕᓐᓂᐊᕐᓂᕐᒧᑦ ᐱᕕᖃᕐᓂᐅᔪᓂᑦ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅᑕ ᓯᒪᐃᓚᒃ.  
 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒍᒪᕗᖓᓕ: ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 

ᐸᕐᓇᐃᓯᒪᕚᑦ ᐅᖓᕙᕆᐊᖅᑎᑦᑎᔪᒪᓪᓗᑎᒃ 

ᐅᔭᕋᓐᓂᐊᕐᓂᕐᒧᑦ ᐃᓕᓐᓂᐊᕈᑎᔅᓴᓂᒃ 

ᓄᓇᓕᕋᓛᖑᓂᖅᓴᓄᑦ ᓄᓇᓕᒻᒥᐅᑎᒍᑦ 

ᐃᓕᓐᓂᐊᕆᐊᕈᓐᓇᖁᓪᓗᒋᑦ ᓄᓇᓕᓐᓂᑦ? ᑕᒪᓐᓇ 

ᓴᖅᑭᑕᐅᕚ ᐅᔭᕋᓐᓂᐊᕐᓂᕐᒧᑦ 

ᐃᓕᓐᓂᐊᖅᑎᑦᑎᓂᕐᒧᑦ ᐅᐸᓗᖓᐃᔭᐅᑎᒥᑦ 

ᒫᓐᓇᐅᔪᖅ ᐃᖅᑲᓇᐃᔮᕆᔭᐅᔪᒥᒃ? ᖁᔭᓐᓇᒦᒃ, 

ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓄᑦ, ᒥᔅᑕ ᖃᕝᕕᒃ.  
 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐃᓕᓴᖅᓯᕗᖅ ᐊᔾᔨᒌᓐᖏᑦᑐᓂᒃ ᐃᓕᓐᓂᐊᕈᒪᔪᑦ 

ᐅᓄᕐᒪᑕ ᐃᓕᓐᓂᐊᖅᑕᐅᔪᒪᔪᑦ 

ᐱᕕᔅᓴᖃᕈᒪᓪᓗᑎᓪᓗ ᓄᓇᕗᑦ ᐃᓗᐊᓂ.  

ᑕᒪᒃᑯᓂᖓ ᐱᔨᑦᓯᕈᑎᐅᖃᑦᑕᖅᑐᑦ 

ᐃᓕᓐᓂᐊᕈᑕᐅᓂᐊᖅᑐᓂᒃ ᑮᓇᐅᔭᒃᑯᓪᓗ 

ᐃᑲᔪᖅᑕᐅᖏᓐᓇᕆᐊᖃᕐᒪᑦ,  

ᐃᖅᑲᓇᐃᔭᖅᑎᖃᕐᓗᑎᓪᓗ, ᐊᒻᒪ 

ᐊᑭᑐᔪᖅᑐᕈᑎᔅᓴᖃᕐᓗᑎᒃ ᓄᓇᓕᖕᓂ.  

 

ᒫᓐᓇᓕ, ᐅᔭᕋᓐᓂᐊᓂᕐᒧᑦ ᐃᓕᓐᓂᐊᕐᕕᒃ ᑖᓐᓇ 

ᑕᕝᕙ ᐃᔨᒋᓂᖅᓴᕆᔭᕗᑦ ᑐᒡᓕᐊᓂᒃ 

ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ ᓴᓇᔨᐅᓂᕐᒧᑦ 

ᐃᓕᓐᓂᐊᕐᕕᖕᒥ ᑲᖏᖅᖠᓂᕐᒥ ᓯᓚᑦᑐᖅᓴᕐᕕᒃᑯᓪᓗ  

ᓄᓇᓕᖕᓄᑦ ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᓐᓂᒃ 

ᐃᖅᑲᓇᐃᔭᖃᑎᖃᐃᓐᓇᖅᑐᑦ ᑕᒪᑐᒥᖓ 

ᐱᒻᒪᕆᐅᔪᒧᑦ ᐅᔭᕋᓐᓂᐊᕐᕕᒻᒥ 

ᐃᓕᓐᓂᐊᕈᑎᔅᓴᐅᓂᐊᖅᑐᓄᑦ ᐱᕙᓪᓕᐊᑎᑕᐅᔪᓂᑦ  

ᐊᕐᕌᒍᓂᒃ ᐊᒡᒋᖅᑐᓂᒃ.  

 

ᐃᓕᓴᖅᓯᓯᒪᕗᒍᑦ ᐱᕕᖃᕈᒫᕐᒥᒻᒪᑕ ᐊᓯᖏᑦ 

ᓄᓇᓕᐅᔪᑦ ᑲᖏᖅᖠᓂᐅᑉ ᓯᓚᑖᓃᑦᑐᑦ ᒐᕙᒪᒃᑯᓐᓂ 

ᐊᑐᓕᖅᑎᑕᐅᑉᐸᑕ ᐃᓕᓐᓂᐊᕈᑎᔅᓴᐃᑦ 

ᑮᓇᐅᔭᖅᑖᑲᓐᓂᕐᓂᖅᐸᑕ ᒐᕙᒪᒃᑯᑦ. ᑕᒪᒃᑯᐊ 

ᓇᓗᓇᐃᖅᑕᐅᑉᐸᑕ ᑮᓇᐅᔭᖅᑐᕈᑎᔅᓴᖏᑦ. 

ᐊᑭᓖᑎᑦᑎᒐᔭᖅᑯ ᐃᓕᓴᐃᔨᔅᓴᐅᓂᐊᖅᑐᓂᒃ 

ᐅᔭᕋᓐᓂᐊᓂᕐᒧᑦ ᐅᐸᓗᖓᐃᔭᕐᓂᒧᑦ. ᖁᔭᓐᓇᒦᒃ, 

ᐅᖃᖅᑏ.  



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑏᑦ ᐊᐱᖅᑯᑎᓐᓄᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᕙᕋ ᒥᓂᔅᑕᐅᑉ ᑭᐅᔾᔪᑎᖓ. ᑕᒪᓐᓇ 

ᓯᕗᓪᓕᐅᔾᔭᐅᒋᐊᖃᖅᑑᔮᖅᑐᖅ ᒫᓐᓇᐅᔪᖅ ᓄᓇᓖᑦ 

ᐊᕕᑦᑐᖅᓯᒪᔪᑎᒍᑦ ᐃᓪᓗᐃᑦ, ᑭᓯᐊᓂ ᖃᐅᔨᖅᑲᐅᒐᒪ 

ᐅᖃᐅᓯᖃᕐᖓᑦ  ᓯᐊᒻᒪᐸᓪᓕᐊᓗᑎᑦ ᐊᓯᖏᓐᓄᑦ 

ᓄᓇᓕᓐᓄᑦ ᑮᓇᐅᔭᖅᑖᖅᑲᑕ ᐅᕝᕙᓘᓐᓃᑦ 

ᐃᓕᓴᐃᔨᑖᕈᓐᓇᖅᐸᑕ. ᑕᐃᒪ ᖃᒪᓂᑦᑐᐊᕐᒥᐅᑦ 

ᖃᖓ ᓂᕆᐅᒍᓐᓇᖅᐸᑦ ᐅᔭᕋᓐᓂᐊᖅᑐᓕᕆᓂᕐᒧᑦ 

ᐃᓕᓐᓂᐊᕈᑎᔅᓴᓂᒃ ᐊᑐᐃᓐᓇᖅᑕᖃᓛᕐᖓᑦ 

ᐊᖏᕐᕋᖅᓯᒪᐃᓐᓇᕈᓐᓇᓂᐊᕐᒪᑕ 

ᐃᓕᓐᓂᐊᐸᓪᓕᐊᑎᓪᓗᒋᑦ?  

 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᓕᕆᐊᖑᔪᓂᑦ 

ᑮᓇᐅᔭᖅᑕᖃᖅᐸᑦᑐᖅ ᐊᒻᒪᓗ ᓱᓕᒍᒪ ᐊᓯᖏᓐᓂ 

ᐃᓕᓴᐃᔨᐅᒐᔭᖅᑐᓂᑦ ᐱᖃᕐᒥᔪᖅ. ᐅᖃᖅᓯᒪᕗᖓ 

ᑕᕝᕙᓂ ᒪᓕᒐᓕᐅᕐᕕᒻᒥ Peter’s Expediting Ltd.-

ᑯᑦ ᐱᓚᐅᕐᒪᑕ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ 

ᐊᑦᑕᑎᖃᕋᑎᒃ, ᐱᑕᖃᕆᓪᓗᓂ ᑲᑐᑎᖃᑎᒌᓂ 

ᐊᑐᐃᓐᓇᐅᔪᓂ ᐃᑲᔪᕈᓐᓇᖅᑐᓂᑦ ᑕᒪᓐᓇ 

ᐱᓪᓚᑦᑖᖑᕐᓂᐊᕐᒪᑦ. ᖃᐅᔨᒍᒪᕗᖓᓕ: ᖃᖓᒃᑯᑦ 

ᓂᕈᐊᖅᑎᖁᑎᒃᑲ ᓂᕆᐅᓐᓂᐊᕐᒪᖔᑕ 

ᓴᖅᑭᑕᐅᓛᕆᐊᔅᓴ ᐅᔭᕋᓐᓂᐊᕐᓂᕐᒧᑦ 

ᐃᓕᓐᓂᐊᕋᔅᓴᐃᑦ ᖃᒪᓂᖅᑐᐊᕐᒥ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒻᒧᑦ, ᒥᔅᑕ ᖃᕝᕕᒃ.  

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᑕᕋᓗ ᑲᑎᒪᔨᐅᔪᖅ 

ᑖᓐᓇ ᑲᔪᓯᔪᒃᑯᑦ ᐅᔭᕋᓐᓂᐊᕐᓂᕐᒧᑦ 

ᐃᖅᑲᓇᐃᔭᕐᕕᖃᖁᑦᑎᐊᖅᖢᓂᒋᑦ 

ᓄᓇᓕᖁᑎᒋᔭᖓ, ᐊᒡᓃᑯ ᐄᒍ ᒪᐃᓐ ᖃᓂᒋᔭᐅᒻᒪᑦ 

ᖃᒪᓂᑦᑐᐊᕐᒥᐅᑦ ᓄᓇᖓᓂ.  

 

ᒫᓐᓇᐅᔪᖅ, ᓯᓚᑦᑐᖅᓴᕐᕕᒃᐳᑦ ᐃᒃᓯᕙᐅᑕᖃᖅᑐᑦ 

ᐊᒻᒪᓗ ᓴᓇᕝᕕᒡᔪᐊᓂᑦ ᓴᓇᔪᓕᕆᕝᕕᖕᒥᑦ ᐱᖓᓱᓂᑦ 

ᐊᐅᓚᑦᑎᔨᖃᖅᖢᑎᒃ ᑭᒡᒐᖅᑐᐃᓪᓗᑎᒃ ᐊᑐᓂ 

ᐊᕕᒃᑐᖅᓯᒪᓂᐅᔪᓂᑦ. ᒥᑦᑎᒪᑕᓕᒻᒦᑦᑐᑦ, 

ᑲᖏᖅᖠᓂᕐᒥ, ᐃᖃᓗᑦᑑᑦᑎᐊᕐᒥᓗ, ᑭᓯᐊᓂ 

ᒥᑦᑎᒪᑕᓕᒻᒥ, ᐃᖃᓗᑦᑑᑦᑎᐊᕐᒥᓗ ᒫᓐᓇ 

ᐃᓐᓄᑦᑕᐅᓯᒪᓐᖏᑦᑐᑦ. ᑖᒃᑯᐊ 

ᑐᑭᒧᐊᒃᑎᑦᑎᔩᑦ ᐱᒻᒪᕆᐅᔪᒥᒃ ᐱᓕᕆᐊᖃᕐᒪᑕ 

ᓇᓗᓇᐃᖅᓯᓂᕐᒥᒃ ᐅᔭᕋᓐᓂᐊᕐᓂᕐᒧᑦ 

ᐃᓕᓐᓂᐊᕋᔅᓴᓂᒃ ᓄᓇᓕᓐᓂ. ᑖᒃᑯᐊ 

ᐃᓄᖃᓐᖏᑦᑐᑦ ᐃᓐᓄᒃᑕᐅᒃᐸᑕ, 

ᐱᓕᕆᖃᑎᖃᕈᓐᓇᖅᓯᓂᐊᖅᑐᑦ ᐅᔭᕋᖕᓂᐊᖅᑎᓂᒃ. 

ᐱᓕᕆᖃᑎᖃᑦᑎᐊᓲᑦ ᐅᔭᕋᖕᓂᐊᖅᑐᓕᕆᔨᒃᑯᓐᓂᑦ 

ᓇᓗᓇᐃᔭᐃᓪᓗᑎᒃ, ᐱᕙᒌᔭᖅᖢᑎᒃ, 

ᐱᓕᕆᐊᖃᖅᖢᑎᒃ, ᓴᖅᑭᔮᖅᑎᑦᑎᓪᓗᑎᒡᓗ 

ᐊᔾᔨᒌᓐᖏᑦᑑᑎᓂᒃ ᐃᓕᓐᓂᐊᒐᒃᓴᐅᔪᓐᓇᖅᑐᓂ 

ᓄᓇᕗᒻᒥᑦ. 

 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᒫᓐᓇ 

ᑮᓇᐅᔭᖃᑦᑎᐊᓐᖏᒻᒪᑕ ᐅᔭᕋᖕᓂᐊᖕᓂᖕᒧᑦ 

ᐃᓕᓐᓂᐊᕐᑎᑦᑎᔾᔪᑎᒃᓴᓂᑦ, 

ᓯᓚᑦᑐᖅᓴᕐᕕᖃᕆᐊᖃᖅᖢᑕᓗ ᕿᓂᕐᓗᑎᒃ 

ᑐᒃᓯᕋᐅᑎᓂᑦ ᐃᑲᔫᓯᐊᓂᒡᓘᓐᓃᑦ ᐊᖏᕈᑎᓂᑦ 

ᐱᓕᕆᐊᖃᖁᓪᓗᒋᑦ ᐅᔭᕋᖕᓂᐊᖕᓂᖕᒧᑦ 

ᐃᓕᓐᓂᐊᒐᒃᓴᓂᑦ ᓇᓕᐊᓐᓂᑐᐃᓐᓇᖅ ᓄᓇᓕᖕᓂᑦ. 

ᑖᓐᓇ ᐊᐱᖅᑯᑎᒋᔭᖓ ᖃᒪᓂᑦᑐᐊᕐᒥ ᐊᒻᒪᓗ 

ᖃᖓᒃᑯᑦ ᐃᓕᓐᓂᐊᕐᓂᖅ ᐊᑐᐃᓐᓇᐅᓕᓛᕐᒪᖔᑦ 

ᓄᓇᓕᓐᓄᑦ, ᒫᓐᓇᐅᔪᖅ ᐅᖁᒪᐃᑦᑐᓂᒃ 

ᐊᖁᒋᐅᖅᓴᓂᕐᒧᑦ ᐃᓕᓐᓂᐊᕈᑎᖃᕋᑦᑕ, 

ᓯᓚᑦᑐᖅᓴᕐᕕᒃ ᐃᓕᓐᓂᐊᖅᑎᑦᑎᖃᑦᑕᕐᒪᑦ 

ᐅᖁᒪᐃᑦᑐᓂᒃ ᓄᓇᓯᐅᑎᓂᒃ, ᐊᒻᒪᓗ ᑕᒪᓐᓇ 

ᐱᕙᓪᓕᐊᑎᒐᓱᐊᕐᒥᔭᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.  

 

ᐊᐱᖅᑯᑦ 784 - 6(2): ᐱᕙᒌᔭᕐᓂᖅ 

ᖃᓂᒪᓇᖅᑐᑦ ᐊᐃᑦᑐᕐᓘᑕᐅᔪᓐᓇᖅᑐᓄᑦ 

(ᖁᐊᓴ) 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᒻᒥᐅᑦ 

ᐅᓪᓛᒃᑰᖅᐸᒃᑲ ᑲᑎᒪᔨᐅᖃᑎᒃᑲᓗ.  

 

ᐅᖃᖅᑎᑦᑎᔩ, ᐊᐱᖅᓱᕈᒪᒐᒃᑯ 

ᐋᓐᓂᐊᖃᕐᓇᓐᖏᑦᑐᓕᕆᔨᒧᑦ ᒥᓂᔅᑕᐅᔪᖅ.  

 

ᐅᖃᖅᑎᑦᑎᔩ, ᑕᐃᒪ ᐊᐅᐸᓪᓛᓂᐅᑉ 

ᐊᐃᑦᑐᕐᓘᑕᐅᑲᑕᖕᓂᖓᓂᒃ ᑲᓇᑕᒥ 

ᐅᖃᐅᓯᐅᑲᑕᖕᒪᑦ ᐱᕙᓪᓕᐊᔪᑎᒍᑦ ᑖᓐᓇᓗ 

ᐃᓱᒫᓘᑕᐅᕙᓪᓕᐊᖅᑰᔨᓪᓗᓂ.  

 

ᒥᓂᔅᑕᐅᖃᐃ ᐅᖃᐅᑎᔪᓐᓇᖅᐹᑎᒍᑦ ᑕᒫᓂ 

ᓄᓇᕗᒻᒥ ᑕᒪᓐᓇ ᐊᐅᐸᓪᓛᓂᖅ 

ᐊᐃᑦᑐᕐᓘᑕᐅᕙᓪᓕᐊᕐᒪᖔᖅ ᓯᐊᒻᒪᐸᓪᓕᐊᒻᒪᖔᖅ  

ᓄᓇᕗᒻᒥᐅᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

ᒪ’ᓈᖅᖢᒍ ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᒪᑦ. 

ᐅᖃᖅᑎᑦᑎᔩ, ᑕᒪᓐᓇ ᐊᖏᖃᑎᒋᕙᕋ 

ᐃᓱᒫᓗᓐᓇᖅᑐᖅ ᐱᕙᓪᓕᐊᔪᒃᑯᑦ 

ᐅᖃᐅᓯᐅᑲᑕᑎᓪᓗᒍ.  

 

ᒫᓐᓇ ᓄᓇᕗᑦ ᐃᓗᐊᓂ ᐱᑕᖃᕐᓂᕋᖅᑕᐅᓯᒪᑉᓗᑕ 

ᑐᓴᖅᑎᑕᐅᓯᒪᓐᖏᑦᑐᖓ. ᐃᖦᖢᐊᖅᓴᐃᔨᕐᔪᐊᖅ 

ᑐᓴᖅᑎᑦᑎᓇᔭᖅᑐᖅ, ᐅᓐᓂᕐᓗᒋᐊᖃᕋᔭᖅᑐᖅ 

ᖃᐅᔨᔭᐅᔪᖃᕋᔭᕐᓂᕈᓂ ᑭᑦᑐ ᐅᖃᖅᑐᒥᒃ ᓄᓇᕗᑦ 

ᐃᓗᐊᓂ, ᖃᑉᓗᓈᑎᑐᑦ (ᑐᓵᔨᑎᒍᑦ) ᐅᖃᐅᓯᐅᓪᓗᓂ 

ᐋᓐᓂᐊᓇᕐᖓᑦ (ᑐᓵᔨᑎᒎᕈᓐᓃᖅᑐᖅ) ᖃᓄᖅ 

ᐅᓂᒃᑳᕆᐊᖃᕋᔭᕐᒪᑦ ᑕᒪᑐᒪ ᒥᒃᓵᓄᑦ.  

 

ᑕᒪᓐᓇ ᐃᖅᑲᐅᒪᔾᔪᑎᒃᓴᑦᑎᐊᔾᔫᔮᖅᑐᖅ ᑕᐅᑐᑦᑕᒃᑯᑦ 

ᑕᒪᒃᑯᐊ ᐋᓐᓂᐊᓕᕆᔨᒃᑯᑕᐅᔪᑦ ᑲᐴᑎᑦ ᖃᓄᖅ 

ᐊᑑᑎᖃᖅᑎᒋᒻᒪᖔᑕ ᓄᑕᖅᑲᓄᑦ 

ᓄᓇᕗᒻᒥᐅᑕᓗᒃᑖᓄᑦ.  

 

ᑐᑭᓯᐅᒪᔭᒃᑯᑦ, ᐅᖃᖅᑎᑦᑎᔩ, ᑲᐱᔭᐅᕌᓂᒃᓯᒪᔪᑦ 

ᐋᓐᓂᐊᓕᕆᔨᒃᑯᑕᐅᔪᓄᑦ ᐱᔾᔪᑕᐅᒻᒪᑦ ᐃᓚᖓᒍᑦ 

ᑕᒪᓐᓇ ᐱᑕᖃᓕᖅᐸᓪᓕᐊᓂᖓᑕ ᒥᒃᓵᓄᑦ. 

ᐃᖅᑲᐅᒪᔾᔪᑎᒃᓴᑦᑎᐊᔾᔪᐊᖅ ᑲᐱᔭᐅᑦᑕᓚᐅᖅᑕ 

ᐋᓐᓂᐊᓕᕆᔨᒃᑯᑕᐅᔪᓄᑦ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ ᑕᒪᑐᒥᖓ ᑐᓴᖅᑎᑎᒃᑲᓂᕐᒪᑦ. ᑕᐃᒫᒃ 

ᑐᓴᖅᑕᐅᑲᓐᓂᕆᐊᖃᖅᑎᓪᓗᒍ ᑕᒪᑐᒥᖓ ᐱᖁᓇᒋᑦ.  

 

(ᑐᓵᔨᑎᒍᑦ) ᐅᖃᖅᑏ, ᐃᓕᓴᖅᓯᔪᖓ 

ᐋᓐᓂᐊᖅᑐᖃᐃᓐᓇᐅᔭᕐᒪᑦ ᓲᕐᓗ ᓄᕙᖕᓇᖅᑐᖅ, 

ᓄᕙᒡᔪᐊᕐᓇᖅ, ᖁᐃᖅᓱᑰᔨᓂᖅ, ᐊᐅᐸᓪᓛᓂᖅ, 

ᐊᐅᐸᓪᓛᓂᖅ, ᐊᓯᖏᓪᓗ ᖁᐱᕐᕈᐊᕐᔪᐃᑦ 

ᐃᓅᓕᓴᒐᒃᓴᐅᓐᖏᑦᑐᑦ, ᐱᓗᐊᖅᑐᒥ ᐃᓄᐃᑦ 

ᐊᐅᓪᓚᑲᑕᖕᓂᖅᓴᐅᑎᓪᓗᒋᑦ ᓄᓇᖏᓐᓂᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᐅᓪᓚᑦᑖᖅᓯᒪᖕᒪᖔᑕ ᑕᒪᒃᑯᐊ 

ᖃᓂᒪᓐᓇᐃᑦ ᐊᐃᑦᑐᕐᓗᐃᑦᑕᐃᓕᒪᖁᓪᓗᒋᑦ ᐊᒻᒪᓗ 

ᖃᓄᐃᑦᑐᓂᒃ ᐱᒋᐊᖅᑎᑦᑎᓯᒪᖕᒪᖔᑕ ᑕᒪᒃᑯᐊ 

ᑲᐴᑏᑦ ᐊᒻᒪᓗ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐅᔾᔨᕈᓱᓕᒃᑲᓐᓂᖁᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᑕᐃᒪᓕ ᐊᐅᐸᓪᓛᔪᖃᕐᓂᖅᐸᑦ 

ᓄᓇᕗᒻᒥ, ᐅᖃᐅᔾᔭᐅᒐᔭᖅᑯ  

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃ ᑖᒃᑯᐊ ᓘᒃᑖᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  

ᖃᐅᔨᓴᐃᔭᕆᐊᖃᕐᒪᖔᑕ 

ᐊᐃᑦᑐᕐᓗᑦᑕᐅᑲᑐᐃᓐᓇᕆᐊᖃᖅᑐᓂᒃ,  

ᐅᒃᐱᕈᓱᑦᑎᐊᖅᐳᖓ ᑕᑎᒋᑦᑎᐊᐸᒃᑲ ᐊᒡᓚᕝᕕᖓᓂ 

ᑕᐃᑲᓂ ᐃᖅᑲᓇᐃᔭᖅᑐᓂᑦ.  

 

ᐱᔾᔪᑎᒋᓪᓗᒍ ᐱᒻᒪᕆᐅᓂᖏᑦ 

ᐋᓐᓂᐊᓕᕇᒃᑯᑎᓕᖅᑕᐅᓃᑦ, ᐅᖃᖅᑏ, ᑕᒪᓐᓇ 

ᐊᑕᖐᕗᖅ. ᐱᓇᓱᐊᖏᓐᓇᖅᑐᒍᑦ ᐱᔪᒪᓕᕐᓂᕐᒥᑦ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᕐᓂᕐᒥᓪᓗ ᓄᓇᕗᒻᒥᐅᓂᑦ ᐱᔪᒪᔪᓂᑦ 

ᐋᓐᓂᐊᓕᕇᒃᑯᑎᓕᖅᑕᐅᓂᕐᒥᑦ. ᓄᓇᕗᒻᒥ, ᒫᓐᓇ 

ᐊᐅᓚᑦᑎᖃᑦᑕᖅᐳᒍᑦ 14-ᓂᒃ ᐃᓄᖕᓄᑦ 

ᑮᓇᐅᔭᖃᖅᑎᑕᐅᔪᓂᒃ ᑲᐴᑎᓂᒃ ᓴᖅᑭᑦᑎᔪᓂᒃ 

ᐊᔾᔨᒌᓐᖏᑦᑐᓂᒃ ᖃᕗᓐᓇᖅᑐᓂᒃ ᐅᕝᕙᓘᓐᓃᑦ 

ᐋᓐᓂᐊᓂᒃ.  

 

ᑲᔪᓰᓐᓇᖅᑐᒃᑯᑦ ᐱᒋᐊᖅᓯᒪᔭᕗᑦ 

ᐱᕚᓪᓕᖅᑎᓐᓇᓱᒃᖢᑎᒍᑦ 

ᐋᓐᓂᐊᓕᕇᒃᑯᑎᓕᖅᑕᐅᓂᕐᒧᑦ ᓇᓪᓕᐅᒃᑯᒫᖅ 

ᐃᓚᐅᑎᑦᑎᔪᖅ ᐱᓇᓱᒃᑕᖏᓐᓂ ᑭᒃᑯᑐᐃᓐᓇᕐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓗᐊᖅᓴᐃᔨᓄᑦ 

ᐊᒻᒪ ᓄᓇᓕᖕᓂ ᐃᓗᐊᖅᓴᐃᔨᓄᑦ  

ᓇᓂᓯᓇᓱᖃᑦᑕᖅᑐᑦ ᐃᓄᖕᓂᒃ 

ᐋᓐᓂᐊᓕᕇᒃᑯᑎᓕᖅᑕᐅᔭᕆᐊᓕᖕᓂᒃ ᐊᑐᕐᓗᑎᒃ 

Excel ᑐᖅᑯᖅᑕᐅᕕᐅᔪᒥᒃ ᖃᕋᓴᐅᔭᒃᑯᑦ. ᐊᒻᒪ ᓱᓕ, 

ᐋᖅᑭᒃᓱᐃᕙᒃᐳᒍᑦ ᖃᓄᐃᓐᖏᑦᑎᐊᓂᕐᒧᑦ  

ᓄᑕᖅᑲᓄᑦ ᐃᓗᐊᖅᓴᖅᑕᐅᓂᕐᒧᑦ ᐅᓪᓗᕆᔭᐅᔪᓂᒃ 

ᑕᐅᑐᒐᖃᓪᓗᐊᑕᖅᑐᓂᒃ ᑲᐱᔭᐅᓂᕐᓂᒃ 

ᐋᓐᓂᐊᕕᓐᓂ. ᑐᕌᒐᖃᖅᑐᒍᑦ ᖃᐅᔨᒋᐊᑲᓐᓂᕐᓂᕐᒥᒃ  

ᑕᑯᔭᐅᕕᔅᓴᓂᑦ ᐋᖅᑭᔅᓯᑲᓐᓂᕐᓂᕐᒥᑦ 

ᐱᔭᕆᐊᖃᕋᐃᒍᑦᑕ, ᐊᑐᐃᓐᓇᐅᑎᑦᓯᖃᑦᑕᕐᒥᔪᒍᑦ 

ᑲᐱᔭᐅᓂᕐᒧᑦ ᓱᓕᔪᓂᑦ ᑎᑎᕋᖅᓯᒪᔪᓂᑦ 

ᐃᓘᓐᓇᖏᓐᓂᑦ ᓯᑕᒪᓂᑦ ᐅᖃᐅᓯᕐᓂᑦ 

ᐃᓕᑕᕆᔭᐅᓯᒪᔪᓂᑦ ᐊᒻᒪᓗ ᓱᓕ ᓄᓇᓕᖕᓂ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑭᒡᒐᖅᑐᐃᔨᕗᑦ 

ᐅᔾᔨᕈᓱᓕᖅᐹᓪᓕᖅᑎᑦᑎᓲᖑᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑏᑦ, ᒥᔅ ᖁᐊᓴ.  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᒥᓂᔅᑕ ᑭᐅᒐᕕᑦ. (ᑐᓵᔨᑎᒍᑦ) ᐅᖃᖅᑏ, 

ᐅᖃᓕᒫᖅᖢᒋᑦ ᐱᕙᓪᓕᐊᔪᑦ ᓯᐊᒻᒪᐸᓪᓕᐊᓂᖏᑦ 

ᐊᐅᐸᓪᓛᔪᑦ ᑲᓇᑕᒥ, ᖃᓄᑭᐊᕐᖓᐃ ᐊᑯᓂᐅᑎᒋᔪᖅ 

ᓄᓇᕗᒻᒧᐊᓂᐊᖅᐸ? ᐊᑐᖅᓯᒪᔭᕗᑦ ᓄᕙᔾᔪᐊᕐᓇᖅ- 

19-ᒥ ᖃᓂᒪᓇᖅᑐᖅ ᑕᐃᒃᑯᐊ 

ᐸᕐᓇᑦᑎᐊᖅᓯᒪᐃᓐᓈᓗᒍᓐᓇᖃᑦᑕᖏᓐᓇᑦᑕ 

ᑕᐃᒪᓐᓇ ᓯᐊᒻᒪᑦᑐᖃᕐᓂᐊᖅᑎᓪᓗᒍ. ᑕᒪᒃᑯᐊ 

ᖃᓂᒪᓇᐃᑦ ᖃᓪᓗᓈᑦ ᓄᓇᖓᓂ 

ᓯᐊᒻᒪᐸᓪᓕᐊᑎᓪᓗᒍ, ᑕᐃᒪᓐᓇ 

ᐅᑭᐅᖅᑕᖅᑐᒧᐊᕐᓂᐊᕐᒥᒻᒪᑦ ᑕᒪᓐᓇ 

ᐊᐅᐸᓪᓛᓇᖅᑐᖅ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᒻᒥ 

ᖃᓄᐃᑦᑐᓂᒃ ᐊᓯᔾᔩᓯᒪᓕᕐᒪᖔᑕ 

ᐋᓐᓂᐊᖅᑕᐃᓕᒪᑎᑦᑎᔨᒃᑯᑦ ᖃᓂᒪᕐᔪᐊᓂᕐᒥᒃ 

ᐸᕐᓇᐃᔾᔪᑎᒋᔭᖏᓐᓂᒃ ᓄᕙᔾᔪᐊᕐᓇᖃᓚᐅᖅᑎᓪᓗᒍ 

ᑭᐅᔪᓐᓇᖁᓪᓗᒋᑦ ᑕᒪᒃᑯᓂᖓ ᓯᐊᒻᒪᕈᓐᓇᖅᑐᓄᑦ  

ᓲᕐᓗ ᐊᐅᐸᓪᓛᓇᖅᑐᒥᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

(ᑐᓵᔨᑎᒍᑦ) ᖁᔭᓐᓇᒦᖅᑕᕋᓗ ᑖᓐᓇ ᐊᐱᕆᒻᒪᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒫᓐᓇᐅᔪᖅ 

ᐱᓕᒻᒪᒃᓴᖅᑐᑦ ᐱᓕᕆᓇᓱᒃᖢᑎᒃ ᑲᑎᒪᔨᐅᑉ 

ᐊᐱᖅᑯᑎᒋᕋᑖᖅᑕᖓᓂᒃ ᓄᑖᕈᕆᐊᖅᑕᐅᓪᓗᑎᒃ 

ᐸᕐᓇᒃᓯᒪᑦᑎᐊᖁᓪᓗᒋᑦ ᐃᓕᑕᐅᔪᓪᓗ 

ᓄᕙᔾᔪᐊᕐᓇᖃᓚᐅᖅᑎᓪᓗᒍ ᐃᓕᑉᐹᓪᓕᖅᓯᒪᓪᓗᑎᒃ 

ᑕᒪᒃᑯᓂᖓ ᐱᒻᒪᕆᐊᓘᔪᓂᒃ 

ᐱᔭᕐᓂᖏᑦᑐᓂᒃᑰᖃᑦᑕᕐᓂᖅᑎᓪᓗᒍ ᓲᕐᓗ 

ᓄᕙᔾᔪᐊᕐᓇᖅᑕᖃᓚᐅᖅᑎᓪᓗᒍ. ᑕᒪᒃᑯᐊ ᐃᓚᖏᑦ 

ᐃᓕᑉᐹᕐᓕᕈᑎᒋᓚᐅᖅᓯᒪᔭᕗᑦ ᑲᐱᔭᐅᑦᑕᕆᐊᖃᖅᑐᑦ 

ᑕᒪᒃᑯᐊ ᐊᑎᓕᐅᖅᑕᐅᖃᑦᑕᕆᐊᖃᕐᓂᖓ 

ᐱᒻᒪᕆᐅᒻᒪᑕ.  ᒫᓐᓇᐅᔪᖅ ᓴᓇᕙᓪᓕᐊᔪᒍᑦᑕᐅᖅ 

ᐊᑎᓕᐅᖅᑕᐅᖃᑦᑕᕐᓂᓴᓂ ᑲᐱᔭᐅᕙᓪᓕᐊᔪᑦ.  

 

ᐊᒻᒪᓗᑦᑕᐅᖅ ᑕᒪᒃᑯᐊ ᐸᕐᓇᐅᑏᑦ ᖃᓂᒪᕐᔪᐊᕐᓂᖅ 

ᐱᔾᔪᑎᒋᓪᓗᒍ ᓯᐊᒻᒪᖅᑕᖏᓐᓄᑦ, 

ᐃᓗᓕᑯᓘᔭᖏᓐᓂᒃ ᐅᖃᐅᓯᖃᕈᓐᓇᓐᖏᑦᑐᖓ,  

ᑭᓯᐊᓂ ᐱᓕᒻᒪᒃᓴᖅᑐᒍᑦ ᖃᐅᔨᓴᐃᓪᓗᑕ ᖃᓄᖅ 

ᐱᔪᓐᓇᕐᒪᖔᑕ ᓄᕙᔾᔪᐊᕐᓇᖃᖅᑎᓪᓗᒋᑦ ᑭᓱᓂᓪᓗ 

ᐃᓕᓚᐅᕐᒪᖔᑕ, ᖃᓄᐃᓕᐅᕈᓐᓇᕐᒪᖔᑕᓗ 

ᖃᓄᐃᓕᐅᕈᓐᓇᖏᒻᒪᖔᑕᓘᓐᓃᑦ  

ᓯᐊᒻᒪᑉᐸᓪᓕᐊᓕᖅᑎᓪᓗᒍ ᐋᓐᓂᐊᓇᖅ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 785 - 6(2): ᖃᓄᐃᓕᖓᓂᖏᑦ 

ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓐᖏᑦᑐᑦ 

ᐊᕐᕕᐊᓂ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ 

ᐅᑉᓛᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᒥᓂᔅᑕ ᐊᕙᑎᓕᕆᔨᒃᑯᓐᓄᑦ ᑖᓐᓇ 

ᐊᐱᖅᑯᑎᒋᔪᒪᒐᒃᑯ.  

 

ᑐᓴᖅᑎᑕᐅᔪᒪᒐᓗᐊᖅᑐᖓ ᒥᓂᔅᑕᒧᑦ ᑖᒃᑯᐊ 

ᐱᖓᓱᑦ ᐃᓐᓄᒃᓯᒪᓐᖏᑦᑐᑦ ᐃᖅᑲᓇᐃᔮᑦ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕕᐊᓂ ᐊᐱᖅᑯᑎᒋᓚᐅᖅᑕᒃᑲ ᐅᑭᐊᒃᓵᖅ, 

ᐊᐅᓚᑦᑎᔨᐅᑉ ᐃᓂᖓ, ᐆᒪᔪᓂᒃ ᕿᒫᑎᑦᑎᔩᑦ 

ᐃᖅᑲᓇᐃᔮᖓ, ᐊᒻᒪᓗ ᐊᕙᑎᓕᕆᓂᕐᒧᑦ 

ᓴᐳᔾᔨᔨᐅᒐᔭᖅᑐᖅ. ᑖᒃᑯᐊ ᐃᓄᖃᓐᖏᑦᑐᑦ 

ᐊᔾᔨᒌᓐᖏᑦᑑᑎᓃᓚᐅᖅᑐᑦ 

ᐃᖅᑲᓇᐃᔭᖅᑎᑖᕋᓱᒃᑎᓪᓗᒋᑦ.  

 

ᐃᖅᑲᐃᑎᔪᒪᕙᕋᓗ ᒥᓂᔅᑕ ᑭᐅᓚᐅᖕᒪᑦ ᐅᑐᐱᕆ 

19, 2023−ᒥᑦ. ᐊᐱᖅᑯᑎᖃᖅᑎᓪᓗᖓ 

ᐃᓐᓄᒃᑕᐅᓇᔭᖕᓂᖏᓐᓂᑦ ᑖᒃᑯᐊ ᐃᖅᑲᓇᐃᔮᑦ 

ᐊᕐᕕᐊᓂᑦ ᐅᐸᒃᓯᒪᔪᒧᑦ ᐊᕐᕕᐊᓂᑦ 

ᐅᖓᓯᓐᖏᑦᑐᒃᑰᓐᖏᑦᑐᖅ, ᒥᓂᔅᑕ ᐅᖃᖅᖢᓂ, 

“ᖁᔭᓐᓇᒦᒃ, ᐅᖃᖅᑏ. ᑕᒪᕐᒥᒃ ᐱᖓᓱᑦ 

ᐃᖅᑲᓇᐃᔮᒃᓴᑦ ᐅᖃᐅᓯᐅᔪᑦ ᐱᓕᕆᔨᒻᒪᕆᖕᓄᑦ 

ᐃᖅᑲᓇᐃᔮᒃᓴᐅᓐᖏᑦᑐᑦ ᑕᐃᒪᐃᒻᒪᑦ ᐅᖓᓯᒃᑐᒃᑯᑦ  

ᐃᓐᓄᒃᑕᐅᔾᔮᓐᖏᑦᑐᑦ.”  

 

ᑐᓴᖅᑎᑕᐅᔪᒪᕗᖓ ᖃᓄᐃᓕᖓᓕᕐᒪᖔᑕ ᐊᑐᓂ 

ᐃᖅᑲᓇᐃᔮᒃᓴᑦ ᐊᒻᒪ ᒫᓐᓇ ᖃᓄᐃᓕᐅᕐᓂᖏᑦ  

ᐃᖅᑲᓇᐃᔭᖅᑎᑖᖅᐸᓪᓕᐊᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ  

ᐊᐱᖅᑯᑎᒋᕕᐅᒃ? ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐱᖓᓱᑦ 

ᐃᖅᑲᓇᐃᔮᒃᓴᐃᑦ ᐊᐱᖅᑯᑎᒋᓚᐅᖅᑕᑎᑦ 

ᐅᑭᐊᒃᓵᒃᓯᐅᒻᒥᒃ ᑲᑎᒪᕐᔪᐊᖅᑎᓪᓗᑕ, ᐊᕐᕕᐊᑦ, 

ᑭᕙᓪᓕᕐᒥ ᐊᕕᑦᑐᖅᓯᒪᔪᑦ ᐊᐅᓚᑦᓯᔨᐅᔪᖅ, ᓱᓕ 

ᐃᖕᓄᖅᑕᐅᓯᒪᓐᖏᑦᑐᖅ, 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 

ᐃᖅᑲᓇᐃᔭᖃᑎᖃᖅᑐᒍᑦ ᓴᖅᑭᖅᑕᐅᑲᓐᓂᓂᐊᕐᖓᑦ. 

ᐆᒪᔪᓂᑦ ᕿᒫᑎᑦᑎᔨ ᓱᓕ ᐃᖕᓄᑦᑕᐅᓯᒪᓐᖏᑦᑐᖅ, 

ᐃᖅᑲᓇᐃᔮᖏᑦᑕᓗ ᖃᓄᐃᑦᑑᓂᖏᓐᓂ  

ᕿᒥᕐᕈᓇᒃᑕᐅᑎᐊᖅᑐᑦ ᒫᓐᓇᐅᔪᖅ 

ᑐᓂᔭᐅᓚᐅᓐᖏᓐᓂᖓᓂ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᒃᓯᕋᖅᑎᓪᓗᒋᑦ  

ᐃᒡᓗᒃᓴᖃᕐᓂᕐᒧᑦ. ᐊᕙᑎᒥᒃ ᓴᐳᔾᔨᓯᒪᔨ 

ᐊᕐᕕᐊᓂᑦᑕᐅᖅ, ᑖᓐᓇ ᐃᖅᑲᓇᐃᔮᖅ ᒫᓐᓇ 

ᐃᖕᓄᒃᑕᐅᓯᒪᔪᖅ ᐃᖅᑲᓇᐃᔭᑲᐃᓐᓇᖅᑐᒧᑦ ᐊᒻᒪᓗ 

ᑕᐃᓐᓇ ᑲᖏᖅᖠᓂᕐᒦᖦᖢᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᓇᓗᓕᕋᒪ ᒥᓂᔅᑕᒥᒃ. ᑖᓐᓇ ᒥᓂᔅᑕ ᐅᖃᓚᐅᕐᒪᑦ 

ᑖᒃᑯᐊ ᐃᖅᑲᓇᐃᔮᑦ ᐊᕐᕕᐊᒦᕐᓂᐊᕐᒪᑕ, ᓱᓕᓛᒃ 

ᐃᖅᑲᓇᐃᔭᑲᐃᓐᓇᖅᑐᒧᑦ ᐃᓐᓄᖅᑕᐅᓯᒪᕗᖅ. 

ᑲᖏᖅᖠᓂᑯᕐᒥ. ᑲᖏᖅᖠᓂᖅ ᐊᕐᕕᐊᖑᓐᖏᖕᒪᑦ. 

ᓇᓗᓇᐃᖅᓯᕕᐅᔪᒪᔪᖓ, ᖃᓄᐃᖕᒪᑦ 

ᐃᖅᑲᓇᐃᔭᑲᐃᓐᓇᖅᑐᒧᑦ ᐃᖕᓄᒃᑕᐅᓯᒪᓐᖏᒻᒪᖔᖅ 

ᐊᕐᕕᐊᓂ ᐊᒻᒪᓗ ᒥᓂᔅᑕ ᐅᖃᓚᐅᖅᓯᒪᖕᒪᑦ 

ᑕᐃᒃᑯᐊ ᐃᖅᑲᓇᐃᔮᒡᒎᖅ ᐅᖓᓯᒃᑐᒃᑯᑦ  

ᓄᓇᖃᖅᑐᕐᒧᑦ ᐃᖕᓄᒃᑕᐅᓯᒪᔮᖏᑦᑐᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ ᒪᓕᒐᓕᐅᖅᑎᐅᑉ. ᑖᓐᓇ ᐊᐱᖅᑯᑦ 

ᐊᐅᓚᑦᓯᓂᕐᒧᑦ ᑐᕌᖓᒻᒪᑦ ᐃᓗᓕᑯᓘᔭᖃᐅᖅᖢᓂᓗ. 

ᐊᒻᒪᓗ ᖃᓄᐃᒻᒪᑦ ᑖᓐᓇ ᐃᖅᑲᓇᐃᔮᖅ 

ᐃᖕᓄᒃᑕᐅᓯᒪᖕᒪᖔᖅ ᐊᕐᕕᐊᒥᐅᑕᐅᓐᖏᑦᑐᒧᑦ, 

ᐃᖅᑲᓇᐃᔮᖅ, ᐃᓛᒃ ᐱᓕᕆᕕᒃᑲᓗ ᑖᔅᓱᒧᖓ 

ᑭᐅᔪᓐᓇᖅᑐᒍᑦ ᒫᓐᓇᐅᖏᑦᑐᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᓂᕆᐅᖅᐳᖓ ᑕᒪᑐᒪ ᒥᒃᓵᓄᑦ ᑐᓴᖅᑎᑕᐅᓂᐊᕋᒪ 

ᒥᓂᔅᑕ ᐅᖃᓚᐅᖅᓯᒪᒻᒪᑦ ᐊᒃᑐᕝᕙ 19-ᖑᑎᓪᓗᒍ 

ᓇᓗᓇᐃᖅᓯᓯᒪᓪᓗᓂ ᑖᒃᑯᐊ ᐱᖓᓱᑦ ᐃᖅᑲᓇᐃᔮᑦ, 

ᐆᒪᔪᓂ ᕿᒫᑎᑦᑎᔨ, ᐊᒻᒪᓗ ᐊᕙᑎᒥ ᓴᐳᔾᔨᓯᒪᔨ, 

ᐊᕐᕕᐊᒦᓐᓂᐊᖅᑐᑦ ᐅᖓᓯᒃᑐᒥᐅᓐᖏᑦᑐᖅ. ᒥᓂᔅᑕ 

ᐅᖃᖅᓯᒪᕗᖅ ᒪᓕᒐᓕᐅᕐᕕᖕᒥ, ᑭᓯᐊᓂ ᒫᓐᓇᐅᔪᖅ 

ᐊᕙᑎᒥ ᓴᐳᔾᔨᓯᒪᔨ ᐅᖓᓯᒃᑐᒃᑯᑦ ᐃᓐᓄᑦᓴᐅᓯᒪᕗᖅ 

ᑲᖏᖅᖠᓂᕐᒥ.  

 

ᒥᓂᔅᑕᐅᑉ ᓇᓗᓇᐃᖅᓯᕕᒋᒍᓐᓇᖅᐱᓐᖔ, 

ᐃᓐᓄᒃᑕᐅᑉᐸᑕ ᑎᑎᕋᕐᕕᖕᒦᑦᑐᒧᑦ ᐊᕐᕕᐊᕐᒦᑦᑐᒧᑦ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᒃᑕᐅᓛᖅᐹ ᐅᖓᓯᒃᑐᒥᐅᓐᖏᑦᑐᖅ? ᑕᐃᒪᓐᓇ 

ᐅᖃᐅᑎᓚᐅᖅᓯᒪᒻᒪᖔ ᐊᒃᑐᕝᕙ 19-ᖑᑎᓪᓗᒍ 

ᒥᓂᔅᑕᐅᑉ ᑕᐃᒪᐃᓐᓂᐊᕐᓂᕋᖅᑐᓂ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ, ᐊᕐᕕᐊᕐᒦᑦᑐᒧᑦ 

ᐃᓄᒃᑕᐅᓂᐊᕐᒪᖔᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᔅᓱᒪᓂ 

ᒥᓂᔅᑕᓐᖑᓵᑦᑎᐊᓚᐅᖅᓯᒪᒐᒪ, ᓱᓖᓛᒃ 

ᐃᓕᑉᐸᓪᓕᐊᕗᖓ ᐅᒡᓗᒥᒧᑦ ᑎᑭᖦᖢᒍ.  

 

ᑕᐃᒪᓐᓇ ᐊᐱᖅᓱᕐᓇᖅ ᐊᑐᖅᑎᓪᓗᒍ, 

ᐃᒡᓗᒃᓴᖅᑕᖃᓚᐅᖅᓯᒪᖏᒻᒪᑦ ᑕᐃᓐᓇ 

ᐊᕙᑎᓕᕆᓂᕐᒧᑦ ᓴᐳᔾᔨᔨᒥᒃ. ᒫᓐᓇ 

ᐃᒡᓗᒃᓴᖅᑕᖃᖏᑎᓪᓗᒍ ᑖᓐᓇ ᐃᖅᑲᓇᐃᔮᖅ 

ᐊᕐᕕᐊᒦᓇᔭᖏᑦᑐᖅ, ᑭᓯᐊᓂ 

ᐃᒡᓗᒃᓴᖅᑖᖅᑎᑕᐅᔪᒃᓴᒫᓐᖑᖅᑎᑕᐅᔪᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᐊᐱᖅᑯᑦ 786 - 6(2): ᓇᒻᒥᓂᖅ 

ᐃᒡᓗᖁᑎᓕᓐᓄᑦ ᐱᓕᕆᐊᑦ (ᕿᓕᖅᑎ) 

 

ᕿᓕᖅᑎᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᓴᒃᑰᖅᐸᔅᓯ ᓄᓇᕘᒥᐅᑦ, ᑭᒡᒐᑐᖅᑕᒃᑲᓗ 

ᑲᖏᖅᑐᒑᐱᒃ, ᕿᑭᖅᑕᐅᔪᐊᕐᒥ ᐅᓪᓗᒃᑯᑦ, ᐅᓛᓴᒃᑯᑦ. 

ᒫᓐᓇ ᐃᓯᕋᑕᖅᑐᑯᓗᖕᒥᒃ, ᑐᓐᖓᓱᖁᔨᕗᖓ 

ᐃᓯᕋᑖᖅᑐᓂᒃ. 

 

ᒫᓐᓇ ᐊᐱᖅᓱᕈᒪᓪᓗᖓ ᓇᒻᒥᓂᖃᖅᑐᓄᑦ ᐊᖏᕐᕋᒥ 

ᐃᑲᔫᑕᐅᕙᑦᑐᐃᑦ ᒥᔅᓵᓄᑦ, ᑕᕝᕗᖓ ᑐᕌᖅᑐᖅ 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᖓᓐᓄᑦ. ᖃᐅᔨᒋᐊᕈᒪᓪᓗᖓ ᐅᓪᓗᒥ 

ᐱᔾᔪᑎᖃᖅᑐᖅ ᐃᑲᔫᑕᐅᕙᑦᑐᐃᑦ ᑕᒪᒃᑯᐊ 

ᓄᓇᕘᒥᐅᓄᑦ ᐊᖏᕐᕋᒥ ᓇᒻᒥᓂᖃᖅᑐᑦ, 

ᐊᖏᕐᕋᖃᖅᑐᑦ ᐱᓗᐊᖑᐊᖅᑐᖅ ᐃᓐᓇᒻᒪᕆᐅᔪᐃᑦ 

ᑕᒪᒃᑯᐊ. 

 

ᐅᖃᖅᑏ, (ᑐᓵᔨᑎᒍᑦ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒫᓐᓇ ᐊᐅᓚᑦᑎᖃᑦᑕᕐᒪᑕ ᖁᓕᑦ ᑐᖔᓃᑦᑐᓂᒃ 

ᐃᑲᔪᖅᓲᑎᒃᓴᓂᒃ ᓇᖕᒥᓂᖃᖅᑐᓄᑦ. ᑕᒪᓐᓇ 

ᐃᓱᒫᓘᑎᒋᔭᕋ ᓇᓗᓇᐃᖃᑦᑕᖅᓯᒪᔭᕋ, ᑕᒪᒃᑯᐊ 

ᑐᒃᓯᕋᐅᑏᑦ ᑕᑕᑎᕐᓗᒋᑦ ᐱᔭᕐᓂᕐᓂᖅᓴᐅᖁᓪᓗᒋᑦ 

ᐱᓗᐊᖅᑐᒥ  ᓄᓇᓕᕋᓛᖑᓂᖅᓴᐅᔪᑦ ᕿᑭᖅᑕᕐᔪᐊᖅ 

ᐊᒻᒪᓗ ᑲᖏᖅᑐᒑᐱᒃ.  

 

ᑐᑭᓯᐊᕈᑏᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓃᓐᖔᖅᑐᑦ ᐃᒪᐃᓕᖓᔪᖅ 

“ᒫᓐᓇ ᐋᖅᑭᒃᓱᐃᕙᓪᓕᐊᔪᒍᑦ ᓄᑖᓂᒃ 

ᓇᖕᒥᓂᖃᖅᑐᓄᑦ ᐃᑲᔪᖅᓲᑏᑦ ᐊᑐᐊᒐᖏᓐᓂᒃ 

ᐊᒻᒪᓗ ᓄᑖᓂᒃ ᐋᖅᑭᒋᐊᖅᑕᐅᓯᒪᔪᓂᒃ 

ᓇᖕᒥᓂᖃᖅᑐᓄᑦ ᑐᕌᖓᔪᓂᒃ ᐃᑲᔫᑎᒃᓴᓂᒃ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᖃᔅᓯᑦ 

ᐊᔾᔨᒌᖏᑦᑐᑦ ᓇᖕᒥᓂᖃᖅᑐᓄᑦ ᐃᑲᔫᑏᑦ 

ᒥᒃᖠᒋᐊᕐᓂᐊᕐᒪᖔᑕ, 

ᐊᖏᒡᓕᒋᐊᕐᓂᐊᕐᒪᖔᑕᓘᓐᓃᑦ,  

ᓱᕐᕋᔾᔮᖏᒻᒪᖔᒡᓘᒡᓃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᑯᑦ ᑯᐊᐳᕇᓴᖓᓄᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᖅᐸᕋ 

ᑖᑉᓱᒥᖓ ᐊᐱᕆᖕᒪᑦ. ᑐᑭᓯᑦᓯᐊᕈᒪᓐᓇᖃᑦᑕᕐᒪᓂᓛᒃ.  

ᐅᖃᖅᑎᑦᓯᔩ, ᑖᒃᑯᐊ ᕿᒥᕐᕈᒐᑉᑎᒍᑦ 

ᑐᒃᓯᕋᐅᑕᐅᕙᒃᑐᐃᑦ ᐃᑲᔫᑎᓄᑦ, ᓇᖕᒥᓂᖅ 

ᐃᒡᓗᖃᖅᖢᓂ ᓱᓇᒧᑦ 

ᐃᑲᔪᖅᑕᐅᔭᕆᐊᖃᓕᐊᔾᔭᓐᓇᓲᖑᖕᒪᑦ 

ᐃᓐᓇᐅᒍᓂᓘᓐᓃᑦ, ᒪᒃᑯᒃᑲᓗᐊᕈᓂᓘᓐᓃᑦ. 

ᐅᖅᓱᐊᓗᖃᕐᕕᖏᑦ ᐃᕐᖓᓕᖅᑐᑦ, ᐃᒐᓛᖏᑦ 

ᓯᖁᒥᓯᒪᔪᑦ ᐊᔾᔨᒌᖏᑦᑑᑎᐊᓘᒻᒪᑕ ᐊᒻᒪ 

ᐊᔾᔨᒌᖏᑦᑐᓂᒃ ᑮᓇᐅᔭᕐᓂᒃ 

ᑐᒃᓯᕋᕐᕕᖃᖃᑦᑕᖅᑎᓪᓗᒋᑦ.  

 

ᒫᓐᓇ ᐊᔪᕐᓇᕈᓐᓃᖅᐹᒡᓕᖅᑎᓐᓇᓱᒃᑲᑉᑎᒍᑦ ᑕᐃᒃᑯᐊ 

ᒫᓐᓇ ᐊᑐᐃᓐᓇᐅᔪᑦ, ᐃᒻᒪᖄ ᐊᓯᖏᓐᓂᒃ 

ᑕᐃᒎᓯᖃᓕᕐᓗᑎᒡᓘᓐᓃᑦ 

ᐱᑦᓯᕆᐊᖅᓯᕚᓪᓕᕈᓐᓇᖁᓗᒋᓪᓘᓐᓃᑦ 

ᐱᓕᕆᐊᕆᕋᑉᑎᒍ ᒫᓐᓇ. ᓇᓗᕗᖓ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒥᓱᓐᖑᖅᐹᓪᓕᕐᓂᐊᖅᐸᑦ ᐅᕝᕙᓘᕝᕙ 

ᐊᒥᓲᔪᓐᓃᖅᐹᓪᓕᕐᓂᐊᖅᐸᑦ, ᑭᓯᐊᓂ 

ᐲᖅᑕᐅᔪᖃᕐᓂᐊᖏᑦᑐᖅ ᑖᒃᑯᓂᖓ ᒫᓐᓇ 

ᑐᒃᓯᕋᐅᑕᐅᔪᓂᒃ, ᑭᓯᐊᓂ ᐊᑐᐃᓐᓇᕈᕐᓂᖅᓴᐅᓗᒋᑦ, 

ᐃᕕᖅᑎᑕᕐᓗᒋᓪᓗ ᑐᒃᓯᕋᐅᑏᑦ ᐊᒃᓱᕈᓐᓇᕈᓐᓃᕐᓗᒋᑦ 

ᑕᑕᑎᑦᓯᕆᐊᕐᓂᖅᓴᐅᓕᕐᓗᒋᓪᓗ ᒫᓐᓇ 

ᐱᓕᕆᐊᖃᖅᑐᒍᑦ. ᐅᖃᖅᑎᑦᑎᔩ, ᖁᔭᓐᓇᒦᒃ. 
 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᕿᓕᖅᑎ.  
 

ᕿᓕᖅᑎᖅ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓗ. 

ᑖᓐᓇ ᑐᓴᕈᒥᓇᑦᑎᐊᖅᑐᖅ ᑕᐃᒫ ᓇᓗᓇᐃᖅᑕᐃᑦ. 

ᐱᔭᕆᐊᖅᑐᐹᓪᓕᖏᓪᓗᓂ ᑕᐃᒫ ᑐᑭᓯᒐᒪ. 

ᖁᔭᓐᓇᒦᒃ.  
 

ᑕᐃᒪᓕ ᑕᐃᑲᓂ ᐅᑭᐊᔅᓵᖑᓚᐅᖅᑐᖅ 2023-ᖑᑎᓪᓗᒍ 

ᐃᔅᓯᕙᓂᖃᖅᑎᓪᓗᑕ ᑕᕝᕙᓂ ᐃᒡᓗᕐᔪᐊᒥ, 

ᐊᖏᓚᐅᖅᓯᒪᒐᑦᑕ ᐃᓕᔅᓯ ᐃᒡᓗᓕᕆᔨᕐᔪᐊᒃᑯᑦ 

ᑐᔅᓯᕋᐅᑎᒋᔭᔅᓯᓐᓂᒃ ᑲᔪᓯᑎᑦᑎᓪᓗᑕ $4.62 ᒥᓕᐊᓐ, 

ᑮᓇᐅᔭᖅᑐᕈᑎᔅᓴᓂᒃ ᑕᒪᒃᑯᓄᖓ ᐊᖏᕐᕋᖃᖅᑎᐅᔪᓄᑦ 

ᓇᖕᒥᓂᖃᖅᑐᓄᑦ, ᑐᔅᓯᕋᐅᑕᐅᒍᓐᓇᖅᑐᓂᒃ 

ᐋᖅᑭᒍᑎᔅᓴᓄᑦ ᐃᒡᓗᒥᖕᓄᑦ ᓇᒻᒥᓂᕆᔭᒥᖕᓄᑦ, 

ᑕᕝᕗᖓ ᑐᕌᖓᒐᔭᖅᑐᑎᒃ 2024-2025 ᐊᕐᕌᒍᖓᓐᓂ. 
 

ᒥᓂᔅᑖ, ᓇᓗᓇᐃᕈᓐᓇᖅᐱᐅᖅ ᓄᓇᕗᑦ, 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓ ᑮᓇᐅᔭᖅᑐᕈᑎᔅᓴᖏᑦ 

ᓄᑖᓄᑦ ᓄᑖᓐᖑᕆᐊᖅᑕᐅᓯᒪᓂᐊᓕᖅᑎᓪᓗᒋᑦ, 

ᐱᓕᕆᐊᖑᔪᐃᑦ ᓇᓗᓇᐃᕋᑖᖅᑕᐃᑦ 

ᑕᐃᒪᓐᓇᐃᓕᖓᑎᓪᓗᒍ ᑕᒪᓐᓇ ᐃᑲᔫᑕᐅᔪᔅᓴᐅᔪᐃᑦ 

ᑖᒃᑯᐊ ᓴᖅᑭᔮᕐᓂᐊᖅᑐᑦ,  

ᓇᓗᓇᐃᐱᔅᓴᖅᑰᕋᑖᖅᑕᕋᓗᐊᑦ ᓇᓗᓇᐃᔭᖅᓯᒪᓂᖏᑦ 

ᒥᑭᒡᓕᔮᖏᒃᑲᓗᐊᕐᒪᖔᑕ, ᒥᑭᓪᓕᕚᓪᓕᕐᓗᑎᒃ 

ᐊᖏᓪᓕᕚᓪᓕᕐᓗᑎᓪᓘᓐᓃᑦ. ᓇᓕᐊᓐᓄᑦ 

ᖃᓄᐃᓕᖓᓂᖃᕐᓂᖃᕐᓂᐊᕐᒪᖔᑕ, ᐊᐱᑯᑎᒋᒃᑲᓂᖅᐸ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᑎᔩ, 

ᖁᔭᓐᓇᒦᒃ. ᖁᕕᐊᓇᕐᓗ ᑖᓐᓇ ᐊᐱᖅᑯᑎᒋᔭᐅᖕᒪᑦ. 

ᐅᖃᖅᑎᑦᑎᔩ, ᐅᔾᔨᕈᓱᒃᐸᒡᓕᐊᖏᓐᓇᕋᑉᑕᐃᓛᒃ ᐊᒻᒪ 

ᑖᒃᑯᐊ ᑲᑎᒪᖃᑎᒋᖃᑦᑕᖅᖢᒋᑦ ᑲᑎᒪᔨᑐᐃᓐᓇᐃᑦ 

ᐃᒡᓗᓕᕆᓂᐅᑉ ᒥᒃᓵᓄᑦ. ᑕᒪᒃᑯᐊ ᕿᒥᕐᕈᓚᐅᕋᑉᑎᒍ 

ᓇᐅᔮᓂ ᑲᑎᒪᔩᓪᓗ ᓱᓇᑦ, ᐃᓚᖏᑦ 

ᐊᑐᖅᑕᐅᓂᖅᓴᐅᑉᓗᑎᒃ ᐃᓚᖏᑦ 

ᐊᑐᖅᑕᐅᖏᓐᓂᖅᓴᐅᑉᓗᑎᒃ, ᐃᓚᖏᑦ 

ᑮᓇᐅᔭᖅᑐᖏᓗᐊᖅᖢᑏᑦ ᐃᓚᖏᑦ ᑮᓇᐅᔭᓂᒃ 

ᐊᒥᐊᒃᑯᓕᒑᕙᒃᖢᑎᐅᓲᖑᒻᒪᑕ. ᑖᒃᑯᐊ 

ᐋᖅᑭᒃᓱᕋᓱᒃᑲᑉᑎᒍᑦ ᑕᒪᒃᑯᐊ 

ᐊᑐᖅᑕᐅᓂᖅᓴᐅᔪᒪᔪᑦ.  

ᑮᓇᐅᔭᖅᑐᕐᓂᖅᓴᐅᖃᑦᑕᖅᑐᓪᓗ ᐊᑐᕐᓂᖏᑦ 

ᑮᓇᐅᔭᐃᑦ ᐊᖏᒡᓕᒋᐊᕈᒪᑉᓗᑎᒍᑦ.  
 

ᐊᒻᒪ ᑮᓇᐅᔭᕐᓂᒃ ᑐᒃᓯᕋᕈᓐᓇᖅᑐᑦ ᑭᒡᓕᖃᓲᖑᒻᒪᑕ, 

ᐃᒪᓐᓇ ᑮᓇᐅᔭᓕᐅᕈᕕᑦ ᑕᕝᕙᖓᑦ ᐱᑖᕐᓂᒃ 

ᐊᔪᖅᖢᑎᒃ, ᑎᒍᓯᓂᖅ ᐊᔪᖅᑐᑏᖃᑦᑕᕐᒪᑕ. ᐃᓚᖏᑦ 

ᑕᒪᒃᑯᐊ ᐊᑦᓯᓗᐊᕐᒪᑕ, 

ᑮᓇᐅᔭᓕᐅᖅᓯᐊᖅᑑᔭᖅᑑᒐᓗᐊᑦ ᑭᓯᐊᓂ 

ᑕᒪᒃᑯᓂᖓ ᐃᒡᓘ ᒥᒃᓵᓄᑦ ᐋᖅᑭᒍᑎᓂᑦ 

ᐃᓄᖅᓴᓕᓲᖑᒻᒪᑕ ᑮᓇᐅᔭᓕᐊᖏᑦ ᐱᔾᔪᑎᒋᑉᓗᒋᑦ, 

ᑕᒪᒃᑯᐊᓗᑦᑖᖅ ᕿᒥᕐᕈᔭᕗᑦ.  

ᐊᑐᐃᓐᓇᐅᓂᖅᓴᐅᔪᓐᓇᖁᑉᓗᒋᑦ ᑕᒪᐃᓐᓄᑦ 

ᓄᓇᕗᒻᒥᐅᓄᑦ ᐊᑐᕆᐊᖃᖅᑐᓄᑦ, ᐱᓗᐊᖅᑐᒥᒃ 

ᑐᐊᕕᕐᓇᖅᑐᖃᖅᑎᒡᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑦ, ᒥᔅ ᕿᓕᖅᑎ.  
 

ᕿᓕᖅᑎᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ 

ᑐᓴᕈᒥᓇᑦᑎᐊᖅᑐᓂ ᐃᑉᐱᒋᔭᐅᑦᑎᐊᕐᓂᖓ, ᐋᑎ 

ᑲᔪᓯᓕ.  
 

ᑕᒫᓂ ᐱᓇᓱᐊᕈᓯᐅᔪᔪᒥᒃ ᐅᖃᐅᓯᖃᔪᒻᒥᒐᒪ, 

ᐱᓕᕆᓂᐅᔪᖅ ᑖᕙᓂ ᑭᒡᒐᑐᖅᑕᓐᓂ ᕿᑭᖅᑕᕐᔪᐊᒥ 

ᐃᓕᓐᓂᐊᕕᒃᑯᑎᒍᑦ 

ᐃᓕᓐᓂᐊᖅᑎᑕᐅᕙᓪᓕᐊᒐᓱᓐᓂᐊᕐᓂᖏᓐᓂᒃ 

ᐃᓕᓐᓂᐊᕕᒻᒦᑲᓐᓂᖁᓪᓗᒋᑦ ᓴᓇᓂᕐᒥᒃ 

ᕿᔪᓕᕆᓂᕐᒥᒃ, ᑕᑯᑎᑕᐅᓗᑎᓪᓗᒍ ᑕᒪᔅᓱᒥᖓ 

ᐃᑉᐱᒍᓱᕚᓪᓕᕈᓐᓇᕈᓐᓇᓂᐊᕐᒪᖔᑕ 

ᐃᓕᓐᓂᐊᕐᓂᖓ ᐱᒻᒪᕆᐅᓂᖓᓂᒃ.  
 

ᑕᐃᒪᓕ ᑕᒪᓐᓇᐅᑎᓪᓗᒍ ᐅᖃᖅᑏ, (ᑐᓵᔨᑎᒍᑦ) 

ᐃᓱᒫᓘᑎᒋᔭᕋ ᑖᓐᓇ ᑐᓴᖃᑦᑕᖅᑕᕋ 

ᐃᒡᓗᓕᕆᔨᕐᔪᐊᒃᑯᑎᒍᑦ ᓇᖕᒥᓂᖃᖅᑐᑦ 

ᓴᖅᑭᔮᖅᑎᑕᐅᓯᒪᔪᑦ ᓴᓇᔨᓪᓚᕆᖕᓂᒃ 

ᐱᑕᖃᖃᑦᑕᖏᖕᒪᑦ ᐃᓛᓐᓂᒃᑯᑦ, 

ᐋᖅᑭᑦᓱᐃᔪᓐᓇᖅᑐᓂᒃ 

ᓄᑖᓐᖑᕆᐊᖅᑎᑦᑎᔪᓐᓇᖅᑐᓂᓪᓗ.  
 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ, 

ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖃᖅᑐᓄᑦ 

ᐃᑲᔪᖅᓲᑎᖏᑦᑕ ᐊᑐᐊᒐᖓᑦ ᑕᒪᒃᑯᓄᖓ 

ᐋᖅᑭᒋᐊᕈᑕᐅᓂᐊᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᐃᒡᓕᕆᔨᕐᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᓱᑦᑎᐊᕐᒪᑦ 

ᖁᕕᐊᒋᓪᓚᕆᑦᑕᕋ. 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄ, ᐃᓕᑕᕆᒐᑉᑎᒍ ᓇᒻᒥᓂᖃᐅᖅᑐᑦ ᓄᓇᓕᓐᓂ. 

ᓴᓇᔨᖃᖏᖦᖢᓂ ᓇᖕᒥᓂᖁᑎᖃᖅᑐᓄᑦ 

ᓴᓇᒍᓐᓇᖅᑐᓂᒃ ᑖᒃᑯᐊᓗ ᐆᓇᖅᑐᖃᐅᑎᐅᒍᑏᒃ.  

 

ᐃᓚᖓᑦ ᐃᓪᓗᓕᕆᔨᕐᔪᐊᒃᑯᑦ 

ᐃᓱᒪᔅᓴᖅᓯᐅᕈᑎᖃᖅᐳᑦ ᑕᒪᒃᑯᐊ ᐃᓚᖏᑦ 

ᐱᓕᕆᐊᕆᔪᓐᓇᕐᒪᖔᑦᑎᒍ, ᐆᑦᑑᑎᒋᓗᒍ, ᓴᖅᑮᓗᑕ 

ᑐᔅᓯᕋᐅᑎᓂᒃ ᕿᓂᕐᓗᑎᒃ ᑳᓐᑐᕌᓂᒃ 

ᐳᓚᕋᕈᒪᒐᔭᖅᑐᓂᒃ ᐊᒥᓱᑲᓪᓚᓐᓂᒃ ᐅᖓᓯᑦᑐᓂᒃ 

ᓄᓇᓕᓐᓂᑦ ᐱᓕᕆᐊᖃᖅᑐᓂᒃ ᐊᖏᕐᕋᒥᓂᒃ 

ᐋᖅᑭᐅᒪᑎᑦᑎᓂᕐᒧᑦ, ᓲᕐᓗ ᐅᖅᑰᓴᐅᑎᓂᒃ 

ᓴᓇᖁᓪᓗᒋᑦ, ᐃᒐᓛᖏᑦ ᐊᓯᔾᔨᖅᑕᐅᓗᑎᒃ, 

ᐅᕝᕙᓘᓐᓃᑦ ᐊᑐᕐᓗᑎᒃ ᓄᓇᓕᓐᓂᑦ ᐃᓪᓗᓕᕆᔨᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ ᑕᒪᑐᒧᖓ ᐱᓕᕆᐊᕐᒧᑦ.  

 

ᐱᓕᕆᐊᖃᖅᑐᒍᑦ ᓇᓗᓇᐃᖅᓯᓂᕐᒥᑦ ᐱᐅᓂᖅᐹᒥᑦ 

ᐱᓕᕆᔾᔪᓯᕐᒥᑦ ᐅᖃᐅᓯᖃᕐᓂᕐᒥᑦ ᑖᒃᑯᓇᖓᑦ 

ᖃᐅᔨᓇᖅᑐᓂᑦ ᐊᒥᒐᕐᓂᖏᓐᓄᑦ ᓴᓇᔨᓪᓚᕆᓐᓂᑦ 

ᓄᓇᓕᓐᓂᑦ. ᖁᔭᓐᓇᒦᒃ, ᐅᖃᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᖕᒧᑦ, ᒥᔅᑕ Hᐃᒃᔅ. 

 

ᐊᐱᖅᑯᑦ 787 - 6(2): ᐊᑯᓂᐅᔪᒃᑯᑦ 

ᐸᖅᑭᔭᐅᕕᒃ ᑲᖏᖅᖠᓂᕐᒥ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐊᐱᖅᓱᑲᓐᓂᕈᒪᓪᓗᒍ ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᖅᑎᑯᓐᓄᑦ.  

 

ᐅᖃᖅᑏ, ᐅᓪᓗᖅ 4-ᒦᓕᕋᑦᑕ, ᐊᒻᒪᓗ 

ᓇᓗᓇᐃᖅᓯᔪᒪᓪᓗᖓ ᑖᓐᓇ ᐅᖃᐅᓯᖅ 

'ᒪᑐᐃᖓᓪᓗᓂ ᐊᒻᒪᓗ ᓴᖅᑭᔮᑦᑎᐊᕐᓗᓂ' 

ᑐᑭᖃᑐᐃᓐᓇᕆᐊᖃᖏᑦᑐᖅ. ᐅᖃᖅᑏ, ᐅᓪᓗᓄᑦ 

ᐱᖓᓱᓄᑦ ᑐᓴᖅᑎᑕᐅᓇᓱᒋᐊᖃᓐᖏᓚᑦ 

ᐱᒻᒪᕆᐅᔪᓂᑦ ᐱᖁᑎᕐᔪᐊᓂᑦ ᓲᕐᓗ ᐊᑯᓂᒧᑦ 

ᐸᖅᑭᒃᓯᕕᒃ ᑲᖏᖅᖠᓂᕐᒥ.  

 

ᐅᖃᖅᑏ, ᐃᑉᐸᔅᓴᖅ ᒥᓂᔅᑕ ᓇᓗᓇᐃᖅᓯᓚᐅᕐᒪᑦ 

ᑳᓐᑐᕌᖅᑎᐅᔪᖅ ᐊᑭᓕᒃᓴᖃᓗᐊᕐᓂᖓᓄᑦ 

ᐊᐅᓚᔪᓐᓇᐃᓪᓕᔪᖅ ᒫᓐᓇ ᐱᒻᒪᑦ. ᖃᔅᓯᑲᓪᓚᑦ 

ᐃᓄᐃᑦ ᑐᑭᓯᕗᑦ ᑮᓇᐅᔭᓂᒃ 

ᐱᔭᕆᐊᖃᓲᖑᓂᖏᓐᓂᒃ ᐊᖏᔪᓄᑦ 

ᐊᐅᓚᔪᓐᓇᐅᑎᓄᑦ ᑳᓐᑐᓛᒃᑕᐅᓯᒪᔪᓄᑦ 

ᐊᑭᓖᒍᓐᓇᕐᓂᖏᓐᓄᑦ, ᓇᓗᓇᐃᖅᑕᐅᓯᒪᓪᓗᓂᓗ 

ᑖᓐᓇ ᐱᓕᕆᐊᖅ ᑮᓇᐅᔭᑦ ᐊᑐᖅᑐᒃᓴᑦ 

ᓈᒻᒪᒋᐊᖃᕐᓂᖏᓐᓂᒃ. ᖃᐅᔨᒍᒪᔪᖓ ᒥᓂᔅᑕ 

ᐊᑲᐅᒋᔭᖓᒍᑦ ᑕᒪᑐᒧᖓ ᓇᓪᓕᐅᒃᑯᒫᒧᑦ 

ᓈᒻᒪᑎᐊᖅᑐᒥᒃ ᐱᐊᓂᒃᑕᐅᓂᐊᕐᓗᓂ ᑖᓐᓇ 

ᐱᓕᕆᐊᖅ ᑕᖅᑭᐅᓂᐊᖅᑐᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᓯᖅᑎᑯᓐᓄᑦ, ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᖅᐸᕋ 

ᐅᖃᐅᓯᕆᒻᒪᒍ ᑖᓐᓇ ᐱᖓᔪᐊᓐᓂ ᐅᕝᕙᓘᓐᓃᑦ 

ᓯᑕᒪᒋᓕᖅᑕᖓᓂ ᐅᓪᓗᖅ.  

 

ᐅᖃᖅᑎᑦᑎᔩ, ᑖᒻᓇ ᐃᒪᐃᑦᑑᕗᖅ, ᑲᒻᐸᓂᐅᔪᖅ 

ᑲᑕᑦᓴᓕᕌᖓᑕ ᓄᓇᕗᑦ ᒐᕙᒪᒃᑯᑦ ᐃᓱᒪᖅᓱᓲᖑᔪᑦ 

ᖃᓄᐃᑦᑐᒪᓂᕐᒥᓂᒃ, ᒫᓐᓇ ᐃᓱᒪᒃᓴᓯᐅᕈᑎᒋᓯᒪᔭᕗᑦ 

ᑲᒻᐸᓂᐅᔪᑦ ᑖᒃᑯᐊ ᑭᖑᕝᕕᖅᑕᐅᒍᓐᓇᕐᓗᑎᒃ 

ᐊᑭᓖᓯᒪᔪᓄᑦ ᑖᓐᓇ ᐱᐅᓛᖑᓪᓗᓂ 

ᐊᑭᑭᓐᓂᖅᓴᐅᓪᓗᓂ ᐅᓪᓗᖅᓯᐅᖅᑕᐅᓂᖓᓗ 

ᐱᐊᓂᑦᑕᐅᓂᖅᓴᖓᓄᑦ, ᑲᑎᑦᑐᒍ 

ᐱᓕᕆᐊᓕᕆᐊᒃᓴᐅᑦ ᑕᐃᒫᒃ ᐊᖏᑎᒋᑎᓪᓗᒋᑦ ᓱᓕ. 

ᓈᒻᒪᑦᑐᒥᒃ ᖃᓄᖅᑑᕆᐊᒃᐸᑦᓲᖑᔪᒍᑦ 

ᐊᑦᑐᖅᑎᑕᐅᖏᓗᐊᕐᓂᖃᖁᓇᒍ ᑮᓇᐅᔭᖅᑎᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓚᐅᕐᒥᔭᒪ ᐊᐃᑉᐹ, ᐅᓪᓗᑦ ᐱᖓᓱᓂ 

ᐊᐱᖅᓱᑲᑕᑦᑎᓪᓗᖓ ᑮᓇᐅᔭᖅᑐᕈᑎᖃᕐᓂᖅ ᑲᓇᑕᒥ 

ᒪᑭᒪᔾᔪᑎᓄᑦ $25 ᒥᓕᐊᓐ ᑮᓇᐅᔭᓂᒃ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4625 

ᑖᑦᓱᒧᖓ ᑐᕌᖓᔪᖅ. ᑖᒃᑯᐊ $25 ᒥᓕᐊᖑᔪᑦ 

ᖃᐃᑕᐅᓯᒪᓕᖅᐹᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ                                                                                                       

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᓯᖅᑎᑯᓐᓄᑦ, ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕ ᕗᕋᐃᓱ 

ᓄᓇᕗᒻᒨᔪᒻᒪᑦ ᐅᖃᕆᐊᖅᑐᖅᑐᓂ ᑖᑉᓱᒪᖓᑦ. 

ᑐᑭᖃᖅᐳᖅ, ᑐᓂᔭᐅᓂᐅᓴᓂᖓ ᐊᖏᕈᑎᐅᓯᒪᔪᖅ 

ᐊᑎᓕᐅᖅᓯᒪᔪᖅ ᓄᓇᕗᒻᒨᓛᖅᑐᑦ ᑮᓇᐅᔭᑦ.  

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ 

ᐊᐱᖅᑯᑎᓐᓄᑦ, ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. $25 

ᒥᓕᐊᓐ ᑮᓇᐅᔭᑦ ᐅᖃᐅᓯᕆᓚᐅᖅᓯᒪᔮᓄᑦ 

ᒥᓂᔅᑕᐅᑉ, ᐅᖃᖃᑎᒌᑦᑎᓪᓗᑕ ᐋᓐᓂᐊᖅᑐᓕᕆᔨᒃᑯᑦ 

ᓯᕗᒧᒃᓯᒪᒻᒪᑕ ... ᒪᒥᐊᓇᖅ, ᐅᖃᖅᑎᑦᑎᔩ,  

ᐅᖃᓕᒫᓕᕋᒃᑯ ᑲᑎᒪᔾᔪᑎᕕᓂᖅᑎᓐᓂ. ᑖᒃᑯᐊ $25- 

ᒥᓕᐊᓐ ᑮᓇᐅᔭᑦ ᓇᑉᐹᕈᓐᓇᑦᓯᐊᕐᓗᓂᔾᔪᑦ, ᒥᓂᔅᑕ 

ᑕᐃᒪᐃᓐᓂᕋᖅᓱᓂ “ᐋᓐᓂᐊᑦᑐᓕᕆᔨᒃᑯᑦ ᑖᒃᑯᐊᒎᖅ 

ᑮᓇᐅᔭᐃᑦ ᐊᓯᖏᓐᓄᑦ ᐊᑭᑐᔫᑎᓄᑦ 

ᑐᕌᖓᑎᒍᓐᓇᕋᔭᖅᑕᕗᑦ, ᐱᕙᓪᓕᐊᓇᓱᑦᑎᓪᓗᑕ 

ᐃᓪᓗᓕᐅᖅᐸᓪᓕᐊᓂᕐᒥᒃ.” 

 

ᐅᖃᖅᑏ, ᐃᒻᒪᖄ ᒥᓂᔅᑕ 

ᐅᖃᖃᑎᖃᕈᒪᓂᐊᖅᑐᒃᓴᐅᕗᖅ ᒥᓂᔅᑕᖓᓄᑦ 

ᑮᓇᐅᔭᓕᕆᓂᕐᒧᑦ ᑖᒃᑯᐊ ᐃᓚᒋᐊᕆᓂᕐᒥᒃ  

ᑮᓇᐅᔭᐃᑦ ᐱᔭᐅᕙᒻᒪᖔᑕ ᐃᒡᓗᒥᒃ. ᑖᓐᓇ 

ᐅᑎᕆᐊᖃᓕᕋᔭᖅᑐᖅ ᐃᒡᓗᒨᑦ 

ᐊᓯᐊᓅᖅᑕᐅᔭᕆᐊᖃᓕᕐᓂᕈᓂ ᐊᑭᑐᔫᑎᓄᑦ. ᑖᓐᓇ 

ᐃᒻᒥᒃᑯᑦ ᐃᒫᑐᐃᓐᓇᖅ ᐃᓱᒪᓕᐅᕈᓐᓇᖏᒻᒪ, 

ᐊᓯᐊᓅᖅᑕᐅᒃᑲᕈᓐᓇᕐᓗᒍ ᐊᖏᖅᑕᐅᓯᒪᑎᓪᓗᒍ 

ᐃᒡᓗᒥ ᑖᒃᓱᒧᖓᓪᓚᑦᑖᖅ. ᑕᐃᒪᓕ ᖃᓄᖅ 

ᑐᑭᖃᑦᑎᑦᓯᒻᒪᑦ 

ᐊᓯᐊᓄᑦ ᑐᕌᖅᑎᒍᓐᓇᕐᓗᒌᓛᕐᓂᖓ 

ᐱᓕᕆᐊᖑᔪᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᓯᖅᑎᑯᓐᓄᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᖁᕕᐊᒋᔭᕋ 

ᐊᐱᖅᑯᑎᒋᔭᖓ. ᓇᓗᓇᐃᕆᐊᕐᓗᒍ, 

ᐃᓕᖅᑯᓯᖃᕋᑦᑕ ᑐᑭᒧᐊᑦᑎᑦᑎᓂᕐᒥᒃ ᐊᑭᑐᔪᓄᑦ 

ᑮᓇᐅᔭᓂᒃ ᐅᖃᖃᑎᖃᖅᑐᑕ ᒥᓂᔅᑕᖓᓐᓂᒃ 

ᑮᓇᐅᔭᓕᕆᔨᒃᑯᑦ, ᖃᓄᑐᐃᓐᓇᖅ ᑮᓇᐅᔭᑎᒍᑦ 

ᐃᓱᒪᓕᐅᕈᑕᐅᔪᓄᑦ ᐊᑭᑐᔪᓄᑦ ᐱᓕᕆᐊᓄᑦ 

ᐱᓇᓱᖅᑕᑎᓐᓂ, ᑕᕝᕙᓂᓕ, 

ᑮᓇᐅᔭᖅᑕᖃᒃᑲᓐᓂᖅᐳᖅ, $25-ᒥᓕᐊᓂᒃ, ᑖᒃᑯᐊ 

ᐊᒥᓲᓂᖏᑦ ᑮᓇᐅᔭᓕᕆᔨᒃᑯᑦ 

ᑲᑎᒪᔨᒃᑯᑎᒎᕆᐊᖃᖅᐳᑦ ᐃᓱᒪᓕᐅᕈᑕᐅᓗᑎᑦ ᓇᒧᑦ 

ᓴᓂᕐᕙᐃᓂᐊᕐᒪᖔᕐᒥ ᑖᒃᑯᓂᖓ ᑮᓇᐅᔭᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ.  

 

ᐊᐱᖅᑯᑦ 788 - 6(2): ᓱᕈᓰᑦ ᐸᖅᑭᔭᐅᔪᑦ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᑎᕐᕕᖃᕈᒪᓪᓗᖓ ᐊᐱᖅᑯᑎᐅᓚᐅᖅᑐᒧᑦ, 

ᒪᓕᒐᓕᐅᖅᑎ ᓚᐃᑦᓯᑑᓐᒧᑦ, ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᐊᐱᖅᑯᑎᒻᒪᕆᒻᒥᒃ 

ᐱᑕᖃᓚᐅᕋᓗᐊᕐᒪᑦ, ᑖᒃᑯᐊ ᓱᕈᓰᑦ ᐱᔭᐅᓯᒪᔪᑦ 

ᐱᓪᓗᒋᑦ, ᐅᓂᒃᑳᓕᐅᖅᑐᖃᖃᑦᑕᕆᐊᖃᕐᒪᖔᑦ. 

ᒥᓂᔅᑕ ᑭᐅᓚᐅᒻᒪᑦ, ᑖᒃᑯᐊ ᐋᓐᓂᐊᑦᑐᓕᕆᔨᐅᔪᑦ 

ᑐᓴᐅᑎᓕᕆᔨᖏᑦ ᐊᖅᑯᑕᐅᒍᓐᓇᕐᓂᖏᓐᓂᒃ. 

ᑭᓯᐊᓂ ᐱᓕᖅᑭᖁᒐᔭᓐᖏᓇᑦᑕ ᓄᑕᖅᑲᑦ 

ᐸᖅᑭᔭᐅᔪᑦ ᐃᓄᓕᕆᔨᒃᑯᓐᓂ, ᓄᓇᕗᒻᒥ ᓯᓚᑖᓂᓗ.  

 

ᑐᑭᓯᓇᑦᓯᐊᓂᐊᕐᒪᑦ, ᒥᓂᔅᑕ ᐃᕐᖐᕐᓈᖅᑕᐅᑎᒃᑯᑦ 

ᐃᑭᐊᖅᑭᕕᐅᑉ ᑐᕌᕈᑎᖓ, ᑐᓂᓯᒍᓐᓇᖅᐸᑕ 

ᐅᖃᓘᑖᓂᓗ ᐊᑭᖃᖏᑦᑐᒥᒃ, ᑖᒃᑯᐊ ᐊᑕᖏᖅᑐᒥᒃ 

ᑕᑕᑎᕆᐊᓖᑦ 

ᐃᓚᒋᔭᖃᖅᑐᖃᕈᓂ ᐸᖅᑭᔭᐅᔪᒥᒃ 

ᐅᓐᓂᕐᓗᖅᑐᖃᕐᓂᖅᐸᑦ ᐸᖅᑭᔭᐅᓂᖏᑕ ᒥᒃᓵᓄᑦ 

ᐱᔾᔪᑎᖃᕐᓗᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ,  

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

(ᑐᓵᔨᑎᒍᑦ) ᐅᐱᒋᓪᓗᒍ ᐊᐱᖅᑯᑎᒋᔭᐃᑦ 

ᐅᖃᐅᓯᖃᖅᑎᓪᓗᑕ ᓯᓚᑖᓂ 

ᐱᓕᕆᖃᑎᖃᖅᐸᓐᓂᕗᑦ 

ᑐᓴᐅᑎᓕᕆᔨᖏᓐᓂᓪᓘᓐᓃᑦ ᑲᒪᒋᔭᑦᑕ. ᑖᒃᑯᐊ 

ᐊᐅᓚᑦᑎᔨᓂ ᐱᓕᕆᔨᖃᓪᓚᑦᑖᖅᐸᑦᑐᑦ 

ᐃᖃᓗᓐᓃᒃᑯᓂᓪᓘᓐᓃᑦ ᐊᓪᓚᕝᕕᓪᓚᕆᒻᒥ. 

ᐅᖃᖅᑲᐅᒐᒪ, ᕿᓚᒥᑯᓗᒃ ᐊᓯᔾᔩᔪᖃᔾᔮᓐᖏᒻᒪᑦ. 

ᑖᓐᓇ ᐃᓂᓪᓚᖓᐅᑎᒋᔪᒥᓇᕗᑦ 

ᓴᖅᑭᕋᑖᓚᐅᖅᑕᕗᑦ. ᐋᖅᑭᒋᐊᖅᐸᓪᓕᐊᒍᒪᒐᑦᑎᒍ 

ᐱᔨᑦᑎᕋᐅᑎᒋᕙᑦᑕᕗᑦ, ᐱᓗᐊᖅᑐᒥ ᓄᓇᕗᑦ 

ᓯᓚᑖᓂ ᐸᖅᑭᔭᐅᔪᑦ ᓄᑕᖅᑲᑦ. 

 

ᖃᓄᒃᑲᓐᓂᖅ ᐅᖃᓘᑎᓂᑦ ᓈᓴᐅᑎᓂᒃ 

ᓴᖅᑮᑲᓐᓂᕈᓐᓇᕐᒪᖔᑕ, ᐅᑎᕐᕕᒋᒃᑲᓐᓂᕈᓐᓇᖅᑕᕋ 

ᒪᓕᒐᓕᐅᖅᑎ ᑕᒪᓐᓇ ᐱᓪᓗᒍ. ᐅᖃᖃᑦᑕᖅᓯᒪᒐᒪ, 

ᐱᓕᕆᖃᑎᖃᓪᓗᐊᑕᕋᑦᑕ ᐃᖅᑲᓇᐃᔭᖅᑎᕗᑦ 

ᑖᒃᑯᓇᓐᖓᑦ ᐱᓯᒪᔭᐅᔪᓂᑦ ᑲᒪᔨᔅᓴᐅᑕᐅᔪᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓱᓕ 

ᑐᓴᓐᖏᓐᓇᒪ ᑐᑭᓯᒋᐊᕈᑎᒥ ᕿᓂᖅᑕᓐᓂ, 

ᐅᖄᓚᐅᑎᐅᔪᖅ ᑭᓇᑐᐃᓐᓇᖅ ᐊᑐᕈᓐᓇᖅᑕᖓ 

ᐅᖃᐅᓯᖃᕐᓗᓂ ᐅᓐᓂᕐᓗᑦᑐᒥ ᐅᓪᓗᒥ. ᐅᖃᖅᑏ, 

ᐱᒻᒪᕆᐅᒻᒪᓂᓛᒃ 

ᑐᓴᖅᑎᑦᑎᖃᑦᑕᕐᓂᖅ ᑕᒪᒃᑯᓂᖓ,  ᑕᒪᒃᑯᐊ 

ᐃᓄᐃᑦ ᐅᑉᐱᕈᓱᓕᕋᐃᒻᒪᑕ ᑕᒪᒃᑯᐊ ᐸᖅᑭᔭᐅᔪᑦ 

ᐊᑦᑕᓇᖅᑐᒦᒻᒪᑕ ᐅᕝᕙᓘᓐᓃᑦ 

ᑲᒪᒋᔭᐅᑦᑎᐊᓐᖏᓗᐊᖅᑎᓪᓗᒋᑦ, ᑕᒪᓐᓇ 

ᑲᒪᒋᑦᑕᐅᑎᒋᔪᒪᒐᑦᑎᒍ. ᑎᓕᐅᖅᐸᕋ ᒥᓂᔅᑕ 

ᓈᓴᐅᑎᒥᒃ ᐊᑐᐃᓐᓇᕈᐃᖁᓪᓗᒍ ᒫᓐᓇᒫᖑᔪᒃᑯᑦ.   

 

ᐅᖃᖅᑎᑦᑎᔩ, ᐊᐱᕆᔪᒪᔭᕋ ᒥᓂᔅᑕ: ᖃᓄᐃᑦᑐᓂᒃ 

ᒪᓕᒐᖃᖅᐸᑦ ᕿᒥᕐᕈᓇᒃᑎᓪᓗᒋᑦ ᐊᒻᒪᓗ 

ᑭᐅᓂᐊᖅᑎᓪᓗᒋᑦ ᐃᓱᒫᓗᒍᑕᐅᔪᓂᒃ ᐊᒻᒪᓗ 

ᐅᓐᓂᕐᓗᒍᑕᐅᔪᓂᒃ? ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᐊᑐᐊᒐᖅᑕᖃᖅᐹ ᐊᑐᐊᒐᖅᑕᖃᖅᐹ 

ᐅᓐᓂᕐᓗᒍᑕᐅᔪᓄᑦ ᐃᖅᑲᓇᐃᔭᖅᑎᓄᑦ 

ᒪᓕᒃᑕᐅᒋᐊᖃᖅᑐᓂᒃ, ᐊᒻᒪᓗ ᐱᒻᒪᕆᐅᓪᓗᓂ, 

ᑕᖅᑲᒃᑯᐊ ᐃᓄᐃᑦ ᒪᓕᒍᓐᓇᖅᑕᖏᓐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

(ᑐᓵᔨᑎᒍᑦ) ᐅᖃᐅᓯᖃᕌᖓᑦᑕ ᓄᑕᖅᑲᓂᒃ 

ᐸᖅᑭᔭᐅᔪᓂᒃ ᓄᓇᕗᑦ ᓯᓚᑖᓂ, ᑐᑭᓯᔭᑉᑯᑦ 

ᐃᓚᒥᓂᒃ ᐅᖃᖃᑎᖃᕈᓐᓇᑦᓯᐊᓲᖑᔪᑦ. ᖃᓄᕐᓕ 

ᑕᐃᒪ ᐊᓪᓚᕕᑎᓐᓄᑦ ᖃᐅᔨᒋᐊᑦᑎᐊᕈᓐᓇᖅᐸᑦ,  

ᐃᓄᓕᕆᔨᖃᐅᕋᑦᑕ ᓄᓇᓕᓗᑦᑖᓂᒃ, ᑖᒃᑯᐊ 

ᐊᖅᑯᑕᐅᔪᓐᓇᖅᑐᑦ ᐃᓄᓕᕆᔩᑦ ᓄᓇᓕᒻᒥ ᐊᒻᒪᓗ 

ᐱᓕᕆᖃᑎᖃᓗᐊᓲᓐᖑᒻᒥᔪᒍᑦ ᑳᓐᑐᕌᖅᑎᐅᔪᓂᒃ 

ᐱᓯᒪᔭᐅᔪᓂᒃ, ᑖᒃᑯᐊ ᐱᓯᒪᔭᐅᔪᓂᒃ ᑐᓴᐅᑎᓕᕆᔩᑦ 

ᑕᐃᑲᐅᒻᒥᔪᖅ ᐊᓪᓚᕝᕕᖓᑦ, 

ᑐᓴᐅᒪᖃᑎᒌᓐᓂᖃᐃᓐᓇᓲᖑᔪᖅ ᐊᖓᔪᖅᑳᖃᕐᕕᐅᑉ 

ᐊᓪᓚᕝᕕᖓᓂ, ᑐᓴᐅᒪᖃᑎᒌᑦᑐᖃᐃᓐᓇᖅᑐᖅ.  

 

ᐋᖅᑭᒋᐊᖏᓐᓇᖅᑕᕗᑦ, ᐄ, ᐊᒻᒪᓗ 

ᖃᓄᐃᑦᑐᖃᕌᖓᑦ ᐅᓂᒃᑳᖅᑐᖃᕆᐊᖃᕐᓂᖓ 

ᖃᓄᐃᓕᖓᓂᔅᓴᐅᑎᓂᖓ ᓱᓕ 

ᓇᐅᑦᓯᖅᑐᖅᐸᓪᓕᐊᔭᕗᑦ. ᐋᖅᑭᐸᓪᓕᐊᔪᒪᒐᑦᑎᒍᑦ 

ᐊᒻᒪ ᐅᖃᓚᐅᖅᓯᒪᒐᒪ ᑖᒃᑯᐊ ᐅᓂᒃᑳᓕᐊᖑᓯᒪᔪᑦ 

ᑕᒻᒪᖅᓯᒪᔪᕐᓂᐊᑎᒃᑯᓐᓄᑦ ᐱᔨᔅᓯᕋᐅᑎᒋᕙᑦᑕᑎᓐᓄᑦ. 

ᐱᓕᕆᐊᔅᓴᖃᒻᒪᕆᑉᐳᒍᑦ 

ᐱᐅᓯᕚᓪᓕᖁᓗᒋᑦ ᐱᓕᕆᐊᖑᔪᑦ ᐊᒻᒪᓗ 

ᐱᔨᑦᑎᕈᑎᐅᔪᑦ ᐊᑐᐃᓐᓇᐅᑎᑕᕗᑦ.  

 

ᐅᖃᖅᑲᐅᒐᒪ ᑕᒪᑐᒧᖓ ᐸᕐᓇᐅᑎᑎᒍᑦ 

ᐋᖅᑭᒃᓯᒪᓂᕆᓂᐊᖅᑕᖓᓄᑦ, ᐊᒥᓱᓂᒃ 

ᑲᔪᓰᓐᓇᖅᑐᓂᒃ ᐱᒋᐊᖅᑎᑦᑎᓯᒪᔪᒍᑦ, 

ᑐᓴᐅᒪᖃᑦᑕᐅᑎᓂᑐᐃᓐᓇᕐᒨᖏᑦᑐᖅ ᑭᓯᐊᓂᑦᑕᐅᖅ 

ᖃᓄᖅ ᐱᕚᓪᓕᖅᑎᒍᓐᓇᕐᒪᖔᑦᑎᒍ 

ᑲᑎᑎᖅᐸᓪᓕᐊᔭᕗᑦ ᖃᕋᓴᐅᔭᒃᑯᑦ ᓄᐊᑦᑎᕕᕗᑦ 

ᐊᑐᓕᖅᑎᑕᕗᑦ ᐱᐅᓯᕚᓕᖁᓪᓗᒍ 

ᑐᓴᐅᒪᖃᑦᑕᐅᑎᓂᕗᑦ ᐊᒻᒪᓗ ᐅᓂᒃᑳᓕᐅᖃᑦᑕᕐᓂᖅ. 

ᐱᓕᕆᕝᕕᒃ ᐊᔾᔨᒌᓐᖏᑦᑐᓂᑦ ᐱᓕᕆᐊᖃᖅᑐᑦ 

ᐊᑕᐅᓯᑐᐃᓐᓇᐅᓐᖏᑦᑐᒥ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᖅᑰᖅᑲᐅᒐᓗᐊᖅᑐᖓ ᑭᐅᔾᔪᑕᐅᔪᒥᒃ 

ᖃᓄᐃᑦᑐᖃᖅᑎᓪᓗᒍ ᐅᓂᒃᑳᓕᐅᖅᑐᖃᖅᑎᓪᓗᒍ, 

ᑭᓯᐊᓂ ᓱᓕ ᓇᓗᔪᖓ ᑕᒪᓐᓇ ᐊᑐᐃᓐᓇᐅᖕᒪᖔᖅ 

ᑕᖅᑲᒃᑯᓄᖓ ᐊᒻᒪ ᓇᓗᓇᐃᖅᓯᓯᒪᖕᒪᖔᖅ  

ᐊᑐᖅᑕᐅᔭᕆᐊᓕᖕᓂᒃ ᐊᒻᒪ ᒪᓕᒃᑕᐅᔪᒃᓴᓂᒃ 

ᐅᓐᓂᕐᓗᒍᑕᐅᔪᒥᒃ ᑎᑎᕋᕐᓂᐊᕐᓗᓂ.  

 

ᐅᖃᖅᑏ, ᒥᓂᔅᑕ ᐅᖃᐅᓯᖃᕋᑖᕐᒪᑦ 

ᐋᖅᑭᒃᓯᒪᓂᕆᓂᐊᖅᑕᖓᓂᒃ ᐊᒻᒪᓗ ᐃᓱᒪᓪᓗᖓ 

ᐊᐅᓚᔾᔭᐃᒋᐊᕐᓂᕐᒧᑦ ᐋᖅᑭᒃᓯᒪᓂᕆᓂᐊᖅᑕᖓᓂᒃ 

ᓴᖅᑭᑕᐅᓚᐅᖅᑐᖅ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᖃᖓ ᐸᕐᓇᐅᑎᓕᐅᕐᓂᐊᕐᒪᖔᑕ ᐊᒻᒪᓗ 

ᓴᖅᑭᑕᐅᓗᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᓗᓇᐃᖅᓯᔫᔮᕋᑖᕋᓗᐊᖅᑐᖓ 

ᖃᓄᒃᑲᓐᓂᖅ ᐊᓪᓚᕝᕕᕗᑦ 

ᖃᐅᔨᒃᑲᖅᑕᐅᔪᓐᓇᕐᒪᖔᑕ ᐊᑲᐅᓐᖏᓕᐅᕈᑎᒥᒃ 

ᐃᓱᒫᓘᑎᒥᒃ ᐱᑕᖃᖅᑲᑦ. ᑕᐃᒃᑯᐊ 

ᐱᓯᒪᖃᑦᑕᖅᑕᕗᑦ ᓄᓇᕗᑦ ᓯᓚᑖᓃᑦᑐᐃᑦ, 

ᐱᓕᕆᖃᑎᖃᖃᑦᑕᕐᖓᑕ 

ᐃᖅᑲᓇᐃᔭᖅᑎᖁᑎᑦᑎᓐᓂᒃ ᐊᒻᒪᓗ 

ᑐᑭᒧᐊᑦᑎᑦᑎᔨᖃᖅᑐᑎᒃ ᑕᐃᒃᑯᐊ ᐃᖅᑲᓇᔭᖅᑏᑦ.  

ᑐᑭᒧᐊᑦᑎᑦᑎᔨᓗ ᐊᓪᓚᕕᑦᑎᓐᓄᑦ ᑕᕝᕙᓂ 

ᐃᖃᓗᓐᓃᑦᑐᓄᑦ ᑐᓴᐅᒪᑎᑦᑎᖃᑦᑕᖅᑐᐃᑦ.  

 

ᐱᓇᓱᐊᕈᓯᐅᓚᐅᖅᑐᒥ, ᑐᓂᓯᓚᐅᕋᑦᑕ ᑎᑎᖅᑲᓂᒃ 

ᓇᓗᓇᐃᔭᐃᓯᒪᔪᓂᒃ ᐋᖅᑭᒋᐊᕆᐊᓕᓐᓂᒃ, 

ᐊᓯᔾᔨᕐᓂᐅᓂᐊᖅᑐᓂᒃ, ᐊᒻᒪᓗ 

ᐱᓕᕆᐊᖑᒃᑲᓐᓂᕆᐊᖃᖅᑐᓂᒃ, ᐱᓗᐊᖅᑐᒥᒃ 

ᐱᔾᔪᑎᒋᓪᓗᒋᑦ ᐃᓄᓕᕆᔨᒃᑯᓐᓂ ᑲᒪᒋᔭᐅᕙᑦᑐᑦ. 

ᖃᐅᔨᓴᐃᓐᓇᖅᑕᕗᑦ ᐅᓂᒃᑳᑦ ᐊᓪᓚᕝᕕᖓᓂᑦ 

ᑕᒻᒪᖅᓯᒪᔪᕐᓂᐊᑎᒃᑯᑦ, ᑭᖑᓂᐊᒍᑦ ᐸᕐᓇᐅᑏᑦ, 

ᐊᒻᒪᓗ ᐱᕙᓪᓕᐊᓂᐅᔪᑦ ᐸᕐᓇᐅᑎᑦᑎᓐᓄᑦ 

ᓇᓗᓇᐃᖅᓯᒐᓱᐊᖅᑐᑕ ᐃᓱᒫᓘᑕᐅᔪᓂᒃ 

ᑲᒪᒋᔭᐅᒋᐊᓕᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 789 - 6(2): ᓱᕐᕋᓇᖅᑐᖅ 

ᐊᑐᖅᑕᐅᓗᐊᓐᖏᔾᔫᒥᖁᓪᓗᒍ ᐱᓕᕆᐊᖅ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ  

ᐊᐱᖅᑯᑎᖃᕐᓂᐊᖅᑐᖓ.  

 

ᐅᖃᖅᑎᑦᑎᔩ, ᑕᕝᕚᑭ ᐊᑐᓗᐊᖅᑕᐃᓕᒪᓂᕐᒧᑦ 

ᐅᖃᐅᓯᐅᓵᓚᐅᖅᑐᒧᑦ. ᑖᒃᑯᐊ ᐅᐱᓐᓇᖅᑐᑎᓪᓗ 

ᐊᒻᒪᓗ ᐱᓕᕆᕕᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  

ᑕᕝᕚᑲᐃᑦ ᐊᒻᒪᓗ ᓱᕐᕋᓇᖅᑐᑦ 

ᐊᑐᖅᑕᐅᓗᐊᖏᔾᔫᒥᖁᓪᓗᒋᑦ. ᐅᖃᖅᑎᑦᑎᔩ, 

ᐊᒥᓲᓂᖅᓴᐅᖅᑰᔨᒻᒪᑕ ᐃᓛᒃ, 

ᐊᑦᓱᕉᑕᐅᓂᖅᓴᐅᖅᑰᔨᕙᖕᒪᑦ ᐊᑦᑕᓇᕐᓂᖓᓂᒃ 

ᑕᕝᕚᑲ, ᐊᑐᖅᑕᐅᖏᔾᔫᒥᖁᓪᓗᒍᓗ.  

 

ᐅᖃᖃᑦᑕᖅᓯᒪᒐᒪᓕ ᐅᖃᖅᑎᑦᑎᔩ, 

ᐅᓗᕆᐊᓇᕈᓐᓇᕐᓂᖓᓂᒃ ᖃᕆᑕᕐᒧᑦ 

ᖃᓄᐃᒍᑕᐅᒍᓐᓇᕐᓂᖓᓂᓪᓗ ᓱᕐᕋᓇᖅᑐᓂᒃ 

ᐊᑐᖅᑐᓂ. ᒥᓂᔅᑕ ᑖᒃᑯᐊᓗ ᓱᕐᕋᓇᖅᑐᑦ ᐱᓪᓗᒋᑦ 

ᖃᓄᖅ ᐅᖃᐅᓯᖃᕋᓱᓪᓚᕆᒃᓯᒪᕕᓯ, ᐱᓗᐊᖅᑐᒥᖃᐃ 

ᑕᒪᒃᑯᐊ ᓱᕐᕋᓇᖅᑐᑦ ᐱᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ 

ᒪᐃᓐ. 

 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᑕᐃᒫᒃ. 

ᐱᓇᔪᒃᑕᐅᔪᑦ ᐱᔾᔪᑎᓖᑦ ᓱᐴᖅᑐᒐᕐᓂᒃ ᑕᐃᒪᓐᖓᑦ 

ᒪᓕᒐᓐᖑᖅᑎᑕᐅᓚᐅᖅᑎᓪᓗᒍ 

ᐃᓚᓕᐅᔾᔭᐅᓯᒪᓕᖅᑐᖅ ᒫᓐᓇ ᑎᐹᖕᒥ 

ᒥᒃᖠᒋᐊᖅᑎᑦᑎᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᓄᑦ. 

ᖃᐅᔨᓯᒪᔪᒍᑦ ᐊᒥᓱᓐᖑᐸᓪᓕᐊᓂᖏᓐᓂᒃ 

ᐃᑲᔪᖅᓯᒍᑏᑦ ᐊᒻᒪᓗ ᓴᖅᑭᖅᑕᐅᓂᖏᑦ 

ᐊᔾᔨᒌᓐᖏᑦᑐᑦ ᓱᓇᒃᑯᑏᑦ.  

 

ᓇᓗᓇᐃᒃᑯᑦᑎᖅᑕᐅᓐᖏᖔᕐᓗᓂ ᑕᕝᕚᑭᒥ 

ᐊᑐᓗᐊᖅᑕᐃᓕᒪᓂᕐᒧᑦ ᐱᓕᕆᐊᒃᓴᐅᓂᖓᓂᒃ, 

ᒫᓐᓇ ᑕᐃᔭᐅᕙᓕᖅᑐᖅ ᑎᐹᖕᒧᑦ ᐊᒻᒪ 

ᓱᕐᕋᖕᓇᖅᑐᒧᑦ ᐱᓕᕆᐊᖅ. ᒫᓐᓇᐅᔪᖅ 

ᑕᑯᓐᓇᒐᖃᖅᐳᒍᑦ ᐃᖅᑲᓇᐃᔭᓕᖅᑎᑦᑎᓂᕐᒥᑦ 

ᑕᒪᒃᑯᓄᖓ ᐱᓕᕆᐊᓄᑦ. ᒫᓐᓇ, ᑕᓪᓕᒪᓂᒃ 

ᐃᓄᖕᓂᒃ ᓴᓂᕐᕙᐃᓯᒪᔪᖃᖅᐳᖅ ᑕᕝᕚᑭᒧᑦ 

ᓱᕐᕋᖕᓇᖅᑐᒧᓪᓗ ᐱᓕᕆᐊᖑᕙᒃᑐᒧᑦ. ᒪᕐᕉᒃ 

ᐃᖅᑲᓇᐃᔮᒃᓵᒃ ᐃᓐᓄᒃᑕᐅᓯᒪᓕᖅᑑᒃ, ᐱᓗᐊᖅᑐᒥᒃ 

ᓱᕐᕋᖕᓇᖅᑐᓄᑦ ᐱᓕᕆᐊᒃᓴᓄᑦ ᐊᐅᓚᑦᑎᔨ ᐊᒻᒪ 

ᑎᐹᖕᒧᑦ ᓱᕐᕋᖕᓇᖅᑐᓄᓪᓗ ᐱᓕᕆᐊᓄᑦ 

ᖃᐅᔨᓴᖅᑎ. ᕿᓂᐃᓐᓇᖅᑐᒍᑦ ᓂᕈᐊᒐᒃᓴᓂᒃ 

ᐊᒥᐊᒃᑯᓄᑦ ᐱᖓᓱᓄᑦ ᐃᖅᑲᓇᐃᔮᒃᓴᓄᑦ. 

 

ᐅᖃᖅᑎᑦᑎᔩ, ᒪᓕᒐᓕᐅᖅᑎ ᐅᖃᐅᓯᖃᖅᑐᖅ 

ᐱᒻᒪᕆᐅᓂᖓᓂᒃ ᒪᒃᑯᒃᑐᑦ 

ᓱᐴᖅᑐᒐᖃᑦᑕᖁᓐᖏᖦᖢᒋᑦ. ᖃᐅᔨᔾᔪᑕᐅᔪᑦ 

ᓇᓗᓇᐃᖅᓯᕗᑦ 

ᐊᑲᐅᓐᖏᓪᓕᐅᕈᑕᐅᑐᐃᓐᓇᕆᐊᖃᕐᓂᖏᓐᓂᒃ, 

ᐃᓱᒪᒃᑯᑦ ᐋᓐᓂᐊᕈᑎᓕᖕᓄᑦ 

ᓈᒻᒪᓐᖏᓪᓕᐅᕈᑕᐅᑐᐃᓐᓇᕆᐊᖃᕐᓂᖏᓐᓂᒃ 

ᓯᕗᓂᒃᓴᑦᑎᓐᓂ. ᒫᓐᓇᐅᔪᖅ, ᑕᐅᑐᒐᖃᒻᒪᕆᑦᑐᒍᑦ 

ᐅᔾᔨᕈᓱᑦᑎᑦᓯᓂᕐᒥᑦ ᐃᓕᓐᓂᐊᑎᑦᓯᓂᕐᒥᓪᓗ 

ᑭᒃᑯᑐᐃᓐᓇᕐᓂᑦ. ᓴᖅᑭᔮᑦᑎᐊᕋᑦᑕ ᐃᓄᖕᓄᑦ 

ᑐᓴᐅᒪᔾᔪᑎᑎᒍᑦ, ᐅᕙᑦᑎᓐᓂᒃ ᓴᖅᑭᔮᖅᑎᑦᑎᔪᑦ 

ᑐᓴᖅᑎᑦᑎᓂᖕᓂᑦ ᑎᓕᐅᕆᔾᔪᑕᐅᓇᓱᒃᑐᓂᑦ 

ᒪᒃᑯᒃᑐᓂᑦ ᐊᑐᖁᓇᒋᑦ ᑕᒪᑐᒥᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ,  

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ. (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᖃᑦᑕᖅᓯᒪᒐᒪ ᓈᓚᐅᑎᒃᑯᑦ ᑐᓴᖅᑕᐅᑎᑕᐅᔪᓂᒃ 

ᖃᐅᔨᒃᑲᐃᔪᑦ ᑭᒃᑯᑐᐃᓐᓇᕐᓂᒃ 

ᐊᑦᑐᖅᓯᓂᕆᒍᓐᓇᖅᑕᖓᓂᒃ ᐳᔫᕐᓂᑦ ᓱᕈᓰᑦ 

ᐳᕙᖏᓐᓄᑦ ᑭᓱᓃᖔᖅᑐᑦ ᐳᔪᐃᑦ. 

ᑕᖅᑲᒃᑯᐊ ᐃᓕᓴᑎᑕᐅᒋᐊᖃᕐᖓᑕ. ᒥᓂᔅᑕ 

ᐊᐱᕆᒍᒪᔭᕋ ᐊᖏᕈᓐᓇᕐᒪᖔᖅ ᐊᔾᔨᐸᓗᖏᓐᓂᒃ 

ᓴᓐᖏᓈᖅᓯᒪᔪᓂᒃᑕᐅᖅ ᐃᓕᓐᓂᐊᑎᑦᑎᔾᔪᑎᖃᖅᑲᑕ 

ᑐᓴᐅᒪᓕᖅᑎᑦᑎᔾᔪᑎᖃᖅᑲᑕ ᓇᓚᐅᑎᒃᑯᑦ 

ᐅᖃᐅᓯᖃᑦᑎᐊᒻᒪᕆᓪᓚᕆᓪᓗᑎᒃ 

ᐊᑦᑐᖅᓯᑲᒻᒪᓐᓂᕆᒍᓐᓇᖅᑕᖏᓐᓂᒃ ᓱᕐᕋᓇᖅᑐᐃᑦ 

ᓱᕈᓯᓛᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋᓗ ᒪᓕᒐᓕᐅᖅᑎ. (ᑐᓵᔨᑎᒍᑦ) 

ᐊᑐᖃᑦᑕᖅᑐᒍᑦ ᑕᒪᒃᑯᓂᖓ 

ᐱᕙᓪᓕᐊᔪᓕᕆᔨᕈᓘᔭᕐᓂᒃ 

ᓴᖅᑭᔮᖅᑎᑦᑎᔪᕈᓘᔭᕐᓂᒃ. ᑐᓴᖅᑕᐅᑎᒍᒪᔭᕗᑦ 

ᑕᕝᕚᑲᓂᒃ ᐊᑐᖅᑕᐃᓕᒪᓂᕐᒧᑦ 

ᑐᓴᖅᑕᐅᑎᑦᑎᒐᓱᐊᖅᑐᑕ, ᓱᕐᕋᓇᖅᑐᓂᓪᓗ 

ᓄᖅᑲᖓᑎᑦᑎᒍᑕᐅᒐᓱᑦᑐᓂ ᑐᑭᓯᒃᑲᓐᓂᕈᑎᔅᓴᓂᒃ. 

ᑖᒃᑯᐊ ᓱᓕ ᐱᕙᓪᓕᐊᑎᒃᑲᑦᑎᒍ, 

ᐱᔮᕆᑦᑎᐊᖅᓯᒪᖏᒻᒪᑕ ᓱᓕ.  

 

ᐊᒻᒪ ᓈᓚᐅᑎᒃᑰᑎᑦᑎᖃᑦᑕᕈᒪᒻᒪᖔᕐᒪ 

ᓱᕐᕋᓇᖅᑐᐃᑦ ᒥᔅᓵᓄᑦ ᐊᖏᑦᑕᐅᑎᒋᔾᔮᖏᒻᒥᔭᕋ 

ᐅᓪᓗᒥ. ᑕᐅᓄᖓ ᐱᓕᕆᐊᒻᒪ ᐃᓚᒋᓐᖏᒻᒪᑦ 

ᐊᑦᑎᓂᖅᓴᒥᒃ ᐊᑦᑎᓂᖅᓴᓄᑦ ᐱᓕᕆᐊᖑᒻᒪᑦ. 

ᐃᖅᑲᓇᐃᔭᖅᑎᒃᑲᓕ ᖃᐅᔨᒪᒐᓱᐊᕈᓐᓇᑕᒃᑲ 

ᑕᒪᒃᑯᓂᖓ ᐱᕙᓪᓕᐊᔪᓕᕆᔨᕈᓘᔭᕐᓂᒃ 

ᑐᓴᐅᑎᓕᕆᔨᕈᓘᔭᕐᓂᒃ ᐊᑐᕖᓐᖓᖃᑦᑕᖁᓪᓗᒋᑦ. 

ᐱᓗᐊᖅᑐᒥᒃ ᓱᕐᕋᓇᖅᑐᐃᑦ ᒥᔅᓵᓄᑦ ᑐᓴᕋᔅᓴᐅᔪᓂᒃ. 

ᖁᔭᓐᓇᒦᒃ, ᐅᖃᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓇᓚᐅᑎᒃᑯᓄᑯᐊ ᐱᐅᔪᐊᓗᐃᑦ 

ᑐᓴᖅᑎᑦᑎᔾᔪᑎᒋᔭᐅᒐᓱᐊᒋᐊᖏᑕ ᐃᓐᓇᕐᓄᑦ 

ᑎᑭᐅᑎᒐᓱᓐᓂᐊᕈᔅᓯ. ᓈᓚᐅᑎᒃᑯᑦ 

ᑐᓴᖅᑕᐅᑎᑦᑎᑐᐃᓐᓇᖃᑦᑕᕈᔅᓯ 

ᐃᓕᓐᓂᐊᑎᑦᑎᒐᓱᐊᖃᑦᑕᕈᔅᓯ ᐋᓐᓂᓇᕐᓂᖏᓐᓂᒃ 

ᓱᕐᕋᓇᖅᑐᐃᑦ ᐃᓅᓱᑦᑐᐃᑦ ᖃᕋᓴᖏᓐᓂᒃ. 

ᐃᓐᓇᑐᖃᐃᓂᓛᒃ ᐃᓐᓇᓪᓚᕇᑦ 

ᑐᓴᖅᑎᑕᐅᓪᓚᕆᖃᑦᑕᕆᐊᖃᕐᖓᑕ, 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᔨᖏᑦ ᐅᖃᖃᑎᒋᑦᑎᐊᖁᕙᒃᑲ ᑕᒪᑐᒪ 

ᒥᔅᓵᓄᑦ.  

 

ᐊᒻᒪ ᖃᐅᔨᒪᒻᒥᒐᒪ ᐋᓐᓂᐊᖅᑕᐃᓕᓕᕆᔨᒃᑯᓪᓗ 

ᖃᕋᓴᐅᔭᒃᑯᓪᓗᑦ ᐳᓚᐅᑎᕕᒃᑯᑦ ᕙᐃᔅ ᐳᒃᑯᑦ 

ᑐᓴᖅᑕᐅᑎᑦᑎᖃᑦᑕᕐᖓ ᑕᕝᕚᑲᓂ 

ᐊᑐᓗᐊᖅᑕᐃᓕᒪᑎᑦᑎᒐᓱᑦᑐᑎᒃ. ᐅᖃᖅᑏ, ᑕᐃᒫᒃ 

ᑐᕌᖅᑎᑕᐅᓯᒪᔪᓂᒃ ᐳᓚᐅᑎᕕᒃᑯᑦ ᐊᑐᕐᓗᓂ 

ᐃᓅᓱᑦᑐᓂᒃ ᑎᑭᐅᑎᓂᖅᓴᐅᒐᔭᖅᐸᓪᓚᐃᒻᒪᑕ.  

 

1990-ᖏᓐᓂ ᐅᐊᑦᑎᐊᕈ ᓴᓐᖏᔪᓪᓚᕆᐊᓗᓐᓂᒃ 

ᓴᖅᑭᔮᖅᑎᑦᑎᔪᖃᖃᑦᑕᓚᐅᖅᓯᒪᒻᒪᑦ. 

ᐋᖓᔮᕐᓇᖅᑐᐃᑦ ᓱᕋᐃᔪᓐᓇᕐᓂᖏᓐᓂᒃ ᖃᕋᓴᐅᔪᒥᒃ. 

ᑕᐃᒃᑯᐊ ᑲᓇᑕᒥ ᑏᕖᒃᑯᑦ ᐊᑯᓐᓂᕈᑎᖏᓐᓂᒃ 

ᓴᖅᑭᔮᖅᑐᖃᕕᐅᑎᖃᑦᑕᓚᐅᖅᓯᒪᒻᒪᑦ. 

ᑕᑯᔅᓴᐅᑎᑦᑎᑎᐊᒻᒪᕆᑦᑐᑎᒃ ᐋᓐᓂᖅᑕᐅᓯᒪᔪᑦ. 

ᖃᕋᓴᐅᔭᐃᑦ ᐋᖓᔮᕐᓇᑐᖅᑐᖅᑲᑦ ᐃᒪᐃᑦᑕᐅᒐᔭᕐᖓᑦ 

ᑕᑯᔅᓴᐅᓪᓚᕆᑦᑎᐊᒻᒪᕆᑦᑎᑦᑎᑎᓪᓗᑎᒃ. ᒪᓐᓂᒻᒥᒃ 

ᓵᑦᑑᔭᐅᒻᒨᓯᓪᓗᑎᒃ, ᑕᕝᕙ ᖃᕋᓴᐅᔭᐃᑦ 

ᐋᖔᔮᕐᓇᑐᖅᑐᕕᑦ ᑕᐃᒪᐃᒃᑲᔭᕐᖔᓚᖃᑦᑕᖅᑐᑎᒃ.  

 

ᒥᓂᔅᑕ ᐊᐱᕆᒍᒪᔭᕋ ᑕᐃᒪᐃᒍᓐᓇᕐᒪᖔᖅ, ᑕᐃᒫᒃ 

ᐊᖏᖅᓯᒪᓂᖃᕈᓐᓇᕐᒪᖔᖅ ᑕᕐᕆᔮᔅᓴᒥᒃ 

ᓂᐱᓕᐅᕆᒍᓐᓇᕋᔭᕐᒪᖔᖅ ᑕᕐᕆᔮᓕᐅᖅᑎᑦᑎᓗᑎᒃ 

ᐊᑐᖅᑕᐅᓂᐊᖅᑐᓂᒃ ᑐᓴᐅᒪᔭᐅᓂᖅᓴᐅᓕᖁᓪᓗᒋᑦ 

ᐋᓐᓂᓇᕐᓂᖏᑦ ᓱᕐᕋᓇᖅᑐᐃᑦ ᖃᕋᓴᕐᒧᑦ. 

ᐊᒻᒪᓗᑦᑕᐅᖅ ᖃᐅᔨᒃᑲᖅᑕᐅᓗᑎᒃ ᒪᒃᑯᑦᑐᐃᑦ 

ᑕᒪᒃᑯᓂᖓᕈᓘᔭᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒫ’ᓇᖅᖢᒍ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒍᑦ) 

ᑕᒪᒃᑯᓕᐊ ᑕᕐᕆᔮᓂᒃ ᐊᐅᓚᔫᓂᒃ ᐊᑐᖃᑦᑕᕐᓂᖅ 

ᐊᒻᒪ ᐳᓚᐅᑎᕕᕈᓘᔭᕐᓂᒃ ᑐᓴᐅᑎᓕᕆᔨᕈᓘᔭᕐᓂᒃ. 

ᐃᓅᓱᑦᑐᐃᓂᓛᒃ ᒪᒃᑯᑦᑐᐃᑦ ᓇᒥ 

ᖃᐅᔨᒋᐊᕐᕕᒋᓲᖏᓐᓃᒍᒪᒍᔪᒍᑦ, 

ᕙᐃᔅᐳᒃᓕᕆᖃᑦᑕᖅᑲᑕ ᑕᐃᑰᓇᑦᑕᐅᖅ 

ᓴᖅᑭᔮᖅᑎᑦᑎᖃᑦᑕᕈᒪᒻᒥᒐᑦᑕ. 

ᐋᓐᓂᐊᖅᑕᐃᓕᓕᕆᔨᒃᑯᑦ 

ᑕᕝᕚᑲᑐᐃᓐᓇᐅᖏᑦᑐᓂᒃ 

ᐊᑐᓗᐊᕈᓐᓃᑎᑦᑎᒐᓱᐊᕈᒪᒐᑦᑕᑦᑕᐅᖅ ᑕᒪᐅᓇ 

ᐳᓚᐅᑎᕕᒃᑯᑦ ᓴᖅᑭᔮᖃᑦᑕᕈᓘᔭᕐᓗᑕ, 

ᐊᓯᖏᓐᓂᒃᑕᐅᖅ ᐅᖃᐅᓯᖃᕐᓗᑕ. 

 

ᑖᔅᓱᒪ ᑐᔅᓯᕌᕆᕋᑖᖅᑕᖓᓕ ᐅᖃᐅᓯᕆᓗᒐ, 

ᑎᒍᑲᐃᓐᓇᕈᓐᓇᖅᑕᕋ ᐃᓱᒪᒋᕋᑖᖅᑕᖓ, 

ᐅᖃᐅᓯᓛᕋᑦᑎᒍ ᑕᒪᒃᑯᐊ ᑐᓴᐅᑎᓕᕆᔨᕈᓘᔭᒃᑯᑦ 

ᐊᑐᖅᑕᐅᒍᓐᓇᕋᔭᕐᒪᖔᑕ 

ᑕᕐᕆᔮᔅᓴᓕᐅᕈᓐᓇᕋᔭᕐᒪᖔᑕᓘᓐᓃᑦ. ᐊᒻᒪ 

ᐊᑦᑐᖅᑕᐅᖃᑦᑕᕐᓂᖏᑦ ᓴᖅᑭᔮᖅᑎᓪᓗᑎᒍ, 

ᐃᓱᒪᓕᕆᔭᐅᔭᖅᑐᖃᑦᑕᕐᖓᑕ ᑕᐃᒪ 

ᐊᒥᓱᑲᓪᓚᒻᒪᕆᐅᓕᖅᑐᐃᑦ. ᐃᓱᒫᓗᓇᖅᑐᐃᑦ 

ᐊᑕᐅᑦᑎᒥᒃ ᓄᓇᕗᒻᒥᐅᑦ ᐊᔾᔨᒌᓐᖏᑦᑐᕈᓘᔮᓗᓐᓄᑦ 

ᐱᐅᓐᖏᑦᑐᓄᑦ ᐊᑦᑐᖅᑕᐅᖃᑦᑕᕈᓐᓇᕐᖓᑕ. 

ᐋᓐᓂᐊᖓᓄᓪᓗ ᑎᒥᖓᓄᑦ ᑐᕌᖓᔪᓂᓪᓗ, ᐊᒻᒪ 

ᓱᕐᕋᓇᖅᑐᓂᒃ ᐊᑐᖃᑦᑕᖅᑐᐃᑦ 

ᐊᔪᓕᕈᑎᖃᖅᓯᒪᔪᐃᓪᓗ ᐊᔅᓱᐊᓗᒃ 

ᐃᓱᒪᕐᓗᓕᕈᓐᓇᕐᖓᑕᒎᖅ. ᐊᓯᖏᓐᓄᓪᓗ 

ᐋᓐᓂᐊᑖᕈᑕᐅᒍᓐᓇᖅᑐᑎᒃ. ᐄ, ᑖᓐᓇ 

ᐊᖏᖅᓯᒪᓂᖃᑦᑎᐊᖅᑕᕋ ᓄᓇᕗᒻᒥᐅᑦ 

ᐃᓕᓐᓂᐊᖅᑎᑕᑎᒐᓱᒍᒪᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 790 - 6(2): ᑐᓴᒐᒃᓴᖅ ᒪᓕᒐᒃᓴᖅ 

55 ᐃᖅᑲᖅᑐᐃᕕᖕᒧᐊᖅᑕᐅᑎᓪᓗᒍ 

ᐱᓕᕆᔾᔪᓰᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᐱᖁᑎᓄᑦ ᑖᒃᓰᔭᐃᔭᕐᓂᕐᒥᒃ 

ᐊᐱᖅᑯᑎᒋᒍᒪᒐᒃᑯ. ᑭᖑᓪᓕᖅᐹᒥ ᐅᖃᐅᓯᖃᕐᖓᑦ 

ᐅᖃᓚᐅᖅᑯ ᐱᖁᑎᓄᑦ 

ᑖᒃᓰᔭᐃᔭᑦᑕᕐᓂᕆᖃᑦᑕᖅᑕᖏᑦ ᐅᔭᕋᓐᓂᐊᕐᕖᑦ. 

$307,000−ᒦᓚᐅᖅᑯ. ᐊᐱᕆᔪᒪᕙᕋᓕ ᒥᓂᔅᑕ 

ᒪᓕᒐᓕᕆᓂᕐᒧ ᒪᓕᒐᒃᓴᖅ 55 ᒥᔅᓵᓄᑦ.  

 

ᐋᒡᒌᓯ 11-ᖑᑎᓪᓗᒍ, 2022-ᒥ, ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᑦ ᓵᓐᖓᑦᑎᔪᒻᒪᑦ ᒪᓕᒐᒃᓴᖅ 55-

ᒥᒃ, ᐱᖁᑎᓄᑦ ᑖᒃᓰᔭᐃᔭᕐᓂᒧᑦ ᒪᓕᒐᕐᔪᐊᕐᒥᒃ,  

ᑕᐃᒃᑯᐊ ᓄᓇᖃᖅᑏᑦ ᐃᓄᐃᑦ ᓄᓇᖁᑎᖏᓐᓂᒃ 

ᑖᒃᓰᔭᖃᑦᑕᕆᐊᖃᕋᔭᕐᖓᑕ. 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓴᖅᑎᑕᐅᔪᒪᑐᐃᓐᓇᖅᑐᖓ ᑕᒪᑐᒪ ᒥᒃᓵᓄᑦ. 

ᑐᑭᓯᒐᓗᐊᖅᑐᖓ ᑕᒪᓐᓇ 

ᐅᖃᐅᓯᕆᔪᓐᓇᖏᓐᓇᑦᑎᒍ ᒪᓕᒐᑎᒍᑦ, 

ᖃᐅᔨᔪᒪᔪᖓ ᐅᓪᓗᖓ ᓴᖅᑭᑕᐅᓯᒪᒻᒪᖔᖅ 

ᐅᕝᕙᓘᓐᓃᑦ ᑐᑭᓯᒋᐊᕈᑎᒃᓴᖅᑕᖃᕐᒪᖔᖅ ᑕᒪᑐᒪ 

ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᑯᐊ ᕿᓂᓵᑲᐃᓐᓇᕋᓗᐊᕋᒃᑯ 

ᖃᓄᐃᓕᕙᓪᓕᐊᓯᒪᓕᕐᒪᖔᖅ. ᐄ, 

ᐃᖅᑲᖅᑐᐃᕕᒃᑰᓕᖅᑐᓂᒃᑯᐊ ᐊᒻᒪ ᐱᕕᖏᑎᒍᑦ 

ᒪᓕᑦᑐᑦ. ᑐᑭᓯᒃᑲᓐᓂᕈᑎᔅᓴᓂᒃ ᐱᓯᒪᓐᓂᕈᒪ 

ᖃᓄᐃᓕᖓᓕᕐᒪᖔᑕ, ᒪᓕᒐᓕᐅᖅᑎᒧᑦ 

ᐅᖃᐅᓯᕆᒍᓐᓇᑦᑎᐊᕐᓂᐊᖅᑕᕋ, ᒫᓐᓇ ᑭᓯᐊᓂ 

ᐱᓯᒪᓐᖏᓇᑭᑦ ᐅᓪᓗᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ,  

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐊᖏᖁᑦᑕᕋᓗᐊᖅᑲᕋ ᒪᓕᒐᓕᕆᔨᒃᑯᑦ 

ᒥᓂᔅᑕᖓᑦ, ᐅᕗᖓ ᑲᑎᒪᕐᔪᐊᕕᒻᒧᑦ 

ᐅᖃᕈᓐᓇᓛᕐᒪᖔᖅ  

ᐃᖅᑲᖅᑐᐃᕕᒃᑰᕐᓂᕆᓛᖅᑕᖓᓂᒃ ᐅᓪᓗᖓᓂᒃ 

ᐅᕝᕙᓘᓐᓃᑦ ᖃᓄᐃᓕᖓᓕᕐᒪᖔᑕ ᐅᓇ ᐅᑭᐅᒃᑯᑦ 

ᐃᔅᓯᕙᓂᖅ ᐃᓱᓕᓚᐅᖅᑎᓇᒍᑦ. ᒥᓂᔅᑕ ᑖᔅᓱᒥᖓ 

ᐊᖏᕈᓐᓇᖅᑲᖃᐃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ,  

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᕈᓐᓇᖅᑐᖓ ᒫᓐᓇ 

ᑕᐃᒪᐃᒍᓐᓇᕐᓂᕋᕐᓗᖓ. ᐅᓪᓗᓂᒃ ᐱᖓᓱᓂᒃ 

ᓰᑏᕝᕙ 2024-ᒥ ᐸᕐᓇᐅᑕᐅᓯᒪᔪᑦ ᑖᒃᑯᐊ 

ᐃᖅᑲᖅᑐᐃᕕᒃᑰᓛᕐᓗᑎᒃ ᑕᐃᑲᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᓐᓇ ᒪᓕᒐᒃᓴᖅ ᑲᔪᓯᑎᑕᐅᓚᐅᖅᓯᒪᒻᒪᑦ 

ᑲᑎᒪᕐᔪᐊᕕᒻᒥᓗ ᐊᖏᖅᑕᐅᓪᓗᓂ ᒪᓕᒐᒃᓴᖅ 

ᐊᒻᒪᓗ ᑭᖑᕙᓕᕋᑦᑕ. ᒥᓂᔅᑕ ᐅᖃᕈᓐᓇᖅᑳ 

ᒪᓕᒐᓕᕆᔨᒃᑯᑦ ᐃᑲᔪᖅᓯᓪᓚᕆᓐᓂᕋᕐᓗᒋᑦ 

ᒪᓕᒐᒃᓴᒥᒃ ᑖᔅᓱᒥᖓ ᐃᓗᓕᖏᓐᓂᓪᓗ ᐊᒻᒪᓗ  

ᐱᔾᔪᑎᖓᓂᓪᓗ ᑖᔅᓱᒥᖓ ᒪᓕᒐᒃᓴᐅᑉ, 

ᐃᖅᑲᖅᑐᐃᕕᒃᑰᕆᐊᖃᕐᓂᖓ ᓈᒻᒪᓯᑉᐸᑦ ᐊᒻᒪ 

ᑕᐃᑲᓂ ᑭᒡᒐᖅᑐᐃᓕᖅᑲᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᕝᕙ ᐱᔾᔪᑎᓕᒫᕆᔭᖓ 

ᐃᖅᑲᖅᑐᐃᕕᒃᑰᕆᐊᖃᖅᑯᖅ. ᐊᑕᐅᓯᖅ 

ᐱᓕᕆᖃᑕᐅᔪᐃᑦ ᐊᑕᐅᓰᑦ ᓈᒻᒪᓴᖅᓯᒪᖏᒻᒪᑕ 

ᒪᓕᒐᓕᐅᕐᕕᒻᒥᒃ ᐋᖅᑭᑦᑕᒥᓂᐅᔪᒥᒃ. ᑕᐃᒫᒃ ᑖᓐᓇ 

ᑲᔪᓯᑎᑕᐅᑦᑎᐊᕋᓱᑦᑑᒐᓗᐊᖏᓛᒃ 

ᒪᓕᒐᕋᓛᓕᐅᖅᑕᐅᓗᓂᓗ ᐃᓗᓕᖏᓐᓂᒃ. 

ᒥᓂᔅᑕᐅᖃᑎᒐᓗᑦᑕᐅᖅ ᑖᔅᓱᒥᖓ 

ᐱᓕᕆᖃᑎᒋᕙᒻᒥᒐᒃᑯ.  

 

ᑕᐃᒃᑯᐊ ᒫᓐᓇ ᐃᖅᑲᖅᑐᐃᕕᒃᑰᖅᑕᐅᓂᓴᐅᒻᒪᑕ,  

ᕿᒥᕐᕈᒐᔭᖅᑐᐃᑦ ᐅᕙᒍᑦ ᐱᖁᔭᓕᐊᕆᓯᒪᔭᖏᓐᓂᒃ 

ᐃᖅᑲᖅᑐᐃᕕᒃᑯᑦ ᓴᐳᒻᒥᔭᔅᓴᐅᒻᒪᖔᖅ. ᒫᓐᓇ ᑕᕝᕙ 

ᐱᓕᕆᐊᖑᒻᒪᑦ ᑕᒪᓐᓇ. ᐃᖅᑲᖅᑐᐃᔨᐅᑉ 

ᓵᖓᓃᑉᐳᑦ, ᑕᐃᓐᓇᓗ ᐃᖅᑲᖅᑐᐃᔨ 

ᑐᕚᕆᓂᐊᕐᒥᔭᕗᑦᑕᐅᖅ ᑐᑭᑖᖅᑎᑦᑎᖁᓗᒍ 

ᓇᓕᐊᓐᓄᑐᐃᓐᓇᖅ. ᑖᓐᓇ ᑲᔪᓰᓐᓇᖑᓱᑦᑐᖅ 

ᑕᐃᒃᑯᐊ ᑐᑭᓯᒃᑲᓐᓂᕈᑎᔅᓴᐅᒋᐊᓖᑦ 

ᐅᑎᖅᑕᐅᕋᐅᔭᖅᐸᑦᑐᑎᒃ ᐃᖅᑲᖅᑐᐃᔨᒃᑯᓐᓄᓪᓗ. 

ᖃᓄᑐᐃᓐᓇᖅ ᐃᖅᑲᖅᑐᐃᔨᒃᑯᑦ ᐋᖅᑭᓯᑉᐸᑕ, 

ᓇᓕᐊᓐᓄᑐᐃᓐᓇᖅ ᐋᖅᑭᓯᑉᐸᑕ. 

ᑲᑎᒪᕐᔪᐊᕕᒻᒨᒃᑲᓐᓂᕆᐊᖃᖅᑲᑦ, 

ᐅᑎᖅᑎᒃᑲᔭᖅᑕᕗᑦ.  

 

ᒫᓐᓇᓕ ᒐᕙᒪᕗᑦ ᐅᖃᓪᓚᕆᖃᑦᑕᖅᑐᖅ ᐅᕙᓂ 

ᑲᔪᓯᑎᑕᐅᓯᒪᔪᑦ ᐃᑲᔪᖅᓱᖅᑎᑐᒋᑦ ᐃᖅᑲᖅᑐᐃᕕᒃᑯᑦ 

ᓵᓐᖓᔭᐅᔫᒐᓗᐊᑦ. ᐅᕙᒍᓪᓕ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4631 

ᒐᕙᒪᕗᑦ ᐊᓯᔾᔩᒐᓱᓚᐅᖅᓯᒪᖏᑦᑐᒍᑦ ᓱᓕ 

ᐱᖁᔭᓕᐊᖑᓯᒪᔪᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ Hᐃᒃᔅ. 

 

ᐊᐱᖅᑯᑦ 791 - 6(2): ᑮᓇᐅᔭᓕᕆᓂᖅ 

ᐊᒥᐊᒃᑯᓂᑦ ᐊᑭᑐᔫᑎᓄᑦ 

ᐱᓕᕆᐊᖑᓚᐅᖅᑎᓪᓗᒋᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᖓᓐᓄᑦ 

ᑮᓇᐅᔭᓕᕆᒃᑯᑦ.  

 

ᐅᖃᖅᑏ, ᐊᐱᕆᔪᒪᔪᖓ ᖃᓄᖅ ᐊᒥᐊᒃᑯᖏᑦ 

ᑎᑎᕋᖅᑕᐅᕙᒻᒪᖔᑕ ᐱᖁᑎᕐᔪᐊᓕᐅᖅᑐᖃᖅᑎᓪᓗᒍ 

ᑮᓇᐅᔭᓂᒃ ᐊᒥᐊᒃᑯᒐᐃᒻᒪᑦ ᓇᐅᒃᑯᑦ 

ᓴᖅᑭᔮᖅᐸᑉᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ 

ᐊᒥᐊᒃᑯᑕᖃᓕᕐᓂᖅᐸᑦ, ᐅᑎᖅᑎᑕᐅᒐᔭᖅᑐᖅ 

ᐱᓕᕆᕕᑦᑎᓐᓄᑦ, ᐊᒻᒪᓗ ᐃᓱᒪᒋᐊᕋᔭᖅᑐᑕ 

ᓴᓂᕐᕙᐃᓂᕐᒥᒃ ᑮᓇᐅᔭᖁᑎᑦᑎᓐᓄᑦ, ᑐᑭᓯᔭᒃᑯᑦ, 

ᐅᖃᖅᑏ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ,  

ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇᒫᖑᓚᐅᖅᑐᖅ ᑮᓇᐅᔭᐃᑦ ᐊᑐᖅᑐᒃᓴᐃᑦ 

ᐅᖃᐅᓯᐅᑎᓪᓗᒋᑦ, ᒥᓂᔅᑕᐅᔪᖅ ᐅᖃᖅᑲᐅᒻᒪᑦ 

ᓂᕆᐅᒋᔭᐅᔪᓂᒃ ᐊᑭᓕᒃᓴᐅᔪᓂᒃ ᑕᒫᓂ ᐊᕐᕌᒍᒥ. 

ᑖᓐᓇ $25 ᒥᓕᐊᓐ ᐱᔭᐅᓚᐅᖅᑐᖅ ᑲᖏᖅᖠᓂᕐᒥ 

ᐸᖅᑭᔭᐅᖏᓐᓇᖅᑐᒃᑯᕕᒻᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ,  

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᖃᐅᔨᒋᐊᑦᑎᐊᕆᐊᖃᕐᓂᐊᖅᑕᕋᓗᐊᕋ, ᑭᓯᐊᓂ 

ᑕᐃᒪᐃᑦᑐᒋᔭᕋ ᑕᐃᒪᐃᓕᖓᓱᒋᔭᕋ.  

ᖃᐅᔨᒋᐊᑦᑎᐊᕆᐊᓕᒐ ᐱᓕᕆᔨᐅᔪᓂᒃ ᐃᓗᓕᖏᑦ 

ᖃᓄᐃᓕᖓᒻᒪᖔᑕ ᐊᒻᒪᓗ ᑕᐃᓐᓇ ᐱᓪᓗᒍ 

ᑐᓴᖅᑕᐅᑎᑕᐅᔪᔪᖅ ᐊᒻᒪ ᒫᓐᓇ ᑖᒃᑯᐊ 

ᒥᔅᓴᐅᓯᓯᒪᔭᕗᑦ ᑮᓇᐅᔭᖅᑐᕈᑎᒃᓴᑦ 

ᐱᔪᓐᓇᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 792 - 6(2): ᑎᒃᑯᐊᖅᑕᐅᔪᑦ 

ᐃᖅᑲᓇᐃᔭᕐᓂᕐᒧᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᓕᓴᕆᒃᑲᓐᓂᕈᓐᓇᕋᕕᓐᖓ ᐊᐃᑉᐹᓂᒃ. ᐅᖃᖅᑏ, 

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᐱᔾᔪᑎᖃᖅᑐᑦ ᐃᑉᐸᔅᓴᖅ ᐅᖃᐅᓯᕆᓚᐅᖅᑕᖏᓐᓄᑦ 

ᑖᒃᑯᐊ ᐃᖅᑲᓇᐃᔮᖅᑖᖅᑎᑕᐅᑦᑕᐅᑎᒋᖃᑦᑕᖅᑐᒥᓃᑦ 

ᒐᕙᒪᒃᑯᓐᓂ ᐃᖅᑲᓇᐃᔮᓂᒃ.  

 

ᐅᖃᖅᑏ, ᒥᓂᔅᑕᐅᑉ ᐅᖃᐅᓯᖏᑦ 

ᓇᐃᑦᑐᑯᓘᓚᐅᕐᒪᑕ, ᑕᐃᒪᐃᒻᒪᑦ ᖁᕕᐊᑉᐳᖓ 

ᐱᕕᖃᖅᑎᒍᓐᓇᕋᒃᑯ ᐅᓪᓗᒥ 

ᓇᓗᓇᐃᖅᓯᑲᓐᓂᖁᓪᓗᒍ. 

 

ᐅᖃᖅᑏ, ᐅᖃᐅᓯᖓᓂᒃ ᒥᓂᔅᑕ ᐅᖃᓚᐅᕐᖓᑦ 106 

ᐃᓄᐃᒡᒎᖅ ᐃᖅᑲᓇᐃᔮᓂᒃ ᑐᓂᔭᐅᑐᐃᓐᓇᓂᕐᖓᑕ 

7-ᓂᒃ ᑕᖅᑭᑦ ᐊᓂᒍᖅᑎᓪᓗᒋᑦ. ᑖᒃᑯᐊᖃᐃ 2023-

2024-ᒥ ᑮᓇᐅᔭᓕᕆᔨᔾᔪᑏᑦ ᐊᕐᕌᒍᖓᓂᖅᑲᐃ 

ᐅᖃᐅᓯᓕᒥᓂᖅ. ᑖᓐᓇ ᓱᓕᓐᖏᑉᐸᑦ,  

ᐅᖃᖅᑎᐊᓂᐊᖅᑐᓴᐅᒻᒪᑦ ᒥᓂᔅᑕ ᑭᐅᓕᕈᓂ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ, 

ᐅᖃᐅᓯᖃᖅᓯᒪᔪᒐᓚᐅᒻᒪᑕ ᐃᖅᑲᓇᐃᔮᑦ 

ᓴᖅᑭᔮᑦᑎᐊᓂᖅᓴᐅᑎᑕᐅᖃᑦᑕᖁᔭᐅᓪᓗᑎᒃ 

ᓄᓇᕗᒻᒥ ᓄᓇᓕᖏᓐᓂᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᑦ 106 ᑖᒃᑯᐊ 

ᑎᒃᑯᐊᖅᑕᐅᑐᐃᓐᓇᖅᑐᒥᓃᑦ ᐃᖅᑲᓇᐃᔮᓄᑦ, 

4632 

ᓯᐊᒻᒪᑦᑕᐅᓯᒪᔪᓄᑦ ᓯᐊᒻᒪᑦᑕᐅᓯᒪᖏᑦᑐᓄᓪᓗ 

ᖃᓄᖅ ᐃᓕᔭᐅᓐᓂᖅᑲᑦ ᑖᒃᑯᐊ ᐃᖅᑲᓇᐃᔮᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑲᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. (ᑐᓵᔨᑎᒍᑦ) ᐊᓕᐊᓇᐃᒍᓱᑉᐳᖓ 

ᑖᔅᓱᒥ ᐊᐱᕆᔪᐊᓐᓅᒻᒪᑦ ᐊᒻᒪ ᐊᖏᖃᑎᖃᖅᑐᖓ 

ᑖᒃᑯᐊ ᑕᐃᒪᓐᓇᑦᑕᐅᖅ ᐃᖅᑲᓇᐃᔭᖅᑎᒃᓴᓂᒃ 

ᐃᓕᓯᑐᐃᓐᓇᖃᑦᑕᕆᐊᖃᓪᓚᕆᒃᑲᑦᑕ ᓄᓇᕗᒻᒥ.  

 

ᒫᓐᓇᐅᔪᑦ ᐱᓯᒪᓐᖏᓐᓇᒃᑭᑦ ᐃᓗᓕᑯᓘᔭᖏᑦ, ᖃᔅᓯᑦ 

ᐃᖃᓗᐃᑦ ᓯᓚᑖᓂ ᐃᖅᑲᓇᐃᔭᓕᕐᒪᖔᑕᓄ, 

ᓄᓇᓕᖕᓃᑦᑐᑦ, ᑭᓯᐊᓂ ᐊᔾᔨᒋᓐᖏᑦᑐᑦ 

ᐱᓕᕆᕕᐅᔪᑦ, ᑕᒪᒃᑯᐊ ᖃᐅᔨᒋᐊᕐᕕᒋᓂᐊᖅᐸᒃᑲ 

ᖃᔅᓯᑦ ᐃᖅᑲᓇᐃᔭᖅᑎᐅᓚᐅᑲᐱᓪᓚᖃᑦᑕᖅᑐᑦ 

ᑎᒃᑯᐊᖅᑕᐅᑐᐃᓐᓇᕈᓐᓇᕐᒪᖔᑕ.  

ᐃᖅᑲᓇᐃᔭᐃᓐᓇᕐᓂᐊᓕᕐᓗᑎᒃ. ᑕᒪᑐᒥᖓ 

ᐱᓕᕆᐊᑦᑎᓂᐊᖅᑐᒍᑦ ᓄᓇᓕᓕᒫᓂᒃ ᑐᓴᒐᒃᓴᓂᒃ 

ᐱᓇᓱᓐᓂᐊᖅᐳᒍᑦ ᐱᓕᕆᕕᑦᑎᒍᑦ. ᐄ, 

ᑐᓴᒐᒃᓴᑲᓐᓂᕐᓂᒃ ᖃᐃᑦᑎᒍᓐᓇᖅᑐᖓ, ᖃᔅᓯᑦ 

ᓄᓇᓕᓐᓃᖔᕐᒪᖔᑕ ᐃᖃᓗᐃᑦ ᓯᓚᑖᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓗ, 

ᖁᔭᓕᑦᑎᐊᖅᐸᕋ ᑭᐅᖕᒪᑦ.  

 

ᐅᖃᖅᑏ, ᑖᒃᑯᐊ ᑐᓴᒐᒃᓴᑦ ᓴᖅᑭᑕᐅᖃᑦᑕᕐᒪᑕ 

ᐃᖅᑲᓇᐃᔭᖅᑎᓂᑦ ᐅᓂᒃᑲᐅᓯᐅᖃᑦᑕᖅᑎᓪᓗᒋᑦ 

5,500-ᖑᒻᒪᑕᒎᖅ ᓄᓇᕗᑦ ᒐᕙᒪᒃᑯᖏᓐᓂᒃ 

ᐃᖅᑲᓇᐃᔮᒃᓴᐃᑦ. 

 

ᑖᒃᑯᐊ ᐃᓄᐃᒡᒎᖅ ᐃᖅᑲᓇᐃᔭᖅᑏᑦ 

ᐊᒡᓚᕝᕕᓕᕆᓂᕐᒧᑦ ᐃᑲᔪᖅᑐᐃᑦ. 85%-ᖏᑦ ᑖᒃᑯᐊ 

ᐃᖅᑲᓇᐃᔭᖅᑐᐃᑦ ᐃᓄᐃᑦ ᐃᖅᑲᓇᐃᔭᖅᑏᑦ. ᓲᕐᓗ 

9-ᖑᔪᑦ 10-ᓂᒃ ᐃᖅᑲᓇᐃᔮᒃᓴᓂᒃ.  

 

ᑖᒃᑯᐊ ᐊᒡᒍᖅᑐᖅᓯᒪᓪᓗᑎ ᐃᓄᓐᓂᒃ 

ᐃᖅᑲᓇᐃᔭᖅᑎᑭᒃᓴᕐᓂᖅᐹᖅ ᐊᖓᔪᖅᑲᐅᑏᑦ 

ᐃᖅᑲᓇᐃᔭᕐᕕᖏᑦ. 20%-ᖏᑦ ᐃᖅᑲᓇᐃᔭᖅᑏᑦ 

ᐃᓄᐃᑦ, ᑖᓐᓇ 1, ᐊᑕᐅᓯᖅ ᓲᕐᓗ ᑕᓪᓕᒪᓂᒃ 

ᐃᖅᑲᓇᐃᔭᖅᑎᓂ.  

 

ᒥᓂᔅᑕ ᐅᖃᕈᓐᓇᖅᐹᑦ ᑖᒃᑯᓇᓂ 106-ᖑᔪᖅ 

ᑎᒃᑯᐊᖅᑕᐅᓚᐅᖅᑐᑦ ᐃᓄᐃᑦ, ᐊᖏᔪᖅᑲᐅᑎᕙᑦ 

ᐅᕝᕙᓘᓐᓃᑦ ᐱᓕᕆᔨᒻᒪᕆᖕᒧᑦ ᐃᓕᔭᐅᓯᒪᕙᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑏᑦᑎᔩ. (ᑐᓵᔨᑎᒍᑦ) ᑖᓐᓇ ᐊᐱᖅᑯᑎᑦᑎᐊᕙᒃ. 

ᐅᓪᓛᖅ ᐊᖏᖅᑰᖅᑲᐅᕙᕋ. ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐃᓚᐅᒑᖓᑕ ᓯᕗᓕᖅᑎᒃᓴᑦ 

ᐱᓕᕆᐊᖏᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ 

ᓯᕗᓕᖅᑎᓐᖑᕆᐅᖅᓴᔪᓄᑦ, 

ᓇᓗᓇᐃᖅᓯᓯᒪᑦᑎᐊᖅᐳᑦ ᐊᖏᖅᓯᒪᓂᑦᑎᓐᓂᒃ 

ᐃᓄᐃᑦ ᐃᖅᑲᓇᐃᔭᖅᑎᑦ ᐊᐅᓚᑦᑎᔨᐅᓂᖏᓐᓂᒃ 

ᐅᕝᕙᓘᓐᓃᑦ ᑐᑭᒧᐊᒃᑎᑦᑎᔨᓂᒃ 

ᐃᖅᑲᓇᐃᔮᖅᑖᖅᐸᓪᓕᐊᓂᖏᓐᓂᒃ 

ᐃᖅᑲᓇᐃᔭᕐᕕᖏᓐᓂᒃ 

ᐃᓕᓐᓂᐊᖅᑎᑕᐅᕙᓪᓕᐊᑎᓪᓗᒋᑦ. 

ᑕᑯᔪᒪᓪᓚᕆᑦᑐᒍᑦ ᐊᖏᓪᓕᒋᐊᖅᓯᒪᔪᒥᒃ ᑕᒪᑐᒧᖓ, 

ᑭᓯᐊᓂᓕ ᑕᒪᑐᒧᖓ ᓇᓗᓇᐃᖅᑕᐅᓯᒪᔪᒧᑦ 

ᖁᑦᑎᓐᓂᖏᓐᓄᑦ ᑎᒃᑯᐊᖅᓯᓂᕐᒧᑦ, 

ᑐᓴᖅᑎᑦᑎᔭᕆᐊᖃᕐᓂᐊᕐᖅᑐᖓ ᒪᓕᒐᓕᐅᖅᑎᒧᑦ 

ᐅᐊᑦᑎᐊᕈ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ 

ᐃᓚᒋᐊᕈᑏᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐃᖅᑲᓇᐃᔭᖅᑎᓪᓗᑕ ᐊᑐᕈᒫᖅᑐᓂᒃ 

ᐊᐅᓚᔾᔪᑎᒃᓴᓄᑦ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᑏᑦ ᑐᖏᓕᖏᑕ ᒥᓂᔅᑕᐃᑦ ᐅᓄᑲᓪᓚᖕᒪᑕ 

ᐃᓐᓄᒃᓯᒪᖏᑦᑐᑦ ᐅᕝᕙᓘᓐᓃᑦ 

ᐃᓐᓄᒃᑕᐅᓚᐅᑲᑐᐃᓐᓇᖅᓯᒪᔪᑦ ᖃᓪᓗᓈᓄᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᑦ 

ᐃᓄᓪᓚᕆᐅᖏᑦᑐᑦ ᑎᒃᑯᐊᖅᑕᐅᓂᕐᒪᖔᑕ 2023-

2024 ᐊᕐᕌᒍᐊᓄᑦ ᐊᒻᒪᓗ ᐊᖏᕈᓐᓇᖅᐹ 

ᐃᓐᓄᒃᓯᒪᖏᑦᑐᑦ ᑕᒪᒃᑯᐊ ᐊᖓᔪᖅᑲᐅᑏᑦ 

ᐃᓂᒋᔭᖏᑦ ᓴᖅᑭᑕᐅᖁᓪᓗᒋᑦ ᐃᖅᑲᓇᐃᔮᒃᓴᓂᒃ 

ᑎᒃᑯᐊᖅᓯᓚᐅᖏᓐᓂᖏᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᒃᑯᐊ ᒫᓐᓇ 

ᐅᓄᖅᑑᖕᒪᑕ ᐊᐱᖅᑯᑎᑎᑦ, ᑭᓯᐊᓂ 

ᐅᖃᕈᓐᓇᖅᑐᖓ ᒫᓐᓇ ᐃᖅᑲᓇᐃᔭᖅᓯᓐᓈᖅᑐᑎᑦ 

ᐃᓕᓐᓂᐊᖅᑐᑦ ᑐᖏᓕᔅᓴᐅᓂᕐᒧᑦ ᒥᓂᔅᑕᒧᑦ 

ᐃᓄᐃᓐᓇᐅᕗᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, ᖃᐅᔨᒪᒋᑦᑎ  

ᐊᐱᖅᓱᕐᓇᖅ ᐃᓱᓕᖕᒪᑦ. ᐱᒋᐊᓚᓐᖏᓂᑦᑎᓐᓂ 

ᐊᓯᐊᓂᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒍᓗᐊᖅᐳᖓ 

ᐅᑎᕈᒪᓪᓗᖓ ᑲᑎᒪᔾᔪᑎᒃᓴᑎᓐᓂ ᑕᓪᓕᒪᖓᓄᑦ,  

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, ᑲᒪᔾᔪᑎᒃᓴᑦᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᐅᖃᑕᐅᔪᖅ ᑖᓐᓇ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕐᒪᑦ 

ᑲᑎᒪᔾᔪᑎᒃᓴᑎᓐᓄᑦ ᑕᓪᓕᒪᖓᓐᓄᑦ ᐅᑎᕈᒪᓪᓗᓂ. 

ᐋᒃᑳᖅᑐᖃᖅᐹ? ᐋᒃᑳᖅᑐᖃᓐᖏᒻᒪᑦ. ᑲᑎᒪᔾᔪᑎᒃᓴᖅ 

5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ 

ᒪᓕᒐᓕᐅᕐᕕᖕᒧᑦ. ᒥᔅ ᐳᕉᔅᑐ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᓕᐊᓇᒍᓱᒃᑐᒻᒪᕆᐊᓘᔪᖓ ᓂᑯᕕᒃᓴᕆᐊᒃᓴᖅ 

ᕼᐊᓘᕈᒪᓪᓗᒍ ᑖᓐᓇ ᓴᓂᑦᑎᐊᓐᓂ 

ᐃᒡᓗᖃᖃᑦᑕᓚᐅᖅᑐᑦ ᐅᓖᐱᑲ ᕖᕕ, 

ᐊᐅᓪᓚᓚᐅᕐᒪᑦ ᖃᐅᔨᒪᔭᐃᓐᓇᕆᒐᑦᑎᒍ 

ᐱᒻᒪᕆᐊᓪᓗᓂ ᑕᓚᕖᓴᒃᑯᑦ ᓴᖅᑭᔮᖃᑦᑕᖅᖢᓂ, 

ᐃᓕᓴᐃᖃᑦᑕᕐᓂᑯ ᓂᕿᑦᑎᐊᕙᓕᕆᓂᕐᒥᒃ,  

ᐊᒃᓱᐊᓗᒃ ᐅᕙᑦᑎᓐᓄᑦ ᐱᖕᒪᕆᐅᖕᒪᑦ, 

ᐊᓕᐊᓇᐃᒍᓱᒃᑐᖓ ᐅᑎᖅᑐᐊᓐᓅᒻᒪᑦ ᑕᒪᐅᖓ ᐊᒻᒪ 

ᐃᖃᓗᖕᓄᑦ ᐳᓛᕐᓂᕐᓂᒥᒃ ᖁᕕᐊᓱᒃᑎᐊᖁᕙᕋ.  

 

ᐅᖃᖅᑏ, ᐅᓪᓗᒥ ᑐᓐᖓᓱᒃᑎᑦᑐᒪᔭᕋ ᐱᖃᑎᐊᓗᒐ, 

ᒪᕆ ᐳᐃᓘ, ᐊᒻᒪᓗ ᒪᕐᕉᒃ ᓄᐊᑯᓕᖏᒃ. ᑕᐃᒥᐊᓐ 

ᐳᐃᓘ, 13-ᓂᒃ ᐅᑭᐅᖃᖅᑐᖅ, ᐊᑎᖃᖅᑎᑕ 

ᐃᓚᐃᔭ ᓇᐅᔫᓚᐅᖅᓯᒪᔪᒥ. ᑐᕆᔅᑕᓐ ᐳᐃᓘ 10-ᓂᒃ 

ᐅᑭᐅᓕᒃ, ᐊᑎᖃᖅᑐᖅ ᐋᑲᑲ ᓴᑖᖑᓚᐅᖅᓯᒪᔪᒥᒃ. 

ᓂᐅᕐᕈᓯᒪᔪᑦ ᑯᐸᐃᒃ ᓯᑎᒥᑦ ᐅᐱᕐᖔᒃᑯᑦ 

ᓄᖅᑲᖓᑲᐃᓐᓇᑎᓪᓗᒋᑦ ᐃᓕᓐᓂᐊᕐᕕᖏᑦ, ᐊᒻᒪᓗ 

ᑐᓐᖓᓱᒃᑎᒍᒪᕙᒃᑲ ᒪᓕᒐᓕᐅᕐᕕᒻᒧᑦ ᐊᒻᒪᓗ 

ᖁᕕᐊᒋᓗᒋᑦ ᐳᓛᕆᐊᕐᓂᓯ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᕐᕕᖕᒧᑦ 

ᑐᓐᖓᓱᒋᑦᑎ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᑕᕝᕗᖓ 

ᐅᑎᖅᑎᑦᑎᒍᓐᓇᕋᕕᑦ. ᑕᐃᒫᑦᑕᐅᖅ 

ᓇᖏᖅᓯᔾᔪᑎᖃᖅᑐᖓ ᑖᓐᓇ ᐃᓪᓗᑯᓗᒐ, 

ᐃᓪᓗᓪᓚᕆᒋᓪᓗᒍ ᐊᑖᑕᒋᓚᐅᖅᑕᖓᓗ ᐊᓈᓇᒐᓗ 

ᐊᓂᒌᑦᑐᑎᒃ ᓇᔭᒌᑦᑑᒃ. ᑐᓐᖓᓱᖁᕙᒋᑦ, 

ᒫᓐᓇᕋᑖᑦᑎᐊᖅ ᑲᑎᓐᖓᓪᓗᑕ ᐅᖃᓚᐅᖅᑐᒍᑦ 

ᑕᑯᓚᐅᖅᓯᒪᒍᓐᓃᕋᑦᑕ ᑕᒫᓂ ᐃᖃᓗᓐᓂᒃ, ᖃᖓ 

ᖃᐃᓛᓕᕋᓗᐊᕐᒪᖔᖅ. ᑐᓐᖓᓱᒋᑦ, ᑕᒪᐅᖓ 

ᓄᓇᕘᒧᑦ ᐅᑎᑲᐃᓐᓇᖅᑐᑯᓘᒻᒥᒐᕕᑦ. 

ᐃᓚᑯᓗᑦᑎᓪᓗ ᑲᑎᓐᖓᓪᓗᒋᑦ ᑕᒫᓂ ᐊᔭᑯᓗᐃᑦ 

ᑕᑲᓇᓂ ᐃᓐᓇᒃᑯᕕᒻᒧᑦ ᐅᑎᒃᑲᓐᓂᖅᓯᒪᓕᕆᕗᑦ 

ᑐᓴᐅᒪᓂᐊᕋᕕᐅᑉ. ᑖᔅᓱᒥᖓ ᑕᑯᒋᐊᒥᒃ 

ᖁᕕᐊᖅᑲᐅᕗᖓ ᖁᕝᕙᑲᓐᓂᖅᑐᖓᓗ. ᑐᓐᖓᓱᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᔅᓯ 

ᒪᓕᒐᓕᐅᕐᕕᓯᓐᓄᑦ. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ 

ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ  

ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 

9. ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ. ᑲᑎᒪᔾᔪᑎᒃᓴᖅ 10. 

ᑭᐅᔾᔪᑏᑦ ᑮᓇᐅᔭᖅᑐᕈᑎᒃᓴᓄᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 11.  

ᐊᑎᓕᐅᖅᓯᒪᔪᖅᑎᒍ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 

12. ᑭᐅᔾᔪᑏᑦ ᐊᑎᓕᐅᖅᓯᒪᔪᖅᑎᒍᑦ ᑐᒃᓯᕋᐅᑎᓄᑦ.  

ᑲᑎᒪᔾᔪᑎᒃᓴᖅ 13. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ.  

ᒪᓕᒐᓕᐅᖅᑎ ᐃᖃᓗᐃ−ᑕᓯᓗᖕᒧᑦ, ᒥᔅᑕ Hᐃᒃᔅ. 
 

ᑲᑎᒪᔾᔪᑎᒃᓴᖅ 13: ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ ᐅᓂᒃᑳᖏᑦ 
 

ᑲᑎᒪᔨᕋᓛᑦ ᐅᓂᒃᑳᖓᑦ 027 - 6(2): 

ᓴᖅᑭᑕᐅᓂᖓ ᑲᑎᒪᔨᕋᓛᑦ ᐅᓂᒃᑳᖓ 

ᕿᒥᕐᕈᓚᐅᖅᑎᓪᓗᒋᑦ 2021-2022-ᒥ 

ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ ᓄᓇᕗᒥ 

(Hᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᒃᑐᖓ ᓴᖅᑭᖅᓯᓪᓗᖓ ᐅᓂᒃᑳᓕᐊᒥᓂᖏᓐᓂᑦ 

ᑲᑎᒪᔨᕋᓛᑦ ᐱᔾᔪᑎᖃᖅᑐᓂᑦ 

ᕿᒥᕐᕈᔭᐅᓂᒥᓂᖏᓐᓂᑦ 2021-2022 ᓄᓇᕗᑦ 

ᑮᓇᐅᔭᓕᕆᔾᔪᑎᒥᓂᖏᑦ.  

 

ᑖᒃᑯᐊ ᑲᑎᒪᔨᕋᓛᖑᔪᑦ ᓇᐅᑦᓯᖅᑐᖅᑎᐅᔪᑦ 

ᒐᕙᒪᒃᑯᑦ ᐊᓚᓂᖏᓐᓂᑦ ᑮᓇᐅᔭᖅᑐᕈᑎᖏᓐᓄᓪᓗ 

ᑕᓚᕖᓴᒃᑰᖅᑐᑎᒃ ᓈᓚᓐᓂᖃᖅᑎᑦᑎᔪᒻᒪᑦ 

ᐱᔾᔪᑎᖃᖅᑐᑎᒃ ᒫᓐᓇᓕᓴᐅᓛᖑᔪᓂᑦ 

ᒪᓕᒐᓕᐅᕐᕕᖕᒧᑦ ᓴᖅᑭᖅᑕᐅᓯᒪᔪᓂᑦ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᒥᓂᖏᓐᓂᑦ ᓯᑎᐱᕆ 21, 2023-

ᒥᑦ. ᑲᑎᒪᔨᕋᓛᑦ ᓈᓚᓐᓂᖃᖅᑎᑦᑎᓂᖓ 

ᐊᑐᖅᑕᐅᔪᔪᖅ ᑲᑎᒪᕐᔪᐊᕐᕕᖓᓂ ᒪᓕᒐᓕᐅᕐᕕᐅᑉ 

ᐊᒻᒪᓗ ᑕᑯᒃᓴᐅᑦᑕᐅᑎᒋᔪᓪᓗᓂ ᓄᓇᕗᓕᒫᒥ. 

ᑕᐃᓐᓇ ᓈᓚᓐᓂᖃᖅᑎᑦᑎᓂᖅ ᒪᑐᐃᖓᔪᔪᖅ 

ᑭᒃᑯᑐᐃᓐᓇᕐᓄᑦ ᐱᕙᓪᓕᐊᔪᓕᕆᔨᓄᓪᓗ 

ᐃᓯᖅᑕᐅᔪᓐᓇᖅᑐᓂ ᑕᑯᕋᓐᓈᖅᑕᐅᔪᓐᓇᖅᑐᓂ 

ᑲᑎᒪᕐᔪᐊᕐᕕᐅᑉ ᐳᓛᕐᕕᖓᓂᑦ, ᐊᒻᒪᓗ 

ᑕᑯᒃᓴᐅᑦᑕᐅᑎᒋᔪᒋᓪᓗᓂ ᒪᓕᒐᓕᐅᕐᕕᐅᑉ 

ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂ. 

ᓈᓚᓐᓂᖃᖅᑎᑦᑎᓂᕐᒥᒃ ᐅᖃᐅᓯᒥᓂᐅᔪᑦ 

ᓇᕿᑦᑕᖅᑕᐅᓯᒪᓪᓗᑎᒃ ᐊᑐᐃᓐᓇᐅᔪᑦ 

ᒪᓕᒐᓕᐅᕐᕕᐅᑉ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓂ.  

ᐅᖃᕆᐊᖅᑐᖅᓯᒪᔪᑦ ᓴᖅᑭᔮᖅᑐᑎᒃ ᑲᑎᒪᔨᕋᓛᑦ 

ᓵᖓᓂ ᐃᓚᖃᓚᐅᖅᑐᑦ ᐊᒥᓱᑲᓪᓚᓐᓂᑦ 

ᐊᖏᔪᖅᑳᒡᒍᑎᐅᔪᓂᑦ ᐊᓪᓚᕝᕕᖓᓃᓐᖔᖅᑐᓂᑦ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᑎᖓᑕ ᐊᒻᒪᓗ ᓄᓇᕗᑦ 

ᒐᕙᒪᖓᑕ ᐱᓕᕆᕕᖏᓐᓂᑦ ᑮᓇᐅᔭᓕᕆᔨᒃᑯᑦ 

ᐊᒻᒪᓗ ᐊᕙᑎᓕᕆᔨᒃᑯᑦ. ᑲᑎᒪᔨᕋᓛᑦ ᖁᔭᓕᔪᑦ 

ᑕᐃᒃᑯᐊ ᐅᖃᕆᐊᖅᑐᖅᓯᒪᔪᓐᓇᓚᐅᕐᒪᑕ.   

 

ᐅᖃᖅᑏ, ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᑦ 

ᐃᓗᓕᖃᕐᒪᑕ 6-ᓂᑦ ᑎᑎᕋᖅᓯᒪᔪᓂᑦ 

ᐊᑐᓕᖁᔭᓕᐊᒥᓂᖏᓐᓂᑦ ᑐᕌᖅᑎᒃᓯᒪᔭᖏᓐᓂᑦ 

ᓄᓇᕗᑦ ᒐᕙᒪᖓᓄᑦ, ᑕᐃᒃᑯᐊᓗ ᐅᑯᓂᖓ 

ᐃᓚᖃᖅᑐᑎᒃ:  

 

• ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᑦ ᐊᒻᒪᓗ 

ᑮᓇᐅᔭᑦ ᖃᓄᖅ ᐊᐅᓚᑕᐅᒻᒪᓴᖔᑕ 

ᓴᖅᑭᔮᕆᐊᖃᕐᓂᖏᓐᓂᑦ, 

ᒪᑭᒪᐃᓐᓇᖅᑎᒐᒃᓴᐅᓂᖓ ᐊᒻᒪᓗ 

ᐊᓯᔾᔨᖅᑕᕈᓐᓇᕐᓂᖓ; 

• ᐅᓗᕆᐊᓇᖅᑐᑦ ᐊᒻᒪᓗ ᑐᑭᓯᓇᖅᓯᓯᒪᓐᖏᑦᑐᑦ; 

• ᐱᓕᕆᓂᕆᕙᑦᑕᖏᑦ ᓄᓇᕗᑦ ᒐᕙᒪᖓᑕ 

ᓱᖁᖅᓯᒪᔪᓄᑦ ᓄᓇᓄᑦ ᐱᓕᕆᖃᑎᒌᑦᑎᖏᑦ; 

• ᓯᕗᓂᕆᓛᖅᑕᑎᓐᓂ ᐊᓯᔾᔨᖅᓯᓂᐅᓛᖅᑐᑦ 

ᑮᓇᐅᔭᓕᕆᔾᔪᑎᖏᓐᓂᑦ; ᐊᒻᒪᓗ 

• ᖃᓄᐃᓕᖓᓕᕐᒪᖔᑕ ᑮᓇᐅᔭᓕᕿᔨᒃᑯᑦ 

ᐊᒡᒍᑎᖅᓯᒪᓂᖏᑕ ᓯᕗᓪᓕᐅᖁᓯᒪᔭᖏᑦ ᐊᒻᒪᓗ 

ᐱᒋᐊᖅᑎᒃᓯᒪᔭᖏᑦ.  

ᓯᕗᒧᑦ ᑕᑯᒋᐊᕐᓗᑕ, ᑲᑎᒪᔨᕋᓛᑦ 

ᓂᕆᐅᒋᔭᖃᑦᑎᐊᖅᐳᑦ 

ᓈᓚᓐᓂᖃᖅᑎᑦᑎᓂᕆᓛᖅᑕᒥᓄᑦ ᑕᓚᕖᓴᒃᑯᕐᓗᑎᑦ 

2024-ᒥ ᐃᔾᔪᑎᖃᖅᑐᓂᑦ ᑭᖑᓪᓕᐅᓛᖅᑐᓂᑦ 

ᒐᕙᒪᒃᑯᑦ ᑮᓇᐅᔭᖅᑐᕈᑎᒥᓂᖏᓐᓂᑦ. ᑖᒃᑯᐊ 

ᓈᓚᓐᓂᖃᖅᑎᑦᑎᓂᐅᔪᑦ ᓂᕆᐅᒋᔭᐅᒻᒪᑕ 

ᐱᕕᖃᖅᑎᑦᑎᓛᕐᓂᖏᓐᓄᑦ ᐃᓗᓕᖏᓐᓂᑦ 

ᐃᓱᒪᒃᓴᖅᓯᐅᕈᑎᖃᕐᓂᕐᒥᑦ ᐱᓪᓗᒋᑦ ᐊᒥᓱᑲᓪᒪᐃᑦ 

ᓴᖅᑭᐸᓪᓕᐊᓯᒪᔪᑦ ᐃᓱᒫᓗᓇᖅᑐᑦ ᐊᒻᒪᓗ 

ᐅᖃᐅᓯᐅᔭᕆᐊᓖᑦ, ᐅᑯᓂᖓ ᐱᖃᓯᐅᔾᔨᓗᑎᑦ: 

 

• ᖃᐅᔨᔭᒥᓂᕐᓂᑦ ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒋᑦ 

ᐅᖅᓱᐊᓗᓕᕆᔨᒃᑯᑦ ᐅᑎᖅᑕᖅᑐᖁᑎᖏᑦ 

ᑮᓇᐅᔭᑦ ᐊᒻᒪᓗ ᐅᖅᓱᐊᓗᓕᕆᔨᒃᑯᑦ 

ᐅᖅᓱᒃᓴᓄᑦ ᐊᑭᑦᑐᑳᓪᓚᔭᐃᒃᑯᑎᖏᑦ ᑮᓇᐅᔭᑦ; 

• ᓴᖅᑭᔮᑦᑎᐊᓂᖅᓴᕈᖅᑎᑕᐅᓗᑎᒃ ᐃᓗᓕᖏᑦ 

ᐅᓂᒃᑳᓕᐅᖅᑎᓪᓗᒋᑦ ᓄᓇᕗᒻᒥ ᑖᒃᓯᓄᑦ ᑮᓇᐅᔭᓂᑦ 

ᐃᓯᖅᑎᑕᒥᓂᐅᔪᓂᑦ ᐱᔾᔪᑎᖃᖅᑐᓂᑦ 

ᓄᓇᒥᐅᑕᒥᓂᕐᓂᑦ ᓄᐊᑦᑎᓂᕐᒧᑦ 

ᓇᒻᒥᓂᖃᐅᑎᖃᕐᕕᐅᔪᓂᑦ; 

• ᖃᓄᖅ ᐊᒃᑐᖅᓯᒻᒪᖔᖅ ᐊᑎᓕᐅᖅᑕᐅᕋᑖᖑᔪᖅ 

ᓄᓇᕗᒻᒥ ᓄᓇᖏᓐᓄᑦ ᓄᓇᒥᓗ ᐱᖁᑎᖏᑕ 

ᐊᐅᓚᑕᐅᓂᖏᓐᓄᑦ ᐊᖏᖃᑎᒌᒍᑎ ᐱᓪᓗᒋᑦ 

ᐅᓂᒃᑳᓕᐊᖑᖃᑦᑕᕐᓂᐊᓕᖅᑐᑦ ᓄᓇᕗᒻᒥᒧ 

ᒐᕙᒪᒃᑯᓐᓄᑦ ᓄᓇᒥᐅᑕᐃᑦ ᐲᔭᖅᑕᐅᓂᖏᓐᓃᖔᖅᑐᑦ 

ᑮᓇᐅᔭᑦ ᐃᓯᖅᑐᒃᓴᐃᑦ ᐊᒻᒪᓗ ᐊᑭᓕᖅᑕᐅᒋᐊᖃᓛᖅᑐᑦ 

ᐱᔾᔪᑎᖃᖅᑐᑦ ᓱᕈᔪᖃᖅᑐᓂᒃ ᓄᓇᓂᑦ; 

• ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒨᖓᔪᖁᑎᖏᑦ 

ᖃᕆᓴᐅᔭᒃᑰᖅᑎᑕᐅᓯᒪᔪᑦ ᐅᓄᖅᓯᒋᐊᒃᑲᓐᓂᕐᓗᒋᑦ 

ᐊᒻᒪ ᑕᖅᑲᐅᖓ ᐊᑐᐃᓐᓇᕈᖅᑎᓪᓗᒋᑦ 

ᑐᑭᒧᐊᒃᓯᒪᑦᑎᐊᕐᓂᖅᓴᐅᓂᐊᕐᒪᑕ, ᐊᒻᒪ 

ᐊᔾᔨᒌᔾᔫᒥᓕᕐᓗᒋᑦ ᓈᓴᐅᑎᖏᑦ ᐋᖅᑭᐅᒪᔾᔪᑎᖏᓪᓗ 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓃᑦᑐᑦ ᐊᓯᖏᓪᓗ 

ᑎᑎᖅᑲᓐᖑᖅᑎᑕᐅᓯᒪᔪᑦ, ᐃᓚᓕᐅᓪᓗᒋᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐱᔾᔪᑎᓖᑦ 

ᐅᑎᖅᑎᒋᐊᑐᓐᖏᑦᑐᑦ ᑐᓐᓂᖅᑯᓯᐅᓪᓗ 

ᑮᓇᐅᔭᖅᑐᕈᑎᖏᑦ, ᑳᓐᑐᕌᓕᕿᓂᕐᒨᖓᔪᑦ, ᓂᐅᕕᐅᑏᑦ 

ᐊᒻᒪ ᐊᑐᖅᑎᑐᐊᕐᓂᕐᒧᑦ ᑐᕌᖓᔪᑦ; ᐊᒻᒪ 

• ᐱᔾᔪᑎᖃᖅᑐᑦ ᐱᓕᕆᕖᑦ ᑐᓂᕐᕈᑎᒋᓲᖏᓐᓂᑦ 

ᑮᓇᐅᔭᓂᑦ ᐊᒻᒪᓗ ᐊᖏᖃᑎᒌᒍᑎᑎᒍᑦ ᑮᓇᐅᔭᓂᑦ 

ᐃᑲᔫᑎᒋᕙᑦᑕᖏᓐᓂᑦ ᐋᖅᑭᒃᓱᒪᔪᓂᑦ 

ᐊᑐᕈᒫᕐᓂᐊᖅᑐᓂᑦ.  

ᐅᖃᖅᑏ, ᑲᑎᒪᔾᔪᑎᓄᑦ ᑎᑎᕋᖅᑕᐅᓂᐊᕐᒪᑦ 

ᐊᖁᕈᒪᔪᖓ ᑖᒃᑯᐊ ᑲᑎᒪᔨᕋᓛᑦ ᑐᒃᓯᕋᕐᒪᑕ 

ᒐᕙᒪᒃᑯᓐᓂᑦ ᐃᓗᓕᖅᑐᔪᒥᑦ ᑭᐅᔭᐅᖁᔨᓪᓗᑎᒃ 

ᑖᒃᓱᒥᖓ ᐅᓂᒃᑳᓕᐊᒥᓂᐅᔪᒥᑦ, ᒪᓕᓪᓗᑎᒃ 

ᒪᓕᒐᕐᒥᒃ 91(5) ᒪᓕᒐᖏᓐᓂ ᓄᓇᕗᑦ 

ᒪᓕᒐᓕᐅᕐᕕᖓᑕ.  
 

ᐅᖃᔪᒪᒻᒥᔪᖓᑦᑕᐅᖅ ᑖᒃᑯᐊ ᑲᑎᒪᔨᕋᓛᑦ 

ᓂᕆᐅᓐᓂᖃᑦᑎᐊᒥᒻᒪᑕ ᑕᓚᕖᓴᒃᑰᕐᓗᑎᑦ 

ᓈᓚᓐᓂᖃᖅᑎᑦᑎᓂᕆᓛᖅᑕᒥᓄᑦ 2024-ᒥ 

ᑭᖑᓪᓕᐅᓛᖅᑐᓂᑦ ᒐᕙᒪᒃᑯᑦ 

ᑮᓇᐅᔭᓕᕆᔾᔪᑎᖏᓐᓂᑦ, ᑕᐃᒃᑯᐊᓗ 

ᓂᕆᐅᒋᔭᐅᒻᒪᑕ ᓴᖅᑭᖅᑕᐅᓛᖅᑐᒋᔭᐅᓪᓗᑎᑦ 

ᒪᓕᒐᓕᐅᕐᕕᒻᒧᑦ ᓯᕗᓂᑦᑎᐊᕆᓛᖅᑕᑎᓐᓂ.  

 

ᑕᐃᒪᐃᓕᐅᓚᐅᕐᓗᖓ, ᐱᒋᐊᖅᑎᑦᑎᕗᖓ ᑖᒃᑯᐊ 

ᐅᓂᒃᑳᓕᐊᒥᓂᖏᑦ ᑲᑎᒪᔨᕋᓛᑦ ᒪᓕᒐᓕᐅᕐᕕᒻᒧᑦ 

ᐱᔭᖁᓪᓗᒋᑦ ᑎᑎᕋᖅᑕᐅᖃᑕᐅᓗᑎᓪᓗ 

ᑲᑎᒪᔾᔪᑎᒥᓂᕐᓄᑦ ᐅᖃᓕᒫᖅᑕᑎᒥᓂᖅᑎᑐᑦ. 

ᖁᔭᓐᓇᒦᒃ, ᐅᖃᖅᑏ.   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐱᒋᐊᖅᑎᑦᑎᕗᖅ ᑖᒃᑯᐊ ᐅᓂᒃᑳᑦ ᑲᑎᒪᔨᕋᓛᓄᑦ 

ᐊᖏᖅᑕᐅᖁᓪᓗᓂᒋᑦ ᒪᓕᒐᓕᐅᕐᕕᖕᒧᑦ ᐊᒻᒪᓗ 

ᑎᑎᕋᖅᑕᐅᓗᑎᒃ ᐅᖃᓕᒫᖅᑕᐅᓯᒪᔪᑎᑐᑦ. 

ᒪᓕᒐᓕᐅᖅᑏᑦ ᐊᖏᖅᐹᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑕᐅᕗᖅ. 

 

ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᑲᒪᔪᖅ ᐆᒻᒪᖅᑯᑎᑦ ᐊᑭᖏᓐᓄᑦ ᕿᒥᕐᕈᔩᑦ 

ᑲᑎᒪᔨᖏᓐᓄᑦ, ᑖᓐᓇ ᑕᑭᔪᑲᓪᓚᒃ ᑕᐃᔭᐅᔾᔪᓯᖓ 

ᐅᓪᓛᖅ, ᓯᕗᓕᖅᑎ ᓄᓇᕗᒻᒧᑦ, ᐸᐅᓗᓯ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᖅ 252 - 6(2): 

ᐆᒻᒪᖅᑯᑏᑦ ᐊᑭᖏᓐᓄᑦ ᕿᒥᕐᕈᔩᑦ 

ᑲᑎᒪᔨᖏᓐᓄᑦ 2023-ᒥ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖓ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᕕᐊᓱᑦᑎᐊᖅᐳᖓ ᑖᒃᑯᐊ 

ᑭᐳᓐᓅᕈᓐᓇᕐᓂᐊᕋᑦᑎᒍᑦ 2023 ᐊᕐᕌᒍᑕᒫᖅᓯᐅᑏᑦ, 

ᑖᒃᑯᐊ ᐃᑯᒪᖃᐅᑎᓕᕆᔨᒃᑯᓐᓃᖔᖓᔪᑦ ᐅᓂᒃᑳᖏᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓴᖅᑭᑕᐅᓂᖏᑦ ᑎᑎᖅᑲᑦ. 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᓴᖅᑭᑕᐅᔪᖅ ᑎᑎᖅᑲᖅ 253 - 6(2): ᓄᓇᕗᒥ 

ᐃᓕᓐᓂᐊᖅᑎᓄᑦ ᐃᑲᔫᓯᐊᑦ ᐊᑕᖐᔪᒥᒃ 

ᕿᒥᕐᕈᔭᐅᓂᖏᑦ (ᒍᕌᔅ) 

 

ᓴᖅᑭᑕᐅᔪᖅ ᑎᑎᖅᑲᖅ 254 - 6(2): ᓄᓇᕗᒥ 

ᐃᓕᓐᓂᐊᖅᑎᓄᑦ ᐃᑲᔫᓯᐊᑦ ᐊᑕᖐᔪᒥᒃ 

ᕿᒥᕐᕈᔭᐅᓂᖏᑦ ᐊᐅᓚᑦᑎᔨᓄᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) 

ᐅᖃᖅᑏ. ᖁᕕᐊᓱᒃᑐᖓ ᓴᖅᑭᑦᑎᔭᕆᐊᒃᓴᖅ 

ᒪᕐᕉᖕᓂᒃ ᐅᓂᒃᑳᓐᓂᒃ: 

 

• ᑮᓇᐅᔭᓄᑦ ᐃᑲᔪᕈᑎᖏᑦ ᓄᓇᕗᒻᒥ 

ᐃᓕᓐᓂᐊᖅᑏᑦ ᕿᒥᕐᕈᓇᒃᑕᐅᓚᐅᖅᑎᓪᓗᒍ 

ᐊᑭᓕᖅᑕᐅᔾᔪᑎᖏᑦ; ᐊᒻᒪᓗᒃᑕᐅᖅ  

• ᓄᓇᕗᒻᒥ ᐃᓕᓐᓂᐊᖅᑎᓄᑦ ᐃᑲᔫᓯᐊᑦ 

ᐊᑕᖐᔪᒥᒃ ᕿᒥᕐᕈᔭᐅᓂᖏᑦ ᐊᐅᓚᑦᑎᔨᓄᑦ 

ᓇᐃᓈᖅᓯᒪᔪ ᐅᓂᒃᑳᖅ. 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐃᓄᒃᑎᑑᖓᔪᑦ ᑖᒃᑯᐊ ᓴᖅᑭᖅᑕᐅᓛᖅᑐᑦ 

ᐱᔭᕇᑕᐅᑐᐊᖅᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15.  

ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᓂᕐᒧᑦ. 

ᑲᑎᒪᔾᔪᑎᒃᓴᖅ 16. ᖃᐅᔨᒃᑲᐃᔾᔪᑏᑦ 

ᐱᖁᔨᕗᖔᓕᐅᕐᓂᐊᓂᕐᒧᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

17. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 18. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑲᑎᒪᔾᔪᑎᒃᓴᖅ 19. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 20. 19. ᑲᑎᒪᔨᕋᓛᑦ 

ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ 

ᐃᓱᒪᖅᓴᖅᓯᐅᕐᓂᖏᑦ. ᒪᓕᒐᒃᓴᑦ 37, 38, 39, 

ᐊᒻᒪᓗ 40 ᒥᔅᑕ Hᐃᒃᔅ ᐃᒃᓯᕙᐅᑕᐅᓂᐊᖅᑐᖅ. 

 

ᐱᒋᐊᓚᐅᖏᓐᓂᒃᑎᓐᓂ, ᕿᑲᑲᐃᓐᓇᕐᓂᐊᖅᐳᒍᑦ 

1:30 ᐅᑎᕐᓂᐊᕋᑦᑕ.  

 

ᐃᖅᓱᖅᑏ.  

 

>>ᓄᖅᑲᑲᐃᓐᓇᖅᑐᑦ 11:58 ᐱᒋᐊᒃᑲᓂᖅᑐᑎᑦ 

13:29 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (Hᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ.  

ᑲᑎᒪᓂᖅ ᐱᒋᐊᖁᓕᖅᑲᕋ. ᐅᑯᐊ 

ᑲᒪᔾᔪᑎᒋᓂᐊᖅᑕᕗᑦ: ᒪᓕᒐᒃᓴᖅ 37, 38, 39 

ᐊᒻᒪᓗ 40. ᑲᑎᒪᔨᕋᓛᑦ ᖃᓄᐃᓕᖓᔪᒪᕙᑦ? ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

2024/2025 ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓇᓕᖅᑯᑕᖅᑕᐅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑲᒪᒋᔪᒪᔭᕗᑦ, ᑭᖑᓂᖓᒍᑦ ᐱᕕᖃᕈᑦᑕ,  ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓ, ᐱᕕᖃᕈᑦᑕᓗ 

ᐃᓄᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐊᖏᖅᑳᑦ ᒪᓕᒐᒃᓴᖅ 37 ᓯᕗᓪᓕᐅᖁᓪᓗᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 37 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2024-2025 - ᐃᓕᓐᓂᐊᕐᓂᓕᕆᔨᒃᑯᑦ - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕉᔅ, 

ᐃᖅᑲᓇᐃᔭᖅᑎᓐᓂᒃ 

ᐊᐱᖅᓱᖅᑕᐅᕕᒻᒥᖃᑎᖃᕈᒪᕖᑦ? 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ,  ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᑖᒃᑯᐊ ᐊᐱᖅᓱᖅᑕᐅᓂᐊᖅᑐᑦ 

ᓵᔅᓯᓐᓃᖁᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐃᓯᖅᑎᑲᐃᓐᓇᒃᑭᒃ ᐊᐱᖅᓱᖅᑕᐅᕕᒻᒧᑦ.  

 

ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᒪᑦ, ᒥᓂᔅᑕ ᒍᕌᔅ,  

ᑭᒃᑰᖕᒪᖔᑎᒃ ᓇᓗᓇᐃᓚᐅᕐᓗᒋᑦ 

ᒪᑐᐃᖅᓯᔾᔪᑎᓅᕐᓂᐊᖅᐳᑎᑦ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐃᒃᓯᕙᐅᑖᖅ, ᐅᓪᓗᖃᑦᑎᐊᕆᑦᑎ ᐃᓘᓐᓇᓯ. 

ᓴᐅᒥᓐᓂ, ᑕᓕᖅᐱᓯᓐᓂ, ᒥᓂᔅᑕᐅᑉ ᑐᖏᓕᖓ 

ᕇᐱᑲ ᕼᐊᐃᓐᓄ, ᐊᒻᒪᓗ ᑕᓕᖅᐱᓐᓂ, 

ᓴᐅᒥᔅᓯᓐᓄᑦ, ᑮᓇᐅᔭᓕᕆᔨᒃᑯᑦ ᐊᖓᔪᖅᑳᖓᑦ 

ᐃᑉᓚᕼᐊᒻ ᓱᓕᒪᓐ. 

 

ᐃᒃᓯᕙᐅᑖᖅ, ᑐᓐᖓᓱᑦᑎᒍᒪᕙᕋ ᐱᐅᓪ ᑰᐳ 

ᒪᓕᒐᓕᐅᕐᕕᒻᒧᑦ. ᐱᐅᓪ ᐃᖅᑲᓇᐃᔭᖅᑖᕋᑖᓚᐅᖅᑐᖅ 

ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓄᑦ. 

ᐃᖅᑲᓇᐃᔭᖅᓯᒪᓕᖅᑐᖅ 30-ᖑᓗᐊᖅᑐᓂᒃ 

ᐊᕐᕌᒍᓂᒃ ᐃᓕᓴᐃᔨᐅᓪᓗᓂ ᐊᒻᒪᓗ ᖁᕕᐊᒋᓪᓗᒍ 

ᑲᔪᓯᑦᑎᐊᕐᓂᕆᓚᐅᖅᑕᖓᓄᑦ. ᓇᓗᖏᓚᖓ 

ᒪᓕᒐᓕᐅᖅᑎᐅᖃᑎᓕᒫᒃᑲ ᓂᕆᐅᓐᓂᖃᑦᑎᐊᖅᑐᑦ 

ᐃᓚᐅᖃᑕᐅᓂᐊᕐᓂᕐᒥᓂᒃ ᐅᕙᑦᑎᓐᓂᒃ ᑲᑎᒪᕕᒻᒥ, 

ᐊᒻᒪᓗ ᑐᓐᖓᓱᒃᑎᑉᐸᕋ ᐱᐅᓪ ᑕᕝᕗᖓ 

ᒪᓕᒐᓕᐅᕐᕕᒻᒧᑦ. 

 

ᐃᓕᑕᖅᓯᒍᒪᒻᒥᔪᖓ ᒫᑎᓐ ᓴᐃᓐᑦ-ᓗᐃ, 

ᐃᑲᔪᖅᑎᐅᔪᖅ ᑐᒡᓕᐊᓄᑦ ᐊᖓᔪᖅᑳᑉ 

ᐃᑲᔪᖅᑐᐃᓂᕐᒧᑦ ᐱᔨᑦᑎᕈᑎᓄᑦ. ᒫᑎᓐ 

ᐱᓕᕆᕝᕕᓐᓃᓯᒪᓕᖅᑐᖅ ᐊᒥᓱᓄᑦ ᐊᕐᕌᒍᓄᑦ ᐊᒻᒪᓗ 

ᐃᑲᔪᖃᑦᑕᖅᓯᒪᓪᓗᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᓄᓇᕗᕈᓚᐅᖅᑎᓐᓇᑕᓘᓐᓃᑦ, ᓄᓇᑦᓯᐊᖑᑎᓪᓗᒍ.  

 

ᐃᓕᓴᕆᔪᒪᖕᒥᔭᕋ ᖁᔭᒋᔪᒪᓪᓗᒍᓗ ᐃᐅᕆᐅᓪ 

ᓯᑖᒃᑕᐃᔪ, ᑐᑭᒧᐊᒃᑎᑦᑎᔨ ᐊᑐᐊᒐᓕᕆᓂᕐᒧᑦ. 

ᐃᐅᕆᐅᓪ ᐋᖅᑭᓱᐃᓯᒪᕗᖅ ᓴᓐᖏᔪᓂᒃ 

ᐱᓕᕆᖃᑎᒌᓂᒃ ᑕᕝᕙᓂ ᐱᓕᕆᕝᕕᒋᔭᐅᔪᒥ,  

ᐃᑲᔪᖅᑐᒻᒪᕆᐅᓪᓗᑎᒡᓗ, ᐃᒪᓐᓇᐅᒐᔪᒃᐸᒃᖢᑎᒡᓗ, 

ᐅᕙᑦᑎᓐᓂᒃ ᐱᑎᑦᑎᔪᒪᓪᓗᑎᒃ ᑐᓴᖅᑕᐅᔪᒃᓴᓂᒃ 

ᐱᔭᕆᐊᖃᖅᑕᑦᑎᓐᓂᒃ ᐅᓂᒃᑲᐅᓯᕆᓂᐊᖅᑕᑦᑎᓐᓂᒃ 

ᐱᕙᒌᔭᕐᓗᑎᒡᓗ ᑭᒃᑯᑐᐃᓐᓇᕐᓄᑦ ᐅᓪᓗᒥ. 

ᖁᔭᓐᓇᒦᒃ, ᐃᐅᕆᐅᓪ ᐊᒻᒪᓗ ᐃᖅᑲᓇᐃᔭᖃᑎᖏᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐅᑉᓗᒃᑯᑦ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᖁᕕᐊᓱᒃᐳᖓ ᑲᑎᒪᖃᑕᐅᔪᓐᓇᕋᒪ ᐊᔭᐅᖅᑎᑦ 

ᑲᑎᒪᔨᕋᓛᖏᓐᓂ ᐅᓪᓗᒥ ᐅᖃᐅᓯᕆᔪᒪᓪᓗᒍ 

2024-25 ᑮᓇᐅᔭᖅᑑᑕᐅᔪᒪᔪᑦ 

ᐃᓕᓐᓂᐊᕐᓂᓕᕆᔨᒃᑯᓐᓂ.  

 

2024-25 ᐊᕐᕌᒍᖓᓄ, ᐃᓕᓐᓂᐊᕐᓂᓕᕆᔨᒃᑯᑦ 

ᑐᒃᓯᕋᖅᑐᑦ $279,705,000−ᓂᒃ. ᑖᓐᓇ 

ᐱᖃᓯᐅᔾᔨᔪᖅ ᐅᓄᖅᓯᒋᐊᖅᓯᒪᔪᓂᒃ 

$6,158,000−ᓂᒃ 2023-24 ᑮᓇᐅᔭᑦ 

ᐊᑐᖅᑐᒃᓴᓂᒃ. ᑖᒃᑯᓇᓐᖓᑦ $6,158,000-ᓂᒃ 

ᓄᑖᓂᒃ ᑮᓇᐅᔭᓂᒃ, $3,185,000 ᐊᒃᑐᐊᓂᖃᖅᑐᖅ 

ᑮᓇᐅᔭᑦ ᐱᓕᕆᐊᒃᓴᖏᓐᓄᑦ ᐊᑎᓕᐅᖅᑕᐅᓯᒪᔪᓄᑦ 

ᐊᖏᖃᑎᒌᒍᑎᓄᑦ ᓄᓇᕗᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᓐᓄᑦ ᐊᒻᒪ ᓄᓇᕗᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓄᑦ. ᐊᒥᐊᒃᑯᖏᑦ $2,973,000 

ᐊᒃᑐᐊᓂᖃᖅᑐᑦ ᐱᓕᕆᐊᓄᑦ ᐱᐅᓯᒋᐊᕈᑎᓄᑦ. 

ᑖᒃᑯᐊ ᐱᓕᕆᐊᒃᓴᑦ ᐱᐅᓯᒋᐊᖅᑕᐅᔪᑦ ᐅᑯᓂᖓ 

ᑐᒃᓯᕋᖃᑦᑕᖅᐳᑦ: 

 

2024-25−ᒧᑦ, ᐃᓕᓐᓂᐊᕐᓂᓕᕆᔨᒃᑯᑦ ᑐᒃᓯᕋᖅᐳᑦ 

$2,570,000−ᓂᒃ ᕚᓯᓕᕆᓂᐅᑉ 

ᐊᑭᑦᑐᖅᐸᓪᓕᐊᓂᖓᓄᑦ ᑎᑭᐅᒪᔪᒪᓪᓗᒍᑦ 

ᓄᓇᕗᒻᒥ. ᐃᖏᕐᕋᓂᕐᒧᑦ ᐋᖅᑭᐅᒪᑎᑦᑎᓂᕐᒧᓪᓗ 

ᐊᑭᖏᑦ ᐃᓕᓐᓂᐊᕐᕕᖕᓄ ᕚᓯᓕᕆᓂᕐᒧᑦ 

ᐊᑭᑦᑐᕆᐊᖅᓯᒪᕗᖅ $2.57 ᒥᓕᐊᓐᓂᒃ ᐅᑭᐅᑦ 

ᑎᓴᒪᐅᓵᖅᑐᓄᑦ, ᐅᕝᕙᓘᓐᓃᑦ 42% ($6.276 

ᒥᓕᐊᓐᓂᒃ 2020-21 $8.846 ᒥᓕᐊᓐᓄᑦ 2024-

25−ᒥ). ᑕᐃᒪᓐᖓᓂ 2020-21,  

ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᖃᖅᑎᑦᑎᓯᒪᕗᑦ 

ᐅᓄᖅᓯᒋᐊᖅᓯᒪᔪᓂᑦ ᐊᑭᓕᖅᓱᕆᐊᓕᖕᓂᑦ 

ᑖᒃᑯᓇᓂ. ᑭᓯᐊᓂᓕ, ᑖᓐᓇ ᑲᔪᓯᔪᓐᓇᓐᖏᓚᖅ, 

ᑎᑭᐅᒪᔭᕆᐊᓖᑦ ᐱᓪᓗᒋᑦ ᐃᓕᓐᓂᐊᕐᓂᓕᕆᔨᒃᑯᑦ 

ᑎᑭᓐᓇᓱᐊᖅᑕᖏᓐᓄᑦ.  

 

ᐊᒥᓲᓐᖏᓗᐊᖅᑎᓪᓗᒋᑦ ᐃᓕᓐᓂᐊᕐᕕᖕᓄ 

ᕚᓯᓕᕆᔩᑦ ᓄᓇᕗᒻᒥ ᐊᑭᑐᔪᒃᑯᑦ 

ᐊᒃᓱᕈᕐᓇᕈᑎᖃᖃᑦᑕᖅᐳᖅ. ᐊᑭᑦᑐᕋᐅᑎᖁᔨᓂᖅ 

ᕚᓯᓕᕆᓂᕐᒧᑦ ᐊᑕᐅᓯᕐᒥᑐᐊᖅ ᐅᕝᕙᓘᓐᓃᑦ 

ᐊᑭᑦᑐᕋᐅᑕᐅᖃᑦᑕᓐᖏᓚᖅ, ᐃᓕᓐᓂᐊᕐᓂᓕᕆᔨᒃᑯᑦ 

ᐋᔩᖃᑎᖃᕆᐊᖃᓕᖅᐸᒃᖢᑎᒃ ᑳᓐᑐᕌᒃᒧᑦ ᐊᑕᐅᓯᕐᒥᑦ 

ᑳᓐᑐᕌᒃᑎᒥᑦ.  

 

ᑭᖑᓪᓕᕐᒥᑦ, ᐃᓕᓐᓂᐊᕐᓂᓕᕆᔨᒃᑯᑦ ᑐᒃᓯᕋᖅᐳᑦ 

$403,000−ᓂᒃ ᑎᑭᐅᒪᔪᒪᓪᓗᑎᒃ ᒪᓕᒐᓕᐊᑎᒍᑦ 

ᐱᓕᕆᐊᒃᓴᖏᓐᓂᑦ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᖏᑦ ᓄᓇᕗᒻᒥ ᐱᔪᓐᓇᖅᓯᕚᓪᓕᖁᓪᓗᒋᑦ 

ᐅᐃᕖᑦ ᐃᓕᓐᓂᐊᕐᕕᖓ. ᑖᓐᓇ ᑮᓇᐅᔭᖅ 

ᑮᓇᐅᔭᖃᕈᑕᐅᓂᐊᖅᑐᖅ 2.5 ᐃᖅᑲᓇᐃᔮᒃᑲᓐᓂᕐᓂᒃ 

ᑲᑎᒪᔨᖏᓐᓂᑦ ᐃᑲᔪᕈᑕᐅᓗᓂᓗ 

ᐊᑭᑦᑐᕆᐊᖅᓯᒪᔪᕐᒥᑦ ᐊᑐᖅᑐᐊᕐᓂᕐᒧᑦ ᐊᑭᖏᓐᓂᑦ 

ᓄᑖᕐᒧᑦ ᑎᑎᕋᕐᕕᒃᑖᒥᖕᓂᑦ. ᑕᒪᒃᑯᐊ ᐃᖅᑲᓇᐃᔮᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᑭᖃᕐᓂᐊᖅᑐᑦ 

$206,000, ᐊᑐᖅᑐᐊᕐᓂᕐᒧᓪᓗ ᐊᑭᖃᕐᓂᐊᖅᖢᓂᑦ 

$197,000. 

 

ᐱᕚᓪᓕᕈᑎᒃᓴᓂᒃ ᓴᖅᑭᑦᑎᕙᓪᓕᐊᖏᓐᓇᖅᐳᑦ 

ᐃᓕᓐᓂᐊᕐᓂᓕᕆᔾᔪᑎᑦᑎᓐᓄᑦ ᐱᕚᓪᓕᖁᓪᓗᒋᑦ 

ᐱᔨᑦᑎᕋᐅᑎᑦ ᐊᒻᒪ ᐃᑲᔪᖅᓱᐃᔾᔪᑎᑦ ᐊᑐᐃᓐᓇᐅᔪᑦ 

ᐃᓕᓐᓂᐊᖅᑎᓄᑦ ᓇᓗᓇᐃᕆᓪᓗᑕ ᑕᐃᒃᑯᐊ 

ᐃᑲᔫᑎᒃᓴᑦ ᐊᑐᖅᑕᐅᒐᓗᐊᕐᒪᖔᑕ 

ᐊᑐᕈᓐᓇᕐᓂᓕᒫᖏᓐᓄᑦ. ᖁᔭᒋᕙᒃᑲ ᑲᑎᒪᔨᕋᓛᑦ 

ᐃᑲᔪᖅᓱᐃᖏᓐᓇᕐᒪᑕ ᐃᓕᓐᓂᐊᕐᓂᓕᕆᔨᒃᑯᓐᓂᑦ, 

ᐱᔪᓐᓇᕈᑎᒋᒐᑦᑎᒍᑦ ᐱᓕᕆᐊᒃᓴᑦᑎᓐᓂ 

ᐱᓕᕆᔪᓐᓇᕈᑎᒋᓪᓗᑎᒍᑦ.  ᐱᓕᕆᖃᑎᒌᖕᓂᒃᑯᑦ, 

ᐃᓕᓐᓂᐊᖅᑎᑦᑎᓐᓂᒃ ᐊᑐᒐᒃᓴᖃᖅᑎᑦᑎᔪᓐᓇᖅᑐᒍᑦ 

ᐱᐅᓛᒥᒃ ᐃᓕᓐᓂᐊᒐᒃᓴᖃᕈᓐᓇᖁᓪᓗᒋᑦ 

ᐊᑐᐃᓐᓇᐅᔪᓂᒃ.   

ᑐᓐᖓᓱᒃᑎᑎᕗᖓ ᐊᐱᖁᑎᒋᔭᕐᓂᑦ. ᖁᐊᓇ 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒍᕌᔅ. 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᒪᑐᐃᖅᓯᔾᔪᑎᖃᖅᐹ? ᒥᔅ ᐳᕉᔅᑐ. 
 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖑᔪᓄᑦ ᐃᓅᓯᕐᒥᒃ 

ᖃᓄᐃᓐᖏᑦᑎᐊᕋᓱᐊᕐᓂᕐᒧᑦ, ᖁᕕᐊᓱᑦᑐᖓ 

ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕈᓐᓇᕋᒪ 

ᐃᓱᒪᒃᓴᖅᓯᐅᕈᑎᖃᖅᑎᓪᓗᑕ ᑐᒃᓯᕌᖑᔪᓂᒃ 2024-

2025ᒥ ᑮᓇᐅᔭᖏᓐᓂᒃ ᐊᑐᕈᒫᕐᓂᐊᖅᑐᑐᓂᒃ ᐊᒻᒪᓗ 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂᒃ ᐱᓕᕆᕕᖓᑕ 

ᐃᓕᓐᓂᐊᖅᑐᓕᕆᔨᒃᑯᑦ. 
 

ᐃᒃᓯᕙᐅᑖᖅ, ᐱᓕᕆᕕᖓᑕ ᐃᓕᓐᓂᐊᖅᑐᓕᕆᔨᒃᑯᑦ 

ᑐᒃᓯᕌᖏᑦ 2024-2025ᒥ ᐊᐅᓚᒍᑎᒃᓴᖅ 

ᐋᖅᑭᐅᒪᑎᑦᑎᒍᑎᒃᓴᓪᓗ $279.7 ᒥᓕᐊᓐ−ᖑᒪᑕ, 

ᑖᓐᓇᓗ ᐊᖏᓪᓕᒋᐊᕆᓂᐅᓪᓗᓂ 2%-ᒥᒃ ᑮᓇᐅᔭᑐᓂᒃ 

ᐊᑐᕈᒫᕐᓂᐊᖅᑐᑐᓂᒃ ᑐᒃᓯᕌᕆᔪᔭᖏᓐᓂᒃ 2023-

2024ᒥ. ᑲᑎᒪᔨᕋᓛᑦ ᑕᑯᒻᒪᑕ ᑖᒃᑯᐊ ᐊᑐᕈᒫᕐᓂᐊᖅᑐᑦ 

ᐊᕝᕙᕆᓗᐊᒐᓛᑦᑕᖏᑦ ᑮᓇᐅᔭᑦ 

ᐃᓕᐅᖅᑲᖅᑕᐅᓂᐊᕐᒥᒻᒪᑕ ᑮᓇᐅᔭᒃᓵᑦ 

ᐃᓚᒋᐊᖅᑕᐅᓂᒥᓂᖏᓐᓄᑦ ᐊᑖᒍᑦ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖓᑕ ᐊᖏᖃᑎᒌᒍᑎᖏᑕ, ᓄᓇᕗᒻᒥ 

ᐃᓕᓴᐃᔩᑦ ᑲᑐᔾᔨᖃᑎᒌᖓᑕ ᐊᒻᒪᓗ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᑕ.  
 

ᐃᒃᓯᕙᐅᑖᖅ ᐃᓱᒫᓘᑎᓂᒃ ᐅᖃᐅᓯᖃᖅᑐᖃᖃᑦᑕᓕᕐᒪᑦ 

ᐱᔾᔪᑎᖃᖅᑐᑐᓂᒃ ᖃᑦᑎᐅᓂᖏᓐᓂᒃ ᓄᓇᕗᒻᒥ 

ᐃᓕᓴᐃᔩᑦ ᓄᖅᑲᓛᓕᕐᓂᖏᓐᓂᒃ ᐃᓐᓇᐅᓕᕐᓂᖏᑦ 

ᐱᔾᔪᑎᐅᓗᑎᒃ ᐊᕐᕌᒍᓂ ᐊᒡᒋᖅᑐᓂ ᐊᒻᒪᓗ ᖃᓄᖅ 

ᑖᓐᓇ ᐱᓕᕆᕕᐅᔪᖅ ᐸᕐᓇᓯᒪᒻᒪᖔᖅ 

ᐃᖅᑲᓇᐃᔮᖅᑖᑎᑦᑎᓂᕐᒧᒃ ᓄᑖᓂᒃ ᐃᓕᓴᐃᔨᒃᓴᑐᓂᒃ.  
 

ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᑖᒃᓱᒥᖓ 

ᐱᓕᕆᕕᐅᔪᒥᒃ ᐱᓕᕆᖃᑎᖃᐃᓐᓇᕋᓱᑦᑎᓪᓗᒋᑦ 

ᓄᓇᕗᒻᒥ ᓯᓚᑦᑐᖅᓴᕐᕕᒻᒥᒃ ᐃᑲᔪᖅᓰᓪᓗᑎᒃ 

ᓄᓇᕗᒻᒥ ᐃᓕᓴᐃᔨᕈᕆᐅᖅᓴᓂᕐᒧᑦ 

ᐃᓕᓐᓂᐊᑎᑦᑎᓂᐅᔪᓂᒃ ᐊᒻᒪᓗ 

ᖃᐅᔨᒪᓇᓱᐊᖁᔨᓪᓗᑎᒃ ᐃᓕᓐᓂᐊᖅᑎᑕᖏᑦ 

ᐱᔭᕇᖅᑐᑦ ᐃᖅᑲᓇᐃᔮᒧᑦ 

ᐊᑐᐃᓐᓇᕈᖅᓴᖅᑕᐅᖃᑦᑕᕐᓗᑎᒃ 

ᐃᖅᑲᓇᐃᔭᖓᕈᓐᓇᓂᐊᕐᒪᑕ ᓄᓇᕘᑉ 

ᐃᓕᓐᓂᐊᖅᑐᓕᕆᕕᖏᓐᓂᒃ. ᖄᖓᒍᒃᑲᓐᓂᖅ 

ᐃᓐᓄᒃᓯᒐᓱᓐᓂᖅ ᐃᓕᓴᐃᔨᓄᑦ ᐃᑲᔪᖅᑎᒃᓴᑐᓂᒃ, 

ᑐᕌᑦᑎᐊᑎᑦᑎᔨᐅᔪᓂᒃ ᐊᒻᒪᓗ ᐅᖃᐅᓯᓕᕆᓂᕐᒧᑦ 

ᖃᐅᔨᒪᔨᑕᐅᔪᓂᒃ ᐱᔭᐅᒋᐊᖃᓪᓚᕆᓐᓂᐊᕐᒪᑕ 

ᑐᕌᖅᑕᒐᓕᐊᖑᓯᒪᔪᓄᑦ ᓄᓇᕗᒻᒥ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᔪᐊᖓᓂ 

ᓴᖅᑭᖅᑕᐅᓯᒪᔪᓂᒃ.  
 

ᒥᓂᔅᑕᐅᑉ ᓴᖅᑭᔮᕋᑖᕐᓂᕆᔪᔭᖓᓂ ᑲᑎᒪᔨᕋᓛᑦ ᓵᖓᓂ 

ᐅᖃᐅᓯᖃᕆᐊᖅᑐᖅᓯᒪᓪᓗᓂ ᐱᓕᕆᕕᖓᑕ 

ᑎᑎᕋᕆᐊᓐᖓᐅᑎᖏᓐᓂᒃ ᑮᓇᐅᔭᖅᑐᕈᑎᒃᓴᖅᑐᓂᒃ 

ᒥᒃᓴᐅᓯᔭᐅᓯᒪᔪᓂᒃ ᐊᒻᒪᓗ ᐱᓕᕆᐊᒃᓴᓄᑦ 

ᐸᕐᓇᐅᑎᖏᓐᓂᒃ, ᒪᓕᒐᓕᐅᖅᑏᑦ ᖁᕕᐊᓱᓚᐅᖅᑐᑦ 

ᖃᐅᔨᒋᐊᒃᓴᖅ ᐃᓕᓐᓂᐊᖃᑕᐅᔪᑦ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᔪᓄᑦ ᐱᔪᓐᓇᖅᑎᑕᐅᓯᒪᒻᒪᑕ 

ᐃᓕᑉᐹᓪᓕᖅᑎᑕᐅᓂᕐᒥᒃ ᐃᓕᓐᓂᐊᖅᑐᓕᕆᔨᒃᑯᑦ 

ᓄᑖᖁᑎᖏᓐᓂᒃ ᐃᓕᓐᓂᐊᕈᑎᒃᓴᐅᔪᓂᒃ 

ᓴᓇᔭᐅᕙᓪᓕᐊᔪᓂᒃ ᒪᓕᒐᖅᑎᒍᑦ 

ᓴᖅᑭᖅᑕᐅᔭᕆᐊᓕᓐᓂᒃ ᐃᓄᒃᑐᑦ ᐅᖃᐅᓯᖏᓐᓂᒃ 

ᐃᓕᓐᓂᐊᖅᑐᓕᕆᓂᕐᒧᑦ ᐃᓚᓕᐅᑎᔭᐅᔭᕆᐊᓕᓐᓂᒃ. 

ᒪᓕᒐᓕᐅᖅᑏᑦ ᐃᑲᔪᖅᓰᓪᓚᕆᑦᑐᑦ ᑖᒃᓱᒪ 

ᐱᓕᕆᕕᐅᔫᑉ ᐱᓕᕆᓂᕆᔭᖏᓐᓂᒃ 

ᓱᒃᑲᓕᓕᖅᑎᑦᑎᒋᐊᕋᓱᐊᖅᑐᑎᒃ ᐃᓄᒃᑐᑦ ᐅᖃᐅᓯᕐᒥᒃ 

ᐃᓕᓐᓂᐊᕈᑎᒃᓴᖅᑐᓂᒃ ᐅᐱᓐᓇᕋᓂ ᐃᓱᒫᓘᑎᓂᒃ 

ᐅᖃᐅᓯᖃᖅᑐᖃᖅᐸᒻᒪᑦ ᐃᓚᖏᓐᓂᒎᖅ ᓄᓇᓕᓐᓂ 

ᐃᓄᒃᑐᑦ ᐅᖃᐅᓯᐅᑉ ᐊᑐᖅᑕᐅᓂᖓ 

ᓄᖑᑉᐸᓪᓕᐊᖏᓐᓇᕐᒪᑦ. 

 

ᑲᑎᒪᔨᕋᓛᑦ ᐃᓕᑕᖅᓯᔪᑦ ᐃᓐᓄᒃᓯᒐᓱᓪᓗᑎᒃ 

ᐃᓐᓄᒃᑕᐅᓯᒪᓐᖏᑦᑐᑐᓂᒃ ᐃᓕᓐᓂᐊᑎᑦᑎᔨᓄᑦ 

ᐃᖅᑲᓇᐃᔮᑐᓂᒃ 

ᐃᖅᑲᓇᐃᔮᖅᑖᑎᑦᑎᖃᑦᑕᕆᐊᖃᕐᓂᐊᕐᒪᑕ ᓄᓇᕗᑦ 

ᓯᓚᑖᓃᓐᖔᖅᑐᓂᒃ, ᑕᐃᒫᓪᓗ ᑲᔪᖏᖅᓴᐃᕗᑦ 

ᑖᒃᓱᒥᖓ ᐱᓕᕆᕕᐅᔪᒥᒃ ᖃᐅᔨᓴᑦᑎᐊᕋᓱᐊᖁᔭᐅᓪᓗᓂ 

ᓈᒻᒪᑦᑐᑐᓂᒃ ᐃᓕᑉᐹᓪᓕᖅᑎᑦᑎᒍᑎᒃᓴᖅᑐᓂᒃ 

ᐱᓕᒻᒪᒃᓴᐃᔾᔪᑎᒃᓴᓂᓪᓗ ᐊᑐᐃᓐᓇᐅᑎᑦᑎᒐᓗᐊᕐᒪᖔᑕ 

ᐊᒻᒪᓗ ᐱᔭᕇᖅᑕᐅᑎᑕᐅᕙᓪᓗᑎᒃ 

ᐅᐸᓗᒃᓯᒪᓐᖏᓪᓗᑎᒃ. 
 

ᑲᑎᒪᔨᕋᓛᑦ ᑐᑭᓯᑎᑕᐅᓯᒪᒻᒪᑕ ᑖᓐᓇ ᐱᓕᕆᕕᐅᔪᖅ 

ᐱᓕᕆᐊᖃᕐᒪᑦᒎᖅ ᐋᖅᑭᒋᐊᖅᓯᒐᓱᐊᖅᑐᑎᒃ 

ᐅᓂᒃᑳᓕᐅᕈᑎᒋᕙᑦᑕᖏᓐᓂᒃ ᐱᓪᓗᒋᑦ ᐃᓕᓴᕖᑦ 

ᐊᐅᓚᓂᖏᓐᓂᒃ ᐱᖃᓯᐅᔾᔨᓗᑎᒃ ᐃᖅᑲᓇᐃᔭᖅᑎᓂᒃ, 

ᐅᖃᐅᓰᑦ ᐃᓕᓐᓂᐊᑎᑦᑎᓂᕐᒧᑦ ᐊᑐᖅᑕᐅᔪᑦ 

ᖃᓄᐃᓕᖓᓕᕐᒪᖔᑕ, ᐊᖓᔪᖅᑳᕆᔭᐅᔪᓂᒃ 

ᐃᓕᓐᓂᐊᖅᑎᓄᑦ ᐱᖃᑕᐅᑎᑦᑎᓂᕐᒥᒃ, 

ᐅᐸᖃᑦᑕᕐᓂᖏᓐᓂᒃ, ᐃᓂᖅᑎᕆᓂᕐᒧᑦ ᐃᓱᒫᓗᒋᔭᐅᔪᑦ 

ᐊᒻᒪᓗ ᐊᓯᖏᑦ ᐃᓕᓴᕕᓐᓂ ᐱᓕᕆᓂᐅᕙᑦᑐᑦ. 

ᒪᓕᒐᓕᐅᖅᑏᑦ ᓂᕆᐊᑦᑎᐊᖅᐳᑦ ᕿᒥᕐᕈᓛᕐᓂᕐᒥᓄᑦ 

ᓄᑖᕈᕆᐊᖅᑕᐅᓯᒪᔪᓂᒃ ᑐᑭᓯᑎᑦᑎᒋᐊᕈᑎᓂᒃ ᖃᓄᖅ 

ᑕᐃᒪᐃᑦᑐᑦ ᑐᑭᓯᒃᑲᓐᓂᕈᑎᒃᓴᐃᑦ 

ᖃᐅᔨᒪᔭᐅᒐᓱᐊᖃᑦᑕᓂᐊᕐᒪᖔᑕ ᐊᒻᒪᓗ ᑭᓱᑐᓂᒃ 

ᖃᐅᔨᒪᔾᔪᑎᖃᕐᓂᐊᕐᒪᖔᑕ ᐱᓕᕆᑦᑎᐊᕐᒪᖔᑕ 

ᐋᖅᑭᑦᑎᕆᔪᖃᓛᕐᒪᑦ ᖃᐅᔨᒪᔾᔪᑎᐅᓂᐊᖅᑐᓂᒃ 

ᐊᐅᓚᑦᑎᐊᕐᒪᖔᑕ ᐃᓕᓴᕕᓐᓂ ᐱᓕᕆᓂᐅᔪᑦ, 

ᐊᑐᐊᒐᐅᔪᑦ ᐊᒻᒪᓗ ᐱᒋᐊᖅᑎᑕᐅᓯᒪᔪᑦ. ᑲᑎᒪᔨᕋᓛᑦ 

ᑲᔪᖏᖅᓴᐃᕗᑦ ᐱᓕᕆᕕᐅᔪᒥᒃ 

ᐃᓚᓕᐅᔾᔨᖃᑦᑕᖁᔨᓪᓗᑎᒃ  

 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᒋᐊᖅᓯᒪᔪᓂᒃ ᑐᑭᓯᑎᑦᑎᒋᐊᕈᑎᓂᒃ 

ᐊᕐᕋᒍᑕᒫᖅᓯᐅᑎᖏᓐᓂ ᐅᓂᒃᑳᓕᐊᒥᓂᖏᓐᓂᒃ. 

 

ᒪᓕᒐᓕᐅᖅᑏᑦ ᓂᕆᐅᑦᑎᐊᖅᐳᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᖃᓄᐃᓕᔭᐅᕙᓪᓕᐊᒪᖔᑕ 

ᐱᓕᕆᓂᕆᔭᖏᑦ ᑭᒡᒐᖅᑐᐃᔨᐅᔪᑦ ᓄᓇᕗᒻᒥ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᑦ, ᓴᖅᑭᖅᑕᐅᓯᒪᒻᒪᑦ 

ᐊᑖᒍᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖓᑕ. 

ᑕᒃᑯᐊ ᑭᒡᒐᑐᐃᔨᒃᑯᑦ ᐊᒥᓱᑲᓪᓚᓐᓂᑦ 

ᐃᖅᑲᓇᐃᔭᖅᑎᖃᖃᑦᑕᕐᒪᑕ ᒪᓕᒐᓕᐅᖅᑏᓪᓗ 

ᑐᑭᓯᑎᑕᐅᓯᒪᓪᓗᑎᒃ ᐱᓕᕆᕙᒻᒪᑕ ᑲᑐᔾᔨᖃᑎᖃᖅᑐᑎᒃ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ 

ᐃᖅᑲᓇᐃᔭᖅᑎᖏᓐᓂᑦ ᑐᒥᒧᐊᑦᑎᑕᐅᕙᑦᑐᑎᒃ 

ᐃᑲᔪᖅᐸᑦᑐᑎᓪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᖏᓐᓂᑦ ᐱᓪᓗᒋᑦ ᑭᓱᓕᕆᔨᐅᓂᖏᓐᓂ 

ᐱᓕᕆᐊᕆᒋᐊᓕᖏᓐᓂᓪᓗ. 

 

ᐃᒃᓯᕙᐅᑖᖅ, ᐊᖏᔪᑲᓪᓛᓘᔪᖅ ᐃᓚᖓ 

ᐃᓕᓐᓂᐊᖅᑐᓕᕆᔨᒃᑯᑦ ᑐᒃᓯᕌᖏᑕ ᑮᓇᐅᔭᒃᑲᓂᕐᓂᒃ 

ᐊᒡᒋᖅᑐᒧᑦ ᑮᓇᐅᔭᓕᕆᔾᔪᑎᒃ ᐊᕐᕌᒍᖓᓄᑦ 

ᐅᓕᐅᖅᑲᖅᑕᐅᓛᕐᒪᑕ ᐃᓕᓴᕕᓐᓂ ᓱᕈᓯᖅᑕᐅᑎᓄᑦ 

ᐱᔨᑦᑎᕋᐅᑎᐅᔪᓄᑦ. ᒪᓕᒐᓕᐅᖅᑏᑦ ᐃᓕᑕᖅᓯᓯᒪᒻᒪᑕ 

ᑭᓱᓕᒫᑦ ᐊᑭᑦᑐᕆᐊᖅᓯᒪᓕᕐᓂᖏᓐᓂᑦ ᐊᕐᕌᒍᓂ 

ᐊᓂᒍᕋᑖᖅᓯᒪᔪᓂ ᐊᒻᒪᓗᒎᖅ ᐅᓪᓗᒥᒧᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑭᓖᖃᑦᑕᖅᓯᒪᒻᒪᑕ 

ᓱᕈᓯᖅᑕᐅᑎᓕᕆᓂᕐᒧᑦ ᐊᑭᑦᑐᕆᐊᕆᓂᐅᓯᒪᔪᓂᑦ 

ᐱᓗᑎᒃ ᐊᓯᖏᓐᓄᑦ ᑐᕌᖓᔪᒥᓂᕐᓂᑦ ᑮᓇᐅᔭᓂᑦ 

ᐊᑐᕈᒫᕐᓂᐊᖅᑐᓂᑦ. ᒪᓕᒐᓕᐅᖅᑏᑦ ᓂᕆᐅᒋᔭᖃᕐᒪᑕ 

ᑕᒪᒃᑯᐊ ᐊᑐᐊᒐᐃᑦ ᐊᔾᔨᒌᑦᑎᑕᐅᔪᓪᓗ ᑲᒪᔾᔪᑎᐅᔪᑦ 

ᐃᓕᓴᕕᓐᓂ ᓱᕈᓯᖅᑕᐅᑎᓄᑦ ᐱᔨᑦᑎᕋᕐᓂᕐᒥᑦ 

ᓄᑖᕈᕆᐊᖅᑕᐅᓛᕐᒪᑕ ᒫᓐᓇᕈᓘᓛᖅᑐᖅ 

ᓯᕗᓂᑦᑎᐊᑎᓐᓂ ᐊᒻᒪᓗ ᑕᐃᒪᐃᑦᑐᑦ 

ᑐᑭᓯᒃᑲᓐᓂᕈᑎᒃᓴᐃᑦ ᐊᑐᐃᓐᓇᐅᑎᑕᐅᓛᕐᓗᑎᒃ 

ᒪᓕᒐᓕᐅᖅᑎᓕᒫᖑᔪᓄᑦ. 

 

ᑲᑎᒪᔨᕋᓛᑦ ᑕᑯᒻᒪᑕ ᑮᓇᐅᔭᓂᑦ ᐊᑐᐃᓐᓇᖅᑕᖃᕐᒪᑦ 

ᐊᑕᐅᓯᐅᓐᖏᑦᑐᒥᑦ ᑐᒃᓯᕋᖅᕕᒃᓴᐅᔪᒥᑦ 

ᐊᒥᓱᕈᕆᐊᖅᓯᔾᔪᑎᒃᓴᕐᓂᑦ ᐸᐃᕆᕕᓐᓂ ᐃᓂᒃᓴᕐᓄᑦ 

ᓄᓇᕗᒻᒥ ᓄᓇᓕᖏᓐᓂ ᐊᒻᒪᓗᑦᑕᐅᖅ 

ᐃᑲᔪᖅᓰᔾᔪᑎᒃᓴᕐᓂᑦ ᐱᐅᓯᒋᐊᖅᓯᔾᔪᑎᒃᓴᕐᓂᑦ 

ᐃᓕᓐᓂᐊᕆᐅᒃᓴᑎᑦᑎᔪᑦ ᐱᓕᕆᓂᖏᓐᓄᑦ. 

ᒪᓕᒐᓕᐅᖅᑏᑦ ᑐᑭᓯᑎᑕᐅᓯᒪᒻᒪᑕ ᑖᓐᓇᒎᖅ 

ᐱᓕᕆᕕᐅᔪᖅ ᐱᕙᓪᓕᐊᑎᑦᑎᓯᒪᒻᒪᑕ ᐃᑲᔪᖅᑐᑎᒃ 

ᐊᒥᓱᑲᓪᓚᓐᓂᑦ ᓄᓇᓕᓐᓂᑦ ᒪᑐᐃᖅᓯᒐᓱᑦᑎᓪᓗᒋᑦ 

ᓄᑖᓂᑦ ᐸᐃᕆᕕᒃᓴᕐᓂᑦ ᐊᕐᕌᒍᒥ ᐊᓂᒍᕋᑖᖅᑐᒥ, 

ᑕᒪᓐᓇᓗ ᑐᓴᕋᒃᓴᖅ ᑐᓐᖓᓱᑦᑎᑕᐅᓪᓚᕆᓐᓂᐊᖅᑐᓂ 

ᐊᖏᔪᖅᑳᕆᔭᐅᔪᓄᑦ ᐅᑭᐅᑭᑦᑐᓄᑦ ᓱᕈᓯᕐᓄᑦ. 
 

2023-2024ᒥ ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᒋᐊᖅᑎᑦᑎᔪᒻᒪᑕ ᐆᑦᑐᕋᐅᑎᐅᔪᒥᑦ 

ᐱᑕᖃᖅᑎᑦᑎᓂᐅᔪᒥᑦ ᒥᑭᔫᑕᐅᓂᖅᐹᖑᔪᑦ ᐅᓪᓗᓕᒫᖅ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ ᐊᒥᓱᑲᓪᓚᓐᓂ 

ᓄᓇᕗᒻᒥ ᐃᓕᓴᕕᓐᓂ. ᑲᑎᒪᔨᕋᓛᑦ 

ᓂᕆᐅᑦᑎᐊᓂᐊᖅᑯᑦ ᖃᓄᐃᓕᖓᓕᕐᒪᖔᑕ 

ᓇᓗᓇᐃᖅᑐᐃᕕᐅᖃᑦᑕᓂᕐᒥᑦ ᐱᔾᔪᑎᖃᖅᑐᓂᑦ 

ᑖᒃᓱᒥᖓ ᐱᒋᐊᖅᑎᑕᐅᓯᒪᔪᒥᑦ ᐊᒻᒪᓗ ᐊᓯᖏᓐᓂᑦ 

ᐸᕐᓇᐅᑎᖃᖅᐸᑕ ᐱᑕᖃᖅᑎᑦᑎᓂᕐᒧᑦ ᐅᓪᓗᓕᒫᖅ 

ᐃᓕᓐᓂᐊᖅᑎᑕᐅᕙᓐᓂᖏᓐᓂᑦ ᒥᑭᔫᑕᐅᓂᖅᐹᖑᔪᑦ 

ᐃᓕᓴᕕᓐᓂ ᐊᓯᖏᓐᓂ ᓄᓇᓕᓐᓂ. ᒪᓕᒐᓕᐅᖅᑏᑦ 

ᑐᑭᓯᓯᒪᒻᒪᑕ ᑕᒪᓐᓇ ᐊᑐᓕᖅᑎᑦᑎᓂᖅ ᐅᓪᓗᓕᒫᖅ 

ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓂᑦ ᒥᑭᔫᑕᐅᓂᖅᐹᑦ 

ᐊᓯᖏᓐᓂ ᓄᓇᓕᓐᓂ ᓴᖅᑭᕈᓐᓇᓂᐊᕐᒪᑕ ᑭᓯᐊᓂ 

ᑮᓇᐅᔭᓂᑦ ᐊᑐᐃᓐᓇᖅᑕᖃᖅᐸᑦ 

ᐱᔭᕇᖅᓯᔾᔪᑎᒃᓴᐅᔪᓂᑦ ᐃᓕᓴᕕᖏᑕ 

ᓴᓇᒋᐊᖅᑕᐅᓂᖏᓐᓄᑦ ᐃᓪᓗᕈᓯᖏᑦ 

ᓴᓇᒋᐊᖅᑕᐅᓗᑎᒃ ᐊᒻᒪᓗ 

ᐃᖅᑲᓇᐃᔭᖅᑎᑖᖅᑲᓂᕐᓂᕐᒧᑦ ᐃᓕᓴᐃᔨᒃᓴᑲᓐᓂᕐᓂᑦ 

ᐊᒻᒪᓗ ᖃᓄᖅ ᐱᓕᕆᔾᔪᑎᒃᓴᑲᓐᓂᕐᓂᑦ 

ᐱᖃᑦᑕᓂᐊᕐᒪᖔᑕ.  

 

ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᐅᓚᑦᑎᖃᑦᑕᕐᒪᑦ ᑮᓇᐅᔭᖅᑎᒍᑦ ᐃᑲᔫᑎᓂᑦ ᓄᓇᕗᒻᒥ 

ᐃᓕᓐᓂᐊᖅᑐᓄᑦ ᓯᓚᑦᑐᓴᖅᕕᓐᓂ ᐊᒻᒪᓗ 

ᐃᑲᔪᖅᓰᕙᑦᑐᑎᒃ ᓄᓇᕗᒻᒥᐅᑕᕐᓂᑦ ᓯᓚᑦᑐᓴᖅᕕᓐᓂ 

ᐃᓕᓐᓂᐊᑲᓐᓂᕋᓱᐊᖅᑐᓂᑦ. ᑲᑎᒪᔨᕋᓛᑦ 

ᐃᓕᑕᖅᓯᓯᒪᔪᑦ ᑖᓐᓇ ᐱᓕᕆᕕᐅᔪᖅ ᐱᓕᕆᓯᒪᒻᒪᑦ 

ᐋᖅᑭᒋᐊᖅᓯᒐᓱᐊᖅᑐᓂ ᐃᓕᓐᓂᐊᖅᑎᓄᑦ 

ᑮᓇᐅᔭᖅᑖᖅᕕᐅᕙᑦᑐᒥᑦ ᐱᖃᓯᐅᔾᔨᓪᓗᑎᒃ 

ᓄᑖᕈᕆᐊᖅᓯᓂᕐᒥᑦ ᖃᕋᓴᐅᔭᒦᑎᑕᖏᓐᓂᑦ, 

ᕿᒥᕐᕈᓗᑎᓪᓗ ᑮᓇᐅᔭᖅᑖᖃᑕᐅᔪᓐᓇᓂᕐᒧᑦ 

ᐊᖏᖅᑕᐅᔾᔪᑎᒃᓴᖏᓐᓂᑦ ᐊᒻᒪᓗ 

ᐱᐅᓯᕚᓪᓕᑎᑦᑎᓪᓗᑎᒃ ᑮᓇᐅᔭᖅᑕᖑᕙᑦᑐᓂᑦ. 

ᒪᓕᒐᓕᐅᖅᑏᑦ ᓂᕆᐅᒻᒪᑕ ᖃᓄᑐᐃᓐᓇᖅ ᐊᖏᔪᒥᑦ 

ᐊᓯᔾᔩᔪᖃᕐᓂᐊᖅᑲᑦ ᐱᓕᕆᓂᐅᔪᒥᑦ 

ᐋᖅᑭᒋᐊᖅᑕᐅᒋᐊᖃᕋᔭᕐᒪᑦ ᐃᓕᓐᓂᐊᖅᑎᓂᑦ 

ᑮᓇᐅᔭᖅᑎᒍᑦ ᐃᑲᔫᑏᑦ ᐱᖁᔭᕐᔪᐊᖓᓂᑦ 

ᐃᓗᓕᖏᓐᓂᓪᓗ ᒪᓕᒐᐅᔪᓂᑦ. ᒪᓕᒐᓕᐅᖅᑏᑦ ᓱᓕ 

ᑐᓴᖃᑦᑕᕐᒪᑕ ᓂᕈᐊᖅᑎᒋᓯᒪᔭᖏᓐᓂᑦ 

ᐱᔭᕆᐊᑐᔪᖅᓯᐅᖅᑐᓂᑦ ᐱᒐᓱᐊᖅᑐᑎᒃ ᑮᓇᐅᔭᖅᑎᒍᑦ 

ᐃᑲᔫᑎᓂᑦ ᓯᓚᑦᑐᓴᖅᕕᓐᓂ ᐃᓕᓐᓂᐊᑎᓪᓗᒋᑦ. 
 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃ ᐅᖃᐅᓰᑦ. ᐃᓛᒃᑯᑦ 

ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖃᖃᑦᑕᓂᐊᕐᒥᔪᑦ 

ᐅᖃᐅᓯᒃᓴᖃᖃᑦᑕᕐᓗᑎᓪᓗ ᑲᔪᓯᕙᓪᓕᐊᑎᓪᓗᑕ.    

ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

ᑖᒃᑯᓄᖓ ᒪᑐᐃᖅᓯᔾᔪᑎᓄᑦ 

ᐅᖃᐅᓯᔅᓴᑐᐃᓐᓇᓕᑦᑕᖃᖅᑳ? ᒥᔅᑕ ᓚᐃᑦᓯᑑᓐ. 
 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᖅᑐᓕᕆᓂᖅ ᑕᒪᓐᓇ 

ᐊᖏᓂᖅᐹᖑᖃᑕᐅᓂᖓ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓪᓗᒍ, ᐄ, ᐅᓪᓗᒐᓴᖕᓄᑦ ᑖᒃᑯᐊ ᐊᑐᕈᒫᕐᓂᐊᖅᑐᑦ 

ᕿᒥᕐᕈᓇᖕᓂᐊᖅᑕᒃᓴᕆᒐᑦᑎᒃᑯᑦ ᐊᒻᒪᓗ 

ᐃᓱᒫᓘᑎᖃᕐᓂᐊᖅᖢᑕ ᓂᓪᓕᐅᑎᒃᓴᖃᕐᓂᐊᖅᖢᑕᓗ 

ᑖᒃᑯᓄᖔᖅᑐᓂᒃ. ᐄ. ᐊᒻᒪᓗ 

ᓴᖅᑭᑎᑦᑎᖃᑦᑕᕐᓂᐊᕐᒥᒐᒪ ᐅᓪᓗᓂᒃ ᐊᒡᒋᖅᑐᓂᒃ 

ᐃᓱᒫᓘᑎᒋᔭᓐᓂᒃ.  

 

ᑕᒪᑐᒪᓂ ᐃᓱᒫᓘᑎᒃᑲ ᓇᓗᓇᐃᖃᑦᑕᖅᓯᒪᒐᒃᑭᑦ 

ᐊᑕᐅᓯᕐᒨᖅᑕᐅᖃᑦᑕᕐᓂᖏᑦ ᑳᓐᑐᕌᒃᑦ ᑖᓐᓇ 

ᓱᓕᑲᔪᓯᑏᓐᓇᕐᓂᐊᖅᑕᕋ.  

 

ᐊᓯᐊᑦᑕᐅᖅ ᐅᖃᐅᓯᕆᖃᑦᑕᖅᓯᒪᒻᒥᔭᕋ 

ᐊᕐᕌᒍᒐᓚᓐᓄᑦ ᐱᑕᖃᕆᐊᖃᕐᒪᑦ 

ᐊᔾᔨᒌᓕᖅᑎᑕᐅᓯᒪᔪᒥᒃ ᓄᓇᕐᔪᐊᓕᒫᒥᑦ 

ᐱᓕᕆᐊᕐᒥᑦ. ᐅᑕᖅᑭᑦᑎᐊᖅᐳᖓ 

ᖃᐅᔨᑎᑕᐅᔪᒪᓪᓗᖓ ᓄᑖᓐᖑᕆᐊᖅᓯᒪᔪᓂᒃ 

ᑐᑭᓯᒋᐊᕈᑎᓂᒃ ᐱᓕᕆᖃᑎᒌᖕᓂᕐᒧᑦ ᐅᑯᖕᓄᓐᖓ, 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᓄᓇᓕᖕᓂᓗ 

ᐱᓕᕆᖃᑎᒋᔭᐅᕙᒃᑐᓄᑦ ᐊᒻᒪᓗᑦᑕᐅᖅ 

ᖃᓄᑐᐃᓐᓇᖅ ᓯᕗᒻᒧᐊᖅᐸᓪᓕᐊᓂᕆᔭᐅᔪᓂᒃ 

ᐋᖅᑭᒃᑕᐅᔪᓂᒃ ᑕᒪᑐᒧᖓ ᐱᓕᕆᐊᖑᕙᓪᓕᐊᔪᒧᑦ. 

 

ᐊᓯᐊᖅᑕᐅᖅ ᓴᖅᑭᖃᑦᑕᖅᓯᒪᖕᒥᔭᕋ ᑭᖑᓂᑦᑎᓐᓂ 

ᐊᑦᑕᓇᔾᔭᐃᖅᓯᓯᒪᓂᖅ. 

 

ᑕᑯᓯᒪᒐᒪ ᖃᐅᔨᓴᖅᑕᐅᑎᓪᓗᒍ ᓂᐅᕕᖃᑦᑕᓂᕐᒧᑦ 

ᖃᓄᐃᓕᐅᕈᑕᐅᔪᓄᑦ ᐅᓂᒃᑳᖅ 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᐊᖃᓚᐅᕐᒪᑕ 

ᖃᐅᔨᓴᖅᑕᐅᓯᒪᔪᓂᑦ ᒫᓐᓇᕋᑖᖑᓂᖅᐹᒥᑦ 

ᓂᐅᕕᖃᑦᑕᓂᕐᒧᑦ ᖃᓄᐃᓕᐅᕈᑕᐅᔪᓂᑦ ᐅᓂᒃᑳᒥᑦ, 

ᑕᒪᓐᓇ ᐱᔾᔪᑎᖃᖅᑐᒋᓪᓗᒍ ᑮᓇᐅᔭᓕᕆᓂᕐᒧᑦ 

ᐊᕐᕌᒍ 2021-22. ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ 

ᐱᑕᖃᓚᐅᓐᖏᑦᑐᖅ ᑕᒻᒪᖅᓯᒪᔪᖅᓯᐅᕐᓂᕐᒧᑦ, ᐊᒻᒪᓗ 

ᐊᐱᖅᓱᕈᒪᑦᑎᐊᖅᑐᖓ ᑕᒪᑐᒪ ᒥᒃᓵᓄᑦ. 

 

ᑭᖑᓪᓕᖅᐹᒥ, ᐅᖃᐅᓯᖃᕈᒪᕗᖓ 

ᖃᓄᐃᓕᐅᖅᑕᐅᔪᒪᔪᓂᒃ.  

 

ᐃᖅᑲᓇᐃᔭᖅᑎᑦᑎᓕᕐᓂᐊᕐᓗᓂ 

ᐱᓯᒪᐃᓐᓇᕐᓂᐊᕐᓗᓂᓗ ᐃᓕᓴᐃᔨᓂᒃ 

ᐊᒻᒪᓗᑦᑕᐅᖅ ᖃᐅᔨᓴᖅᓯᓂᕐᒥᒃ ᐃᓕᓴᐃᔩᑦ 

ᑮᓇᐅᔾᔭᒃᓵᖏᓐᓂᒃ ᐱᕚᓪᓕᕈᑕᐅᕙᒃᑐᓂᒡᓗ, 

ᖃᓄᕐᓗ ᑕᒪᓐᓇ ᐃᑲᔪᖅᐸᖕᓂᖓᓂᒃ 

ᐱᑕᖃᕈᓐᓃᖅᑎᑦᑎᕚᓪᓕᕐᓗᓂ 

ᐊᒥᒐᖅᓯᓂᕆᔭᐅᕙᒃᑐᒥᒃ ᐃᓄᒃᑐᑦ ᐃᓕᓴᐃᔨᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᐅᖃᐅᓯᒃᓴᐃᑦ ᒪᑐᐃᖅᓯᔾᔪᑎᓄᑦ. 

ᐱᑕᖃᓐᖏᒻᒪᑦ, G-4−ᒧᑦ ᒪᒃᐱᕐᓗᓯ. 

ᐃᓕᓐᓂᐊᖅᑐᓕᕆᔨᒃᑯᑦ ᐊᓪᓚᕝᕕᖓᑦ. ᑲᑎᑦᑐᒋᑦ  

ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᔅᓴᓂᓪᓗ 

ᑐᔅᓴᖅᑕᐅᔪᖅ, $7,576,000. 

ᐱᕕᖃᑲᐃᓐᓇᖅᑎᓐᓂᐊᖅᐸᔅᓯ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓄᓐᖏᑦᑐᓂᒃ ᐊᐱᖅᑯᑎᒃᓴᖃᕋᒪ, ᓯᕗᓪᓕᖅᐹᖅᓗ 

ᐱᔾᔪᑎᖃᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ 

ᐱᐅᓯᒋᐊᖅᑎᑦᑎᓇᓱᒃᖢᑎᒃ ᐃᓕᓐᓂᐊᕐᕕᖕᒥ 

ᓂᕆᔭᒃᓴᓂᒃ ᐱᓕᕆᐊᓂᒃ ᓄᓇᕘᓕᒫᒥ. ᑖᒃᑯᐊ 

ᐸᕐᓇᐅᑎᒋᔭᐅᓚᐅᖅᑐᑦ ᒪᑉᐱᒐᖅ 110-ᒥ 

ᐅᖃᖅᓯᒪᒻᒪᑦ ᑖᒃᑯᐊ ᒐᕙᒪᒃᑯᑦ ᐱᓕᕆᕕᖏᑦ 

ᓯᕗᒃᑲᑕᖅᑎᐅᒻᒪᑕ ᑕᒪᑐᒥᖓ 

ᐱᓕᕆᐊᖃᓪᓗᐊᑕᖅᑐᓂᒃ. ᐊᐱᖅᑯᑎᒐ ᐅᓇ: 

ᖃᓄᐃᓕᐅᕋᓱᒃᐸᑦ ᐊᔾᔨᒌᓕᕐᔫᒥᖁᓪᓗᒋᑦ 

ᐃᓕᓐᓂᐊᕐᕕᖕᒥᑦ ᓂᕿᓄᑦ ᐱᓕᕆᐊᒃᓴᑦ 2024-

25−ᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᕙᕋ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑖᓐᓇ ᐱᒻᒪᕆᐅᔪᖅ ᐅᖃᐅᓯᕆᔪᒪᔭᕗᑦ 

ᐋᖅᑭᒋᐊᕈᒪᔭᓕᒫᕗᑦ, ᑭᓯᐊᓂ ᒫᓐᓇᐅᔪᖅ, ᐊᔾᔨᒌᓂᒃ 

ᐃᓕᓐᓂᐊᕐᕕᖕᒥ ᓂᕿᓕᕆᓂᕐᒧᑦ 

ᐱᓕᕆᐊᖅᑕᖃᓐᖏᒻᒪᑦ ᐊᔾᔨᒌᒃᐸᓐᖏᓐᓂᖏᓐᓄᑦ 

ᓄᓇᓕᖕᓂ ᐊᓯᐊᓄᑦ. ᑮᓇᐅᔭᖅᑖᖃᑦᑕᖅᑐᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ, ᐱᕕᖃᖅᑎᓪᓗᒋᑦ 

ᐊᑐᓂ ᓄᓇᓖᑦ ᐃᓱᒪᓕᐅᕆᔪᓐᓇᕐᓗᑎᒃ 

ᖃᓄᐃᑦᑐᓂᒃ ᐱᓕᕆᐊᒃᓴᓂᒃ 

ᐊᑐᐃᓐᓇᐅᑎᑦᑎᖕᒪᖔᑕ, 

ᐃᓚᖃᑐᐃᓐᓇᕆᐊᖃᖅᖢᑎᒃ ᐆᓇᖅᑐᓂᒃ 

ᐅᓪᓛᕈᒻᒥᓴᖅᑎᑦᑎᓲᓂᒃ, ᐅᓪᓗᕈᒻᒥᓴᕐᓇᓂᒃ, 

ᐅᕝᕙᓘᓐᓃᑦ ᑕᒧᓗᒐᒃᓴᓂᒃ. ᐊᒻᒪᓗ, ᐃᓚᖏᑦ 

ᐃᓕᓐᓂᐊᕐᕖᑦ ᑮᓇᐅᔭᖅᑖᖃᑦᑕᕐᒪᑕ ᓯᓚᑖᓃᑦᑐᓂᒃ 

ᑲᑐᔾᔨᖃᑎᒌᓂᒃ, ᐱᓗᐊᖅᑐᒥᒃ ᐃᓄᐃᑦ ᓱᕈᓯᖏᓐᓄᑦ 

ᓯᕗᓪᓕᐅᑎᓇᓱᐊᕐᓗᒋᑦ, ᐃᑲᔪᖃᑦᑕᖅᑐᑦ 

ᐋᖅᑭᒃᓱᐃᑎᓪᓗᒋᑦ ᐊᒻᒪᓗ ᐱᐅᓯᕚᓕᑎᑦᑎᓪᓗᑎᒃ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4641 

ᐃᓕᓐᓂᐊᕐᕕᒻᒥ ᓂᕆᔾᔪᑎᒃᓴᖏᓐᓂᒃ 

ᑮᓇᐅᔭᖃᖅᑎᑕᐅᓂᒃᑯᑦ. ᐊᑐᓂ ᓄᓇᓖᑦ 

ᐊᔾᔨᐅᖏᑦᑐᓂᑦ ᖃᓄᐃᓕᖓᓂᖃᖅᑐᑦ. 

 

ᒫᓐᓇᑦᑕᐅᖅ ᓂᕿᑦᑎᐊᕙᓐᓄᑦ ᒪᓕᑦᑕᐅᔪᔅᓴᓂᑦ 

ᐱᑕᖃᓐᖏᓇᑦᑕ, ᑕᒪᓐᓇ ᐱᓕᕆᐊᕆᕙᓪᓕᐊᔭᕗᑦ.  

ᓇᓗᓇᐃᖅᓯᔪᒪᕗᖓ ᐃᖅᑲᓇᐃᔮᒃᓴᖅᑕᖃᓐᖏᒻᒪᑦ 

ᐃᓕᓐᓂᐊᕐᕕᖕᒥ ᓂᕿᓕᕆᓂᕐᒧᑦ ᑲᒪᔨᐅᒐᔭᖅᑐᒥᑦ 

ᒫᓐᓇ. ᐱᓕᕆᖃᑎᖃᖅᑯᒍᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ, 

ᐃᓄᓕᕆᔨᒃᑯᓐᓂᑦ, ᓄᓇᕗᑦ ᑐᓐᖓᕕᒃᑯᓪᓗ 

ᑕᒪᑐᒥᖓ ᐱᓕᕆᐊᖃᖅᑐᑕ. ᑖᒃᑯᐊ 

ᑲᑐᔾᔨᖃᑎᒌᑦᑐᑕ, ᐱᕙᓪᓕᐊᕗᒍᑦ ᐱᓕᕆᐊᖑᔪᒧᑦ 

ᐸᕐᓇᐅᑎᓕᐅᕐᓂᕐᒧᑦ ᓴᖅᑮᓂᕐᒥᒃ 

ᐃᓕᓐᓂᐊᕐᕕᓕᒫᓄᑦ ᓂᕿᓕᕆᓂᕐᒧᑦ 

ᐱᓕᕆᐊᖑᔪᓂᑦ ᓄᓇᕗᒻᒥ. ᑖᓐᓇ 

ᐱᓕᕆᐊᖑᕙᓪᓕᐊᔪᒪᔪᖅ ᐋᖅᑭᒃᓱᖅᑕᐅᕙᓪᓕᐊᕗᖅ 

ᓇᒻᒥᓂᖁᑎᒋᔭᓂᕐᒧᑦ ᑲᓇᑕᒥ ᑮᓇᐅᔭᓄᑦ 

ᐊᑐᕈᒪᔾᔪᑎᓐᓄᑦ ᐃᑲᔪᖅᓱᐃᔾᔪᑎᒃᓴᓂᒃ ᐱᓕᕆᐊᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᓂᐊᖅᐳᖓ ᐊᓯᐊᓄᑦ. ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᐊᐱᖅᓱᑲᓐᓂᖁᓇᕋᓗᐊᖅᐳᑦ 

ᑭᐅᔾᔪᑎᒋᕋᑖᖅᑕᖏᓐᓄᑦ ᒥᓂᔅᑕᐅᑉ.  

 

ᑲᔪᓯᓂᐊᖅᐳᖓ, ᐃᒃᓯᕙᐅᑖᖅ. ᐊᕐᕌᒍᑕᒫᖅᓯᐅᑦ 

ᐅᓂᒃᑳᖅ 2021-22−ᒧᑦ ᐱᕙᓪᓕᐊᓂᕐᒧᓪᓗ 

ᐅᓂᒃᑳᖅ ᐅᖃᐅᓯᖅ ᐃᓕᓴᐃᓂᕐᒧᑦ ᐊᑐᐊᒐᖏᑦ 

ᐃᓕᓐᓂᐊᕈᑎᓪᓗ 2023−ᒧᑦ ᓴᖅᑭᑕᐅᓪᓗᑎᑦ  

ᓄᕕᐱᕆ 2023. ᐊᐱᖅᑯᑎᒐᓕ: ᖃᓄᕐᓕ ᐱᓕᕆᕕᓯ 

ᐃᖅᑲᓇᐃᔭᖃᑎᖃᖅᐸᑦ ᑖᒃᑯᐊ ᐸᕐᓇᐅᑏᑦ ᑕᒪᒃᑯᐊ 

ᓄᓇᒥᐅᑕᐃᑦ ᐱᕙᓪᓕᐊᑎᑕᐅᓂᖏᑦ 

ᐊᑐᓕᖅᑎᑕᐅᓂᖏᓪᓗ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐊᒥᓲᕗᑦ ᐃᖅᑲᓇᐃᔮᒃᓴᕆᓂᐊᖅᑕᕗᑦ 

ᕿᒥᕐᕈᓂᖃᖅᑎᓪᓗᑕ ᐱᓗᐊᖅᑐᖅ ᐅᑭᐅᑦ ᐊᕙᑎᓄᑦ 

ᐅᖃᐅᓯᕐᒥᒃ ᐃᓕᓴᐅᑎᐅᓂᐊᖅᑐᒥᒃ 

ᐊᑐᓕᖅᑎᑕᐅᕕᔅᓴᖓᑕᓗ ᐱᓕᕆᕙᓪᓕᐊᓪᓗᑕᓗ 

ᐋᖅᑭᔅᓱᐃᕙᓪᓕᐊᓪᓗᑕ ᐃᓕᓴᐅᑎᐅᕙᓐᓂᐊᖅᑐᒧᑦ  

ᐅᖃᐅᓯᕐᒥᒃ ᑲᔪᓯᑎᑕᐅᓂᖓᓄᑦ. ᐅᑭᐅᑦ ᐊᕙᑎᓄᑦ 

ᐸᕐᓇᐅᑎᐅᒻᒪᑦ ᐃᓕᓐᓂᐊᕈᑎᒥᒃ ᕿᒥᕐᕈᔭᐅᓂᖓᓗ, 

ᐊᒻᒪᓗ ᐱᓇᓲᑎᔅᓴᓄᑦ ᐊᒻᒪᓗ ᐃᓕᓴᐃᕙᓐᓂᖅ 

ᐊᑐᓂ ᐃᓕᓐᓂᐊᖅᑕᐅᕙᑦᑐᓂᒃ ᐊᒻᒪᓗ 

ᓯᑕᒪᒋᓕᖅᑕᖓᓂᒃ ᐱᓕᕆᐊᕆᕙᓪᓕᐊᔭᕗᑦ.  

 

ᑖᒃᑯᐊ ᓄᑖᑦ ᐃᓕᓐᓂᐊᕈᑎᒃᓴᐃᑦ 

ᐊᐅᓚᔾᔭᒃᑕᐅᖁᓪᓗᒋᑦ, ᒪᕐᕉᖕᓂᒃ ᐅᖃᐅᓰᖕᓂᒃ 

ᐊᑐᕐᓗᑎᒃ ᐃᓕᓐᓂᐊᖅᑎᑦᑎᔾᔪᑎᖃᖅᑐᒍᑦ ᐊᑐᓂ 

ᐃᓕᓐᓂᐊᖅᑕᐅᔪᓄᑦ. ᓄᓇᕗᒻᒥ, ᓯᕗᓪᓕᖅᐹᒥ 

ᐱᓕᕆᐊᖑᓂᖓ ᐃᓚᖃᖅᐳᖅ 

ᐋᖅᑭᒃᓱᐃᕙᓪᓕᐊᓂᕐᒥᒃ ᐃᓕᓐᓂᐊᕈᑎᒃᓴᓂᒃ; 

ᐊᐃᑉᐸᖓ ᑲᒪᒋᔭᖃᖅᑐᖅ ᓴᖅᑭᑎᑦᓯᓂᕐᒥᑦ, 

ᖃᐅᔨᓴᕐᓂᕐᒥᑦ, ᐊᒻᒪᓗ ᐅᓂᒃᑳᓕᐅᕐᓂᕐᒥᓪᓗ 

ᒪᓕᓪᓗᒋᑦ ᐃᓕᓐᓂᐊᕈᑎᑦᓴᐃᑦ ᒪᓕᑦᑕᐅᒋᐊᓖᑦ; 

ᐱᖓᔪᖓᑦ ᓴᖅᑭᑎᕆᓂᕐᒥᑦ ᐃᑲᔫᑎᓂᑦ 

ᐃᓕᓐᓂᐊᕐᓂᕐᒧᑦ ᖃᓄᐃᓕᖓᓕᕐᓂᖏᓐᓂᑦ; ᐊᒻᒪᓗ 

ᑎᓴᒪᖓᑦ ᐱᖃᓯᐅᔾᔨᔪᖅ ᓴᓇᒪᓂᖓᓂᒃ ᐊᒻᒪᓗ 

ᐋᖅᑭᒃᓯᒪᓂᕆᓂᐊᖅᑕᖓᓂᒃ ᐃᓕᓐᓂᐊᕐᓂᕐᒥᒃ 

ᐃᑲᔪᕐᓂᐊᕐᓗᑎᒃ ᐃᓕᓴᐃᔨᓂᒃ ᐊᑐᕐᓂᐊᖅᑎᓪᓗᒋᑦ 

ᓄᑖᓂᒃ ᐃᓕᓐᓂᐊᕈᑎᒃᓴᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇ ᐅᖃᐅᓯᕆᓂᐊᓕᕐᒥᔭᕋ ᐅᓪᓗᓕᒫᖅ 

ᐃᓕᓐᓂᐊᓕᓵᖅᑐᓂᒃ. ᐱᓕᕆᕝᕕᒃ ᑖᔅᓱᒥᖓ 

ᐱᓕᕆᐊᔅᓴᒥᑦ ᐱᒋᐊᖅᑎᑦᑎᓯᒪᔪᑦ ᑕᓪᓕᒪᓂᑦ 

ᓄᓇᓕᓐᓂᑦ. ᑖᓐᓇ ᐊᐱᖅᑯᑎᖃᒃᑲᓂᕐᓂᐊᖅᑐᖓ 

ᑭᖑᓂᐊᖑᑦ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᕋ: 

ᖃᖓ ᑖᒃᑯᐊ ᐱᓕᕆᕕᐅᔪᑦ ᓂᕆᐅᑉᐸᑦ 

ᐊᖏᓪᓕᒋᐊᖅᓯᓂᐊᕆᐊᒃᓴᖅ ᐱᓕᕆᐊᖑᔪᒥᒃ 

ᐊᓯᖏᓐᓄᑦ ᓄᓇᓕᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨ ᐊᐱᖅᑯᑎᖃᕐᒪᑦ.  

ᐊᖏᓪᓕᒋᐊᖅᐸᓪᓕᐊᓂᐊᖅᑕᕗᑦ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᑲᖅᑎᖅᐹᓄᑦ ᐅᓪᓗᓕᒫᖅᑎᑦᓯᕙᓐᓂᖅ 7−ᖑᔪᓂᑦ 

ᓄᓇᓕᓐᓂ. ᓄᓇᓕᓐᓄᑦ 2024-2025 ᐅᓪᓗᓕᒫᖅ 

ᐃᓕᓐᓂᐊᖅᐸᓛᓕᖅᑐᓂᒃ ᐅᖅᓱᖅᑑᕐᒥ, ᐊᐃᓱᐃᑦᑐᖅ, 

ᒥᑦᑎᒪᑕᓕᒃ, ᕿᑭᖅᑕᕐᔪᐊᖅ, ᖃᐅᓱᐃᑦᑐᖅ, 

ᓴᓂᑭᓗᐊᖅ ᐊᒻᒪ ᑕᓗᕐᔪᐊᕐᒥ. (ᑐᓵᔨᑎᒎᕈᓐᓃᖅᑐᖅ) 

ᖁᐊᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᓴᕈᒥᓇᖅᑑᓪᓗᓂ ᑕᓗᕐᔪᐊᖅ ᐅᖃᖅᑕᐅᖕᒪᑦ 

ᐅᓪᓗᓕᒫᖅ ᐃᓕᓐᓂᐊᕈᓐᓇᓛᓕᖅᑐᑦ ᓄᑲᖅᑏᑦ.  

ᑐᑭᓯᔭᒃᑯᑦ ᐅᑭᐊᒃᓵᖅ ᐱᒋᐊᕐᓂᐊᖅᑰᕐᒪᑦ,  

ᑕᒻᒪᖏᒃᑲᒪ. ᐄ, ᓇᓗᓇᐃᖅᑕᐅᕗᖅ 

ᐅᑭᐊᒃᓵᖑᓂᐊᖅᐳᖅ, ᖃᐅᔨᒪᓂᐊᕐᒪᑕ 

ᓂᕈᐊᖅᑎᖁᑎᒃᑲ. ᑐᑭᓯᒋᐊᕈᑎᐅᔪᖅ ᐅᕙᖓ 

ᑭᒡᒐᑐᖅᑕᖏᓐᓄᑦ. 

 

ᑭᒡᒐᖅᑐᐃᒐᒪᑦᑕᐅᖅ ᓂᕈᐊᖅᑕᐅᕕᒋᓯᒪᔭᓐᓂᒃ 

ᑰᒑᖅᔪᒻᒥ. ᖃᖓᒃᑯᑦ ᓂᕆᐅᒍᓐᓇᖅᐱᑕ ᐅᓪᓗᓕᒫᖅ 

ᐃᓕᓐᓂᐊᓕᓵᖅᑐᑦ ᐊᑐᓕᖅᑎᑕᐅᓂᐊᕐᒪᖔᑕ 

ᑰᒑᖅᔪᒻᒥ? ᑕᕝᕙ ᐊᐱᖅᑯᑎᒐ, ᐃᒃᓯᕙᐅᑖᖅ, ᐊᒻᒪᓗ 

ᑭᖑᓪᓕᖅᐹᖑᓪᓗᓂᓗ ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ 

ᒪᓕᒐᓕᐅᖅᑎ. ᖃᐅᔨᒪᓐᖏᑦᑐᒍᑦ ᓱᓕ ᖃᖓ ᑰᒑᕐᔪᒃ 

ᐅᓪᓗᓕᒫᖅ ᓄᑲᖅᑏᑦ ᐃᓕᓐᓂᐊᖅᑐᓐᓇᓕᓛᕐᒪᖔᑖ, 

ᑭᓯᐊᓂ ᒫᓐᓇ ᓴᖅᑭᐸᓪᓕᐊᓕᑕᐃᓐᓇᕐᒪᑕ 

ᐃᕕᖅᑎᑕᐅᕙᓪᓕᐊᓕᑕᐃᓐᓇᕐᒪᑦ ᖃᖓᓪᓚᑦᑖᖅ 

ᐊᕐᕌᒍᒥ ᐱᒋᐊᕋᔭᕐᒪᖔᑖ 

ᐅᖃᕈᓐᓇᓐᖏᒃᑲᓗᐊᖅᑐᖓ.  

 

ᓂᕆᐅᓇᖅᐳᖅ, ᖃᐅᔨᓴᓕᕈᑦᑕ ᐃᓕᓐᓂᐊᕐᕕᐅᔪᓂᒃ 

ᓯᕗᓂᑦᑎᓐᓂ, ᓇᓗᓇᐃᖅᓯᓂᐊᖅᑐᒍᑦ ᓇᓪᓕᐊᒃ 

ᓂᕈᐊᖅᑕᐅᓂᐊᕐᒪᖔᑕ. ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᖅᐸᑕ 

ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ ᐃᓕᓐᓂᐊᓕᓵᖅᑐᑦ 

ᓄᓇᒋᔭᖏᓐᓂ, ᑲᔪᓯᔪᓐᓇᖅᐳᒍᑦ, ᑮᓇᐅᔭᐃᑦ 

ᐊᑐᐃᓐᓇᐅᑉᐸᑕ 

ᐊᖏᖅᑕᐅᑉᐸᑕᓗ ᑕᕝᕙᓂ ᒪᓕᒐᓕᐅᕐᕕᒻᒥ, 

ᐱᓗᐊᖅᑐᒥ ᓴᓇᒋᐊᖅᑕᐅᒋᐊᖃᒻᒪᕆᑉᐸᑕ 

ᐅᕝᕙᓘᓐᓃᑦ ᐊᖏᓪᓕᒋᐊᖅᑕᐅᒋᐊᖃᖅᐸᑕ 

ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ ᐃᓕᓐᓂᐊᓕᓵᖅᑐᑦ, 

ᐊᒻᒪ ᑕᐃᒫᔅᓴᐃᓐᓇᐸᓗᒃ ᓴᖅᑭᓛᖅᑐᔅᓴᐅᕗᒍᑦ 

ᑭᖑᓪᓕᕐᒥ ᑕᐃᒪᐃᒃᑲᓐᓂᓕᕈᑦᑕ ᑕᕝᕙᓂ ᐊᕐᕌᒍᒥ.  

 

ᐱᓇᓱᐊᕈᓯᐅᓚᐅᖅᑐᒥ, ᖃᐅᔨᓚᐅᕋᑦᑕ ᓇᓪᓕᐊᒃ 

ᓄᓇᓖᑦ ᓴᖅᑮᓂᐊᕐᒪᖔᑕ ᐅᓪᓗᓕᒫᖅ 

ᐃᓕᓐᓂᐊᓕᕋᑖᓂᒃ ᐅᑭᐊᔅᓵᖅ. ᐃᓱᒪᓇᖅᑐᖅ, 

ᐊᕐᕌᒍ, ᐊᓯᖏᓐᓂᒃ ᐃᓕᓐᓂᐊᕐᕕᖃᓛᕐᒥᔪᒍᑦ 

ᐅᖃᐅᓯᐅᒍᓐᓇᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓃᒻᒥᔪᖅ: ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᖃᖁᕈᒪᒻᒥᔪᖓᑦᑕᐅᖅ  ᐅᓪᓗᓕᒫᖅ 

ᐃᓕᓐᓂᐊᓕᓵᖅᑐᑦ ᒥᒃᓵᓄᑦ. ᑖᓐᓇ 

ᐱᓕᕆᐊᖑᓚᐅᖅᑐᖅ ᑕᓪᓕᒪᐅᓪᓗᑎᒃ ᓄᓇᓖᑦ, 

ᐊᒻᒪᓗ ᐅᑭᐊᔅᓵᖅ 7-ᑲᓐᓂᐅᔪᑦ ᓄᓇᓖᑦ ᐅᓪᓗᓕᒫᖅ 

ᐃᓕᓐᓂᐊᓕᓵᖅᑐᓂᑦ ᐱᒋᐊᓛᖅᑐᑦ. ᑖᒃᑯᐊ 

ᐃᓕᓐᓂᐊᓕᓵᖅᑐᑦ ᐅᓪᓗᓕᒫᕐᓂᕐᒧᑦ ᐱᓕᕆᐊᖑᔪᖅ  

ᐃᖅᑲᓇᐃᔭᖅᑎᖃᑦᑎᐊᓂᐊᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᖅᑲᓇᐃᔭᖅᑎᖃᑦᑎᐊᕐᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᒻᒧᖅᑐᖅ. 

 

ᓴᒻᒧᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᓚᕿᕙᕋ ᑖᓐᓈ, ᑐᓴᖃᑦᑕᓕᕋᒪ ᒪᑐᕙᑦᑐᓂᑦ 

ᐊᒥᒐᖅᓯᑦᑕᕌᖓᒥᒃ ᐃᖅᑲᓇᐃᔭᖅᑎᓂᒃ, 

ᐊᑯᓂᐅᖏᑦᑑᒐᓗᐊᖅ, ᑭᓯᐊᓂ ᐅᓪᓗᕐᓘᓐᓃᑦ 

ᐊᓪᓗᐃᕙᑦᑐᑎᑦ, ᐊᕐᕌᒍᒦᓘᓐᓃᑦ ᐃᓗᐊᓂ ᑖᓐᓇ 

ᐃᓱᒫᓘᑎᒋᒐᒃᑯ. ᐊᑕᐅᓯᐅᖏᑦᑐᒥᑦ 

ᐃᖅᑲᓇᐃᔭᖅᑎᖃᕐᓂᐊᖅᑲᑦ ᓄᓇᓖᑦ, 

ᐃᓕᓐᓂᐊᓕᓵᖅᑐᓕᒫᑦ ᐃᓪᓗᕈᓯᖏᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ, ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᕐᕈᐃᓕᖅᑲᖓᖅᑰᕐᒪᑦ ᑖᔅᓱᒧᖓ, 

ᑭᐅᒐᓱᓐᓂᐊᖅᐸᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᐊ.  

 

ᐊᐃᑦᑖᖑᒐᓗᐊᖅ, ᐃᓛᓐᓂᒃᑯᑦ ᒪᑐᓯᒪᒋᐊᖃᓯᕙᒻᒪᑕ 

ᕿᓚᒥᑯᓘᒐᓗᐊᖅ ᐅᓪᓗᐃᓐᓇᖅ, ᖃᑦᓯᒐᓚᓪᓘᓐᓃᑦ 

ᐋᓐᓂᐊᒨᒐᓗᐊᖅ, ᐅᕝᕙᓗ ᐊᒥᒐᓚᐅᑲᕌᖓᒥᑦ 

ᐃᖅᑲᓇᐃᔭᖅᑎᓂᒃ. ᑖᓐᓇ 

ᐃᖅᑲᓇᐃᔮᕆᓪᓚᕆᑉᐸᑦᑕᕗᑦ ᑕᐃᒪᐃᖃᑦᑕᖁᓇᒍ. 

ᑭᓯᐊᓂ, ᐋᓐᓂᐊᖅᑐᖃᕌᖓᓪᓕ 

ᓄᕙᒡᔪᐊᓇᖃᓚᐅᖅᑎᓪᓗᑕᓗ ᑭᖑᓂᐊᓂ ᓄᓇᓖᑦ 

ᖃᓄᐃᑦᑐᒦᓐᓂᐅᔭᓂᖅᓴᐅᕙᒻᒥᒻᒪᑕ ᓄᕙᓐᓇᒧᑦ, 

ᑭᓱᒧᓪᓘᓐᓃᑦ ᐋᓐᓂᐊᓕᕈᑕᐅᕙᑦᑐᓂᑦ ᐅᕝᕙᓗᓐᓃᑦ  

ᓇᖑᓗᕈᑕᐅᕙᑦᑐᒧᑦ.  

 

ᐅᖃᕈᓐᓇᖅᑐᖓ, ᐱᔾᔪᑎᒋᓪᓗᒋᑦ ᐃᖅᑲᓇᐃᔭᖅᑏᑦ, 

ᐃᓕᓐᓂᐊᖅᑎᓂᒃ ᐃᓕᓴᐃᔨᒧᑦ ᒪᓕᑉᐸᒃᑐᑕ 

ᐊᒥᓲᓂᖏᓐᓂᒃ ᐃᓕᓐᓂᐊᖅᑏᑦ ᐃᓪᓗᕈᓯᕐᓂ. 

ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ, ᐅᓪᓗᓕᒫᖅ 

ᐃᓕᓴᐃᔨᑕᖃᕐᓂᐊᖅᑐᖅ, ᐃᓕᓐᓂᐊᕐᕕᐅᑉ 

ᐊᖏᓂᖓ ᒪᓕᒃᑕᐅᓗᓂ. ᐊᑕᐅᓯᐅᓐᖏᑦᑐᒥᑦ 

ᐃᓪᓗᕈᓯᖃᕆᐊᖃᑐᐃᓐᓇᕆᐊᖃᖅᑐᒍᑦ 

ᐃᓕᓐᓂᐊᖅᑏᑦ ᐃᓕᓐᓂᐊᕆᐊᖃᑦᑕᖅᑐᑦ ᐅᓪᓗᓕᒫᖅ 

ᓴᓂᐊᓂ ᐅᓪᓘᑉ ᐃᓚᐃᓐᓇᖓᓂᑦ, ᑕᒪᓐᓇ 

ᐃᓕᓐᓂᐊᕐᕕᕗᑦ ᒫᓐᓇ ᐊᑐᖃᑦᑕᖅᑕᕗᑦ.  

 

ᐃᓚᖏᑦ ᑖᒃᑯᐊ ᐊᓯᔾᔨᕐᓂᐅᔪᑦ ᓇᓗᓇᐃᖅᑕᐅᕙᑦᑐᑦ 

ᐃᓪᓗᕈᓰᑦ ᐊᖏᓂᖏᓐᓄᑦ ᐊᒻᒪᓗ ᑎᑭᑉᐸᓪᓕᐊᔪᓄᑦ 

ᐃᓕᓐᓂᐊᖅᑎᓄᑦ, ᐊᒻᒪᓗ ᐊᑐᖅᐸᑉᐸᕗᑦ ᑖᒃᑯᐊ 

ᓈᓴᐅᑏᑦ ᖃᐅᔨᓇᓱᐊᖅᑐᑕ ᖃᑦᑎᐅᓂᖏᓐᓂᒃ 

ᐊᒻᒪᓗ ᖃᓄᐃᑦᑐᓂᒃ ᐃᓕᓴᐃᔨᖃᕆᐊᖃᕐᒪᖔᑕ 

ᐊᐅᓚᑦᑎᑎᐊᕐᓂᕐᒧᑦ ᐊᒻᒪᓗ ᐃᑲᔪᖅᑐᐃᓂᕐᒧᑦ 

ᐅᓪᓗᓕᒫᖅ ᐃᓕᓐᓂᐊᓕᓵᖅᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᖅᑐᓕᕆᔨᒃᑯᑦ 

ᐸᕐᓇᐅᑎᖏᓐᓂ, ᐅᓄᖅᓯᒋᐊᖃᓚᐅᕐᒪᑦ 21-ᓂᒃ 

ᐃᖅᑲᓇᐃᔮᓂᒃ, ᔫᓂ 22 ᐊᒻᒪᓗ 2023 

ᐊᑯᓐᓂᖓᓂ. ᖃᑦᑎᑦ ᐃᓕᓴᐃᔩᑦ 

ᐃᓐᓄᑦᑕᐅᓯᒪᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᖕᒪᑦ. 

ᑖᒃᑯᐊ ᐃᓐᓄᑦᑕᐅᓯᒪᖏᑦᑐᑦ ᐃᖅᑲᓇᐃᔮᒃᓴᑦ 

ᐱᓪᓗᒋᑦ, ᑖᒃᑯᐊ ᕿᓂᑲᐃᓐᓇᓚᒃᑲ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᓪᓗ 

ᐅᑕᖅᑭᑦᑎᐊᕋᕕᑦ. ᑕᒫᓂ ᐃᓕᓐᓂᐊᕕᑦᑎᓐᓂ 45-

ᖑᒻᒪᑕ ᐃᓕᓴᕕᑎᓐᓂ ᑲᑎᑦᑐᒋᑦ 138.27 

ᐃᓐᓄᑦᓯᒪᖏᑦᑐᑦ ᐃᖅᑲᓇᐃᔮᒃᓴ. ᑭᓯᐊᓂ,  

ᐅᖃᕈᓐᓇᖅᐳᖓ ᐊᒥᓱᑦ ᐃᖅᑲᓇᐃᔮᖑᔪᑦ 

ᐃᓐᓄᑦᓯᒪᔫᒐᓗᐊᑦ ᐊᓯᐊᒍᑦ, ᑭᖑᕝᕖᕙᑦᑑᑦ 

ᐃᖅᑲᓇᐃᔮᓂᓪᓗ ᑖᒃᑯᓇᖓᑦ ᐃᓕᓯᒪᖃᓯᐅᑎᕙᒻᒪᑕ, 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑎᒍᑦ. 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑎᒍᑦ 810.5 

ᐃᖅᑲᓇᐃᔮᓂᒃ ᐃᓐᓄᑦᓯᒪᔪᓂᒃ ᑲᑎᑦᑐᒋᑦ 523.5 

ᖃᓪᓗᓈᑦ/ᐊᓯᖏᓪᓗ ᐊᒻᒪ 287 ᐃᓄᐃᑦ. ᐊᒻᒪ 

265, ᐃᓐᓄᑦᑕᐅᓯᒪᔪᑦ ᐊᒻᒪ 249 ᐃᓅᓪᓗᑎᒃ, 16 

ᖃᓪᓗᓈᑦ/ᐊᓯᖏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᒻᒧᖅᑐᖅ. ᑕᐃᒻᒫᖅᑮ?  

 

ᓴᒻᒧᖅᑐᖅ (ᑐᓵᔨᑎᒍᑦ): ᑕᐃᒻᒫᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᑎᖁᑎᓐᓂ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᕆᐊᕈᒪᒐᒪ ᓂᕆᑎᑦᑎᖃᑦᑕᕐᓂᐅᑉ ᒥᔅᓵᓄᑦ. 

ᑖᓐᓇ ᒪᕐᕈᐃᓕᖃᖓᓐᖑᓱᑦᑐᖅ ᐊᐱᖅᑯᑎᒋᔭᕋ.   

ᒥᓂᔅᑕ ᓇᓗᓇᐃᖅᑐᐃᒋᐊᒃᑲᓐᓂᕈᓐᓇᖅᑲ ᓇᓪᓕᐊᒃ 

ᓄᓇᓕᓐᓂ ᐱᓕᕆᖃᑎᒋᔭᖏᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐅᖃᖃᑎᒋᔭᐅᖃᑦᑕᖅᓯᒪᕙᑦ ᓂᕿᓕᕆᓂᐅᑉ ᒥᔅᓵᓄᑦ 

ᐃᓕᓴᕕᐅ ᐃᓗᐊᓂ. ᐊᒻᒪᑦᑕᐅᖅ 

ᑐᓴᖅᑎᑦᑎᒋᐊᕈᓐᓇᖅᑮᑦ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᑦᑐᒥᒃ ᐱᓕᕆᐊᔅᓴᐅᔪᒥᒃ ᓴᖅᑭᔅᓯᓐᓂᒪᖔᔅᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑯᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᒫᓐᓇ ᐱᓕᕆᐊᖃᖅᑐᒎᑦ 

ᑲᑐᔾᔨᖃᑎᒌᑦᑎᑎᓪᓗᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ,  

ᐃᓄᓕᕆᔨᒃᑯᓐᓂᓪᓗ ᓄᓇᕗᑦ ᑐᓐᖓᕕᒃᑯᓂᓪᓗ, 

ᑖᒃᑯᐊ ᑲᑐᔾᔨᖃᑦᑕᖅᑐᐃᑦ ᐱᓕᕆᖃᑎᒌᑦᑐᑎᒃ 

ᐃᑲᔪᖅᓰᒐᓱᑦᑑᑦ ᖃᓄᖅ ᐋᖅᑭᑦᑕᐅᓂᐊᕐᒪᖔᑦ 

ᑮᓇᐅᔭᖅᑖᖑᖃᑦᑕᖅᑐᖅ ᒐᕙᒪᑐᖃᒃᑯᓐᓂᒃ, ᑖᓐᓇ 

ᐋᖅᑭᑎᑦᑕᐅᒻᒪᑦ ᓱᓖ ᐱᔭᕇᖅᑕᐅᖏᒻᒪᑦ, ᑖᓐᓇ 

ᓴᖅᑭᕈᓐᓇᓛᖅᑕᕗᑦ ᐱᔭᕆᖅᑕᐅᓯᒪᓕᖅᑲᑦ.  

 

ᐊᒻᒪ ᒥᓂᔅᑕᐅᓚᐅᖅᑐᖅ ᑲᑎᒪᖃᑎᒌᓯᒪᒐᒃᑯ ᐃᓄᐃᑦ 

ᓱᕈᓯᖏᑦ ᓯᕗᓪᓕᐅᑎᑕᐅᓂᖏᓐᓂᒃ, 

ᑲᑎᒪᖃᑎᒋᑦᑎᐊᓪᓚᕆᓚᐅᖅᑕᕋ ᒥᓂᔅᑕᖓ 

ᑕᐃᒪᐃᑦᑐᓕᕆᔨᐅᔪᖅ. ᑐᑭᓯᖃᑎᒌᓚᐅᖅᑐᒍᑦ, 

ᑲᔪᖏᖅᓴᓚᐅᕌᖓᓗ ᓂᕆᐅᑦᑎᐊᖁᓪᓗᓂᖓ 

ᒐᕙᒪᑐᖃᒃᑯᓃᖔᖅᑐᓂᑦ ᑕᕝᕗᖓ ᑐᕌᖓᔪᓂᒃ 

ᐱᒋᐊᖅᑎᑕᐅᓂᐅᓴᔪᒧᑦ.  

 

ᐊᒻᒪ ᐊᖓᔪᖅᑳᖓ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ 

ᑲᑎᒪᖃᑎᒋᔪᒻᒥᔭᕋ ᐊᓗᑭ ᑰᑦᑎᖅ ᐅᖃᐅᓯᖃᖅᑐᓅᑦ 

ᑲᑎᒪᓂᕆᔪᔭᕐᓂᒃ ᑲᑎᒪᖃᑎᖃᕐᓂᕆᔪᔭᓐᓂᒃ 

ᒐᕙᒪᑐᖃᒃᑯᓐᓂᒥᐅᑕᕐᒥᒃ. ᐊᒻᒪ ᒐᕙᒪᑐᖃᒃᑯᑦ 

ᑕᐃᒃᑯᐊ ᑲᑎᒪᖃᑎᖃᖃᑦᑕᖅᓯᒪᒋᓪᓗᑎᑦᑕᐅᖅ. 

ᑖᓐᓇ ᐱᕙᓪᓕᐊᕕᐅᑎᑦᑐᖅ ᐅᖃᐅᓯᐅᖃᑦᑕᖅᑐᓂᒃ 

ᐱᓕᕆᖃᑎᒌᑦᑐᓄᑦ, ᑲᑎᓚᐅᖃᑦᑕᖅᑐᐃᓪᓗ 

ᐅᖓᓯᒌᑦᑕᖏᑦᑐᒥᒃ.  

 

ᑖᓐᓇ ᐱᕙᓪᓕᐊᑎᑕᐅᓂᐊᕐᓂᖓ 

ᓂᕆᐅᕆᑦᑎᐊᓂᐊᖅᑕᕋ ᐊᒻᒪ ᐱᓕᕆᐊᔅᓴᓂᒃ 

ᓴᖅᑭᑦᑎᑦᑎᓛᕋᑦᑕ ᒐᕙᒪᑐᖃᒃᑯᓐᓄᑦ 

ᑕᕝᕙᖔᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᐱᓕᕆᔪᒻᒪᕆᐅᔫᔮᕐᒪᑕ 

ᑕᒪᑐᒧᖓ ᐱᒋᐊᖅᑎᑕᐅᔪᒧᑦ. ᖁᕕᐊᓱᒃᐳᖓ 

ᑐᓴᕆᐊᒃᓴᖅ ᐱᔭᕆᐊᑭᓐᓂᕆᔭᓂᒃ 

ᓴᖅᑭᑦᑎᓯᒪᓕᕐᓂᖏᓐᓂᒃ ᐃᓚᐅᓪᓗᑎᒃ 

ᐃᓕᓐᓂᐊᖅᑐᓕᕆᔨᒃᑯᑦ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, 

ᐊᒻᒪᓗ ᐱᓗᐊᖅᑐᒥᒃ ᓄᓇᕗᑦ ᑐᓐᖓᕕᒃᑯᑦ. 

ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑮᑦ ᖃᓄᑎᒋ 

ᐱᕙᓪᓕᐊᓯᒪᓕᕐᒪᖔᑕ ᑖᒃᑯᐊ ᐱᓕᕆᖃᑎᒌᑦᑐᐃᑦ 

ᐱᓕᕆᓂᕆᓯᒪᔭᖓ? 

 

ᐱᔾᔪᑎᒋᓪᓗᒍ ᐱᓕᕆᐊᑦᓴᕆᔭᐅᔪᖅ, 

ᖃᐅᔨᒍᒪᓪᓚᕆᑦᑐᖓ ᖃᓄᖅ ᐱᕙᓪᓕᐊᓯᒪᒻᒪᖔᖅ 

ᐊᒻᒪᓗ ᕿᓚᒥᐅᓂᖅᐹᒃᑯᑦ ᑐᓂᔭᐅᒍᓐᓇᕋᔭᕐᒪᖔᖅ 

ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ. ᑖᓐᓇ 

ᐱᓕᕆᐊᔅᓴᖅ ᐋᖅᑭᑎᖅᐸᓪᓕᐊᔭᕗᑦ ᐱᕙᓪᓕᐊᔪᕈᓇ 

ᐊᔾᔨᒌᖏᑦᑐᓄᑦ ᐊᔾᔨᒌᖏᑦᑐᓂᒃ 

ᐱᕙᓪᓕᐊᓂᖃᖅᑐᖅ. ᒐᕙᒪᑐᖃᒃᑯᓐᓂᒃ 

ᑮᓇᐅᔭᖅᓯᐅᕈᑎᒋᓛᖅᑕᕗᑦ ᓱᕈᓰᑦ ᓯᕗᓪᓖᑦ 

ᐱᓕᕆᐊᕆᔭᐅᓂᖏᓐᓄᑦ. ᑐᔅᓯᕋᐅᑎᔅᓴᒥᒃ 

ᕿᒥᕐᕈᔪᖃᖅᑐᖅ ᒫᓐᓇ ᐊᒻᒪ ᑳᓐᑐᕌᕐᒥᒃ 

ᐋᖅᑭᔅᓯᓯᒪᒍᒪᓛᖅᑐᒍᑦ ᐅᑭᐅᖑᓛᖅᑐᒥᒃ ᐊᒡᒋᖅᑐᒥᒃ.  

 

ᑕᒪᓐᓇᐃᓛᒃ ᐱᓕᕆᐊᖑᕙᓪᓕᐊᖑᔮᕐᔪᒋᐊᖃᓲᖑᒻᒪᑦ 

45ᓂᒃ ᐃᓕᓴᕕᖁᑎᖃᕋᑦᑕ, 25ᓂᒃ ᓄᓇᓕᓐᓂ. 

ᑖᒃᑯᐊ ᑐᔅᓯᕋᐅᑎᕗᑦ 

ᐱᓕᕆᐊᕆᕙᓪᓕᐊᕆᐊᖃᕐᓂᐊᕋᑦᑎᒍ ᐊᒻᒪ 

ᐊᔾᔨᒌᒍᑎᔅᓴᖏᓐᓂᒃ ᐃᓕᓴᕖᑦ ᐋᖅᑭᑦᑎᕆᓗᑕ 

ᓂᕿᖃᖅᑎᑕᐅᓂᖏᓐᓄᑦ ᑐᕌᖓᔪᓂᒃ, 

ᕿᒥᕐᕈᐊᖅᑐᒎᑦ ᖁᕝᕙᐸᓪᓕᐊᒍᓐᓇᕋᔭᖅᑐᓂᑦ, 

ᒥᑭᔫᓪᓗᓂ ᐱᒋᐊᓚᐅᕋᓗᐊᕐᓗᑎᒃ 

ᖁᕝᕙᐸᓪᓕᐊᒍᓐᓇᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᒐᕕᖓ, ᒥᓂᔅᑕ. ᑖᓐᓇ 

ᐱᓕᕆᐊᔅᓴᖅ ᐋᖅᑭᑎᖅᐸᓪᓕᐊᔭᓰᓛᒃ 

ᐃᖏᕐᕋᓯᑦᑎᐊᖅᓯᒪᔫᔮᓕᖅᑐᖅ ᐊᒻᒪ ᑳᓐᑐᕌᒃᒥᒃ 

ᑐᓂᓯᒍᓐᓇᒻᒪᕆᓛᓕᖅᑐᓯ ᐅᑭᐅᖑᓛᖅᑐᒥ. ᑖᓐᓇ 

ᑳᓐᑐᕌᒃ ᐱᔭᕇᖅᓯᒐᓱᒃᑲᔭᖅᑐᖅ ᐱᓕᕆᐊᔅᓴᒥᒃ 

ᐋᖅᑭᑎᖅᑕᐅᔪᓂᒃ, ᓇᓗᓇᐃᕆᐊᒃᑲᓐᓂᕈᓐᓇᖅᑭᐅᖅ 

ᑕᐃᒪᐃᑦᑑᖏᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ, ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒪᓕᒐᓕᐅᖅᑎ ᓱᓕᔪᖅ. ᑖᓐᓇ 

ᑲᓐᑐᕌᖑᒐᔭᖅᑐᖅ ᐱᔭᕇᕋᔭᖅᑐᖅ 

ᓂᕿᖃᑎᑦᑎᔾᔪᑎᔅᓴᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᖁᔭᓐᓇᒦᒃ ᓇᓗᓇᐃᖅᑐᐃᒐᕕᑦ, ᒥᓂᔅᑕ. ᐊᒻᒪ 

ᐱᖃᑕᐅᔪᓕᒫᑦᑎᐊᑦ ᑕᕝᕙᓂ 

ᑲᔪᓯᑦᑎᐊᖁᓪᓚᕆᑉᐸᒃᑲ ᐱᓕᕆᐊᔅᓴᓂᒃ 

ᐋᖅᑭᑦᑎᕆᑎᓪᓗᒋᑦ. ᐅᖃᖃᑎᒋᖃᑦᑕᕐᕙᓗᒃᑲᕕᐅᒃ 

ᐃᓄᓐᓂᒃ ᓯᕗᓪᓕᐅᑎᑦᑎᓂᕐᒧᑦ ᑲᒪᔨᐅᔪᖅ, ᑖᓐᓇᓗ 

ᐃᖏᕐᕋᑦᑎᐊᖅᑑᔮᕆᓪᓗᓂ. 

 

ᑭᖑᓪᓕᖅᐹᕆᓕᖅᑕᕋᓕ ᑖᔅᓱᒧᖓ ᑐᕌᖓᔪᓂᒃ 

ᐊᐱᖅᑯᑎᓂᒃ, ᒥᓂᔅᑕ ᓴᓐᖏᓈᖅᑐᒍ 

ᐃᓱᒪᖃᕐᕕᒋᕙᐅᒃ ᓴᖅᑭᖅᑕᐅᓂᖓ 

ᐊᔾᔨᒌᓕᖅᑎᑕᐅᓯᒪᔪᐃᑦ ᐃᓕᓴᕕᓕᒫᓂᒃ 

ᓂᕿᖃᖅᑎᑦᑎᓂᕐᒧᑦ ᑐᕌᖓᔪᐃᑦ.  

ᐱᒋᐊᖅᑕᐅᓛᕐᓂᐊᖅᑐᒋᕕᐅᒃ ᐅᓇ ᒪᓕᒐᓕᐅᕐᕕᒃ 

ᓱᓕ ᐊᑕᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ, ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ. ᐄ,  

ᑕᐃᒫᒃ ᑐᕌᕋᓱᐊᖅᑐᒍᑦ, ᐃᓕᓴᕕᓐᓄᑦ 

ᓂᕆᖃᑦᑕᕈᑎᔅᓴᐅᑎᓂᒃ ᐊᔾᔨᒌᑦᑐᓂᒃ 

ᓴᖅᑭᖅᓯᒍᒪᓛᖅᑐᒍᑦ 

ᐅᑯᐊ ᒐᕙᒪᐅᑎᓪᓗᒋᑦ.  

 

ᑲᑎᒪᖃᑎᒋᓚᐅᕐᓗᑎᒍ ᒐᕙᒪᑐᖃᒃᑯᑦ ᒥᓂᔅᑕᖓ  

ᐊᕐᕌᓂ ᐅᖃᓚᐅᖅᓯᒪᒻᒪᑦ, ᑮᓇᐅᔭᖅᑕᖃᕐᓂᕋᐃᓪᓗᓃ 

ᐊᓯᔾᔨᖅᓯᒪᖁᓇᖏᑦᑑᒐᓗᐊᑦ ᑕᐃᒃᑯᐊ ᑮᓇᐅᔭᐃᑦ 

ᐊᑐᐃᓐᓇᐅᓂᕋᔪᔭᖏᑦ, 

ᐊᑐᐃᓐᓇᐅᖁᓇᑦᑕᕋᓗᐊᖅᐳᑦ ᓱᓕ ᐃᓕᓴᕕᓐᓂ 

ᓂᕆᑎᑦᑎᖃᑦᑕᕈᑎᔅᓴᐅᔪᓂᒃ ᑎᒥᒥᒧᑦ ᐱᐅᔪᓂᒃ.  

ᐊᔭᐅᖅᑐᐃᓚᐅᕐᒥᔪᖓ ᐸᐃᕆᕕᕗᑦ ᐱᔪᓐᓇᖁᓪᓗᒋᑦ 

ᑖᒃᑯᓂᖓ ᑮᓇᐅᔭᓂᒃ 

ᓂᕿᑦᑎᐊᕙᖃᖅᑎᑦᑎᖃᑦᑕᕐᓂᐊᕋᑦᑕ ᐅᑭᐅᖃᖅᑐᓂᒃ 

0-ᒥᑦ 12-ᒧᑦ ᑎᑭᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ. ᐄ, ᑖᓐᓇ ᐅᓪᓗᓕᒫᓪᓚᕆᒃ 

ᑐᓴᕈᒥᓇᕐᓂᖅᐹᖅ ᑐᓴᖅᑕᕋ. ᐄ, ᖁᕕᐊᒋᓪᓚᕆᑦᑕᕋ 

ᑕᐃᒫᒃ ᑐᓴᕆᐊᔅᓴᖅ ᑕᐃᒃᑯᐊ ᓱᕈᓯᓛᓄᑦ 

ᐃᓕᓴᕖᓪᓗ ᓂᕆᑎᑕᐅᖃᑦᑕᓛᕐᖓᑕ.  

 

ᐊᓯᖔᖓᓄᓪᓕ ᓅᒋᐊᕈᒪᓕᕐᒥᔪᖓ ᐱᔾᔪᑎᖃᖅᑐᒧᑦ 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᒃ. 

ᖃᐅᔨᒪᔭᐅᖁᔨᑐᐃᓐᓇᖅᑐᖓ ᐃᓄᐃᑦ 

ᐃᓕᓐᓂᐊᖅᑐᓕᕆᔨᒃᑯᓐᓃᑦᑐᑦ ᖃᑦᑏᓐᓇᐅᓗᐊᕐᖓᑕ 

ᓱᓕ, ᐊᑕᑲᐃᓐᓇᖃᑦᑕᖅᑐᓂᓗ 

ᐊᐅᓪᓛᖅᓯᑕᐅᑲᐃᓐᓇᖃᑦᑕᖅᑐᓂᓗ 

ᖃᑦᑏᓐᓇᐅᓗᐊᕆᒐᒃᑭᑦ. ᑖᓐᓇᓗ 

ᐃᓱᒫᓗᒋᖃᑦᑕᖅᓯᒪᓪᓗᒍ, ᐅᖃᐅᓯᕆᖃᑦᑕᖅᓯᒪᓪᓗᒍ 

ᐊᕐᕌᒍᓂᑦ ᖃᑦᑎᒻᒪᕆᓐᓂᒃᑭᐊᖅ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᐅᓪᓗᒥᒨᖓᔪᓂᒃ, ᓱᒻᒪᑦ 

ᐃᓄᐃᑦ ᐃᖅᑲᓇᐃᔭᕐᓂᖏᑦ ᐊᒻᒪ 

ᐊᑕᑲᐃᓐᓇᖃᑦᑕᕐᓂᖏᑦ 

ᐊᐅᓪᓛᖅᑎᑕᐅᖃᑦᑕᕐᓂᖏᓪᓗ ᑕᐃᒪᐃᓕᖓᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑖᓐᓇ ᐱᔾᔪᑎᖓ ᑕᐃᒪᑦᑐᖅ ᐃᓕᓴᐃᔩᑦ 

ᖃᑦᑎᒻᒪᕇᒃᑭᐊᖅ ᓯᓚᑦᑐᖅᓴᕐᕕᒻᒥ 

ᐃᓕᓴᕆᔭᐅᔾᔪᑎᖃᕐᖓᑕ ᐃᓕᓐᓂᐊᖅᓯᒪᓂᖏᓐᓄᑦ 

ᓯᓚᑦᑐᖅᓴᕐᕕᔾᔪᐊᓂᒃ. ᐊᒻᒪ 

ᐃᖅᑲᓇᐃᔮᖅᑖᑎᑦᑎᓯᒪᔪᒍᑦ ᑎᓴᒪᓂᒃ ᓄᓇᕗᒻᒥ 

ᐃᓕᓴᐃᓯᕈᕆᐅᖅᓴᕋᑖᒥᓂᐅᔪᓂᒃ ᒫᓐᓇ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᓕᔭᐅᓪᓗᑎᒃ. 

ᐃᖅᑲᓇᐃᔮᖅᑖᖅᑎᑦᑎᓚᐅᖅᑐᒍᑦ 12ᓂᒃ 

ᓄᓇᑦᑎᓐᓂ ᐃᓕᓴᐃᔨᕈᕆᐅᖅᓴᔪᓄᑦ 

ᐱᔭᕇᖅᑐᒥᓂᕐᓄᑦ ᐊᒻᒪ ᐃᓚᖏᑦ 

ᐱᔭᕇᓚᐅᖅᓯᒪᔪᒥᓃᑦᑕᐅᖅ 

ᒫᓐᓇᑦᑕᐅᑎᒋᐅᓐᖏᑦᑐᖅ. ᑕᐃᒃᑯᐊ 

ᐃᓕᓐᓂᐊᖅᑕᖏᓐᓂᒃ ᐱᔭᕇᑐᐊᕋᐃᒻᒪᑕ 

ᐃᖅᑲᓇᐃᔮᖅᑖᑎᒐᓱᖃᑦᑕᓲᕗᑦ ᑕᓪᓕᒪᓂᒃ ᐊᕐᕌᒍᓂᒃ 

ᐃᓕᓐᓂᐊᓚᐅᖅᑎᓪᓗᒋᑦ.  

 

ᐊᒻᒪᑦᑕᐅᖅ ᐃᓕᓐᓂᐊᕐᓂᓕᕆᔨᒃᑯᑦᑕᐅᖅ 

ᐊᕕᑦᑐᖅᓯᒪᔪᓂᑦ ᐱᓕᕆᖃᑎᒋᕙᒻᒥᒐᑦᑎᒍ. 

ᑐᕌᖅᑕᒐᓕᐅᖅᐸᑦᑐᒍᑦ ᖃᑦᑎᓂᒃ ᐱᔭᕇᖅᑐᓂᒃ 

ᐱᒍᒪᒻᒪᖔᑦᑕ, ᐊᒻᒪ ᖃᐅᔨᒪᑦᑎᐊᕋᓱᑉᐸᑦᑐᒍᑦ 

ᑕᐃᒃᑯᐊ ᐱᔭᕇᖅᑐᐃᑦ ᓇᒧᓐᖓᐸᓪᓕᐊᒻᒪᖔᑕ 

ᖃᐅᔨᒪᔭᐅᒐᓱᑉᐸᑦᑐᑦ 

ᐃᖅᑲᓇᐃᔮᖅᑖᕋᓱᐊᕐᒪᖔᑕᓘᓐᓃᑦ ᐱᔭᕇᕋᐃᒻᒪᑕ. 

ᒫᓐᓇ ᐅᑭᐅᔅᓵᖅ ᐱᔭᕇᖅᑐᐃᑦ ᑕᐃᒃᑯᑦᑕᐅᖅ 

ᐃᖅᑲᓇᐃᔮᖅᑖᖅᑎᑕᐅᓛᕐᒥᔪᑦ ᓄᓇᓕᓐᓂᒃ 

ᐃᖅᑲᓇᐃᔮᔅᓴᖅᑕᖃᖅᑲᑦ ᐃᓕᔭᐅᑦᑕᐅᑎᒋᒐᔭᕐᒥᔪᑦ 

ᐊᑕᐅᓯᕐᒧᑦ ᐊᕐᕌᒍᒧᑦ ᑳᓐᑐᕌᒃᒧᑦ. ᑕᐃᒪ, ᓄᑖᑦ 

ᐱᔭᕇᕋᑖᖅᑎᐊᒥᓃᑦ 

ᐃᖅᑲᓇᐃᔮᖅᑖᖅᑎᑕᐅᒍᓐᓇᕋᔭᕐᒥᔪᐃᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᑕ ᑕᐃᒃᑯᐊ ᐃᓕᓴᐃᔨᕈᕆᐅᖅᓴᔪᑦ 

ᐱᔭᕇᖅᑐᒥᓃᑦ ᐅᖃᐅᓯᕆᕋᑖᕋᕕᒋᑦ. ᐅᓇ 

ᐊᑕᐅᓯᐊᕐᓇᒍ ᐅᖃᐅᓯᕆᖃᑦᑕᖅᓯᒪᓕ7ᕋᒃᑯ ᐊᕐᕌᓂ 

ᐊᓂᒍᖅᓯᒪᔪᓂᒃ, ᑕᕝᕘᓇ 

ᑲᓱᖅᓯᒪᓂᖃᑦᑎᐊᖅᑑᔮᓐᖏᒻᒪᑎᒃ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ, ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ. 

ᐃᓕᓴᐃᔨᕈᕆᐊᖅᓴᔪᑦ ᐱᔭᕇᖅᑐᐃᑦ 

ᐃᖅᑲᓇᐃᔮᖅᑖᖅᑐᐃᓐᓇᒍᓐᓇᐸᓐᖏᒻᒪᑕ 

ᐃᓕᓐᓂᐊᖅᑐᓕᕆᔨᒃᑯᓐᓂ. 

 

ᑕᖅᑭᓂᒃ ᐊᓂᒍᕋᑖᖅᓯᒪᔪᓂᒃ ᐊᒥᓱᑲᓪᓚᓐᓂᒃ, 

ᒥᓂᔅᑕ ᐅᖃᖃᑎᖃᖅᓯᒪᕙᒻᒪ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓂᒃ ᖃᐅᔨᒪᒐᓱᐊᖅᑐᓂᒃ 

ᐱᔭᕇᖅᑐᓕᒫᑦ ᒫᓐᓇ ᐅᐱᕐᖔᖑᓂᐊᖅᑐᖅ 

ᓇᓗᓇᐃᖅᑕᐅᓛᕋᓗᐊᕐᒪᖔᑕ ᐱᔭᕇᕐᖓᑕ, 

ᓇᓗᓇᐃᖅᑕᐅᒍᓐᓇᖅᑲᑦ ᐃᓕᓴᐃᔨᐅᑉ 

ᐃᖅᑲᓇᐃᔮᖓᓂᒃ ᐱᒍᓐᓇᖏᑦᑐᖅᑕᖃᕐᓂᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐱᔾᔪᑎᒋᓪᓗᒍ ᓄᓇᕗᒻᒥ 

ᐃᓕᓴᐃᔨᕈᖅᓴᓂᕐᒧᑦ ᐃᓕᓐᓂᐊᖅᑐᑦ, ᑐᓴᖅᓯᒪᕗᒍᑦ 

ᑕᒪᓐᓇ ᐅᖃᐅᓯᐅᓯᒪᒻᒪᑦ. ᐱᓕᕆᖃᑎᖃᖅᓯᒪᔪᒍᑦ 

ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ ᐱᖁᓪᓗᒍ 

ᐱᓕᒻᒪᒃᓴᖅᑎᓪᓗᒋᑦ ᐱᕕᒃᓴᕆᑎᑕᐅᔪᒥᒃ, 

ᐃᓕᓐᓂᐊᖅᑏᑦ ᐃᓕᓐᓂᐊᕈᑎᒥᒃ ᐃᓕᑦᑎᓗᑎᒃ 

ᐃᖅᑲᓇᐃᔮᖅᑖᕋᓱᐊᕈᑎᒥᒃ ᑎᑎᕋᕐᓂᕐᒥᒃ 

ᐃᓚᐅᖃᑕᐅᓂᕐᒥᒃᓗ ᐊᐱᖅᓱᕐᓂᕐᒥ 

ᐱᕙᓪᓕᐊᓂᖓᓂ ᐃᓚᒋᓗᓂᐅᒃ ᐱᓕᒻᒪᒃᓴᕐᓂᕐᒥᒃ. 

ᐃᓕᓐᓂᐊᕐᕕᖕᒦᒐᔪᖃᑦᑕᖅᑐᑦ ᐃᓕᓐᓂᐊᕐᓇᐅᑉ 

ᐊᕐᕌᒍᖓᑕ ᐃᓗᐊᓂ ᐱᓕᕆᖃᑎᖃᕐᖢᑎᒃ 

ᑲᔪᖏᖅᓴᐃᔨᒥᒃ ᐃᓕᓴᐃᔨᒥᒃ ᑐᑭᓯᓇᓱᒃᖢᑎᒃ 

ᖃᓄᐃᑦᑑᖕᒪᖔᖅ ᐃᓕᓴᐃᔨᐅᓗᓂ 

ᐃᓕᓐᓂᐊᕐᕕᑦᑎᓐᓂ. ᐊᒻᒪᑦᑕᐅᖅ ᐃᓕᓴᕕᓐᓂᒃ 

ᐃᓕᓐᓂᐊᕐᓇᐅᑎᓪᓗᒍ 

ᐃᖅᑲᓇᐃᔭᖃᑦᑕᖅᑎᑕᐅᓗᑎᒃ ᐃᓕᓴᐃᔨᒥᒃ 

ᒪᓕᔅᓱᐊᕐᓗᑎᒃ, ᖃᐅᔨᓛᕐᖓᑕ ᖃᓄᐃᒻᒪᖔᖅ 

ᐃᓕᓴᐃᔨᐅᒋᐊᔅᓴᖅ ᐃᓕᓴᕕᒻᒥ. ᐊᒻᒪ 

ᐃᓕᓐᓂᐊᕈᑎᔅᓴᓂᒃ ᓄᑖᓂᒃ ᐱᓕᕆᐊᖃᕐᒥᔪᐃᑦ, 

ᑕᐃᒃᑯᐊ ᓯᕗᓪᓕᖅᐹᒥᒃ ᐊᑐᖅᑎᑕᐅᒐᔭᖅᑐᑎᒃ 

ᓴᖅᑭᖅᑕᐅᕙᓪᓕᐊᑎᓪᓗᒋᑦ, ᑕᐃᒫᒃ 

ᖃᐅᔨᒪᑦᑎᐊᕐᓗᑎᒃ ᐃᓕᓴᐃᔨᕈᕋᓱᓛᕐᖓᑕ. 

 

ᐃᓕᓐᓂᐊᖅᑎᓕᒫᑦᑎᐊᖅ ᐱᔭᕇᖅᑐᐃᑦ 

ᐊᔭᐅᕆᔾᔪᑎᖃᑦᑕᖅᑕᕋᓗᐊᕗᑦ, ᐃᓕᓴᕕᑦᑎᓐᓄᓪᓗ 

ᐃᖅᑲᓇᐃᔭᖁᕙᑦᑐᑎᒍᑦ, ᖁᕕᐊᒋᓪᓚᕆᑉᐸᑦᑐᑎᒍᓪᓗ 

ᑕᐃᑲᓐᖓᑦ ᐊᓂᒐᐃᒻᒪb ᐃᓕᓐᓂᐊᖅᑕᖏᓐᓂᒃ. 

ᑐᑦᑕᐅᑎᒋᓪᓗᑎᒃ ᐃᓕᓴᕕᑦᑎᓐᓄᑦ. 

ᐊᑭᑦᑐᕋᐅᑎᖃᕆᐊᖃᖅᐸᒥᒻᒪᑕᑦᑕᐅᖅ 

ᐃᖅᑲᓇᐃᔮᖅᑖᕋᓱᐊᖅᑐᓕᕆᔨᓄᑦ 

ᑲᑎᒪᔨᕋᓛᒃᑰᕆᐊᖃᓲᖑᒻᒪᑕ ᓇᓗᓇᐃᖅᑐᐃᓗᑎᒃ 

ᓂᕈᐊᕋᔅᓴᑦᑎᐊᕙᐅᓂᖅᐹᖑᓂᕋᕋᓱᓪᓗᑎᒃ 

ᐃᖅᑲᓇᐃᔮᓄᑦ. ᐊᒻᒪᑦᑕᐅᖅ, ᒪᓕᒐᓕᐅᖅᑎᐅᑉ 

ᐅᖃᐅᓯᕆᕋᑖᖅᑕᖏᑦ ᐃᑲᔪᕐᓂᖃᕐᓂᐊᖅᑐᔅᓴᐅᒻᒥᔪᑦ 

ᐃᓐᓕᓂᐊᖅᑐᐃᑦ ᐱᔭᕇᖅᑐᓕᒫᑦᑎᐊᑦ 

ᐃᓕᓴᐃᔨᕈᖃᑦᑕᖁᒐᑦᑎᒍ ᐃᓕᓴᕕᑦᑎᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᒃ, ᒥᓂᔅᑕ, ᑭᐅᔾᔪᑎᓐᓄᑦ. 

ᖁᕕᐊᓱᓪᓚᕆᑦᑐᖓ ᖃᐅᔨᒐᒪ ᓄᓇᕗᒻᒥ 

ᐃᓕᓴᐃᔨᕈᖅᓴᓂᕐᒧᑦ ᐃᓕᓐᓂᐊᕈᑎᐅᔪᖅ 

ᓴᖅᑭᔮᖅᑎᑦᑎᓂᐊᕐᒪᑦ ᐃᖅᑲᓇᐃᔮᖅᑖᕋᓱᐊᕈᑎᒥᒃ 

ᑎᑎᕋᕐᓂᕐᒥᒃ ᐊᒻᒪᓗ ᐊᐱᖅᓱᖅᑕᐅᓂᕐᒧᑦ 

ᐅᐸᓗᖓᐃᔭᕐᓂᕐᒥᒃ. ᑕᐃᒪᑐᖅ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒥ ᐱᓕᕆᐊᖑᕙᒃᑐᓕᒫᑦ 

ᐊᔾᔨᑲᓴᖓᓂᒃ ᐃᓚᖃᕐᓂᐊᖅᐳᑦ ᐊᐱᖅᓱᕐᓂᕐᒧᑦ 

ᐱᕙᒌᔭᕐᓂᕐᒥᒃ ᐃᑲᔪᖅᑐᐃᔪᒪᓂᕐᒧᑦ 

ᑲᔪᓯᓂᖃᑦᑎᐊᕐᓂᖏᓐᓄᑦ ᐊᓂᒍᐃᔪᑦ.  

 

ᑲᔪᓯᔪᒪᔪᖓ ᐊᐱᖅᑯᑎᒋᔭᓐᓄᑦ. ᐱᓕᕆᐊᒃᓴᓄᑦ 

ᐸᕐᓇᐅᑎᒥ, ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ 

ᑭᖑᓪᓕᖅᐹᖅᓯᐅᑎᖓ ᐊᑐᓕᖅᑎᑕᐅᓗᓂᓗ 

ᐃᖅᑲᓇᐃᔮᖃᐃᓐᓇᕐᓂᕐᒧᑦ 

ᐃᖅᑲᓇᐃᔭᖅᑎᑖᕐᓂᕐᒧᓪᓗ ᖃᓄᐃᓕᐅᕈᑕᐅᔪᒪᔪᑦ 

ᐃᓕᓴᐃᔨᓄᑦ, ᑐᕌᒐᖃᕐᓗᑎᒃ ᐅᓄᖅᓯᒋᐊᖁᓪᓗᒋᑦ 

ᐃᓄᐃᑦ ᐊᒻᒪ ᐃᓄᒃᑐᑦ ᐅᖃᐅᓯᓖᑦ ᐃᓕᓴᐃᔩᑦ 

ᓄᓇᕗᒻᒥ ᐃᓕᓐᓂᐊᕐᕕᖕᓂ. 

 

ᐅᓪᓗᒥᐅᓵᖅᑐᖅ ᐱᓇᓱᐊᕈᓯᐅᓚᐅᖅᑐᒥᓪᓗ, 

ᓇᓗᓇᐃᖅᓯᓚᐅᖅᐳᖓ ᐃᓱᒫᓘᑕᐅᔪᓂᒃ ᐃᓄᒃᑐᑦ 

ᐅᖃᐅᓯᓕᖕᓄᑦ ᐃᓕᓴᐃᔨᑭᒃᓴᓗᐊᕐᓂᖏᓐᓂᒃ 

ᖃᔅᓯᑲᓪᓚᖕᓂ ᐃᓕᓐᓂᐊᕐᕕᖕᓂ. ᐱᓗᐊᖅᑐᒥᒃ, 

ᑕᓪᓕᒪᐅᒻᒪᑕ ᐃᓕᓐᓂᐊᕐᕖᑦ ᐊᑕᐅᓯᑐᐊᖅ 

ᒪᕐᕉᓪᓘᓐᓃᑦ ᐃᓕᓴᐃᔩᑦ ᐃᓄᒃᑎᑐᑦ ᐅᖃᕈᓐᓇᖅᑐᑦ, 

10% ᑐᖔᓃᑦᑐᑎᒃ ᑲᑎᑦᑐᒋᑦ ᐃᓕᓴᐃᔩᑦ 

ᑕᐃᒃᑯᓇᓂ ᐃᓕᓐᓂᐊᕐᕕᓐᓂ. ᐊᒻᒪᓗ ᑖᒃᑯᐊ ᓯᑕᒪᑦ 

ᐃᓕᓐᓂᐊᕐᕖᑦ ᐃᓄᒃᑎᑐᑦ ᐅᖃᕈᓐᓇᖅᑐᓂᒃ 

ᐃᓕᓴᐃᔨᖃᓐᖏᑦᑐᑦ.  

 

ᓯᕗᓪᓕᖅ ᐊᐱᖅᑯᑎᒐ, ᐱᔭᕇᔭᖅᑕᐅᑎᓪᓗᒍ ᐊᒻᒪᓗ 

ᐊᑐᓕᖅᑎᑕᐅᑎᓪᓗᒍ ᐃᓕᓴᐃᔩᑦ 

ᐃᖅᑲᓇᐃᔭᖅᑎᑖᖃᑦᑕᕐᓂᖏᑦ ᐊᒻᒪᓗ 

ᐱᓯᒪᑦᓰᓐᓇᕋᓱᐊᕐᓂᕐᒧᑦ ᐸᕐᓇᒍᑎᒥᒃ 

ᐅᓄᖅᓯᒋᐊᖅᓯᓂᕐᒥᒃ ᐃᓄᒃᑎᑐᑦ ᐅᖃᕈᓐᓇᖅᑐᓂᒃ 

ᐃᓕᓴᐃᔨᓂᒃ ᐃᓕᓐᓂᐊᕐᕕᖁᑎᑦᑎᓐᓂ, ᑖᒃᑯᐊ 

ᑕᓪᓕᒪᑦ ᐃᓕᓐᓂᐊᖅᕖᑦ 10% ᑐᖔᓂ ᐃᓄᒃᑎᑐᑦ 

ᐅᖃᕈᓐᓇᖅᑐᓂᒃ ᐃᓕᓴᐃᔨᖃᑦᑐᑦ ᐊᒻᒪᓗ ᑎᓴᒪᑦ 

ᐃᓕᓐᓂᐊᖅᕖᑦ ᐃᓄᒃᑎᑐᑦ ᐅᖃᕈᓐᓇᖅᑐᓂᒃ 

ᐃᓕᓴᐃᔨᖃᖏᑦᑐᑦ ᐅᖃᐅᓯᐅᓯᒪᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᕕᐊᒋᓪᓗᒍ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. ᐄᓛᒃ, ᑕᒪᓐᓇ 

ᐅᕙᑦᑎᓐᓄᑦ ᑕᑯᓐᓇᒐᕆᒐᕆᕙᕗᑦ. ᑐᕌᒐᖃᖅᐳᒍᑦ 

ᐃᓄᖕᓂᒃ ᐃᓕᓴᐃᔨᖃᕈᒪᓪᓗᑕ, ᐅᖃᐅᓯᑦᑎᓐᓂ 

ᐅᖃᕈᓐᓇᑦᑎᐊᖅᑐᓂᒃ, ᐃᓕᓴᐃᕙᓪᓗᑎᒃ 

ᐃᓕᓐᓂᐊᕐᕕᑦᑎᓐᓂ ᒪᓕᒡᓗᒋᑦ ᐅᖃᐅᓯᖅ 

ᐃᓕᓐᓂᐊᖅᑎᑦᑎᓂᕐᒧᑦ ᒪᓕᒋᐊᓕᓐᓂᒃ. 

 

ᐃᑲᔪᖅᓱᖅᑕᐅᔪᒪᒐᓗᐊᖅᐳᒍᑦ ᓯᕗᓕᖅᑎᒃᑯᑦ 

ᐊᐅᓚᑦᑎᔨᖏᓐᓂᒃ ᐊᕕᒃᑐᖅᓯᒪᔪᓂ 

ᐃᓕᓐᓂᐊᕐᕕᓕᕆᔨᓂᒃ ᐊᑐᓕᖅᑎᑦᑎᖁᓪᓗᒋᑦ 

ᐅᖃᐅᓯᕐᒥᒃ ᐃᓕᓐᓂᐊᖅᑎᑦᑎᔾᔪᑎᒥᒃ ᑕᒪᐃᓐᓂᒃ 

ᐃᓕᓐᓂᐊᕐᕕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᓐᖓ, ᒥᓂᔅᑕ. ᓂᕆᐅᑉᐳᖓ 

ᐃᓕᓐᓂᐊᕐᓇᐅᓛᖅᑐᒥᑦ ᑕᑯᓂᐊᖅᑐᒋᕗᖓ 

ᐋᖅᑮᒋᐊᕈᑎᔅᓴᓂᒃ, ᐱᓗᐊᖅᑐᒥ ᑕᐃᒃᑯᐊ ᑎᓴᒪᐃᑦ 

ᐃᓕᓐᓂᐊᕐᕕᐅᔪᑦ ᐃᓄᑦᑎᑐᑦ ᐅᖃᕈᓐᓇᖅᑐᓂᒃ 

ᐃᓕᓴᐃᔨᖃᓐᖏᑦᑐᑦ.  

 

ᐱᔾᔪᑎᒋᓪᓗᒍ ᖃᓄᐃᓕᖓᓂᖓ 

ᓯᕗᓪᓕᐅᔾᔭᐅᓯᒪᔪᖅ, ᐃᓕᓐᓂᐊᖅᑐᓕᕆᔨᒃᑯᑦ 

ᕿᒥᕐᕈᓯᒋᐊᓚᐅᖅᐳᑦ ᐃᓕᓴᐃᔨᑦ 

ᐊᑭᓕᖅᓱᖅᑕᐅᔾᔪᑎᖏᓐᓂᒃ ᐃᑲᔫᑎᖏᓐᓂᒡᓗ. 

ᑕᒪᓐᓇ ᐃᓚᖃᖅᐳᖅ ᐊᓯᖏᓐᓂᑦ 

ᐱᔪᓐᓇᕐᓂᖃᕐᕕᐅᔪᓂᑦ ᖃᐅᔨᓴᕐᓂᕐᒥᑦ ᐱᐅᓛᒃᑯᑦ 

ᓇᓗᓇᐃᖅᓯᓂᕐᒥᑦ ᐱᓕᕆᔾᔪᓯᕐᓂᑦ 

ᐊᔾᔨᒌᓐᓂᖏᓐᓂᓪᓗ ᐊᑐᐃᓐᓇᐅᑎᑕᐅᔪᓂᑦ 

ᐃᓕᓐᓂᐊᑎᑦᓯᔨᓄᑦ ᓄᓇᕗᒻᒥ. 

 

ᑐᓴᖅᑎᒍᓐᓇᖅᐱᑎᒎᑦ ᖃᓄᖅ ᐅᐸᓗᖓᐃᔭᐅᑎ 

ᐊᒻᒪ ᕿᒥᕐᕈᔭᐅᓂᖓ ᐃᓕᓴᐃᔩᑦ ᑮᓇᐅᔾᔭᔅᓵᖏᓐᓄᑦ 

ᐃᑲᔫᓯᐊᖏᓐᓄᓪᓗ ᐊᑐᖅᑕᐅᔪᓐᓇᕐᒪᖔᑕ 

ᐃᓕᓴᐃᔨᑖᖅᑐᕐᓂᖅ ᐃᓄᒃᑐᑦ ᐅᖃᕈᓐᓇᖅᑐᓂᑦ 

ᐃᓕᓴᐃᔨᓂᑦ ᐃᓕᓐᓂᐊᕐᕕᑦᑎᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᖕᒪᑦ ᑲᑎᒪᔨ. 

ᐱᓕᕆᕕᒃ ᒫᓐᓇ ᐱᔭᕇᖅᓯᓕᖅᑐᖅ ᕿᒥᕐᕈᓂᕐᒥᓂᒃ 

ᒫᓐᓇᐅᔪᖅ ᐃᓕᓴᐃᔩᑦ ᐊᑭᓕᖅᓱᖅᑕᐅᔾᔪᑎᖏᓐᓂᒃ 

ᐃᑲᔫᓯᐊᖏᓐᓂᓪᓗ, 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᐊ ᐃᖅᑲᓇᐃᔭᖅᑏᑖᖅᐸᓪᓕᐊᓂᕐᒧᑦ, 

ᓄᖅᑲᖅᑕᐃᓕᒪᑎᑦᑎᓂᕐᒧᓪᓗ ᑐᕌᖓᔪᑦ. 

ᓂᕆᐅᒋᔭᖃᖅᐳᒍᑦ ᑕᒪᓐᓇ ᕿᒥᕐᕈᐊᒃᑲᓐᓂᕐᓂᖅ 

ᐱᔭᕇᖅᑕᐅᓛᕐᓂᖓᓂᒃ 2024-25−ᒥ ᑮᓇᐅᔭᓄᑦ 

ᐊᕐᕌᒍᒋᔭᐅᔪᒥ, ᐱᕕᒃᓴᖃᖅᑎᑦᑎᓗᓂ ᐅᕙᑦᑎᓐᓂᒃ 

ᓄᑖᓐᖑᕆᐊᖅᑎᑦᑎᓂᕐᒥᒃ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑕ ᑲᑐᔾᔨᓪᓗᑎᒃ 

ᐊᖏᖃᑎᒌᒍᑎᖓᓂᒃ ᑕᒪᓐᓇ ᑐᓐᖓᕕᖃᖅᑎᓪᓗᒍ 

ᑕᒪᒃᑯᓄᖓ ᐋᔩᖃᑎᒌᒍᑕᐅᓯᒪᔪᓄᑦ.  
 

ᓂᕆᐅᒃᑭᕗᒍᑦᑕᐅᖅ ᓴᖅᑭᑎᑦᑎᓇᔭᕐᓂᕐᒥᒃ 

ᐱᓯᒪᐃᓐᓇᕐᓂᕐᒧᑦ ᐃᖅᑲᓇᐃᔭᖅᑎᑦᑎᓕᕐᓂᕐᒧᓪᓗ 

ᖃᓄᐃᓕᐅᖅᑕᐅᕙᓪᓕᐊᓇᔭᖅᑐᒥᒃ, ᑕᒪᓐᓇᓗ 

ᐅᔾᔨᕐᓇᖅᓯᑎᑦᑎᓪᓗᓂ ᐱᑕᖃᖅᐸᒌᖅᑐᓂᒃ 

ᐊᔪᓐᖏᓐᓂᕆᔭᐅᔪᓂᒃ. ᑐᕌᕋᓱᐊᖅᑕᕗᑦ 

ᐱᐅᓯᕚᓕᖁᓪᓗᒍ ᑲᔪᓯᑦᑎᐊᕐᓂᖓ 

ᐃᖅᑲᓇᐃᔭᖅᑎᑖᖃᑦᑕᓂᕐᒧᑦ ᐊᒻᒪᓗ 

ᐃᖅᑲᓇᐃᔭᖅᑎᑖᕐᓂᕐᒧᑦ ᐊᒻᒪᓗ ᐊᖏᓪᓕᒋᐊᕐᓗᒍ 

ᐃᖅᑲᓇᐃᔭᖅᑐᓕᕆᔨᕗᑦ, ᐱᖃᓯᐅᔾᔨᒐᔭᖅᑐᖅ 

ᓴᖅᑮᓂᕐᒥᒃ ᐊᐅᓚᑦᑎᔨᒥᒃ 

ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐊᒻᒪᓗ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ. ᑖᓐᓇ 

ᐃᖅᑲᓇᐃᔮᖅ ᐃᑲᔪᕋᔭᖅᑐᖅ ᓇᓗᓇᐃᖅᓯᓂᕐᒥᑦ 

ᐊᑕᖐᑦᓯᐊᖅᑐᓂᑦ ᑲᒪᒋᔭᖃᕐᓂᕐᒥᑦ 

ᐃᖅᑲᓇᐃᔭᖅᑎᑖᕐᓂᕐᒥᑦ 

ᐃᖅᑲᓇᐃᔭᖅᑎᖃᐃᓐᓇᓂᕐᒥᓪᓗ. ᐃᓱᒪᒋᔭᖃᕐᒥᔪᒍᑦ 

ᑕᐅᑐᓪᓗᐊᑕᕐᓗᒍ ᑐᑭᒧᐊᕈᑎᒃᓴᖅ ᐱᓗᐊᖅᑐᒥᒃ 

ᐃᓄᖕᓄᑦ ᐃᓕᓐᓂᐊᖅᑎᑦᑎᔨᓄᑦ 

ᖃᓄᐃᓕᐅᕈᑎᒃᓴᓄᑦ ᐱᕙᒌᔭᐅᑎ. ᐊᒻᒪ ᓱᓕ, ᒫᓐᓇ 

ᐅᖃᖃᑎᒌᒃᓵᓕᔪᒍᑦ ᐱᔾᔪᑎᒋᓪᓗᒋᑦ ᑐᓴᖃᑎᒌᒍᑎᑦ 

ᓄᓇᕗᑦ ᑐᓐᖓᕕᒃᑯᓐᓂ ᑐᓴᕋᓱᑦᑐᑕ 

ᑭᐅᔾᔪᑎᒃᓴᖏᓐᓂᒃ ᐊᒻᒪ ᐃᑲᔪᖅᓱᖅᑕᐅᔪᒪᓪᓗᑕ 

ᑖᒃᑯᓄᖓ ᐃᓕᓴᐃᔨᑖᖅᐸᓪᓕᐊᓂᕐᒧᑦ 

ᖃᓄᐃᓕᐅᕈᑕᐅᔪᒪᔪᓄᑦ.  
 

ᐅᖃᕈᓐᓇᖅᑐᖓ ᑕᒪᓐᓇ ᖁᕕᐊᓇᖅᑐᒻᒪᕆᐅᒻᒪᑦ, 

ᐊᒻᒪᓗ ᓂᕆᐅᒃᑐᑕ ᖁᑦᑎᓂᖅᓴᓂᒃ 

ᑮᓇᐅᔭᖅᑖᔅᓴᓂᑦ ᓴᖅᑮᔪᒪᓪᓗᑕ ᐃᓕᓴᐃᔨᑦᑎᓐᓄᑦ. 

ᓲᖃᐃᒻᒪ, ᑕᒪᓐᓇ ᐊᑐᖅᑕᐅᒐᔭᖅᑐᖅ, ᑭᓯᐊᓂ 

ᐅᒃᐱᕈᓱᒃᐳᒍᑦ ᑕᒪᓐᓇ ᑎᓕᐅᕆᔾᔪᑕᐅᓂᐊᕐᓂᖓᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒥᒃ ᐊᒻᒪ 

ᓇᓗᓇᐃᖅᓯᓂᕐᒥᒃ ᐃᓄᐃᑦ 

ᐃᖅᑲᓇᐃᔭᑐᐃᓐᓇᓐᖏᒃᑲᓗᐊᕐᒪᖔᑕ 

ᐃᖅᑲᓇᐃᔮᕆᔪᒥᖕᓂ ᑭᓯᐊᓂᑦᑕᐅᖅ 

ᐊᔾᔨᒌᒃᑎᑦᑎᔪᒥᒃ ᐊᑭᓕᖅᑕᐅᕙᒡᓗᑎᒃ. ᑐᑭᓯᐅᒪᔪᒍᑦ 

ᐊᑭᑐᓂᐊᓗᖏᑦ ᐃᓅᓇᓱᐊᕐᓂᖅ ᓄᓇᕗᒻᒥ 

ᐃᓛᓐᓂᒃᑯᑦ ᓯᕗᓕᖅᑎᐅᔪᓐᓇᕐᒪᑕ ᐃᓄᓐᓂᒃ, 

ᑕᐃᒃᑯᐊᓘᓐᓃᑦ ᐱᔭᕇᖅᓯᔾᔪᓯᐊᓖᑦ 

ᐃᓕᓐᓂᐊᖅᑐᓕᕆᓂᕐᒥᒃ, ᐊᓯᐊᓅᖔᕐᓗᑎᒃ 

ᐃᖅᑲᓇᐃᔮᒧᑦ ᐊᑭᓕᖅᓱᖅᑕᐅᑦᑎᐊᓂᖅᓴᐅᓂᕐᒧᑦ, 

ᐊᒻᒪᓗ ᐃᓕᓴᐃᔨᕗᑦ ᑮᓇᐅᔭᓕᐅᑦᑎᐊᖁᒐᑦᑎᒍᑦ 

ᐊᒻᒪᓗ ᐱᐅᓂᖅᐹᒥᒃ ᐃᑲᔪᖅᑐᖅᑕᐅᓗᑎᒃ 

ᐱᔪᒪᓕᖅᑎᓐᓇᓱᐊᕐᓗᒋᑦ ᐃᓕᓴᐃᔩᑦ ᖃᓪᓗᓈᑦ 

ᓄᓇᖓᓐᓂᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ.  

ᐊᑎᕐᓄᑦ ᐊᓯᖕᓅᓚᐅᓐᖏᓂᓐᓂᑦ ᕿᒥᕐᕈᓇᕐᓂᕐᒥᑦ, 

ᐅᓂᒃᑳᓕᐊᒥᑦ, ᒥᔅᑕ ᓚᐃᑦᓯᑑᓐ 

ᐅᖃᐅᓯᕆᕋᑖᖅᑕᖓᓂ, ᐊᔾᔨᖓᓂᒃ 

ᑕᑯᑎᑕᐅᔪᓐᓇᖅᐱᑖ? ᒥᓂᔅᑕ ᒍᕌᔅ. 
 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓂᒃᑳᖅ ᑖᓐᓇ ᑐᓂᔪᓐᓇᕋᔭᓐᖏᑕᕗᑦ 

ᐊᒃᑐᐃᓂᖃᕋᔭᕐᒪᑕ ᑕᐃᒃᑯᓂᖓ 

ᐊᖏᖃᑎᒌᒍᑎᓕᐊᕆᔭᐅᓯᒪᔪᓂᒃ. 
 

ᐃᒃᓯᕙᐅᑕᖅ: ᒥᔅ ᖁᐊᓴ. 
 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ 

ᑕᕝᕗᖓ.  
 

(ᑐᓵᔨᑎᒍᑦ) ᐊᐱᖅᑯᑎᒐ ᐱᔾᔪᑎᖃᕐᓂᐊᖅᑐᖅ 

ᐱᓇᓱᐊᖏᓐᓇᕐᓂᐅᔪᓂᒃ ᓱᑲᓪᓕᒋᐊᖁᓪᓗᒍ 20-ᓄᑦ 

ᐊᕐᕌᒍᓄᑦ ᐸᕐᓇᐅᑎ  ᐊᑐᓕᖅᑎᑕᐅᖁᓪᓗᒍ 

ᐅᖃᐅᓯᖅ ᐃᓕᓴᐃᔾᔪᑕᐅᔪᖅ. 2023-24-ᒥ 

ᑭᖑᓪᓕᖅᐹᖅ ᑕᖅᓴᑯᓗᒻᒥ ᐱᓕᕆᐊᖑᔪᒃᓴᑦ 

ᐱᕙᒌᔭᖅᑕᐅᓯᒪᓂᖏᓐᓂ, ᐅᖃᓚᐅᕋᕕᑦ 

ᐱᑕᖃᓐᖏᓐᓂᐅᔪᑦ ᖃᐅᔨᓴᖅᑕᐅᕌᓂᓚᐅᕐᓂᖏᓐᓂᒃ 

ᐊᒻᒪ ᑎᑎᕋᖅᓯᒪᕙᒌᖅᑐᒥᒃ ᐱᐅᓯᒋᐊᕈᑎᒃᓴᒥᒃ 

ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᒥᒃ 

ᓴᖅᑭᑎᑕᐅᓚᐅᖅᐳᖅ ᐱᓕᕆᖃᑎᒌᒃᑎᑦᑎᔪᒪᓪᓗᑎᒃ 

ᐱᓕᕆᖃᑎᒌᒃᑐᓂᒃ ᐱᕙᓪᓕᐊᑎᑦᑎᑎᓪᓗᒋᑦ 

ᐃᑲᔫᑎᒃᓴᓂᒃ ᐊᒻᒪ ᐃᓕᓐᓂᐊᕈᑎᒃᓴᓂᒃ. 

ᓇᓗᓇᐃᖅᓯᔪᓐᓇᖅᐲᑦ ᖃᓄᖅ ᐅᕝᕙᓘᓐᓃᑦ ᑭᒃᑯᑦ 

ᑲᒪᒋᔭᖃᕐᒪᖔᑕ ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓂᒃ 

ᐋᖅᑭᒃᓱᐃᓪᓗᑎᒃ ᐊᒻᒪᓗ ᐃᓕᓐᓂᐊᕈᑎᒃᓴᓄᑦ 

ᐊᒃᑐᐊᓂᖃᑦᑎᐊᕋᓗᐊᕐᒪᖔᑕ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᖁᐊᓴ. 

ᒥᓂᔅᑕ ᑐᑭᓯᑦᑎᐊᖁᓪᓗᒍ, ᑖᒃᑯᐊ 

ᑐᑭᓯᒋᐊᕈᑎᒃᓴᐅᔪᑦ ᐊᑖᓂᒻᒪᑕ ᒪᒃᐱᒐᖅ 110-ᒥ 

ᐱᓕᕆᓂᕐᒧᑦ ᐸᕐᓇᐅᑎᐅᔪᒥ. ᒥᓂᔅᑕ ᒍᕉᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. 

ᒫᓐᓇᐅᔪᖅ ᑖᒃᑯᐊ ᐃᓕᓐᓂᐊᕈᑎᒃᓴᓂᒃ 

ᓴᓇᖃᑦᑕᖅᑐᑦ ᐊᒡᓚᕕᖃᖅᑐᑦ ᐊᕐᕕᐊᓂ, ᑖᒃᑯᐊᓗ 

ᐃᖅᑲᓇᐃᔭᖃᑦᑕᖅᑐᑦ ᐊᕐᕌᒍᓄᑦ 20-ᓄᑦ  



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᕐᓇᐅᑎᓕᐊᕆᔭᐅᓯᒪᔪᑦ 

ᐊᑐᓕᖅᑎᑕᐅᖁᓪᓗᒍ.ᓄᑖᓪᓗ ᐃᓕᓴᐃᔾᔪᑎᒃᓴᐃᑦ 

ᓴᓇᔭᐅᓯᒪᓪᓗᑎᒃ, ᐊᒻᒪᓗᑦᑕᐅᖅ 

ᑳᓐᑐᕌᒃᑕᐅᓯᒪᓪᓗᑎᒃ ᐃᓐᕼᐊᐱᑯᓐᓂᒃ (Inhabit 

Education) ᑖᒃᑯᐊ ᓴᓇᓂᐊᕐᒥᔪᑦ 

ᐃᓕᓐᓂᐊᕈᑎᒃᓴᓂᒃ. ᒫᓐᓇ ᐃᖅᑲᓇᐃᔭᖃᑎᖃᕐᒥᔪᒍᑦ 

ᓴᓇᓪᓗᑦᑕ ᑖᒃᑯᓂᖓ ᐃᓕᓴᐃᔾᔪᑎᒃᓴᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒍᑦ) ᐊᒻᒪ ᐱᔾᔪᑎᒋᓪᓗᒍ ᐱᓕᕆᕕᒃ 

ᑖᓐᓇ ᕿᒥᕐᕈᓇᖃᑦᑕᖅᓯᒪᖕᒪᑕ, ᐅᓂᒃᑳᕈᓐᓇᖅᐲᑦ 

ᖃᓄᑎᒋ ᐃᓚᑰᑎᒋᖕᒪᖔᑕ? ᐊᒃᓱᐊᓗᒃ 

ᐃᖅᑲᓇᐃᔮᕆᔭᐅᔭᕆᐊᖃᖅᑳ ᓱᓕ? 

ᐊᔾᔨᒌᓐᖏᑦᑐᒦᑉᐸᑦ ᑕᒪᒃᑯᐊ ᐊᕕᒃᑐᖅᓯᒪᓂᔪᓃᑦᑐᑦ    

ᐃᓕᓴᐃᔾᔪᑎᒃᓴᓂᒃ ᓴᓇᑎᓪᓗᒋᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. 

ᒫᓐᓇ ᐊᔾᔨᒌᓐᖏᑦᑐᓃᑦᑐᑦ ᐃᓕᓐᓂᐊᕈᑎᒃᓴᐃᑦ 

ᓴᓇᔭᐅᓂᕆᔭᖏᑦ. ᒫᓐᓇᐅᔪᖅ ᐃᔨᒋᓂᖅᓴᐅᑲᑕᒃᑲᑦᑕ 

ᐱᕙᓪᓕᐊᑎᑦᑎᓂᕐᒥᒃ ᐃᓕᓐᓂᐊᓕᓵᖅᑐᑦ ᒍᕋᐃᑦ 6-

ᒧᑦ ᐃᓕᓐᓂᐊᕈᑎᒃᓴᖏᓐᓂᒃ ᑖᒃᑯᐊ 

ᓴᓇᐅᔭᐅᔭᕇᖅᓯᒪᓕᖅᑐᑦ ᐊᒻᒪᓗ ᒫᓐᓇ 

ᕿᒥᕐᕈᓇᑦᑕᐅᓕᖅᑐᑦ. ᒥᓂᔅᑕᒧᑦ 

ᐊᖏᖅᑕᐅᔭᕆᐊᖃᓛᖅᑐᑦ.  

 

ᑕᐃᒃᑯᐊ ᐱᓕᕆᐊᕆᔭᐅᔪᑦ ᐃᓕᓐᓂᐊᕈᑎᒃᓴᐃᑦ 

ᖁᕝᕙᓯᓐᓂᓕᓐᓂᑦ 7-ᒥᑦ, ᖁᕝᕙᓯᓐᓂᓕᓐᓄᑦ 9-ᒧᑦ 

ᓴᓇᔭᐅᕙᓪᓕᐊᓕᕐᒥᔪᑦ ᒫᓐᓇ, ᐱᒋᐊᖅᓯᒪᓕᖅᑐᑦ.  

ᒫᓐᓇᐅᔪᖅ ᐱᓕᕆᔾᔪᑎᒃᓴᐃᑦ ᐃᓕᓐᓂᐊᕈᑎᒃᓴᐃᑦ 

ᓄᓇᓕᖕᓂ ᓴᓇᔭᐅᓯᒪᔪᑦ ᐊᒻᒪᓗᑦᑕᐅᖅ 

ᐃᐅᓪᐸᑕᒦᓐᖓᖅᑐᑦ, ᓴᔅᑲᑦᓱᐅᐊᓐ, ᒫᓂᑑᕙᒥᓪᓗ, 

ᓄᓇᑦᓯᐊᒦᖓᖅᑐᓪᓗ. ᖃᐅᔨᒪᑦᑎᐊᕋᓱᐊᖅᑐᒍᑦ 

ᑕᒪᒃᑯᐊ ᐃᓕᓐᓂᐊᕈᑎᒃᓴᐅᔪᑦ ᓴᓇᔭᐅᔪᑦ 

ᑭᖑᕙᖅᓯᒪᓐᖏᓪᓗᑎᒃ ᐊᒻᒪᓗ ᓈᒻᒪᒃᑲᓗᐊᕐᒪᖔᑕ,  

ᐱᒋᐊᓚᐅᖅᑐᑦ 2020-ᒥ ᓂᕆᐅᒋᔭᐅᓪᓗᓂ 

ᐱᔭᕇᕐᕕᒃᓴᖓ 2039-ᒥ, ᐊᒻᒪᓗ 

ᐊᖑᒻᒪᑎᑦᑎᐊᖅᑐᑕ 

ᓴᖅᑭᑕᐅᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ (ᑐᓵᔨᑎᒍᑦ) ᑭᐅᒌᕋᑖᕋᕕᒋᑦ ᐃᓚᖏᑦ 

ᐊᐱᖅᑯᑎᒪ ᑭᓱᑐᐃᓐᓇᐃᑦ ᓴᖅᑭᑕᐅᕙᑦᑐᑦ ᒥᔅᓵᓄᑦ. 

ᖃᓄᖅ ᐊᑯᓂᐅᑎᒋᔪᖅ ᐊᑐᖅᑕᐅᓇᔭᖅᐸ 

ᐆᒃᑑᒪᔭᒍᑕᐅᓗᓂ ᐱᓕᕆᐊᖑᓗᓂ ᖃᐅᔨᓇᓱᓪᓗᑎᒃ 

ᐊᑑᑎᖃᑦᑎᐊᕐᒪᖔᖅ? ᑕᐃᓐᓇ ᐱᓕᕆᕕᐅᔪᖅ  

ᑲᔪᓯᑦᑎᐊᕐᓂᖃᖅᑐᒋᑦᑎᔪᖅ, ᑕᒪᓐᓇ ᐅᖃᐅᓯᖅ 

ᐃᓕᓐᓂᐊᖅᑎᑦᑎᔾᔪᑕᐅᔪᒥ, ᐅᒃᐱᕈᓱᒃᐱᓰ ᐃᓄᒃᑎᑐᑦ 

ᓴᓐᖏᔫᓂᐊᕐᓂᖓᓂᒃ 20-ᓂᒃ ᐊᕐᕌᒍᓂᒃ? 

(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. 

ᐄ, ᑕᐃᒪᓐᓇ ᐱᔪᒥᓇᑦᑎᐊᖅᑐᖅ ᐅᖃᐅᓯᕗᑦ 

ᐃᓄᒃᑐᑦ ᓴᓐᖏᔫᖁᓪᓗᒍ. ᓴᓇᓚᐅᖅᑎᓪᓗᑕ 

ᐃᓄᒃᑎᑐᑦ ᐃᓕᓐᓂᐊᕈᑎᒃᓴᓂᒃ 

ᐊᑐᓕᖅᑎᑕᐅᓚᐅᖅᑎᓪᓗᒋᒡᓗ, ᐋᒌᓯ- 2025ᒥ 

ᐊᑐᓕᖅᑎᑕᐅᔪᒫᖅᑐᑦ ᐃᓕᓐᓂᐊᓕᓵᖅᑐᓄᑦ, 

ᖁᕝᕙᓯᓐᓂᓕᒃ 1-ᓄᓪᓗ, ᐃᓄᒃᑐᑦ 

ᐅᖃᐅᓯᕐᖓᐅᑎᖃᖅᑐᑦ ᐃᓕᓐᓂᐊᕈᑎᒃᓴᖏᓐᓂᒃ 

ᐊᑐᕐᓗᑎᒃ ᐊᒻᒪᓗᑦᑕᐅᖅ ᐃᓄᒃᑐᑦ 

ᐅᖃᐅᓯᕐᖓᐅᑎᖃᓐᖏᒃᑲᓗᐊᕐᓗᑎᒃ 

ᐃᓕᓐᓂᐊᕈᑎᒃᓴᖏᑦ. ᑕᕝᕙ ᐊᕐᕌᒍ 

ᐃᓕᓐᓂᐊᕐᓇᐅᓕᖅᐸᑦ 

ᐊᑐᓕᖅᑎᑕᐅᕙᓪᓕᐊᓂᐊᖅᑐᑦ ᐊᒻᒪᓗ ᓯᕗᒧᑦ, 

ᑭᖑᕐᖓᒍᑦ ᐃᓕᓐᓂᐊᖅᑎᐅᔪᑦ ᖁᕝᕙᓯᓐᓂᖃᖅᑐᑦ 

ᖁᑦᑎᓂᖅᓴᕈᖅᐸᓪᓕᐊᓗᑎᑦ 

ᓴᓇᔭᐅᓚᐅᖅᑕᐅᑎᓪᓗᒋᑦ ᑖᒃᑯᐊ ᐃᓕᓐᓂᐊᕈᑎᒃᓴᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓵ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ. ᖁᕕᐊᓇᕐᓕᑭᐊᖅ ᒥᑭᑦᑐᑦ ᐃᓄᐃᑦ 

ᐃᓄᒃᑐᐃᓐᓇᖅ ᐅᖃᓪᓚᓂᖅᓴᐅᓕᖅᐸᑕ. ᑖᓐᓇ 

ᑕᐃᒪ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᕈᓐᓃᑦᑎᐊᕋᔭᖅᐳᖅ 

ᐱᓕᕆᐊᕆᔭᐅᓇᓱᒃᐸᓪᓕᐊᔪᖅ 

ᐃᖏᕐᕋᑦᑎᐊᖅᑐᐊᓘᒍᓂ, ᐃᓄᒃᑯᒡᓗ 

ᐅᖃᒡᓚᓐᓂᖅᓴᐅᓕᕐᓗᑎᒃ ᐅᐱᓐᓇᕕᔾᔪᐊᕋᔭᖅᑐᖅ.  

 

(ᑐᓵᔨᑎᒍᑦ) ᑖᒃᑯᓂᖓ ᐊᓯᐊᓄᑦ ᐊᑦᑐᖅᑕᐅᓯᒪᔪᑦ 

ᑕᒪᒃᑯᐊ ᐱᓕᕆᖃᑕᐅᓂᖏᓐᓄᑦ ᓄᑦᑎᕈᒪ. ᑖᓐᓇ 

ᐱᓕᕆᐊᒃᓴᓄᑦ ᐸᕐᓇᐅᑎ ᐅᖃᖅᓯᒪᖕᒪᑦ, 

ᑮᓇᐅᔭᖅᑐᕈᑎᒃᓴᖓ ᐊᑦᑐᖅᑕᐅᓯᒪᔪᖅ 

ᐱᓕᕆᖃᑕᐅᑎᓪᓗᒋᑦ ᐃᓄᐃᓴᒡᓕᒋᐊᖅᑕᐅᓂᐊᕐᒪᑦ 

ᐃᓚᖓᑎᒍᑦ ᐊᕐᕌᒍᐊᓂ 2024-25ᒥ. ᖃᓄᐃᑦᑐᓂᒃ 

ᐃᓱᒫᓘᑎᓂᒃ ᑭᐅᑲᑕᑉᐸᑦ ᑕᒪᒃᑯᓂᖓ ᐊᔾᔨᒌᖏᑦᑐᑦ 

ᐱᓕᕆᕕᖕᒦᖔᖅᑐᑦ ᐱᓕᕆᕕᔅᓯᓐᓂ 

ᐃᖅᑲᓇᐃᔭᖃᑎᒋᔭᖏᓐᓂᒃ, ᐊᒻᒪᓗᑦᑕᐅᖅ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓ ᐱᖃᓯᐅᑎᓪᓗᒋᑦ, ᐊᒻᒪᓗ 

ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᒌᖕᓂᖏᑦ, ᐊᒻᒪᓗᑦᑕᐅᖅ ᑭᒡᒐᖅᑐᐃᔨ 

ᓱᕈᓯᕐᓄᑦ ᒪᒃᑯᑦᑐᓄᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᕙᕋ ᒪᓕᒐᓕᐅᖅᑎ ᐊᐱᕆᒻᒪᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᑎᒃᑯᐊᖅᓯᓵᓚᐅᖅᑐᑦ ᓄᑖᒥᒃ 

ᐃᖅᑲᓇᐃᔮᒃᓴᒥᒃ, ᑐᑭᒧᐊᒃᑎᑦᑎᔨ 

ᑎᒍᒥᐊᖅᑎᐅᖃᑕᐅᔪᓂᒃ ᐃᓚᐅᑎᑦᑎᓂᕐᓂ, 

ᐱᔪᓐᓇᖅᑎᑦᑎᓪᓗᓂ ᐋᖅᑭᒃᓯᒪᑦᑎᐊᕐᓂᖅᓴᒥᒃ 

ᑐᓴᐅᒪᔪᓕᕆᓂᕐᓂ ᐱᓕᕆᖃᑎᖃᕐᓂᕐᒥᒃᓗ 

ᐃᓕᓴᐃᔨᓪᓗᐊᑕᑦᑎᓐᓂᒃ ᐱᓕᕆᖃᑎᑦᑎᓐᓂᒃ 

ᑎᒍᒥᐊᖅᑎᐅᖃᑕᐅᔪᓂᒃᓗ. ᑖᓐᓇ ᐃᖅᑲᓇᐃᔮᖅ 

ᐋᖅᑭᑦᑕᐅᑎᓪᓗᒍ, ᑲᑎᒪᖃᑎᖃᖃᑦᑕᖅᓯᒪᔪᒍᑦ 

ᑎᒥᐅᔪᓂᒃ ᑕᐃᔭᐅᔪᓂᒃ ᒪᓕᒐᓕᐅᖅᑎᒥᒃ, 

ᐃᓚᒋᔭᐅᓪᓗᑎᒃ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ, ᓄᓇᕗᑦ ᑐᓐᖓᕕᒃᑯᑦ, ᓄᓇᕗᒻᒥ 

ᐃᓕᓴᐃᔩᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᑭᒡᒐᖅᑐᐃᔨᖓ 

ᓱᕈᓯᕐᓄᑦ ᐃᓅᓱᒃᑐᓄᓪᓗ. ᑖᓐᓇ 

ᐱᓕᕆᐊᖑᕙᓪᓕᐊᔪᒪᔪᖅ ᑐᕌᒐᖃᕐᒥᔪᖅ 

ᐱᐅᓯᕚᓪᓕᑎᑦᓯᓂᕐᒥᑦ ᑐᓴᐅᒪᖃᑦᑕᐅᑎᓂᕐᒥᑦ 

ᑲᑐᔾᔨᖃᑎᒌᑦᑎᓐᓂᑦ ᐱᖃᖃᑕᐅᔪᓂᓪᓗ. 

 

ᑲᑎᒪᓂᐅᒐᔪᒃᑐᓂᑦ 

ᐱᓕᕆᖃᑎᒌᒃᐸᓪᓕᐊᑎᑦᑎᕙᒃᐳᑦ, 

ᐱᕙᓪᓕᐊᔪᓐᓇᕈᑎᒋᓪᓗᑎᒍᑦ ᐊᔾᔨᒌᓐᖏᑦᑑᑎᑦ 

ᐱᓕᕆᕝᕕᐅᔪᑦ ᐱᒋᐊᖅᑕᐅᓯᒪᔪᑦ ᐅᖃᐅᓯᐅᓪᓗᑎᒃ 

ᑲᑎᒪᑎᓪᓗᒋᑦ. ᐅᑯᐊ ᐅᖃᐅᓯᐅᓪᓗᐊᑕᖅᐸᒃᑐᑦ 

ᐅᖃᐅᓯᕐᒥᒃ ᐃᓕᓐᓂᐊᖅᑎᑦᑎᓂᕐᒧᑦ ᒪᓕᒋᐊᓕᖕᓂᒃ.  

 

ᑮᓇᐅᔭᑎᒍᑦ ᐃᑲᔫᑎᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ, 

ᑲᓇᑕᒥ ᐃᓕᓐᓂᐊᕆᐅᖅᓴᔪᑦ ᐊᒻᒪ ᐸᐃᕆᕕᖕᒧᑦ 

ᐊᖏᖃᑎᒌᒍᑎᑦ, ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ 

ᐃᓕᓐᓂᐊᕐᕕᖕᒥ ᐊᐅᓚᓂᕆᔭᐅᔪᓂᒃ, ᐃᓕᓴᐃᔨᓄᑦ 

ᐱᕚᓪᓕᕈᑎᒃᓴᓂᒃ, ᐊᒻᒪ ᐃᓕᓐᓂᐊᖅᑏᑦ 

ᐃᑲᔪᖅᑎᖏᓐᓂᒃ. ᑖᒃᑯᐊ ᐃᓚᒋᔭᐅᖃᑕᐅᔪᑦ 

ᑲᑎᒪᓂᖏᑦ ᐃᓚᐅᑎᑦᑎᓪᓗᑎᒃ ᐅᓄᖅᑐᓂᒃ 

ᐱᓕᕆᖃᑎᖏᓐᓂ, ᐊᑐᓂ ᐃᓚᐅᖃᑕᐅᔪᑦ 

ᑐᓐᖓᕕᒋᓪᓗᒍ ᐃᓚᐅᖃᑕᐅᓂᖏᑦ ᐱᑕᕐᑳᓂᒃᑐᓪᓗ 

ᑐᓂᓯᒪᑦᑎᐊᕈᑎᖏᓐᓂ, ᑐᕌᕆᑎᓪᓗᑎᒍᑦ 

ᐱᐅᓯᒋᐊᕐᓗᒍ ᐃᓕᓐᓂᐊᕐᓂᖅ ᓄᓇᕗᒻᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ. (ᑐᓵᔨᑎᒍᑦ) ᑕᐃᒪᑐᖅ ᑖᒃᑯᐊ ᐸᕐᓇᐅᑏᑦ 

ᐃᓚᖃᕐᓂᐊᖅᐳᑦ ᐃᓚᔮᕇᖕᓂᒃ, 

ᐊᖓᔪᖅᑳᕆᔭᐅᔪᓂᒃ ᓱᕈᓯᕐᓄᑦ ᑐᕌᖓᒻᒪᑕ ᑕᐃᒃᑯᐊ 

ᕿᑐᕐᖓᓖᑦ ᐃᓕᓐᓂᐊᖅᑐᓂᒃ, ᐃᒻᒪᖄ 

ᐃᓱᒥᐅᑎᒃᓴᖃᐅᕐᓂᖅᓴᐅᔪᑦ ᑖᒃᑯᓇᖓᑦ 

ᑕᐃᔭᐅᖅᑲᐅᔪᓂᒃ ᐊᒻᒪᓗ ᑐᑭᓯᓇᕈᒥᓇᖃᑦᑕᕐᒪᑦ 

ᐃᓕᓐᓂᐊᕐᕕᐅᑉ ᐃᓗᐊᓂ 

ᖃᓄᐃᑉᐸᓪᓕᐊᓕᕋᓗᐊᕐᒪᖔᑦ ᓄᓇᒥᖕᓂᒃ. 

 

ᐃᓕᓐᓂᐊᖅᑐᓕᕆᔨᒃᑯᑦ ᐊᑐᐃᓐᓇᕈᐃᖃᑦᑕᑐᑦ $4 

ᒥᓕᐊᓐ ᐅᖓᑎᐊᕐᔪᐊᓂᒃ, ᐅᑎᖅᑎᒋᐊᑐᖏᑦᑐᓂᒃ 

ᑐᓂᕐᕈᑎᖃᖃᑦᑕᖅᑐᑦ ᓄᓇᕗᒻᒥ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦᑕ 

ᑲᑐᔾᔨᖃᑎᒌᖏᓐᓄᑦ. ᑖᒃᑯᐊ ᑲᑐᔾᔨᖃᑎᒌᑦ 

ᖃᓄᐃᑦᑐᓂᒃ ᐱᔭᒃᓴᑖᖅᑎᑕᐅᓯᒪᕙᑦ 

ᐱᓕᕆᐊᒃᓴᖅᑖᖅᑎᑕᐅᓯᒪᕙᓪᓗ 

ᐃᑲᔪᖅᓱᐃᔪᓐᓇᖁᓪᓗᒋᑦ ᓄᓇᕗᒻᒥ 

ᐃᓕᓐᓂᐊᕐᓂᓕᕆᓂᐅᑉ ᐃᓗᓕᖏᓐᓃᑦᑐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᕙᕋ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓ. ᑮᓇᐅᔭᐃᑦ ᐃᑲᔪᕈᑕᐅᓂᐊᖅᑐᑦ 

ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᖏᓐᓄᑦ ᐊᖏᖅᑕᐅᓚᐅᕐᒪᑕ ᑕᕝᕙᓂ 

ᒪᓕᒐᓕᐅᕐᕕᒻᒥ, ᐊᒻᒪᓗ ᖁᔭᓕᓪᓗᖓ 

ᐱᐅᓯᕚᓕᑎᑦᑎᒍᓐᓇᖅᓯᒪᒐᑦᑕ ᐊᐅᓚᓂᖓᓂᒃ 

ᐃᓕᓐᓂᐊᕐᕕᖁᑎᑦᑎᓐᓂ. ᐃᑲᔪᖅᑐᐃᖃᑦᑕᖅᑐᑦ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᐊᒻᒪᓗ ᐅᐃᕖᑦ ᐃᓕᓐᓂᐊᕐᕕᖏᑕ ᑲᑎᒪᔨᖏᓐᓂᒃ, 

ᖃᐅᔨᒪᑦᑎᐊᕋᓱᐊᖅᑐᑎᒃ 

ᐱᓕᕆᔾᔪᑎᒃᓴᖃᕋᓗᐊᕐᒪᖔᑕ ᒪᓕᓪᓗᑎᒃ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ, 

ᐃᓕᓐᓂᐊᖅᑎᑦᑎᑲᓐᓂᖅᑐᑎᒃ ᐊᒻᒪᓗ ᐃᑲᔪᖅᑐᑎᒃ 

ᑕᒪᒃᑯᓂᖓ ᑲᑐᔾᔨᖃᑎᒌᖑᔪᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᑯᐊᓴ. 

 

ᖁᐊᓴ (ᑐᓵᔨᒃᑰᖏᑦᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᐊᒻᒪᓗ 

ᐃᖅᑲᐅᒪᔪᒃᓴᐅᕗᓯ ᑭᖑᓪᓕᕐᒥ 

ᓂᕈᐊᕐᓂᖅᑕᖃᖅᑎᓪᓗᒍ, ᓄᓇᓖᑦ ᐊᑕᐅᓯᐅᖏᑦᑐᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᐃᓕᓇᓱᑦᑐᑦ 

ᐅᓄᖏᑦᑐᑯᓘᓚᐅᖅᓯᒪᖕᒪᑕ. ᖃᓄᐃᑦᑐᓂᒃ 

ᐸᕐᓇᐅᓯᐅᖅᓯᒪᕕᓰ, ᑕᐃᒃᑯᐊ ᓈᒻᒪᖏᓗᐊᖅᑐᓂᒃ 

ᑲᑎᒪᔨᑖᖃᑦᑕᖅᑐᑦ ᐅᕝᕙᓘᓐᓃᑦ 

ᑲᑎᒪᔨᖃᓐᖏᑦᑎᐊᒻᒪᕆᑦᑐᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᑖᓐᓇ ᐊᐱᖅᑯᑎᒋᒐᖕᓂ. 

ᑕᐃᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᓈᒻᒪᖏᓗᐊᕐᓂᖏᑦ  

ᐅᓄᖏᓗᐊᕐᓂᖏᓐᓄᑦ ᑲᑎᒪᖃᑦᑕᖏᑦᑐᑦ, 

ᐊᒻᒪᓘᓐᓃᑦ ᐅᓄᖏᓗᐊᖅᑐᓂᒃ 

ᓴᕐᕙᐃᔾᔪᑎᖃᖃᑦᑕᑎᓪᓗᒍ ᑲᑎᒪᔨᒃᓴᓂᒃ 

ᐱᔪᒪᓕᕌᖓᑕ, ᐅᕝᕙᓘᓐᓃᑦ ᑕᐃᒃᑯᐊ 

ᒪᐅᓇᑐᐃᓐᓇᖅ ᓄᖅᑲᖃᑦᑕᖅᑐᑦ 

ᑎᒃᑯᐊᖅᑕᐅᓚᐅᕋᓗᐊᖅᖢᑎᒃ, ᑕᐃᒪᐃᑦᑑᒑᖓᑦ 

ᑎᓕᐅᕈᓯᐅᖃᑦᑕᖅᑐᒍᑦ. ᑕᐃᒃᑯᐊ ᑕᕝᕙᓂ 

ᐃᒃᓯᕚᖅᑐᑦ ᐅᓄᕐᓂᖏᑦ ᐊᑐᕐᓗᒋᑦ ᓇᖕᒥᓂᖅ 

ᐊᐅᓚᔪᓐᓇᕐᕕᖃᕐᓗᑎᒃ. ᐃᑲᔪᖅᓱᕈᓐᓇᓂᐊᕐᒪᑕ 

ᓄᓇᓕᖕᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ.  

 

ᑖᒃᑯᐊ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑐᔾᔨᖃᑎᒌᒃᑯᖏᑦ ᐃᑲᔪᖅᓱᐃᖃᑦᑕᖅᐳᑦ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᑕᐃᒪᓐᓇ ᐅᓄᓐᖏᓗᐊᖅᖢᑎᒃ ᑲᑎᒪᔨᖃᓕᕌᖓᑕ. 

ᑲᑎᒪᔩᑦ ᐅᓄᕐᓂᖏᓐᓄᑦ ᑎᓕᐅᕈᒻᒥᒃ ᐊᑐᓕᓲᑦ, 

ᓂᕈᐊᖅᓂᖅᑕᖃᓚᐅᖅᑎᓪᓗᒍ 

9−ᖑᖅᑰᓚᐅᖅᑐᓂᒃᑯᐊ ᑎᓕᐅᕈᑎᓂᒃ 

ᓴᖅᑭᑦᑎᔭᕆᐊᖃᓚᐅᖅᑐᒍᑦ ᑲᑎᒪᔨᑦ 

ᐅᓄᖏᓗᐊᕐᓂᖏᑦ ᐱᔾᔪᑎᒋᓪᓗᒋᑦ, ᑖᒃᑯᓇᓂ 25ᓂᒃ 

ᓄᓇᓕᖕᓂ. ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦᑕ ᑲᑐᔾᔨᖃᑎᒌᖏᑦ ᑲᑎᒪᔨᔅᓴᓂᑦ  

ᐊᑐᑲᐃᓐᓇᖃᑦᑕᖅᑐᑦ, ᑲᑎᒪᔩᑦ ᓈᒪᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ. ᐅᓇ ᐅᖃᐅᓯᑐᐃᓐᓇᖅ. ᐃᒻᒪᖄ ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᓂᖅ 

ᐅᓂᒃᑲᐅᓯᒃᑲᓂᕐᔫᒥᖃᑦᑕᖅᐸᑦ ᓄᓇᓕᖕᓄᑦ, ᐃᓄᐃᑦ 

ᐱᔪᒪᓂᖅᓴᐅᑲᓐᓂᕋᔭᖅᐳᑦ. 

ᑐᓴᐅᒪᖏᓗᐊᕐᓂᕐᒧᓪᓘᓐᓃᑦ ᐱᔭᒃᓴᓂᒃ 

ᓂᕈᐊᕋᒃᓴᓂᒃ ᐱᑕᖃᖃᑦᑕᖏᓗᐊᖅᑰᔨᒋᓕᖅᖢᒍ.  

 

ᐱᓗᐊᖅᑐᒥᒃ ᑕᒪᑐᒪᓂ ᓯᕗᓂᒃᓴᑦᑎᓐᓂ 

ᐃᓕᓐᓂᐊᕐᓂᖅ 

ᐱᕐᔪᐊᖑᓗᐊᒃᑲᓐᓂᕐᓂᐊᕐᓕᖅᑎᓪᓗᒍ, ᐱᔭᒃᓴᐃᑦ 

ᓄᓇᕗᒻᒥ ᐅᓄᖅᓯᕙᓪᓕᐊᑐᐃᓐᓇᕐᓂᐊᖅᑎᓪᓗᒋᑦ 

ᐃᓕᓐᓂᐊᖅᓯᒪᑦᑎᐊᖅᑯᓗᐊᒃᑲᓐᓂᕐᓇᓕᕋᓗᐊᕐᒪᑕ 

ᐃᓕᓐᓂᐊᖅᑐᑦ ᐃᓱᓕᑦᑎᔪᒃᓴᐃᑦ.  ᐊᒻᒪ, ᐃᓛᒃ 

ᖁᔭᒋᒡᓗᓯ ᐊᒃᓱᕈᖅᖢᓯ ᐱᓕᕆᖃᑦᑕᕋᔅᓯ, 

ᕿᓂᖅᐸᒃᖢᓯᓗ ᓈᖕᒪᓐᓂᖅᐹᒥᒃ 

ᐱᓇᓱᐊᕈᓐᓇᖅᑕᔅᓯᓐᓂᒃ. ᑕᒪᒃᑯᓂᖓ 

ᑲᔪᖏᖅᓴᑦᑎᐊᒃᑲᓐᓂᖅᐸᔅᓯ 

ᐃᓕᓐᓂᐊᖅᑐᓕᕆᔨᐅᓂᕐᒧᑦ ᐊᒻᒪ ᐃᓄᒃᑐᑦ 

ᐅᖃᐅᓯᖅ ᓴᖅᑭᑎᑕᐅᒃᑲᓐᓂᕆᐊᓪᓚᒃᑲᓐᓂᑯᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐳᕉᔅᑐᒧᓚᐅᓐᖏᓂᓐᓂ, ᒥᔅ ᖁᐊᓴ 

ᐅᖃᐅᓯᕆᕋᑖᖅᑕᖓ ᐃᓕᓐᓂᐊᖅᑎᑦᑎᓂᐅᑉ ᒥᒃᓵᓄᑦ 

ᐊᒻᒪᓗ ᑲᒪᒋᔭᕆᐊᖃᖅᑕᖏᓐᓂᒃ ᓄᓇᓕᖕᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ. ᑕᐃᒃᑯᐊ 

ᓂᕈᐊᖅᑕᐅᓵᖅᑐᑦ ᐃᓕᓐᓂᐊᖅᑎᑕᐅᖃᑦᑕᖅᐹᑦ 

ᐱᓗᐊᕐᓗᒋᑦ ᖃᓄᐃᑦᑐᓂᒃ ᐃᖅᑲᓇᐃᔮᖃᕐᒪᖔᑦ 

ᐱᔭᒃᓴᑖᖅᑎᑕᐅᓯᒪᒻᒪᖔᖏᓪᓗ? ᐃᓚᖏᓂᒃᑯᐊ 

ᑲᑎᒪᔨᓐᖑᓵᖅᑐᑦ ᓇᓗᓗᐊᖃᑦᑕᖅᑰᕐᒪᑕ ᖃᓄᖅ 

ᐊᖏᑎᒋᖕᒪᖔᑕ ᐱᔭᒃᓴᖅᑖᕆᓯᒪᔭᕐᓂᒃ, 

ᐃᓛᓐᓂᒃᑯᓪᓗ ᓇᓗᓕᕈᑕᐅᖃᑦᑕᖅᑐᓂ ᐃᓕᓴᕐᕖᑦ 

ᐊᖓᔪᖅᑳᖏᓐᓄᑦ. ᒥᓂᔅᑕ ᒍᕌᔅ, ᑕᒪᒃᑯᓄᖔᖅᑐᓂᒃ 

ᐱᓯᒪᑦᑎᒍᕕᑦ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᑖᒃᑯᐊ ᓂᓪᓕᐅᑎᒋᒐᑦᓯᐅ 

ᐊᒻᒪᓗ ᐊᐱᖅᑯᑎᓐᓄᑦ.  

 

ᑕᐃᒪᖓᓂᑦ 2020ᒥ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᕐᔪᐊᖅ ᑲᔪᓯᓚᐅᖅᓯᒪᖕᒪᑦ, 

ᑮᓇᐅᔭᖃᖅᑎᑦᑎᓯᒪᔪᑦ ᐊᖅᑯᑎᒋᓪᓗᑎᒃᑯᑦ ᑕᐃᒃᑯᐊ 

ᑲᑐᔾᔨᖃᑎᒌᑦ, ᑕᐃᑲᓂ ᐱᔭᒃᓴᖅᑖᖅᑎᑕᐅᓯᒪᕗᑦ 

ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ 

ᐱᓕᒻᒪᒃᓴᐃᖃᑦᑕᕐᓗᑎᒡᓗ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. ᐅᖃᓕᒫᑦ 

ᑕᐃᒃᑯᐊ ᓄᑖᖑᕆᐊᖅᑎᑕᐅᓯᒪᔪᑦ 

ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ, 

ᐃᑲᔪᖅᓱᑲᓐᓂᕈᓐᓇᓂᐊᕐᒪᑕ ᐱᔭᒃᓴᖅᑖᕆᓯᒪᔭᒥᓂᒃ 

ᒪᓕᒡᓗᒋᑦ. ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᐊᖅᑯᑎᒋᔭᐅᓪᓗᑎᒃ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑐᔾᔨᖃᑎᒌᑦ.  

 

ᐃᖅᑲᓇᐃᔭᖃᑎᖃᖅᑳᑦᑕᕐᒥᔪᑦ ᐱᓕᕆᕕᑦᑕ 

ᐃᓗᐊᓂ, ᐃᓕᓐᓂᐊᖅᑎᑦᑎᓂᖅ ᑕᒪᒃᑯᓄᖓ 

ᑐᕌᖓᔪᑦ ᐊᑐᐃᓐᓇᐅᖕᒪᑕ, ᑲᑐᔾᔨᖃᑎᒌᑦ ᓄᓇᕗᒻᒥ 

ᑲᑐᔾᔨᖃᑎᒌᑦ ᐊᖅᑯᑎᒋᔭᐅᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᑕᒪᓐᓇ ᖃᐅᔨᒋᐊᒃᑲᓐᓂᕈᒪᕙᕋ. ᑐᑭᓯᐅᒪᕗᖓ 

ᑖᒃᑯᐊ ᑲᑐᔾᔨᖃᑎᒌᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑲᒪᒋᔭᖃᖕᒪᑕ ᖃᐅᔨᑎᑦᑎᕚᓪᓕᖕᓂᖕᓂᑦ 

ᐱᓕᒻᒪᒃᓴᐃᓂᖕᓂᓪᓗ. ᖃᓄᖅ 

ᐃᓱᒪᕙᑦ ᐱᓕᕆᕕᐅᔪᑦ ᖃᓄᖅ ᑕᒪᓐᓇ 

ᐊᑑᑎᖃᑦᑎᐊᕐᒪᖔᖅ ᖃᐅᔨᒪᓕᖅᑎᑕᐅᒃᑲᓐᓂᕐᓂᖅ 

ᐊᒻᒪᓗ ᐃᓕᓐᓂᐊᖅᑎᑦᑎᓂᖅ? 

ᐊᑲᐅᖏᓕᐅᕈᑎᑕᖃᖅᑳ ᑖᒃᑯᓄᖓ ᐃᓕᓴᐃᔩᑦ 

ᐊᖏᔪᖅᑳᖏᓐᓄᑦ, ᐊᖏᔪᖅᑳᕆᔭᐅᔪᓄᑦ, ᐊᒻᒪᓗ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ, 

ᐅᕝᕙᓘᓐᓃᑦ ᐃᓱᒫᓘᑎᑕᖃᖅᑲᑦ, ᖃᓄᐃᑦᑐᓂᑦ 

ᐱᔾᔪᑎᖃᕋᔪᑉᐸᑦ? ᒥᓂᔅᑕ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᔭᕐᓂᒃ. 

ᑕᐃᒃᑯᐊ ᑎᓴᒪᐅᖕᒪᑕ ᐃᓕᓐᓂᐊᖅᑐᓕᕆᓂᕐᒧᑦ 

ᑲᒪᑎᒪᔨᕋᓛᑦ, ᑮᓇᐅᔭᑦ ᐊᕐᕌᒍᑕᒫᖅ ᑖᒃᑯᐊ 

ᐃᓕᓐᓂᐊᖅᑐᓕᕈᔩᑦ ᑲᑎᒪᔨᖏᑦ 

ᐅᑎᖅᑎᒋᐊᑐᓐᖏᑦᑐᓂᒃ 

ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᐃᓕᓐᓂᐊᕐᕕᖏᓐᓄᑦ 

ᐊᑐᖅᑐᒃᓴᒫᓂᒃ. 

 

ᐊᒻᒪᓗ ᑕᑯᖃᑦᑕᖅᓯᒪᓪᓗᑕ ᑮᓇᐅᔭᖅᑎᒍᑦ 

ᖃᓄᐃᓕᐅᖃᑦᑕᕆᐊᖃᕐᓂᖏᑦ ᐊᑕᓂᖃᕐᒪᑕ, 

ᐃᓚᖏᓪᓗ ᐊᑐᖃᑦᑕᖏᖦᖢᑎᒃ ᑕᐃᒃᑯᐊ ᑮᓇᐅᔭᑦ 

ᑎᒍᔭᕋᓗᐊᖏᑦ. ᑕᐃᒃᑯᐊ ᑮᓇᐅᔭᑦ ᐊᕐᕌᒍᑕᒫᖅ 

ᓄᖑᓐᓇᓱᖃᑦᑕᖅᑕᕗᑦ ᐃᓕᓐᓂᐊᕐᕖᑦ ᐊᐅᓚᓂᖏᑦ 

ᑕᒪᒃᑯᐊᓂᐊᕐᒪᖓᑕ, ᐃᓐᓇᐃᑦ 

ᐃᖅᑲᓇᐃᔭᖅᑎᑕᐅᓗᑎᒃ ᐃᓕᓴᖅᑎᓂᒃ 

ᐊᐅᓪᓚᐅᔾᔨᖃᑦᑕᕐᓗᑎᒃ. ᐊᒻᒪᓘᓐᓃᑦ 

ᑭᓐᖒᒪᔭᖃᕌᖓᒥᒃ ᐃᓕᓐᓂᐊᕆᐊᖅᐸᑦᑐᓂᒃ 

ᓇᑦᑎᓱᖅᑏᑦ ᐊᓯᖏᓪᓘᓐᓃᑦ, ᐊᓯᖏᓐᓄᓪᓘᓐᓂᑦ 

ᐊᑐᖅᑕᐅᔪᓐᓇᖃᑦᑕᖅᑐᑦ ᑕᒪᒃᑯᐊ 

ᑭᓐᖒᒪᒋᔭᐅᔪᓕᒫᑦ ᓴᖅᑭᑦᑐᓐᓇᖁᓪᓗᒋᑦ. ᑮᓇᐅᔭᓂᒃ 

ᐊᑐᖅᑎᓐᓇᓱᖃᑦᑕᖅᑕᕗᑦ.  

 

ᐊᑲᐅᓐᖏᓕᐅᕈᑎᑕᖃᖅᐸᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᖏᑦ ᑲᑎᒪᔨᖏᑦ 

ᐱᕙᓪᓕᐊᔪᓕᕆᔨᐅᖃᐅᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᖅᑯᑎᒋᓪᓗᒋᑦ, ᐊᒻᒪᓗ 

ᐃᖅᑲᓇᐃᔭᖃᑎᖃᖃᑦᑕᕐᒥᔪᑦ ᑲᑐᔾᔨᖃᑎᒌᓂᒃ, 

ᐱᔭᒃᓴᖅᑖᕆᓯᒪᔭᖏᓐᓂᒃ 

ᐱᓕᕆᐊᖃᖃᑦᑕᕈᓐᓇᕐᓂᐊᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ 

ᐊᑎᖁᑎᓐᓂ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒍᓐᓇᕈᒃᑯ ᒥᓂᔅᑕ ᐊᒻᒪ 

ᐃᖅᑲᓇᐃᔭᖅᑎᖏᑦ, ᖃᕆᓴᐅᔭᓯ 

ᐅᖓᓯᒃᓯᒋᐊᕐᓗᓯᒃᑯᑦ ᑐᓵᖃᑦᑕᕋᒪ ᓂᐱᕈᓗᖏᓐᓂᒃ. 

 

ᐃᒃᓯᕙᐅᑖᖅ, ᐊᓂᑲᐃᓐᓇᕆᐊᖃᖅᑲᐅᒐᒪ  

ᑐᐊᕕᕐᓇᖅᑐᒥᒃ ᑲᒪᒋᐊᖃᖅᑐᖓ ᒥᔅᑕ ᓚᐃᑦᔅᑑᓐ 

ᐊᐱᖅᓱᕆᐊᓯᓕᖅᑎᓪᓗᒍ, ᐊᒻᒪᓗ ᖃᐅᔨᒪᔪᖓ 

ᐃᓚᖏᑦ ᐅᖃᐅᓯᕆᒍᒪᔭᕗᑦ ᐊᔾᔨᐸᓗᒌᒻᒪᑕ. ᒥᓂᔅᑕ 

ᑐᑭᓯᔪᒃᓴᐅᕗᖅ ᐊᐱᕆᒍᒪ ᑭᐅᔭᐅᔭᕇᖅᑐᒥᓂᕐᒥᒃ, 

ᖁᔭᓕᒻᒪᕆᒃᑲᔭᖅᑐᖓᓗ ᑭᐅᔭᐅᑦᑕᐅᑎᒋᒍᓐᓇᖅᑲᑕ, 

ᐊᐱᖅᑯᑎᒃᑲ ᐊᐱᖅᓱᖅᐸᓪᓕᐊᑐᐃᓐᓇᓂᐊᕐᖓᑕ.  

 

ᐅᖃᐅᓯᖃᕈᒪᔪᖓ ᐊᔾᔨᒌᓕᖅᑎᑕᐅᓯᒪᔪᓂᒃ 

ᓂᕿᓕᕆᓂᕐᒧᑦ ᐱᓕᕆᐊᓂᒃ, ᐊᒻᒪᓗ 

ᖁᔭᓕᒐᔭᖅᐳᖓ ᐊᖓᔪᖅᑳ ᑐᓴᖅᑎᑦᑎᒍᓐᓇᖅᐸᑦ 

ᐃᓚᖏᓐᓂᒃ ᑕᒪᒃᑯᐊ ᐃᓕᓐᓂᐊᕐᕕᒻᒥ 

ᓂᕿᓕᕆᓂᕐᒧᑦ ᐱᓕᕆᐊᖑᔪᑦ, ᐅᑉᐱᕈᓱᒃᑲᒪ ᑕᒪᓐᓇ 

ᐊᐱᖅᑯᑎᓕᐅᒃᑲᓂᕐᓂᕐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ. ᐄ, 

ᑕᒪᓐᓇ ᐅᖃᐅᓯᕆᓚᐅᕐᒥᔭᕗᑦ ᓂᕿᓕᕆᓂᕐᒧᑦ 

ᐃᓕᓐᓂᐊᕐᓂᖅ, ᑭᓯᐊᓂ ᐅᖃᐅᓯᕆᒃᑲᓂᕐᓂᐊᖅᐸᕋ.  

 

ᒫᓐᓇᐅᔪᖅ, ᐱᓕᕆᕝᕕᐅᔪᖅ ᐱᓕᕆᐊᖃᖅᑐᑦ 

ᐊᔾᔨᒌᓕᖅᑎᑦᑎᓂᖕᒥᑦ ᐱᐅᓯᕚᓪᓕᕐᑎᑦᑎᓂᖕᒥᓪᓗ 

ᐃᓕᓐᓂᐊᕐᕕᑦᑕ ᓂᕿᓄᑦ ᐱᓕᕆᐊᒃᓴᖏᓐᓂᑦ 

ᐃᓕᓐᓂᐊᕐᕕᓕᒫᓄᑦ. ᒫᓐᓇ ᐱᓕᕆᖃᑎᖃᖅᑐᒍᑦ 

ᓄᓇᕗᑦ ᑐᓐᖓᕕᒃᑯᓐᓂᒃ, ᐃᓄᓕᕆᔨᒃᑯᓐᓂᒃ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᓪᓗ. ᑐᕌᕆᔭᕗᑦ 

ᓴᖅᑭᑎᑦᑎᔪᒪᓂᐅᕗᖅ ᓄᓇᕐᔪᐊᓕᒫᒥ 

ᐃᓕᓐᓂᐊᕐᕕᖕᒥ ᓂᕆᔭᒃᓴᓄᑦ ᐱᓕᕆᐊᖑᕙᒃᑐᒥᒃ. 

ᐸᕐᓇᐅᑎᐅᔪᖅ ᑖᒃᓱᒧᖓ ᐱᓕᕆᐊᒧᑦ ᓴᖅᑮᓗᑎᒃ 

ᐱᓕᕆᓂᕐᒧᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᐊᑐᕐᓗᑕ 

ᓱᕈᓯᕐᓄᑦ-ᓱᕈᓯᕐᓄᑦ ᐱᒋᐊᕈᑎᓂᒃ. 

ᐊᒻᒪᓗ ᒫᓐᓇᐅᔪᖅ, ᐊᒥᓱᑲᓪᓚᐅᔪᓂᒃ 

ᐃᓕᓐᓂᐊᕐᕕᒻᒥ ᓂᕆᑎᑦᑎᓂᕐᒧᑦ ᐱᓕᕆᐊᖃᑦᑐᒍᑦ. 

ᑮᓇᐅᔭᖅᑖᖅᑎᑕᐅᕙᑦᑐᒍᑦ ᐊᑐᓂᑦ 

ᐃᓕᓐᓂᐊᕐᕕᓐᓄᑦ ᓂᕿᔅᓴᖃᖅᑎᑦᑎᓂᕐᒧᑦ. 

ᒪᓂᒪᑎᑕᐅᕙᒃᑐᑦ ᐊᔾᔨᒌᒃᐸᓐᖏᓚᑦ ᓄᓇᓕᒃᑎᒍᑦ; 

ᐃᓚᖏᑦ ᐅᓪᓛᕈᒻᒥᑕᖅᑎᑦᑎᓲᑦ, ᐊᓯᖏᓪᓗ 

ᐅᓪᓗᕈᒻᒥᑕᖅᑎᑦᑎᕙᒃᖢᑎᒃ, ᐃᓚᖏᑦ ᑕᒧᓗᒐᒃᓴᓂᒃ 

ᑐᓂᓯᕙᒃᖢᑎᒃ, ᐃᓚᖏᓪᓗ ᐃᑲᔪᖅᑕᐅᔪᒪᕙᒃᖢᑎᒃ 

ᓄᑕᖅᑲᑦ−ᓯᕗᓪᓕᖅᐹᖏᓐᓂᒃ ᐱᒋᐊᕈᑎᒃᓴᓂᒃ 

ᓂᕆᔭᒃᓴᖏᓐᓂᒃ ᐱᐅᓯᒋᐊᖅᑎᑦᑎᓇᓱᒃᖢᑎᒃ.  

 

ᒫᓐᓇᐅᔪᖅ ᓴᖅᑭᑦᑎᔪᒪᔪᒍᑦ ᐱᓕᕆᐊᒃᓴᕆᔭᐅᔪᓂᑦ 

ᐱᒋᐊᕐᓗᑕᓗ ᐅᑭᐅᒥᑦ 2024−ᒥᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ ᑭᐅᒐᕕᓐᖓ. 

ᖃᐅᔨᔪᒪᔪᖓ ᓇᓕᐊᒃ ᐃᓗᓕᖏᑦ 

ᐃᓚᓕᐅᔾᔭᐅᓂᐊᕐᒪᖔᑕ, ᐱᓗᐊᖅᑐᒥᒃ 

ᐊᔾᔨᒌᓕᖅᑎᑕᐅᓯᒪᔪᑦ ᐱᓕᕆᐊᑦ ᐊᒻᒪ 

ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦ ᐃᓚᓕᐅᔾᔨᓂᐊᕐᒪᖔᑕ 

ᓲᕐᓗ ᐃᓕᓐᓂᐊᕈᑎᒃᓴᓂᒃ ᐱᕙᓪᓕᐊᑎᑦᑎᓂᕐᒥᒃ,  

ᓂᕿᑦᑎᐊᕙᓕᕆᓂᕐᒥᒃ ᐊᒻᒪ ᐃᓚᒌᓂᒃ 

ᐃᓚᐅᑎᑦᑎᓂᕐᒥᒃ, ᑕᐃᒪᐃᑦᑐᕈᓘᔭᕐᓂᑦ. 

ᐅᓂᒃᑳᒃᑲᓐᓂᕈᓐᓇᕈᕕᑦ ᑖᒃᑯᐊ ᐸᕐᓇᐅᑎᒋᔭᐅᔪᑦ 

ᑭᓱᓂᒃ ᐃᓗᓕᖃᕐᓂᐊᕐᒪᖔᑕ ᖁᔭᓕᒐᔭᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐅᑉᐱᕈᓱᒃᐳᖓ ᑕᒪᓐᓇ ᐱᓕᕆᐊᖑᔪᖅ 

ᐱᐅᓯᕚᓪᓕᒻᒪᕆᓐᓂᐊᖅᑐᒋᓪᓗᒍ, ᐊᒥᓲᒻᒪᑕ 

ᐃᑲᔪᖅᑕᐅᔭᕆᐊᖃᓪᓚᕆᑦᑐᑦ. 

ᑲᑐᔾᔨᖃᑎᖃᕈᒪᑦᑎᐊᖅᑐᒍᑦ ᐱᓕᕆᖃᑎᒋᔭᑦᑎᓐᓂᒃ 

ᐋᖅᑭᒃᓱᐃᓗᑕ ᑖᔅᓱᒥᖓ ᐱᓕᕆᐊᒃᓴᕆᔭᐅᔪᒥᒃ, 

ᖃᐅᔨᒪᒋᐊᕐᓗᑕ ᐊᑕᖐᔪᒥᒃ ᐱᓕᕆᔾᔪᓯᕐᒥᒃ 

ᐃᓕᓐᓂᐊᕐᕕᖕᒥ ᓂᕆᔭᒃᓴᓄᑦ ᐱᓕᕆᐊᒧᑦ.  

 

ᐊᒥᓲᕗᑦ ᐱᐅᓯᕚᓪᓕᕆᐊᖃᒻᒪᕆᓐᓂᐊᖅᑐᑦ ᒫᓐᓇᓗ, 

ᐃᖅᑲᓇᐃᔮᔅᓴᖅᑕᖃᓐᖏᓚᖅ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4654 

ᑲᒪᔨᓪᓚᕆᐅᒐᔭᖅᑐᒥᑦ ᓂᕿᓕᕆᓂᕐᒧᑦ 

ᐃᓕᓐᓂᐊᕕᖏᓂ ᐸᕐᓇᐅᑎᐅᒧᓂᑦ. 

ᓂᕿᑦᑎᐊᕙᓕᕆᔨᒥᓪᓗ ᐃᖅᑲᓇᐃᔭᖃᑎᖃᕋᔭᖅᑐᒥᑦ 

ᐱᓕᕆᕕᑦᑎᓐᓂ ᐃᑲᔪᖅᓱᕈᓐᓇᖁᓪᓗᒋᑦ 

ᐃᓕᓐᓂᐊᕐᕖᑦ ᐱᕙᓪᓕᐊᑎᑦᑎᓂᕐᒥᒃ 

ᓂᕿᓕᕆᓂᕐᒧᑦ. ᐊᒥᓱᓂᒃ ᐃᓕᓐᓂᐊᕐᕕᖃᕋᑦᑕ 

ᐊᖑᒻᒪᑎᔪᓂᒃ ᐊᑭᑐᔪᓄᑦ ᒪᓕᒃᑕᐅᔭᕆᐊᖃᖅᑐᓂᒃ, 

ᐊᒻᒪᓗ ᐱᐅᓯᕙᓪᓕᖅᑎᒋᐊᖃᖅᑕᕗᑦ ᖃᓄᖅ 

ᑕᒪᒃᑯᐊ ᓂᖀᑦ ᑐᖅᑯᖃᑦᑕᕐᒪᖔᑦᑎᒍᑦ.  

 

ᐱᐅᓯᒋᐊᖅᑎᑦᑎᑐᐃᓐᓇᕆᐊᖃᖅᑐᒍᑦ 

ᐃᓕᓐᓂᐊᕐᕕᑦᑎᓐᓂᑦ ᓴᖅᑭᑦᑎᓂᐊᕐᓗᑎᒃ 

ᐊᑐᓕᖅᑎᑦᑎᓗᑎᓪᓗ ᐊᔾᔨᒌᓕᖅᑎᑦᑎᓂᖕᒥᑦ 

ᓂᕿᓕᐅᕐᕕᖕᓂᑦ ᑕᐃᒪᐃᑦᑐᓂᓪᓗ. ᐅᖃᕈᒪᔪᖓ,  

ᐃᒃᓯᕙᐅᑖᖅ, ᐊᑐᕋᑦᑕ ᐃᓕᓐᓂᐊᕐᕖᑦ ᒪᓕᒐᖏᓐᓂᒃ 

ᐊᒻᒪᓗ ᐱᐅᓯᒋᐊᖅᑕᐅᖁᓪᓗᒋᑦ ᐃᓕᓐᓂᐊᕐᕕᖕᓄᑦ 

ᓄᑖᓐᖑᕆᐊᖅᑕᐅᕙᓪᓕᐊᔪᓄᑦ ᐅᕝᕙᓘᓐᓃᑦ ᓄᑖᓂᒃ 

ᓴᓇᔭᐅᕙᓪᓕᐊᔪᓂᒃ ᓄᓇᕗᒻᒥ. ᑕᒫᓂ ᐊᕐᕌᒍᒥ 

ᐃᓕᓐᓂᐊᕐᓇᐅᓚᐅᖅᑐᒥ, ᐃᓕᓐᓂᐊᕐᕖᑦ 

ᐱᓕᕆᐊᖑᓯᒪᔪᑦ ᒫᓐᓇ ᓱᓇᒃᑯᑖᖃᓕᖅᑐᑦ 

ᐅᕝᕙᓘᓐᓃᑦ ᓱᓇᒃᑯᑖᖃᕐᓂᐊᓕᖅᑐᑦ ᓄᑖᓂᑦ 

ᓂᕿᓕᐅᕐᕕᓐᓂ ᒪᓕᒃᑕᐅᔭᕆᐊᓕᓐᓂᒃ.  

 

ᑕᑯᔪᒪᑦᑎᐊᖅᐳᒍᑦ ᑖᒃᑯᓂᖓ ᐱᐅᓯᒋᐊᕈᑎᓂᒃ ᐊᒻᒪ 

ᓇᓗᓇᐃᖅᓯᓗᑕ ᑖᓐᓇ ᐱᓕᕆᐊᒃᓴᕆᔭᐅᔪᖅ 

ᐊᖏᔫᓂᐊᕐᖓᑦ  ᐊᑐᓕᖅᑎᑦᑎᓇᓱᓪᓗᑕ 

ᐃᓕᓐᓂᐊᕕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕙᓪᓕᐊᓂᖃᕐᓂᐊᖅᑳᑦ ᓄᑖᓂᑦ 

ᐃᓕᓐᓂᐊᕈᑎᔅᓴᓂᑦ ᐱᔾᔪᑎᖃᕐᑐᓂᑦ 

ᓂᕿᑦᑎᐊᕙᓕᕆᓂᕐᒥᑦ ᐃᓕᓐᓂᐊᓂᕐᒥᑦ ᓈᒻᒪᑐᒥᑦ 

ᐊᔾᔨᒌᓐᖏᑦᑐᓄᑦ ᐊᕐᕌᒍᓕᓐᓄᑦ ᐊᒻᒪᓗ 

ᐊᑐᖅᑕᐅᕙᑦᑐᓄᑦ? ᐊᐱᕆᔪᖓ ᖃᐅᔨᒪᔭᐅᒻᒪᑦ 

ᐊᒥᓱᑦ ᓂᖀᑦ ᐃᓄᐃᑦ ᓄᓇᓕᖏᓐᓄᑦ 

ᐊᑐᐃᓐᓇᐅᑎᑕᐅᕙᓚᐅᕐᒪᑕ ᓂᕿᑦᑎᐊᕙᓕᕆᓂᕐᒥᒃ 

ᐃᓕᓐᓂᐊᖅᑎᑦᑎᕙᒐᑎᒃ ᓂᕿᑦᑎᐊᕙᓐᓂᒃ 

ᓂᕈᐊᖃᑦᑕᓂᕐᒥᒃ. ᐱᒻᒪᕆᐅᓱᒋᕙᕋ 

ᐃᓕᓐᓂᐊᖅᑎᑦᑎᒋᐊᔅᓴᖅ ᓂᕿᑦᑎᐊᕙᓐᓂᑦ 

ᓂᕆᔪᓐᓇᕐᓂᕐᒥᑦ ᒪᒃᑯᓗᐊᖅᑎᓪᓗᒋᑦ.  ᑕᒪᓐᓇ 

ᐃᓚᖃᕐᒥᔪᖅ ᑕᒪᒃᑯᐊ ᓱᕈᓯᐅᔪᑦ 

ᐃᓕᓐᓂᖅᑎᑕᐅᓗᑎᑦ ᓂᕈᐊᕈᓐᓇᕐᓗᑎᒃ ᓂᕿᐅᔪᓂᒃ 

ᓱᕐᕋᐃᓪᓗᐊᕐᓂᐊᓐᖏᑦᑐᓂᑦ 

ᑭᒍᑎᓄᑦ, ᐊᒻᒪᓗ ᑕᒪᓐᓇ ᐱᐅᒋᒻᒪᕆᒐᔭᖅᑲᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᐃᒻᒪᖄ 

ᐊᑕᐅᓯᐅᖏᑦᑐᓂᒃ ᐊᑐᕈᓐᓇᖅᑰᖅᐳᒍᑦ 

ᐃᓕᓐᓂᐊᕕᑎᓐᓂᒃ, ᐃᓚᖏᑦ ᓂᕿᑦᓯᐊᕙᓕᕆᓂᕐᒥᑦ 

ᐊᑐᖅᐸᒌᖅᑐᑎᑦ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ, 

ᐃᓄᕈᒻᒥᑕᕐᓂᒃ ᐊᑐᐃᓐᓇᖃᖅᐸᑦᑐᑦ ᐃᓕᓴᕕᓐᓂ,  

ᐊᒻᒪ ᖃᓄᖅ ᓂᖅᑎᐅᖅᑕᐅᔪᓐᓇᕆᐊᖏᓐᓂᒃ 

ᑰᖃᕐᕕᒻᒥ ᐃᓕᓴᕕᓐᓂ.  

 

ᐅᑭᐅᓂᖅ ᐊᓂᒍᓵᖅᑐᓂᒃ ᖃᐅᔨᓯᒪᔪᒍᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᐊᑑᑎᖃᑦᓯᐊᖅᐸᑦᑐᑦ 

ᐃᓂᒋᔪᓐᓇᖅᑕᒥᓐᓂᒃ ᐃᓕᓴᕐᕕᓐᓂᒃ. ᑖᒃᑯᐊ 

ᑐᓂᔭᐅᕙᒻᒪᑦ ᐱᔪᓐᓇᖅᑎᑦᑎᓂᐊᕈᑎᒃ, 

ᐃᓚᓕᐅᕆᓂᐊᕈᑎᒃ ᖄᒃᑲᓐᓂᐊᒍᑦ ᐃᓕᓴᖅᑕᖏᑕ 

ᓴᖅᑭᑕᐅᔪᓐᓇᖅᑐᓂᒃ. ᐃᓚᖏᑦ 

ᐃᓚᓕᐅᕆᒃᑲᓐᓂᖅᓯᒪᓕᕐᒥᔪᑦ ᐊᖏᕐᕋᒥᒃ 

ᐱᓕᒻᒪᒃᓴᕈᓐᓇᕐᓂᕐᒧᑦ, 

ᓄᑖᓐᖑᕆᐊᖅᑕᐅᓛᕐᒥᔫᒐᓗᐊᖅ ᑖᒃᑯᐊ ᐃᓕᓴᐅᑏᑦ 

ᓯᕗᒧᐊᕈᑕᐅᓕᖅᐸᑕ ᐃᓕᓐᓂᐊᓕᓵᖅᑐᓄᑦ 

ᖁᕝᕙᓯᓐᓂᓕᓐᓄᑦ 12-ᒧᑦ. ᑭᓯᐊᓂᓕ, ᓱᓕ 

ᐱᓕᕆᐊᖃᖅᑐᒍᑦ ᐃᓕᓐᓂᐊᕈᑎᒃᓴᐅᔪᓂᒃ 

ᐃᓕᓐᓂᐊᓕᓵᖅᑐᓂᑦ ᖁᕝᕙᓯᓐᓂᓕᓐᓄᑦ 6-ᒧᑦ, 

ᐊᒻᒪᓗ ᖁᕝᕙᓯᓐᓂᓕᓐᓂ 7-ᒥᑦ 9-ᒧᑦ.  

 

ᓂᕆᐅᑦᑎᐊᖅᐳᒍᑦ ᑐᓴᖅᑎᑕᐅᖃᑦᑕᓛᕐᓂᑎᓐᓂᒃ 

ᓯᕗᓂᑦᑎᓐᓂ ᐱᕙᓪᓕᐊᑎᑕᐅᓛᖅᑐᓂᑦ 

ᐃᓕᓐᓂᐊᕈᑎᔅᓴᓂᑦ. ᑕᐃᒪ ᐅᖃᖅᑲᐅᒐᒪ ᑖᒃᑯᐊ 

ᓂᕿᑦᑎᐊᕙᓕᕆᔨᖃᕈᒪᓂᐊᖅᑐᒍᑦ 

ᓯᕗᓂᒃᓴᐅᓂᐊᖅᑐᒥ ᑕᒪᒃᑯᐊ ᐃᓕᓐᓂᐊᕐᕕᕗᑦ 

ᐃᑲᔪᖅᓱᖅᑕᐅᖁᓪᓗᒋᑦ. ᑐᕌᒐᖃᕐᓂᐊᖅᑐᑦ 

ᓴᖅᑭᑦᑎᔪᒪᓪᓗᑎᒃ ᖃᓄᐃᓐᖏᑦᑎᐊᖅᑐᓂᒃ 

ᐃᓕᓐᓂᐊᕐᕕᖕᒥ ᓂᕆᔭᒃᓴᓂᒃ ᐊᒻᒪ ᐊᐅᓚᑦᑎᓗᑎᒃ 

ᓂᕆᔭᒃᓴᓂᒃ ᓯᕗᒻᒧᐊᒃᐸᓪᓕᐊᔪᓂᒃ. 

ᐊᑐᓕᖅᑎᑦᑎᔪᒪᕗᒍᑦ ᐊᑐᕐᓗᑕᓗ ᓂᕿᑦᑎᐊᕙᐃᑦ 

ᒪᓕᒃᑕᐅᕙᖕᓂᖏᓐᓄᑦ ᓇᓗᓐᖏᑦᑎᐊᕈᒪᓂᕐᒧᑦ 

ᐃᓕᓐᓂᐊᕐᕕᒃᐳᑦ ᒪᓂᒪᑎᑦᑎᖃᑦᑕᕋᓗᐊᕐᒪᖔᑕ 

ᐱᔨᑦᑎᕋᖅᐸᒡᓗᑎᒡᓗ ᓂᕿᑦᑎᐊᕙᖕᓂᒃ 

ᓂᕿᑦᑎᐊᕙᖕᓂᒡᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᒍᕌᔅ. 

ᖁᕕᐊᒋᓗᒍ ᐊᐱᖅᑯᑎᒋᔭᑎᑦ, ᒥᔅ ᐳᕉᔅᑐ.  

ᐱᒻᒪᕆᐅᒻᒪᐃᓛᒃ ᐃᓕᓐᓂᐊᕐᕕᒻᒥᑑᓐᖏᑦᑐᖅ, 

ᑭᓯᐊᓂ ᐃᓛᒌᓄᑦᑕᐅᖅ ᐱᐅᔪᓂᑦ ᐊᑦᑐᐊᔪᓄᑦ. ᒥᔅ 

ᐳᕉᔅᑐ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᓐᖏᒃᑲᓗᐊᖅᑐᖓ, ᓈᒃᑲ ᖁᓗᐊᕋᖅᑑᒃ.  

 

>>ᐃᒡᓚᖅᑐᑦ 

 

ᑕᒪᔅᓱᒧᖓ ᐅᖃᐅᓯᖃᓐᖏᑦᑐᖓ. 

ᑐᓴᖅᓴᐅᓕᑐᐃᓐᓇᕆᐊᖃᕐᖓᑦ.  

 

ᐄ, ᖁᕕᐊᓪᓚᕆᑉᐳᖓᑦᑕᐅᖅ ᐱᖃᑕᐅᑎᑦᑎᓛᕐᖓᑕ 

ᐃᓕᓐᓂᐊᖅᑐᓕᕆᓂᕐᒥᒃ, ᑕᒪᓐᓇ ᐱᒻᒪᕆᐅᒻᒪᑦ. 

ᑖᓐᓇ ᐃᓚᒋᔭᖓ ᐃᓕᓴᐃᓂᖅ ᓂᕿᑦᑎᐊᕙᓐᓂᒃ 

ᓇᕝᕚᕈᓐᓇᕐᓂᖅ ᐃᓕᓴᕕᓐᓂ, ᐊᒻᒪ ᐱᕚᓪᓕᖁᓪᓗᒋᑦ 

ᓂᕆᑦᑎᐊᖅᐸᖁᓪᓗᒋᑦ ᕿᑐᕐᖓᕆᔭᐅᔪᑦ ᐃᓚᒌᓪᓗ. 

ᐅᕙᓐᓄᓪᓕ, ᐱᒻᒪᕆᐅᒻᒪᑦ ᖃᓄᑐᐃᓐᓇᑦᑎᐊᖅ 

ᐱᑕᖃᕋᐃᒻᒪᑦ ᓂᕿᓂᓕᕆᓂᕐᒥᑦ 

ᐃᓕᓐᓂᐊᕈᑎᐅᔪᓂᑦ ᓱᕈᓰᓱᑦ ᐱᖃᑕᐅᑎᑕᐅᓪᓗᑎᑦ 

ᐊᑐᐃᓐᓇᕈᖅᓴᐃᓗᑎᑦ ᐊᔪᕈᓐᓃᖅᓴᓗᑎᑦ.   

 

ᐱᒻᒪᕆᐅᓱᒋᕙᕋ ᐅᖃᖃᑎᒌᓐᓂᕐᒥᑦ, ᐱᔾᔪᑎᒋᓪᓗᒍ 

ᒪᑉᐱᖅᑐᒐᖅ 110-ᒥ ᐸᕐᓇᐅᑎᓂ, ᑕᖅᓴᑯᓗᒃ 

ᐅᖃᐅᓯᖃᖅᑐᓂᒃ ᐊᑐᓕᖅᑎᑕᐅᓂᖓᓂᒃ ᐃᓚᒌᑦ 

ᐃᓚᐅᑎᑕᐅᓂᖏᓐᓄᑦ ᐱᒋᐊᖅᑎᑕᐅᓯᒪᔪᖅ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ 

ᑕᒪᓐᓇ ᐱᒋᐊᖅᑎᑕᐅᓯᒪᔪᖅ ᐱᖃᓯᐅᔾᔨᓯᒪᒻᒪᖔᖅ  

ᐃᓚᒌᑦ ᐃᓚᒋᔭᐅᒍᓐᓇᖁᓗᒋᑦ ᓂᕿᓕᕆᓂᕐᒧᑦ, 

ᐊᑐᐃᓐᓇᕈᖅᓴᐃᓂᕐᒧᑦ ᐊᒻᒪᓗ ᓂᕆᑎᑦᑎᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐄ, ᐋᖅᑮᕙᓪᓕᐊᕗᒍ ᐃᓚᒌᓄᑦ 

ᐃᓚᐅᑎᑦᑎᓂᕐᒥᒃ, ᐃᓚᐅᑎᑦᑎᐊᖃᑦᑕᓪᓗᒋᑦ 

ᐃᓕᓴᕕᑎᓐᓂᒃ.  

 

ᐊᔾᔨᒌᓐᖏᑦᑐᓂᒃ ᐱᑕᖃᐅᖅᐳᑦ ᐃᓚᒌ 

ᐃᓚᐅᑎᑕᐅᑦᑎᐊᕈᓐᓇᖁᓪᓗᒋᑦ ᐃᓕᓴᕕᑎᓐᓂ 

ᑕᐃᒪᐃᑉᐸᒻᒪᑕᓗ, ᐊᒻᒪᓗ ᐅᖃᐅᓯᕆᖅᑲᐅᔭᓐᓂᒃ,  

ᐊᒻᒪᓗ ᓄᓇᓕᐊᖅᑎᑦᑎᕙᓐᓂᕐᒥᒃ ᐱᖃᕐᒥᒐᑦᑕ 

ᐊᐅᓚᑕᐅᓪᓗᓂ ᓄᓇᓖᑦ 

ᐃᓕᓐᓂᐊᖅᑐᓕᕆᔨᒃᑯᖏᑎᒍᑦ ᑮᓇᐅᔭᖅᑖᐸᒻᒪᑕ 

ᐊᕐᕌᒍᑕᒫᑦ. ᐃᓕᓐᓂᐊᕕᒥᓪᓗ ᐃᓛᓐᓂᒃᑯᑦ 

ᐊᖓᔪᖅᑳᕆᔭᐅᔪᑦ ᑐᓐᖓᓱᑦᑎᑕᐅᓲᖑᔪᑦ 

ᐅᐸᒍᒪᒍᑎᑦ, ᐃᓚᐅᒍᒪᒍᑎᓪᓗ ᐃᓕᓐᓂᐊᕐᕕᐅᑉ 

ᓯᓚᑖᓂ ᓄᓇᓕᐊᖅᓯᒪᖃᑕᐅᒍᑎᓘᓐᓃᑦ, 

ᐱᔪᓐᓇᕈᑎᒃ. ᐄ, ᐊᒃᓱᑦ, ᐊᔭᐅᖅᑐᒋᐊᓪᓚᕆᒍᒪᔭᕗᑦ 

ᑲᔪᓯᑦᑎᐊᑎᓪᓗᒍᓗ.  

 

ᐊᒃᓱᑦ ᓄᓇᓕᓐᓂᑦ ᐃᓕᓐᓂᐊᖅᑐᓕᕆᔨ 

ᐱᔪᓐᓇᕐᓂᖃᖅᑎᓪᓚᕆᖃᑦᑕᖅᑕᕗᑦ ᑮᓇᐅᔭᐃᑦ 

ᐊᑐᑦᓯᐊᕈᓐᓇᕐᓗᓂᔾᔪᒃ ᓈᒻᒪᒋᔭᒥᒍᑦ, ᓄᓇᓖᓪᓗ 

ᐊᔾᔨᒌᓐᖏᑦᓱᑎᒃ. ᐃᓚᖏᑦ ᐱᓐᖑᖅᑎᑕᐅᓯᒪᔪᑦ 

ᑕᕝᕘᓇ ᓄᓇᓕᓐᓂᑦ ᐱᔭᐅᕙᑦᑐᑦ, ᑕᐃᒪᐃᑦᑐᒥᒃ 

ᐃᑲᔪᖅᑐᐃᒍᑎᖃᖅᓱᑎᓂᒃ. ᐄ, ᑕᑯᒍᒪᓪᓚᕆᒃᑲᑦᑎᒍ 

ᖁᕕᐊᓱᑉᐳᒍᓪᓗ ᓄᓇᓖᑦ ᐃᓚᒌᓐᓂᒃ 

ᐃᓚᐅᑎᑦᑎᖃᑦᑕᕐᓂᕆᔭᖏᑦ.  

 

ᓯᕗᓂᔅᓴᒥᓪᓗ ᐱᔭᔅᓴᓂᒃ ᑖᒃᑯᐊ ᐃᓚᐅᒍᓐᓇᕐᓗᑎᒃ 

ᖃᓄᖅᑑᕈᑕᐅᕙᑦᑐᓄᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐃᓚᒋᓗᒋᑦ ᐅᓄᖅᓯᒋᐊᖁᓪᓗᒋᑦ ᐅᐸᖃᑦᑕᕐᓂᖏᑦ  

ᐃᓕᓐᓂᐊᕆᐊᖅᐸᑦᑐᑦ ᐊᒻᒪ ᐱᔭᕇᖅᐸᑦᑐᑦ 

ᐃᓕᓐᓂᐊᕐᕕᓐᓂᒃ ᐊᒻᒪᓗ ᐱᐅᓯᕚᓪᓕᑎᑦᑎᓂᕐᒥᒃ 

ᐱᖃᑕᐅᑎᑦᑎᓂᕐᒥᒃ ᐊᖏᔪᖅᑳᕆᔭᐅᔪᓂᒃ ᐊᒻᒪ 

ᓄᓇᖅᑲᑎᑦᑎᓂ ᐃᓕᓐᓂᐊᖅᑎᖁᑎᕗᑦ 

ᑲᔪᓯᒪᓂᖃᑦᑎᐊᓂᐊᕐᖓᑕ. ᐊᔭᐅᖅᑐᐃᒻᒪᕆᓪᓗᑕᓗ 

ᐊᖓᔪᖅᑳᕆᔭᐅᔪᑦ ᐃᓚᐅᑎᑦᓯᐊᕙᖁᓪᓗᒋᑦ, 

ᐊᑕᖐᔾᔫᒥᓇᓱᑦᑐᒥᒃ ᐱᔪᖅ ᑲᔪᖏᖅᓴᖅᑕᐅᓪᓗᑎᒃ 

ᐃᓕᓐᓂᐊᖅᑏᑦ, 

ᐊᒻᒪᓗ ᐃᓚᒌᑦ ᐃᓚᒋᔭᐅᑦᓯᐊᖃᑦᑕᖁᓪᓗᒋᑦ 

ᓄᑕᖅᑲᒥᓐᓄᑦ ᐃᓕᖅᑯᓯᒥᑎᒍᑦ, 

ᐅᓐᓂᖅᓯᐅᔪᓐᓇᑦᓯᐊᕐᓗᑎᒃ ᖃᓄᕈᓘᔭᑦᓯᐊᒥᐊᖅ. 

ᖁᔭᓐᓇᒦᒃ, ᐃᒃᓯᕙᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒐᕕᑦ. ᑐᑭᓯᓇᑦᑎᐊᕐᓂᐊᕐᒪᑦ,  

ᐊᐱᕆᕗᖓᓕ ᑕᕝᕙ ᐃᓚᒌᑦ ᐊᖓᔪᖅᑳᕆᔭᐅᔪᑦ 

ᐃᓚᐅᑎᑕᐅᕙᓐᓂᐊᖅᑐᑦ ᖃᓄᑐᐃᓐᓇᖅᑎᐊᖅ 

ᐋᖅᑮᔪᖃᕐᓂᕈᓂ ᓂᕿᓕᕆᓂᐅᕙᑦᑐᒥᒃ 

ᐃᓕᓐᓂᐊᕕᓐᓂ. ᐊᑲᐅᓈᖅᑰᕐᒥᒻᒪᑦ 

ᐃᓕᓐᓂᐊᕈᑎᐅᔪᓐᓇᕐᓗᓂ ᓂᕿᑦᓯᐊᕙᓐᓂᒃ 

ᓂᕈᐊᕈᓐᓇᕐᓗᑎᒃ, ᖃᓄᕐᓗ 

ᐅᐸᓗᖓᐃᔭᕈᓐᓇᕐᒪᖔᑕ ᐱᓗᐊᖅᑐᒥᒃ 

ᓂᐅᕕᕐᕕᓃᖔᖅᑐᓂᑦ ᓂᕿᓂᒃ. ᑭᐅᒍᓐᓇᖅᐸᑦ 

ᒥᓂᔅᑕ, ᖁᕕᐊᒋᒐᔭᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒻᒪᑦ, ᐃᓱᒻᒥᖁᔨᒻᒪᑦ. 

ᑖᒃᑯᐊ ᑲᑎᒪᔨᕋᓛᓄᑦ ᐅᖃᐅᓯᕆᓛᖅᐸᒃᑲ 

ᓯᓄᒧᐊᑦᑎᓪᓗᒍᓗ, ᖁᔭᓐᓇᒦᒃ ᑕᒪᑦᓱᒪᓐᖓᑦ 

ᐃᓱᒻᒥᑎᑦᓯᒻᒪᑦ ᑲᑎᒪᔨ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᒋᕙᕋ ᑖᓐᓇ. ᐊᐱᖅᓲᑎᖃᕈᒪᒋᕗᖓ, 

ᑐᓴᖅᑲᐅᒐᓗᐊᖅᐳᖓ ᑐᕌᒐᕆᔭᐅᔪᑦ ᓄᑲᖅᑎᖅᐹᓂᒃ 

ᖁᕝᕙᓯᓐᓂᓕᓐᓄᑦ 12-ᒧᑦ ᑐᕌᖓᓇᔭᕐᒪᑕ, 

ᐅᐊᑲᓪᓚᖔᑦ, ᓂᕿᓕᕆᓂᐅᔪᖅ 

ᐋᖅᑭᑦᑕᐅᕙᓪᓕᐊᓂᖓ. ᖃᐅᔨᔪᒪᒋᕗᖓᑦᑕᐅᖅ 

ᑲᓇᑕᒥ ᓇᔾᔨᔪᓄᑦ  ᓂᕿᑦᑎᐊᕙᓕᕆᓂᕐᒧᑦ 

ᐱᓕᕆᐊᖅ ᐃᓚᓕᐅᔾᔭᐅᓯᒪᖕᒪᖔᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓚᐅᑎᑦᑎᓂᕐᒥᒃ, 

ᓇᔾᔨᔪᓂᑦ ᐃᓄᖕᓂᒃ ᐃᓕᓐᓂᐊᕕᑦᑎᓐᓂ 

ᖃᐅᔨᒪᒐᑦᑕ ᐱᑕᖃᕐᖓᑦ ᐱᐅᑦᑎᐊᕋᔭᖅᑐᖅ ᑖᒃᑯᐊ 

ᒪᒃᑯᒃᑐᑦ ᓇᔾᔨᔪᑦ ᓂᕿᑦᑎᐊᕙᖕᓂᑦ 

ᓂᕆᑎᑕᐅᖃᑦᑕᖁᓪᓗᑎᑦ, ᐃᒻᒪᖄ ᓂᕿᑦᑎᐊᕙᖕᓂ 

ᐴᒃᓴᐅᑎᓂᒃ. ᑕᒪᓐᓇ ᐱᒻᒪᕆᐊᓘᕗᖅ 

ᓂᕿᑦᑎᐊᕙᓕᕆᓂᕐᒧᑦ ᐃᓕᓐᓂᐊᕐᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. 

ᑖᓐᓇ ᐃᓚᒋᓐᖏᑕᖓ ᐃᓕᓐᓂᐊᖅᑐᓕᕆᔨᒃᑯᓐᓂᒃ.  

ᒫᓐᓇᐅᔪᖅ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ,  

ᖃᓄᑭᐊᖅ ᑕᐃᔭᐅᔫᒐᓗᐊᖅ, 

ᑮᓇᐅᔭᖃᖅᑎᑦᑎᓲᖑᕗᑦ ᐃᑲᔪᖅᑐᐃᒍᑎᐅᕙᑦᑐᒥᒃ 

ᑕᒪᑐᒧᖓ. ᖃᐅᔨᒋᐊᒃᑲᓐᓂᕈᓐᓇᖅᑕᕋᓗᐊᕗᑦ 

ᑕᒪᓐᓇ ᖃᓄᖅᑑᖃᑕᐅᔪᓐᓇᕐᒪᖔᑦᑕ 

ᐱᕚᓪᓕᒍᑎᔅᓴᖏᓐᓄᑦ, ᐱᓗᐊᖅᑐᒥᒃ ᓇᔾᔨᔪᓄᑦ 

ᐅᕝᔭᓘᓐᓃ ᐊᓈᓇᐅᔪᑦ  ᐃᓕᓐᓂᐊᕐᕕᐊᓗᒻᒦᑦᑐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᖃᐅᔨᒪᒐᑦᑕ ᐃᓅᓱᑦᑐᑦ 

ᓇᔾᔨᓕᕌᖓᒥᒃ ᓄᖅᑲᓵᓕᑐᐃᓐᓇᕆᐊᖃᓯᓲᖑᒻᒪᑕ 

ᖃᓄᑐᐃᓐᓇᑦᑎᐊᖅ. ᐃᑲᔪᕈᑎᐅᔪᓐᓇᖅᑐᓂᒃ 

ᐱᑕᖃᖅᐸᑦ ᐃᓕᓐᓂᐊᕐᕕᒻᒦᖏᓐᓇᖁᓪᓗᒋᑦ 

ᐱᒻᒪᕆᐊᓘᕗᖅ ᐊᒻᒪᑦᑕᐅᖅ 

ᐊᑦᓱᕈᕆᐊᖃᕐᓂᐊᕐᒥᔪᒍᑦ ᐱᓗᐊᖅᑐᒥᒃ ᐃᓅᓱᑦᑐᑦ 

ᓇᔾᔨᔪᑦ ᓂᕿᑦᓯᐊᕙᑦᑐᖃᑦᑕᖁᓪᓗᒋᑦ 

ᐱᕈᖅᐸᓪᓕᐊᔪᒥᒃ ᓇᔾᔨᒻᒪᑕ. 

ᓂᕆᑦᑎᐊᖃᑎᑦᑕᕌᖓᒥᑦ ᐃᓕᓐᓂᐊᖅᓯᒪᑎᓪᓗᒋᓪᓗ 

ᑕᒪᒃᑯᐊ ᐃᕐᓂᐊᖑᔪᑦ ᐱᕈᑦᓯᐊᓂᖅᓴᐅᓲᖑᒻᒪᑕ.  

ᐃᓇᑦᑎᒐᔭᖅᐳᖓ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᖃᑦᑎᐊᖃᑦᑕᖁᓪᓗᒋᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ.  

 

ᐊᒻᒪᑦᑕᐅᖅ ᐱᓇᓱᐊᕈᓯᐅᓚᐅᖅᑐᒥᒃ ᒥᓂᔅᑕ 

ᐋᓐᓂᐊᖅᑐᓕᕆᔨᒃᑯᖏᓐᓄᑦ ᐅᖃᓚᐅᕋᒪ ᓄᑕᖅᑲᑦ 

ᐅᑕᖅᑭᑯᑖᒋᐊᖃᖅᐸᑦᑐᑦ 

ᑭᒍᓐᓂᐊᖅᑕᐅᒋᐊᖃᕐᓂᖏᑦ, 

ᑖᓐᓇ ᒥᓂᔅᑕ ᐃᓇᑉᐸᕋ ᑖᒃᑯᐊ ᓄᑕᖅᑲᑦ 

ᐊᖓᔪᖅᑳᒥᒃ ᐱᓕᕆᐊᖃᖁᓪᓗᒍ ᑕᒪᒃᑯᐊ ᓱᕈᓰᑦ 

ᓂᕿᑦᑎᐊᕙᓐᓂᒃ ᐴᖃᖁᓪᓗᒋᑦ ᖃᐅᔨᒪᒐᑦᑕ 

ᑕᒪᒃᑯᐊ ᓱᕈᓯᐅᔪᑦ ᐱᓚᑦᑕᐅᑦᑎᐊᕈᓐᓇᓂᖅᓴᐅᒻᒪᑕ. 

ᐱᐅᓂᖅᓴᓂᒃ ᓴᖅᑮᔪᓐᓇᕐᓂᐊᖅᑐᑦ 

ᓂᕿᑦᑎᐊᕙᖃᖅᐸᑕ. ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᐃᖅᑲᓇᐃᔭᖃᑎᖃᕈᓐᓇᖅᐸ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓂᒃ 

ᑕᒪᓐᓇ ᑲᔪᓯᔪᓐᓇᖁᓪᓗᒍ. ᑕᒪᓐᓇ 

ᐱᒻᒪᕆᐅᒍᓐᓇᖅᑐᒋᕙᕋ ᐊᒻᒪ ᓴᓐᖏᔫᓗᓂ 

ᐊᑐᖅᑕᐅᓕᕐᓗᓂ ᐃᓕᓐᓂᐊᕕᓐᓂ ᓂᕿᓕᕆᓂᕐᒧᑦ 

ᐱᓕᕆᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ. 

ᑕᒪᓐᓇ ᓯᕗᒧᐊᒍᑎᒋᔪᓐᓇᖅᐸᕗᑦ ᐱᓕᕆᖃᑎᒌᓄᑦ; 

ᑭᓯᐊᓂᓕ ᖃᐅᔨᒪᔪᖓ ᑕᒪᓐᓇ ᐊᖏᔪᒻᒪᕆᐅᒻᒪᑦ 

ᑐᓂᕐᕈᑎᐅᔪᖅ ᐊᒻᒪᓗ ᖃᐅᔨᒪᓪᓗᖓ ᐃᑲᔪᕐᓂᖃᕐᒪᑦ 

ᑮᓇᐅᔭᕐᔪᐊᓄᑦ ᓂᕆᐅᒋᑦᑎᐊᑕᑦᑎᓐᓄᑦ 

ᐱᓕᕆᓂᕐᒧᑦ. ᓂᕆᐅᒍᒪᒐᓗᐊᖅᐳᒍᑦ ᑕᒪᒃᑯᐊ 

ᐱᐅᓯᑎᒃᑲᓐᓂᕋᓱᐊᕐᓗᒋᑦ ᐃᓕᓐᓂᐊᕐᕕᑦᑕ 

ᓂᕿᖏᓐᓄᑦ ᓂᕆᑎᑦᑎᖃᑦᑕᕐᓂᖅ, ᑭᓯᐊᓂᓕ 

ᖃᐅᔨᒪᓪᓚᑦᑖᕈᓐᓇᖏᑦᑐᖓ ᑭᓱᑦ 

ᐱᖃᓯᐅᔾᔭᐅᓂᐊᕐᒪᖔᑕ ᑕᕝᕙᓂ ᐱᓕᕆᓂᕐᒧᑦ, 

ᑭᓯᐊᓂᓕ ᑕᒪᒃᑯᐊ ᐅᖃᐅᔾᔨᒋᐊᕈᑎᐅᔪᑦ 

ᐱᖃᑦᑕᖅᑕᕗᑦ ᐊᒻᒪᓗ ᓴᖅᑭᖅᑐᒋᑦ ᐱᓕᕆᔪᓄᑦ. 

 

ᖃᐅᔨᒪᔪᖓ, ᐃᒃᓯᕙᐅᑖᖅ, ᐊᒥᓱᑲᓪᓚᐅᒻᒪᑕ 

ᐃᓕᓐᓂᐊᕐᕕᐅᔪᑦ ᓄᓇᕗᒻᒥ ᓴᖅᑮᓚᐅᖅᑐᑦ 

ᑐᒃᓯᕋᐅᑎᐅᔪᓂᒃ ᐃᓕᓐᓂᐊᕐᕕᓕᒫᒧᑦ ᐱᓂᐊᕐᓗᑎᒃ 

ᓱᕈᓯᕐᓄᑦ ᓯᕗᓪᓕᐅᑎᑦᑎᓂᖅ ᐱᒋᐊᕈᑕᐅᔪᓂᒃ 

ᑮᓇᐅᔭᓂᒃ ᐊᒻᒪᓗ ᑕᐃᒃᑯᐊ ᑮᓇᐅᔭᐃᑦ ᓄᓇᓕᓐᓂ 

ᓂᐅᕕᕐᕕᒃᑯᓐᓅᖅᑕᐅᕙᒃᑐᑦ ᐅᕝᕙᓘᓐᓃᑦ 

ᓂᐅᕕᕐᕕᐅᔪᓄᑦ ᓂᕈᐊᒐᕆᔭᐅᓪᓗᑎᒃ ᑕᐃᒃᑯᐊ 

ᐊᖓᔪᖅᑳᕆᔭᐅᔪᓪᓗ $500-ᖑᕙᓪᓚᐃᔪᑦ 

ᑕᖅᑭᑕᒫᑦ. ᑕᑯᖃᑦᑕᖅᓯᒪᕗᖓ ᐃᓚᖏᓐᓂᒃ 

ᓄᓇᓕᓐᓂ ᐃᑲᔪᖅᓱᖅᑕᐅᔪᒻᒪᕆᐅᔪᓂᒃ ᑕᕝᕘᓇ 

ᐱᓕᕆᐊᒃᑯᑦ ᐃᓕᓐᓂᐊᖅᑎᓄᑦ ᓄᓇᓕᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᖃᐅᔨᒪᕖᑦ ᐃᖃᓗᓐᓂ ᐃᓕᓐᓂᐊᕐᕖᑦ 

ᐊᑐᐃᓐᓇᐅᑎᑕᐅᖃᑦᑕᖅᐸᑦ ᑖᔅᓱᒥᖓ 

ᐱᓕᕆᐊᖑᔪᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖃᓗᓐᓂ ᐃᓕᓐᓂᐊᕐᕕᖁᑎᑦᑎᓐᓄᑦ, 

ᑮᓇᐅᔭᖅᑖᖃᑦᑕᐸᓪᓚᐃᔪᒍᑦ ᓱᕈᓯᕐᓄᑦ 

ᓯᕗᓪᓕᐅᑎᑦᑎᓂᖅ ᐱᐅᓯᕙᓪᓕᑎᑦᑎᓂᕐᒧᑦ 

ᐃᓕᓐᓂᐊᕐᕕᒻᒥ ᓂᕆᑎᑦᑎᓂᕐᒧᑦ. 

 

ᑕᐃᒃᑯᓄᖓ ᐊᑐᓂ ᐃᓚᒌᓄᑦ, ᐊᑐᓂᑦ 

ᑲᒪᒋᔭᐅᕙᒃᑐᑦ. ᐃᓄᐃᑦ ᑐᓵᑉᐸᑕ, 

ᐃᑲᔪᖅᑐᖅᑕᐅᒍᒪᑉᐸᑕ, ᖃᐅᔨᒪᔪᖓ 

ᐱᓕᕆᔾᔪᓯᖅᑕᖃᕆᐊᖓᓂᒃ ᑮᓇᐅᔭᓂᒃ ᐱᓗᑎᒃ 

ᐃᑲᔪᖅᓯᒍᑕᐅᓂᐊᖅᑐᓂᒃ ᓂᕿᓄᑦ ᐊᖏᕐᕋᖏᓐᓂ. 

ᑲᒪᒋᔭᐅᕙᑦᑐᑦ ᐅᑭᐅᖅᑕᖅᑐᒥ ᓱᕈᓯᕐᓄᑦ ᐊᒻᒪ 

ᒪᒃᑯᑦᑐᓄᑦ ᑎᒥᖓ, ᑖᒃᑯᐊ ᑲᑐᔾᔨᖃᑎᒌᑦ 

ᐃᑲᔪᖅᓱᖅᑐᑦ ᑕᐃᒃᑯᓂᖓ ᑐᔅᓯᕋᐅᑎᓂᒃ 

ᑮᓇᐅᔭᖅᑖᕈᓯᐊᕐᓂᕐᒧᑦ ᑕᕝᕘᓇ ᓱᕈᓯᕐᓄ 

ᓯᕗᓪᓕᐅᑎᑦᑎᓂᖅ ᐱᓕᕆᐊᓄᑦ.  

 

ᑕᐃᓐᓇ ᑐᒃᓯᕋᐅᑎ ᐱᔭᐅᑉᐸᑦ ᐊᒻᒪᓗ ᑕᐃᒃᑯᐊ 

ᑎᑎᖅᑲᐅᔪᑦ ᐱᖃᓯᐅᑎᓯᒪᓗᑎᑦ, ᑐᒃᓯᕋᖅᑐᖅ 

ᑮᓇᐅᔭᓂᒃ ᑐᓂᔭᐅᒐᔭᖅᑐᖅ ᓂᐅᕕᕐᕕᒻᒧᑦ 

ᐃᖃᓗᓐᓂ ᐅᕝᕙᓘᓐᓃᑦ ᓄᓇᒥᓄᑦ ᓄᓇᒋᔭᖓᓄᑦ 

ᐊᒻᒪᓗ ᓂᐅᕕᕈᓐᓇᖅᑐᑎᒃ ᑕᖅᑭᑕᒫᑦ ᕿᑐᕐᖓᒥᓄᑦ, 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᓇᓗᓇᐃᑦᑎᐊᕐᓗᒍ, ᑖᓐᓇ ᐅᑭᐅᖅᑕᖅᑐᒥ ᓱᕈᓯᕐᓄᑦ 

ᒪᒃᑯᒃᑐᓄᓪᓗ ᑎᒥᐅᔪᖅ.  

 

ᐅᖃᐅᓯᖃᒃᑲᓐᓂᐊᕐᔪᓐᓂᐊᕋᒪ ᐃᓚᒌᑦ 

ᐃᓚᐅᑎᑕᐅᓂᖏᓐᓂᒃ. ᖃᐅᔨᒪᔪᒍᓪᓕ 

ᐃᑲᔪᖅᑐᐃᓂᐊᕈᑦᑕ ᓄᑕᖅᑲᓂᒃ ᒪᒃᑯᒃᑐᓂᓪᓗ 

ᐃᓕᓐᓂᐊᕐᓂᓕᒫᒥᑎᒍᑦ, ᓇᓗᓐᖏᑦᑎᐊᕆᐊᖃᖅᐳᒍᑦ 

ᐊᖓᔪᖅᑳᕆᔭᐅᔪᑦ ᑲᒪᔨᒋᔭᐅᔪᓪᓘᓐᓃᑦ 

ᐃᑲᔪᕈᓐᓇᕆᐊᖃᕐᖓᑕ ᐃᓕᓐᓂᐊᕐᓂᖏᓐᓂ.  

 

ᒥᓂᔅᑕ ᐅᖃᐅᓯᖃᑲᐅᖅᑐᕈᓐᓇᕈᓂ, 

ᐅᖃᐅᓯᕆᑲᐅᖅᑐᕋᓱᒃᑕᕋ ᒫᓐᓇ ᐱᕕᒃᓴᕋ 

ᓄᖑᕈᑎᓕᕐᒪᑦ; ᐅᖃᐅᓯᕆᓗᒋᑦ ᖃᓄᖅ 

ᖃᑕᓐᖑᑎᒌᓂᒃ ᐃᓚᐅᑎᑦᑎᓂᕐᒧᑦ 

ᐱᓕᕆᐊᖑᕙᓪᓕᐊᔪᒪᔪᑦ ᐱᓕᕆᐊᖑᓗᑎᒃ 

ᒥᒃᖠᒋᐊᖅᑎᓪᓗᒍ ᐃᓕᓐᓂᐊᕐᓂᓕᕆᔾᔪᑎ 

ᐊᑦᑕᕐᓇᓐᖏᓐᓂᖅᓴᐅᖁᓪᓗᒍ ᑭᖑᕚᕇᓄᑦ 

ᐊᖓᔪᖅᑳᓄᑦ ᐸᖅᑭᔨᓄᓪᓗ ᐱᐅᓐᖏᑦᑐᓂᒃ 

ᐊᑐᕐᓂᑯᖃᑦᑕᖅᑐᒥᓂᕐᓄᑦ  

ᐃᓕᓐᓂᐊᕆᐊᖅᑎᑕᐅᕙᓚᐅᖅᓯᒪᔪᓄᑦ ᐊᓯᖏᓐᓄᓪᓗ 

ᐱᔾᔪᑎᓄᑦ ᐃᓕᓐᓂᐊᕐᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑕᒪᓐᓇ ᑭᐅᔭᕆᐊᔅᓴᖅ  

ᐱᒡᒐᓇᖅᑐᒻᒪᕆᐅᓱᒋᕙᕋ ᐱᓪᓗᒍ 

ᓂᕆᐅᓐᓂᖃᖅᑐᒻᒪᕆᐅᕗᒍᑦ ᐃᓕᓐᓂᐊᕐᕕᕗᑦ 

ᐋᖅᑮᒋᐊᕐᓂᐊᕆᐊᖓ ᓄᓇᓕᑦᑎᓐᓂᑦ ᐃᓚᑦᑎᓐᓄᑦ 

ᐃᓕᓐᓂᐊᕆᐊᖅᐸᑦᑐᓂᒃ ᐊᒻᒪ ᐱᓕᕆᖃᑎᒋᓗᒋᑦ 

ᓄᓇᓖᑦ ᑭᓐᖒᒪᒋᔭᖏᑦ ᓴᖅᑭᐊᖁᓪᓗᒋᑦ. 

 

ᐊᑐᓂ ᓄᓇᓖᑦ ᐊᔾᔨᒌᓐᖏᑦᑐᓂᒃ ᐱᔭᕆᐊᖃᕐᒪᑕ, 

ᑭᓯᐊᓂ ᖃᐅᔨᒪᔪᒪᔪᒍᑦ ᐱᑕᖃᓐᖏᓐᓂᐅᔪᑦ 

ᐱᑕᖃᓕᖁᓪᓗᒋᑦ ᐊᒻᒪ ᐃᓄᐃᑦ ᓱᓕ 

ᑕᐃᑲᓃᓐᓇᓱᒋᒃᐸᑕ ᐃᑲᔪᖅᑕᐅᔪᒪᓂᕐᒧᑦ, 

ᐃᓱᒪᓕᕆᓂᕐᒧᑦ ᐃᑲᔪᖅᑕᐅᓂᖅ ᐱᕚᓪᓕᖅᓯᒪᓕᕐᒪᑦ 

ᐊᒻᒪᓗ ᖃᐅᔨᒪᓪᓗᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᔾᔨᒌᓐᖏᑦᑐᓂᒃ 

ᐃᑲᔪᖅᑐᐃᓂᖃᕐᒥᔪᑦᑕᐅᖅ, 1 800-ᓂᒃ 

ᓈᓴᐅᑎᖃᖅᑐᖅ ᐅᖄᓚᐅᑎᒃᑯᑦ ᐊᒻᒪᓗ 

ᒪᒥᓴᐃᓪᓗᑎᒃ ᐅᖃᓪᓚᑦᑐᑎᒃ. ᑕᐃᒪᓕ, ᑕᒪᓐᓇ 

ᐃᑲᔪᖅᑐᐃᒐᔭᖅᑐᒃᓴᐅᕗᖅ ᐃᓄᓐᓂᒃ 

ᓴᖅᑭᖅᑐᒥᓂᐅᒋᐊᖓᓂᒃ, ᖁᐊᖅᓵᖅᓯᒪᔾᔪᑎᖓ 

ᐃᖅᑲᐃᑉᐸᒍ, ᐃᓕᓐᓂᐊᕐᕕᒻᒥ ᐃᓅᓯᓕᕆᔨᖃᕐᒥᒐᑦᑕ 

ᐃᓕᓐᓂᐊᕐᕕᑦᑎᓐᓂ.  

 

ᑖᓐᓇ ᖃᑕᓐᖑᑎᒌᓂᒃ ᐃᓚᐅᑎᑦᑎᓂᕐᒧᑦ 

ᖃᓄᐃᓕᐅᕈᑕᐅᔪᒪᔪᖅ ᑐᕌᒐᖃᖅᑐᖅ ᐊᑯᓂᐅᔪᒃᑯᑦ 

ᐊᑐᕆᐊᕐᓂᕐᒥᒃ ᑎᓕᐅᕆᓂᕐᒧᑦ ᖃᑕᓐᖑᑎᒌᓂᒃ 

ᐃᓚᐅᑎᑦᑎᓂᕐᓂ. ᑖᒃᑯᐊ ᐊᑐᓃᖅᑕᕐᓗᒋᑦ 

ᐱᓕᕆᐊᖑᒐᔭᖅᑰᖅᑐᑦ ᐃᑲᔪᖅᑐᐃᓗᑎᑦ 

ᑭᓐᖒᒪᔭᐅᔪᓂᒃ ᑕᐃᒪᐃᑉᐸᑕ. 

ᖃᐅᔨᒪᓪᓗᑕ ᐃᓕᓐᓂᐊᕐᕕᒃᐳᑦ 

ᐊᑦᑕᕐᓇᓐᖏᒻᒪᕆᒻᒪᑕ ᐸᕐᓇᐅᑎᓕᐅᕐᓂᒃᑯᑦ ᐊᒻᒪ 

ᐃᓚᐅᑎᑦᑎᓂᒃᑯᑦ ᐃᓚᑦᑎᓐᓂᒃ ᐃᓕᓐᓂᐊᕐᕕᑦᑎᓐᓂᒃ 

ᐊᕝᕕᐊᕈᑎᐅᖃᑕᐅᒻᒪᑦ ᐹᕗᑦ ᒪᑐᐃᖓᑎᓪᓗᒋᑦ.  

 

ᐊᒻᒪ ᐱᓕᕆᐊᒃᓴᖃᖅᑐᑕ ᐊᒻᒪ ᓂᕆᖃᑎᒌᑉᐸᒃᖢᑕ. 

ᑕᒪᒃᑯᐊᕈᓘᔭᐃᑦ ᐃᓚᒥᓐᓄᑦ ᑲᑎᑎᑦᓯᕙᑦᑐᑦ ᐊᒻᒪᓗ 

ᑲᑎᑎᑦᓯᕙᑦᓱᑎᒃ ᑭᒃᑯᓕᒫᓂᒃ 

ᐃᓚᒋᓕᐅᔾᔨᓯᒪᑦᑎᐊᕐᓗᓂ ᐃᓕᓐᓂᐊᕐᓂᕐᒥᒃ ᐊᒻᒪᓗ 

ᐃᑲᔪᖅᓯᒍᑕᐅᓗᑎᒃ ᐃᓚᑦᑎᓐᓂᒃ 

ᐃᓕᓐᓂᐊᕐᕕᖁᑎᑦᑎᓐᓂ. ᐊᔾᔨᒋᓐᖏᑦᑎᐊᖅᑕᖓ 

ᑭᓯᐊᓂ ᓂᕆᐅᒋᔭᖃᑦᑎᐊᖅᐳᒍᑦ ᐃᓚᒌᓂᒃ 

ᐃᓚᐅᑎᑦᑎᒃᑲᓐᓂᖃᑦᑕᕐᓂᐊᕐᓂᑦᑎᓐᓂᒃ ᐊᑐᕐᓗᑕᓗ 

ᑖᔅᓱᒥᖓ ᐃᓚᐅᑎᑦᑎᓂᕐᒧᑦ ᖃᓄᐃᓕᐅᖅᑕᐅᔪᒪᔪᒥᒃ 

ᐃᑲᔪᖅᑐᐃᒃᑲᓐᓂᕈᒪᓂᕐᒧᑦ 

ᐃᓕᓐᓂᐊᖅᑎᖁᑎᑦᑎᓐᓂᒃ ᐊᖓᔪᖅᑳᖏᓐᓂᒡᓗ 

ᑲᒪᔨᒋᕙᒃᑕᖏᓐᓂᒡᓘᓐᓃᑦ 

ᐃᑲᔪᖅᑐᖅᑕᐅᔭᕆᐊᖃᖅᐸᑕ.  

 

ᑎᓕᐅᕆᕗᖓ ᑭᓇᑐᐃᓐᓇᑦᑎᐊᒥᒃ ᕿᓂᖅᐸᑕ 

ᖁᐊᖅᓵᖅᓇᖅᑐᓂᒃ ᐊᑐᓕᖅᑲᓴ 

ᖃᐅᔨᒋᐊᕐᕕᖃᖁᓪᓗᒋᑦ ᓈᒻᒪᒃᑐᓄᑦ 

ᐊᑐᖅᑕᐅᔪᓐᓇᖅᑐᓄᑦ ᐃᑲᔪᖅᓱᖅᑕᐅᔪᒻᒪᕆᐅᒻᒪᑕ 

ᑕᖅᑳᓂ ᑭᓯᐊᓂ ᐅᖃᖃᑎᒋᓪᓗᒋᑦ ᐋᓐᓂᐊᓯᐅᖅᑎᓯ 

ᓯᕗᓪᓕᖅᐹᖑᒐᔭᖅᑐᒋᕙᕋ ᐅᕝᕙᓘᓐᓃᑦ ᐃᓕᓴᕕᒻᒥ 

ᐊᖓᔪᖅᑳᖅ ᐅᕝᕙᓘᓐᓃᑦ ᑭᓇᑐᐃᓐᓇᕐᒥᒃ 

ᑕᑎᒋᔭᕐᓂᑦ ᓯᕗᓕᐅᕆᒋᐊᖓ ᑐᑭᒧᐊᑦᑎᐊᖁᓪᓗᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᖃᑎᒋᑦᑎᐊᖅᑲᕋ ᒥᓂᔅᑕ. ᐱᒻᒪᕆᐅᓱᒋᕙᕋ 

ᐊᔭᐅᖅᓯᒋᐊᖓ ᐃᓚᒌᓂᒃ ᐅᕝᕙᓘᓐᓃᑦ 

ᑭᓇᑐᐃᓐᓇᕐᒥᒃ ᐊᑲᐅᓐᖏᓕᐅᕈᑎᖃᖅᑐᒥᒃ 

ᖃᓄᐃᑦᑐᑐᐃᓐᓇᕐᒥᒃ ᐃᓕᓐᓂᐊᖅᑐᓕᕆᓂᕐᒥᒃ 

ᐅᕝᕙᓘᓐᓃᑦ ᖃᓄᑐᐃᓐᓇᖅ ᐱᓕᕆᔾᔪᓯᕐᒥᒃ 

ᐃᑲᔪᖅᑕᐅᔪᒪᓗᓂ ᐱᓪᓗᒍ ᓲᖃᐃᒻᒪ ᐃᑲᔪᖅᑕᐅᓂᖅ 

ᐱᑕᖃᕐᖓᑦ. 

 

ᑭᖑᓪᓕᖅᐹᒧᑦ ᐊᐱᕆᓚᐅᓐᖏᓂᓐᓂ, 

ᐅᑕᖅᑭᑲᐃᓐᓇᕈᒪᒐᒪ ᐅᖃᐅᓯᖃᕋᑦᑕ ᐃᓚᒌᓂᒃ. 

ᒥᔅᑕ ᖁᖅᑭᐊᖅ ᐃᓕᓴᖅᓯᓚᐅᖅᑐᖅ ᐊᑦᑕᓐᓂ ᔩᓇ 

ᐱᔅᓱ ᐊᒻᒪᓗ ᐊᔭᒐ ᐃᓕᓴᐱ ᓚᐃᐅᓪ, ᐊᑯᓂᐊᓗᒃ 

ᐃᖅᑲᓇᐃᔭᖅᓯᒪᓂᖏᓐᓄᑦ ᐃᓕᓐᓂᐊᖅᑐᓕᕆᓂᕐᒧᑦ 

ᑕᓗᕐᔪᐊᓂ ᐊᒻᒪᓗ 

ᐃᓕᑕᕆᔪᒪᓪᓗᒋᑦ. ᑖᒃᑯᐊᒃ ᑕᒪᕐᒥᒃ ᐊᖏᔪᒻᒪᕆᖕᒥᒃ 

ᐊᒃᑐᖅᓯᓯᒪᕘᒃ ᓄᓇᑦᑎᓐᓂᒃ. 

 

ᓅᒋᐊᕐᓗᑕ ᐅᓂᒃᑳᓕᐅᕈᓯᕐᒧᑦ ᐅᖃᐅᓯᐅᓯᒪᔪᖅ 

ᐃᓚᒌᑦ ᐃᓚᐅᑎᑕᐅᓂᖏᓐᓄᑦ ᐱᒋᐊᕈᑎᓄᑦ. 

ᐃᖅᑲᐅᒪᓐᖏᑦᑐᖓ ᑕᒪᓐᓇ 

ᐊᐱᖅᑯᑎᒋᓚᐅᖅᓯᒪᒻᒪᖔᒃᑯ ᑭᓯᐊᓂ ᑐᓴᕈᓐᓇᕈᒪ 

ᒥᓂᔅᑕᒥᒃ, ᖃᓄᐃᑦᑐᓂᒃ ᖃᐅᔨᓴᕈᑎᖃᒻᒪᖔᑕ 

ᖃᐅᔨᓴᖅᑕᐅᔪᓂᒃ ᑕᐃᒃᑯᓄᖓ ᐃᓕᓐᓂᐊᖅᑐᓄᑦ 

ᐊᒻᒪᓗ ᖃᓄᖅ ᖃᐅᔨᓴᖅᑕᐅᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᐊᐱᕆᒐᕕᑦ. ᐃᓚᒌᑦ 

ᐃᓚᐅᑎᑕᐅᓂᖏᓐᓄᑦ ᐅᐸᓗᖓᐃᔭᐅᑎᑦ, 

ᐱᓕᕆᕙᓪᓕᐊᔪᒍᑦ ᑐᓴᖅᑎᑦᑎᓇᓱᒃᖢᑕ 

ᐱᕙᓪᓕᐊᓂᕆᔭᐅᔪᒥᒃ ᑖᔅᓱᒥᖓ 

ᖃᓄᐃᓕᐅᕈᑕᐅᔪᒪᔪᒥᒃ ᐱᓕᕆᕝᕕᖕᒥ 

ᐱᐊᓂᒃᑕᐅᓯᒪᓕᖅᑐᖅ. ᒫᓐᓇ ᐅᓂᒃᑳᖅ ᐊᒻᒪᓗ 

ᓄᓇᕗᒻᒥ ᕿᒥᕐᕈᓂᐅᔪᖅ, ᐊᒻᒪᓗ ᑭᖑᓪᓕᕐᒥ 

ᐱᓕᕆᐊᕆᓂᐊᖅᑕᕗᑦ ᑕᒪᒃᑯᐊ ᐱᑕᖃᓐᖏᓐᓂᐅᔪᑦ 

ᓇᓗᓇᐃᖅᑕᐅᖁᓪᓗᒋᑦ ᑕᕝᕙᓂ ᖃᐅᔨᓴᕐᓂᐅᑉ 

ᐃᓗᐊᓂ ᒫᓐᓇᐅᔪᖅ ᐋᖅᑭᒃᓯᒪᓂᕆᓂᐊᖅᑕᖓᓄᑦ 

ᐊᒻᒪᓗ ᐱᒋᐊᖅᑐᓂ ᐊᖏᕐᕋᑎᓐᓂ. ᐃᓚᖏᑦ 

ᐱᑕᖃᓐᖏᓐᓂᐅᔪᑦ ᐃᓚᖃᖅᐳᑦ ᓴᖅᑭᑎᑦᑎᓂᕐᒥᒃ 

ᐊᑐᓕᖅᑎᑦᑎᓂᕐᒥᒡᓗ ᐊᑐᖅᑕᐅᔪᓐᓇᖅᑐᓂᒃ 

ᖃᐅᔨᓴᖅᓯᓂᐊᕐᓗᓂ ᐅᓂᒃᑲᐅᓯᖃᕐᓂᐊᕐᓗᓂᓗ.  

 

ᑕᕝᕙᓂ ᐅᐸᓗᖓᐃᔭᐅᑎᒥᒃ, ᐃᑲᔪᖅᑐᐃᓂᐊᖅᑐᖅ 

ᐊᒻᒪᓗ ᓇᓕᒧᓐᓂᖃᕐᓗᓂ ᐱᓕᕆᕕᐅᑉ ᒫᓐᓇᐅᔪᖅ 

ᐊᒻᒪᓗ ᓯᕗᓂᑦᑎᓐᓂ ᐱᓕᕆᐊᖑᓂᐊᖅᑐᓂᒃ 

ᑎᓕᐅᕆᓗᑎᒃ ᐃᓚᒌᓂᒃ ᐃᓚᐅᑎᑦᑎᖃᑦᑕᓂᕐᒥᒃ, 

ᑭᓯᐊᓂᓕ ᑕᒪᒃᑯᐊ ᓇᓗᓇᐃᒃᑯᑕᓪᓗᐊᑕᐅᔪᑦ 

ᐅᕝᕙᓘᓐᓃᑦ ᐊᑦᔨᒌᖏᑦᑐᑦ ᑕᑯᔪᒪᔭᕗᑦ, 

ᐊᕕᑦᑐᖅᓯᒪᔪᓂ ᐃᑲᔪᖅᑐᖅᑕᐅᒍᒪᔪᒍᑦ ᐊᒻᒪᓗ 

ᖃᐅᔨᒋᐊᕐᓗᑕ ᓄᓇᓕᓐᓂ ᐃᓕᓐᓂᐊᕐᕕᑦᑎᓐᓄᑦ 

ᖃᓄᐃᓕᐅᕐᓂᐅᔪᓄᑦ ᐊᒻᒪᓗ 

ᐃᓚᐅᑎᑕᐅᖃᑦᑕᕐᓗᑎᒃ ᐊᒻᒪᓗ 

ᖃᐅᔨᒋᐊᖃᑦᑕᕐᓗᑎᒃ ᐊᖓᔪᖅᑳᕆᔭᐅᔪᓂᒃ 

ᐱᓕᕆᖃᑎᖃᕐᓂᖅᓴᐅᓗᑎᒃ ᐃᓱᒪᓕᕆᔨᓂᒃ ᐊᒻᒪᓗ 

ᐊᖓᔪᖅᑳᑎᓐᓂᒃᑕᐅᖅ, ᐊᒻᒪᓗ 

ᐱᓕᕆᖃᑎᒋᑦᑎᐊᕐᓗᓂᒍ. 

 

ᐊᒻᒪᓗ ᑖᒃᑯᐊ ᐃᓕᓴᐃᔩᑦ ᐊᖓᔪᖅᑳᖏᑦ 

ᐅᓂᒃᑳᖃᑦᑕᕐᓂᕆᔭᕗᑦ ᐊᒻᒪᓗ ᐆᑦᑐᕋᖅᓯᒪᓪᓗᑎᒍ, 

ᐊᒻᒪᓗ ᐱᖓᓱᑦ ᐃᓕᓐᓂᐊᕐᕖᑦ ᐱᓕᕆᖃᑎᖃᖅᑐᑦ 

ᐃᓕᓴᐃᔩᑦ ᐊᖓᔪᖅᑳᖏᑕ ᐅᓂᒃᑳᕈᓯᖏᓐᓂᒃ ᑕᒫᓂ 

ᐊᕐᕌᒍᒥ ᐊᒻᒪᓗ ᐱᓕᕆᕙᓪᓕᐊᓪᓗᑕ ᖃᓄᖅ ᑕᒪᓐᓇ 

ᐱᐅᓯᕚᓪᓕᕈᓐᓇᕐᒪᖔᖅ ᐅᕝᕙᓘᓐᓃᑦ 

ᐋᖅᑭᒋᐊᖅᑕᐅᒍᓐᓇᕐᒪᖔᖅ. ᑕᒪᓐᓇ 

ᓂᕆᐅᒋᑦᑎᐊᖅᐸᕗᑦ ᐃᓕᓐᓂᐊᕐᕕᓕᒫᑦᑎᓐᓄᑦ 

ᐊᑐᖅᑕᐅᓂᐊᕐᓂᖓᓂᒃ. ᐱᑕᖃᖅᐳᖅ ᖃᔅᓯᑲᓪᓚᖕᓂᒃ 

ᐃᓚᐅᓂᕆᔭᐅᕙᒃᑐᓂᒃ ᑐᔾᔭᖅᓯᓂᕐᒥᒡᓗ ᑭᓱᓂᒃ 

ᐃᓚᐅᑎᑦᑎᔪᖃᖅᐸᓪᓕᐊᖕᒪᖔᑦ ᐃᓕᓐᓂᐊᕐᕕᑦᑎᓐᓂ 

ᐊᒻᒪᓗᑦᑕᐅᖅ ᑲᑎᖃᑎᖃᕐᓂᖅ ᐊᖓᔪᖅᑳᓂᒃ 

ᐊᓯᖏᓐᓂᒡᓗ ᐊᔾᔨᒌᓐᖏᑦᑐᓂᒃ ᑐᓴᖅᑕᐅᔪᒃᓴᓂᒃ 

ᐆᒃᑐᕋᖅᑐᖃᖅᐸᓪᓕᐊᕗᖅ ᐅᖃᐅᓯᐅᕙᓪᓕᐊᓪᓗᓂᓗ 

ᐅᓂᒃᑲᐅᓯᐅᓗᓂ ᑕᐃᑲᓂ ᐱᓕᕆᔾᔪᑎᒥᒃ.  

 

ᑕᒪᓐᓇ ᐱᔾᔪᑎᒋᓪᓗᒍ, 

ᖃᐅᔨᒪᓇᓱᐊᕈᓐᓇᕐᓂᐊᖅᑐᒍᑦ ᑐᑭᓯᒋᐊᕈᑎᒃᓴᐅᔪᓂᒃ 

ᐊᒻᒪᓗ ᐊᑐᕐᓗᒋᑦ ᐱᔪᓐᓇᕐᓂᓕᒫᑦᑎᓐᓄᑦ 

ᐊᒥᓱᕈᕆᐊᕐᓗᒋᑦ ᐃᓚᒌᖑᔪᑦ ᐃᓚᐅᑎᑕᐅᓂᖏᑦ 

ᐊᒻᒪᓗ ᖃᐅᔨᒪᖃᑦᑕᐅᑎᓗᑕ ᐊᑲᐅᓂᖅᐸᐅᔪᓂᒃ 

ᐱᓕᕆᓂᐅᔪᓂᒃ ᐊᒻᒪᓗ ᐱᒋᐊᕈᑕᐅᔪᓂᒃ ᑕᒫᓂ 

ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

ᐱᕕᒃᓴᐃᑦ ᐃᓱᓕᒻᒪᑦ, ᑭᓯᐊᓂ 

ᐊᐱᖅᑯᑎᔅᓴᖃᒃᑲᓂᖅᑮᑦ ... ᒪᕐᕉᓐᓂᒃ ᐊᐱᖅᑯᑎᓐᓂᒃ 

ᑐᓴᕋᑖᖏᓐᓇᒪ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒥᓂᔅᑕ ᐅᖃᐅᓯᖃᖅᑲᐅᒻᒪᑦ ᑖᒃᑯᐊ ᐅᓂᒃᑳᕈᓯᖏᑦ,  

ᐃᓕᓴᐃᔩᑦ ᐊᖏᔪᖅᑳᖏᓐᓄᑦ ᐅᖃᐅᓯᕆᖅᑲᐅᒻᒪᒍ. 

ᖃᐅᔨᒍᒪᕗᖓᓕ ᖃᓄᐃᑦᑐᓂᒃ ᖃᐅᔨᓴᐅᑎᐅᔪᓂᒃ 

ᖃᐅᔨᓴᕐᒪᖔᑕ ᐊᒻᒪᓗ ᖃᓄᖅ ᑕᒪᒃᑯᐊ 

ᖃᐅᔨᓴᖅᑕᐅᕙᑉᐸᑦ ᐊᒻᒪᓗ ᐅᓂᒃᑳᓕᐊᖑᕙᑉᐸᑦ? 

ᒥᓂᔅᑕ ᐅᖃᑲᐃᓐᓇᕐᒪᑦ ᐊᒻᒪᓗ ᑭᐅᕋᑖᓐᖏᒻᒪᑦ 

ᐊᐱᖅᑯᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑕᐃᓐᓇ ᐃᓕᓴᐃᔩᑦ ᐊᖓᔪᖅᑳᖓᑦ 

ᐅᓂᒃᑳᓕᐅᖃᑦᑕᕐᓂᐅᔪᖅ ᐊᔾᔨᒌᓐᖏᑦᑐᓂᒃ 

ᒪᑉᐱᖅᑐᒐᖃᕐᖓᑦ, ᐊᒻᒪᓗ ᑐᑭᓯᒋᐊᕈᑎᐅᔪᓂᒃ 

ᓄᐊᑦᑎᒐᓱᑐᐃᓐᓇᖅᑯᒍᑦ ᑐᑭᓯᒋᐊᕈᑎᐅᔪᓂᒃ 

ᓄᐊᑕᐅᓯᒪᔪᓂᒃ ᑕᕝᕙᓂ ᐅᓂᒃᑳᓕᐊᖑᔪᓂᒃ. 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒥᓱᑲᓪᓚᐅᒻᒪᑕ ᐊᔾᔨᒌᓐᖏᑦᑐᑦ ᐱᖃᓯᐅᔾᔭᐅᓯᒪᔪᑦ 

ᑕᕝᕙᓂ ᐅᓂᒃᑳᒥ, ᐊᒻᒪᓗ ᖃᐅᔨᓇᓱᐊᖅᑐᒍᑦ 

ᖃᓄᖅ ᑕᒪᓐᓇ ᐱᐅᓯᑎᒃᑲᓐᓂᕈᓐᓇᕐᒪᖔᑦᑎᒍᑦ 

ᐅᓂᒃᑳᖑᔪᖅ. ᐱᓯᒪᓐᖏᓐᓇᒃᑭᑦ ᐅᓂᒃᑳᑦ ᐅᓂᒃᑳᓄᑦ, 

ᑭᓯᐊᓂ ᕿᓂᕈᓐᓇᖅᐳᒍᑦ ᑐᑭᓯᒋᐊᖅᑎᑦᑎᒋᐊᖓ 

ᒪᓕᒐᓕᐅᖅᑎᓄᑦ, ᑭᓱᑦ ᐃᓚᓕᐅᔾᔭᐅᓯᒪᒻᒪᖔᑕ 

ᑐᑭᓯᒋᐊᕈᑎᔅᓴᓄᑦ ᐅᓂᒃᑳᓕᐊᓄᑦ ᐊᒻᒪ 

ᐅᑎᕐᕕᒋᓛᕐᓗᒋᑦ ᒪᓕᒐᓕᐅᖅᑏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒍᕌᔅ. 

ᒫᓐᓇ ᓯᕿᓐᖑᔭᖅ ᐃᓕᓴᕆᑲᐃᓐᓇᕐᓂᐊᕋᒃᑯ. 15-

ᒥᓂᔅᓯᓂᒃ ᓄᖅᑲᖓᑲᐃᓐᓇᕐᓂᐊᖅᐳᒍᑦ. ᖁᔭᓐᓇᒦᒃ.  

 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 15:15ᒥ 

ᐊᒻᒪᓗ ᐱᒋᐊᒃᑲᓂᖅᑐᑎᒃ 15:44ᒥ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑲᑎᒪᔨᕋᓛᑦ ᑲᑎᒪᓂᖓᑦ ᐱᒋᐊᒃᑲᓐᓂᖁᓕᖅᐸᕋ. 

ᑕᕝᕙᓃᑉᐳᒍᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᐅᓚᑦᑎᓂᕐᒧᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ 

ᑮᓇᐅᔭᑎᒍᑦ ᐸᕐᓇᐅᑎᖏᓐᓄᑦ. ᒪᑉᐱᒐᖅ G-6-

ᒦᑦᑐᒍᑦ. ᐱᓕᕆᕕᒻᒥ ᐊᐅᓚᑦᑎᔩᑦ. ᐊᑎᖁᑎᓐᓂ 

ᑭᖑᓪᓕᖅ ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.   

 

ᐱᔾᔪᑕᐅᔪᑦ ᐋᖅᑭᒃᑕᐅᓯᒪᔪᑦ ᐃᓕᓐᓂᐊᕐᕕᖕᒥ 

ᓂᕆᔭᒃᓴᑦ ᐱᓕᕆᐊᖑᕙᓪᓕᐊᔪᑦ. 

(ᑐᓵᔨᑎᒎᕈᓐᓃᖅᑐᖅ) ᐊᐱᕆᔪᒪᕗᖓ ᑖᒃᑯᐊ 

ᐱᓕᕆᐊᕆᔭᐅᔪᑦ ᓴᖅᑭᑕᐅᑉᐸᑕ ᖃᓄᒃ ᐃᓱᒪᕕᓯ 

ᖃᑉᓗᓈᑦ ᓂᕿᖏᓐᓂᒃ ᑭᓱᒥᓘᕝᕙ ᓂᕆᑦᑕᕈᒫᑦ 

ᐅᕝᕙᓘᕝᕙ ᑖᒃᑯᐊ ᐃᓕᓐᓂᐊᖅᑎᖁᑎᕗᑦ ᐃᓄᐃᑦ 

ᓂᕿᖏᓐᓂᑦᑕᐅᖅ ᓂᕆᑦᑕᕈᒫᖅᐸᑦ? ᖃᓄᖅ 

ᐃᓱᒪᕕᓯ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑕᒻᒪᕋᒪᐃ. 

ᑕᕝᕙᓃᒃᑲᑦᑕ G-4. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑕᒪᓐᓇ ᕿᒥᕐᕈᔭᕗᑦ 

ᓇᓖᕌᕋᔅᓴᐅᒍᓐᓇᖁᓪᓗᒋᑦ ᐃᓕᓐᓂᐊᕐᕕᑦᑕ 

ᓂᕿᖏᓐᓂᒃ ᓂᕆᑎᑦᑎᖃᑦᑕᕐᓂᖅ ᐃᓄᐃᑦ 

ᓂᕿᖏᓐᓂᒃ ᐱᖃᓯᐅᔾᔭᐅᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᑖᒻᓇ 

ᐊᐱᕆᕈᐊᓚᐅᖅᐸᕋ ᐱᓗᐊᖅᑐᒥᒃ ᑐᓴᐅᒪᓂᒃᑯᑦ 

ᐃᓄᐃᑦ ᐃᓚᖏᑦ ᐱᕈᖅᓴᕐᓂᑰᒻᒪᑕ ᐃᓄᐃᑦ 

ᓂᕿᖏᓐᓂᒃ, ᐃᓄᖓᓐᓇᑕᐅᖏᑦ ᐊᑕᖏᒻᒪᑕ. 

ᓴᐃᒻᒪᖅᐸᓪᓕᐊᓗᓱᒻᒪᑕ, ᒪᒥᓴᖅᐸᓪᓕᐊᓱᖑᒻᒪᑕ, 

ᐃᓄᐃᑦ ᓂᕿᖏᓐᓂᒃ ᓂᕆᐊᓂᒃᑳᖓᑕ 

ᐱᒡᒍᓕᖅᓴᐅᓕᒫᖅᑐᑎ ᓴᓐᖏᓂᖃᕐᓗᑎᓪᓗ ᑖᒃᑯᐊ 

ᐃᓄᐃᑦ ᓂᕿᖏᑦ ᓂᕆᖓᐃᓐᓇᖅᑕᕋᐃᕋᓗᐊᕐᒪᑕ 

ᑕᐃᑲᓂ ᐃᓕᓐᓂᐊᕕᒻᒥ. ᒪᒃᑯᑦᑐᑦ ᐃᓕᓐᓂᐊᓂᐊᕐᒪᑕ 

ᐃᓕᓐᓂᐊᑎᐊᕐᓂᐊᕐᒪᑕ. ᑖᒻᓇ ᒥᓂᔅᑕ ᖃᓄᖅ 

ᐃᓱᒪᒋᕙᐅᒃ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐅᖃᖅᑲᐅᒐᒪ ᒪᓕᒐᓕᐅᖅᑎᐅᓚᐅᖅᑐᒧᑦ, 

ᐃᖅᑲᓇᐃᔭᖅᑎᑖᕐᓂᐊᖅᑐᒍᑦ ᓂᕿᑦᑎᐊᕙᓕᕆᔨᒥᒃ 

ᐊᒻᒪᓗ ᖃᐅᔨᒪᓪᓗᖓ ᐱᓕᕆᑎᑕᐅᔪᑦ ᑕᒪᑐᒥᖓ 

ᐅᖃᐅᓯᖃᕐᓂᐊᖅᑐᑦ. ᐃᓱᒪᒋᔭᕆᐊᖃᕐᒥᔭᕗᑦᑕᐅᖅ 

ᐊᑦᑕᓇᖅᑐᒦᖁᓇᒋᑦ ᐃᓕᓐᓂᐊᖅᑏᑦ, ᑭᓯᐊᓂ 

ᓂᕆᐅᑉᐳᖓ ᐃᓄᐃᑦ ᓂᕿᖏᑦ 

ᐃᓚᓕᐅᔾᔭᐅᖁᓪᓗᒋᑦ ᓯᕗᓂᔅᓴᑎᓐᓄᑦ 

ᐸᕐᓇᐅᑎᐅᓛᖅᑐᓄᑦ ᐃᓕᓴᕕᓐᓂᑦ ᓂᕿᓕᕆᓂᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓪᓗᓇᐅᔭᖔᕐᓂᐊᕋᒪ. ᑕᒪᓐᓇ ᐱᔾᔪᑎᒋᓪᓗᒍ 

ᐅᖃᐅᓯᖃᖅᐳᖓ ᐃᓄᐃᑦ ᓂᕿᖏᓐᓂᒃ 

ᐋᓐᓂᐊᖅᑕᐃᓕᑎᑦᑎᓂᕐᒥᒃ ᐊᒻᒪ 

ᐊᑦᑕᕐᓇᐃᒐᓱᐊᕐᓂᕐᒥᒃ. ᓇᓗᓇᐃᖅᑕᐅᓯᒪᕗᖅ 

ᓄᓇᓕᓐᓂ ᐊᑐᓂ ᓄᓇᓕᓐᓂ ᐅᖃᐅᓯᑎᒍᑦ, 

ᓂᕆᖃᑦᑕᕐᓂᖅ ᐃᓄᓕᖅᑕᓂᒃ ᓂᕿᓂᒃ 

ᐃᑲᔪᕐᓂᖃᕐᒪᑦ ᐃᓅᓯᖃᑦᑎᐊᓂᖅᓴᐅᓂᕐᒥᒃ. 

ᐃᓄᐃᑦ ᓴᓐᖏᓂᖅᓴᐅᓕᖅᑐᑦ, 

ᖃᓄᐃᓐᖏᓐᓂᖅᓴᐅᓪᓗᑎᒃ, 

ᖃᓂᒻᒪᒃᐸᓪᓕᐊᓐᖏᖦᖢᑎᒃᓗ. ᒥᓂᔅᑕ 

ᐅᖃᕆᐊᕈᓐᓇᖅᑲ ᖃᓄᖅ 

ᐊᑦᑕᓇᓐᖏᓐᓂᕋᐃᑎᓪᓗᒍ. ᐅᓂᒃᑳᕈᓐᓇᖅᐸᑦ ᑭᓱᒥᒃ 

ᐅᖃᐅᓯᖃᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ. 

ᓇᓗᓇᐃᕆᐊᕐᓗᒍ, ᕿᓂᖅᑐᒍᑦ ᐊᑦᑕᓇᐃᖅᓯᒪᓂᕐᒧᑦ 

ᐊᑐᖅᑕᐅᕙᑦᑐᓂᒃ, ᐊᑦᑕᓇᖏᑦᑐᒦᑎᑦᑎᓂᒃᑯᑦ 

ᓂᕿᓂᒃ, ᐃᓄᐃᑦ ᓂᕿᖏᓐᓂᒃ ᐊᒻᒪᓗ 

ᐸᕐᓇᑎᕆᓂᕐᒥᒃ ᑕᒪᑐᒥᖓ, ᐊᒻᒪᓗ ᑕᒪᓐᓇ 

ᑐᖅᑯᖅᑕᐅᓂᖓ ᓂᖀᑦ ᐊᒻᒪᓗ ᑐᖅᑯᖅᑕᐅᓂᖏᑦ 

ᐃᓄᐃᑦ ᓂᕿᖏᑦ ᖁᐊᖑᒐᔪᒻᒪᑕ, ᐊᒻᒪᓗ 

ᐱᐅᓂᖅᓴᓂᒃ ᐃᓂᖃᕐᓗᑎᒃ 

ᐃᓕᓐᓂᐊᕐᕕᖁᑎᑦᑎᓐᓂ ᐃᑲᔪᖅᑐᐃᔪᑦ ᑕᒪᑐᒥᖓ 

ᐱᒋᐊᕈᑕᐅᔪᒥᒃ ᐊᒻᒪᓗ ᑕᐃᒪᐃᑦᑐᒥᒃ ᓂᕿᑕᖃᕐᓂᖅ 

ᐃᓕᓐᓂᐊᕐᕕᖁᑎᑦᑎᓐᓂ ᑕᑯᔪᒪᔭᕗᑦ, ᑭᓯᐊᓂ 

ᐱᓕᕆᖃᑎᒌᒃᑯᑎᒎᕆᐊᖃᕐᒪᑕ.  

 

ᖃᐅᔨᒪᔪᖓ ᐊᓯᖏᓐᓂᒃ ᑎᒥᐅᔪᓂᒃ ᐱᑕᖃᒻᒪᑦ 

ᑕᖅᑳᓂ ᐱᕙᓪᓕᐊᑎᑦᑎᔪᓂᒃ ᐱᐅᔪᒻᒪᕆᓐᓂᒃ 

ᐱᓕᕆᐊᒃᓴᓂᒃ ᐸᕐᓇᑎᕆᓂᕐᒧᑦ ᐃᓄᐃᑦ 

ᓂᕿᖏᓐᓂᒃ ᐊᒻᒪᓗ ᐊᖑᓇᓱᓐᓂᕐᒥᒃ ᐃᓄᐃᑦ 

ᓂᕿᖏᓐᓂᒃ ᐊᖅᑯᑎᖃᖅᑐᑎᒃ ᓄᓇᓕᓐᓂ 

ᐆᒪᔪᕐᓂᐊᑎᒃᑯᓐᓂᒃ. ᖃᐅᔨᒪᔪᖓ ᓄᕙᒡᔪᐊᕐᓇᖅ 

ᖃᓂᒻᒪᓐᓇᐅᑎᓪᓗᒍ, ᐃᑲᔪᖅᓱᖅᑕᐅᒃᑲᓐᓂᓚᐅᕐᒪᑕ 

ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᐊᐅᓪᓚᖃᑦᑕᖁᓪᓗᒋᑦ ᓂᕿᓪᓚᑦᑖᓂᒡᓗ 

ᐊᖑᓇᓱᒋᐊᖅᑐᕐᓗᑎᒃ ᓄᓇᑦᑎᓐᓂ. ᐃᒻᒪᖃ 

ᑕᐃᒪᐃᑦᑐᐸᓗᒻᒥᒃ ᑕᐃᒪᐃᒍᓐᓇᖅᑐᖅ 

ᐃᓕᓐᓂᐊᕐᕕᑦᑎᓐᓄᑦ, ᐊᒻᒪᓗ ᓄᓇᒥ 

ᐱᓕᕆᐊᖑᕙᑦᑐᓄᑦ, ᐊᒻᒪᓗ ᖃᐅᔨᒪᔪᖓ 

ᐆᒪᔪᕋᓱᐊᖅᐸᒻᒪᑕ ᐊᔾᔨᒌᖏᑦᑐᓂᒃ ᓄᓇᓕᓐᓂ 

ᐊᒻᒪᓗ ᐸᕐᓇᑎᕆᓪᓗᑎᒃ ᐊᒻᒪᓗ ᐱᔨᑦᑎᖅᑕᐅᓪᓗᑎᒃ 

ᓄᓇᒥ ᐅᕝᕙᓘᓐᓃᑦ ᓄᓇᓕᓐᓂ.  

 

ᓴᓪᓕᓅᕋᒪ ᐊᕐᕌᓂ,  

ᐃᐳᕈᒥ, ᓂᕿᑦᓴᖃᖅᑎᑕᐅᔪᔪᒍᑦ ᐃᓄᐃᑦ 

ᓂᕿᖏᓐᓂ, ᑐᒃᑐᒥᒃ, ᐃᓕᓐᓂᐊᕐᕕᒻᒥ 

ᐊᖑᓇᓱᑦᑕᒥᓂᖏᓐᓂᒃ ᐃᓕᓐᓂᐊᖅᑏᑦ. 

ᑕᒪᓐᓇ ᐆᑦᑑᑎᑦᑎᐊᕙᐅᕗᖅ ᐃᓚᖏᓐᓂᒃ 

ᑐᑭᓯᒋᐊᕈᑎᐅᔪᓂᒃ ᐊᒻᒪᓗ ᖃᐅᔨᒪᓂᐅᔪᓂᒃ 

ᑲᑐᔾᔨᓂᕐᒥᒃ ᑐᓂᔭᐅᕙᑦᑐᓂᒃ ᐃᓕᓐᓂᐊᕐᕕᐅᔪᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓈᒻᒪᖁᓪᓗᒍ, ᐊᐱᕆᓚᐅᕐᓚᖓᑦᑕᐅᖅ. ᑕᒪᒃᑯᐊ 

ᓂᕿᓪᓚᑦᑖᖑᓐᖏᑦᑐᑦ ᖃᐅᔨᓴᖅᑕᐅᑦᑎᐊᕐᓂᐊᕆᕚᑦ, 

ᐃᓄᐃᑦ ᓂᕿᑐᐃᓐᓇᕆᓐᖏᑕᖏᑦ? 

ᖃᐅᔨᓴᑦᑎᐊᕐᓂᐊᖅᐱᓯᐅᒃ ᓂᐅᕕᕐᕕᒻᒥᑦ 

ᓂᐅᕕᖃᑦᑕᖅᑐᑦ ᓂᖀᑦ ᐊᒻᒪᓗ 

ᐋᓐᓂᐊᖅᑕᐃᓕᓂᕐᒧᑦ ᐊᒻᒪ ᐊᑦᑕᕐᓇᐃᒐᓱᐊᕐᓂᕐᒧᑦ 

ᐃᓕᓐᓂᐊᕐᕕᑦᑕ ᓱᕈᓯᖏᓐᓄᑦ? ᒥᓂᔅᑕ 

ᓇᓗᓇᐃᖅᓯᑲᐃᓐᓇᕈᓐᓇᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕉᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ. ᐄ, 

ᑕᒪᓐᓇ ᓱᓕᔪᖅ. ᑕᒪᓐᓇ ᐊᑐᖅᑕᐅᓂᐊᖅᐳᖅ 

ᒫᓐᓇᐅᔪᖅ ᐱᑕᖃᓐᖏᒻᒪᑦ, ᑭᓯᐊᓂ 

ᐱᓕᕆᐊᖃᖅᐳᒍᑦ ᐱᕙᓪᓕᐊᑎᑦᑎᓪᓗᑕ, ᐊᒻᒪ 

ᓂᕿᑦᑎᐊᕙᓕᕆᔨᖃᕐᓂᐊᖅᐳᒍᑦ ᓴᖅᑮᓗᑕ 

ᐊᓯᐊᒎᕈᑎᔅᓴᓂᒃ ᐊᒻᒪ ᓴᖅᑭᔮᖅᑎᑦᑎᓗᑕ 

ᖃᓄᐃᑦᑐᓂᒃ ᓂᖀᑦ ᐱᑕᖃᕐᒪᖔᑕ ᑕᖅᑳᓂ. 

ᐱᓕᕆᐊᖃᕈᓐᓇᕆᕗᒍᑦ ᐃᓕᓐᓂᐊᖅᑏᑦ 

ᓂᐅᕕᕆᐊᖅᐸᑦᑐᑦ, ᐆᑦᑑᑎᒋᓗᒍ, 

ᓂᐅᕕᕆᐊᖅᑐᖅᑐᑎᒃ ᓂᕿᓂᒃ ᓂᐅᕕᕐᕕᓐᓂᑦ ᓂᖀᑦ 

ᓂᖅᖠᐊᕆᕙᑉᐸᖏᑦ, ᐊᒻᒪ ᐃᓱᒪᑐᔪᓐᓇᖅᑐᑕ, 

ᑭᓯᐊᓂ ᐄ, ᓂᕿᓕᒫᓄᑦ ᑐᕌᖓᓂᐊᖅᐳᑦ 

ᓂᕿᓪᓚᑦᑖᓄᑦ ᐅᕝᕙᓘᓐᓃᑦ ᓂᐅᕕᕐᕕᒻᒥᑦ 

ᓂᕿᐅᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᒃᑲᓐᓂᑐᐃᓐᓇᕐᓗᒍ, ᖃᖓ ᑕᒪᓐᓇ 

ᐱᓕᕆᐊᖑᓂᐊᖅᑐᒋᕕᓯᐅᒃ ᐊᔾᔨᒌᓕᖅᑎᑕᐅᖁᓪᓗᒋᑦ 

ᐃᓕᓐᓂᐊᕐᕕᒻᒥ ᓂᕆᔾᔪᑏᑦ? ᐊᕐᕌᒎᓂᐊᖅᑐᒦᓛᖅᐹ, 

ᐊᐅᔭᖅ? ᖃᐅᔨᒪᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑕᒪᓐᓇ ᐊᑯᓂᑲᓪᓚᕈᓗᒃ 

ᐸᕐᓇᒐᓱᐊᕐᓂᐊᖅᑕᕗᑦ. ᐅᖃᖅᑲᐅᒐᒪ, 

ᐱᓕᕆᔨᖃᕋᑦᑕ, ᖃᐅᔨᒪᔪᖓ, ᑕᒪᓐᓇ 

ᕿᒥᕐᕈᖃᑕᐅᒻᒪᑦ ᐊᒻᒪᓗ ᐱᓕᕆᖃᑎᖃᑦᑐᑎᒃ 

ᐱᓕᕆᕕᐊᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐱᓗᐊᖅᑐᒥᒃ ᐃᓕᓐᓂᐊᕐᕕᒻᒥ ᓂᕿᓄᑦ 

ᖃᐅᔨᒪᔾᔪᑎᒥᒃ ᐊᒻᒪᓗ ᐱᖃᓯᐅᔾᔭᐅᓗᓂ. ᓱᓕᒍᒪ 

ᐱᕕᒃᓴᕆᒐᔭᖅᑕᕗᑦ ᑕᕝᕙᓂ ᒐᕙᒪᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᖅᐹ ᑕᒪᓐᓇ ᐋᖅᑭᒃᓯᒪᓕᓛᕆᐊᖓ 

ᐅᑭᐊᔅᓵᖑᓛᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑐᓴᖅᓯᒪᔭᒃᑯᑦ, 

ᐅᖃᕐᖓᑦ ᓄᓐᖑᐊᓂ ᑖᒃᑯᐊ ᒐᕙᒪᒃᑯᑦ, ᐊᑦᑑᕙ 

2025-ᒥᐅᒐᔭᕐᖓᑦ, ᑭᓯᐊᓂᓕ ᒥᓂᔅᑕᐅᔪᖅ 

ᓇᓗᓇᐃᖅᓯᔪᓐᓇᖅᑲᑦ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑕᒪᐅᓇ ᐸᕐᓇᒍᑕᐅᔪᖅ. ᑖᓐᓇ 

ᐱᓕᕆᐊᒃᓴᖅ ᓴᖅᑭᓐᓂᐊᖅᑐᖅ ᒐᕙᒪᕗᑦ 

ᐃᓱᓕᓚᐅᖅᑎᓐᓇᒍ, ᐊᒻᒪᓗ ᑕᒪᓐᓇ 

ᐱᖃᓯᐅᔾᔨᒐᔭᖅᑐᖅ ᐱᐅᓯᕚᓪᓕᖅᓯᒪᔪᒥᒃ 

ᐃᓕᓐᓂᐊᕐᕕᒻᒥ ᓂᕿᓕᕆᓂᕐᒧᑦ ᐊᒻᒪᓗ 

ᐊᑐᐊᒐᖏᓐᓂᒃ. ᑕᒪᓐᓇ ᐱᓕᕆᐊᖑᓇᔭᖅᑐᖅ 

ᐱᐊᓂᒃᑕᐅᓗᓂ ᐅᑐᐱᕆ 2025−ᒥᑦ.  

 

ᑕᒪᓐᓇ ᐊᔾᔨᒌᓐᖏᑦᑑᑎᑎᒍᑦ, ᐃᓕᓐᓂᐊᕐᕕᓕᒫᕗᑦ 

ᐊᔾᔨᒌᓐᖏᑦᑑᑎᓂᒃ ᐃᓕᓐᓂᐊᕐᕕᖕᓂᒃ 

ᓂᕆᔭᒃᓴᖃᖅᑎᑦᑎᓲᑦ ᐊᔾᔨᒌᓐᖏᑦᑑᑎᓃᓕᖅᖢᑎᒃ. 

ᐅᖃᖅᑲᐅᒐᒪ, ᐃᓚᖏᑦ ᐃᓕᓐᓂᐊᕐᕖᑦ ᐊᑐᓕᕇᖅᑐᑦ 

ᓱᕈᓯᑦ ᓯᕗᓪᓖᑦ ᐱᒋᐊᕈᑎᓂᒃ ᐊᒻᒪᓗ 

ᐱᕚᓪᓕᑎᑦᑎᓪᓗᑎᒃ ᐃᓕᓐᓂᐊᕐᕕᒻᒥ ᓂᕿᓕᕆᓂᕐᒧᑦ 

ᐱᓕᕆᐊᓂᒃ ᑮᓇᐅᔭᖃᖅᑎᑕᐅᓗᑎᒃ, ᑭᓯᐊᓂᓕ 

ᑕᒪᓐᓇ ᐊᑐᐃᓐᓇᐅᓂᐊᕐᒥᔪᖅ ᐊᒻᒪᓗ 

ᐊᑐᐃᓐᓇᐅᓕᕐᓗᓂ, ᐊᕐᕌᒎᓛᖅᑐᖅ ᑐᓂᓯᓗᑎᒃ 

ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᕆᐊᕐᔪᒍᒪᑐᐃᓐᓇᖅᑕᕋ 

ᓄᓇᕗᒻᒥ ᐱᕙᓪᓕᐊᔪᑦ ᑎᑎᕋᖅᑕᐅᓂᑯ ᐅᑐᐱᕆ 3, 

2023-ᒥ. ᐱᔾᔪᑎᖃᖅᑐᖅ 

ᐅᓪᓛᕈᕐᒥᑕᖅᑎᑦᑎᖃᑦᑕᓂᕐᒥᒃ. ᐊᒡᓃᑯ ᐄᒍᒃᑯᑦ 

$5−ᒥᓕᐊᓂᒃ ᑐᓂᓯᖃᑦᑕᖅᐳᑦ, $2.5-ᒥᓕᐊᓂᒃ 

ᐅᓪᓛᕈᒻᒥᑕᖅᑎᑦᑎᔪᓄᑦ ᑲᓇᑕᒥ. ᑖᒃᑯᐊ 

ᑐᓂᔭᐅᒐᔭᖅᑐᒡᒎᖅ ᐃᓕᓐᓂᐊᕐᕕᒃ ᑭᕙᓪᓕᕐᒥ 

ᕿᑎᕐᒥᐅᓂᓪᓗ ᓂᕿᑦᑎᐊᕙᖕᒥᒃ 

ᐅᓪᓛᕈᒻᒥᓴᖃᑦᑕᕐᓂᐊᕐᒪᑕ ᐊᕐᕌᒍᓄᑦ ᐱᖓᓱᓄᑦ. 

ᑕᐃᒪᓐᓇ ᐅᖃᓚᐅᕐᒪᑦ. ᐱᓕᕆᕕᓯ ᐃᓚᐅᑎᑦᑎᕚ 

ᑕᒪᑐᒥᖓ ᐅᕝᕙᓘᓐᓃᑦ ᑕᐃᒃᑯᓄᖓ 

ᑐᓴᖅᑎᑦᑎᓯᒪᕚᑦ ᐱᓇᓱᒍᒪᕚᑦ ᖃᔅᓯᐅᔪᑦ 

ᑕᕝᕙᓐᖔᖅᑐᑦ ᑭᕙᓪᓕᕐᒨᓐᖓᐅᕐᓂᐊᕐᒪᖔᑕ 

ᖃᒪᓂ’ᑐᐊᕐᒧᑦ ᓇᓗᓇᐃᑲᐃᓐᓇᕐᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ. 

ᐄ, ᐃᖅᑲᓇᐃᔭᖃᑎᖃᖅᑐᒍᑦ ᐊᒡᓃᒍ ᐄᒍᓪ−ᒃᑯᑦ 

ᐊᐳᑦᑎ’ᓈᖅᑑᑉ ᐅᔭᕋᖕᓂᐊᕐᕕᖏᓐᓂ ᑮᓇᐅᔭᐃᑦ 

ᑕᐃᑲᓃᑦᑐᑦ. ᑭᓯᐊᓂᓕ, ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑐᓂᔭᐅᒐᔭᓐᖏᑦᑐᑦ ᑐᓂᔭᐅᓂᐊᖅᑐᑦ ᑲᓇᑕᒥ 

ᐅᓪᓛᕈᒻᒥᓴᖅᑐᓕᕆᔨᒃᑯᓐᓄᑦ. ᑲᑐᔾᔨᖃᑎᒌᖏᑦ 

ᐊᖏᖃᑎᒌᒃᓯᒪᖕᒪᑕ ᑕᐃᒃᑯᐊ ᐃᓕᓐᓂᐊᕐᕕᖕᒥ 

ᓂᕆᔾᔪᑎᐅᖃᑦᑕᖅᑐᑦ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᕙᓪᓕᕐᒥᐅᑦ ᕿᑎᕐᒥᐅᓄᓪᓗ ᐊᑐᖅᑕᐅᒐᔭᖅᑐᑦ 

ᑕᐃᒃᑲᓐᖔᕐᓗᑎᑦ ᑮᓇᐅᔭᐃᑦ. 

 

ᐊᒻᒪ, ᐊᑐᐃᓐᓇᐅᓕᖅᑐᒍᑦ 

ᐊᑐᓕᖅᑎᑦᑎᕙᓪᓕᐊᓂᕐᒧᑦ. ᐃᓛᒃ, ᐅᕙᒎᓐᖏᑦᑐᖅ 

ᑕᐃᒃᑯᐊ ᐊᑐᐃᓐᓇᐅᓕᖅᑐᑦ 

ᐊᑐᓕᖅᑎᑦᑎᕙᓪᓕᐊᓂᐊᖅᑐᑦ ᑕᒪᑐᒧᖓ 

ᐅᓪᓛᕈᒻᒥᓴᖅᑎᑦᑎᖃᑦᑕᕐᓂᕐᒧᑦ ᒪᕐᕉᓐᓂᒃ 

ᐊᒡᒍᖅᑐᖅᓯᒪᓂᐅᔫᓐᓂᒃ. ᐊᓯᖏᑦᑕᐅᖅ 

ᐅᔭᕋᖕᓂᐊᕐᕕᐅᔪᑦ ᑕᐃᒪᓐᓇ ᐊᔪᕆᓪᓗᑎᑦ ᑕᐃᒪᓐᓇ 

ᐱᕚᓪᓕᖅᑎᑦᑎᖁᔨᒐᓗᐊᖅᐳᒍᑦ ᐱᔨᔅᓯᕈᑎᐅᔪᓂᑦ 

ᑕᒫᓂ ᕿᑭᖅᑖᓗᖕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ, (ᑐᓵᔨᑎᒍᑦ) ᐃᒃᓯᕙᐅᑖᖅ. ᒥᓂᔅᑕ 

ᐅᖃᖅᑲᐅᒻᒥᖕᒪᑦ ᑖᒃᑯᓂᖓ ᑮᓇᐅᔭᐃᑦ ᑕᒪᒃᑯᐊ 

ᓄᒃᑎᖅᑕᐅᓯᒪᓕᖅᐹᑦ 

ᐅᓪᓛᕈᒻᒥᓴᖅᓯᐅᕈᑎᒃᓴᐅᓂᐊᖅᑐᓂᒃ ᑭᕙᓪᓕᕐᒥᒃ 

ᕿᑎᕐᒥᐅᓂᒃ, ᑕᐃᒃᑯᐊ ᐊᐳᑦᑎ’ᓈᖅᑐᒃᑯᑦ 

ᐅᔭᕋᖕᓂᐊᕐᕕᖓᓂᒃ ᑐᓂᔭᐅᓯᒪᔪᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᒪ’ᓇ, (ᑐᓵᔨᑎᒍᑦ) 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐃᒃᓯᕙᐅᑖᖅ. 

ᑕᐃᒪᐃᑦᑐᓂᒃ ᑐᓴᒐᒃᓴᓂᒃ ᐱᓯᒪᓐᖏᓐᓇᒪ ᒫᓐᓇ. 

ᒐᕙᒪᒃᑯᑦ ᓯᓚᑖᓃᓐᖔᖅᑐᑦ ᑮᓇᐅᔭᐃᑦ 

ᐱᔭᐅᓯᒪᖕᒪᑕ ᓄᓇᕗᑦ ᒐᕙᒪᒃᑯᖏᑕ 

ᐃᓕᓐᓂᐊᖅᑐᓕᕆᔨᒃᑯᖏᑕ ᓯᓚᑖᒎᖅᓯᒪᖕᒪᑦ. 

ᐱᓕᕆᕕᖕᒥ ᐱᓕᕆᕕᑦᑎᒍᓪᓕ 

ᐊᑐᐃᓐᓇᐅᑎᑦᑎᖃᑦᑕᕐᒪᑕ ᑲᑐᔾᔨᖃᑎᒌᒃᖢᑕ 

ᐊᒡᒍᖅᑐᖅᓯᒪᓃᒃ ᒪᕐᕉᒃ ᐃᓗᐊᓂ. ᑕᐃᒃᑯᐊ 

ᐅᓪᓛᕈᒻᒥᓴᖅᑎᑦᑎᖃᑦᑕᖅᑐᑦ ᑲᓇᑕᒥ ᑕᐃᒃᑯᐊ 

ᑮᓇᐅᔭᓂᒃ ᑐᓂᓯᖃᑦᑕᕐᒪᑕ, ᖃᓄᐃᒻᒪᖔᑕ 

ᖃᐅᔨᒋᐊᕐᓂᐊᖅᑐᒍᑦ ᖃᖓᓗ ᑮᓇᐅᔭᐃᑦ 

ᑐᓂᔭᐅᓂᐊᕐᒪᖔᑕ ᐃᓕᓐᓂᐊᕐᕕᑦᑎᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ 

ᐊᖏᕋᕕᑦ. ᐊᒻᒪ ᐊᓯᐊᓄᐊᕐᓗᖓ 

ᐊᐱᖅᑯᑎᒋᓂᐊᖅᑕᓐᓄᑦ,  ᐅᓪᓗᓕᒫᖅ 

ᐃᓕᓐᓂᐊᖃᑦᑕᕐᓂᐊᖅᑐᑦ ᒥᑭᔫᑕᐅᓂᖅᐹᑦ ᑕᐃᒃᑯᐊ 

ᐃᓕᓐᓂᐊᓕᓵᖅᑐᑦ ᖃᒪᓂ’ᑐᐊᒥ 

ᐱᖃᓯᐅᔾᔭᐅᓯᒪᓐᖏᒻᒪᑦ ᑖᔅᓱᒧᖓ ᐸᕐᓇᐅᑎᒧᑦ. 

ᖃᐅᔨᒋᐊᕈᒪᖅᑲᐅᔪᖓ ᑭᖑᓪᓕᖅᐹᒧᑦ ᐅᓪᓗᓕᒫᖅ 

ᐃᓕᓐᓂᐊᖃᑦᑕᓕᖅᐸᑕ ᐃᓕᓐᓂᐊᓕᓵᖅᑐᑯᓗᐃᑦ 

ᓄᓇᓕᖕᓂ, ᐅᐸᓗᖓᐃᔭᐅᑎᖃᖅᐱᓰ 

ᐸᕐᓇᐅᑎᖃᖅᐱᓰ ᐊᑐᖅᑕᐅᔪᓐᓇᕋᔭᖅᑐᓂᒃ 

ᖃᓄᐃᑦᑐᖃᑳᓪᓚᖕᓂᖅᐸᑦ ᐃᓕᓐᓂᐊᕐᕕᖕᒥ 

ᖃᒪᓂ’ᑐᐊᕐᒥ? ᑖᒃᑯᐊ ᐃᓕᓐᓂᐊᕐᕖᑦ 

ᐃᑯᐊᓪᓚᖃᑦᑕᖅᓯᒪᖕᒪᑦ ᑖᒃᑯᐊ ᐱᓕᕆᐊᒃᓴᓂᒃ 

ᑭᖑᕙᕆᐊᖅᑎᑦᑎᒐᔭᖅᑐᑦ. ᐱᓕᕆᕕᓯ ᐊᓯᐊᓄᑦ 

ᓄᒃᑎᖅᓯᒪᕚᑦ ᐸᕐᓇᐅᑎᖃᖅᐹᑦ ᐊᕐᕌᒍᒥ 

ᐱᓵᓕᓂᖅᓴᐅᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒐᖕᓂ. ᑖᓐᓇ ᓄᓇᓕᖕᒧᑦ ᐊᓯᐊᓄᑦ 

ᓅᔾᔮᖅᑰᓐᖏᓐᓇᑦᑕ ᒫᓐᓇᐅᔪᖅ. ᐃᓕᓐᓂᐊᕐᕖᑦ 

ᓴᓇᔭᐅᕙᓪᓕᐊᓂᖏᑦ ᒪᓕᒡᓗᒋᑦ. ᖃᓄᐃᑦᑑᓂᖓ 

ᒪᓕᒡᓗᒍ. ᑕᐃᒪᐃᑦᑐᖃᔾᔮᕐᕙᓗᓐᖏᑦᑐᖅ. ᑭᓯᐊᓂ, 

ᑎᑭᑕᐅᑲᓪᓚᒃᑯᑦᑕ ᑕᐃᒪᐃᑦᑐᓐᓇᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓪᓕᐅᒃᑯᒫᓂᒃ ᐱᑕᖃᓐᖏᓛᖅ? 

ᐅᓪᓗᓕᒫᖃᑦᑕᓕᕐᓗᑎᒃ ᐃᓕᓐᓂᐊᓕᓵᖅᑐᑦ, ᑕᐃᒃᑯᐊ 

ᐱᒋᐊᔾᔮᓐᖏᑦᑐᑦ ᓯᕗᕙᕆᐊᖅᑕᐅᔾᔮᓐᖏᑦᑑᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒪᓕᒐᓕᐅᖅᑎ. 

ᒫᓐᓇ ᑕᐃᒃᑯᐊ 7 ᐃᓕᓐᓂᐊᕐᕖᑦ 

ᓇᓗᓇᐃᖅᑕᐅᓯᒪᔪᑦ ᑕᒪᑐᒪᓂ ᐊᕐᕌᒍᒥ ᑖᒃᑯᐊ 

ᓵᓐᖓᔭᕗᑦ ᒫᓐᓇ. ᐊᓯᔾᔨᖅᑐᖃᖅᐸᑦ 

ᐃᓕᓐᓂᐊᕐᕕᖕᒧᑦ ᐊᓯᐊᓄᑦ ᓅᔾᔮᓐᖏᑦᑐᒍᑦ, ᑭᓯᐊᓂ, 

ᖃᓄᐃᑉᐸᓪᓕᐊᓃᑦ ᒪᓕᑐᐃᓐᓇᕐᓂᐊᖅᑕᕗᑦ, ᒫᓐᓇ 

ᑕᑯᓐᓇᖅᑕᒃᑲ ᐅᓪᓗᓕᒫᖃᑦᑕᕐᓂᐊᖅᑐᑦ 

ᐃᓕᓐᓂᐊᖅᑐᑯᓗᐃᑦ ᐃᓕᓐᓂᐊᓕᓵᖅᑐᑯᓗᐃᑦ 

7−ᓂᑦ ᑖᒃᑯᓇᓂ ᓄᓇᓕᖕᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᓯᕗᕙᓯᓗᐊᕋᓱᓐᖏᑦᑐᖓᐅᒐᓗᐊᖅ ᑭᓯᐊᓂ 

ᓇᓪᓕᐅᒃᑯᒫᖅᑕᖃᕆᐊᓕᒃ. ᐃᖏᕐᕋᓯᔪᖃᓐᖏᑉᐸᑦ 

ᐊᓯᖔᖓᓂᒃ ᓇᓗᓇᐃᖅᓯᓯᒪᕙᒌᕐᓗᑎᒃ. ᑭᓯᐊᓂ, 

ᐃᓛᒃ, ᐄ. ᓇᓪᓕᐅᒃᑯᒫᖅᑕᖃᕆᐊᓕᒃ 

ᑲᔪᓯᔪᖃᓐᖏᑉᐸᑦ ᐊᓯᐊᓂᒃ ᐊᑐᐃᓐᓇᖃᖅᐸᒌᕐᓗᑕ.  

 

ᐊᓯᐊᓄᑦ ᓅᓪᓗᖓ ᑭᐅᔪᒪᒍᓂ ᑭᓯᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᔅᓱᒥᖓ 

ᓂᓪᓕᐅᑎᖃᒃᑲᓐᓂᕋᕕᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᐃᓕᓐᓂᐊᕐᕕᒃᑲᓐᓂᕐᓂᒃ ᐃᓚᓯᔾᔮᓐᖏᑦᑐᑦ. 

ᑖᒃᑯᓇᓐᖓᑦ 7 ᓇᓗᓇᐃᖅᑕᐅᓯᒪᔪᑦ 

ᑲᔪᓯᔪᖃᓐᖏᑉᐸᑦ ᑮᓇᐅᔭᓕᖅᓯᒪᓐᖏᓐᓂᖅ 

ᐱᔾᔪᑎᒋᓪᓗᒍ.  

 

ᐊᑐᕈᒫᕐᓂᐊᖅᑐᑦ ᑕᒪᒃᑯᐊ ᐊᕗᖓᐅᔨᓯᒪᓐᖏᒻᒪᑕ. 

ᐊᒻᒪᓗ ᐅᒥᐊᕐᔪᐊᒃᑰᕐᓂᐊᖅᑐᑦ ᑕᐃᒃᑯᐊᑦᑕᐅᖅ 

ᐃᓱᒪᒋᔭᕆᐊᖃᕐᒥᔭᕗᑦ ᑎᑭᓵᕕᓃᑦ 

ᑕᐃᒃᑯᐊᖑᔭᕆᐊᖃᕐᓂᐊᕐᒥᒃᐸᑦ, ᐊᒻᒪᓗ 

ᑳᓐᑐᕌᒃᑦᓴᓂᒃ ᑕᖅᑲᐅᓐᖓᐃᔭᕆᐊᖃᖅᑐᒍᑦ 

ᐅᒥᐊᕐᔪᐊᒃᑰᖅᑐᒃᓴᓂᒃ ᑎᑭᓴᐃᔪᓐᓇᕐᓂᐊᕐᒪᑕ.  

ᐃᓕᓐᓂᐊᕐᕖᑦ ᐃᓚᔭᐅᒃᑲᓐᓂᕐᓗᑎᒃ ᕿᔪᐃᑦ 

ᑭᓱᒃᑯᑖᑦ ᓄᓇᓕᖕᓄᑦ ᐊᐅᓪᓚᖅᑎᑕᐅᔭᕆᐊᓖᑦ. 

ᐊᓯᔾᔨᖅᓯᔭᕆᐊᒃᓴᖅ ᒫᓐᓇ ᐊᔪᖅᑐᒍᑦ 

ᓇᓕᐊᑐᐃᓐᓇᖅ ᑕᐃᒃᑯᐊ ᓇᓗᓇᐃᖅᑕᐅᓯᒪᔪᑦ 

ᑲᔪᓯᔪᓐᓇᓐᖏᑉᐸᑕ. ᑭᓯᐊᓂ ᓂᕆᐅᒃᑐᒍᑦ ᑕᒪᓐᓇ 

ᐆᒃᑑᑎᒋᔭᕗᑦ.  

 

ᐊᒻᒪᓗ ᐃᓕᓐᓂᐊᕐᕕᒃᑲᓐᓂᕐᓂᒃ ᐱᒋᐊᖅᑎᑦᑎᓗᑕ. 

ᑭᓯᐊᓂᑦᑕᐅᖅ, ᑎᑎᖅᑲᓂᒃ ᓴᖅᑮᓚᐅᕐᓗᑕ 

ᑮᓇᐅᔭᖅᑐᕈᑎᓪᓚᕆᖕᓂᒃ ᐊᑐᕐᓂᐊᕐᒪᑕ 

ᐊᖏᒡᓕᒋᐊᖅᑎᑦᑎᒍᑦᑕ ᐃᓕᓐᓂᐊᕐᕖᑦ 

ᐃᒡᓗᕈᓯᖏᓐᓂᒃ ᓄᑖᓐᖑᒋᐊᖅᑎᑦᑎᒍᑦᑕᓘᓐᓃᑦ. 

ᐅᓪᓗᓕᒫᖃᑦᑕᕐᓂᐊᓕᖅᐸᑕ ᐃᓕᓐᓂᐊᓕᓵᖅᑐᑦ 

ᑕᐃᒃᑯᐊ ᑕᒫᓂ $300,000-ᓂᒃ ᐊᑐᓂ 

ᐊᑭᖃᕐᓂᐊᕐᒪᑕ. ᒫᓐᓇ ᖃᓄᐃᓕᔪᖃᖅᐸᑦ 

ᖄᒃᑲᓐᓂᐊᒍᑦ ᑮᓇᐅᔭᓂᒃ ᑐᒃᓯᕋᕆᐊᖃᕐᓂᐊᖅᑐᒍᑦ 

ᐊᒻᒪᓗ ᐃᓕᓴᐃᔨᒃᓴᓂᒃ ᑕᐃᒃᑯᐊᖑᖕᒥᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓴᖑᒋᐊᕈᒪᓕᕐᒥᔭᕋ ᑖᓐᓇ ᐱᓕᕆᕕᐅᔪᖅ ᐊᒻᒪᓗ 

ᓄᓇᕗᒻᒥ ᐃᓕᓴᐃᔨᕈᖅᓴᓂᕐᒧᑦ ᐃᓕᓐᓂᐊᖅᑐᑦ, 

ᑮᓇᐅᔭᖃᖅᑎᑕᐅᕙᓪᓚᐃᔪᑦ ᐱᓕᕆᕕᒃᑯᑎᒍᑦ 

ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑎᒍᑦ. ᖃᐅᔨᒍᒪᕗᖓᓕ 

ᐱᔭᕇᖅᑐᖃᖅᓯᒪᒻᒪᖔᖅ ᓄᓇᕗᒻᒥ 

ᐃᓕᓴᐃᔨᕈᖅᓴᓂᕐᒧᑦ ᐃᓕᓐᓂᐊᕐᓂᐅᔪᒥᑦ 

ᓂᕈᐊᖅᑕᐅᓚᐅᓐᖏᑦᑐᓂᑦ ᐃᓕᓴᐃᔨᐅᓂᕐᒧᑦ 

ᐃᖅᑲᓇᐃᔮᔅᓴᓄᑦ ᓇᓕᐊᓐᓂᑐᐃᓐᓇᖅ 

ᐃᓕᓐᓂᐊᕐᕕᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᕙᕋ ᒪᓕᒐᓕᐅᖅᑎᐅᑉ 

ᐅᖃᐅᓯᕆᕋᑖᖅᑕᖏᑦ. ᐄ, ᐃᓕᓴᖅᓯᔪᖓ 

ᐱᑕᖃᖃᑦᑕᖅᓯᒪᖕᒪᑦ ᑕᐃᒃᑯᐊ ᐃᓕᓐᓂᐊᕋᓱᐊᖅᑐᑦ 

ᐱᔭᕇᖅᓯᑦᑎᐊᓚᐅᖅᑐᑦ ᓄᓇᕗᒻᒥ 

ᐃᓕᓴᐃᔨᕈᖅᓴᓂᕐᒧᑦ ᐃᓕᓐᓂᐊᕈᑎᒥᒃ 

ᐃᓚᐅᖃᑦᑕᖅᓯᒪᓪᓗᑎᒃ 

ᐃᖅᑲᓇᐃᔭᖅᑎᑖᕋᓱᒃᑎᓪᓗᒋᑦ ᑭᓯᐊᓂ 

ᓂᕈᐊᖅᑕᐅᓚᐅᖏᑦᑐᑦ ᐃᓕᓴᐃᔨᐅᓂᕐᒧᑦ 

ᐃᓕᓐᓂᐊᕐᕕᑦᑎᓐᓂ. ᑕᐃᒪᐃᒃᑲᓗᐊᖅᑎᓪᓗᒍ, 

ᕿᓂᖅᑐᒍᑦ ᐱᐅᓯᒋᐊᕐᓗᒍ ᑖᓐᓇ ᖃᓄᐃᓕᖓᓂᖅ 

ᐃᓕᓐᓂᐊᖅᑎᖁᑎᑦᑎᓐᓄᑦ ᐃᓚᐅᖃᑕᐅᔪᓄᑦ 

ᑖᔅᓱᒧᖓ ᐱᓕᕆᐊᒃᓴᒧᑦ, ᐃᑲᔪᖅᓱᖅᑕᐅᔪᖅ 

ᑮᓇᐅᔭᑎᒍᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ. 

ᐅᖃᖃᑎᒌᒃᓯᒪᔪᒍᑦ ᐃᓕᓐᓂᐊᖅᑎᓂᒃ 

ᐃᓕᓐᓂᐊᖅᑎᑦᑎᓂᕐᒥᒃ 

ᐃᖅᑲᓇᐃᔮᕆᖃᑦᑕᖅᓯᒪᔭᖏᓐᓂᒃ ᑎᑎᕋᕐᓂᕐᒥᒃ, 

ᐊᐱᖅᓱᕐᓂᕐᒥᒃ, ᐊᒻᒪ ᐊᐱᖅᓱᑲᑕᖕᓂᕐᒥᒃ 

ᐱᓕᕆᐊᒃᓴᐅᔪᓂᒃ ᐊᔪᕈᓐᓃᖅᓴᖅᑎᓪᓗᒋᑦ 

ᐱᕙᒌᔭᑦᑎᐊᖅᓯᒪᖁᓪᓗᒋᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑐᑭᖃᕐᒪᑉᐸᑦ ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ 

ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᖕᒥ 

ᐋᖅᑭᒋᐊᕆᐊᖃᖅᑰᔨᖕᒪᑦ ᐃᓚᖏᖕᓄᑦ ᐃᓕᓴᖅᑐᓄᑦ 

ᑲᔪᓯᔪᓐᓇᐃᓪᓕᐅᖅᑲᐅᑎᒋᔭᐅᖅᑰᔨᖃᑦᑕᕐᒪᑦ. 

ᑮᓇᐅᔮᓗᖕᓂᒃ ᐊᑐᖅᑎᓪᓗᑕ 

ᐃᓕᓴᐃᔨᓐᖑᖅᐸᓪᓕᐊᓂᐊᕐᒪᑕ ᓄᓇᕗᒻᒥ 

ᐃᖅᑲᓇᐃᔮᒃᓴᖅᑖᓐᖏᓪᓗᑎᒃ ᐃᓱᓕᑦᑎᒐᓗᐊᖅᐸᑦ. 

ᐃᒻᒪᖄ ᑕᒪᓐᓇᖃᐃ 

ᐋᖅᑭᒋᐊᖅᑕᐅᔭᕆᐊᖃᕐᓂᐊᖅᑐᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ. 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᓐᓄᑦ ᑭᐅᔭᐅᒃᐸᑦ 

ᐱᐅᓂᖅᓴᐅᓂᐊᖅᑰᖅᑐᖅ. ᓵᑦᓯᓐᓃᓕᖅᐸᑕ 

ᓯᓚᑦᑐᖅᓴᕐᕕᒃᑯᑦ ᐊᐱᖅᓱᕈᓐᓇᖅᑕᓯ. ᑕᐃᒃᑯᐊ 

ᐃᓕᓐᓂᐊᕈᑎᒃᓴᓂᒃ ᑲᔪᓯᑎᑦᑎᔨᐅᖃᑦᑕᕐᒪᑕ.  

 

ᐄ, ᑕᒪᓐᓇ ᐃᓱᒫᓘᑎᒋᔭᐅᓯᒪᔪᖅ ᑐᓴᐅᒪᔭᕗᑦ. 

ᓈᓴᐅᑎᖏᓐᓂᒃ ᓇᓗᓪᓗᖓ. ᐊᒻᒪᓘᓐᓃᑦ ᖃᔅᓯᓂᒃ 

ᖃᔅᓯᑦ ᐃᓕᓐᓂᐊᕌᓂᒃᑐᑦ ᐃᖅᑲᓇᐃᔮᖅᑖᕈᒪᕖᑦ 

ᐃᑲᓂ−ᓚᔭᐅᖕᒪᖔᑦ ᓇᓗᔪᖓ. 

ᐅᓄᓐᖏᑦᑐᑯᓘᖅᑰᕐᒪᑕᐃᒃᑯᐊ. ᐄ, 

ᐃᖅᑲᓇᐃᔭᖅᑎᑖᕋᓱᖦᖢᓂ ᐊᑭᑦᑐᕋᐅᑎᓂᖅ 

ᑕᒪᓐᓇᐅᓲᖑᖕᒪᑦ. ᑕᐃᒃᑯᐊᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᐃᓕᓴᕐᕕᐅᑉ 

ᐊᖓᔪᖅᑳᖏᑦ ᐊᒻᒪᓗ ᐃᖅᑲᓇᐃᔭᖃᑦᑕᕐᒥᔪᒍᑦ 

ᑕᐃᒃᑯᐊ ᐃᓕᓐᓂᐊᕌᓂᒃᑐᑦ 

ᐃᖅᑲᓇᐃᔭᖅᑎᑖᕋᓱᒡᓗᒋᑦ 

ᐃᓕᓐᓂᐊᖅᑎᓪᓗᑎᒃᑯᓪᓗ ᐃᖅᑲᓇᐃᔮᖅᑖᕋᓱᖕᓂᕐᒥᒃ, 

ᐊᐱᖅᓱᖅᑕᐅᓂᕐᒥᒃ.  

 

ᐊᒻᒪ ᐃᓕᓴᖅᑎ ᐃᖅᑲᓇᐃᔭᖅᑎᑖᓐᖏᑉᐸᑦ 

ᑭᓱᓂᒃᑭᐊᖅ ᐱᔾᔪᑎᖃᕐᓗᓂ, 

ᐆᒃᑐᒃᑲᓐᓂᖃᑦᑕᖁᔭᐅᔪᑦ. ᐃᒻᒪᖄ 

ᐃᓕᓴᐃᔨᓐᖑᓛᖅᐴᖅ. ᑕᐃᒪᓐᓇ 

ᑕᑯᔪᒪᔪᐃᓐᓇᐅᒐᑦᑕ ᐃᓕᓴᐃᔨᓐᖑᕆᐅᖅᓴᖅᑐᑦ 

ᐱᔾᔪᑎᒋᓪᓗᒋᑦ ᐃᓕᓐᓂᐊᕐᕕᑦᑎᓐᓂ 

ᐃᖅᑲᓇᐃᔭᕈᒥᓇᖅᑐᑦ 

ᐃᑲᔪᖅᓱᖅᑕᐅᑦᓯᐊᕈᒥᓇᖅᑐᓪᓗ 

ᐅᐸᓗᖓᐃᖅᓯᒪᑦᑎᐊᕐᓗᑎᑦ 

ᐃᖅᑲᓇᐃᔭᖅᐸᓪᓕᐊᓕᕈᓐᓇᕐᓂᐊᕐᒪᑕ 

ᐃᓕᓐᓂᐊᕐᕕᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᔅᑕ ᓯᒪᐃᓚᖕᒧᑦ 

ᐅᑎᓚᐅᓐᖏᓐᓂᑦᑎᓐᓂ, ᑐᑭᓯᐅᒪᓂᕋ ᒪᓕᖦᖢᒍ 

ᑕᐃᒃᑯᐊ ᐃᓕᓐᓂᐊᕈᑎᒃᓴᐃᑦ 

ᐊᑐᖅᑕᐅᔪᓐᓇᖅᐸᖃᐃ? ᐅᖃᕋᓱᖅᑰᖅᑲᐅᓐᖏᒻᒪᑦ 

ᐃᓕᓐᓂᐊᖅᑎᑕᐅᓂᖏᑦ 

ᓈᒻᒪᓈᖅᓯᒪᒐᓗᐊᕐᒪᖔᖏᑦ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᕼᐊᓘ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐃᒡᓚᖅᑐᑦ 

 

ᐄ, ᐊᑐᕆᐊᓕᓕᒫᑦ ᑕᐃᒃᑯᐊ ᐃᓗᓕᖏᖕᓃᖃᑕᐅᔪᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᕕᐅᔪᒧᑦ. ᒪᒥᐊᓇᖅ 

ᑐᓴᕋᑖᓐᖏᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᓐᓇ ᒪᓕᒃᓯᒪᑦᑎᐊᖅᐸᑦ ᐃᓕᓐᓂᐊᖅᑐᓕᕆᔨᒃᑯᑦ 

ᖃᔅᓯᐊᖅᑕᖅᖢᑎᒃ ᐅᖃᓪᓚᖃᑎᖃᖃᑦᑕᖅᐸᑦ 

ᓯᓚᑦᑐᖅᓴᕐᕕᒃᑯᓐᓂᒃ ᖃᓄᐃᒻᒪᑦ ᐃᓚᖏᑦ 

ᐃᓕᓴᐃᔨᓐᖑᕈᓐᓇᐃᓪᓕᐅᖃᖃᑦᑕᕐᒪᖔᑦ?  

 

ᐄ, ᑲᔪᖏᖅᓴᐃᓐᓇᖃᑦᑕᖅᑕᕘᒐᓗᐊᖅ. ᑭᓯᐊᓂ, 

ᐃᓱᓕᑦᑎᔪᓐᓇᐃᓪᓕᐅᖅᑲᑉᐸᑕ ᐊᐃᑦᑖᖑᓇᔭᖅᑐᖅ, 

ᐃᓕᓴᐃᔨᓐᖑᕈᓐᓇᐃᓪᓕᓪᓗᑎᒡᓗ. ᑕᐃᒪ 

ᐃᓱᒪᓕᕆᓂᕐᒧᑦ ᑕᐃᒪ ᓵᑐᐃᓐᓇᕆᕗᒍᑦ.  

 

ᖃᔅᓯᐊᖅᑕᖅᖢᑎᒃ ᐅᖃᖃᑎᒋᖃᑦᑕᖅᐱᓯᐅᒃ 

ᓯᓚᑦᑐᖅᓴᕐᕕᒃᑯᑦ? ᐃᓕᓐᓂᐊᕌᓂᒃᓯᒪᔫᒐᓗᐊᕐᒥᒃ 

ᐃᖅᑲᓇᐃᔮᖅᑖᕈᓐᓇᐃᓪᓕᐅᖅᑲᔪᖃᖅᑎᓪᓗ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ. ᐄ, ᑕᐃᒃᑯᐊ ᐃᓱᓕᑦᑎᔪᑦ 

ᐃᖅᑲᓇᐃᔭᖅᐸᓪᓕᐊᖁᔭᕗᑦ ᐃᓕᓐᓂᐊᕐᕕᑦᑎᓐᓂ. 

ᐊᒻᒪᓗ ᐊᑐᓕᖅᑎᑦᑐᒪᔭᕗᑦ ᖃᓄᖅ 

ᐱᐅᓯᖃᖃᑦᑕᕐᒪᖔᑦ ᐃᖅᑲᓇᐃᔮᖅᑖᕋᓱᒃᖢᓂ 

ᑎᑎᖅᑲᓂᑦᑎᑖᕆᐊᖃᕐᓂᖅ ᐊᐱᖅᓱᖅᑕᐅᓂᕐᓗ. 

ᐅᑉᐱᕈᓱᒃᐳᖓ ᑕᒪᓐᓇ ᐱᕚᓪᓕᑎᑦᑎᒻᒪᕆᓐᓂᐊᖅᑐᖅ 

ᐊᒻᒪᓗ ᐃᑲᔪᖅᑐᐃᓗᓂ ᐃᓕᓐᓂᐊᖅᑎᓂᒃ.  

 

ᐅᖃᕈᓐᓇᕋᓗᐊᖅᑐᖓ ᑕᓪᓕᒪᐅᔪᑦ ᐃᓕᓐᓂᐊᖅᑏᑦ 

ᐊᐱᖅᓱᖅᑕᐅᑎᓪᓗᒋᑦ ᑲᔪᓯᑦᑎᐊᖅᓯᒪᓐᖏᑦᑐᑦ, 

ᑭᓯᐊᓂ ᖃᐅᔨᒪᔪᖓ ᐃᑲᔪᖅᑐᕈᒪᒐᑦᑎᒍ ᐊᒻᒪᓗ 

ᐃᑲᔪᖅᑐᕈᒪᒐᑦᑎᒍᑦ ᑕᕝᕘᓇ ᐱᐅᓯᕚᓕᑎᑦᑎᓂᒃᑯᑦ 

ᐃᖅᑲᓇᐃᔮᕆᖃᑦᑕᖅᓯᒪᔭᒥᓂᒃ ᑎᑎᕋᕐᓂᒃᑯᑦ ᐊᒻᒪᓗ 

ᐊᐱᖅᓱᓂᒃᑯᑦ. ᓂᕆᐅᓇᖅᐳᖅ ᐃᓕᓐᓂᐊᖅᑎᓕᒫᑦ 

ᑕᒪᑐᒨᓈᖅᑎᓪᓗᒋᑦ ᐱᓕᕆᖃᑎᒋᓗᑎᒍᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᔅᑕ 

ᓯᒪᐃᓚᒨᓚᐅᓐᖏᓂᓐᓂ, ᑕᓚᕖᓴᒃᑰᕋᑦᑕ, 

ᐲᖅᑕᐅᓯᒪᖏᒻᒪᑦ, ᒥᓂᔅᑕ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᓗᖓ, ᒪᑉᐱᒐᖅ 109-ᒥ, ᐊᑖᓂ 

ᑎᒍᒥᐊᖅᑎᐅᖃᑕᐅᔪᑦ ᐃᓚᐅᑎᑕᐅᓂᖏᑦ, 

ᐅᖃᖅᓯᒪᒻᒪᑦ ᐊᑐᐃᓐᓇᐅᑎᑦᓯᔪᖅ ᐊᐅᓚᑦᓯᓂᕐᒧᑦ 

ᐃᑲᔪᖅᓯᓂᕐᒥᒃ ᐃᓄᑐᖃᕐᓂᒃ ᐅᖃᐅᔾᔨᒋᐊᖅᑎᓂᒃ 

ᑲᑎᒪᔨᕋᓛᓂᒃ. ᖃᐅᔨᔪᒪᑐᐃᓐᓇᖅᐳᖓ 

ᐃᓐᓇᑐᖃᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ 

ᐊᒻᒪ ᖃᓄᐃᓕᐅᖅᐸᑉᐸᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐊᒻᒪ ᓇᑭᓐᖔᕐᒪᖔᑕ ᐃᓐᓇᑐᖃᐃᑦ, 

ᓇᓕᐊᓐᓃᓐᖔᕐᒪᖔᑕ 

ᓄᓇᓖᑦ, ᖃᑦᑎᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕉᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ. 

ᐃᓐᓇᕐᓂ ᐅᖃᐅᔾᔨᒋᐊᖅᑎᖃᕋᑦᑕ ᐊᔾᔨᒌᓐᖏᑦᑐᓂᒃ 

ᐊᑐᖃᑦᑕᖅᑕᕗᑦ ᐊᒻᒪᓗ ᖃᐅᔨᒪᓂᕆᔭᖏᑦ ᐊᒻᒪᓗ 

ᐅᖃᐅᔾᔨᒋᐊᖅᐸᑦᑐᑎᒃ. ᐃᓚᖓᑦ 

ᐊᑐᓪᓗᐊᑕᖅᐸᒃᑕᕗᑦ ᐃᓐᓇᑐᖃᕐᓄᑦ 

ᐃᓕᓐᓂᐊᕈᑎᓕᐅᕐᓂᒃᑯᑦ ᐊᒻᒪᓗ ᑲᑎᑉᐸᑉᐳᑦ 

ᐊᕐᕕᐊᓂ ᐃᓐᓇᑐᖃᕐᓂᒃ ᐅᖃᖃᑎᖃᕆᐊᖅᑐᖅᑐᑎᒃ 

ᐃᓕᓐᓂᐊᕈᑎᔅᓴᓂᒃ ᐊᒻᒪ ᐋᖅᑮᒋᐊᖅᑐᑎᒃ 

ᐃᓕᓐᓂᐊᕈᑎᔅᓴᓂᒃ ᐊᑐᖅᑐᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪ ᐃᓚᓕᐅᔾᔭᐅᓪᓗᓂ 

ᐃᓕᓐᓂᐊᕐᕕᑦᑎᓐᓂᒃ. ᐅᖃᐅᓯᖃᓚᐅᕐᒥᔪᑦ 

ᒪᑭᑕᑦᑎᐊᓂᕐᒥᒃ ᐊᑦᑕᕐᓇᓐᖏᑦᑐᑦ ᐊᒻᒪ 

ᑲᒪᑦᑎᐊᖅᑐᑦ ᐃᓕᓐᓂᐊᕐᕖᑦ ᐸᕐᓇᐃᑎᓪᓗᒋᑦ ᐊᒻᒪ 

ᐃᑲᔫᑎᒃᓴᖏᓐᓂᒃ, ᐊᑐᖅᑕᐅᖃᑦᑕᖅᓯᒪᕗᑦ 

ᑐᓴᕋᓱᒃᑎᓪᓗᒋᑦ ᐊᓯᖏᓐᓂᒃ. 

 

ᐃᖅᑲᓇᐃᔭᖅᑎᑦᑎᕙᒃᑭᕗᒍᑦᑕᐅᖅ ᐃᓕᖅᑯᓯᑐᖃᕐᓄᑦ 

ᐃᓕᓴᐃᔨᓂᒃ ᐃᓕᓐᓂᐊᕐᕕᑦᑎᓐᓂ, 

ᑕᑯᒃᓴᐅᑎᑦᑎᔪᓂᒃ ᓇᓗᓇᐃᒃᑯᑕᖅᑖᕐᓂᕐᒧᑦ 

ᐱᓕᕆᐊᖑᕙᒃᑐᒥᒃ ᑕᒪᒃᑯᐊ ᐃᓐᓇᐃᑦ 

ᐃᓚᐅᕙᒃᖢᑎᒃ, ᓴᖅᑭᑎᑦᑎᕙᒃᖢᑎᒃ 

ᐊᒃᑐᖅᑕᐅᓴᕋᐃᑦᑐᓂᒃ ᐱᕋᔭᒃᓯᒪᓂᕐᒧᓪᓗ 

ᑎᑎᖅᑲᖁᑎᒋᔭᐅᔪᓂᒃ. ᐱᔨᑦᑎᕋᖃᑦᑕᖅᑐᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᖅᑎᓄᑦ. ᑕᒪᒃᑯᐊ 

ᐃᓐᓇᐃᑦ ᐃᓚᐅᑎᖃᑦᑕᖅᑕᕗᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ. 

 

ᐃᓕᓐᓂᐊᕈᑎᒃᓴᓕᐅᕐᓂᖅ ᐱᓪᓗᐊᑕᐅᕗᖅ 

ᐊᑐᖅᐸᒃᑕᕗᑦ ᐊᔪᓐᖏᓐᓂᕆᔭᖏᑦ. ᐊᒻᒪᓗ, ᐊᑐᓂᑦ 

ᐃᓕᓐᓂᐊᕐᕖᑦ ᓴᓂᕐᕙᐃᕙᒻᒥᔪᑦ ᑮᓇᐅᔭᓂᒃ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑎᒍᑦ 

ᓄᓇᒧᑦ ᐊᐅᓚᖃᑦᑕᓂᕐᒧᑦ ᐊᒻᒪᓗ ᐃᓐᓇᑐᖃᕐᓄᑦ 

ᐱᓕᕆᐊᓄᑦ, ᐃᖅᑲᓇᐃᔭᖅᑎᑖᕈᓐᓇᖅᑐᑎᒃ 

ᐃᓄᑐᖃᕐᓂᒃ ᐃᖅᑲᓇᐃᔭᕐᓂᐊᖅᑐᓂᒃ 

ᐃᓕᓐᓂᐊᕐᕕᖁᑎᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔪᒪᓗᐊᖅᑕᕋᓕ 

ᐊᐱᖅᑯᑕᐅᖃᑦᑕᖃᐅᒻᒥᒻᒪᑕ ᑎᑎᕋᖅᓯᒪᔭᕋᓗᐊᒃᑲ 

ᐊᓪᓗᑐᐃᓐᓇᓐᖑᓱᒃᑲᒃᑭᑦ. ᑭᓯᐊᓂ ᐅᑯᐊ ᓄᓇᓕᖕᓂ,  

ᓄᑲᖅᑎᖅᐹᑯᓗᐃᑦ ᐱᔾᔪᑎᒋᓪᓗᒋᑦ 

ᐊᐱᖅᑯᑎᒋᔪᒪᔭᕋ. ᑕᐃᒪ 

ᐅᓪᓗᓕᒫᖃᑦᑕᕐᓂᐊᓕᖅᑎᓪᓗᒋᑦ ᑕᒪᓐᓇ 

ᐋᖅᑭᓯᒪᓂᖓ ᑕᐃᒪᓐᓇᓪᓗᐊᖅ 

ᐃᓕᓐᓂᐊᖅᑎᐅᕙᑦᑐᐃᑦ, ᑕᒪᒃᑯᐊ ᐊᓯᖏᑦ 

ᑎᑎᕋᖅᑎᑕᐅᓗᑎᒃ ᐃᔅᓯᕚᖏᓐᓇᐅᔭᐸᓗᑦᑐᑎᓪᓗ 

ᐃᒪᓐᓇ ᐱᕙᒻᒪᑕ. ᑖᓐᓇᓕ ᖃᓄᖅ ᐊᐅᓚᓂᖃᖅᐸ 

ᑕᐃᒃᑯᓇᓂ ᐃᖏᕐᕋᓯᒪᓕᖅᑐᓂᒃ ᐊᒻᒪᓗ 

ᑭᒡᒐᑐᖅᑕᓐᓂ ᖃᓄᖅ ᐊᐅᓚᓂᖃᕐᓂᐊᕐᒪᖔᖅ. 

ᐊᓯᔾᔩᓯᒪᒻᒪᖔᔅᓯᓘᓐᓃᑦ 

ᖃᐅᔨᓴᕐᓂᖅᑕᖃᓚᐅᖅᑎᓪᓗᒍ? ᖃᓄᐃᓕᖓᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᒫᓐᓇᐅᔪᖅ, ᐱᓕᕆᕕᒃ ᐱᓕᕆᔨᖃᑦᑐᖅ 

ᓴᖅᑮᓯᒪᔪᓂᒃ ᖃᐅᔨᒪᔾᔪᑎᒥᒃ, ᐋᖅᑭᒃᓯᓂᕐᒧᑦ 

ᐊᑕᖐᔪᒥᒃ ᐃᓕᓴᐃᔩᑦ ᐅᖃᓕᒫᒐᖓᓂᒃ ᐊᒻᒪᓗ 

ᓴᖅᑭᑕᐅᓯᒪᓪᓗᓂ ᐃᑲᔪᖅᑐᐃᓂᐊᕐᓗᓂ 

ᐃᓕᓐᓂᐊᓕᕋᑖᓂᒃ ᐃᓕᓴᐃᔨᓂᒃ ᐊᒻᒪᓗ ᐅᓪᓗᓕᒫᖅ 

ᐃᓕᓐᓂᐊᓕᓵᖅᑐᓂᒃ ᐅᓪᓘᑉ ᐊᕝᕙᖓᓂᒃ 

ᐅᓪᓗᓕᒫᒧᑦ. ᑖᒃᑯᐊ ᐱᔭᕆᐊᑭᓪᓕᑎᑦᑎᔩᑦ ᐊᒻᒪᓗ 

ᐱᕙᓪᓕᐊᑎᑕᐅᑎᓪᓗᒋᑦ ᐃᓕᓴᐃᔩᑦ ᐅᖃᓕᒫᒐᖏᑦ, 

ᐊᑐᖅᑕᐅᕙᑉᐳᑦ ᐃᓕᓴᐃᔨᕗᑦ 

ᐃᑲᔪᖅᓱᖅᑕᐅᑦᑎᐊᕋᓗᐊᕐᒪᖔᑕ ᐊᒻᒪᓗ 

ᓄᑲᖅᑎᖅᐹᖁᑎᕗᑦ ᐃᓕᓐᓂᐊᖅᑏᑦ  

ᐃᑲᔪᖅᑕᐅᔪᓐᓇᖁᓪᓗᒋᑦ. 

 

ᓯᑎᐱᕆᐅᓵᖅᑐᒥ, ᑕᖅᑭᑕᒫᑦ ᐱᓕᕆᖃᑎᒌᑦ 

ᑲᑎᒪᑎᖃᑦᑕᓚᐅᖅᐸᕗᑦ, ᐊᒻᒪᓗ ᑲᑎᒪᓪᓗᑕ 

ᑕᒪᒃᑯᐊ ᐃᓕᓐᓂᐊᓕᓵᖅᑐᑯᓗᐃᑦ ᐃᓕᓴᐃᔩᑦ 

ᑕᐃᑲᓂ ᓯᕗᓪᓕᖅᐹᒥᒃ ᖃᐅᔨᓴᕐᓂᐅᔪᒥᒃ ᓄᓇᓕᖕᓂ 

ᐃᑲᔪᖅᑐᖅᑕᐅᑦᑎᐊᖁᓪᓗᒋᑦ. ᐃᓕᓴᐃᔨᖃᕐᒥᔪᒍᑦ 

ᐊᓯᖏᓐᓂᒃ ᐃᓕᓴᐃᔨᓂᒃ ᑲᔪᖏᖅᓴᐃᔨᓂᒃ, ᐊᒻᒪᓗ 

ᐊᓯᖏᓐᓄᑦ ᓄᓇᓕᓐᓄᑦ ᐳᓚᕋᖃᑦᑕᖅᓯᒪᓪᓗᑎᒃ 

ᐅᓪᓗᓕᒫᖅ ᐃᓕᓐᓂᐊᓕᕋᑖᓂᒃ ᐃᑲᔪᕆᐊᖅᑐᖅᑐᑎᒃ 

ᐊᑐᓂ ᐃᓪᓗᕈᓯᕐᓂᒃ ᖃᐅᔨᒪᒋᐊᖁᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᑕᑯᓐᓇᒐᖃᕋᓗᐊᕐᒪᖔᑕ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕈᑎᔅᓴᓂᒃ 

ᐊᑐᓕᖅᑎᑕᐅᕙᓪᓕᐊᒐᓗᐊᕐᒪᖔᑕ 

ᐃᓕᓐᓂᐊᖅᑎᓄᑦ.  

 

ᖃᐅᔨᒪᔪᒍᓪᓕ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᓂᒃ, 

ᐃᓕᓐᓂᐊᖅᑏᑦ 

ᐃᓕᓐᓂᐊᖅᑎᑕᐅᓂᖅᓴᐅᖃᑦᑕᕐᓂᐊᓕᕐᒪᑕ 

ᐅᖃᐅᓯᑦᑎᓐᓂᒃ ᐊᒻᒪᓗ 

ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᑦ ᐃᓕᖅᑯᓯᑦᑎᓐᓂᒃ 

ᐊᒻᒪᓗ ᑐᓵᕙᓪᓗᑎᒃ ᐅᖃᐅᓯᑦᑎᓐᓂᒃ ᐊᒻᒪᓗ 

ᐊᑐᕐᓗᒍ ᐅᓪᓗᓕᒫᖅ ᐃᓕᓐᓂᐊᕐᓇᐅᑎᓪᓗᒍ. 

ᓂᕆᐅᒃᐳᒍᑦ ᑐᓴᖅᑎᑕᐅᓛᕆᐊᒃᓴᖅ ᑖᒃᑯᓇᓐᖓᑦ 

ᑕᓪᓕᒪᓂᑦ ᐆᒃᑑᑕᐅᔪᓂᒃ ᐃᓕᓐᓂᐊᕐᕕᖕᓂᑦ ᖃᓄᖅ 

ᐆᒃᑑᒪᔭᒍᑕᐅᓪᓗᓂ ᐱᓕᕆᐊᖑᓯᒪᖕᒪᖔᖅ 

ᐃᓕᓐᓂᐊᕐᓇᐅᑉ ᐊᕐᕌᒍᐊᓂᒃ ᓂᕆᐅᒃᐳᒍᓪᓗ 

ᐃᓱᒪᒃᓴᖅᓯᐅᕈᑎᒃᓴᓕᐅᓛᕆᐊᒃᓴᖅ ᐊᓯᔾᔩᓗᑎᒡᓗ 

ᐱᓕᕆᐊᒥᒃ ᒪᓕᒡᓗᑎᒃ ᐃᓕᓐᓂᐊᖕᓂᐅᓚᐅᖅᑐᒥᒃ 

ᒫᓐᓇ ᐊᑐᖅᑕᑦᑎᓐᓂᒃ, ᐋᖅᑭᒋᐊᕆᓗᑕᓗ 

ᑭᓱᑐᐃᓐᓇᕐᓂᒃ ᑕᒪᓐᓇ ᐊᓯᔾᔨᖅᑕᐅᒋᐊᖃᖅᐳᖅ 

ᓯᕗᓂᔅᓴᑦᑎᓐᓂ ᐃᓕᓐᓂᐊᓕᕋᑖᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑕᒪᓐᓇ ᑕᐃᒪᓐᓇ ᐊᐅᓚᔾᔭᒋᐊᖅᑕᐅᓯᒪᓂᖓ.  

ᑭᓯᐊᓂ, ᐅᓇ ᐃᓕᓐᓂᐊᖅᑎᕋᓛᑯᓗᐃᑦ ᑕᒪᒃᑯᐊ 

ᐃᓯᓕᓵᖅᑐᓂᓛᒃ ᐱᔪᓐᓇᖅᓯᕙᓪᓕᐊᓂᕐᒥᒃ, ᒪᑯᓂᖓ 

ᖁᕕᐊᓇᖅᑐᓂᒃ ᐊᓕᐊᓇᐃᑦᑐᓂᒃ 

ᐃᓱᒪᓕᐅᕈᑕᐅᓯᒪᒻᒪᖔᑕ? ᖁᕕᐊᒋᔭᖏᓐᓂᒃ ᐊᒻᒪ 

ᐊᓕᐊᓇᐃᒋᔭᖏᓐᓂᒃ ᑎᒥᖏᑦ ᐊᐅᓚᔪᒪᓪᓚᕆᒻᒪᑕ, 

ᑕᐃᒪᐃᑦᑑᓂᑯᖓᓄᑦ, ᐊᐱᖅᑯᑎᒐ ᑕᒪᓐᓇ 

ᐃᓱᒪᒋᖃᓯᐅᔾᔭᐅᓯᒪᑦᑎᐊᕐᒪᖔᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ. ᐄ, 

ᐃᓚᓕᐅᔾᔨᕗᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐃᓕᓐᓂᐊᕈᑎᔅᓴᓄᑦ ᐅᓪᓗᓕᒫᖅ ᐃᓕᓐᓂᐊᓕᕋᑖᓄᑦ 

ᐊᒻᒪ ᐱᓐᖑᐊᕈᑕᐅᕙᒃᑭᓪᓗᓂ. ᒪᕐᕉᒻᒪᑎᒃ 

ᐊᔾᔨᒌᓐᖏᑦᑑᒃ, ᐊᒻᒪᓗ ᓂᕆᐅᒃᐳᒍ 

ᐱᕕᖃᕐᓂᐊᕆᐊᒃᓴᖅ ᐅᓪᓗᓕᒫᖅ 

ᐃᓕᓐᓂᐊᓕᓵᖅᑐᓂᒃ ᑕᑯᓯᒪᒐᑦᑕ ᐱᐅᔪᓂᒃ ᒫᓐᓇᒧᑦ 

ᑎᑭᖦᖢᒍ, ᑐᓴᖅᓯᒪᔭᑦᑎᒍᑦ.  

 

ᐃᓕᓐᓂᐊᖅᑏᑦ ᖁᕕᐊᒋᔭᖃᖅᑐᑦ 

ᐃᓕᓐᓂᐊᕆᐊᕆᐊᖅ ᐅᓪᓗᓕᒫᖅ. 

ᐱᑕᖃᓐᖏᓐᓂᖅᓴᐅᕗᖅ ᐃᓕᓐᓂᐊᖅᑏᑦ 

ᐃᒃᐱᒋᔭᖏᓐᓂᒃ 

ᐊᑲᐅᓐᖏᓕᐅᕈᑎᖃᓕᖅᐸᖕᓂᖏᓐᓂᒃ 

ᑕᐃᒪᐃᔾᔪᑎᖃᖅᖢᑎᒃ ᐊᑕᐅᓰᓐᓇᓕᔪᒥᒃ 

ᐃᓂᒦᑉᐸᖕᓂᖏᓐᓄᑦ ᐅᓪᓗᓕᒫᖅ ᐊᖏᕐᕋᕆᔭᒥᓂᒃ 

ᐸᐃᕆᕝᕕᓕᐊᖅᐸᓐᖏᖦᖢᑎᒡᓗ ᐸᐃᕆᔨᒥᒡᓘᓐᓃᑦ 

ᐅᕝᕙᓘᓐᓃᑦ ᑲᒪᔨᒋᔭᐅᔪᒥᒃ ᐃᓕᓐᓂᐊᕐᕕᓕᐊᕐᓗᑎᒃ 

ᐊᒻᒪᓗ/ᐅᕝᕙᓘᓐᓃᑦ ᐊᖏᕐᕋᐅᓗᑎᒃ ᑭᖑᓂᖓᒍᑦ. 

ᐅᓪᓗᓕᒫᖅ ᐃᓕᓐᓂᐊᖃᑦᑕᕐᒪᑕ 

ᐃᑲᔪᖅᑐᖅᑕᐅᑦᑎᐊᖅᑐᑎᒃ ᐊᒻᒪᓗ ᓈᒻᒪᑦᑐᓂᒃ 

ᐃᓕᓐᓂᐊᖅᑐᑎᒃ ᐃᑲᕐᕋᖃᑦᑐᑎᒃ ᐱᓐᖑᐊᖅᑐᑎᒃ 

ᐊᒻᒪᓗ ᑐᓴᖅᓯᒪᔭᓐᓂᒃ ᒫᓐᓇᒧᑦ ᑎᑭᖦᖢᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑕᒪᓐᓇ ᑐᓴᕈᒥᓇᑦᑎᐊᖅᑐᖅ. ᑭᓯᐊᓂᓕ, ᐅᕘᓇ 

ᑕᐃᒪ ᓄᓇᓖᑦ ᐃᓱᒪᑕᖃᐅᕐᒪᑕ ᐃᓐᓇᓪᓚᕆᓐᓂᒃ 

ᐊᒻᒪ ᐃᓐᓇᓪᓚᕆᐅᓗᐊᓐᖏᑦᑑᒐᓗᐊᑦ 

ᐃᓱᒪᑕᒻᒪᕆᕈᖅᓯᒪᔪᐊᓗᓐᓂᒃ ᐱᑕᖃᐅᕐᒥᒻᒪᑕ. 

ᐱᔾᔪᑎᒋᓪᓗᒍ ᑕᒪᓐᓇ ᐃᓚᐅᑎᑕᐅᑦᑎᐊᕐᓂᐊᕐᒪᖔᑕ 

ᐃᓚᐅᑎᑕᐅᓯᒪᑦᑎᐊᕐᒪᖔᑕᓘᓐᓃᑦ ᐃᓄᐃᑦ 

ᖃᐅᔨᒪᔭᑐᖃᖓ ᐱᔾᔪᑎᒋᓪᓗᒍ, ᓄᑕᖅᑭᕆᓂᖅ, 

ᓱᕈᓯᓛᓕᕆᓂᕐᒥᒃ ᐃᓅᑉ ᐃᓕᖅᑯᓯᖓ ᒪᓕᑦᑐᒍ? 

ᑖᓐᓇ ᐃᓚᐅᑎᑕᐅᑦᑎᐊᕐᒪᖔᑕ ᓄᓇᓖᑦ 

ᐃᓱᒪᓕᐅᖅᑐᖃᖅᑎᓪᓗᒍ 

ᐃᕕᖅᑎᓯᒪᑦᑎᐊᖃᑕᐅᓗᑎᒃ. ᑐᓴᕈᒪᒐᓗᐊᕐᒥᔪᖓ 

ᑕᐃᒪᐃᒻᒪᖔᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ ᐊᐱᖅᑯᑎᑦᑎᐊᕙᒻᒥᒃ. ᓄᓇᕗᒻᒥ 

ᓴᓇᔭᐅᓯᒪᔪᖅ ᐃᓕᓐᓂᐊᕈᑎᔅᓴᐃᑦ 

ᐊᑐᓕᖅᑎᑕᐅᕙᓪᓕᐊᕗᑦ ᐊᒻᒪᓗ 

ᓇᓗᓇᐃᒃᑯᑕᓪᓗᐊᑕᖃᖅᑐᑕ ᖁᕕᐊᒋᒻᒪᕆᑦᑕᑎᓐᓂᒃ, 

ᐊᒻᒪᓗ ᐱᓕᕆᕕᐅᔪᖅ ᐱᓕᕆᐊᖃᖅᓯᒪᓪᓗᓂ.   

 

ᐊᕐᕌᒎᓂᐊᖅᑐᖅ 2025 ᐃᓕᓐᓂᐊᓕᓵᖅᑐᑯᓗᖕᓂᒃ 

ᖁᑦᑎᖕᓂᓕᖕᓂᓪᓗ 1−ᒥᑦ ᑕᑯᓂᐊᖅᑐᑦ 

ᐊᑐᓕᖅᑎᑕᐅᓂᖓᓂᒃ ᓄᑖᖅ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᕐᑎᑦᑎᔾᔪᑎᒃᓴᐃᑦ 

ᐃᓚᓕᐅᔾᔭᐅᓯᒪᒻᒪᕆᒃᑐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ, ᐱᒻᒪᕆᐅᒋᔭᑦ ᑐᓐᖓᕕᖏᓪᓗ 

ᐃᓚᓕᐅᑎᓯᒪᔪᑦ ᐃᓕᓐᓂᐊᕐᑎᑦᑎᔾᔪᑎᒃᓴᓄᑦ.  

ᓄᓇᕗᒻᒥᓪᓗ ᓴᓇᐅᒐᐅᓪᓗᓂ 

ᐃᓕᓐᓂᐊᕐᑎᑦᑎᔾᔪᑎᒃᓴᓂᒃ.  

 

ᖁᕕᐊᑦᑐᒻᒪᕆᐅᕗᒍᑦ ᐃᓕᓐᓂᐊᕐᕕᓐᓅᕆᐊᔅᓴᖅ, 

ᐅᓪᓗᓕᒫᖅ ᐃᓕᓐᓂᐊᓕᕋᑖᓄᑦ, ᑭᓯᐊᓂ 

ᐃᓕᓐᓂᐊᓕᕋᑖᓄᑦ ᐃᓪᓗᕈᓯᐅᔪᓂᑦ. 

ᓂᕆᐅᒋᔭᖃᑦᑎᐊᖅᐳᒍᑦ ᐃᓚᐅᓕᕐᓂᐊᕐᓂᖏᓐᓂᒃ 

ᐃᓄᒃᑐᑦ ᐅᖃᐅᓯᕐᒥᒃ ᒪᓂᒪᑎᓪᓗᒋᓪᓗ 

ᑭᖑᓂᖓᒍᓪᓗ ᐱᓕᕆᓕᕐᓗᑎᒃ ᖄᒃᑲᓐᓂᐊᒍᑦ 

ᐊᔪᓐᖏᓐᓂᓕᖕᓄᑦ ᓯᕗᒻᒧᐊᖅᐸᓪᓕᐊᓗᑎᒃ 

ᓴᖅᑭᑎᑦᑎᓗᑎᒡᓗ ᑕᒪᒃᑯᓂᖓ ᐊᕐᕌᒍᓂᒃ 

ᐊᒡᒋᖅᐸᓪᓕᐊᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑕᕝᕙᓃᓛᒃ ᑲᑐᔾᔨᓗᑕ ᓯᕗᓪᓕᖅᐸᐅᑎᑐᒪᔭᖏᓐᓂ, 

ᑕᕝᕙᓂ ᓇᓗᓇᐃᖅᓯᒪᒻᒥᒻᒪᑦ ᒪᒃᐱᖅᑐᒐᖓᓂ 108, 

ᑖᒃᑯᐊ 10-ᖑᒻᒪᑕ ᓇᓗᓇᐃᖅᓯᒪᔪᑦ ᓱᓇᐃᑦ 

ᐱᒻᒪᕆᐅᓂᖏᓐᓂᒃ, ᑭᓱᓗ 

ᐃᖏᕐᕋᑎᑕᐅᒋᐊᕐᓂᐊᕐᓂᖏᓐᓂᒃ ᑕᒪᒃᑯᐊ 

ᓇᓗᓇᐃᔭᖅᓯᒪᒻᒪᑕ. ᑕᐃᒪᓕ ᑕᕝᕙᓂ 

ᐅᖃᖅᓯᒪᔪᓂᒃ ᑐᓐᖓᕕᖃᕐᓗᖓ, ᐃᓅᓯᓕᕆᔨᓂᒃ 

ᐅᖃᐅᓯᖃᕈᒪᓪᓗᖓ ᐃᓕᓐᓂᐊᕕᒻᒥ ᑕᐃᒪᓕ ᑕᒪᓐᓇ 

ᐃᓂᓪᓚᑎᖅᑕᐅᓂᐊᔪᑎᓪᓗᒍ ᓄᓇᓖᑦ 

ᐃᓅᓯᓕᕆᔨᖃᐅᕐᓂᖓ ᐊᐱᖅᑯᑎᒋᖅᑳᑲᐃᓐᓇᕈᒪᔭᕋ. 

ᐊᑕᖏᖅᑐᑎᑦ ᓄᓇᓖᑦ ᐃᓕᓐᓂᐊᕐᕖᑦ 

ᐃᓅᓯᓕᕆᔨᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐃᓕᓐᓂᐊᕐᕕᓕᒫᕗᑦ ᐋᖅᑭᑦᑕᐅᓯᒪᕗᑦ 

ᐃᓅᓯᓕᕆᔨᖃᖁᓪᓗᒋᑦ. ᑭᓯᐊᓂᓕ, 

ᐃᓕᓐᓂᐊᕐᕕᓕᒫᑦ  ᐃᓅᓯᓕᕆᔨᖃᓐᖏᒻᒪᑕ, 

ᑭᓯᐊᓂᓕ ᐱᓕᕇᓐᓇᖅᑕᕗᑦ ᑕᒪᒃᑯᐊ 

ᐃᖅᑲᓇᐃᔮᖑᔪᑦ ᐃᓐᓄᒃᑕᐅᓯᒪᒐᓗᐊᕐᒪᖔᑕ ᐊᒻᒪᓗ 

ᐃᓐᓄᒃᑕᐅᖏᑉᐸᑕ ᐃᖅᑲᓇᐃᔭᖅᐸᑦᑐᒍᑦ 

ᐃᓕᓐᓂᐊᕐᓇᐅᑎᓪᓗᒍ ᐊᒻᒪᓗ 

ᐃᓕᓐᓂᐊᕐᕕᒻᒨᕋᓱᐊᖅᑐᒋᑦ ᐊᔪᕐᓇᖏᑉᐸᑦ.  

 

ᖃᐅᔨᒪᔪᖓ ᐊᒥᓱᑲᓪᓚᐅᒻᒪᑕ ᐊᔾᔨᒌᓐᖏᑦᑐᑦ 

ᐃᓕᓐᓂᐊᖅᑕᐅᔪᑦ, ᐃᓄᓕᕆᔨᐅᓂᕐᒧᑦ 

ᐃᓕᓐᓂᐊᖅᑐᑦ, ᐆᒃᑐᑎᒋᓗᒍ, ᑕᒪᓐᓇ 

ᐱᐅᔪᒻᒪᕆᐅᒻᒪᑦ ᐱᓕᕆᐊᖑᔪᖅ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒥ ᐊᒻᒪᓗ ᑕᒪᓐᓇ 

ᐱᐅᓯᑎᑕᐅᒋᐊᕐᓗᓂ ᑕᑯᒃᑲᓐᓂᖃᑦᑕᕐᓂᐊᖅᑐᒍᑦ 

ᐃᑲᔪᕈᑕᐅᔪᓂᒃ ᐱᔭᕇᖅᑐᓄᑦ ᐃᓕᓐᓂᐊᕐᕕᑦᑎᓐᓄᑦ. 

ᐃᓕᓐᓂᐊᕐᕕᖃᑦᑐᒍᑦ ᐃᖅᑲᓇᐃᔮᖑᓗᓂ, ᑭᓯᐊᓂᓕ 

ᐃᓐᓄᑦᑐᐃᓐᓇᐅᖏᒻᒪᑕ ᒫᓐᓇᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑕᕝᕙᓂ 

6-ᒋᓕᖅᑕᖓᓂ ᒪᓕᒐᓕᐅᖅᑎᑦ,  

ᐱᒋᐊᓕᕋᑖᖅᑲᒥᐸᓗᒥᓂᐅᑎᓪᓗᑕ, 

ᐊᐱᖅᓲᑎᒋᓚᐅᖅᓯᒪᒻᒥᒐᒃᑯ ᓱᖅᑯᐃᒋᒐᒃᑯ 

ᐃᓅᓯᓕᕆᔩᑦ ᑕᒪᒃᑯᐊ ᓱᕐᕋᔅᓯᒪᔪᖃᓐᖏᓐᓂᖓᓂ 

ᐅᓪᓗᒥᒧᑦ ᐅᕙᖓᓕ ᑐᑭᓯᔪᖓ. ᑕᐃᒫ 

ᓱᕐᕋᔅᓯᒪᓐᖏᑦᑐᖅ, ᐱᕚᓪᓕᖅᓯᒪᓐᖏᑦᑐᖅ. 

ᑕᐃᒪᐃᓕᖓᑐᐃᓐᓇᑐᖅ ᓱᓕ.  

 

ᐱᒻᒪᕆᐅᔪᑦ ᐃᓕᓐᓂᐊᕕᖕᓂ ᐃᓅᓯᓕᕆᔩᑦ ᐊᒻᒪᓗ 

ᐅᖃᓚᐅᖅᓯᒪᓪᓗᑎᑦ ᑕᐃᑲᓂ, ᑐᓴᖅᑎᑦᑎᔪᒻᒥᒐᕕᑦ 

ᑕᒻᒪᕐᓂᕈᒪ ᑕᐃᒪᓐᓇᓕ ᑐᓴᕋᒪ, ᐊᖑᑎᓂᓪᓗ 

ᐊᕐᓇᓂᓪᓗ ᐃᓅᓯᓕᕆᔨᖃᓕᕐᓗᓂ ᓲᕐᓗ ᐊᖑᑎ 

ᐃᓅᓯᓕᕆᔨᑑᑉᐸᑦ, ᓂᕕᐊᖅᓯᐊᑯᓗᒻᒥᒃ ᒪᑯᐊ 

ᒪᓕᒐᓕᐊᖑᓯᒪᓕᖅᑐᐃᑦ ᐱᔾᔪᑎᒋᓪᓗᒋᑦ 

ᐃᓕᓐᓂᐊᕐᕖᑦ ᒪᕐᕉᓐᓂᒃ 

ᐃᓅᓯᓕᕆᔨᖃᕆᐊᖃᓕᕐᓂᖏᑦ ᑐᓴᐅᒪᓇᕐᒪᑦ. ᑖᓐᓇ 

ᖃᓄᐃᓕᖓᕙ? ᑕᑯᓐᓇᑦᑕᐅᓯᒪᓕᖅᑲ, ᐃᓛᒃ, 

ᑕᑯᓐᓇᑦᑕᐅᓯᒪᕙᓗᓐᖏᑦᑐᖅ 

ᐃᖅᑲᓇᐃᔭᖅᑎᖃᐅᓐᖏᑦᑐᒐᓗᐅᖅᑰᖅᑐᑦ, ᐃᓛᒃ 

ᐅᖃᕋᑖᖅᑕᐃᑦ ᒪᓕᑦᑐᒍ ᐃᓂᓪᓚᔅᓯᒪᓪᓚᕆᓐᖏᒻᒪᑦ 

ᓱᓕ ᐃᓱᒫᓗᒐᐃᔭᖅᓯᒪᓐᖏᒻᒪᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᖅᑯᑎᖃᕐᒪᑦ, ᐃᓕᓐᓂᐊᕐᕕᖕᒥ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓅᓯᓕᕆᔩᑦ ᐱᓪᓗᒋᑦ. ᖃᐅᔨᒪᑉᓗᖓ 

ᐃᓐᓄᑦᓯᒪᓐᖏᑦᑐᑦ ᓱᓕ ᐃᖅᑲᓇᐃᔮᓂᒃ ᐃᓚᖏᓐᓂᒃ 

ᐃᓕᓴᕐᕕᖁᑎᑦᑕ ᐱᒍᒪᓪᓚᕆᒃᑲᓗᐊᖅᖢᑕ 

ᐃᖅᑲᓇᐃᔭᖅᑎᑖᕐᓗᑕ ᑭᓯᐊᓂ 

ᐅᓪᓗᓕᐅᖅᓯᒪᓐᖏᒻᒪᑦ ᖃᖓ ᐃᖅᑲᓇᐃᔮᖑᔪᓄᑦ 

ᐃᓐᓄᑦᑕᐅᔪᖃᕆᐊᖃᕐᒪᖔᑦ. ᐃᓛᓐᓂᒃᑯᑦ 

ᐊᑭᑦᑐᕋᐅᑕᐅᓕᕌᖓᑕᓗ ᐃᓚᖏᓪᓗ ᒪᑐᐃᖓᓲᖑᔪᑦ 

ᐃᓐᓄᑦᑕᐅᓚᐅᓐᖏᓐᓂᕐᒥᓂᒃ 

ᐅᓪᓗᖅᓯᐅᑎᖃᓲᖑᒐᓗᐊᖅᓱᑎᒃ 

ᑭᒡᓕᖃᖅᑎᑕᐅᓂᖏᑦ ᐊᑭᑦᑐᕋᐅᑕᐅᔪᑦ. ᑕᐃᒪ 

ᐊᑕᐅᓯᐅᓐᖏᑦᑐᓂᒃ ᑎᑎᕋᖃᑎᖃᖃᑦᑕᖅᓯᒪᓪᓗᖓ 

ᑖᒃᑯᐊ ᓄᓇᓕᓐᓂ ᐃᓅᓯᓕᕆᔩᑦ ᐱᓪᓗᒋᑦ 

ᐃᖅᑲᓇᐃᔭᖅᑖᖅᑎᑕᐅᓐᓂᕈᑎᒃ ᐃᓕᓴᕕᓐᓂ.  

 

ᐃᒻᒪᖄ ᑐᖏᓕᒻᒪ ᐅᓂᒃᑳᕆᒋᐊᒃᑲᓐᓂᕈᓐᓇᕈᓂᐅᒃ 

ᑕᒪᓐᓇ ᖃᓄᐃᓕᖓᓂᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

 

ᕼᐊᐃᓐᓄ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᒪᓕᒐᓕᐅᖅᑎ ᐊᐱᕆᒐᕕᑦ. ᑕᐃᒪ ᐃᓕᓐᓂᐊᕐᕕᒻᒥ 

ᐃᓅᓯᓕᕆᔩᑦ ᐃᖅᑲᓇᐃᔮᒃᓴᑦ ᓴᖅᑭᓯᒪᓕᖅᑐᑦ. 

ᓴᖅᑭᑕᐅᖃᑦᑕᖅᑐᑦ ᐃᓕᓐᓂᐊᕐᕖᑦ ᐊᑐᓂ 

ᐊᐅᓚᓂᖃᕐᒪᑕ ᐃᒻᒥᒃᑯᑦ ᖃᖓᒃᑯᑦ 

ᓴᖅᑭᑦᑎᓂᐊᕐᒪᖔᑕ, ᐃᖅᑲᓇᐃᔮᑦ 

ᓴᖅᑭᑕᐅᒋᐊᖃᓕᖅᑐᐃᑦ. ᐱᔪᒪᒍᕕᑦ ᑎᑎᕋᖅᓯᒪᔪᓂᒃ 

ᑭᒃᑯᑦ ᓇᓕᐊᒃ ᐃᓕᓐᓂᐊᕐᕕᒻᒥ 

ᐃᓅᓯᓕᕆᔨᖃᕐᒪᖔᑕ ᓄᐊᒍᓐᓇᖅᑕᕗᑦ ᑎᑎᖅᑲᕗᑦ 

ᓴᖅᑭᒍᓐᓇᕋᔭᕋᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ.  

ᑕᐃᒪ ᑐᑭᓯᒃᑲᓐᓂᕈᒪᔭᕋ ᒪᕐᕉᓐᓄᑦ ᑕᒪᒃᑯᐊ 

ᓄᓇᓕᓕᒫᑦ ᒪᕐᕉᓐᓂᒃ ᐃᓅᓯᓕᕆᔨᖃᓕᕐᓗᑎᒃ 

ᐊᖑᒻᒥᓪᓗ ᐊᕐᓇᒥᓪᓗ. ᑕᐃᒪᓐᓇ 

ᓴᖅᑭᔮᕈᓐᓇᓐᖑᓱᓕᖅᑑᖅ? ᑖᓐᓇ 

ᐊᐱᖅᑯᑎᒋᖅᑳᑲᐃᓐᓇᕐᓚᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᐊᔾᔨᐊᓂᒃ ᐱᖅᑰᕐᒪᑦ.  

ᑐᕌᖅᑎᓐᓂᐊᕋᒃᑯ ᒥᔅ ᕼᐊᐃᓐᓄᒧᑦ. 

 

ᕼᐊᐃᓐᓄ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᒪᓕᒐᓕᐅᖅᑎ ᐊᐱᖅᑯᑏᑦ ᐃᑲᔫᑎᖃᕐᖓᑦ 

ᐃᓕᓐᓂᐊᕐᕕᓂᑦ. ᐄ, ᑖᓐᓇ ᑕᑯᓇᑦᑕᐅᓯᒪᓕᖅᑐᖅ 

ᐊᒻᒪ ᓴᖅᑭᔮᓕᖅᑐᖅ ᐊᑐᓂ ᓴᖅᑭᔮᓕᕐᒪᖔᑕ 

ᐃᓕᓐᓂᐊᕐᕕᓕᒫᓂ ᖃᐅᔨᒪᓐᖏᑦᑐᖓ, ᐊᒻᒪ  

ᓄᐊᒍᓐᓇᕐᓂᐊᖅᑕᕗᑦ ᐅᓂᒃᑳᕆᒐᔭᕋᑦᑎᒍ ᑕᕝᕙᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒡᒐᑐᖅᑖᒃᑲ 

ᐅᖅᑯᕐᒥᐅᓂᒃ ᑲᖑᖅᑐᒑᐱᒃ ᕿᑭᖅᑕᕐᔪᐊᕐᓗ 

ᐃᓅᓯᓕᕆᔨᖃᑦᑎᐊᖅᑐᐃᓐᓇᐅᒐᓗᐊᕐᒪᖔᑎᒃ ᐊᒻᒪ 

ᒪᕐᕉᓐᓂᒃ ᐃᖅᑲᓇᔭᖅᑎᖃᕐᓗᑎᒃ. ᑖᓐᓇ 

ᒪᑐᐃᖓᑦᑎᐊᖅᑎᑕᐅᓂᐊᕐᒪᖔᑦ ᐊᖏᕐᓂᖓᓂᒃ 

ᐊᓪᓛ ᐱᔪᒪᒻᒪᕆᕐᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑕᒪᓐᓇ ᖃᐅᔨᒋᐊᕈᓐᓇᖅᑕᕋ ᐊᒻᒪ 

ᐅᑎᕐᕕᒋᓛᕐᓗᒍ ᑖᓐᓇ ᑭᐅᔾᔪᑎᔅᓴᒥᒃ ᐱᒍᒪ. 

ᐃᓕᓐᓂᐊᕐᓂᓕᕆᔨᒃᑯᑦ ᐊᕕᑦᑐᖅᓯᒪᔪᓂᒃ 

ᐱᓕᕆᖃᑎᒋᖃᑦᑕᖅᑕᕗᑦ ᐊᒻᒪ ᖃᐅᔨᒪᒐᓱᑉᐸᑦᑐᑕ 

ᑕᐃᒃᑯᐊ ᐃᓐᓄᑦᑕᐅᓯᒪᓐᖏᑦᑐᑦ 

ᓴᖅᑭᔮᖅᑎᑕᐅᕙᒃᑲᓗᐊᕐᒪᖔᑕ ᑖᓐᓇ 

ᖃᐅᔨᒋᐊᑦᑎᐊᕈᓐᓇᖅᑕᕗᑦ 

ᐃᓐᓄᑦᑕᐅᓯᒪᓐᖏᒻᒪᖔᑕ ᓱᓕ ᑕᐃᒃᑯᐊ 

ᐊᐱᖅᑯᑎᒋᕋᑖᖅᑕᖏᑦ ᐊᒻᒪ ᒪᓕᒐᓕᐅᖅᑎ 

ᐅᖃᐅᑎᒍᓐᓇᓛᖅᑕᕗᑦ. ᖁᔭᓐᓇᒦᒃ,  ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕗᖓᖔᖅ, 

ᖁᔭᓐᓇᒦᒃ ᑭᐅᔾᔪᑕᐅᔪᒥᒃ, ᑖᓐᓇ ᐅᑕᖅᑭᓂᐊᖅᑕᕋ 

ᐃᑉᐱᒋᓯᒪᓂᐊᖅᑲᕋ.  

 

ᐆᒧᖓᓕ ᓴᖑᒋᐊᕈᒪᔪᖓ ᒪᑯᐊ ᐱᕋᔭᔅᓯᒪᒻᒪᖔᑕ 

ᖃᐅᔨᓴᖅᑕᐅᓲᖑᒻᒪᑕ ᐃᖅᑲᓇᐃᔭᖅᑎ ᐅᕝᕙᓘᓐᓃᑦ 

ᐃᖅᑲᓇᐃᔭᑲᐃᓐᓇᓂᐊᖅᑐᑦ 

ᐊᐅᓪᓚᕈᔾᔨᑲᐃᓐᓇᓂᐊᖅᑐᐃᑦ. ᑕᐃᒃᑯᐊ 

ᑕᐃᔭᐅᖃᑦᑕᖅᑐᑦ ᐱᕋᔭᖕᓂᑰᖕᒪᖔᑕ 

ᖃᐅᔨᓴᖅᑕᐅᓂᕐᒥᒃ ᐅᖃᐅᓯᖃᖅᑐᖓ. ᑕᒪᓐᓇ 

ᐱᓇᐃᓗᑕᐅᓪᓚᕆᖃᑦᑕᕐᓂᖓᐃᓛᒃ ᖃᓄᖅ 

ᓇᓗᓇᐃᔭᖅᑕᐅᑦᑎᐊᒃᑲᓐᓂᖅᑲᑦ.  

 

ᐃᑲᔪᖅᑎᑕᖃᓐᖏᓗᐊᕐᓂᑯᖓᓄᑦ ᐃᓕᓐᓂᐊᕐᕕᐅᑉ 

ᐃᒻᒪᖄ ᐃᓗᐊᓂ ᑕᒪᒃᑯᓄᖓ ᑕᑕᑎᕆᐊᓕᓐᓄᑦ 

ᖃᓪᓗᓈᑐᑦ ᑐᑭᓯᐊᓐᖏᑦᑐᓂ ᐃᓄᑦᑎᑑᖅᓯᒪᑎᓐᓇᒋᑦ 

ᑕᑕᑎᕆᐊᓖᑦ. ᑖᓐᓇ ᖃᓄᖅ 

ᐃᓄᑦᑎᑑᓕᖅᑎᑕᐅᓯᒪᔪᒥᓪᓘᓐᓃᑦ 

ᐸᕐᓇᒍᑕᐅᕙᓪᓕᐊᓯᒪᑦᑕᕐᒪᖔᑦ ᑕᒪᓐᓇ 

ᐃᖏᕐᕋᓯᒋᐊᒃᑲᓐᓂᖁᓪᓗᒍ ᖃᓪᓗᓈᑎᑐᑦ 

ᐅᖃᓕᒫᕈᓐᓇᓐᖏᑦᑎᐊᒻᒪᕆᑦᑐᐃᑦ ᐱᑎᓪᓗᒋᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᐊᑐᓕᖁᔭᒐᖅᑐᖓᓕ ᑭᓇᑐᐃᓐᓇᖅ 

ᐃᑲᔪᖅᑕᐅᒋᐊᖃᖅᑲᑦ ᐱᕋᔭᔅᓯᒪᒻᒪᖔᑦ 

ᖃᐅᔨᓴᖅᑎᓪᓗᒍ ᓄᓇᕗᑦ ᒐᕙᒪᖓᓂ 

ᐃᖅᑲᓇᐃᔮᖅᑖᖅᑎᑕᐅᒐᓱᑦᑎᓪᓗᒍ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. ᑕᐃᒃᑯᓄᖓ 

ᐃᑲᔪᖅᓯᖅᑕᐅᔭᖅᑐᕈᒪᒍᓐᓇᖅᑐᖅ ᒐᕙᒪᒃᑯᑦ 

ᑐᑦᑕᕐᕕᖓᓂ ᓄᓇᓕᓐᓂ ᑐᑦᑕᕐᕕᖃᕐᖓᑕ. 

ᑕᐃᒃᑯᓄᖓ ᐃᑲᔪᖅᑕᐅᔭᖅᑐᕐᓗᑎᒃ 

ᑕᑕᑎᕆᐊᓕᖏᓐᓄᑦ. ᑕᐃᒪ ᐃᖅᑲᓇᐃᔭᖅᑏᑦ 

ᐊᑐᐃᓐᓇᐅᖃᑦᑕᕐᖓᑕ ᐊᒻᒪ 

ᐸᓖᓯᒃᑯᓖᓐᓇᐅᓪᓗᑎᑦᑕᐅᖅ ᐃᑲᔪᕈᓐᓇᕐᒥᔪᓂᑦᑕᐅᖅ 

ᑕᐃᒪᐃᑦᑐᓂᒃ ᓴᖅᑭᖅᓯᒐᓱᑦᑐᖃᖅᑎᓪᓗᒍ 

ᐱᕋᔭᓚᐅᖅᓯᒪᒻᒪᖔᑕ ᓇᓗᓇᐃᖅᑐᕈᑎᓂᒃ.  

 

ᐊᑯᓂᐅᖃᑦᑕᕐᓂᖓᓕ ᐊᐅᓚᒍᓐᓇᐸᓐᖏᒻᒥᒐᑦᑎᒍᑦ 

ᑕᒪᒃᑯᐊ ᑲᒪᒋᔭᐅᒐᓱᑦᑎᓪᓗᒋᑦ. 

ᐸᓖᓯᒃᑯᓐᓄᑦ ᖃᐅᔨᓴᖅᑕᐅᒋᐊᖃᓲᖑᒻᒪᑕ 

ᑕᑕᑎᖅᓯᒪᔪᓂᒃ ᐱᒐᐃᒻᒪᑕ. ᐸᓖᓯᒃᑯᑦ 

ᖃᐅᔨᓴᕆᐊᖃᓕᓲᖑᒻᒪᑕ ᐱᕋᔭᓚᐅᖅᓯᒪᒻᒪᖔᖅ 

ᑕᐃᓐᓇ ᑎᑎᕋᖅᓯᒪᔪᒥ ᓇᒥᑐᐃᓐᓇᖅ. ᐃᓕᓴᕕᐅᑉ 

ᐃᓗᐊᓂ ᐃᖅᑲᓇᐃᔭᕈᓐᓇᕐᓂᐊᖅᑑᔮᕐᒪᖔᑦ 

ᐱᕋᔭᓚᐅᖅᓯᒪᓐᖏᓐᓂᖓ ᒪᓕᓪᓗᒍ. 

ᒪᕐᕉᓕᖅᑲᖓᒻᒪᑎᒃ ᑖᒃᑯᐊ ᒪᑯᓄᖓ 

ᐊᑦᑕᓇᖅᑐᒦᓲᓂᓪᓘᓐᓃᑦ ᐋᓐᓂᖅᓯᓚᐅᖅᓯᒪᒻᒪᖔᑦ 

ᖃᐅᔨᓴᖅᑕᐅᒋᐊᖃᓲᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑖᓐᓇ, ᑖᔅᓱᒥᖓ ᐃᖅᑲᐃᑎᑦᑎᑦᑎᐊᕈᑕᐅᒻᒪᑦ.  

ᐊᐱᖅᑯᑎᒋᕋᑖᖅᑕᕋ ᐆᒧᖓ ᑭᖑᓪᓕᖅᐹᖅ.  

ᐱᓕᕆᓂᖅ ᑕᒪᓐᓇ ᐋᖅᑭᕚᓪᓕᑎᑦᑎᓂᖅ, 

ᒪᑭᑉᐹᓪᓕᕐᓂᖅ, ᐃᑲᔪᖅᓯᖅᓯᒪᓂᖅ, ᑕᒪᒃᑯᐊ 

ᐱᑎᓪᓗᒋᑦ ᐅᓇ ᐃᖅᑲᓇᐃᔭᖅᑏᑦ 

ᐃᖅᑲᓇᐃᔭᖅᑎᑐᖃᐃᓪᓗ ᐱᓗᐊᓐᖑᐊᕐᒥᔪᖅ 

ᖃᐅᔨᓴᖅᑕᐅᔾᔪᑎᒋᔭᕆᐊᖃᖅᑕᖏᑦ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᑦᑎᐊᖅᑎᒋᓂᖏᑦ 

ᓇᓗᓇᐃᔭᐃᓂᖅᑲᐃ ᐃᒫᒃ ᑕᐃᔪᓐᓇᖅᑰᖅᑕᕋ ᑖᓐᓇ 

ᐊᓐᖑᑎᓯᒪᑦᑎᐊᕋᓗᐊᕐᒪᖔᑦ ᐊᐱᖅᑯᑎᒋᓕᖅᑕᕋ 

ᑭᖑᓪᓕᖅᐹᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐃᓕᓴᕖᑦ ᓯᕗᓕᖅᑎᖏᑦ ᐊᖓᔪᖅᑳᖏᑦ, 

ᐊᖓᔪᖅᑳᓪᓗ ᑐᖏᓕᖓ 

ᖃᐅᔨᓴᖅᑎᑕᐅᖃᑦᑕᓲᖑᒻᒪᑕ ᐊᕐᕌᒍᑕᒫᑦ.  

 

ᐃᓕᓴᕕᖁᑎᓕᒫᑦᑎᐊᕗᑦ 

ᐊᔾᔨᒌᓐᖏᑐᒡᒍᑎᐊᓘᒻᒪᑕᐃᓛᒃ ᐱᔭᕇᖅᓯᒪᔪᓪᓗ, 

ᐱᔭᕇᖅᓯᒪᓐᖏᑐᓪᓗ ᐃᓕᓴᐃᔨᖏᓐᓂᒃ 

ᖃᐅᔨᓴᕐᓂᐅᔪᓂ. ᑕᐃᒃᑯᐊ ᑭᓯᐊᓂ ᐊᕐᕌᒎᑕᒫᑦ 

ᐱᔭᕇᖅᑕᐅᖁᖃᑦᑕᓲᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

ᕿᓕᖅᑎ: ᐄ, ᑕᐃᒪ ᑕᒪᓐᓇ ᐊᑐᖅᑕᐅᖁᓪᓗᓯᐅᒃ 

ᐅᖃᐅᓯᕆᑐᐃᓐᓇᕋᑖᕋᕕᐅᒃ. ᖃᓄᖅ 

ᐊᐅᓚᑦᑎᐊᕐᓂᕆᔭᖓ ᓇᒦᒻᒪᖔ? 

ᑐᓴᕈᒪᑐᐃᓐᓇᕆᕙᕋᓕ 

ᓱᖁᑎᒋᔭᐅᓗᐊᖅᑰᔨᓐᖏᓐᓂᖓ ᑭᐅᔾᔪᑎᖓᒍᑦ 

ᐱᔾᔪᑎᒋᓪᓗᒍ. ᑕᐃᒪ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᐊᕐᕌᒍᑕᒫᑦ ᖃᐅᔨᓴᖃᑦᑕᖅᑕᕗᑦ 

ᐱᔭᕇᖅᑕᐅᒐᓗᐊᕐᒪᖔᑕ ᐃᓕᓴᐃᔨᓂᑦ ᖃᐅᔨᓴᕈᑏᑦ. 

ᐃᓕᓴᕖᑦ ᐊᐅᓚᑕᐅᓂᖏᓐᓄᑦ ᐃᓚᒋᔭᐅᔪᑦ. 

ᑕᐃᒃᑯᐊ ᐊᕕᑦᑐᖅᓯᒪᔪᓂ ᐃᓕᓐᓂᐊᕐᓂᓕᕆᔨᒃᑯᓐᓄᑦ 

ᑲᒪᒋᔭᐅᖃᑦᑕᕐᖓᑕ, ᓄᐊᑦᑎᖃᑦᑕᖅᑐᑎᒃ 

ᑐᑭᓯᒃᑲᓐᓂᕈᑎᔅᓴᓂᒃ. ᕿᒥᕐᕈᐊᑉᐸᒻᒥᔭᕗᑦ ᑕᐃᒃᑯᐊ 

ᐱᓕᕆᐊᒥᓂᖏᑦ ᐊᕐᕌᒍᑕᒫᑦ ᓴᖅᑭᖅᑕᐅᒐᐃᒻᒪᑕ 

ᐊᒻᒪ ᐊᑐᖅᑐᑎᒍᓪᓗ ᑕᐃᒃᑯᐊ  

ᐱᓕᕆᔾᔪᑎᒋᓕᖅᑐᑎᒍᑦ ᖃᐃᑕᐅᒐᐃᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ 

ᒫᓐᓇ ᑎᑎᕋᖅᓯᒪᔭᓐᓂᒃ. ᑕᕝᕙᓂ 

ᐃᓕᓐᓂᐊᖅᑐᓕᕆᔨᒃᑯᓃᑦᑐᒍᑦ. ᐊᖓᔪᖅᑳᖃᕐᕕᖓ. 

ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ  

$7,576,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): G−5ᒨᖁᓕᕐᒥᒋᔅᓯ. 

ᐊᑐᐊᒐᓕᕆᓂᕐᒧᑦ ᐸᕐᓇᓂᕐᒧᓪᓗ, ᓯᕗᓪᓕᖅᐹᖅ ᒥᔅᑕ 

Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᖅᑳᕈᒪᔪᖓ ᐃᓕᓴᐃᔩᑦ ᖃᑦᑎᓂᒃ 

ᐃᓕᓐᓂᐊᖅᑎᖃᕆᐊᖃᓕᕐᒪᖔᑕ? ᑲᓇᑕᓕᒫᒥ 

ᖃᓄᐃᓕᖓᑎᑕᐅᕙᓪᓕ ᐃᓕᓴᐃᔩᑦ ᐊᑕᐅᓯᖅ 

ᖃᑦᑎᓂᒃ 

ᐃᓕᓐᓂᐊᖅᑎᖁᑎᖃᕆᐊᖃᖅᑎᑕᐅᕙᑉᐸᑦ? 

ᓄᓇᕗᓪᓕᑭᐊᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ, ᖁᔭᓐᓇᒦᓪᓗ ᒪᓕᒐᓕᐅᖅᑎ ᑕᐃᒫᒃ 

ᐊᐱᕆᒻᒪᑦ. ᓄᓇᕗᒻᒥ 14ᖑᔪᐃᑦ ᐃᓕᓐᓂᐊᖅᑎᖏᑦ, 

ᐊᑕᐅᓯᕐᒥ ᐃᓕᓴᐃᔨᖃᕐᓗᑎᒃ ᐊᒻᒪ ᑲᓇᑕᓕᒫᒥ, 

ᒪᒥᐊᓇᖅ, 13, 13.5ᒦᑦᑐᒍᑦ, 13.5 ᐃᓕᓐᓂᐊᖅᑏᑦ 

ᐊᑕᐅᓯᕐᒥᒃ ᐃᓕᓴᐃᔨᖃᖅᑐᑎᒃ. ᖁᑦᑎᓂᖅᓴᐅᔪᒍᑦ 

ᑲᓇᑕᒥᐅᑕᐅᖃᑎᑦᑎᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᐅᖃᐅᓯᕆᓕᖅᑭᑦᑖᖃᑦᑕᖅᓯᒪᒐᒃᑯ ᐱᐅᔪᖅ, 

ᐱᐅᓯᕚᓪᓕᖅᓯᒪᓕᕐᖓᑦ ᐊᑕᐅᓯᑐᐃᓐᓇᕐᒥᒃ 

ᐊᔾᔨᖃᓐᖏᒻᒪᑦ ᑲᓇᑕᒥᑦ ᐱᐅᓂᖅᓴᐅᓂᖃᕋᑦᑕᐃᓛᒃ.  

 

ᑖᓐᓇ ᐅᖃᐅᓯᕆᔾᔮᓲᕆᒐᒃᑯ. ᒪᓕᒐᐃᑦ ᒪᓕᑦᑐᒋᑦ 

ᐃᓕᓴᐃᔩᑦ ᑲᓇᑕᓕᒫᒥ ᐱᐅᓂᖅᓴᐅᑎᒐᓱᒋᐊᕋᑦᑎᒍᑦ, 

ᐃᓕᓐᓂᐊᖅᑎᖏᑦ ᐊᒥᓲᓂᖅᓴᐅᓐᖏᓪᓗᑎᒃ 

ᑕᐃᒪᓐᓇᓂᑦ. ᕿᒥᕐᕈᐊᓲᕆᒐᑦᑎᒍ ᐃᓕᓐᓂᐊᖅᑕᒥᓂᒃ 

ᐱᔭᕇᖅᑐᑦ, ᐱᔭᕇᑦᑎᐊᖅᑑᔮᕐᒪᖔᑕᓘᓐᓃᑦ. 

ᑲᓇᑕᒥᓕ ᓯᕗᓕᖅᑎᐅᔭᕆᐊᖃᖅᐸᓪᓚᐃᔪᒍᑦ 

ᑖᔅᓱᒥᖓ ᑲᒪᑦᑎᐊᓂᖅᐹᖑᓂᕐᒧᑦ.  

 

ᑕᐃᒪ ᒪᓕᒐᖅᑎᒍᑦ ᓇᓗᓇᐃᖅᑕᐅᓯᒪᔪᖃᕐᖓᑦ 

ᐃᒪᓐᓇᓂᑦ ᐊᑕᐅᓯᖅ ᐃᓕᓴᐃᔨ 

ᐃᓕᓐᓂᐊᖅᑎᖃᕈᓐᓇᖅᑐᖅ ᐊᒻᒪ 

ᐊᒥᓱᕈᓚᕿᔾᔪᑕᐅᔪᓐᓇᖅᑐᓂᓗ 

ᐊᒥᓱᕈᕆᐊᖅᓯᒍᓐᓇᖅᑐᓂᓗ ᐃᓕᓴᐃᔨᓄᑦ ᑕᒪᓐᓇ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒻᒪᑦ ᑕᐃᒫᒃ. ᑲᓇᑕᒥᓕ ᑖᓐᓇ 2011-

ᓕᓴᐅᒻᒪᑦ,  ᖃᐅᔨᒪᔪᒍᑦ ᖁᑦᑎᓂᖅᓴᒦᒃᑲᑦᑕ 

ᑖᒃᑯᓇᓐᖓᑦ. ᒥᔅᑕ ᓱᓕᒪᓐ 

ᓇᓗᓇᐃᖅᑎᖅᑕᐅᒃᑲᓐᓂᖁᔭᕋᓗᐊᕋ ᑖᓐᓇ, 

ᒥᓕᒐᓕᐅᖅᑎᐅᑉ ᐊᐱᖅᑯᑎᒋᕋᑖᖅᑕᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᓕᒪᓐ. 

 

ᓱᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᒥᓂᔅᑕ ᑕᐃᒪ 

ᐅᖃᕋᑖᕐᖓᑦ, ᑲᓇᑕᒥ 2011-ᓕᓴᐅᒻᒪᑕ ᑲᓇᑕᒥ 

ᑭᓪᓕᓯᓂᐊᖅᑎᑯᓐᓂᑦ. ᒪᒥᐊᓇᖅᑑᒐᓗᐊᖅ, ᑕᐃᓐᓇ 

ᐅᓂᒃᑳᖅ ᐱᔭᕇᔭᖅᑕᐅᒍᓐᓃᕐᒪᑦ. 

ᖃᐅᔨᓴᓚᐅᖅᑕᑦᑎᓐᓂᑦ ᖃᓄᐃᓕᖓᓂᖓᓂᑦ 

ᐱᓕᕆᐊᖃᖅᖢᑕᓗ ᐱᔪᓐᓇᖕᓂᖃᕐᕕᐅᔪᓂᑦ 

ᕿᒥᕐᕈᓂᖕᓂᑦ ᖃᐅᔨᓇᓱᒡᓗᑕ ᐊᓯᖏᓐᓂᑦ 

ᐅᓂᒃᑳᓂᑦ ᓄᐊᑦᑎᔪᓐᓇᖕᒪᖔᑦᑕ ᑐᓴᐅᒪᔭᒃᓴᓂᑦ, 

ᐅᖃᖃᑎᖃᓚᐅᖕᒥᔪᑦ ᑲᑎᒪᔨᒃᑯᑦ ᒥᓂᔅᑕᐅᖃᑎᒌᑦ 

ᑲᓇᑕᒥᑦ. ᑭᓯᐊᓂᓕ, ᐅᓂᒃᑳᓕᐊᓕᒫᑦ ᕿᒥᕐᕈᓯᒪᔭᕗᑦ 

ᑕᑯᒃᓴᐅᑎᑦᑎᕗᑦ ᖁᑦᑎᖕᓂᖅᓴᒻᒪᕆᐅᓂᖓᓂᒃ 

ᑲᓇᑕᓕᒫᒥ, 18 ᐅᕝᕙᓘᓐᓃᑦ 19-ᒥ 19-ᒧᑦ. ᑕᒪᓐᓇ 

ᐊᓯᔾᔨᕆᐊᖃᓐᖏᓪᓗᒍ, ᐱᓯᒪᐃᓐᓇᖅᑕᕗᑦ 

ᒫᓐᓇᐅᔪᖅ ᓈᓴᐅᑎᕗᑦ, ᐊᑖᓃᖏᓐᓇᖅᑐᑦ ᑲᓇᑕᒥ 

ᒪᓕᑦᑕᐅᔭᕆᐊᓕᖏᓐᓂ ᒫᓐᓇᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔾᔪᑎᐅᖅᑲᐅᔪᖅ ᐃᓚᖓᑦ ᐅᐊᑦᑎᐊᕈ ᒥᓂᔅᑕ 

ᐅᖃᐅᓯᖃᖅᑲᐅᒻᒪᑦ ᖃᑦᑎᐅᓂᖏᓐᓂᒃ ᐃᓕᓴᐃᔩᑦ 

ᐃᖅᑲᓇᐃᔮᖏᑦ ᐃᓐᓄᑦᑕᐅᓯᒪᓐᖏᑦᑐᑦ 

ᐊᒻᒪᓗᑦᑕᐅᖅ ᐃᓕᓴᐃᔨᐅᑲᐃᓐᓇᖅᑐᓄᑦ 

ᓇᔪᖅᑕᐅᒻᒪᑕ ᐃᖅᑲᓇᐃᔮᖏᑦ. ᖃᑦᑎᓂᒃᑯᐊ 

ᐃᓕᓴᐃᔨᐅᑲᐃᓐᓇᖃᑦᑕᖅᑐᑦ 

ᐃᓕᓴᕆᔭᐅᔾᔪᑎᖃᖅᑲᑦ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᖅᓯᒪᒍᑎᒥᓂᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᑕᐃᒫᒃ 

ᐊᐱᕆᒻᒪᑦ. ᒫᓐᓇ ᖃᐅᔨᒪᓐᖏᑦᑐᒍᑦ 

ᐃᓕᓴᐃᔨᐅᑲᐃᓐᓇᖃᑦᑕᖅᑐᓂᑦ 

ᐃᓕᓐᓂᐊᖅᓯᒪᒻᒪᖔᑖ ᓯᓚᑦᑐᖅᓴᕐᕕᒻᒥ 

ᐃᓕᓴᐃᔨᕈᕆᐅᖅᓴᓂᕐᒥᒃ. ᖃᐅᔨᓐᓂᕈᑦᑕ 

ᐃᓕᓴᐃᔨᓪᓚᕆᕈᖅᑎᒐᓱᒍᒪᓪᓚᕆᒃᑲᔭᖅᑕᕗᑦ. 

ᖃᐅᔨᒪᓐᖏᑦᑐᖓ ᑕᐃᒫᒃ. 

ᐃᓕᓴᕆᔭᐅᔾᔪᑎᖃᕐᓂᕈᒪᓕ ᐃᓕᓴᐃᔨᐅᓂᕐᒧᑦ 

ᑭᖑᕝᕕᑕᖅᑎᑐᐃᓐᓇᐅᒐᔭᓐᖏᓐᓇᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᐃᑦᑐᒋᕋᑖᕋᒃᑯᐃᓛᒃ. ᖃᑦᑎᐅᓂᖏᑦ 

ᐃᓕᓴᐃᔨᐅᑲᐃᓐᓇᖃᑦᑕᖅᑐᑦ 100−ᒦᓗᐊᒻᒪᕆᒻᒪᑖ 

ᐃᓐᓄᑦᑕᐅᓯᒪᓐᖏᑦᑐᐃᓂᒃᑯᐊ 140−ᐅᕙᓪᓚᐃᔪᐃᑦ 

ᐃᓕᓴᐃᔩᑦ ᐃᓂᖏᑦ ᐃᓐᓄᑦᑕᐅᓯᒪᓐᖏᑦᑐᑦ. 

ᐊᒥᓲᓂᖅᓴᐅᑐᐃᓐᓇᕆᐊᓖᑦ 400-ᒦᑉᐸᓪᓚᐃᔪᑦ; 

ᑖᓐᓇ ᐊᐱᖅᑯᑎᒋᓐᖏᑕᕋᓕ.  

 

ᑕᒪᒃᑯᐊ ᐃᓕᓴᐃᔩᑦ 

ᑭᖑᕝᕕᖅᑎᒋᑲᐃᓐᓇᖃᑦᑕᖅᑕᖏᑦ 

ᐃᖅᑲᓇᐃᔭᖅᑎᑕᐅᖃᑦᑕᑎᓪᓗᒋᑦ ᐊᒻᒪᑦᑕᐅᖅ ᑕᐃᒪ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

ᐊᖏᖃᑎᒌᖃᑎᖃᕆᐊᖃᓛᓕᕐᒥᒻᒪᑕ ᒐᕙᒪᒃᑯᓐᓂᑦ. 

ᓈᓴᐅᑎᓂᑦ ᑕᐃᒍᐃᓚᐅᓐᖏᓐᓂᔅᓯᖕᓂᑦ ᒥᓂᔅᑕ 

ᐅᖃᐅᑎᒍᒪᔭᕋ ᐃᖅᑲᓇᐃᔭᖅᑎᑖᕋᓱᑦᑎᓪᓗᑕ 

ᓄᖅᑲᖅᑕᐃᓕᒪᑎᑦᑎᑎᓪᓗᑕᓗ ᑮᓇᐅᔭᒧᓂᒃᑯᐊ 

ᐃᖅᑲᓇᐃᔮᖅᑖᕈᒪᓕᓲᖑᒻᒪᑕ ᐊᒻᒪᓗ ᑭᖑᓂᖓᒍᑦ 

ᐃᓅᖃᑎᒋᔭᒥᓂᒃ ᐱᐅᔅᓴᕋᐃᒐᒥᒃ ᐊᑯᓂᐅᓂᖅᓴᖅ 

ᒫᓃᓲᖑᒐᓗᐊᑦ. ᑮᓇᐅᔭᒥᒃ ᐱᔾᔪᑎᖃᔾᔮᓲᖑᒻᒪᑕ 

ᐃᖅᑲᓇᐃᔮᖅᑖᓕᕋᐃᒻᒪᑕ. ᒥᓂᔅᑕᕐᖑᓇ 

ᐃᓱᒪᖁᓪᓚᕆᑦᑕᕋ ᐊᖏᖃᑎᒌᒐᓱᐊᓕᖅᑲᑕ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᖕᓂᒃ 

ᐃᓱᒪᒋᔭᐅᑦᑎᐊᖁᓪᓗᒍ.  

 

ᑕᒪᓐᓇ ᓄᖅᑲᖅᑕᐃᓕᒪᑎᑦᑎᓂᖅ ᐃᓕᓴᐃᔨᐅᔪᓂᑦ 

ᒫᓐᓇ 

ᐅᖃᐅᓯᐅᖃᑦᑕᒐᓛᔅᓯᒪᒻᒪᑦ 

ᐃᖅᑲᓇᐃᔭᖅᑎᑖᕋᓱᐊᕐᓂᓯ. 

ᓄᖅᑲᕕᐅᓐᖏᓂᖅᐹᖑᕙᓪᓚᐃᕙᓐᖏᒻᒥᒐᑦᑕᑦᑕᐅᖅ 

ᐃᓕᓴᐃᔨᓄᑦ ᑲᓇᑕᒥᓕᒫᕐᒥ. 

ᖃᓄᐃᓕᐅᖃᑦᑕᖅᓯᒪᕕᓰ ᐃᑲᔪᕈᑎᒋᒐᓱᑦᑕᓯᖕᓂᒃ 

ᓄᖅᑲᖁᓇᒋᑦ ᒫᓐᓇ ᐃᓕᓴᐃᔨᖁᑎᒋᔭᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐊᑕᐅᓯᐅᓐᖏᑦᑐᒥᒃ ᐱᒋᐊᖅᑎᑦᑎᓯᒪᔪᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓄᓐᓄᑦ ᑐᕌᖓᔪᓂᑦ 

ᐃᖅᑲᓇᐃᔮᖅᑖᑎᑦᑎᒍᑎᔅᓴᓂᑦ ᖃᐅᔨᓴᖅᑐᒍᑦ. 

ᐃᓄᒃᑎᑐᑦ ᐅᖃᕈᓐᓇᖅᑐᓂᑦ ᐃᓕᓴᐃᔨᖃᕈᒪᒐᑦᑕ.  

 

ᐊᒻᒪᑦᑕᐅᖅ ᐃᑲᔪᖅᓰᕙᑦᑐᒍᑦ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᔪᓂᑦ ᓯᓚᑦᑐᖅᓴᕐᕕᒃᑯᑎᒍᑦ 

87−ᖑᒻᒪᑕ ᒫᓐᓇ ᐃᓕᓐᓂᐊᖅᑐᑦ. ᑕᐃᒃᑯᐊ 

ᐃᖅᑲᓇᐃᔮᖅᑖᖅᑎᒍᒪᓛᖅᑕᕋᓗᐊᕗᓂᓛᒃ 

ᓯᕗᓂᕆᓛᖅᑕᑎᓐᓂ ᐱᔭᕇᖅᓯᒪᓕᖅᑲᑕ. 

 

ᐊᒻᒪᑦᑕᐅᖅ, ᐃᓕᓐᓂᐊᕆᐊᒃᑲᓐᓂᕈᒪᔪᓄᑦ 

ᓄᖅᑲᖓᑲᐃᓐᓇᕈᑎᑕᖃᕐᒥᔪᖅ. ᐊᒻᒪ 

ᓯᕗᒧᐊᒃᐸᓪᓕᕈᑎᒃᓴᑦ, ᑮᓇᐅᔭᖅᑕᖃᕆᓪᓗᓂ 

ᓄᓇᕗᒻᒥ ᐃᖅᑲᓇᐃᔭᖅᑐᓄᑦ 

ᐃᓕᓴᐃᔨᕈᕆᐅᖅᓴᓂᕐᒨᖅᑐᖃᖃᑦᑕᒥᒻᒪᑦ 

ᐃᖅᑲᓇᐃᔭᖅᑎᑐᐃᓐᓇᐅᓚᐅᕋᓗᐊᕐᓗᓂ. 

 

ᐊᒻᒪᑦᑕᐅᖅ, ᐃᓕᓐᓂᐊᖅᑎᓂᒃ ᐃᑲᔪᖅᑏᑦ 

ᐃᓕᓐᓂᐊᖅᑐᓂᒃ, ᐸᐃᑉᐹᓕᕆᔩᑦ 

ᐃᖅᑲᓇᐃᔮᔅᓴᕈᓘᔭᐅᖃᑦᑕᒥᒻᒪᑕᑦᑕᐅᖅ ᑕᐃᑰᓇ 

ᐃᓕᓴᐃᔨᕈᕆᐅᖅᓴᔪᓄᑦ ᖃᐅᔨᔭᐅᒍᓐᓇᖅᑐᐃᑦ.  

 

ᐊᒻᒪ ᕿᒥᕐᕈᐊᕈᒪᒻᒥᔭᕗᑦ ᐃᓕᓴᐃᔨᕈᕆᐅᖅᓴᔪᑦ 

ᑮᓇᐅᔾᔭᔅᓴᓂᕆᕙᑦᑕᖏᑦ. ᑖᓐᓇᑦᑕᐅᖅ 

ᑮᓇᐅᔾᔮᔅᓵᖏᑦᑕᐅᖅ ᕿᒥᕐᕈᐊᕆᐊᒃᑲᓂᕐᓂᐅᓴᔭᕗᑦ. 

ᑕᐃᑲᓂ 2024-2025 ᐊᕐᕌᒍᖓᓂ ᐊᒻᒪ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

ᐊᖏᖃᑎᒌᒐᓱᐊᓕᖅᑲᑕ ᐅᖃᐅᓯᒍᓐᓇᓛᖅᑕᕗᑦ.  

 

ᐊᒻᒪᑦᑕᐅᖅ ᐅᖃᐅᓰᓐᓂᒃ ᒪᕐᕉᓐᓂᒃ ᖃᐅᔨᒪᔪᓄᑦ 

ᖁᔭᓐᓇᒦᕈᑎᖃᖅᐸᒻᒥᔪᒍᑦ ᑮᓇᐅᔾᔭᖅᑖᒃᑲᓐᓂᖅᑐᑎᒃ. 

ᐃᓕᓴᐃᔨᕗᓪᓗ ᐃᓄᒃᑎᑐᑦ ᐅᖃᓲᑦ 

ᐃᑲᔪᖅᓯᖅᑕᐅᒍᑎᖃᕆᓪᓗᑎᒃ.  

 

ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᔪᓄᑦ 

ᓯᓚᑦᑐᖅᓴᕐᕕᕐᔪᐊᓄᑦ ᓴᖅᑭᔮᖅᑎᑦᑎᖃᑦᑕᕈᒪᔪᒍᑦ 

ᐊᒻᒪᓗ ᐳᓚᐅᑎᕕᕈᓘᔮᕐᓂᒃ ᖃᕋᓴᐅᔭᒃᑯᑦ, 

ᕙᐃᔅᕗᒃᑯᓪᓗ ᒪᓂᒪᑎᑦᑎᒍᑎᓂᒃ 

ᓴᖅᑭᔮᖅᑎᑦᑎᖃᑦᑕᕐᓗᑕ ᒎᒍᓪ−ᒃᑯᓪᓗ. 

ᐃᖅᑲᓇᐃᔮᓂᒃ ᕿᓂᖅᑐᓂᑦ ᐅᕙᒍᑦ 

ᐃᑭᐊᖅᑭᕕᖏᓐᓂᒃ ᑕᑯᓚᕿᖃᑦᑕᖁᓛᕋᑦᑎᒍᑦ 

gov.nu.ca/teachinnunavut.  

 

ᐊᒻᒪ ᐊᖏᓪᓕᒋᐊᕆᓯᒪᔭᕗᑦ ᑲᓇᑕᒥ 

ᓴᖅᑭᔮᖅᑎᑦᑎᓂᕆᕙᑦᑕᕗᑦ ᐃᖅᑲᓇᐃᔮᓂᒃ 

ᐸᐃᑉᐹᓂᒃ ᐅᖃᓕᒫᒐᕐᓂᒃ ᐃᖅᑲᓇᐃᔮᓂᒃ 

ᓴᖅᑭᔮᖅᑎᑦᑎᒍᑎᓂᒃ ᐅᖃᓕᒫᒐᐅᑉ ᐃᓗᐊᓃᓲᓂᒃ, 

ᒪᑲᓚᐃᓐᔅ ᐅᖃᓕᒫᒐᐃᑦ ᐃᓗᐊᓂᑦᑕᐅᖅ.  

 

ᐊᒻᒪ ᐊᖏᓪᓕᒋᐊᕆᔪᒪᒻᒥᔪᒍᑦ 

ᐱᓕᕆᖃᑎᖃᕐᓂᕆᕙᑦᑕᑎᓐᓂᒃ ᐃᓕᓴᐃᓴᔩᑦ 

ᑲᑐᔾᔨᖃᑎᒌᖏᓐᓂᒃ ᓯᓚᑦᑐᖅᓴᕐᕕᕐᔪᐊᓂ. 

ᖃᓪᓗᓈᓂᑦ ᐃᖅᑲᓇᐃᔮᖅᑖᑎᑦᑎᖃᑦᑕᕈᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓴᖅᑐᖓ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 

ᐃᖅᑲᓇᐃᔭᖅᑎᑦᑏᓐᓇᕐᓂᕐᒧᓪᓗ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᐃᓈᑦᑎᐊᖅᐸᑦ ᐊᐱᖅᑯᑎᒋᓂᐊᖅᑕᕋ ᑕᒪᒃᑯᓄᖓ 

ᑕᐃᑲᓂ ᐃᖅᑲᓇᐃᔭᖅᑎᑦᑏᓐᓇᕐᓂᕐᒧᑦ ᑐᕌᖓᔪᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ. 

ᐊᐱᕆᔪᒪᓪᓗᒍ ᒥᔅᑕ ᓱᓕᒪᓐ ᑭᐅᖁᓪᓗᒍ 

ᐃᖅᑲᓇᐃᔭᖅᑎᓂᒃ ᓄᖅᑲᖅᑕᐃᓕᒪᑎᑦᑎᖃᑦᑕᕐᓂᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓱᓕᒪᓐ, 
 

ᓱᓕᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᐊᐱᕆᒐᕕᑦ. ᐃᖅᑲᓇᐃᔭᕐᓂᕐᒧᑦ 

ᓄᖅᑲᖅᑕᐃᓕᒪᑎᑦᑎᓂᕐᒧᑦ ᑐᕌᖓᔪᑦ ᐱᓕᕆᕕᑦᑎᓐᓂ 

ᕿᒥᕐᕈᔭᕗᑦ. ᓱᖅᑯᐃᖅᓯᓯᒪᒐᑦᑕ 

ᐃᓱᒫᓘᑎᐅᖃᑦᑕᖅᑐᓂᒃ ᐃᓕᓐᓂᐊᕕᖕᓂ ᓄᓇᓕᖕᓂ.  
 

ᑐᕌᒐᖃᖅᑐᒍᑦ ᐱᕈᖅᑎᓐᓂᐊᕐᓗᒍ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᕐᕕᖓ, 

ᐃᓚᒌᒃᓗᑎᒃ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᑎᕋᖅᑎᒃᑯᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᓪᓗ, ᑕᒪᒃᑮ 

ᑐᑭᒧᐊᒃᑎᑦᑎᔨᖃᕐᖢᓂ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐋᖅᑭᒃᓯᒪᓂᖏᓐᓂ. ᑖᓐᓇ ᐊᖏᒡᓕᒋᐊᖅᑕᐅᓂᖓ 

ᐃᓚᖃᕐᓂᐊᖅᐳᖅ ᐊᐅᓚᑦᑎᔨᒥᒃ 

ᐱᓕᕆᐊᖃᓪᓚᕆᒍᒪᔪᒥᒃ ᐃᖅᑲᓇᐃᔭᖅᑎᑦᑎᓕᕐᓂᕐᒥᒃ 

ᐃᖅᑲᓇᐃᔭᖅᑎᖃᐃᓐᓇᕐᓂᕐᒥᒡᓗ, ᐱᓗᐊᓐᖑᐊᖅᖢᓂ 

ᐱᔭᒃᓴᖃᖅᑎᑕᐅᓂᕐᒥᒃ ᓴᖅᑭᑎᑦᑎᓂᕐᒥᒃ 

ᑐᓐᖓᓇᕐᓂᖅᓴᒥᒃ ᐃᓕᓐᓂᐊᕐᕕᖕᒥ ᐊᑐᖅᑕᐅᕙᒃᑐᒥᒃ. 

ᐃᓱᒪᒋᔭᐃᓐᓇᕆᕙᕗᑦ ᐱᒻᒪᕆᐅᔪᑦ 

ᐅᖃᐅᓯᕆᖃᑦᑕᓚᐅᖅᑕᕗᑦ ᐱᔾᔪᑎᒋᓪᓗᒋᑦ 

ᐊᑭᓕᖅᑕᐅᔾᔪᑎᑦ ᐊᒻᒪ ᐃᑲᔫᑎᑦ. ᑐᕌᕆᔭᕗᑦ 

ᒥᑭᒡᓕᒋᐊᖅᑎᑦᑎᔪᒪᓂᐅᕗᖅ ᐃᖅᑲᓇᐃᔭᖅᑏᑦ 

ᐃᓅᖃᑎᖃᖅᐸᖕᓂᖏᓐᓄᑦ ᐃᓱᒪᒋᔭᒃᓴᐃᑦ 

ᐃᓕᓐᓂᐊᕐᕕᖕᓂ, ᐱᐅᓯᒋᐊᖅᑎᑦᑎᔪᒪᓂᐅᕗᖅ 

ᐊᑐᖃᑦᑕᕐᓂᐊᖅᑕᑦᑎᓐᓂᒃ ᐱᐅᓯᒋᐊᖅᑎᑦᑎᓂᐊᕐᓗᓂ 

ᐃᓅᖃᑎᒌᖕᓂᕐᓂᒃ ᐃᓕᓐᓂᐊᕐᓂᓕᕆᓂᕐᒧᑦ 

ᐃᓂᒋᔭᐅᕙᒃᑐᒥ ᑲᔪᓯᑎᑦᑎᓗᓂᓗ ᖃᓄᑐᐃᓐᓇᖅ 

ᐃᓱᒪᒃᓴᖅᓯᐅᕐᓂᕐᒧᑦ ᐱᓕᕆᖃᑎᒌᖕᓂᕐᓂᒃ 

ᐃᑲᔪᕈᓐᓇᖅᑐᓂᒃ ᑕᒪᑐᒧᖓ ᑐᕌᕆᔭᐅᔪᒧᑦ. ᐄ, ᑖᒃᑯᐊ 

ᐱᓕᕆᕝᕕᒋᔭᕗᑦ ᐱᓕᕆᐊᖃᕐᒪᑕ ᑕᒪᑐᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᖅᑲᐃᑎᑦᑎᓚᖓ 

ᑐᓵᔨᖃᕋᑦᑕ ᑕᒪᒃᑯᓂᖓ ᐃᓕᓐᓂᐊᕐᓂᓕᕆᓂᕐᒧᑦ 

ᐃᓕᓴᐃᔩᓪᓗ ᖃᔅᓯᐅᔭᕆᐊᖃᓐᖏᓐᓂᖏᒃ, 

ᖃᔅᓯᐅᔭᕆᐊᖃᕐᓂᖏᓐᓂᒃ, ᓇᓚᐅᑦᑖᑐᐃᓐᓇᖅᑯᖓ. 

ᒥᔅᑕ Hᐃᒃᔅ. 
 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᓕᕆᔨᐅᖃᑦᑕᖅᑐᑦ ᐅᖃᐅᓯᕆᓪᓗᒋᑦ.  

 

ᒥᔅᑕ ᓱᓕᒪᓐ ᑐᓂᕋᑖᖅᑕᖓ ᐃᖅᑲᓇᐃᔭᖅᑕᐅᔪᑦ 

ᐱᓪᓗᒋᑦ, ᐊᔾᔨᑲᓴᖓᓂᒃ ᐊᐱᖅᑯᑎᒃᓴᖃᕋᒪ. 

ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ ᐱᓪᓗᒋᑦ. 

ᖃᓄᐃᑦᑐᓂᒃ ᐃᓕᓐᓂᐊᖅᓯᒪᔭᕆᐊᖃᖅᐸᑦ 

ᐃᓕᓐᓂᐊᕐᕕᖕᒥ ᐃᓅᓯᓕᕆᔨᐅᓂᐊᖅᑲᑕ. 

ᖃᓄᐃᑦᑐᓂᑦ ᐃᓕᓐᓂᐊᖅᓯᒪᔭᕆᐊᖃᖅᑲᑦ 

ᐃᓅᓯᓕᕆᔨᐅᓂᐊᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᓄᖓ ᐊᐱᖅᑯᑎᒋᔭᖓᖕᓄᑦ 

ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ. ᑖᒃᑯᐊ 

ᒪᑐᐃᓐᖔᖅᑐᑦ ᐃᓂᒋᔭᖏᑦ. ᑖᒃᑯᐊ ᐊᔾᔨᒌᓐᖏᑦᑐᑦ 

ᐃᖅᑲᓇᐃᔭᖅᑐᑦ ᐊᔾᔨᒌᓐᖏᑦᑐᓂᒃ 

ᐃᖅᑲᓇᐃᔭᖃᑦᑕᖅᓯᒪᓪᓗᑎᒃ. ᑭᓯᐊᓂ 

ᐃᔨᒋᓂᖅᓴᐅᔪᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐊᒻᒪ ᒪᓕᑦᑕᐅᒋᐊᓕᖏᑦ. ᒫᓐᓇ ᑕᐃᒃᑯᐊ 

ᐃᖅᑲᓇᐃᔭᖅᑐᑦ ᐊᔾᔨᒌᓐᖏᑦᑐᓃᓐᖔᖅᓯᒪᔪᑦ 

ᐃᓕᓐᓂᐊᖅᓯᒪᓂᖏᑦ ᐃᖅᑲᓇᐃᔭᖅᓯᒪᓂᖏᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᑦᑎᐊᖅᐳᖓ ᐊᔾᔨᒌᓐᖏᑦᑐᓂᒃ,  

ᐃᖅᑲᓇᐃᔭᖃᑦᑕᓕᒪᖕᒪᑕ, ᐃᒻᒪᖄ 

ᐊᔾᔨᒌᓕᖅᑎᑕᐅᓯᒪᔪᓂᒃ ᒪᓕᒐᖃᖅᑐᒃᓴᐅᒐᔅᓯ 

ᐃᖅᑲᓇᐃᔮᖑᔪᓄᑦ ᐃᓕᓐᓂᐊᕐᕕᖕᒥ ᐃᓅᓯᓕᕆᔨᓄᑦ.  

ᐊᒃᓱᐊᓗᒃ ᐱᐅᔪᐊᓘᒐᔭᕐᒪᑦ ᐃᓕᓐᓂᐊᖅᑎᓄᑦ 

ᐃᑲᔪᕐᓗᑎᒃ ᐃᓅᓯᖓᓄᑦ ᐸᕐᓇᐅᑎᓕᐅᕐᓂᕐᒥᒃ ᐊᒻᒪ 

ᐃᓕᓐᓂᐊᒐᒃᓴᖏᓐᓄᑦ ᐸᕐᓇᐅᑎᓂᑦ, ᐊᒻᒪᓗ  

ᖃᐅᑕᒫᖅᓯᐅᑎᖏᓐᓄᓪᓗ ᐃᑲᔪᕐᓗᑎᒃ. ᑭᓯᐊᓂ, 

ᑕᒻᒪᕐᓗᑎᒃ ᐃᓅᓯᓕᕆᔨᖃᖅᐸᑕ 

ᐋᓐᓂᖅᓯᔪᓐᓇᕐᒥᖕᒪᑦ ᐃᓕᓐᓂᐊᖅᑎᒧᑦ.  

ᐃᓱᒫᓘᑎᒋᒐᒃᑯ ᑭᓇᑐᐃᓐᓇᖅ ᓇᓛᒎᓐᖏᑦᑐᒃᑯᑦ 

ᐊᒃᑐᐃᔪᓐᓇᕐᒪᑦ ᕿᑐᕐᖓᑦᑎᓐᓄᑦ 

ᐃᓕᓐᓂᐊᖅᑎᓪᓗᒋᑦ ᐃᓕᓐᓂᐊᖅᑕᐅᔭᕆᐊᓕᖕᓂᑦ 

ᐊᑐᖅᑕᐅᕙᑦᑐᒥᑦ. ᑕᒪᓐᓇ 

ᓇᓗᓇᐃᖅᑕᐃᑦᑎᐊᒃᑲᓐᓂᖁᓪᓗᒍ ᖃᓄᖅ 

ᐱᓕᕆᖃᑕᐅᖕᒪᖔᑕ, ᖃᓄᕐᓗ ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᕐᓂᐊᕐᒪᖔᑕ  

ᐊᓂᑕᐅᓲᖑᖕᒪᖔᑕᓗ 

ᐃᖅᑲᓇᐃᔮᖅᑕᐅᒐᓱᐊᖅᑎᓪᓗᒋᑦ  

ᐃᓅᓯᓕᕆᔨᐅᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᖕᒪᑦ. 

ᐃᓕᓐᓂᐊᕐᕕᖕᒥ ᐃᓅᓯᓕᕆᔨᖁᑎᒋᔭᕗᑦ ᑕᒪᒃᑯᐊ 

ᐊᔾᔨᒌᓐᖏᑦᑐᓂᒃ ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᐃᖅᑲᓇᐃᔭᖅᑎᑖᕆᔭᐅᔭᕌᖓᒥᒃ ᐊᒻᒪᓗᑦᑕᐅᖅ 

ᑐᖏᓕᕋ ᒥᔅ ᕼᐊᐃᓐᓄ ᑭᐅᑎᓐᓂᐊᖅᐸᕋ 

ᐅᓂᒃᑳᕐᓂᐊᕐᒪᑦ ᐱᕕᒃᓴᐅᔪᑦ ᑕᒪᒃᑯᐊ 

ᐃᖅᑲᓇᐃᔭᕈᓐᓇᕐᓂᐊᕐᒪᑕ ᐃᓅᓯᓕᕆᔨᐅᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕼᐊᐃᓐᓄ. 

 

Hᐊᐃᓐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋ ᐊᐱᕆᖕᒪᑦ. ᑕᒻᒪᓐᖏᑦᑐᖅ,  

ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ, ᐃᓂᖏᑦ ᑕᒪᒃᑯᐊ 

ᐊᔾᔨᒌᓕᖅᑎᑕᐅᔭᕆᐊᓖᑦ ᒪᓕᒐᖏᑦ ᐊᒻᒪᓗ 

ᐱᓕᕆᔨᒻᒪᕆᐅᓗᑎᒃ. ᒫᓐᓇ ᐱᕙᓪᓕᐊᑎᓪᓗᒋᑦ 

ᐃᒡᓗᑭᒃᓴᖅᑐᐊᓘᒐᑦᑕ ᓄᓇᕗᒻᒥ, 

ᐃᖅᑲᓇᐃᔭᖅᑎᑖᕆᐊᖃᕋᑦᑕ ᓄᓇᖃᖅᑐᓂᑦ ᑕᒪᒃᑯᐊ 

ᐃᓕᓐᓂᐊᖅᑎᑕᐅᓪᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᐊᔾᔨᒌᓕᖅᑎᑕᐅᓗᑎᑦ, ᐊᒻᒪ ᑖᒃᑯᓂᖓ 

ᑐᕌᒐᒃᓴᖃᖅᑐᒍ ᒫᓐᓇᐅᔪᖅ. ᒫᓐᓇᐅᔪᖅ, 

ᐃᓕᓐᓂᐊᖅᑏᑦ ᐱᔭᕇᖅᓯᕙᓪᓕᐊᓂᖏᑦᑕᐅᖅ 

ᐱᓕᕆᕕᖓᑎᒍᑦ, ᐊᕐᕌᒍᑕᒫᑦ ᑲᑎᒪᑎᑦᑎᖃᑦᑕᖅᑐᒍᑦ 

ᐃᓕᓐᓂᐊᕐᕕᖕᒥᓗ ᐃᓅᓯᓕᕆᔩᑦ,  

ᐃᓕᓐᓂᐊᖅᑎᑕᐅᓪᓗᑎᑦ ᐊᔾᔨᒌᓐᖏᑦᑐᓂᒃ 

ᐅᓄᖅᑐᓂᒃ ᐱᒋᐊᖅᑎᑕᐅᓯᒪᔪᓂᒃ ᐊᑐᕆᓪᓗᑕ 

ᐱᓕᕆᕕᑦᑕ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᑖᒃᑯᐊ ᐅᖃᐅᓯᕆᖃᑦᑕᖅᓯᒪᒐᑦᑎᒍᑦ 

ᐱᓇᓱᐊᕈᓯᕆᓚᐅᖅᑕᑦᑎᓐᓂᓪᓗ 

ᐋᓐᓂᖅᓯᕆᖃᑦᑕᖅᑐᑦ 

ᐱᑦᑎᐊᖃᑦᑕᐅᑎᖃᑦᑕᓐᖏᑦᑐᑦ ᐃᓕᓐᓂᐊᕐᕕᖕᓂ. 

ᑖᒃᑯᐊ ᐅᓂᒃᑳᓕᐅᖃᑦᑕᕐᓂᖏᑕ 

ᐃᓗᓕᕆᔭᖏᑦ ᑖᓐᓇᐅᖕᒪᑦ.  

 

ᖃᓄᐃᑦᑐᓂᒃ ᐱᓕᕆᔾᔪᑎᒃᓴᓂᑦ ᐱᓕᕆᕕᔅᓯᖕᓂ 

ᐊᐅᓚᔾᔭᐃᓯᒪᕕᓰ 

ᐋᓐᓂᖅᓯᕆᖃᑦᑕᓐᖏᓐᓂᖅᓴᐅᖁᓪᓗᒋᑦ 

ᐃᓕᓐᓂᐊᕐᕕᐅᑉ ᐃᓗᐊᓂ ᐃᑲᔪᖅᑐᐃᓗᑎᒡᓗ 

ᐊᔪᕈᓐᓃᖅᓴᐃᓗᑎᒃ ᐃᓚᖏᖕᓂᒃ 

ᐋᓐᓂᐊᖅᑕᐃᓕᒪᓂᕐᒧᓪᓗ ᐃᓕᓐᓂᐊᕐᓗᑎᒃ 

ᐃᔨᒋᓂᖅᓴᐅᓗᑎᑦ ᐃᓱᒪᒃᑯᑦ 

ᖃᓄᐃᓐᖏᑦᑎᐊᕐᓂᕐᒧᑦ. ᐊᒻᒪᓗᑦᑕᐅᖅ, 

ᕿᓄᐃᓵᕐᓂᕐᒧᑦ ᖃᓄᐃᓕᐅᕈᑕᐅᔪᓐᓇᖅᑐᑦ 

ᐱᒻᒪᕆᐅᕗᑦ, ᐱᓗᐊᖅᑐᒥ ᐃᓱᒪᒋᓪᓗᒋᑦ 

ᐋᓐᓂᖅᓯᕆᓂᐅᕙᒃᑐᑦ ᑕᒪᐃᓐᓂᒃ ᐃᓕᓐᓂᐊᕐᕕᖕᓂ 

ᐊᒻᒪ ᓯᓚᑖᓂ, ᐅᖃᓐᖏᑦᑐᖓ ᑖᓐᓇ 

ᐋᓐᓂᖅᑎᕆᓂᖅ ᐃᓕᓐᓂᐊᕐᕕᖕᓄᑐᐊᖑᓐᖏᒻᒪᑦ, 

ᐊᖏᕐᕋᕆᔭᐅᔪᓂ ᐱᓕᕆᐊᖑᒐᔪᒃᐸᒃᐳᖅ 

ᐊᔾᔨᒌᓐᖏᑦᑐᓂᒡᓗ ᐃᓂᓂ ᐃᓄᐃᑦ ᐃᓅᓯᖏᓐᓂ.  

 

ᖃᓄᐃᑦᑐᓪᓚᑦᑖᓂᒃ ᐱᓕᕆᐊᓂᒃ 

ᐱᒋᐊᖅᑎᑦᑎᔪᖃᖅᑲ, ᖃᓄᐃᓕᒋᐊᕈᑕᐅᓗᓂ 

ᐋᓐᓂᖅᑎᕆᖃᑦᑕᕐᓂᖅ ᓄᖅᑲᐅᒥᖁᓪᓗᒍ  

ᐃᓕᓐᓂᐊᕐᕕᓐᓂ, ᐊᒻᒪᓗ ᑐᓴᕈᒪᔪᖓ ᒥᓂᔅᑕᐅᑉ 

ᐃᓱᒪᒋᔭᖏᓐᓂᒃ ᐅᕙᖓ ᐅᖃᐅᓯᕆᔭᖓᓂᒃ 

ᐅᕝᕙᓘᓐᓃᑦ ᐱᓇᓱᐊᖅᑐᖃᕋᓱᐊᕐᒪᖔᖅ 

ᐋᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ 

ᐃᓕᓐᓂᐊᕈᑎᒃᓴᐅᔪᓂᒃ. ᐅᑕᖅᑭᓇᓱᓐᖏᑦᑐᖓ 

ᐃᓕᓐᓂᐊᕈᑎᒃᓴᓕᐅᖅᑎᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ 

ᐱᕕᖃᖅᑎᑦᑎᖕᒪᑦ. ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ 

ᐊᓯᖏᓪᓗ ᐃᖅᑲᓇᐃᔭᖅᑐᑦ ᐃᓕᓐᓂᐊᕐᕕᖕᒥ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ ᐱᕕᒃᓴᖃᖅᑐᑦ,  

ᓇᖕᒥᓂᖅ ᓇᔫᑎᓗᑎᒃ ᐅᕝᕙᓘᓐᓃᑦ  

ᖃᕋᓴᐅᔭᒃᑯᓪᓘᓐᓃᑦ ᐃᑲᔪᖅᑐᐃᖃᑦᑕᕐᓂᐊᕐᒪᑕ  

ᐃᖅᑲᓇᐃᔭᓕᒻᒪᒃᓴᕐᓗᑎᒃ, ᐊᒻᒪᓗ 

ᐱᓕᕆᓕᒻᒪᒃᓴᓗᑎᒃ ᐊᒻᒪ ᐱᑐᐃᓐᓇᐅᓐᖏᑦᑐᓂᒃ 

ᐃᓕᓐᓂᐊᖅᑎᑦᑎᖃᑦᑕᕐᒥᔪᑦ ᐱᕕᖃᖅᑎᑦᑎᓪᓗᑎᒃ 

ᐃᖅᑲᓇᐃᔮᓄᑦ ᐊᔾᔨᒌᓐᖏᑦᑐᓄᑦ 

ᐊᑐᖅᑕᐅᔪᓐᓇᖅᑐᓂᒃ.  

 

ᑲᑎᒪᕐᔪᐊᖅᑎᑦᑎᖃᑦᑕᕐᒥᔪᒍᑦ  ᐃᔨᒋᓂᖅᓴᐅᓪᓗᑎᒃ 

ᑕᒪᒃᑯᓂᖓ ᐅᖃᐅᓯᕆᔭᕐᓄᑦ.  ᑭᖑᓪᓕᖅᐹᒥᒃ, 

ᑖᒃᑯᐊ ᐃᓕᓐᓂᐊᕐᕕᖕᒥ ᐃᓅᓯᓕᕆᔩᑦ, 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖃᓯᐅᔾᔨᓯᒪᓚᐅᖅᑐᖅ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐸᕐᓇᐃᔾᔪᑎᓂᒃ.  ᐊᒻᒪᓗᑦᑕᐅᖅ, ᐊᕐᕌᓂ 

ᐃᓕᓐᓂᐊᖅᑎᑦᑎᓚᐅᖅᓯᒪᔪᑦ ᐊᑦᑕᓇᔾᔭᐃᖅᓯᒪᓂᕐᒧᑦ, 

ᓱᕈᓰᑦ ᐊᑦᑕᓇᓐᖏᑦᑐᒦᑎᑕᐅᓂᕐᒧᑦ 

ᐱᓕᕆᔾᔪᑎᖏᓐᓂ. 2021 ᐃᓕᓐᓂᐊᕐᓇᐅᑉ 

ᐊᕐᕌᒍᐊᓂ, ᑖᒃᑯᐊ ᖃᕋᓴᐅᔭᒃᑯᑦ ᐋᓐᓂᐊᖅᑐᓂᒃ 

ᐃᓅᓕᖕᓂᐊᖃᕐᓂᕐᒧᑦ ᐃᓅᓕᓴᐃᓂᕐᒧᑦ 

ᐃᓕᓐᓂᐊᖅᑎᑕᐅᓚᐅᕐᒥᔪᑦ, ᐊᒻᒪ ᓯᕗᓂᐊᒍᑦ 

ᓄᕙᒡᔪᐊᕐᓇᐅᑉ,  ᑲᑎᒪᕐᔪᐊᖅᑎᑕᐅᓚᐅᕐᒥᔪᑦ 

ᐃᔨᒋᓂᖅᓴᐅᓪᓗᑎᒃ ᐃᓱᒪᓕᕆᓂᕐᒧᑦ ᖃᓄᖅ 

ᐃᓕᓐᓂᐊᖅᑏᑦ ᐃᑲᔪᖅᑕᐅᔪᓐᓇᕐᒪᖔᑕ. 

ᐊᔾᔨᒌᓐᖏᑦᑐᓂᒃ ᐊᐅᓚᔾᔭᐃᓯᒪᔪᒍᑦ 

ᐊᑐᐃᓐᓇᐅᑎᑦᑎᔪᒍᑦ ᐊᕐᕌᒍᑕᒫᑦ ᐃᓕᓐᓂᐊᕐᕕᖕᒥ 

ᐃᓅᓯᓕᕆᔪᓄᑦ ᐊᑐᖅᑕᐅᓂᐊᖅᑐᓂᒃ ᐊᓯᖏᓐᓄᓪᓗ.  

 

ᐃᖅᑲᓇᐃᔭᖃᑎᖃᕐᒥᔪᒍᑦ ᑲᓇᑕᒥ ᐃᓅᓯᕐᒧᑦ 

ᐊᓐᓇᐅᒪᔾᔪᑎᓕᕆᔨᒃᑯᓐᓂ 

ᐃᖅᑲᓇᐃᔭᖃᑎᒋᔭᐅᖃᑦᑕᕐᒥᔪᑦ ᐊᔾᔨᒌᓐᖏᑦᑐᓂᒃ 

ᐃᓕᓴᐃᓂᐊᕐᓗᑎᒃ. ᐊᕐᕌᒍᐊᓂ 2023, ᑕᒪᒃᑯᓂᖓ 

ᑐᐊᕕᕐᓇᖅᑎᓪᓗᒍ ᐅᖃᐅᓯᒃᑯᑦ 

ᐱᑦᑎᐊᖅᑕᐅᓐᖏᓪᓗᓂ ᑭᐅᔪᓇᕐᓂᕐᒧᑦ ᑕᒪᒃᑯᓂᖓ 

ᐃᓕᓐᓂᐊᖅᑎᑦᑎᓚᐅᕐᒥᔪᒍᑦ ᐃᓕᓴᐃᔨᕗᑦ 

ᐋᓐᓂᖅᓯᕆᓐᖏᓐᓂᖅᓴᐅᖁᓪᓗᒋᑦ.  

ᖃᓄᐃᑦᑐᖃᖅᑎᓪᓗᒍ ᐅᓗᕆᐊᓇᖅᑐᖃᖅᑎᓪᓗᒍ 

ᐃᓕᓐᓂᐊᕐᕕᖕᒥ. ᓄᖅᑲᖅᑎᑦᑎᒐᓱᕐᓂᕐᒧᑦ 

ᑕᐃᒪᐃᑦᑐᒥᒃ ᐃᓕᓐᓂᐊᖅᑎᑕᐅᓚᐅᖅᑐᖅ  

ᐊᖓᔪᖅᑲᐅᑎᓄᑦ ᐊᒻᒪ ᑳᓐᑐᕌᒃᑕᐅᓯᒪᔪᓪᓗ 

ᐱᓕᕆᖃᑕᐅᓪᓗᑎᒃ. ᑖᒃᑯᐊ ᐋᖅᑭᒃᓱᖅᑕᐅᓯᒪᔪᑦ 

ᐃᑲᔪᖅᑐᐃᔾᔪᑕᐅᓂᐊᕐᒪᑕ ᐃᓕᓴᐃᔨᓄᑦ 

ᓴᓇᕐᕈᑎᖃᕈᓐᓇᕐᓂᐊᕐᒪᑕ ᑭᐅᖃᑦᑕᕐᓂᐊᕐᒪᑕ 

ᐊᒃᓱᕉᓴᓕᖅᑎᓪᓗᒋᑦ ᐃᓕᓐᓂᐊᖅᑏᑦ 

ᐊᖓᔪᖅᑳᕆᔭᐅᔪᓪᓗ ᐅᓗᕆᐊᓇᓐᖏᑦᑐᒦᖁᓪᓗᒋᑦ 

ᐃᓕᓐᓂᐊᕐᕕᖕᒥ.  

 

ᐊᑐᐃᓐᓇᐅᑎᑕᐅᔪᑦ ᖃᓪᓗᓈᑎᑐᑦ, ᐅᐃᕖᑎᑐᑦ 

ᐃᓄᒃᑎᑐᓪᓗ ᐃᓕᓐᓂᐊᕈᓐᓇᖅᑐᑦ ᑕᒪᒃᑯᓂᖓ 

ᑲᒪᓂᕐᒥᒃ. ᒫᓐᓇᐅᒧᖅ, 425 ᐅᖓᑖᓂ 

ᐃᓕᓐᓂᐊᖃᑦᑕᖅᓯᒪᔪᑦ ᑕᒡᕙᓂ, 23-ᓂᒃ ᓄᓇᓕᖕᓂ.  

ᐊᒡᒋᖅᑐᒥᒃ ᑲᑎᒪᓛᕐᒥᔪᑦ ᐃᓕᓐᓂᐊᕐᓗᑎᒡᓗ 

ᑭᖑᓪᓕᕐᒥᒃ ᐃᓕᓴᐃᔾᔪᑎᒃᓴᖏᓐᓂᒃ 

ᐱᓇᓱᐊᕈᓯᕆᓂᐊᖅᑕᑦᑎᓐᓂᒃ, ᒫᑦᓯ 15-ᖑᓕᖅᐸᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔭᐅᔪᒪᖦᖤᕋᓗᐊᖅᐳᖓ ᐋᓐᓂᐊᖅᑕᐃᓕᒪᓂᕐᒧᑦ 

ᐃᓕᓐᓂᐊᕐᓂᖅ ᐃᓅᓂᕐᒧᑦ ᐊᒻᒪᓗ ᐃᓱᒪᓕᕆᓂᕐᒧᑦ 

ᐃᑲᔪᖅᑕᐅᓂᕐᒧᑦ ᑕᒪᒃᑯᐊ ᐃᑲᔪᖅᑐᐃᔾᔪᑏᑦ 

ᐃᓕᓐᓂᐊᕈᑎᒃᓴᓂᒃ ᓴᓇᔭᐅᓂᐊᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᑲᑎᒪᔨ ᐊᐱᕆᖕᒪᑦ. 

ᑖᒃᑯᐊ ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓᑦ 

ᐃᓅᓯᕗᑦ ᐃᓱᒪᓕᕆᔭᐅᓂᖏᓐᓄᑦ ᐊᒻᒪ 

ᐊᔪᓕᕈᑕᐅᕙᒃᑐᓂᒃ ᑕᒪᒃᑯᓂᖓ 

ᐅᐃᕆᔾᔪᑕᐅᕙᒃᑐᓂᒃ. ᐱᓕᕆᔾᔪᑕᐅᓂᐊᖅᑎᓪᓗᒋᑦ  

ᐃᓕᓐᓂᐊᕐᓂᓕᕆᓂᕐᒧᑦ ᑭᒡᒐᖅᑐᐃᔨᖃᖃᑦᑕᖅᑐᑦ 

ᐃᓱᒪᓕᕆᓂᕐᒧᑦ ᑲᑎᒪᔨᖏᓐᓂᒃ, 

ᐃᓱᒪᓕᕆᖃᑦᑕᖅᑐᑦ ᐃᓱᒪᒧᓂᓛᒃ 

ᖃᓄᐃᓐᖏᑦᑎᐊᖁᓪᓗᒋᑦ ᑲᑎᒪᖃᑦᑕᕐᒥᔪᑦ.  

 

ᐃᓚᒋᔭᐅᕗᒍᑦ ᑲᑐᔾᔨᓪᓗᑕ ᐱᓕᕆᐊᖃᖅᑐᑕ 

ᐃᓅᓯᓕᕆᓂᕐᒧᑦ, ᐃᓚᖃᖅᑐᓂ ᑭᒡᒐᖅᑐᖅᑎᓂᒃ 

ᐋᓐᓂᐊᖅᑐᓕᕆᔨᒃᑯᑦ ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑲᓇᑕᒥ 

ᐊᕕᒃᑐᖅᓯᒪᔪᓂᑦ ᐊᑐᓂᑦ ᓄᓇᓖᑦ ᐊᒻᒪ ᓄᓇᕗᒻᒥ. 

ᐱᓕᕆᖃᑎᒌᒃᖢᑎᒃ ᖃᐅᔨᓗᑎᒃ ᐱᓕᕆᐊᖃᕐᓗᑎᒃᓗ 

ᖃᐅᔨᓴᕐᕕᐅᔪᓂᑦ ᐊᒥᖅᑳᕈᑎᖃᕐᓗᑎᒃ ᐱᑕᖃᖅᑐᓂᑦ 

ᐱᐅᓛᒃᑯᓪᓗ ᐊᑐᕋᓲᑎᓂᑦ, ᐊᒻᒪᓗᑦᑕᐅᖅ  

ᐃᓕᓐᓂᐊᖅᑏᑦ ᖃᓄᐃᓐᖏᑦᑎᐊᕐᓂᕐᒥᒃᓗ 

ᐃᓱᒪᓕᕆᓂᒃᑯᑦ, ᑐᕌᕆᔭᐅᓪᓗᐊᑕᖅᑐᖅ 

ᐃᓕᓐᓂᐊᕐᕕᖕᒥ ᖃᓄᐃᓐᖏᑦᑎᐊᕐᓂᕐᒥ.  

 

ᐱᔾᔪᑎᒋᓪᓗᒍ ᐱᓕᕆᖃᑎᖃᕐᓂᕆᔭᕗᑦ 

ᐋᓐᓂᐊᖅᑐᓕᕆᔨᒃᑯᑦ, ᐱᕙᓪᓕᐊᑎᑦᑎᒋᕗᒍᑦ 

ᐃᓕᓐᓂᐊᕈᑎᒃᓴᓂᒃ. ᐊᑕᐅᓯᖅ 

ᐱᓕᕆᐊᖑᕙᓪᓕᐊᔪᒪᔪᖅ ᐊᔪᓐᖏᑦᑐᒍᑦ, 

ᐱᓕᕆᐊᒃᓴᖅ ᐃᓅᖃᑎᒌᓄᑦ ᐃᒃᐱᖕᓂᐊᓂᒃᑯᑦ 

ᐃᓕᑦᑎᓂᖅ ᐱᑕᖃᖅᑐᓪᓗ ᓴᖅᑭᑕᐅᔪᑦ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᐃᓱᒪᓕᕆᔨᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᒋᐊᕈᑎᒋᔪᒪᓪᓗᒋᑦ ᐊᐱᖅᑯᑎᒃᓴᐅᔪᑦ 

ᓯᕗᒧᐊᒃᐸᓪᓕᕈᒃᓴᑦ ᐃᓄᐃᑦ ᐃᓕᓐᓂᐊᖅᑕᖓᓄᑦ 

ᐱᓕᕆᐊᖅ. ᑖᒃᑯᐊ ᐱᓕᕆᔭᐅᔪᑦ ᐱᔾᔪᑎᒋᓪᓗᒋᑦ  

ᖃᐅᔨᒪᔪᖓ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᕆᖃᑦᑕᓚᐅᖅᑕᓯ, 

ᑮᓇᐅᔭᖅᑐᕈᑎᒋᔭᖏᑦ ᑖᒃᑯᐊ $420,000-

ᖏᓐᓇᐅᔭᕐᒪᑕ ᐊᕐᕌᒍᑕᒫᑦ. ᐊᒻᒪ ᑖᓐᓇ 

ᓴᖅᑭᑕᐅᓚᐅᖅᓯᒪᖕᒪᑦ ᑕᐃᒪᓐᖓᑦ 

ᑐᓴᕈᒥᓇᖅᑑᓪᓗᓂᓗ ᐃᑲᔪᖅᑐᐃᑦᑎᐊᖅᖢᑕᓗ 

ᑖᔅᓱᒥᖓ ᐱᓕᕆᔭᐅᔪᒥᒃ. ᑭᓯᐊᓂᓕ, ᑐᓴᒐᒃᓴᐃᑦ 

ᑐᓂᔭᐅᖃᑦᑕᖅᓯᒪᔪᑦ ᐱᖓᓱᓂᒃ 

ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᓂᒃ  ᑕᑯᒃᓴᐅᑎᑦᑎᔪᑦ 

ᑮᓇᐅᔭᐃᑦ $30,000−ᖑᓚᐅᖅᖢᑎᒃ 

$50,000−ᖑᓕᖅᑐᑎᑦ  ᑕᒪᑐᒧᖓ ᐱᒻᒪᕆᐅᔪᒧᑦ 

ᐱᓕᕆᐊᒧᑦ. 80-90%−ᖓᓂᑦ ᑮᓇᐅᔭᐃᑦ 

ᐊᑐᖅᑕᐅᓇᑎᒃ. ᑭᓱᓂᒃ ᐱᔾᔪᑎᖃᖅᖢᑎᒃ ᑖᓐᓇ 

ᐊᑐᖅᑕᐅᓐᖏᓗᐊᖃᑦᑕᖅᐸ ᐱᒻᒪᕆᐅᔪᖅ 

ᑮᓇᐅᔭᖅᑐᕈᑎᒃᓴᖅ ᑐᓴᖅᑎᑕᐅᔪᓐᓇᖅᐱᑖ ᖃᓄᖅ 

ᑖᒃᑯᐊ ᒫᓐᓇ ᖃᔅᓯᓂᒃ ᐊᑐᓕᕐᒪᖔᑕ 

ᐊᕐᕌᒍᒋᔭᑦᑎᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᑕᐃᒃᑯᐊᓕ ᐃᖅᑲᓇᐃᔭᖅᑏᑦ  

ᐃᑲᔪᖃᑦᑕᕆᐊᖃᕋᑦᑎᒃᑯᑦ 

ᐃᓕᓴᐃᔨᓐᖑᕆᐅᖅᓴᓂᕐᒥᒃ ᐱᓕᒻᒪᒃᓴᐅᑎᓂᒡᓗ 

ᐃᓚᐅᔪᒪᔭᕌᖓᑕ ᐃᓕᓐᓂᐊᕈᑎᒃᓴᓂᒃ 

ᐊᑐᐃᓐᓇᕈᐃᕕᐅᖃᑦᑕᕐᒪᑕ ᓯᕗᒧᐊᒃᐸᓪᓕᕈᑎᒃ, 

ᒪᒥᐊᓇᖅ ᐅᖃᑦᑎᐊᖏᓐᓇᒃᑯ, ᑕᒫᓂᓗ 80% 

ᐊᑐᖃᑦᑕᖅᖢᑎᒃ ᑮᓇᐅᔾᔭᒃᓵᖏᓐᓄᑦ, ᑲᑐᔾᔨᖃᑎᒌᑦ 

ᑕᐃᒃᑯᐊ ᐋᔩᖃᑎᒌᓚᐅᖅᖢᑎᒃ. 

 

ᐱᔭᕇᖅᐸᑕ ᓄᓇᕗᒻᒥ ᐃᓕᓴᐃᔨᕈᕆᐅᖅᓴᓂᕐᒧᑦ 

ᐱᓕᕆᐊᖑᕙᒃᑐᒥᒃ, ᐃᓚᒋᔭᐅᓕᕐᓂᐊᖅᑯᑦ ᓄᓇᕗᒻᒥ 

ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ. ᒫᓐᓇᐅᔪᖅ, 6-ᓂᒃ 

ᐃᓄᓐᓂᒃ ᐃᓚᐅᔪᖃᖅᑐᖅ ᑕᐃᑲᓂ ᐊᒻᒪᓗ 

ᐊᑐᖅᑐᒍ. ᐱᒻᒪᕆᐅᕗᖅ 

ᐃᖅᑲᓇᐃᔭᖅᑎᑖᕋᓱᒃᑎᓪᓗᑕ ᐊᒻᒪ 

ᐃᖅᑲᓇᐃᔭᖅᑎᖃᐃᓐᓇᕐᓗᑕ 

ᐅᔾᔨᕆᔭᐅᓕᖅᑎᓐᓇᓱᒡᓗᒍ ᑖᓐᓇ ᐱᓕᕆᐊᖅ 

ᐃᓕᓐᓂᐊᕐᕕᑦᑎᓐᓂ ᐃᖅᑲᓇᐃᔭᖅᑎᑦᑎᓐᓄᑦ 

ᑐᓴᐅᒪᖃᑎᒌᒡᓗᑕᓗ ᑖᓐᓇ ᐊᑐᐃᓐᓇᐅᓂᖓᓂ.  

 

ᓱᓕᔪᕆᔭᒃᑯᓪᓕ ᐱᑕᖃᕐᖓᑦ ᐱᐅᔪᓂ ᐱᓕᕆᐊᓂᒃ  

ᐊᑐᐃᓐᓇᐅᔪᓂ ᐊᒻᒪᓗ ᖁᔭᒋᑦᓱᒋ ᒐᕙᒪᒃᑯᑦ ᐊᒻᒪᓗ  

ᒪᓕᒐᓕᐅᕐᕕᒃ ᐊᖏᖅᓂᖃᕐᑎᓪᓗᒋ ᐊᒻᒪ 

ᐱᓕᒻᒪᒃᓴᕈᑕᐅᔪᓂᑦ ᐊᑐᐃᓐᓇᐅᔪᓂᑦ.  

ᑕᑯᒃᑲᓐᓂᕈᒪᒐᓗᐊᖅᐳᒍᑦ ᐃᓄᓐᓂᒃ ᑕᕝᕗᖓ 

ᐃᓕᓐᓂᐊᕆᐊᖅᑐᓂᒃ, ᐊᒻᒪ ᑭᓇᑐᐃᓐᓇᖅ ᑐᓵᑉᐸᑦ 

ᐊᒻᒪ ᐃᓕᓴᐃᔨᕈᕈᒪᑉᐸᑦ ᒫᓐᓇᐅᔪᖅ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓪᓗᒋᑦ, ᐱᕕᔅᓴᖅᑕᖃᖅᐳᖅ 

ᐃᖅᑲᓇᐃᔭᓕᖅᑎᑕᐅᓗᑎᒃ ᐃᓕᓴᐃᔨᕈᕐᓗᑎᒃ 

ᐊᑐᕐᓗᑎᒃ ᑕᒪᑐᒥᖓ ᐃᓕᓐᓂᐊᕈᑎᐅᔪᒥᒃ ᐊᒻᒪ 

ᑮᓇᐅᔭᖅᑖᕈᓯᐊᖏᓐᓂᑦ ᐃᓕᓐᓂᐊᕋᓱᐊᖅᑎᓪᓗᒋᑦ  

ᐃᓕᓴᐃᔨᔅᓴᐅᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᒻᒪᓗ ᐊᐃᑉᐸᖓ 

ᐊᐱᖅᑯᑖ ᖃᔅᓯᓂᒃ ᐊᑐᕈᒫᕐᓂᐊᖅᑐᑦ 

ᐃᓗᓕᖏᓐᓃᑦᑐᓂᒃ ᐊᑐᓚᐅᕐᒪᖔᖏᑦ? ᒥᓂᔅᑕ 

ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ $538,000−ᓂᑦ  

ᓴᓂᕐᕙᐃᓯᒪᔪᒍᑦ. ᐊᑐᖅᓯᒪᓪᓗᑕ $330,000-ᓂᒃ 

ᑖᒃᑯᓄᖓ ᐊᑐᖅᑐᓂᒃ. ᒪᒥᐊᓇᖅ, ᑕᒻᒪᖅᑰᕋᒪ. ᒥᔅᑕ 

ᓱᓕᒫᓐᒧᖅᑲᐃ ᑖᒃᑯᓂᖓ ᓇᓗᓇᐃᔭᐃᑲᐃᓐᓇᖅᐸᑦ 

ᐱᐅᓂᖅᓴᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓱᓕᒫᓐ. 

 

ᓱᓕᒫᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. 

ᖃᖓᑦᑕᐅᑎᓄᑦ ᐊᑐᖅᑐᒃᓴᐃᑦ ᐊᑐᐊᒐᓕᕆᓂᕐᒧᓪᓗ 

$330,000-ᓂᒃ ᓴᓂᕐᕙᐃᖃᑦᑕᖅᑐᒍᑦ ᐊᕐᕌᒍᒧᑦ 

ᓯᕗᒻᒧᐊᒃᐸᓪᓕᕈᑎᒃᓴᑦ ᐱᓕᕆᐊᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᑭᓯᓪᓗᒍ ᑖᒃᑯᐊ ᐊᑐᖅᑐᒃᓴᓂᒃ ᐊᒻᒪ 

ᐃᑲᔪᖅᓱᐃᑦᑎᐊᖅᖢᖓ. ᐃᓄᐃᑦ ᐅᖃᐅᓯᖏᓐᓂᒃ 

ᐊᑐᕐᓗᑎᒃ ᐃᓕᓴᐃᔭᕆᐊᖃᕐᓂᖏᓐᓂᒃ. ᐅᓇ 

ᐊᐱᖅᑯᑎᒋᔪᒪᓕᕆᓪᓗᒍ; ᐃᓄᒃ ᐃᖅᑲᓇᐃᔭᖅᑎ 

ᑕᕝᕘᓇ ᐃᓕᓐᓂᐊᕐᓂᐊᖅᐸᑦ ᐊᕐᕌᒍᖅ 

ᐊᑕᐅᓯᕐᓗᐊᖅ, ᖃᓄᑎᒋ ᐊᑭᖃᕋᔭᖅᑲ? ᐊᒻᒪᓗ 

$420,000 ᐃᓘᓐᓇᖓ ᐊᑐᕐᓂᐊᕈᑦᑎᒃᑯᑦ, ᖃᔅᓯᑦ 

ᐃᖅᑲᓇᐃᔭᖅᑎᓂᒃ ᐅᖃᐅᓯᖃᕋᔭᖅᐱᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎ. 

$330,000 ᑕᒪᑐᒧᖓ ᐊᕐᕌᒍᒧᑦ ᓴᓂᕐᕙᐃᓚᐅᖅᑐᒍᑦ 

ᐃᓕᓐᓂᐊᕈᑎᒋᔭᐅᓂᐊᖅᑐᓂᒃ. ᐊᒻᒪᓗ 

ᐊᑐᕈᒫᕐᓂᐊᖅᑐᑦ ᒫᓐᓇ ᑐᒃᓯᕋᖅᑕᕗᑦ, 12-ᓂᒃ 

ᐃᖅᑲᓇᐃᔭᖅᑎᓂᒃ ᐃᓕᓐᓂᐊᖅᑎᑦᑎᔪᓐᓇᖅᑐᒍᑦ 

ᑕᕝᕘᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᖐᓱᒃᑲᒪ ᑮᓇᐅᔭᐃᑦ ᐊᑐᖅᑐᑦᓴᒫᑦ ᑐᕌᖓᒋᐊᖏᑦ 

ᐃᓕᓐᓂᐊᕐᓇᕐᒧᑦ ᐊᕐᕌᒍᒧᑦ ᐊᐅᓚᓂᖃᕐᓗᓂ 

ᓯᑉᑕᒻᕙᒥᒃ ᐊᐃᑉᕉᓪᒧᑦ. ᑕᒪᕐᒥᑲᓴᒃ ᐃᓕᓐᓂᐊᕐᕕᖕᓂ 

ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᒃᑲᓐᓂᕐᓂᕐᒧᑦ 

ᐃᓂᒋᔭᐅᔪᑦ ᐱᑎᑦᑎᕙᒃᑐᑦ ᓇᓗᓇᐃᒃᑯᑕᖅᑖᕐᓂᖅ 

ᖁᑦᑎᓂᖅᓴᒥᒃ ᐃᓕᓐᓂᐊᓂᕐᒧᑦ, ᑕᒪᒃᑯᐊᓗ 

ᐱᓕᕆᐊᖑᒐᔪᒃᐸᒃᖢᑎᒃ ᔭᓄᐊᕆᐅᓪᓗ ᒫᑦᓯᐅᓪᓗ 

ᐊᑯᓐᓂᖏᓐᓂ.  

 

ᐅᐸᓗᖓᐃᔭᖅᐸᓪᓕᐊᑎᓪᓗᑕ ᐊᕐᕌᒎᓂᐊᖅᑐᒧᑦ, 

ᑕᐃᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᐅᔪᓐᓇᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐃᓕᓐᓂᐊᕆᐊᖃᑦᑕᕐᓂᐊᖅᐸᑦ ᑕᕝᕘᓇ ᐱᓕᕆᐊᒃᑯᑦ, 

ᖃᓄᕐᓕ ᐱᓕᕆᕕᐅᔪᖅ ᓴᖅᑭᔮᖅᑎᑦᑎᓯᒪᕙ 

ᑕᒪᒃᓱᒥᖓ ᐱᕕᒃᓴᐅᔪᒥᒃ? ᐊᒻᒪᓗᒃᑲᓐᓂᖅᑕᐅᖅ, 

ᖃᔅᓯᑦ ᐃᖅᑲᓇᐃᔭᖅᑏᑦ ᑕᑯᒃᓴᐅᑎᑦᑎᓯᒪᕙᑦ 

ᐃᓚᐅᔪᒪᓂᕐᒥᒃ ᐊᕐᕌᒎᓂᐊᓕᕐᒥᔪᒥ 

ᐱᒋᐊᖅᑎᑦᑎᓯᒪᓪᓗᑎᒡᓗ ᐱᓇᔪᖕᓂᐊᕐᓗᓂ 

ᑲᔪᓯᓂᕆᔭᐅᕙᒃᑐᒥᒃ ᓯᕗᓪᓕᖅᐹᒧᑦ−ᐊᕐᕌᒍᒧᑦ 

ᓇᓗᓇᐃᒃᑯᑕᖅᑖᕐᓂᖅ ᖁᑦᑎᓂᖅᓴᒥᒃ 

ᐃᓕᓐᓂᐊᓂᕐᒧᑦ ᐱᓕᕆᐊᖑᕙᒃᑐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑖᓐᓇ 

ᐊᐱᖅᑯᑎᒋᒐᖕᓂ. ᑕᐃᒃᑯᐊ ᐊᕕᒃᑐᖅᓯᒪᔪᓂᒃ 

ᐃᓕᓐᓂᐊᕐᕖᑦ ᐊᐅᓚᑕᐅᓂᖏᓐᓄᑦ ᑎᑎᕋᕐᕕᖓᓂ.  

ᑕᐃᒃᑯᑎᒎᓈᖅᑎᓪᓗᑕ ᑖᑯᑎᒍᓐᓇᓂᐊᖅᑯᒍᑦ  

ᐃᓕᓐᓂᐊᕈᒪᔪᑦ. ᑕᒪᓐᓇ ᑐᓴᖅᑕᐅᑎᓐᓂᐊᖅᐸᕗᑦ 

ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐃᓕᓐᓂᐊᕐᕕᓐᓂᑦ 

ᐊᐅᓚᑦᑎᓂᕐᒧᑦ, ᐅᖃᐅᓯᕆᓛᖅᑐᑎᒍᓗ 

ᐃᓕᓐᓂᐊᕐᕕᑦᑎᓐᓄᑦ.  

 

ᓂᕆᐅᒃᐳᒍᑦ, ᑐᓴᖅᑎᑦᑎᓵᓚᐅᖅᑎᓪᓗᒋᑦ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒥ, ᐃᓕᓐᓂᐊᒐᒃᓴᑦ ᐊᑐᐃᓐᓇᐅᔪᑦ 

ᐊᒻᒪ ᐱᕕᒃᓴᕆᑎᑕᐅᔪᑦ ᑖᒃᑯᐊ ᐱᓕᕆᐊᒃᓴᑦ 

ᐊᑐᐃᓐᓇᐅᑎᑕᐅᓕᖅᐸᑕ ᐃᓄᖕᓄᑦ 

ᓴᖅᑭᑕᐅᓚᐅᖅᑐᖅ ᐱᓇᓱᐊᕈᓯᐅᓚᐅᖅᑐᒥ 

ᐱᓕᕆᖃᑕᐅᔪᒪᔪᓂᒃ ᐃᓕᓐᓂᐊᖅᑕᐅᔪᒃᓴᓂᒃ. 

ᒫᓐᓇᐅᔪᖅᑕᐅᖅ ᓴᖅᑮᔭᕆᐊᖃᓕᖅᑐᒍᑦ 

ᐃᖅᑲᓇᐃᔮᖅᑖᕋᓱᐊᖅᑐᓂᒃ ᐃᖅᑲᓇᐃᔮᓄᑦ ᐊᒻᒪᓗ 

ᐃᖅᑲᓇᐃᔮᓂᑦ ᓴᖅᑭᑎᑦᑎᓂᕐᒥᒃ. 

ᓂᕆᐅᒍᒪᒐᓗᐊᖅᐳᒍᑦ, ᐃᓄᐃᑦ 

ᐱᔪᒪᓂᖃᕐᓂᐊᕆᐊᖏᓐᓂᒃ ᐊᒻᒪᓗ 

ᐱᓕᕆᕙᓪᓕᐊᓕᕐᓗᑎᒃ ᑕᒪᑐᒥᖓ. ᐃᓚᒋᔭᐅᑉᐸᑕ 

ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ 

ᐃᓕᓐᓂᐊᖅᑎᑕᐅᔭᕆᐊᖃᕈᑎᒃ ᐅᕝᕙᓘᓐᓃᑦ 

ᐱᖃᑕᐅᔪᒪᑉᐸᑕ ᑖᔅᓱᒥᖓ ᐱᕕᒃᓴᒥᒃ, 

ᐱᒋᐊᖅᓵᓕᓪᓗᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᑐᒃᓯᕋᐅᑎᓕᐅᕐᓂᖅ ᑕᑕᑎᕆᐊᓕᖕᓂᑦ  

ᓯᓚᑦᑐᖅᓴᕐᕕᓐᓄᑦ ᐊᒻᒪᓗ ᓯᓚᑦᑐᖅᓴᕐᕕᔾᔪᐊᓄᑦ 

ᐱᔭᕆᐊᑐᔪᐊᓘᒍᓐᓇᕐᒪᑦ ᐊᒻᒪᓗ ᐱᒋᐊᕋᔪᑦᑐᑎᒃ 

ᔮᓐᓄᐊᕆᒥ, ᐊᒻᒪᓗ ᐃᓛᓐᓂᒃᑯᑦ ᐅᑭᐊᔅᓵᒃᑯᑦ 

ᐊᑭᑦᑐᕋᐅᑎᓂᖅᓴᐅᒐᓱᐊᖅᑐᑎᒃ. ᑐᑭᓯᑦᑎᐊᖏᑦᑐᖓ 

ᖃᓄᐃᓕᐅᕈᑕᐅᕙᒻᒪᖔᑕ ᐊᒻᒪᓗ 

ᓴᖅᑭᔮᖅᑎᑦᑎᕙᒻᒪᖔᑕ ᐊᒻᒪᓗ ᐊᖏᖅᐸᒻᒪᖔᑕ 

ᐃᖅᑲᓇᐃᔭᖅᑎᓂᒃ ᐱᓇᓱᐊᖅᑐᓂᒃ, ᐅᕝᕙᓘᓐᓃᑦ 

ᖃᓄᐃᓕᐅᓪᓚᕆᒻᒪᖔᑕ, ᑭᓯᐊᓂᓕ 

ᑕᐃᒪᐃᓕᖓᑎᑐᐃᓐᓇᓕᖅᑲᕋ ᐊᒻᒪᓗ 

ᐊᑐᓕᖁᔭᓕᐅᑐᐃᓐᓇᕐᓗᖓ ᒥᓂᔅᑕᒥᒃ  

ᐱᒋᐊᑦᑕᐅᑎᒋᖁᓪᓗᒍ.  

 

ᑐᑭᓯᐅᒪᕗᖓ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᒃ 

ᑭᖑᓂᐊᒍᑦ ᐱᓇᔫᑎᖃᓲᖑᓂᖏᓐᓂᒃ ᒥᒃᓴᐅᖦᖢᒋᑦ 

ᐊᓯᖏᑦ ᐃᓕᑕᕆᔭᐅᔾᔪᑎᑖᖅᓯᒪᔪᑦ 

ᓯᓚᑦᑐᖅᓴᕐᕕᒡᔪᐊᑦ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑎᑦᑎᓲᑦ, ᑭᓯᐊᓂ 

ᑖᓐᓇᑐᐊᖑᔭᕆᐊᖃᓐᖏᑦᑐᖅ ᐃᓕᓴᐃᔨᓄᑦ 

ᐊᑐᐃᓐᓇᐅᔪᓄᑦ. ᖃᐅᔨᒪᑎᑕᐅᑦᑎᐊᕈᒪᕗᖓ  

ᐃᓕᓐᓂᐊᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐃᓕᓐᓂᐊᕆᐊᕈᓐᓇᕐᒪᑕ ᓇᓕᐊᓐᓂᑐᐃᓐᓇᖅ 

ᓯᓚᑦᑐᖅᓴᕐᕕᕐᔪᐊᕐᒥᑦ ᑲᓇᑕᒥ 

ᐃᓕᓐᓂᐊᖅᑎᑦᑎᓪᓗᑎᒃ ᓄᖅᑲᖓᑲᐃᓐᓇᖅᑎᓪᓗᒋᑦ 

ᐃᖅᑲᓇᐃᔮᖏᓐᓂ. 

 

ᑲᔪᓯᓂᐊᖅᐳᖓ ᐊᐱᖅᑯᑎᒋᓂᐊᖅᑕᓐᓄᑦ ᐊᒻᒪᓗ  

ᐱᔾᔪᑎᖃᖅᑐᖅ ᐸᕐᓇᐃᓂᕐᒥᒃ, ᐅᓂᒃᑳᕐᓂᕐᒥᒃ, ᐊᒻᒪᓗ 

ᖃᐅᔨᓴᕐᓂᕐᒧᑦ ᐱᓕᕆᕕᐅᔪᒥᒃ ᑕᕝᕙᓂ ᐱᓕᕆᕕᒻᒥ. 

ᐅᖃᖅᑲᐅᒐᒪ, ᐊᕐᕌᒍᑕᒫᑦ ᐅᓂᒃᑳᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ... ᒪᒥᐊᓇᖅ; ᐊᑎᖅ 

ᐱᑦᑎᐊᑲᐃᓐᓇᕐᓚᒍ. ᐃᓕᓐᓂᐊᕐᓂᓕᕆᔨᒃᑯᑦ 

ᐱᕙᓪᓕᐊᓂᕐᒧᑦ ᐅᓂᒃᑳᖓ ᐱᓪᓗᒍ ᐅᖃᐅᓯᖅ 

ᐃᓕᓴᐃᔾᔪᑕᐅᔪᒧᑦ ᐊᑐᐊᒐᖅ ᐊᒻᒪ ᐃᓕᓐᓂᐊᕈᑎᑦᓴᑦ, 

ᓴᖅᑭᑕᐅᖃᑦᑕᖅᓯᒪᔪᖅ ᐊᒥᓱᐃᖅᓱᕐᖢᓂ, ᐱᑎᑦᑎᓲᖅ 

ᓄᑖᖑᕆᐊᖅᓯᒪᔪᓂᒃ ᑐᑭᓯᒋᐊᕈᑎᓂᑦ 

ᐃᓕᓐᓂᐊᕋᒃᓴᓄᑦ ᐱᕙᓪᓕᐊᑎᑦᑎᓂᕐᓂ 

ᐱᑕᖃᖅᑐᓂᒃᓗ ᐋᖅᑭᒃᑕᐅᔪᓂᒃ ᑕᐃᒃᑯᓄᖓ 

ᐃᓕᓐᓂᐊᕋᒃᓴᓄᑦ, ᑭᓯᐊᓂ ᐅᖃᖅᓯᒪᓐᖏᑦᑐᖅ  

ᓇᓗᓇᐃᔭᐅᑎᓂᒃ ᖃᔅᓯᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ 

ᐃᓄᒃᑐᑦ ᐅᖃᕈᓐᓇᖅᑐᓂᑦ ᐃᓕᓴᐃᔨᓂᑦ 

ᐊᑐᐃᓐᓇᐅᖕᒪᖔᑕ ᐊᑐᖅᑎᑦᑎᓗᑎᒃ ᒪᕐᕉᖕᓂᒃ 

ᐅᖃᐅᓯᓕᖕᓄᑦ ᐃᓕᓐᓂᐊᕐᓂᓕᕆᓂᕐᒥᒃ 

ᓇᓗᓇᐃᖅᓯᒪᔪᖅ ᖃᖓᒃᑰᕐᓂᐊᕐᓂᖏᓐᓂᒃ 

ᐋᖅᑭᒃᑕᐅᔪᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ. 

 

ᐅᔾᔨᕈᓱᒃᑭᕗᖓ ᐃᓕᓐᓂᐊᕐᓂᓕᕆᔨᒃᑯᑦ 

ᐊᕐᕌᒍᑕᒫᖅᓯᐅᑎᖓ ᐅᓂᒃᑳᖓ ᑎᑎᕋᖅᓯᒪᖕᒪᑕ 

ᑲᑎᖦᖢᒋᑦ 187-ᓂᒃ ᒪᕐᕉᖕᓂᒃ ᐅᖃᐅᓯᓕᖕᓄᑦ 

ᐃᓄᒃᑐᑦ ᐅᖃᕈᓐᓇᖅᑐᓂᒃ ᐃᓕᓴᐃᔨᓂᒃ, ᑭᓯᐊᓂ 

ᑐᒃᓯᕋᕈᒪᕗᖓ ᐋᖅᑭᒋᐊᖅᑕᐅᖁᓪᓗᒍ 

ᐋᖅᑭᒃᓯᒪᓂᖓ ᑕᒪᕐᒥᒃ ᐅᓂᒃᑳᑦ 

ᐃᓚᓕᐅᔾᔭᐅᖁᓪᓗᒋᑦ ᓇᓗᓇᐃᖅᓯᒪᔪᑦ 

ᑎᑎᕋᖅᓯᒪᔪᑦ ᑖᒃᑯᐊ ᒪᕐᕉᖕᓂ ᐅᖃᐅᓯᓕᖕᓄᑦ 

ᐃᓄᒃᑐᑦ ᐃᓕᓴᐃᔨᓄᑦ. ᑕᒪᓐᓇ ᐅᕙᑦᑎᓐᓂᒃ 

ᐱᕕᖃᖅᑎᑦᑎᓂᐊᖅᐳᖅ ᑐᔾᔭᖅᓯᔪᓐᓇᕐᓂᕐᒥᒃ 

ᑲᔪᓯᕙᓪᓕᐊᓂᕆᔭᐅᔪᒥᒃ ᖄᒃᑲᓐᓂᐊᒍᑦ 

ᐃᓕᓐᓂᐊᕈᑕᐅᕙᒃᑐᓄᑦ ᐊᑐᖅᑕᐅᔪᓐᓇᖅᑐᓄᓪᓗ 

ᐋᖅᑭᒃᓱᐃᕙᓪᓕᐊᓂᕐᒥᒃ, ᓇᓗᓐᖏᑦᑎᐊᕈᒪᓂᕐᒥᓄᑦ 

ᑕᒪᓐᓇ ᓴᖅᑭᑎᑕᐅᕙᓪᓕᐊᔪᖅ ᐊᔪᓐᖏᓐᓂᓕᖕᓄᑦ 

ᐊᕐᕌᒍᒧᓪᓗ ᐊᓂᒍᖅᑎᑕᐅᒐᓗᐊᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ 

ᖃᓄᖅᑑᕈᑎᒃᓴᓕᐅᕐᒪᑦ. ᑕᐃᒃᑯᐊ 

ᐃᖅᑲᓇᐃᔭᖅᓯᒪᓕᖅᑕᕗᑦ ᒪᕐᕈᐃᖕᓂᒃ ᐅᖃᐅᓰᖕᓂᒃ 

ᐊᑐᕐᓗᑎᒃ ᐃᓕᓴᐃᔪᓐᓇᖅᑐᑦ ᒪᓕᒐᖏᓪᓗ 

ᐊᑐᓕᖅᑎᑕᐅᕙᓪᓕᐊᓂᐊᕐᓂᖏᓪᓗ 

ᐃᓚᓕᐅᑎᔪᓐᓇᖅᑕᕗᑦ ᑖᒃᑯᐊ ᐊᕐᕌᒍᑕᒫᖅᓯᐅᑏᑦ 

ᐅᓂᒃᑳᖏᓐᓄᑦ ᑐᓴᒐᓴᐅᔪᑦ ᐊᑐᐃᓐᓇᐅᑎᓕᕐᓗᒋᑦ. 

ᐊᒻᒪ ᐃᓕᓴᐃᔩᑦ ᑐᑭᓯᒋᐊᕐᕕᒋᓂᐊᖅᐸᕗᑦ ᑕᐃᒃᑯᐊ 

ᐅᖃᐅᓯᓕᕆᓂᕐᒧᑦ ᐃᑲᔫᓯᐊᖅᑕᐅᖃᑦᑕᖅᑐᑦ 

ᐅᓄᒃᑲᓐᓂᕈᓐᓇᕋᓗᐊᕐᒪᑕ, ᐅᓄᒃᑲᓐᓂᖂᕋᓗᐊᕐᒪᑕ 

ᐅᑯᓇᓂ ᓈᓴᐅᓯᖅᑕᐅᓯᒪᔪᓂ, 

ᑭᑭᑕᐅᓯᒪᑐᐃᓐᓇᕆᐊᖃᕐᒪᑕ ᐃᓚᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᑕᐃᒪᐃᓕᒐᕕᑦ. 

ᐊᐱᖅᑯᑎᒋᔪᒪᓕᖅᖢᒍ ᐊᑐᐊᒐᓕᐅᕐᓂᐅᑉ ᒥᒃᓵᓄᑦ. 

ᑖᓐᓇ ᐃᓄᓕᕆᔨᒃᑯᑦ ᒥᓂᔅᑕᖓᑦ ᐅᐊᑦᑎᐊᒃᑲᓐᓂᖅ 

ᒥᓂᔅᑕᐃᑦ ᐅᖃᐅᓯᖏᑦᑎᒍᑦ ᓇᓗᓇᐃᖅᓯᓚᐅᕐᖓᑦ  

ᓱᕈᓰᑦ ᐃᑲᔪᖅᑏᑦ, ᓱᕈᓯᕐᓂᑦ ᐱᓂᕐᓗᑦᑕᐅᕙᑦᑐᑦ 

ᐊᒻᒪᓗ ᐃᓖᔭᕆᔭᐅᖃᑦᑕᓂᕐᒧᑦ ᑭᐅᓂᕐᒧᑦ ᐊᖏᕈᑎ. 

 

ᐅᐊᑦᑎᐊᕈ, ᐃᓱᒫᓘᑎᖃᖃᑦᑕᖅᓯᒪᒐᒪ  

ᐃᓕᓐᓂᐊᖅᑐᓕᕆᔨᒃᑯᑦ ᐱᓪᓗᒋᑦ ᓱᕈᓰᑦ ᑕᐃᒃᑯᐊ 

ᐸᖅᑭᔭᐅᔪᒃᓴᓐᖑᖅᑎᑕᐅᑎᓪᓗᒋᑦ 

ᐊᑦᑕᓇᔾᔭᐃᖅᓯᒪᓂᕐᓗ ᐱᔾᔪᑎᒋᓪᓗᒍ 

ᑎᒍᐊᓐᖑᐊᓐᖑᖅᑎᑕᐅᒃᐸᑕ ᐊᓯᐊᓄᓪᓘᓐᓃᑦ 

ᓅᑕᐅᓗᑎᒃ, ᑕᐃᒃᑯᐊ ᐃᓕᓐᓂᐊᕐᕖᑦ 

ᐃᓕᓴᐃᔨᓄᓪᓗ ᐅᖃᐅᓯᐅᖃᑦᑕᓐᖏᒻᒪᑕ ᐊᒻᒪᓗ 

ᑕᒪᓐᓇ ᐊᒃᑐᐃᓂᖃᕈᓐᓇᓪᓚᕆᒃᑐᖅ 

ᑐᓴᐅᒪᑎᑕᐅᓐᖏᑉᐸᑕ ᐃᓕᓴᐃᔩᑦ ᐊᒻᒪᓗ 

ᐃᓕᓴᕐᕕᖕᒥ ᐃᖅᑲᓇᐃᔭᖅᑏᑦ. 

 

ᑖᓐᓇ ᐃᓖᔭᕆᔭᐅᖃᑦᑕᕐᓂᖅ ᓱᕈᓯᕐᓂᒡᓗ 

ᐱᑦᑎᐊᖃᑦᑕᕐᓂᖅ ᐋᖅᑭᒋᐊᖅᑕᐅᓯᒪᔪᑦ ᐊᖏᕈᑎ 

ᐊᑎᓕᐅᖅᑕᐅᓚᐅᖅᓯᒪᔪᖅ, ᑖᒃᑯᐊ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑐᓕᕆᔨᒃᑯᑦ ᓇᐅᒃᑯᑦ 

ᐃᑲᔪᕐᓂᖃᓚᐅᖅᐸᑦ ᑖᒃᑯᐊ 

ᓴᖅᑭᑕᐅᓂᐊᓕᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᐊᐱᖅᑯᑎᖃᕐᒪᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᐃᑲᔪᖅᓱᐃᖃᑦᑕᕈᒪᔪᑦ ᐃᓕᓴᖅᑎᓂᒃ 

ᑎᒍᐊᓐᖑᐊᓐᖑᕐᓂᐊᖅᑐᓂᒃ.  ᑕᒪᑐᒪᓂ 

ᐃᖅᑲᓇᐃᔭᖃᑎᕈᒪᑦᑎᐊᖅᐳᒍᑦ ᐃᓄᓕᕆᔨᒃᑯᓐᓂᑦ 

ᐱᐅᓯᒋᐊᖅᑎᑦᑎᓂᕐᒥᒃ, ᓲᕐᓗ ᐃᓕᓴᖅᑏᑦ 

ᑎᒍᐊᓐᖑᐊᕈᖅᑎᑕᐅᑉᐸᑕ ᑕᐃᓐᓇ ᐸᖅᑭᔨᖓ 

ᑕᒪᒃᑯᓂᖓ ᐅᖃᐅᓯᖃᕆᐊᓕᒃ ᐃᓕᓐᓂᐊᕐᕕᖕᒧᑦ.  

ᓇᐅᒃᑯᑦ ᐋᖅᑭᒋᐊᖅᑐᖃᕿᐊᖃᖅᐸᑦ, 

ᐋᖅᑭᒋᐊᖅᓯᔪᓐᓇᕐᓂᐊᕋᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐆᒃᑑᑎᖃᒃᑲᓐᓂᕈᒪᓪᓗᖓ ᐊᒃᑐᐃᓂᓕᖕᒥᑦᑕᐅᖅ 

ᐅᖃᐅᓯᕆᓚᐅᖅᓯᒪᔭᓐᓂᒃ, ᓱᕈᓯᖅ 

ᐱᑦᑎᐊᖅᑕᐅᖃᑦᑕᓐᖏᑉᐸᑦ ᐊᖏᕐᕋᒥ, 

ᐊᖅᓵᖅᑕᐅᖦᖤᖅᐳᖅ ᐊᖓᔪᖅᑳᖏᓪᓗ ᐸᖅᑭᔨᖏᓪᓗ 

ᐅᖃᐅᔾᔭᐅᓪᓗᑎᒃ ᐊᖏᔪᖅᑳᖏᒃ  

ᐅᖃᓪᓚᒡᕕᒋᒋᐊᖃᓐᖏᑕᖏᑦ. ᑖᓐᓇ 

ᑐᑭᓯᒋᐊᕈᑎᐅᔪᖅ ᑐᓂᔭᐅᓚᐅᓐᖏᒻᒪᑦ 

ᐃᓕᓐᓂᐊᕕᖕᒧᑦ. ᐃᓕᓴᐃᔩᑦ ᖃᐅᔨᒪᓚᐅᓐᖏᓚᑦ 

ᖃᓂᔅᓴᕆᐊᖃᓐᖏᒻᒪᖔᑕ ᐅᕝᕙᓘᓐᓃᑦ 

ᐅᖃᕐᕕᖃᕈᓐᓇᓐᖏᒻᒪᖔᑕ, ᑕᒪᓐᓇ 

ᐅᖃᐅᓯᕆᓚᐅᕋᒃᑯ ᐃᓱᒫᓘᑎᒋᓪᓗᒍ. ᑕᒪᓐᓇ 

ᑲᒪᒋᔭᐅᓯᒪᕚ ᑕᕝᕙᓂ ᓄᑖᕈᕆᐊᖅᑕᐅᓯᒪᔪᒥᒃ 

ᓱᕈᓯᓂᒃ ᐱᓂᕐᓗᐃᓂᕐᒥᒃ ᐊᒻᒪᓗ 

ᐃᓖᔭᕆᔭᐅᖃᑦᑕᓂᕐᒧᑦ ᑭᐅᓂᕐᒧᑦ 

ᐊᖏᖃᑎᒌᒍᑎᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᖕᒪᑦ. ᒫᓐᓇᓕ ᕿᒥᕐᕈᕙᓪᓕᐊᕗᒍᑦ 

ᐃᓕᓴᐃᒍᒪᓪᓗᑕ ᕿᒥᕐᕈᔭᐅᓂᐊᖅᑐᓂ ᑕᒪᑐᒪᓂ 

ᐅᓂᒃᑳᕆᐊᖃᖅᐸᒋᐊᖃᕐᓂᕐᒥᒃ ᐃᓄᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᐃᓱᒫᓘᑎᒋᖃᑦᑕᖅᓯᒪᒐᒃᑯ 

ᐊᑯᓂᑲᓪᓚᐅᓕᖅᑐᖅ. ᖃᖓᓪᓚᑦᑖᑭᐊᖅ 

ᓴᖅᑭᓚᐅᖅᓯᒪᔭᕋ; ᐊᑯᓂᐅᓗᐊᓐᖏᑦᑑᒐᓗᐊᖅ. 

ᑭᖑᓪᓕᖅᐹᒥ, ᐊᐱᕆᓕᕐᓚᖓ; ᑕᐃᒪᓐᖓᓂᑦ 

ᐊᖏᕈᑦ ᐋᖅᑭᑦᑕᐅᒻᒪᑦ ᓄᑖᓐᖑᕆᐊᖅᑕᐅᒪᓪᓗ, 

ᑐᓴᕋᒃᓴᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐃᓕᓴᐃᔨᓄᓪᓗ ᑐᓂᔭᐅᖃᑦᑕᓕᖅᑳᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ ᐊᐱᕆᒻᒪᑦ. 

ᒫᓐᓇᒧᑦ ᑎᑭᑦᑐᒍ ᑐᓴᖅᑎᑕᐅᓯᒪᓐᖏᓚᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐅᕙᓃᑉᐳᒍᑦ 

ᐃᓕᓐᓂᐊᖅᑐᓕᕆᓂᕐᒧᑦ, ᐊᑐᐊᒐᓕᕆᓂᕐᒧᑦ ᐊᒻᒪᓗ 

ᐸᕐᓇᓂᕐᒧᑦ. ᐊᑎᖁᑎᖃᕈᓐᓃᕋᒪ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖓ 113 ᐱᔾᔪᑎᖃᖅᑐᖅ “ᑖᒃᑯᐊ 

ᐃᑲᔪᖅᑐᐃᒍᑎᐅᔭᕆᐊᖃᖅᑐᑦ ᕿᒥᕐᕈᔭᐅᓂᖓ 

ᑮᓇᐅᔭᒧᓪᓗ ᐃᑲᔫᑎᐅᕙᑦᑐᑦ ᐃᓕᓐᓂᐊᖅᑎᓄᑦ 

ᐱᓕᕆᐊᖑᔪᒥᒃ ᒪᓕᒐᑎᒍᑦ ᐋᖅᑭᒋᐊᕈᑎᔅᓴᑦ 

ᐱᐅᓯᕚᓪᓕᓂᐊᕐᒪᑦ ᐱᓕᕆᐊᖑᔪᖅ,” 

ᖃᐅᔨᒋᐊᖅᑕᐅᕕᖓ ᐱᔭᕇᓚᐅᖅᑎᓐᓇᒍ, ᒫᓐᓇ 

ᑲᑎᓐᖓᔪᑦ ᓯᓚᑦᑐᖅᓴᕐᕕᒻᒦᑦᑐᑦ ᐃᓕᓐᓂᐊᖅᑏᑦ.  

ᑐᓴᕋᔪᒃᑲᑦᑕ ᐅᓐᓂᕐᓗᑦᑐᓂᒃ, ᐃᓕᓐᓂᐊᖅᑏᑦ 

ᐅᐃᒪᑉᐸᑦᑐᑦ, ᐅᑕᖅᑭᑉᓗᑎᒃ ᑐᔪᕐᒥᕕᑦᓴᒥᒃ 

ᖃᖓᑦᑕᐅᑎᔅᓴᓂᓪᓘᓐᓃᑦ, ᐃᓕᓐᓂᐊᕐᕕᒻᒨᓐᓂᐊᕈᑎᒃ 

ᓯᓚᑦᑐᖅᓴᕐᕕᒻᒧᑦ ᐊᐃᓂᐊᖅᑕᒥᓄᑦ ᐅᕝᕙᓘᓐᓃᑦ 

ᐊᖏᕐᕋᒧᑦ ᖁᕕᐊᓱᕝᕕᐅᓂᐊᑎᓪᓗᒍ ᐅᕝᕙᓘᓐᓃᑦ 

ᑭᖑᓂᐊᒍᑦ, ᐱᐊᓂᒃᑯᑦᑎᓘᓐᓃᑦ 

ᐃᓕᓐᓂᐊᓚᐅᖅᑎᓪᓗᒋᑦ. ᐊᐱᕆᔪᒪᕗᖓ 

ᖃᓄᐃᓕᖓᓕᖅᐸᓪᓕ ᑕᐃᒪᐃᖃᑦᑕᖅᑐᖃᖁᓇᒍ 

ᐊᐅᓪᓚᕋᓱᓕᖅᑎᓪᓗᒋᑦ ᐊᖏᕐᕋᕆᐊᖃᓕᕐᓂᕈᑎᒃ 

ᓯᓚᑦᑐᖅᓴᕐᕕᒻᒦᑦᑐᑦ ᑕᐃᒪᐃᓛᓕᕐᒥᒻᒪᑕ 

ᓯᓚᑦᑐᖅᓴᕐᕕᒃᑯᑦ  

 

ᐅᐃᒻᒪᑦᑕᐃᓕᒪᑎᑦᓯᓇᓱᖃᑦᑕᕋᓗᐊᖅᐸᑦ 

ᐃᓕᓐᓂᐊᖅᑐᓕᕆᔨᒃᑯᑦ? ᓲᕐᓗ 

ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒪᕙᑦ 

ᓇᓕᐊᓐᓄᐊᖅᐸᑦᑐᓂᒃ ᐊᖏᕐᕋᒥᓂᑦ 

ᓯᓚᑦᑐᖅᓴᕐᕕᒻᒧᑦ,  ᖃᐅᔨᒪᖁᓪᓗᒋᑦ ᖃᑦᑎᓂᒃ 

ᖃᖓᑦᑕᐅᓯᕆᐊᖃᕋᔭᕐᒪᖔᕐᒥᖏᓐᓂᒃ 

ᐃᓕᓐᓂᐊᖅᑎᓄᑦ. ᑐᓴᖅᑎᑕᐅᔪᒪᕗᖓ 

ᖃᓄᐃᓕᖓᓕᕐᒪᖔᑕ ᐃᓕᓐᓂᐊᖅᑐᓕᕆᔨᒃᑯᑦ 

ᑕᒪᔅᓱᒥᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒻᒪᑦ. 

ᐊᑐᐅᓯᐅᓐᖏᑦᑐᓂᒃ ᐋᖅᑭᑦᓯᒪᑲᐃᓐᓇᖅᑐᓂᒃ 

ᐃᓕᓯᓯᒪᕗᒍᑦ ᑖᒃᑯᐊ ᐃᓕᓐᓂᐊᖅᑐᓄᑦ 

ᐃᑲᔫᓯᐊᖑᕙᑦᑐᑦ ᐱᓪᓗᒋᑦ. 

ᐃᖅᑲᓇᐃᔭᖅᑎᑖᖅᓯᒪᔪᒍᑦ 7ᓂᒃ 

ᐃᖅᑲᓇᐃᔭᑲᐃᓐᓇᖅᐸᑦᑐᓂᒃ, ᐊᒻᒪᓗ ᒪᒥᐊᓇᖅ 

ᓇᐃᓈᖅᓯᒪᔪᒥᒃ ᐅᖃᕋᒪ, ᑖᒃᑯᐊ ᑮᓇᐅᔭᓄᑦ 

ᐃᑲᔫᑎᐅᕙᑦᑐᑦ ᓄᓇᕗᑦ ᐃᓕᓐᓂᐊᖅᑎᖏᓐᓄᑦ 

ᐱᓪᓗᒋᑦ. ᐊᒻᒪᓗ ᐊᑐᓕᖅᑎᓯᒪᓕᕆᕗᒍᑦ 

ᖃᓄᐃᓐᖏᑦᑎᐊᓂᕐᒧᑦ ᐃᑲᔫᑎᐅᕙᑦᑐᒥᒃ, ᐊᕐᕌᓂ 

ᐅᑭᐊᒃᓵᖑᔪᖅ ᐊᖏᓚᐅᖅᑕᕗᑦ ᐃᓕᓐᓂᐊᖅᑏᑦ 

ᐃᑲᔫᓯᐊᖅᑐᑦ ᐃᓕᓐᓂᐊᕐᓇᒥ ᑭᖑᓪᓕᕐᒥ, ᐃᓄᓐᓄᑦ 

ᐃᓕᓐᓂᐊᖅᑎᓄᑦ,  $500ᒥᒃ ᑐᓂᔭᐅᓯᒪᓪᓗᑎᒃ 

ᑭᖑᓪᓕᖅᐹᖅᑐᑦ ᐃᓕᓐᓂᐊᕐᓂᕐᒥ ᐅᑭᐅᒧᑦ 

ᑲᔪᓯᓂᐊᖅᑐᑦ ᐃᓕᓐᓂᐊᖅᑕᖏᓐᓂᑦ $500 

ᑐᓂᔭᐅᒋᓪᓗᑎᒃ. 

 

ᑕᐃᒪᐃᓕᖓᑲᐃᓐᓇᖅᖢᓂ, ᐊᒻᒪᓗ ᐊᑕᖏᖅᑐᒥᒃ 

ᕿᒥᕐᕈᓂᖃᖅᓯᒪᒻᒥᔪᑦ 35-ᖑᔪᓂᑦ ᐊᑐᓕᖁᔭᐅᔪᓂᒃ  

ᓯᕗᒧᐊᕈᑎᒋᔪᒪᓂᐊᖅᑕᕗᑦ ᓇᐅᒃᑯᑲᓐᓂᖅ 

ᐃᑲᔪᖅᑐᐃᒍᓐᓇᕐᓂᕗᑦ ᐱᓪᓗᒍ. ᑮᓇᐅᔭᒧᓪᓗ 

ᐊᑦᑐᐃᓂᖃᕐᓂᐊᕐᒥᔪᖅ 

ᐊᑐᓕᖅᑎᓪᓚᑦᑖᕐᓂᐊᕈᑦᑎᒍᑦ ᑕᒪᕐᒥᒃ ᐊᒻᒪᓗ 

ᑲᔪᓯᒍᓐᓇᕈᓐᓇᕐᒪᖔᑦᑕ  ᖃᐅᔨᓴᖅᑳᕆᐊᕐᓂᐊᖅᑐᒍᑦ 

ᐊᒻᒪᓗ ᐱᐅᓯᐅᔭᕆᐊᓕᒃᑯᑦ ᐊᑐᕐᓗᑎᒍᑦ. 

 

ᑭᖑᓂᑦᑎᓐᓂ, ᓯᓚᑖᓂ ᖃᖓᑦᑕᐅᓯᕙᑦᑐᑦ 

ᑲᒪᓚᕙᐅᖅᓯᒪᔪᓪᓕ ᖃᖓᑦᑕᐅᓯᕈᑎᑦᓴᖏᑦᑕ 

ᐃᓕᓐᓂᐊᖅᑏᑦ ᑖᓐᓇᐅᖦᖤᖅᐳᖅ ᕿᒥᕐᕈᒻᒥᔭᕗᑦ. 

ᖃᐅᔨᒋᐊᖃᓛᖅᑐᒍᑦ ᑕᐃᒪᐃᒃᑲᓐᓂᕈᓐᓇᕐᒪᖔᑦᑕ,  

ᑭᓯᐊᓂ ᐃᖅᑲᓇᐃᔮᕆᑦᓯᐊᖅᐸᓪᓕᐊᔭᕗᑦ 

ᕿᒥᕐᕈᓂᕆᔭᑦᑎᓐᓂᒃ ᑭᒃᑯᓕᒫᓪᓗ ᐃᑲᔪᖅᓯᒪᓪᓗᑎᒃ 

ᕿᒥᕐᕈᔭᐅᑎᓪᓗᒍ ᐊᒻᒪᓗ ᐅᖃᐅᓯᖃᕈᓐᓇᓚᐅᖅᑐᑦ  

ᐊᔅᓱᕈᕐᓇᑦᑐᒃᑰᓗᐊᓐᖏᔾᔫᒥᖁᓪᓗᒋᑦ ᓲᕐᓗ 

ᖃᓄᐃᑦᑐᖃᓚᐅᕐᓂᕈᑎᒃ ᐃᓕᓐᓂᐊᖅᑏᑦ 

ᐃᓕᓐᓂᐊᕐᕕᓕᐊᖅᐸᓪᓕᐊᓪᓗᑎᒃ ᐅᕝᕙᓗ 

ᐊᖏᕐᕋᐸᓪᓕᐊᓪᓗᑎᒃ. ᑐᕌᒐᖃᖅᐳᒍᑦ 

ᐋᖅᑭᒋᐊᕈᒪᓪᓗᑎᒍᑦ ᐊᒻᒪᓗ ᐋᖅᑭᑦᑎᐊᓪᓚᕆᓪᓗᒍ.  

ᓂᕆᐅᑦᑎᐊᖅᐳᖓ ᕿᒥᕐᕈᓂᐅᓂᐊᖅᑐᒥᒃ ᐊᒻᒪᓗ 

ᐊᑐᓕᖅᑎᓛᕐᓗᒋᑦ ᐊᑐᓕᖁᔭᐅᓯᒪᔪᑦ ᐱᔪᓐᓇᕐᓂᕗᑦ 

ᒪᓕᓪᓗᒍ ᐃᑲᔪᖅᑐᐃᓂᕐᒥᒃ.  

 

ᖃᖓᑦᑕᐅᓯᒃᑲᓐᓃᑦ ᑕᕝᕙ ᖃᐅᔨᒪᓪᓗᒍ 

ᓯᕗᒧᐊᑦᑕᐅᓯᒪᓕᖅᑐᖅ ᐊᑕᐅᓯᓐᖏᑐᒃᑯᑦ ᐊᒻᒪ 

ᖃᓄᐃᓕᐅᒃᑲᓐᓂᕈᒪᖕᒪᖔᑦᑕ 

ᓯᕗᒧᐊᒃᑲᓐᓂᕈᑎᖃᓛᕐᒥᔪᒍᑦ, ᑭᓯᐊᓂ ᐃᒻᒪᖄ 

ᐊᑐᓕᑐᐃᓐᓇᕆᐊᖃᖅᐳᒍᑦ ᑳᓐᑐᕌᑉᐸᑦᑐᓂᒃ 

ᖃᖓᑦᑕᐅᓯᖃᑦᑕᕋᔭᖅᑐᓂᒃ ᐃᓕᓐᓂᐊᖅᑎᓂᒃ 

ᓯᕗᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ 7 ᐃᖅᑲᓇᐃᔭᑲᐃᓐᓇᖅᐸᑦᑐᑦ 

ᐅᖃᐅᓯᕆᔭᖏᑦ ᒥᓂᔅᑕᐅᑉ, ᑕᒪᒃᑯᐊ 

ᑲᒪᒋᔭᐅᖃᑦᑕᖁᓪᓗᒋᑦ ᐃᑲᔫᑎᐅᕙᑦᑐᓄᑦ ᓄᓇᕗᑦ 

ᐃᓕᓐᓂᐊᖅᑎᖏᓐᓄᑦ, ᖃᖓᐅᑯᐊ 

ᐃᖅᑲᓇᐃᔭᑲᐃᓐᓇᖅᐸᑦᑐᑦ 7 ᐱᒋᐊᕐᓂᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐃᖅᑲᓇᐃᔮᑦ 

ᐊᕐᕌᒍᓕᒫᖑᓗᐊᖅ ᐃᓕᓯᒪᓕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐃᖅᑲᓇᐃᔮᑦ ᐊᕐᕌᒍᓕᒫᖅ ᐃᓕᓯᒪᑦᑕᓕᕋᒥᒃ 

ᓱᓕ ᓈᒻᒫᓂᓐᖏᑦᑐᑦ. ᒥᔅᑕ Hᐃᒃᔅ 

ᒪᓕᒐᓕᐅᖅᑎᐅᖃᑎᒐ ᐅᖃᐅᓯᕆᖃᑦᑕᖅᓯᒪᓪᓗᒍ  

ᓯᕗᓂᐊᓂ ᐃᔅᓯᕙᓂᖃᖅᑎᓪᓗᑕ ᑕᒪᒃᑯᐊ 

ᐅᐃᒪᔭᕌᖓᑕ ᖃᖓᑦᑕᐅᑎᒥᓂᑦ ᐱᓐᖏᓐᓇᒥᒃ 

ᐅᕝᕙᓘᓐᓃᑦ ᓂᕆᔭᔅᓴᒥᓂᓘᓐᓃᑦ ᐃᑲᔫᑎᐅᔪᓂᑦ. 

ᑕᕝᕙ ᐅᓪᓗ ᒪᕐᕉᓪᓘᓐᓃᑦ ᑮᓇᐅᔭᒥᒃ 

ᑮᓇᐅᔮᕐᔪᑯᓗᓐᓂᒃ ᑭᓐᖑᓯᓲᖑᔪᑦ ᓂᕿᑦᓴᒧᑦ, 

ᕿᑐᕐᖓᖃᖅᑐᓪᓗ ᑕᕝᕙ.  

 

ᑕᐃᒪᓕ ᐱᓕᕆᕕᐅᔪᖅ ᖃᓄᐃᓕᐅᓕᖅᐸ 

ᑕᒪᔅᓱᒥᖓ? ᐊᕐᕌᒍᓕᒫᖑᓗᐊᓕᕐᖓᑦ 

ᐃᖅᑲᓇᐃᔭᑲᐃᓐᓇᖅᐸᑦᑐᑦ, ᑭᓯᐊᓂ 

ᐃᓕᓯᒪᒐᓗᐊᖅᑎᓪᓗᒋᑦ ᐊᑐᐊᓂᓐᖏᑦᑐᑦ. ᖃᓄᕐᓕ 

ᐃᓕᓐᓂᐊᖅᑐᓕᕆᔨᒃᑯᑦ ᖃᓄᐃᓕᐅᓕᖅᑲᑦ ᐅᓪᓗᒥ 

ᐱᔪᒪᔭᐅᔪᓂᒃ ᐱᔾᔪᑎᒋᓪᓗᒍ ᑮᓇᐅᔭᓂᑦ 

ᐃᑲᔫᑎᐅᔪᓂᑦ ᓄᓇᕗᑦ ᐃᓕᓐᓂᐊᖅᑎᖏᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᖁᔭᓐᓇᒦᒃ ᒪᓕᒐᓕᐅᖅᑎ. ᑖᓐᓇ 

ᐱᔭᕆᐊᑐᖅᑰᕐᒪᑦ ᑭᐅᒋᐊᒥᒃ. ᐋᖅᑭᒋᐊᕈᑎᔅᓴᐅᔪᓂᒃ, 

ᐃᓱᒪᕗᖓ, 35ᖑᒻᒪᑕ ᐊᑐᓕᖁᔭᐅᓯᒪᔪᑦ 

ᓴᖅᑭᑕᐅᓯᒪᔪᑦ ᐋᖅᑭᒋᐊᕈᑎᑦᓴᐅᖁᑉᓗᒋᑦ 

ᑕᒪᒃᑯᓄᖓ ᑮᓇᐅᔭᓂᑦ ᓄᓇᕗᑦ 

ᐃᓕᓐᓂᐊᖅᑎᖏᓐᓄᑦ ᐃᑲᔫᑎᐅᕙᑦᑐᓄᑦ ᐊᒻᒪᓗ  

ᐊᒃᓱᑲᓪᓚᐅᓚᖓᕗᖅ ᑮᓇᐅᔭᑎᒍᑦ. 

ᐊᑏᑐᖅ ᓯᕗᒧᐊᕈᓐᓇᓛᖅᐳᑦ ᐊᑐᓕᖁᔭᐅᔪᑦ 

ᐊᑕᖏᕐᓗᒋᑦ; ᑭᓯᐊᓂ, ᒫᓐᓇ 

ᖃᐅᔨᒪᓐᖏᑐᐃᓐᓇᖅᑐᖓ ᑕᐃᒪᐃᒍᓐᓇᓛᕐᒪᖔᑦᑕ. 

ᑐᓐᖓᕕᒋᓪᓗᒍ ᐊᑭᓄᑦ ᖃᐅᔨᓴᕈᑎ, 

ᓇᓚᐅᑦᑖᖅᑐᒍᑦ ᐊᑐᓕᖅᑎᑦᑎᓂᖅ ᑕᒪᐃᓐᓂᒃ 

ᐱᖁᔭᐅᔪᓂᑦ ᐊᑭᖃᕈᓐᓇᖅᑐᖅ ᐅᖓᑖᓄᑦ $20 

ᒥᓕᐊᓐ ᐊᕐᕌᒍᑕᒫᑦ ᐱᐅᓯᒋᐊᕐᓗᒍ 

ᓇᓗᓇᐃᖅᓯᒪᔪᒃᑯᑦ. 

 

ᑖᒃᑯᐊ 7 ᐃᖅᑲᓇᐃᔭᐸᑦᑐᓪᓕ, ᑖᒃᑯᐊ ᐃᖅᑲᓇᐃᔮᑦ 

ᐱᕚᓪᓕᑎᑦᓯᓯᒪᓪᓚᕆᑦᑐᑦ ᐃᑲᔫᓯᕆᓂᐅᕙᑦᑐᓄᑦ 

ᓄᓇᕗᑦ ᐃᓕᓐᓂᐊᖅᑎᖏᓐᓄᑦ ᑕᐃᒪᐃᓚᕿᕗᖅ 

ᐃᖅᑲᓇᐃᔭᖅᑎᖃᓪᓚᑦᑖᓕᕐᒪᑦ 

ᐱᓕᕆᖃᑎᒋᔭᐅᔪᓐᓇᖅᑐᒥᒃ ᐃᓕᓐᓂᐊᖅᑎᓄᑦ 

ᐃᑲᔪᖅᑐᐃᓂᖃᖅᐳᖅ ᐃᓕᓐᓂᐊᖅᑎᓄᑦ 

ᐱᓇᓱᐊᕈᓰᒃ ᒪᕐᕉᑕᒫᑦ  

ᐃᖅᑲᓇᐃᔭᖃᑎᒋᓪᓚᑦᑖᖅᑐᒋᓪᓗ 

ᑐᓴᖅᑐᓕᕆᔨᖁᑎᖏᑦ ᑎᑎᕋᖅᓯᒪᔪᓂ 

ᐱᔭᕆᐊᓕᖏᓐᓂᑦ ᐅᕝᕙᓘᓐᓃᑦ  

ᖃᖓᑦᑕᐅᓯᕆᐊᓕᖏᓪᓗ ᑕᒪᒃᑯᐊᕈᓘᔭᑦ ᐱᓪᓗᒋᑦ.  

 

ᐅᖃᕈᓐᓇᕋᓗᐊᖅᐳᖓ ᐊᒻᒪᓗ ᑕᑯᓪᓗᒋᑦ 

ᐊᕐᕌᓂᓂᓪᓕ ᓯᕗᒧᒋᐊᕈᑎᑦᓴᑎᑐᑦ 

ᐊᓪᓚᕝᕕᓐᓅᕌᖓᑕ ᐃᓕᓐᓂᐊᖅᑐᓕᕆᔨᒃᑯᓐᓂ 

ᖃᑦᑏᓐᓇᕈᕆᐊᖅᓯᒪᒻᒪᕆᒻᒪᑕ 

ᐅᖃᐅᓯᖃᓚᐅᖅᑎᓪᓗᖓ ᑕᐃᒪᐃᓛᕋᑦᑕ. 

ᐅᑭᐅᖅᑲᐃ ᒪᕐᕉᒃ ᐊᓂᒍᓕᖅᐴᒃ ᔮᓄᐊᕆᒥ,  

ᐊᒥᓲᓚᐅᖅᓯᒪᒻᒪᑕ ᑐᒃᓯᕋᐅᑏᑦ 

ᓂᕈᐊᖅᑕᐅᕋᑖᓚᐅᖅᑎᓪᓗᑕ ᐃᓂᒋᔭᑦᑎᓐᓄᑦ 

ᖃᐅᔨᓯᒪᕗᒍᑦ ᐅᓄᓐᖏᔾᔫᒥᓯᒪᓕᕐᓂᖏᑕ 

ᑐᒃᓯᕋᕈᑎᐅᕙᑦᑐᑦ. ᑭᓯᐊᓂ, ᑕᕝᕙᐅᖏᓐᓇᓚᖓᒻᒥᔪᑦ 

ᐊᔾᔨᒌᓐᖏᑦᑐᑦ. ᐃᒫᑦᑎᐊᑯᓗᒃ 

ᓈᒻᒪᐃᓇᔾᔮᓐᖏᒻᒥᒻᒪᑦ.  ᓱᓕ ᓇᐅᒃᑯᑦ ᑭᓱᒥᒃ 

ᐊᓪᓗᐃᔭᐅᔪᖃᕐᓂᖅᐸᑦ  ᑭᓱᑐᐃᓐᓇᑦᑎᐊᒥᒃ 

ᐱᔾᔪᑎᔅᓴᖃᖅᐸᑕ ᐃᑲᔪᕈᒪᒐᔭᑦᑎᐊᖅᑲᕗᑦ. 

ᐊᑐᓕᖁᔭᐅᔪᑦ ᐃᒫᑎᒋ ᓯᕗᒧᐊᕈᑎᔅᓴᕗᑦ 

ᐱᒐᓗᐊᖅᑐᒋᑦ, ᑭᓯᐊᓂ ᐊᑐᓕᖅᑎᓂᐊᕐᒪᖔᑦᑎᒍ 

ᓇᓕᐊ ᐅᖃᕈᓐᓇᓐᖏᑐᐃᓐᓇᖅᖢᖓ ᐅᕝᕙᓘᓐᓃᑦ  

ᑕᒪᕐᒥᒃ ᐊᑐᓕᖅᑎᓂᐊᕐᒪᖔᑦᑎᒍᑦ. 

 

ᑖᒃᑯᐊ ᐊᐅᓪᓚᕈᑎᑦᓴᓄᑦ ᖃᖓᑦᑕᓯᓐᓂᐅᑉ 

ᑐᑦᓯᕋᕈᑏᓪᓕ ᑭᐅᑦᓯᐊᕈᒪᓇᔭᖅᐳᒍᑦ 

ᑐᑦᓯᕋᐅᑎᐅᕙᑦᑐᑦ ᐱᑉᓗᒋᑦ. ᖃᐅᔨᒪᒐᓗᐊᖅᑐᖓ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᒍᑎᖃᖃᑦᑕᖅᓯᒪᒻᒪᑕ ᖃᖓᑦᑕᐅᑎᓄᑦ.  

ᓂᕆᐅᒍᒥᓇᕋᓗᐊᖅᐳᖅ, ᐊᑭᖏᑦ 

ᖃᐅᔨᒪᑦᓯᐊᓕᕈᑦᑎᒍ ᐊᒻᒪ ᐊᓯᐊᓄᑦ 

ᓯᓚᑎᑦᑎᓐᓃᑦᑐᓄᑦ ᑐᓂᔭᐅᒍᓂ, ᐋᖅᑭᒋᐊᕈᑎᑦᓴᓂᑦ  

ᑕᑯᓛᖅᑐᒍᑦ ᑕᒪᒃᑯᐊ ᓄᓇᕗᒻᒥ ᐃᑲᔫᑎᐅᕙᑦᑐᑦ 

ᐃᓕᓐᓂᐊᖅᑎᓄᑦ ᐱᔭᑦᓴᐃᑦ ᐊᒥᓲᒻᒪᑕ 

ᐊᖑᒪᓇᓱᑦᑐᒋᑦ ᑭᓐᖑᖅᑕᖏᑦ ᐃᓕᓐᓂᐊᖅᑏᑦ 

ᓯᕗᓪᓕᐅᑎᒐᑦᑎᒍᐃᓛᒃ. 

 

ᐊᑕᐅᓯᖅ ᐱᒻᒪᕆᐅᔪᖅ ᐅᖃᐅᓯᕆᔪᒪᔭᕋ 

ᓴᖅᑮᓂᐊᕋᑦᑕ ᓄᑖᒥᒃ ᖃᕋᓴᐅᔭᒃᑯᑦ ᓄᐊᑦᑎᕕᒻᒥᒃ, 

ᓂᕈᐊᕇᖅᓯᒪᔭᕗᑦ. ᓇᓗᓐᖏᓚᖓ ᑖᓐᓇ ᓄᑖᖅ 

ᖃᕆᓴᐅᔭᒃᑯᑦ ᑐᖅᑯᖅᑐᐃᕕᒃ 

ᐱᐅᓯᒋᐊᖅᑎᑦᑎᕐᔪᐊᕐᓂᐊᕐᓂᖓᓂᒃ ᖃᔅᓯᑲᓪᓚᖕᓂᒃ 

ᐱᕐᔪᐊᖑᔪᓂᒃ ᐃᓱᒫᓘᑎᓂᒃ ᓴᖅᑭᑦᑎᓯᒪᔪᓂᒃ, ᒫᓐᓇ 

ᖃᕆᓴᐅᔭᒃᑯᑦ ᑐᖅᑯᖅᑐᐃᕕᒃ ᐊᐅᓚᓐᖏᒻᒪᑦ 

ᑕᐃᒪᐃᑦᑕᕆᐊᖃᕋᓗᐊᖅᖢᓂ. ᓂᕆᐅᑦᑎᐊᖅᐳᖓ 

ᑎᑭᐅᑎᓂᐊᕋᓱᒋᓪᓗᑕ ᑕᒪᑐᒪᓂ ᐊᕐᕌᒍᒥ 

ᐊᒡᒋᖅᑐᒥ, ᓅᑉᐸᓪᓕᐊᓗᑕᓗ ᓄᑖᒧᑦ ᖃᕆᓴᐅᔭᕐᒧᑦ 

ᑐᖅᑯᖅᑐᐃᕕᖕᒧᑦ ᐅᔾᔨᕐᓇᖅᑐᓂᒃ 

ᐱᐅᓯᒋᐊᕈᑕᐅᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᔅᑕ ᓯᒪᐃᓚᖕᒧᑦ 

ᐅᑎᓚᐅᓐᖏᓐᓂᓐᓂ,  ᑐᑭᓯᓇᑦᓯᐊᕐᓂᐊᕐᒪᑦ. ᒥᓂᔅᑕ, 

ᐅᖃᕋᕕᑦ ᑮᓇᐅᔭᐃᑦ $20 ᒥᓕᐊᓐᓂᒡᒎᖅ 

ᐊᑭᑦᑐᕆᐊᕋᔭᖅᑰᕐᒪᑦ; ᐃᓕᓐᓂᐊᖅᑎᓄᑦ 

ᐃᑲᔫᑎᑐᐊᑦᓯᐊᒧᑦ? ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᓇᓚᐅᑦᑖᖅᑕᐅᓯᒪᔪᖅ 

ᐊᑭᒋᒐᔭᓐᖑᐊᕐᓂᖓ. $20 ᒥᓕᐊᓐᒥᒃ 

ᐊᖏᓪᓕᒋᐊᕋᔭᕐᓂᖓ; ᑭᓯᐊᓂ, ᑕᒫᓂ ᐊᕐᕌᒎᒥ 

ᐱᓐᖏᑦᑑᒐᓗᐊᖅ, ᑭᓯᐊᓂᓕ ᖃᐅᔨᒋᐊᕆᐊᖃᖅᑯᒍᑦ  

ᓯᕗᒧᐊᕈᑎᒋᔪᓇᕐᒪᖔᑦᑎᒍ 35-ᖑᔪᑦ ᐊᑐᓕᖁᔭᐅᔪᑦ 

ᐊᒻᒪᓗ ᖃᑦᑎᓐᓂᑦ ᑕᐃᒪᐃᑎᑦᑎᒍᓐᓇᕐᒪᖔᑦᑕ.  

ᓂᕆᐅᒋᔭᐅᓯᒪᒻᒪᐃᓛᒃ ᕿᒥᕐᕈᓂᕆᔭᑦᑎᒍᑦ 

ᐊᑐᓕᖁᔭᐅᓯᒪᔪᑦ ᒪᓕᑦᑐᒋᑦ  

ᑮᓇᐅᔭᖅᑐᓪᓗᐊᑲᓪᓚᓚᖓᒻᒪᑕ 

ᐱᐅᓯᒋᐊᖅᑎᑦᑎᕚᓪᓕᓂᕐᒥᒃ 

ᐊᓯᔾᔨᕈᑎᐅᔪᒪᔪᓂᑦ ᐊᑐᓕᖁᔭᐅᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᓵᕐᒪᑦ ᑕᒪᒃᑯᐊ ᐃᓱᒫᓘᑎᐅᕙᑦᑐᑦ 

ᓄᓇᕗᑦ ᐃᓕᓐᓂᐊᖅᑎᖏᓐᓄᑦ ᐃᑲᔫᑎᐅᔪᓂᑦ  

ᖃᑦᑏᓐᓇᕈᕆᐊᖅᓯᒪᒻᒪᑕ. ᐱᓕᕆᕕᐅᔪᖅ 

ᐃᓕᓐᓂᐊᖅᑐᓕᕆᔨᒃᑯᑦ ᓈᓴᐅᑎᖃᖅᐸᑦ, ᐅᑭᐅᖅ  

ᒪᕐᕉᓕᖅᑑᒃ, 500-ᖑᓚᐅᕐᒪᑕ ᐊᑲᐅᓐᖏᓕᐅᕈᑕᐅᔪᑦ 

ᐊᒻᒪᓗ ᒫᓐᓇ 200-ᖑᓕᖅᑐᑎᓪᓗ. ᑭᓱᒥᒃ 

ᓇᓗᓇᐃᖅᓯᒍᑎᖃᕈᓐᓇᖅᐸ ᑕᒪᔅᓱᒪ ᒥᔅᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒻᒪᑦ. ᐱᓯᒪᓐᖏᑕᒃᑲ 

ᓈᓴᐅᑏᑦ, ᑭᓯᐊᓂ ᖃᐅᔨᒪᔪᖓ ᐊᑦᑎᕚᓪᓕᖅᓯᒪᔪᑦ.  

ᐃᖅᑲᐅᒪᑦᑎᐊᕈᒪ ᖃᕆᑕᐅᔭᒃᑯᑦ  

ᑎᑎᖅᑲᐅᓯᐊᖅᐸᓚᐅᕋᒪ ᑖᓐᓇ ᓯᕗᓪᓕᖅᐹᒥ 

ᐊᑲᐅᓐᖏᓕᐅᕈᑕᐅᓕᖅᑎᓪᓗᒍ ᐊᒻᒪᓗ  

ᖃᑦᑏᓐᓇᐅᓂᖅᓴᐅᓕᓚᐅᖅᑐᑦ ᐃᓕᓐᓂᐊᕐᓂᖅ 

ᐱᒋᐊᓚᐅᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖃᐅᔨᒍᒪᑦᑕᕋᓗᐊᖅᑯᖓ ᐃᓕᓐᓂᐊᖅᑐᓕᕆᔨᒃᑯᑦ 

ᖃᐅᔨᒪᒻᒪᖔᑕ ᐋᖅᑭᑦᑕᐅᑦᑕᐅᓯᒪᓕᕐᒪᖔᑕ ᑖᒃᑯᐊ 

ᐊᑲᐅᓐᖏᓕᐅᕈᑎᐅᔪᑦ, ᐊᒥᓲᓂᖅᓴᐃᑦ, ᐅᕝᕙᓘᓐᓃᑦ 

ᐃᓕᓐᓂᐊᖅᑏᑦ ᖁᔭᓈᖅᓯᓯᒪᑦᑎᐊᒻᒪᕆᑉᐸᑦ 

ᐅᑕᖅᑭᑐᐃᓐᓇᓕᖅᑐᑎᑦ ᐋᖅᑭᑦᑕᐅᒐᓱᓐᓂᖏᓐᓂ,  

ᐆᑦᑑᑎᒋᓪᓗᒋᑦ, ᖃᖓᑦᑕᐅᑎᖏᓐᓄᑦ 

ᐊᑲᐅᓐᖏᓕᐅᕈᑎᐅᔪᑦ ᐅᕝᕙᓘᓐᓃᑦ 

ᓂᕆᔾᔪᑎᔅᓴᖏᓪᓘᓐᓃᑦ ᐴᖅᑕᐅᑦᑕᓯᓐᓇᓕᕐᓂᖅᑲᑦ 

ᑮᓇᐅᔭᒃᑯᕕᖏᓐᓄᑦ. ᖃᓄᕐᓕ 

ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᒪᕙᑦ 

ᐊᑲᐅᓐᖏᓕᐅᕈᑏᑦ ᐋᖅᑭᑦᑕᐅᓐᓂᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ 

ᑕᐃᒫᒃ. ᐱᖃᑦᑕᖅᑕᕗᑦ ᐃᒃᑯᐊ ᐊᓪᓚᕕᑦᑎᓅᖅᑐᐃᑦ 

ᖃᐅᔨᒋᐊᒃᑲᓐᓂᖃᑦᑕᖅᑕᕗᑦ 

ᐱᔭᕇᖅᑕᐅᒐᓗᐊᕐᒪᖔᑕ ᐱᒋᐊᓕᖏᑦ 

ᐱᓐᓂᕋᓗᐊᕐᒪᖔᒋᑦ ᖃᐅᔨᒪᒐᓱᐊᖃᑦᑕᖅᑐᒍᑦ.  

 

ᐱᑕᖃᕋᑦᑕ ᐱᔨᑦᓯᓂᕐᒧᑦ ᐊᑐᖅᑕᐅᔭᕆᐊᓕᓐᓂᑦ  

ᐊᑑᑎᕙᑦᑕᑎᓐᓂ ᐊᒻᒪᓗ ᑮᓇᐅᔭᐃᑦ ᐃᑲᔫᑎᐅᔪᑦ  

ᓄᓇᕗᒥ ᐃᓕᓐᓂᐊᖅᑎᓄ ᐊᒻᒪᓗ  ᐅᓪᓗᓂᑦ 15-

ᓂᑦ ᐱᕕᒃᓴᖃᖅᐳᒍᑦ ᐱᒋᐊᕐᕕᒋᓗᒍ ᐅᓪᓗᐊᓂᑦ 

ᐃᓕᓐᓂᐊᖅᑎ ᑐᓂᓯᒃᐸᑦ ᓇᓗᓇᐃᖅᓯᔾᔪᑎᒥᒃ 

ᐃᓚᐅᓂᕐᒧᑦ ᑭᓯᐊᓂ ᑖᒃᑯᐊ ᑮᓇᐅᔭᖁᑎᒋᔭᐅᔪᑦ 

ᐃᓕᔭᐅᒃᐸᑕ ᑮᓇᐅᔭᒃᑯᕕᒋᔭᒥᓄᑦ. ᑖᓐᓇ ᐱᕕᒃᓴᖅ 

ᐃᓗᓕᖃᖅᑐᖅ ᖁᓕᑦ ᐃᖅᑲᓇᐃᔭᕐᓇᐃᑦ 

ᐅᓪᓗᖏᓐᓂ ᓄᓇᕗᒻᒥ ᒐᕙᒪᒃᑯᑦ ᐱᓕᕆᐊᒃᓴᖏᓐᓂ 

ᐊᒻᒪ ᑕᓪᓕᒪᓂᒃ ᐃᖅᑲᓇᐃᔭᕐᓇᐃᑦ ᐅᓪᓗᑦ 

ᐃᓕᓐᓂᐊᖅᑎ ᑮᓇᐅᔭᒃᑯᕕᖓᓄᑦ. ᐊᒡᒍᑕᐅᓪᓗᑎᒃ 

ᖁᓕᓄᑦ ᐅᓪᓗᓄᑦ ᐃᖅᑲᓇᐃᔭᕐᓇᐅᔪᓄᑦ ᓄᓇᕗᑦ 

ᒐᕙᒪᖏᑕ ᑖᒃᓰᔭᐃᔭᕈᑎᖏᓐᓂᒃ ᐊᒻᒪᓗ ᑕᓪᓕᒪᓄᑦ 

ᐅᓪᓗᓄᑦ ᐊᑐᖅᐸᑦᑕᖏᓐᓄᑦ ᐃᓕᓐᓂᐊᖅᑎᐅᑉ.  

 

ᐅᐱᕐᖔᖑᑎᓪᓗᒍ 2023ᒥ ᑖᒃᑯᐊ ᓄᓇᕗᑦ 

ᒐᕙᒪᖓᑕ ᐱᕕᒋᖃᑦᑕᔪᔭᖏᑦ 

ᐊᑎᓕᐅᖅᓯᒪᓂᕋᐃᔾᔪᑏᑦ ᐊᒻᒪ ᑮᓇᐅᔭᒃᑯᕕᒻᒧᑦ 

ᐴᖅᓯᖃᑦᑕᖅᑐᑎᒃ ᐅᓪᓗᑦ ᐃᖅᑲᓇᐃᔭᕐᓇᐃᑦ 

ᑕᓪᓕᒪᑦ. ᑕᓪᓕᒪᓂᑦ ᐅᓪᓗᓂᑦ ᒪᓕᒋᐊᓕᑦᑎᓐᓂᒃ 

ᕿᓚᒻᒥᐅᓂᖅᓴᒻᒪᕆᒃ.  ᑮᓇᐅᔭᒃᑯᕕᒻᒧᑦ 

ᐴᖅᑕᐅᖃᑦᑕᓲᑦ ᐃᓕᓐᓂᐊᖅᑎᐅᑉ 

ᑮᓇᐅᔭᒃᑯᕕᖓᓄᑦ. ᐊᒻᒪᓗᑦᑕᐅᖅ, ᐃᒃᓯᕙᐅᑖᖅ, 

ᐅᐱᕐᖔᖑᑎᓪᓗᒍ 2023ᒥ, ᐅᑕᖅᑭᓂᐅᖃᑦᑕᔪᔪᑦ 

3.2 ᐃᖅᑲᓇᐃᔭᕐᓇᑦ ᐅᓪᓗᐃᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ, ᒥᓂᔅᑕ, ᑭᐅᖃᑦᑕᕋᕕᓐᖓ. ᐊᓯᐊᓄᑦ 

ᓅᒋᐊᓚᐅᓐᖏᓂᓐᓂᒃ ᐃᒪᐃᖁᔨᑦᑕᕋᓗᐊᖅᑯᖓ ... 

ᐃᓕᓐᓂᐊᖅᑎᓕᒫᑦ ᖃᐅᔨᒪᓪᓗᑎᒃ ᖃᖓ ᐅᓪᓗᖓ 

ᐱᒋᐊᕆᐊᖃᕐᒪᖔᑦ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᖅᑕᖓ ᐊᒻᒪᓗ ᐅᓪᓗᖓ 

ᑭᖑᓪᓕᖅᐹᕆᓛᖅᑕᖓᓂ 

ᑭᓲᓛᕐᒪᖔᑦ. ᑕᐃᒫᓪᓗ 

ᓂᐅᕕᐊᖑᓴᕋᐃᑦᑕᐅᑎᒋᑉᐸᑕ ᐃᒻᒪᖃ ᒪᕐᕉᓐᓂᒃ 

ᐱᓇᓱᐊᕈᓰᒃ ᓯᕗᕐᖓᒍᑦ ᖃᖓᑦᑕᐅᑎᖏᑦ 

ᐊᑭᑭᓈᕐᓂᖅᓴᐅᖃᑦᑕᕈᓐᓇᕐᖓᑕ. ᑖᒃᑯᐊ ᑕᐃᒫᒃ 

ᖃᖓᑦᑕᐅᓯᖅᑕᐅᑦᑕᐅᑎᒋᖃᑦᑕᖁᔨᕗᖓ 

ᐱᒍᓐᓇᖅᓯᑐᐊᕋᐃᑉᐸᑕ. 

 

ᐊᓯᐊᓄᑦ ᓅᒋᐊᕐᓗᖓ, ᑕᕝᕙᓂᔅᓴᐃᓐᓇᖅ 

ᒪᒃᐱᖅᑐᒐᖅ 113-ᒥ, ᑖᓐᓇ ᑎᑦᑕᓕᒃ ᐊᑕᐅᓯᖅ 

ᑮᓇᐅᔭᖅᑖᖑᓲᑦ ᐃᓕᓐᓂᐊᖅᑎᓄᑦ 

ᖁᓕᑦᑎᐊᖓᓃᑦᑐᖅ, ᓇᓗᓇᐃᖅᑕᐅᖁᔨᔪᖓ.  

“ᐃᑲᔪᖅᓯᖅᑕᐅᓗᑎᒃ ᓄᖅᑲᖅᑎᑕᐅᑦᑕᐃᓕᒪᔾᔪᑎᖏᑦ 

ᐊᒻᒪ ᐃᖅᑲᓇᐃᔮᖅᑖᑎᑦᑎᒍᑎᖏᑦ 

ᐊᒥᓱᕈᕆᐊᖅᑎᓇᓱᓪᓗᒋᑦ ᐃᓕᓴᐃᔩᑦ ᐊᒻᒪ ᓄᓇᕗᒻᒥ 

ᐃᓄᑦᑎᑐᑦ ᐅᖃᕈᓐᓇᖅᑐᑦ ᐃᓕᓴᐃᔩᑦ ᓄᓇᕗᑦ 

ᐃᓕᓐᓂᐊᕐᕕᖏᓐᓂ.” ᓇᓕᐊᒃ ᐃᒃᑯᐊ 

ᐅᖃᐅᓯᕆᕕᒋᑦ? ᐃᓄᐃᑦ ᓄᓇᕗᒻᒥ, ᐃᓄᐃᑦ 

ᓄᓇᑖᖃᑕᐅᓯᒪᔪᑦ, ᐅᕝᕙᓘᓐᓃᑦ ᐃᓄᑐᐃᓐᓇᐃᑦ 

ᓇᑭᑐᐃᓐᓇᖅ ᐃᓄᐃᑦ ᓄᓇᖓᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᐅᓯᖃᖅᑐᖅ 

ᖃᓄᐃᑦᑐᑐᐃᓐᓇᑦᑎᐊᒥᒃ ᐃᓕᓴᐃᔨᐅᔪᒥᒃ ᐃᓅᔪᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. (ᑐᓵᔨᑎᒍᑦ) 

ᑕᐃᑯᓐᖓᓚᐅᓐᖏᓂᓐᓂ 

ᓇᓗᓇᐃᖅᑕᐅᖁᔨᖅᑳᑲᐃᓐᓇᕋᒪ. ᒥᓂᔅᑕ,  

ᐅᖃᖅᑲᐅᒐᕕᑦ ᐊᕙᑎᓂᒡᒎᖅ ᑎᑎᖅᑲᖅᑎᒍᑦ 

ᐅᕐᓂᓗᖅᓴᕐᕕᐅᓯᒪᓐᓂᕋᔅᓯ 

ᐊᕝᕙᕆᐊᖅᑐᒥᓂᐅᓂᕋᖅᑲᐅᒐᕕᒋ. ᐊᕙᑎᐅᓐᓂᖅᑳᑦ  

ᐅᓐᓂᓗᖅᓴᖅᑐᑦ? ᓇᓗᓕᑲᐃᓐᓇᕋᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑕᐃᒫᒃ ᐊᐱᕆᒐᕕᑦ. 

ᑖᓐᓇ ᓈᓴᐅᑎᓪᓚᕆᒋᓐᖏᑕᖓ. ᑕᐃᒫᒃ 

ᐃᖅᑲᐅᒪᑐᐃᓐᓇᑕᒃᑲ ᖃᑦᑎᐅᔪᒻᒪᖔᑕ 

ᖃᕆᓴᐅᔭᒃᑯᑦ ᑎᑎᖅᑲᐅᓯᐊᕗᑦ 2021-ᖑᑎᓪᓗᒍ, 

ᐸᐃᑉᐹᑎᒍᑦ ᑎᑎᖅᑲᐅᔪᑦ ᐊᒻᒪᓗ ᖃᕋᓴᐅᔭᒃᑯᑦ 

ᑎᑎᖅᑲᐅᔪᑦ ᐃᓕᓐᓂᐊᖅᑎᓂᓐᖔᔪᔪᐃᑦ 

ᐅᕝᕙᓘᓐᓃᑦ ᐅᕙᓐᖓᑦ ᒪᓕᒐᓕᐅᖅᑎᐅᖃᑎᓐᓂ  

ᑎᑎᖅᑲᐅᓯᐊᕆᖃᑦᑕᔪᔭᒃᑲ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᓴᕆᐊᕆᐊᖃᔪᔭᒃᑲ  ᐃᑲᔫᖅᓰᒐᓱᓪᓗᖓ 

ᐃᓕᓐᓂᐊᖅᑎᓂᒃ. ᑖᒃᑯᐊ ᑕᓪᓕᒪᑦ ᑕᒫᓂᐸᓗᒃ 

ᐃᒃᑯᐊ ᐃᑲᔪᖅᑕᐅᒍᒪᓯᒪᔪᑦ ᓯᑎᐱᕆ 2023-ᒥᓂᑦ. 

ᐃᖅᑲᐅᒪᔭᓐᓂᓪᓕ ᖃᑦᑏᓐᓇᕈᓪᓗᐊᑲᓪᓚᓯᒪᔪᐊᓗᐃᑦ. 

ᖁᔭᓐᓇᒦᒃ,  ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒡᓗᒋᑦ. ᒥᔅ 

ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓄᓐᖏᑦᑐᕈᓗᖕᓂᒃ ᐊᐱᖅᑯᑎᖃᕈᒪᔪᖓ ᑭᓯᐊᓂ 

ᐅᕙᓃᑦᑐᖅ (ᑐᓵᔨᑎᒍᑦ) ᐱᓕᕆᐊᔅᓴᓄᑦ ᐸᕐᓇᐅᑎᓂ 

ᒪᑉᐱᒐᖓᓂ 113, ᑭᖑᓪᓕᖅᐹᖅ ᑎᑦᑕᖓ 

ᓇᓗᓕᖅᑎᑎᒻᒪᑦ ᐅᕙᓐᓂᒃ, 

ᓇᓗᓇᐃᕆᐊᑦᑎᐊᕈᓐᓇᖅᑭᐅᒃ 

ᖃᓄᐃᓕᓪᓚᕆᒐᓱᐊᕋᓗᐊᕐᒪᖔᖅ, ᐅᐱᓐᓇᕋᓂ 

ᐊᑖᓂ ᖃᓄᐃᓕᖓᓕᕐᓂᖓ, “ᑐᓴᕋᓱᖕᓂᖕᒧᑦ 

ᐱᕙᒌᔭᐅᑎ ᐋᖅᑭᒋᐊᕈᑎᒃᓴᓄᑦ ᐸᐃᕆᕕᖕᓄᑦ 

ᐱᖁᔭᖓᓂᑦ ᐱᐊᓂᒃᑐᖅ. ᐊᑐᐊᒐᓕᕆᔨᒃᑯᑦ 

ᐸᕐᓇᐃᔨᒃᑯᓪᓗ ᐃᑲᔪᖅᓱᐃᖏᓐᓇᕐᓂᐊᖅᐳᑦ 

ᑐᓴᕋᓱᓪᓗᑎᒃ ᐱᖁᔭᕐᒧᑦ ᐅᑭᐅᖑᓕᖅᐸᑦ ᐊᒻᒪ 

ᐅᐱᕐᓐᖔᒃᑯᑦ 2024−ᒥ.” (ᑐᓵᔨᑎᒎᕈᓐᓃᖅᑐᖅ) 

ᐱᐊᓂᒃᓯᒪᖅᑰᔨᒐᓗᐊᖅᖢᓂ ᓱᓕ 

ᐊᐱᖅᓱᒃᑲᓐᓂᕐᓂᐊᖅᐸᓚᖅᑎᖅᑰᔨᖕᒪᑕ. ᑖᓐᓇ 

ᓇᓗᓇᐃᖅᑕᐅᒋᐊᒃᑲᓐᓂᖁᒐᓗᐊᖅᖢᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ 

ᖁᔭᓐᓇᒦᒃ. ᑕᐃᒪ ᑕᐃᓐᓇ ᐸᐃᕆᕕᓕᕆᓂᕐᒧᑦ 

ᐱᖁᔭᕐᔪᐊᖅ ᓄᓇᑦᓯᐊᒥᓐᖔᕐᖓᑦ ᒪᓕᒐᖏᓐᓂ 

ᐊᒻᒪᓗ ᐱᖁᔭᖅ ᓄᑖᕈᕆᐊᖅᑕᐅᓚᐅᖅᓯᒪᓐᖏᑦᑐᖅ 

1988-ᒥᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ ᑐᑭᓯᓇᖅᓯᑎᒃᑲᓐᓂᕋᕕᐅᒃ. ᑖᓐᓇ 

ᑭᓱᒥᒃᑭᐊᕐᖓᐃ ᐱᔾᔪᑎᖃᖅᖢᓂ 

ᐋᖅᑭᒋᐊᖅᑕᐅᓂᕆᓂᐊᖅᑕᖓ, 

ᐋᖅᑭᒋᐊᖅᑕᐅᓂᕆᓇᓱᒃᑕᖓ ᓄᓇᕗᒻᒧᑦ 

ᑐᕌᖓᓕᖅᑎᑕᐅᔾᔪᑎᒋᓇᓱᒃᑕᖓ ᐱᓕᕆᐊᖑᓂᖓ 

ᐊᑯᓂᐅᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 
 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ 

ᑕᐃᒫᒃ. ᑖᓐᓇᐃᓛᒃ ᐱᓕᕆᐊᖑᔪᖅ 

ᐱᓕᕆᐊᖑᓚᐅᓐᖏᑦᑑᒐᓗᐊᖅ ᓱᓕ ᐊᒻᒪᓗ  

ᒪᓕᒐᕐᔪᐊᖏᑦ ᓄᓇᑦᓯᐊᒥᓐᖔᕐᖓᑕ, ᖃᐅᔨᒪᒐᑦᑕ 

ᓄᓇᕗᒻᒥ ᐃᓕᓐᓂᐊᖅᑐᓕᕆᓂᖏᑦ ᐊᓯᔾᔨᓛᓕᕐᖓᑦ 

ᐃᓄᓐᓄᑦ ᑐᕌᖓᓂᖅᓴᐅᓗᑎᒃ 

ᐃᓕᓐᓂᐊᕆᐅᖅᓴᑎᑕᐅᔪᑦ, ᓯᕗᓪᓕᐅᖁᔭᐅᓯᒪᔪᖅ 

ᒐᕙᒪᑦᑎᓐᓄᑦ. ᑕᒪᓐᓇ ᐃᑲᔪᖅᑐᕈᒪᓪᓗᒍ, ᑖᓐᓇ 

ᐱᓕᕆᕕᐅᔪᖅ ᐋᖅᑭᒃᓱᐃᕙᓪᓕᐊᕗᖅ ᓄᑖᓂᒃ 

ᓄᑕᖅᑲᑦ ᑲᒪᒋᔭᐅᕙᖕᓂᖏᓐᓄᑦ ᐱᖁᔭᕐᓂᒃ 

ᐊᑕᐅᑦᑎᒃᑰᖃᑎᖃᖅᑐᓂᒃ ᓄᓇᕗᒻᒥᐅᑦ 

ᑕᐅᑐᖅᑰᖅᑕᖓᓂᒃ ᐃᓕᓐᓂᐊᕆᐅᖅᓴᓕᓵᖅᑐᓄᑦ 

ᓄᑕᖅᑲᓪᓗ ᑲᒪᒋᔭᐅᕙᖕᓂᖏᓐᓄᑦ, 

ᑕᐃᒪᐃᓕᐅᕐᓂᕐᒥᓂᓗ 

ᐊᒃᑐᐊᓂᖃᖅᑎᑦᑎᓯᓐᓈᕐᓗᑎᒃ ᐃᓄᐃᑦ 

ᐊᓐᓂᕆᔭᖏᓐᓂᒃ ᐃᓕᖅᑯᓯᖏᓐᓂᒡᓗ. 

ᓄᑖᕈᕆᐊᖅᑕᐅᑎᓪᓗᒋᑦ ᕿᒥᕐᕈᔭᐅᓂᖏᓪᓗ 

ᐸᐃᕆᕕᓕᕆᓂᕐᒧᑦ ᐱᖁᔭᖅ ᐊᒻᒪ ᒪᓕᒐᕋᓛᖏᑦ, 

ᐱᓕᕆᕕᒃ ᐱᔪᓐᓇᕐᓂᖃᕐᓂᖅᓴᐅᓂᐊᖅᑐᖅ  

ᐃᑲᔪᖅᓰᓂᖅᓴᐅᖁᓪᓗᒋᑦ 

ᐃᓕᓐᓂᐊᕆᐅᖅᓴᖃᑦᑕᖅᑐᓂᑦ 

ᐃᓕᓐᓂᐊᕆᐅᖅᓴᕕᐅᖃᑦᑕᖅᑐᓂᑦ 

ᐊᐅᓚᑦᑎᔨᐅᔪᓂᓪᓗ ᐊᒻᒪᓗᑦᑕᐅᖅ 

ᐊᔾᔨᒌᓕᖅᑎᑎᔾᔫᒥᒐᓱᐊᕐᓂᕐᒥᒃ ᐱᓕᕆᐊᖃᕐᓗᑎᒃ 

ᓄᓇᕗᒻᒥ.  
 

ᖃᐅᔨᒋᐊᓛᖅᑐᒍᑦ ᖃᓄᖅ ᐃᓱᒪᕐᕕᐅᒻᒪᖔᑕ 

ᐊᐃᐳᕉᓕᖅᑲᑦ ᑕᕝᕙᓂ ᐊᕐᕌᒍᒥ ᐊᒻᒪᓗ  

ᐳᓛᕆᐊᖃᑦᑕᓛᖅᑐᒍᑦ ᓂᕈᐊᖅᓯᒪᔭᑦᑎᓐᓂᒃ 

ᓄᓇᓕᓐᓂ. ᐃᓚᖏᑦ ᓄᓇᓖᑦ ᐅᐸᒍᓐᓇᓐᖏᒃᑯᑦᑎᒍ 

ᑮᓇᐅᔭᐃᑦ ᐱᔾᔪᑕᐅᓗᑎᒃ, ᖃᕋᓴᐅᔭᒃᑯᖔᖅ 

ᓈᓚᐅᑎᒃᑯᓪᓗᒍ ᓴᖅᑭᔮᖅᑎᑦᑎᖃᑦᑕᓛᖅᑐᒍᑦ 

ᑭᒃᑯᑐᐃᓐᓇᐃᑦ ᖃᕆᓴᐅᔭᒃᑰᖃᑕᐅᔪᓐᓇᓛᕐᖓᑕ. 

ᐊᐱᖅᓱᖃᑦᑕᓛᕐᒥᔪᒍᑦᑕᐅᖅ ᓄᓇᕗᑦ ᒐᕙᒪᖏᑦᑕ 

ᐃᓕᓐᓂᐊᖅᑐᓕᕆᔨᒃᑯᑦ ᐃᑭᐊᖅᑭᕕᖓᑎᒍᑦ. 

ᑕᐃᑲᓃᑉᐳᑦ ᐊᒻᒪᓗ ᐊᐱᖅᑯᑎᓐᓂ 

ᑕᑕᑎᕆᔪᖃᖃᑦᑕᕈᓐᓇᓛᕐᒥᔪᖅ ᑕᐃᑲᓂ ᖃᓄᖅ 

ᐃᓱᒪᖃᕐᒪᖔᔅᓯ ᐅᖃᐅᓯᖃᕈᒪᒍᔅᓯ ᐱᖁᔭᔅᓴᐅᑉ 

ᒥᔅᓴᓄᑦ, ᐊᒻᒪᓗᑦᑕᐅᖅ ᖃᐅᔨᒋᐊᖅᓯᒪᒻᒥᔪᒍᑦ 

ᐸᐃᕆᕕᓕᕆᔨᐅᔪᓂᒃ ᐃᖃᓗᓐᓂ 

ᐊᐅᓚᑦᑎᔨᐅᓚᐅᑦᑐᓂᒃ. ᐊᐅᓚᑦᑎᔨᐅᔪᓂᒃ 

ᐃᖃᓗᓐᓃᕋᑖᓚᐅᖅᑐᓂᒃ, ᐊᐅᓚᑦᑎᔨᕈᓘᔮᓗᐃᑦ 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᖃᓄᖅ ᐃᓱᒪᖃᕐᒪᖔᑕ ᐱᖁᔭᔅᓴᕐᒥᒃ 

ᐅᖃᕐᕕᖃᕈᓐᓇᓚᐅᕐᖓᑕ.  

 

ᑕᒪᓐᓇ ᐱᒋᐊᖅᓯᒪᓕᖅᑕᕗᑦ ᐊᒻᒪᓗ 

ᑐᓴᕋᓱᐊᕈᒪᑦᑎᐊᖅᑐᑕ, ᐊᒻᒪᓗ ᐅᓪᓗᒥᒧᑦ 

ᐊᓐᖑᑎᒋᐊᖅᑎᑦᑎᕙᓪᓕᐊᓪᓗᑕ ᑖᔅᓱᒥᖓ ᒪᓕᒐᕐᒥᒃ 

ᑕᕝᕗᖓ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ. ᑕᐃᒃᑯᐊ ᐊᐱᖅᓱᖅᑕᐅᕙᓪᓕᐊᓕᕋᔭᖅᑐᑦ 

ᓇᓂᑭᐊᕐᖓᐃ, ᓇᓕᐊᖕᓂᑦ ᓄᓇᓕᖕᓂᑦ 

ᐱᒋᐊᕐᕕᖃᕐᓂᕐᒥᒃ ᐃᓱᒪᒋᔭᖃᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ 

ᑕᐃᒫᒃ. ᒫᓐᓇᐅᔪᖅ, ᖃᐅᔨᒪᓐᖏᑦᑐᒍᑦ ᓱᓕ ᓇᓕᐊᒃ 

ᓄᓇᓖᑦ ᐳᓛᕆᐊᕈᓐᓇᓛᕐᒪᖔᑦᑎᒍᑦ ᐅᑕᖅᑭᒐᑦᑕ 

ᖃᖓᑦᑕᐅᑏᑦ ᖃᑦᑎᕌᓛᖅᑐᒋᔭᐅᓂᖏᓐᓂᒃ 

ᑭᐅᔭᐅᔅᓯᕋᑦᑕ ᐊᒻᒪᓗ ᑮᓇᐅᔭᓕᕆᓂᕐᒧᑦ 

ᐊᐳᕈᑎᖃᕋᑦᑕ. ᓂᕆᐅᓇᕋᓗᐊᖅᐳᖅ, 

ᑎᑭᐅᑎᒍᓐᓇᕐᓂᐊᕐᕋᑦᑕ ᐊᒥᓲᒍᓐᓇᕐᓂᓕᒫᑦᑎᓐᓄᑦ 

ᐃᓄᓐᓄᑦ, ᑭᓯᐊᓂ ᐊᓯᐊᒍᑦ ᑲᓲᒪᖃᑎᖃᕈᓐᓇᖅᑐᒍᑦ 

ᐃᓄᓐᓂᒃ ᐅᖃᐅᓯᕆᖅᑲᐅᔭᓐᓂᒃ. ᐄ, ᑖᒃᑯᐊ 

ᑐᓴᖅᑎᑦᑎᓂᐊᖅᐳᖓ ᓇᓕᐊᑦ ᓄᓇᓖᑦ 

ᐳᓚᕋᕐᓂᐊᕐᒪᖔᑦᑎᒍᑦ ᐊᑐᐃᓐᓇᐅᓕᑐᐊᖅᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑲᐅᒐᔭᒻᒪᕆᒃᐳᖅ 

ᓯᕗᓂᑲᓪᓚᖓᒍᑦ ᑐᓴᐅᒪᑎᑕᐅᒃᐸᑕ 

ᓄᓇᓖᑦ ᐸᕐᓇᒃᓯᒪᔾᔫᒥᓂᖅᓴᐅᔪᓐᓇᕐᓂᐊᕐᒪᑕ.  

 

ᑭᓯᐊᓂᓕ, ᐊᓯᐊᑦᑕᐅᖅ (ᑐᓵᔨᑎᒍᑦ) ᓄᕕᐱᕆ 

2023-ᖑᑎᓪᓗᒍ ᒥᓂᔅᑕ 

ᒪᓕᒐᓕᐅᕐᕕᒻᒨᕆᓚᐅᖅᓯᒪᒻᒪᑦ ᐱᓕᕆᕕᖓᑕ 

ᐃᓕᓐᓂᐊᕆᐅᖅᓴᔪᓄᑦ ᐸᐃᕆᕕᓕᕆᓂᕐᒧᓪᓗ 

ᑐᑭᒧᐊᒍᑎᔅᓴᓂᒃ ᐸᕐᓇᐅᑎᓂᒃ ᐊᒻᒪᑦᑕᐅᖅ 

ᐃᓕᓐᓂᐊᕆᐅᖅᓴᔪᓄᑦ ᐸᐃᕆᕕᒻᒥᓗ. ᐅᓪᓗᒥᒧᑦ,  

ᖃᓄᖅ ᐋᖅᑭᑎᖅᑕᐅᒐᔭᕐᒪᖔᑕ 

ᓇᓗᓇᐃᖅᑎᓯᒪᔪᓂᑦ ᐅᓪᓗᒥᒧᓪᓗ ᖃᓄᖅ 

ᐱᓕᕆᖃᑎᖃᖅᓯᒪᕕᓯ ᐃᓄᐃᑦ ᑎᒥᖁᑎᖏᓐᓂᒃ 

ᓴᖅᑭᖅᓯᒐᓱᐊᖅᑐᓯ ᐃᓄᓐᓄᑦ ᑐᕌᖓᔪᓂᒃ 

ᐃᓕᓐᓂᐊᕆᐅᖅᓴᐅᑎᓂᒃ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᖁᕕᐊᓱᑦᑐᒍᑦ ᐱᖃᕋᑦᑕ ᓄᓇᕗᒻᒥ 

ᐃᓕᓐᓂᐊᕆᐅᖅᓴᔪᓄᑦ ᐊᒻᒪ ᐸᐃᕆᕕᓕᕆᓂᕐᒧᑦ 

ᐊᖅᑭᑎᖅᑕᐅᓯᒪᔪᓂᒃ ᐱᓕᕆᒋᐊᕐᓂᕐᒧᑦ 

ᐸᕐᓇᐅᑎᒥᓪᓗ ᐊᒻᒪᓗᑦᑕᐅᖅ ᐊᓯᒃᑲᓐᓂᖏᓐᓂᒃ 

ᒪᑯᓂᖓ ᑮᓇᐅᔾᔭᔅᓴᖏᑕ ᐋᖅᑭᑎᖅᑕᐅᓯᒪᓂᖏᓐᓂᑦ 

ᖁᕝᕙᐸᓪᓕᐊᓯᒪᔪᑦ. ᑕᒪᒃᑯᐊᕈᓘᔭᐃᑦ 

ᐱᓕᕆᐊᖑᒻᒪᑕ ᐊᑖᒍᑦ ᒐᕙᒪᒃᑯᓐᓂᒃ 

ᐊᖏᖃᑦᒌᒍᑎᐅᔪᒥᒃ ᐸᐃᕆᕕᓕᕆᓂᕐᒧᑦ, ᒐᕙᒫᓐᓄᑦ 

ᒪᕐᕉᓐᓄᑦ ᐊᖏᖃᑎᒌᒍᑕᐅᓯᒪᔪᒥᒃ ᑖᒃᑯᐊ 

ᐱᐅᓯᒋᐊᖅᑎᒐᓱᐊᖅᑐᒋᑦ 

ᐃᓕᓐᓂᐊᕆᐅᖅᓴᑎᑦᑎᖃᑦᑕᖅᑐᐃᑦ ᐊᒻᒪᓗ 

ᐸᐃᕆᕕᓕᕆᓂᕐᒧᑦ ᑖᓐᓇ ᐃᖏᕐᕋᑎᐊᓪᓚᕆᔅᓯᒪᔪᖅ 

ᑲᔪᓯᕙᓪᓕᐊᑎᐊᖅᓯᒪᔪᖅ. 

 

ᖁᔭᒋᔭᕗᑦ ᑕᐃᒃᑯᐊ ᑮᓇᐅᔭᐃᑦ  

ᐃᑲᔪᖅᓰᒍᑕᐅᒍᓐᓇᕐᖓᑕ ᑕᒪᔅᓱᒥᖓ ᐊᒻᒪ ᑖᒃᑯᐊ 

ᐱᓕᕆᖃᑎᒌᑦᑐᐃᑦ ᑲᒪᖃᑦᑕᕐᒥᔪᐃᑦ 

ᖃᐅᔨᒪᓇᓱᐊᖃᑦᑕᖅᑐᑎᒃ ᐱᓕᕆᐊᖑᔪᓂᒃ 

ᓄᓇᕘᓕᒫᒥᑦ ᐸᐃᕆᕕᐅᔪᓂᒃ,  

ᐊᐅᓚᑕᐅᖃᑦᑕᖅᑎᓪᓗᒋᑦ 

ᑮᓇᐅᔭᓕᐅᕋᓱᑦᑎᐅᖏᑦᑐᓄᑦ ᑎᒥᐅᔪᓄᑦ, 

ᕼᐋᒻᒪᓚᓄᑦ, ᐊᒻᒪ ᐊᓯᖏᓐᓄᑦ. 

ᐃᑲᔪᖅᓯᖃᑦᑕᕋᑦᑎᒍᑦ ᑮᓇᐅᔭᖅᑎᒍᑦ ᐊᒻᒪ  

ᐱᓕᒻᒪᔅᓴᐃᓂᒃᑯᓪᓗ ᐊᒻᒪᓗ ᑲᑐᔾᔨᖃᑎᒋᓪᓗᑎᒍᓗ  

ᐱᐅᓯᕚᓪᓕᖅᑎᒐᓱᐊᖅᑐᒋᑦ ᑲᒪᒋᔭᖏᑦ, ᓲᕐᓗ  

ᑮᓇᐅᔭᓕᐊᑦ ᐋᖅᑭᓯᒪᓂᖏᓐᓂ  

ᐊᑐᐃᓐᓇᖃᖅᑎᑦᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓇᖅ 

ᑕᒪᒃᑯᐊ ᑐᓴᖅᖢᒋᑦ ᐃᑲᔪᖅᑕᐅᔪᐃᑦ ᐱᓗᐊᖅᑐᒥᒃ 

ᐱᕈᖅᐸᓪᓕᐊᔪᑯᓗᓄᑦ ᐃᖏᕐᕋᑦᑎᐊᖅᐸᓚᑦᑎᓪᓗᒋᑦ 

ᖁᕕᐊᓇᖃᑦᑕᖅᐳᑦ.  

 

ᐅᓇ ᑭᖑᓪᓕᖅᐹᕆᔪᒪᓕᖅᑕᕋ. (ᑐᓵᔨᑎᒍᑦ) 

ᐅᓪᓗᒥᒧᓪᓕ, ᖃᓄᖅ ᐱᕙᓪᓕᐊᓯᒪᓕᖅᑲᑦ 

ᐊᑐᓕᖅᑎᑦᑎᒐᓱᐊᖅᑐᑎᑦ ᑲᓇᑕᓕᒫᒥ, 

ᐃᓕᓐᓂᐊᕆᐅᖅᓴᓂᕐᒧᑦ ᐸᐃᕆᕕᓕᕆᓂᕐᒧᓪᓗ 

ᐊᖏᖃᑎᒌᒍᑎᓕᐅᕋᓱᑦᑐᑎᒃ ᓄᓇᕘᒥ 

ᓄᓇᓕᓕᒫᑦᑎᐊᖏᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᓕᓕᒫᑦᑎᐊᑦ ᐸᐃᕆᕕᓕᒫᑦᑎᐊᑦ 

ᓄᓇᕘᒥ ᐊᒻᒪ ᐊᖏᕐᕋᒥ ᐸᐃᕆᕕᐅᔪᑦ, 

ᐊᑎᓕᐅᖃᑦᑕᐅᓯᒪᓕᖅᑐᑦ ᑕᕝᕙᖓᑦ 

ᑮᓇᐅᔭᖅᑖᖃᑕᖃᑦᑕᐅᒍᒪᓪᓗᑎᒃ ᑲᓇᑕᓕᒫᒥ 

ᐃᓕᓐᓂᐊᕆᐅᖅᓴᑎᑦᑎᓂᕐᒧᑦ ᐸᐃᕆᕕᓕᕆᓂᕐᒧᓪᓗ 

ᐊᖏᖃᑎᒌᒍᑎᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᓪᓗᒋᑦ, ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᔅᓴᐃᓐᓇᖅ ᐸᐃᕆᕕᐅᑉ ᐱᖁᔭᕐᔪᐊᖓᓂᒃ 

ᖃᐅᔨᒋᐊᕐᓂᐅᑉ ᒥᔅᓵᓄᑦ ᐊᐱᖅᑯᑎᐅᖃᑦᑕᕋᑖᖅᑐᓂ 

ᑲᑎᒪᔨᐅᖃᑎᓐᓄᑦ, ᒥᓂᔅᑕ ᐅᖃᐅᓯᖃᕋᑖᕐᖓᑦ 

ᖃᖓᑕᓲᒃᑯᑦ ᖃᑦᑎᕌᕋᔭᕐᒪᖔᑕ 

ᑭᐅᔭᐅᔅᓯᕐᓂᕋᖅᑑᔮᖅᑐᓂ. ᓄᓇᓖᓪᓗ 

ᖃᐅᔨᒋᐊᕐᕕᐅᓛᕐᒫᖓᑕ ᐅᖃᕈᓐᓇᕋᑖᖏᒻᒪᑦ ᓱᓕ.  

ᑭᓱᓂᒃ ᒪᓕᒋᐊᓕᖕᓂᒃ ᐊᑐᕐᓂᐊᖅᐸᑦ 

ᓇᓗᓇᐃᖅᓯᓇᓱᒡᓗᑎᒃ ᐊᐅᓪᓚᕐᕕᐅᓂᐊᖅᑐᓂᒃ 

ᑐᓴᕋᓱᒃᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᕙᕋ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓ. ᐱᓕᕆᕕᒋᔭᐅᔪᖅ ᐃᓱᒪᒋᔭᖃᖅᐳᖅ 

ᒪᕐᕉᖕᓂᒃ ᐊᔾᔨᒌᓐᖏᑦᑐᓂᒃ ᐱᔾᔪᑕᐅᔫᓐᓂᒃ  

ᐅᖃᖃᑎᖃᕐᓂᕐᒧᑦ ᐱᔾᔪᑎᖃᕐᓗᑎᒃ ᓄᑕᖅᑲᓂᒃ 

ᐸᐃᕆᕝᕕᖃᖅᐸᖕᓂᕐᒧᑦ ᐱᖁᔭᕐᒥᒃ; ᓯᕗᓪᓕᖅᐹᖅ,  

ᓄᓇᓖᑦ ᐱᔪᒪᓂᖏᑦ ᑕᒪᒃᑯᓂᖓ 

ᐅᖃᖃᑎᖃᕐᓂᕐᒥᑦ ᓄᓇᓕᓐᓂᑦ, ᐊᒻᒪᓗ 

ᓈᒻᒪᒻᒪᖔᖅ ᐃᓗᐊᓂ ᑮᓇᐅᔭᐃᑦ ᐊᑐᖅᑐᑦᓴᐃᑦ. 

ᐃᓚᖏᑦ ᑭᓯᐊᓂ ᐱᓕᕆᐊᖑᔭᕆᐊᖃᕐᖓᑦ  

ᓵᑕᖅᑕᐅᓯᒪᔪᒃᑯᑦ, ᑭᒡᓕᖃᖅᐳᑦ ᐊᑭᑦᑐᕋᐅᑎᔪᑦ 

ᑐᓐᓂᖅᑯᑕᐅᓲᑦ ᑖᒃᑯᓄᖓ ᐱᓕᕆᐊᒃᓴᓄᑦ. 

 

ᐱᔪᒪᓂᖃᖅᐳᒍᑦ ᓄᓇᓕᓐᓅᕈᒪᓪᓗᑕ  

ᐊᔾᔨᒌᓐᖏᑦᑐᓂᑦ ᐊᕕᑦᑐᖅᓯᒪᔪᓂ, ᐊᒻᒪᓗᑦᑕᐅᖅ,  

ᐱᓕᕆᖃᑎᖃᕐᓗᑕ ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪᓗ  

ᐃᓄᐃᑦ ᑲᑐᔾᔨᖃᑎᒌᖏᑎᒍᑦ ᐊᒻᒪ ᐃᓱᒪᒋᔭᖃᕐᓗᑕ 

ᐊᔾᔨᒌᓐᖏᑦᑐᓂᑦ ᐸᐃᕆᕕᓐᓂᑦ ᓄᓇᓕᑦᑎᓐᓂᑦ,  

ᖃᐅᔨᒪᒍᒪᒋᕗᒍᑦ ᐃᓚᓕᐅᔾᔨᓗᑕ ᓄᓇᓕᓐᓂᑦ 

ᐊᔾᔨᒌᓐᖏᑦᑐᓂᒃ ᐊᖏᓂᖏᓐᓂᑦ, 

ᑕᑯᓐᓇᑐᐃᓐᓇᓐᖏᓪᓗᑕ ᐊᕕᑦᑐᖅᓯᒪᔪᑦ 

ᑐᑦᑕᕐᕕᖏᓐᓂ ᑭᓯᐊᓂ ᓄᓇᓕᕋᓛᖑᓂᖅᓴᓄᑦ 

ᑎᑭᐅᑎᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᑖᒃᑯᓂᖓ 

ᐃᓚᖓᑦᑕᐅᖅ ᑖᔅᓱᒪ ᐃᓗᐊᓂ ᐱᓕᕆᒐᔅᓯ: 

ᖃᒪᓂᑦᑐᐊᖅ ᑐᓴᕆᐊᕐᕕᐅᔪᒪᔪᖅ  

ᐳᓛᕆᐊᖅᑕᐅᔪᒪᑦᑎᐊᖅᑐᑦ. ᑖᒃᑯᐊ ᐃᒃᓯᕙᐅᑕᖓᑦ 

ᐅᖃᖃᑎᒋᖃᑦᑕᕋᒃᑯ ᖃᒪᓂᑦᑐᐊᕐᒥ ᐸᐃᕆᕕᐅᑉ 

ᑲᑎᒪᔨᖏᓐᓄᑦ ᐊᒻᒪᓗ ᒫᓐᓇ ᓴᓇᖕᒪᑕ ᐸᐃᕆᕕᖕᒥᑦ 

ᓄᑖᒥᒃ. ᐊᒻᒪ ᐱᓕᕆᔪᒪᒻᒥᔪᑦ ᐸᐃᕆᕕᓕᕆᓂᕐᒧᑦ 

ᐊᒻᒪ ᐃᓕᓐᓂᐊᓕᒻᒪᒃᓴᑦᑎᓪᓗᒋᑦ ᓱᕈᓰᑦ 

ᐃᓕᓐᓂᐊᕈᑎᒋᒐᔭᖅᑕᖏᓐᓂ ᐋᖅᑭᓯᔪᒪᓪᓗᑎ. 

ᑕᐃᒃᑯᐊ ᖃᒪᓂᑦᑐᐊᕐᒥᐅᑦ ᐅᐸᑦᑕᐅᔪᒪᑦᑎᐊᖅᑐᑦ. 

ᑕᐃᒪᑐᖅ ᒥᓂᔅᑕ ᐃᓚᓕᐅᔾᔨᔪᓐᓇᕐᒪᖔᖅ  

ᖃᒪᓂ'ᑐᐊᖅ ᐳᓚᕋᖅᑕᐅᖃᑕᐅᓗᓂ. ᑖᔅᓱᒥᖓ  

ᐅᖃᐅᓯᖃᕈᒪᑐᐃᓐᓇᕋᑖᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᓂᔅᑕ 

ᓂᓪᓕᕈᒪᒍᕕᑦ ᐋᒡᒐᓘᓐᓃᑦ ᐊᓯᐊᓅᕈᓐᓇᖅᑐᖓ.  

ᒥᓂᔅᑕ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᓂᓪᓕᕐᒪᑦ 

ᑖᓐᓇ ᑲᑎᒪᔨ ᑕᐃᒪᓐᓇ ᑐᓴᒐᒃᓴᒧᓪᓗ ᖃᐃᑦᑎᖕᒪᑦ,  

ᑖᒃᑯᐊ ᑐᓴᒐᒃᓴᐃᑦ ᑎᑎᕋᖅᑕᐅᓯᒪᓂᐊᓕᖅᐳᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐊᓯᐊᓅᓚᐅᖏᓐᓂᕐᓂ, ᓄᓇᓕᓕᒫᑦ ᑖᒃᑯᐊ ᐸᕐᓇᒃᑕ, 

ᖃᖓᑕᓲᖃᖅᑐᐃᓐᓇᑦᑎᐊᑦ ᓄᓇᓕᖕᓂ ᓄᓇᕗᒻᒥ. 

ᐊᑭᓕᖅᑕᐅᓯᒪᔪᒃᑰᕈᓐᓇᖅᑐᒃᓴᐅᔪᑎᐅᒐᓗᐊᖅ, 

ᑭᓯᐊᓂ ᓄᓇᓕᓐᓅᖃᑦᑕᖅᑐᑦ ᖃᖓᑕᓲᑦ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᒥᒃ ᐅᖃᐅᓯᖃᕈᒪᔪᖓ ᐊᒻᒪᓗ 

ᐊᑐᓕᖁᔨᓗᖓ. ᐃᑲᕐᕋᓂ ᑕᓪᓕᒪᓂ ᕿᒥᕐᕈᓕᖅᑐᒍᑦ  

ᐱᓕᕆᕕᒻᒥᒃ, ᐊᒻᒪᓗ ᐃᓕᑕᖅᓯᒐᓗᐊᖅᑐᖓ ᑖᒃᑯᐊ 

ᑮᓇᐅᔭᐃᑦ ᐊᑐᖅᑐᑦᓴᑦ $250-ᐱᓕᐊᓐᑖᓚᓂᒃ, 

ᐱᓕᕆᕕᐅᑉ ᐊᖏᓂᖓ ᐊᒻᒪᓗ 9-ᓂᒃ 

ᐊᕕᑦᑐᖅᓯᒪᐅᖅᑐᓂᒃ, ᐅᖓᑖᓅᖓᔫᔮᖅᑐᖅ ᐊᒻᒪᓗ  

ᖁᔭᒋᕙᒃᑲ ᓇᓗᓇᐃᔭᑦᑎᐊᖅᓯᒪᔪᑦ ᑐᓴᐅᒪᔭᒃᓴᑦ 

ᑖᒃᑯᐊ 9−ᖑᔪᑦ ᐊᕕᒃᑐᖅᓯᒪᐅᖅᑐᑦ 

ᐃᓕᓐᓂᐊᕐᕕᓕᕆᓂᖅ ᒥᒃᓵᓄᑦ, ᑭᓯᐊᓂᓕ  

ᐊᑐᓕᖁᔭᓕᐅᖅᑯᖓ ᐋᖅᑭᑦᑎᐊᖅᓯᒪᓂᒃᑯᑦ 

ᐃᖏᕐᕋᓂᖃᕐᓂᐊᕐᖓᑕ ᐱᓕᕆᔾᔪᓰᑦ.  

 

ᑕᐃᒪᓕ ᐊᖓᔪᖅᑳᖃᕐᕕᒃ, ᐊᑐᐊᒐᓕᕆᓂᒃᑯᑦ 

ᐸᕐᓇᑦᑎᒃᑯᓪᓗ ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᐱᔨᑦᑎᕈᑎᖏᑦ ᑲᑎᑕᐅᓗᑎᒃ 

ᐊᑕᐅᓯᕐᒧᑦ ᐱᓕᕆᕕᒻᒧᑦ, ᐊᔾᔨᐸᓗᒋᓗᓂᒋᑦ ᖃᓄᖅ 

ᐊᓯᖏᑦ ᐱᓕᕆᕕᐅᔪᑦ ᐋᖅᑭᒃᓱᐃᕙᒻᒪᖔᑕ 

ᑮᓇᐅᔭᓕᕆᓂᕐᒥᒃ ᐊᒻᒪᓗ ᐋᖅᑭᒃᓯᒪᓂᖏᓐᓂᒃ. 

ᑕᐅᑐᖕᓂᖅ ᐃᓚᖏᓐᓂᒃ ᑖᒃᑯᐊ ᐱᔨᑦᑎᕋᕐᕖᑦ 

ᑕᑯᑎᑦᑎᔪᑦ ᐅᓄᖅᑐᑦ ᐃᖅᑲᓇᐃᔭᕐᕖᑦ ᐊᑕᐅᓯᕐᒥᒃ 

ᒪᕐᕉᖕᓂᒡᓘᓐᓃᑦ ᐃᖅᑲᓇᐃᔮᖃᖅᑐᑦ. ᐃᒪᐃᒐᔪᒃᑐᑦ 

ᐃᓚᖏᑦ ᐊᕕᒃᑐᖅᓯᒪᓐᖏᖔᕐᖢᑎᒃ. ᓴᖅᑭᑎᑦᑐᒪᔭᕋ 

ᑖᓐᓇ ᐊᑐᓕᖁᔨᔾᔪᑎ ᓯᕗᓂᒃᓴᑦᑎᓐᓂ 

ᐃᓱᒪᒃᓴᖅᓯᐅᕈᑕᐅᔪᒫᕐᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ. 

ᖃᐅᔨᒪᔪᖓᐃᓛᒃ ᑖᓐᓇ ᐃᓗᐊᓂ ᑐᓴᖅᓯᒪᔪᒍᑦ 

ᑕᐃᒪᐃᓕᐅᖁᔭᐅᓪᓗᑕ ᐊᒻᒪᓗ ᖃᐅᔨᒪᓪᓗᖓ 

ᐃᓚᖏᑦ ᐱᓕᕆᕖᑦ ᐊᒡᒍᖅᑐᖅᓯᒪᓂᕆᖏᓐᓂᒃ 

ᐸᔾᔭᕐᓗᒃᓯᒪᒻᒪᑕ ᒪᓕᖃᑦᑕᕐᒪᑕ ᐊᔾᔨᑲᓴᖏᓐᓂᑦ 

ᐃᖅᑲᓇᐃᔭᖅᖢᑎᒃ, ᐊᑐᓂ ᐊᒡᒍᖅᑐᖅᓯᒪᓂᕐᒥᒃ.  

ᑖᒃᑯᐊ ᕿᒥᕐᕈᓇᒍᓐᓇᖅᑕᕗᑦ, ᑲᑎᑕᐅᔪᓐᓇᕐᒪᖔᑕ 

9-ᖑᖕᒪ ᐊᒡᒍᖅᑐᖅᓯᒪᐅᖅᑐᖅ ᐅᓄᖅᑑᒐᓗᐊᑦ, ᐄ,  

ᒫᓐᓇ ᐃᖅᑲᓇᐃᔭᖅᑐᒍᑦ ᒫᓐᓇ ᑐᓂᔭᐅᓯᒪᔪᓂᒃ 

ᐱᐅᓯᒋᐊᕈᓐᓇᕐᒪᖔᑕᓗ ᖃᐅᔨᒋᐊᕐᓂᐊᖅᒍᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐊᑎᖁᑎᖃᕈᓐᓃᕋᒪ. ᐊᑐᐊᒐᓕᕆᓂᕐᒧᑦ 

ᐸᕐᓇᐅᑎᓕᕆᓂᕐᒧᓪᓗ. ᐃᓕᓐᓂᐊᕐᓂᓕᕆᓂᕐᒧᑦ.  

ᓇᐃᓈᖅᓯᒪᔪᑦ. ᐊᑐᐊᒐᓕᕆᓂᕐᒧᑦ 

ᐸᕐᓇᐅᑎᓕᕆᓂᕐᒧᓪᓗ. ᑲᑎᑦᑐᒋᑦ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ. $2,873,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ: ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᓅᑦᑎᔪᒪᔪᖓ 

ᓄᖅᑲᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐱᖁᔨᕗᖔᖅᑕᖃᕐᒪᑦ ᓇᑎᕐᒥ 

ᓄᖅᑲᖅᐸᓪᓕᐊᔪᒪᓕᖅᖢᑎᒃ, ᐱᖁᔨᕗᖔᕈᓪᓗ ᑖᓐᓇ 

ᐊᐃᕙᐅᑕᐅᔪᓐᓇᕋᓂ. ᐱᖁᔨᕗᖔᕐᒥᑦ ᓇᒻᒪᒃᓴᖅᑐᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔ, ᑲᔪᓯᔪᖅ. ᒫᓐᓇ 

ᓂᑯᕕᓐᓂᐊᓕᖅᐳᖓ ᐅᓂᒃᑳᕐᓂᐊᓕᕋᑦᑕ 

ᓄᖅᑲᖅᐸᓪᓕᐊᓗᑕ, ᐊᒻᒪ ᑕᐃᒃᑯᐊ ᐊᓂᔪᓐᓇᖅᓯᔪᑦ 

ᐃᖅᑲᓇᐃᔭᖅᑏᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 21. 

ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ 

ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᒪᑎᔩᑦ ᑲᑎᒪᔾᔪᑎᖃᕋᑖᕐᒪᑕ ᒪᓕᒐᒃᓴᖅ 37-ᒥᒃ 

ᐊᒻᒪᓗ ᓄᖅᑲᖅᐸᓪᓕᐊᔪᒪᓕᖅᖢᑎᑦ. ᐅᖃᖅᑏ, 

ᓅᒃᑎᕗᖓ ᑲᑎᒪᑐᐃᓐᓇᖅᑐᑦ ᐅᓂᒃᑳᖏᑦ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ 

ᓇᑎᕐᒥ. ᑭᓇ ᐊᐃᑉᐲᕙ? ᒥᔅᑕ ᖃᕝᕕᒃ. 

ᐱᖁᔨᕗᖔᖅ ᓈᒻᒪᖕᒪᑦ. ᐱᖁᔨᕗᖔᕐᒧᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔ ᑲᔪᓯᕗᖅ. 

 

ᑲᑎᒪᔾᔪᑎᒃᓴᖅ 22. ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 

23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᒃᓴᑦ ᒫᑦᓯ 6-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 37 

• ᒪᓕᒐᒃᓴᖅ 38 

• ᒪᓕᒐᒃᓴᖅ 39 

• ᒪᓕᒐᒃᓴᖅ 40 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 



ᐊᐃᑉᐱᖅ, ᒫᑦᓯ 5, 2024 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐱᔪᓐᓇᕐᓂᖅᑖᖅᑎᑕᐅᓂᕋ 

ᐊᑐᕐᓗᒍ ᓈᓴᐃᑎᓕᒃ 29−6(2), ᑲᑎᒪᔭᕇᖅᐳᒍᑦ 

ᐱᒋᐊᒃᑲᓐᓂᕐᓂᐊᕐᓗᑕ ᒫᔾᔨ 6, 10ᒥ ᐅᓪᓛᒃᑯᑦ.  

 

ᐃᖅᓱᖅᑏ. 

 

>>ᑲᑎᒪᔭᕇᖅᑐᑦ 17:53ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒫᑦᓯ 5, 2024



 

 



 

 



 

 



 

 

 

 

 

 

 

 

 

 

ᒐᕙᒪᒃᑯᑦ ᐊᐅᓚᓂᖏᓐᓄᑦ  

ᑮᓇᐅᔭᖅᑐᕈᑎᕕᓂᖏᓐᓄᓪᓗ ᓇᐅᑦᑎᖅᓱᖅᑏᑦ ᑲᑎᒪᔨᕋᓛᖏᑦ 

 

 
ᐅᓂᒃᑳᑦ 2021-2022 ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ ᕿᒥᕐᕈᓇᓚᐅᖅᑎᓪᓗᒋᑦ 

 

 

ᐊᕐᕕᓂᓕᖓᓐᓂ ᓄᓇᕗᒻᒧᑦ ᒪᓕᒐᓕᐅᖅᑏᑦ ᑐᒡᓕᐊᓂ 

ᑲᑎᒪᕐᔪᐊᕐᓂᖓᑦ 

2024 ᐅᑭᐅᒃᑯᑦ ᑲᑎᒪᕐᔪᐊᕐᓇᖅ 

 

 

ᐃᒃᓯᕙᐅᑕᖅ 

ᔪᐊᔾᔨ ᕼᐃᒃᔅ 

 

ᐃᒃᓯᕙᐅᑕᐅᖃᑖ 

ᐊᓕᒃᓵᓐᑐ ᓴᒻᒧᖅᑐᖅ 

 

ᑲᑎᒪᔨᕋᓛᖑᖃᑕᐅᔪᑦ 

ᐹᐱ ᐊᕐᓇᕕᓗᒃ 

ᔮᓇᑦ ᐱᑦᓯᐅᓛᖅ ᐳᕉᔅᑐ 

ᒥᐊᓕ ᕿᓕᖅᑎ 

ᐋᑕᒻ ᐋᕆᐊᖅ ᓚᐃᑦᓯᑑᓐ 

ᓵᓚᒪᓐ ᒪᓕᑭ 

ᑭᐅᕋᓐ ᓄᑕᕋᖅ 

ᔪᐊᓇ ᖁᐊᓴ 

ᔫᓯᐱ ᖂᑭᐊᖅ 

ᔫ ᓴᕕᑲᑖᖅ 

ᒍᕋᒃ ᓯᒪᐃᓚᒃ 

ᐱᒋᐊᕐᓂᖓ 
 

 
ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ ᑲᑎᒪᔨᕋᓛᑦ ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓪᓗᑎᒃ 

ᓈᓚᖕᓂᖃᓵᓚᐅᖅᑐᑦ ᐅᓂᒃᑳᓕᐊᕕᓂᖏᑦ ᒫᓐᓇᕈᓘᓚᐅᖅᑐᖅ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓚᐅᖅᑐᑦ ᓯᑎᐱᕆ 21, 

2023-ᒥ. 

 

ᑖᒃᑯᐊ ᑲᑎᒪᔨᕋᓛᑦ ᓈᓚᖕᓂᖃᑦ ᒪᓕᒐᓕᐅᕐᕕᖕᒥ ᓴᖅᑭᔮᖅᑎᑕᐅᓚᐅᖅᑐᖅ ᓴᖅᑭᔮᑲᐅᑎᒋᓪᓗᑎᒡᓗ 

ᑕᑯᓐᓇᖅᑕᐅᔪᓐᓇᓚᐅᖅᖢᓂ ᓄᓇᕗᓕᒫᒥ.  ᓈᓚᖕᓂᖅ ᑕᖅᑲᒃᑯᓄᖓ ᒪᑐᐃᖓᓚᐅᖅᑐᖅ ᐊᒻᒪ ᐱᕙᓪᓕᐊᔪᓕᕆᔩᑦ 

ᐳᓛᖅᑎᓄᑦ ᐃᒃᓯᕙᐅᑕᕐᓃᑦᑐᓐᓇᓚᐅᖅᖢᑎᒃ, ᓈᓚᖕᓂᕐᓗ ᒪᓕᒐᓕᐅᕐᕕᐅᑉ ᐃᑭᐊᖅᑭᕕᖓᒍᑦ 

ᑕᑯᒃᓴᐅᑲᐅᑎᒋᓚᐅᖅᖢᓂ.  ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ ᑲᑎᒪᔾᔪᑎᕕᓃᑦ ᐊᑐᐃᓐᓇᐅᔪᑦ ᒪᓕᒐᓕᐅᕐᕕᐅᑉ 

ᐃᑭᐊᖅᑭᕕᖓᒍᑦ. 

 

ᑲᑎᒪᔨᕋᓛᑦ ᓵᖓᓐᓃᑦᑐᑦ ᐃᓚᖃᓚᐅᖅᐳᑦ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖓᓐᓂᓐᖔᖅᑐᓂᑦ ᐊᒻᒪ 

ᒐᕙᒪᒃᑯᑦ ᐊᖓᔪᖅᑲᐅᑎᖏᓐᓂᒃ ᑮᓇᐅᔭᓕᕆᔨᒃᑯᓐᓄᑦ ᐊᕙᑎᓕᕆᔨᒃᑯᓐᓄᓪᓗ.  ᑲᑎᒪᔨᕋᓛᑦ ᑖᒃᑯᐊᓂᖓ ᖁᔭᓕᕗᑦ. 

ᐅᔾᔨᕆᓚᐅᖅᑕᕗᑦ ᐊᑐᓕᖁᔭᐃᓪᓗ 

 
 
ᐱᔾᔪᑖ:  ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᓂᐊᕐᓂᕐᒧᑦ ᐊᖏᖅᓯᒪᓂᖅ 

 

 

ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓪᓗᑎᒃ ᓈᓚᖕᓂᖃᖅᖢᑎᒃ, ᑕᐃᒃᑯᐊ ᑲᑎᒪᔨᕋᓛᑦ ᓵᖓᓐᓃ%ᑐᑦ ᐊᑕᐅᓯᐅᓐᖏᑦᑐᓂᒃ 

ᐊᖏᖅᓯᒪᓚᐅᖅᐳᑦ ᑐᓴᐅᒪᔾᔪᑎᒃᑲᓐᓂᕐᓂᒃ ᑐᓐᓂᖅᑯᑎᖃᕐᓂᐊᕐᓂᕋᖅᖢᑎᒃ ᑲᑎᒪᔨᕋᓛᓄᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ ᓈᓴᐅᑎᓕᒃ 1: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓕᐊᕕᓂᕐᓄᑦ ᐃᓚᖃᖁᓪᓗᒋᑦ 

ᑕᓚᕖᓴᒃᑯᑦ ᓴᖅᑭᔮᑲᐅᑎᒋᑎᓪᓗᒋᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᕈᐃᓂᐊᕐᓂᕋᓚᐅᖅᑕᖏᓐᓂᒃ ᓯᑎᐱᕆ 21, 2023-ᒥ. 

ᐱᔾᔪᑖ: ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒻᒪ ᑮᓇᐅᔭᑦ ᐊᐅᓚᑕᐅᓂᖏᑦᑕ ᒪᑐᐃᖓᑦᑎᐊᕆᐊᖃᕐᓂᖏᑦ, 

ᒪᑭᒪᑦᑎᐊᕈᓐᓇᕐᓂᖏᑦ ᓇᓖᕌᕐᕕᒃᓴᖃᕆᐊᖃᕐᓂᖏᓪᓗ 

 
ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐊᒻᒪ ᑮᓇᐅᔭᑦ ᐊᐅᓚᑕᐅᓂᖏᑕ ᒪᑐᐃᖓᑦᑎᐊᕆᐊᖃᕐᓂᖏᑦ, ᒪᑭᒪᑦᑎᐊᕈᓐᓇᕐᓂᖏᑦ 

ᓇᓖᕌᕐᕕᒃᓴᖃᕆᐊᖃᕐᓂᖏᓪᓗ ᐊᑕᐅᓯᐊᕐᓇᑎᒃ ᐅᖃᐅᓯᕆᔭᐅᖃᑦᑕᓚᐅᖅᑐᑦ ᑲᑎᒪᔨᕋᓛᑦ ᑕᓚᕖᓴᒃᑯᑦ 

ᓈᓚᖕᓂᖃᖅᑎᓪᓗᒋᑦ. 

 

ᐊᕐᕌᒍᓂ ᐊᓂᒍᓵᓚᐅᖅᑐᓂ, ᓄᓇᕗᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑐᕌᖓᔪᓂᒃ 

ᐅᓂᒃᑲᐅᓯᖃᖅᐸᓪᓕᐊᒃᑲᓐᓂᓕᓚᐅᖅᑐᑦ ᐊᕐᕌᒍᑕᒫᖅᓯᐅᑏᑦ ᐊᑐᕈᒫᕐᓂᐊᖅᑐᑦ/ᐊᑭᑐᔪᖅᑐᕈᑏᑦ ᓇᓕᖅᑯᑕᖅᑕᐅᓂᖏᑕ, 

ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᐊᒻᒪ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑕ ᐊᓯᖏᓐᓂᒃ, ᐃᓚᓕᐅᔾᔨᓪᓗᑎᒃ 

ᐊᕐᕌᒍᑕᒫᖅᓯᐅᑏᑦ “ᑲᑎᓐᖓᔪᑦ ᐊᑐᕈᒫᕐᓂᐊᖅᑐᑦ ᒐᕙᒪᒃᑯᑦ ᐅᓂᒃᑲᐅᓯᖃᖅᑎᓪᓗᒋᑦ ᑎᒥᓐᖑᖅᑎᑕᐅᓯᒪᔪᒥᒃ” ᐊᒻᒪ 

ᐊᕐᕌᒍᑕᒫᖅᓯᐅᑏᑦ “ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᕿᑎᕋᖅᑎᓪᓗᒋᑦ ᐅᓂᒃᑳᑦ”.  ᑲᑎᒪᔨᕋᓛᑦ ᑕᓚᕖᓴᒃᑯᑦ 

ᓈᓚᖕᓂᖃᕐᓂᖓᑕ ᓯᕗᕐᖓᓂ, ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐊ ᒪᓕᒐᓕᐅᖅᑎᓄᑦ ᑎᑎᖅᑲᓂᒃ ᑐᓐᓂᖅᑯᑎᖃᓚᐅᖅᑐᖅ, 

ᑖᓐᓇ ᑕᐃᒍᖅᑕᐅᓪᓗᓂ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᑕᑯᒐᓛᑐᐃᓐᓇᕐᓗᒋᑦ.   

 

ᐊᒃᑑᐸ 24, 2023-ᒥ, ᓰᑏ ᕼᐊᐅᒥᒃ ᑕᐃᔭᖅ ᐃᒡᓗᕐᔪᐊᖅ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᓴᖅᑭᑦᑎᓚᐅᖅᓯᒪᔪᑦ, 

ᑕᐃᒍᖅᑕᐅᓪᓗᓂ ᑲᓇᑕᒥ ᒐᕙᒪᒃᑯᑦ ᐊᖓᔪᖅᑲᐅᑎᖏᑦᑕ ᖃᓄᐃᓕᖓᓕᕐᓂᖏᓐᓄᑦ ᐅᓂᒃᑳᖅ.1  ᐅᓂᒃᑳᓂ ᓄᓇᕗᑦ 

ᓇᓗᓇᐃᒃᑯᑦᑎᖅᑕᐅᓚᐅᖅᓯᒪᔪᖅ C+−ᒥᒃ ᐊᒻᒪ ᐃᒪᓐᓇ ᐅᖃᓚᐅᖅᖢᑎᒃ: 

 

“ᓄᓇᕗᑦ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓚᐅᖅᑐᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐱᒋᐊᓕᓵᖅᑎᓪᓗᒍ ᐊᒻᒪ ᑮᓇᐅᔭᑦ 

ᐅᓂᒃᑳᖏᑦ ᑭᖑᕙᖓᓚᐅᖅᖢᑎᒃ.  ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᐊᑯᓐᓂᖅᓱᓕᖅᑐᖅᓯᐅᑎᓂᒃ 

ᓴᖅᑭᑦᑎᓚᐅᕐᒥᔪᑦ, ᐊᕐᕌᓂᓂᓴᕐᓂᒃ ᐱᐅᓂᖅᓴᐅᓪᓗᑎᒃ, ᑭᓯᐊᓂ ᐊᑐᕈᒫ#ᓂᐊᖅᑐᓂ 

ᓄᑖᓐᖑᕆᐊᖅᑎᑕᐅᓯᒪᔪᑦ ᓴᖅᑭᑦᑕᕆᐊᖃᓕᕌᖓᑕ ᑖᒃᑯᓂᖓᔅᓴᐃᓐᓇᖅ ᓈᓚᐅᑎᓂᒃ ᐊᑐᖃᑦᑕᓚᐅᖅᑐᑦ.” 

 

ᐅᔾᔨᕆᖁᔨᒋᓪᓗᑕ 2022−ᒥ ᑎᑎᕋᖅᑕᐅᓚᐅᖅᑐᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂ, ᑕᐃᒍᖅᑕᐅᓪᓗᓂ 

ᖃᐅᔨᒪᑎᑕᐅᓂᕐᒥᒃ ᐱᔪᓐᓇᐅᑎᖃᕐᓂᖅ:  ᑲᓇᑕᒥ ᒐᕙᒪᒃᑯᑦ ᐊᖓᔪᖅᑲᐅᑎᖏᑦᑕ ᑮᓇᐅᔭᓕᕆᓂᕐᒨᖓᔪᑦ 

ᓴᖅᑭᔮᖅᑎᑕᐅᔭᕆᐊᖃᕐᓂᖏᓐᓂᒃ ᓇᓗᓇᐃᒃᑯᑦᑎᖅᓯᓂᖅ, ᓄᓇᕗᒻᒥᐅᑦ ᓇᓗᓇᐃᒃᑯᑦᑎᖅᑕᐅᓚᐅᖅᑐᑦ B+-ᒥᒃ. 

 

ᓈᓴᐅᑎᓕᒃ 44 ᑲᓇᑕᐅᑉ ᒐᕙᒪᒃᑯᖏᑦᑕ ᓄᓇᕗᑦ ᐱᖁᔭᕐᔪᐊᖓ ᐃᒪᐃᓕᖓᔪᖅ:  

 

ᒪᓕᒐᓕᐅᕐᕕᖕᒧᐊᖅᓯᓂᖅ ᐅᑭᐅᖅᑕᖅᑑᑉ ᑮᓇᐅᔭᖅᑐᕈᑎᕕᓂᖏᓐᓂᒃ 

44. ᑲᒥᓴᓇ, ᑎᓯᐱᕆ 31−ᒥ ᑐᖔᓂᓘᓐᓃᑦ, ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂᑕᒫᖅ, ᒪᓕᒐᓕᐅᕐᕕᖕᒧᑦ 

ᓴᖅᑭᑦᑎᓂᐊᖅᐳᖅ ᐅᓂᒃᑳᓂᒃ, ᑕᐃᔭᓂᒃ ᐅᑭᐅᖅᑕᖅᑐᒥ ᑮᓇᐅᔭᖅᑐᕈᑎᕕᓃᑦ, ᓄᓇᕗᒻᒥ ᐊᕐᕌᓂᓂᓴᕐᓂᒃ 

ᐅᖁᓂᒃᑳᓂᒃ, ᐊᒻᒪ ᒪᓕᒐᓕᐅᕐᕕᒃ ᑖᒃᑯᓂᖓ ᐅᓂᒃᑳᓂᒃ ᐃᓱᒪᒃᓴᖅᓯᐅᕈᑎᖃᕐᓗᑎᒃ. 

 
ᓈᓵᐅᑎᓕᒃ 74 ᐅᑭᐅᖅᑕᖅᑑᑉ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ ᐃᒪᐃᓕᖓᔪᖅ: 

 

ᑮᓇᐅᔭᖅᑐᕈᑎᕕᓂᕐᓂᒃ ᒪᓕᒐᓕᐅᕐᕕᖕᒧᑦ ᓴᖅᑭᑦᑎᓂᖅ 

74. ᒪᓕᒐᓕᐅᕐᕕᒃ ᐊᓯᐊᒍᖔᖅ ᐅᓪᓗᓕᖅᓯᓯᒪᓐᖏᕐᐸᑕ, ᐊᕐᕌᒍᒥ ᑮᓇᐅᔭᖅᑐᕈᑎᕕᓃᑦ ᐅᓂᒃᑳᖏᑦ 

ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᕆᐊᓖᑦ ᓯᑎᐱᕆ 31−ᒥ ᑐᖔᓂᓘᓐᓃᑦ ᐊᕐᕌᒍ ᐃᓱᓕᓚᐅᖅᑎᓪᓗᒍ, 

ᐅᕝᕙᓘᓐᓃᑦ, ᒪᓕᒐᓕᐅᖅᑏᑦ ᑲᑎᒪᕐᔪᐊᓐᖏᑉᐸᑕ, ᒪᓕᒐᓕᐅᕐᕕᒃ ᑲᑎᒪᕐᔪᐊᒃᑲᓐᓂᓐᖏᓐᓂᖓᓂ ᐅᓪᓗᑦ 15 

ᑐᖔᓂ. 

 
1 https://www.cdhowe.org/public-policy-research/abcs-fiscal-accountability-report-card-canadas-senior-governments-2023 

 

https://www.cdhowe.org/public-policy-research/abcs-fiscal-accountability-report-card-canadas-senior-governments-2023

ᑮᓇᐅᔭᖅᑐᕈᑎᕕᓃᑦ ᒪᓕᒐᓕᐅᕐᕕᒧᖕ ᓴᖅᑎᑕᐅᖃᑦᑕᖅᓯᒪᓂᕕᓂᖏᑦ: 

 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᕕᐊᑕ ᐅᓪᓗᐊ2 

1999-2000 ᒪᐃ 29, 2001 

2000-2001 ᒪᐃ 16, 2002 

2001-2002 ᔫᓂ 3, 2003 

2002-2003 ᒪᐃ 21, 2004 

2003-2004 ᑎᓯᐱᕆ 16, 20053 

2004-2005 ᔭᓄᐊᕆ 8, 20074 

2005-2006 ᒫᔾᔨ 6, 2008 

2006-2007 ᑎᓯᐱᕆ 16, 2008 

2007-2008 ᔪᓚᐃ 31, 20095 

2008-2009 ᐊᐅᒡᒎᓯ 27, 20106 

2009-2010 ᐊᐃᕐᕆᓕ 15, 20117 

2010-2011 ᑎᓯᐱᕆ 19, 20118 

2011-2012 ᑎᓯᐱᕆ 14, 20129 

2012-2013 ᑎᓯᐱᕆ 13, 201310 

2013-2014 ᓄᕕᐱᕆ 6, 2014 

2014-2015 ᓄᕕᐱᕆ 5, 2015 

2015-2016 ᓄᕕᐱᕆ 7, 2016 

2016-2017 ᓄᕕᐱᕆ 21, 2017 

2017-2018 ᓄᕕᐱᕆ 8, 2018 

2018-2019 ᓄᕕᐱᕆ 6, 2019 

2019-2020 ᓄᕕᐱᕆ 5, 2020 

2020-2021 ᓄᕕᐱᕆ 19, 2021 

2021-2022 ᓄᕕᐱᕆ 8, 2022 

2022-2023 ᓴᖅᑭᑕᐅᓯᒪᓐᖏᑦᑐᖅ ᓱᓕ 

2023-2024  

 

 

 

 

 

 

 
2 ᐆᔭᐅᔭᖅ = ᐱᖁᔭᕐᔪᐊᑎᒍᑦ ᐃᓱᓕᕝᕕᐊᑕ ᑐᖔᓂ ᓴᖅᑭᑕᖅ / ᐊᐅᐸᖅᑐᖅ +ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ= ᐱᖁᔭᕐᔪᐊᓂ 

ᐅᖓᕙᐅᑎᔪᖅ 
3 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 
4 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 
5 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 
6 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 
7 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 
8 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 
9 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 
10 ᑲᑎᒪᕐᔪᐊᕐᓇᐅᓐᖏᑎᓪᓗᒍ ᓴᖅᑭᑕᖅ 

ᑲᑎᒪᔨᕋᓛᑦ ᐃᓱᒫᓘᑎᖃᓚᐅᖅᑐᑦ 2022-2023 ᑮᓇᐅᔭᖅᑐᕈᑎᕕᓃᑦ ᓴᖅᑭᑕᐅᓚᐅᓐᖏᓐᓂᖏᓐᓂᒃ ᐱᖁᔭᖅᑎᒍᑦ 

ᐃᓱᓕᑦᑕᕐᕕᖃᕋᓗᐊᖅᑎᓪᓗᒍ ᑎᓯᐱᕆ 32, 2023-ᒥ. 

 

ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑲᑎᒪᔨᕋᓛᑦ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 21, 2023−ᒥ ᐃᒪᐃᓕᖓᓚᐅᖅᑐᑦ: 

 

 “ᑲᑎᒪᔨᕋᓛᑦ ᒪᕐᕉᖕᓄᑦ ᓵᓐᖓᑲᐃᓐᓇᖁᔭᒃᑲ ᓇᓗᓇᐃᓚᐅᖅᓯᒪᔭᕗᑦ 2021-2022 ᒐᕙᒪᒃᑯᑦ 

ᐅᑭᐅᖅᑕᖅᑐᕐᓗ ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒋᑦ ᐊᒻᒪ ᐃᓚᒋᔭᐅᖃᑕᐅᓪᓗᓂ ᐅᖃᐅᓯᕆᓂᐊᖅᑕᑦᑎᓐᓄᑦ 

ᑲᑎᒪᔨᕋᓛᓄᑦ ᐅᓪᓗᒥ ᑲᑎᒪᓂᕐᒥ.  ᑕᒻᒪᖅᓯᒪᔪᖅᓯᐅᕐᓂᑦᑎᓐᓂᒃ ᐊᒃᑐᐃᓂᖃᓗᐊᔾᔮᓐᖏᒃᑲᓗᐊᖅᑎᓪᓗᒍ 

ᒐᕙᒪᒃᑯᑦ ᑲᑎᓐᖓᔪᑦ ᑮᓇᐅᔭᑦ ᐅᓂᒃᑳᖏᓐᓂᒃ, ᐃᓱᒪᖃᖅᑐᒍᑦ ᑲᑎᒪᔨᕋᓛᓄᑦ ᑕᑯᔭᐅᔭᕆᐊᖃᕐᓂᖏᓂᒃ 

ᓇᐅᑦᑎᖅᓱᖅᑎᐅᑎᓪᓗᒋᑦ ᒐᕙᒪᒃᑯᑦ ᐊᐅᓚᑕᖏᓐᓂᒃ. 

 

ᐅᑯᐊ ᐱᔾᔪᑎᖃᓗᐊᓐᖑᐊᖅᑐᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᓱᓇᒃᑯᑖᓄᑦ ᐃᓚᒃᓴᖏᓐᓂᒃ 

ᐅᖅᓱᖅᑎᕈᑎᖏᓐᓂᒡᓗ ᐸᐸᑕᖏᓐᓂᒃ ᐊᒻᒪ ᐊᑭᑐᔪᑦ ᑕᖏᓖᑦ ᐱᖁᑏᑦ ᑎᑎᖅᑲᓂᑦ ᐲᖅᑕᐅᖃᑦᑕᕐᓂᖏᑦ.  

ᐃᓚᒃᓴᑦ ᐅᖅᓱᖅᑎᕈᑎᓪᓗ ᐱᓪᓗᒋᑦ, ᐃᓱᒪᓕᐅᕈᑎᒋᓯᒪᔭᕗᑦ ᑕᒻᒪᖅᓯᒪᔪᖅᓯᐅᕐᓂᑦᑎᑕ ᐅᓂᒃᑳᖏᓐᓂᒃ 

ᐱᔾᔪᑎᓕᖕᓂᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑮᓇᐅᔭᑦ ᐅᓂᒃᑳᖏᓐᓂᒃ ᐃᓱᓕᑦᑐᓂᒃ ᒫᔾᔨ 31, 2022−ᓂᒥ. 

ᑕᒪᓐᓇ ᐊᑯᓂᐊᓗᒃ ᑕᐃᒪᐃᓕᖓᓯᒪᓕᖅᑐᖅ ᐱᖁᑎᓂᒃ ᐊᐅᓚᑦᑎᔾᔪᓰᑦ ᐊᒻᒪ ᐊᐅᓚᑕᐅᑦᑎᐊᓐᖏᓗᐊᕐᓂᖏᑦ 

ᐊᕐᕌᒍ ᐃᓱᓕᓕᒑᓕᖅᑎᓪᓗᒍ ᐱᖁᑏᑦ ᓈᓴᖅᑕᐅᓯᒪᔭᕆᐊᖃᕐᓂᖏᓐᓂᒃ.  ᑕᒪᒃᑯᐊ ᐅᓗᕆᐊᓇᕈᑕᐅᔪᓐᓇᖅᐳᑦ 

ᐱᖁᑎᒋᔭᐅᔪᑦ ᐊᐅᓚᑕᐅᑦᑎᐊᓐᖏᑎᓪᓗᒋᑦ ᐊᒻᒪ ᓴᖅᑭᔮᖅᑎᑕᐅᑦᑎᐊᓐᖏᑎᓪᓗᒋᑦ ᑮᓇᐅᔭᑦ ᐅᓂᒃᑳᖏᑎᒍᑦ. 

 

ᐊᑭᑐᔪᑦ ᐱᖁᑏᑦ ᑕᖏᓖᑦ ᑎᑎᖅᑲᖁᑎᓂ ᐲᖅᑕᐅᓂᐊᖅᑎᓪᓗᒋᑦ, ᑲᑎᒪᔨᕋᓛᑦ ᑐᓴᖅᑎᑦᑐᒪᔭᕗᑦ ᓄᓇᕗᒻᒥ 

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᑉ ᐃᓗᐊᓃᑦᑐᑦ ᐱᔾᔪᑎᒋᓪᓗᒋᑦ, ᐊᐅᓚᑦᓯᔩᑦ ᑕᖏᓕᖕᓂᒃ ᐊᑭᑐᔪᓂᒃ 

ᐱᖁᑎᓂᒃ $4.1 ᒥᓕᐊᓐᓂᒃ ᐲᖅᓯᔪᓐᓇᓚᐅᓐᖏᑦᑐᑦ.  ᐱᖁᑏᑦ ᐅᖃᐅᓯᕆᔭᕗᑦ ᓯᕗᓂᒃᓴᑦᑎᓐᓂ 

ᐊᑐᖅᑕᐅᔾᔮᕈᓐᓃᕐᓂᕋᖅᑕᐅᓚᐅᖅᑐᑦ ᒐᕙᒪᒃᑯᓐᓄᑦ, ᑭᓯᐊᓂᓗ ᑎᑎᖅᑲᖁᑎᖏᓐᓂ ᐲᖅᑕᐅᔪᓐᓇᓐᖏᖢᑎᒃ 

ᑭᓯᐊᓂ ᐱᔪᓐᓇᕐᓂᖅᑖᖅᑎᑕᐅᒍᑎᒃ ᓄᑖᑦ ᐱᖁᔭᕐᔪᐊᑦ ᐊᓂᒍᖅᑎᑕᐅᒃᐸᑕ ᒪᓕᒐᓕᐅᕐᕕᖕᒧᑦ.  ᐊᐅᓚᑦᓯᔩᑦ 

ᐱᔪᓐᓇᐅᑎᑖᓚᐅᓐᖏᓐᓂᖏᓐᓄᑦ ᑮᓇᐅᔭᑦ ᐅᓂᒃᑳᖏᑦ ᓴᖅᑭᑕᐅᖕᒪᑕ, ᑖᒃᑯᐊ ᐱᖁᑏᑦ ᑲᑎᓐᖓᔪᑦ ᑮᓇᐅᔭᑦ 

ᐅᓂᒃᑳᖏᓐᓂᑦ ᐲᖅᑕᐅᔪᓐᓇᓚᐅᓐᖏᑦᑐᑦ, ᑕᐃᒪᐃᓐᓂᖓᓄᓪᓗ, ᑕᒪᒃᑮᒃ ᐱᖁᑏᑦ ᐊᒻᒪ ᐊᕐᕌᒍᑕᒫᖅ ᐊᒥᐊᒃᑯᑦ 

ᐅᖓᑕᐅᔾᔨᓯᒪᓗᐊᓚᐅᖅᑐᑦ.  ᐊᒻᒪ, ᑲᑎᒪᔨᕋᓛᑦ ᑐᓴᖅᑎᑦᑐᒪᖕᒥᔭᕗᑦ ᒐᕙᒪᒃᑯᑦ ᓄᑖᓂᒃ ᑮᓇᐅᔭᓕᕆᔾᔪᓯᕐᓂᒃ 

ᐊᑐᓯᒋᐊᓚᐅᕐᓂᖏᓐᓂᒃ 2022-2023−ᒥ, ᐊᒻᒪ ᐊᑭᓕᒃᓴᓐᖑᑐᐃᓐᓇᕆᐊᓕᖕᓂᒃ 

ᑎᑎᕋᖃᓯᐅᔾᔨᔭᕆᐊᖃᓕᖅᖢᑎᒃ ᐱᖁᔭᖅᑎᒍᑦ ᐊᑐᕆᐊᓕᖕᒥᓂᒃ ᐱᔾᔪᑎᖃᖅᑎᓪᓗᒍ, ᐊᒻᒪ ᑕᒪᓐᓇ 

ᓯᕗᓂᒃᓴᑦᑎᓐᓂ ᑮᓇᐅᔭᖅᑐᕈᑕᐅᒃᑲᓐᓂᕈᓐᓇᖅᖢᓂ ᑖᓐᓇ ᐱᖁᑎ ᐊᑐᖅᑕᐅᔾᔮᕈᓐᓃᖅᐸᑦ.  ᑖᓐᓇ ᓄᑖᖅ 

ᐊᑐᕆᐊᓕᒃ ᐱᔭᕐᓂᓐᓐᖏᑦᑐᖅ ᐊᒻᒪ ᐊᑐᖅᖢᓂ ᓇᓕᖅᑯᑕᖅᑕᐅᓯᒪᔪᓂᒃ ᐊᒻᒪ ᐃᒪᐃᓐᓂᐊᕋᓱᒋᔭᐅᔪᓂᒃ.  

ᓄᑖ* ᒪᓕᒐᖅ ᐊᒃᑐᐃᓂᖃᕐᓂᐊᖅᑐᒃᓴᐅᔪᖅ ᑲᑎᓐᖓᔪᑦ ᑮᓇᐅᔭᑦ ᐅᓂᒃᑳᖏᓐᓂᒃ ᒐᕙᒪᒃᑯᑦ ᑕᖏᓕᖕᓂᒃ 

ᐊᑭᑐᔪᓂᒃ ᐱᖁᑎᖃᕐᒪᑕ ᐊᑐᕆᐊᖃᖅᑐᓂᒃ ᑕᒪᒃᑯᓂᖓ ᒪᓕᒐᓂᒃ, ᓲᕐᓗ ᐃᒡᓗᕐᔪᐊᑦ, ᓱᓇᒃᑯᑖᑦ, ᐊᒻᒪ 

ᓄᓇᓯᐅᑏᑦ.  ᐆᒃᑑᑎᒋᓗᒍ, ᒐᕙᒪᒃᑯᑦ ᐃᒡᓗᕐᔪᐊᖁᑎᒥᖕᓂᒃ ᓴᓗᒻᒪᖅᓯᐃᔭᕆᐊᖃᕐᓂᐊᖅᑐᒃᓴᔪᑦ 

ᓱᕈᕐᓇᐅᑎᑕᖃᕐᓂᖅᐸᑦ ᐃᒡᓗᕐᔪᐊᑉ ᓴᓇᒪᓂᖓ.  ᓯᕗᓂᒃᓴᒥ ᒪᓕᒐᖅᑎᒍᑦ ᑮᓇᐅᔭᖅᑐᕈᑏᑦ ᑐᑭᖃᖅᐳᖅ 

ᐱᖁᑏᑦ ᐊᑐᔾᔮᕈᓐᓃᕐᓂᖏᓐᓄᑦ ᒪᓕᒐᐃᑦ ᒪᓕᒃᑕᐅᔭᕆᐊᓕᖕᓂᒃ. 

ᑲᑎᒪᔨᕋᓛᑦ ᖃᐅᔨᒪᖁᔭᕗᑦ ᑖᒃᑯᐊᒃ ᒪᕐᕉᒃ ᐱᔾᔪᑎᖃᕐᒪᑎᒃ ᓄᑖᓂᒃ ᑮᓇᐅᔭᓕᕆᔾᔪᓰᑦ ᒪᓕᒐᖏᓐᓂᒃ.  

ᓯᕗᓪᓕᖅ, 2022-2023 ᐃᒻᒥᒃᑰᖅᑐᑦ ᑕᒻᒪᖅᓯᒪᔪᖅᓯᐅᖅᑏᑦ ᐅᓂᒃᑳᖏᑦ ᑮᓇᐅᔭᑦ ᐅᓂᒃᑳᖏᓐᓂᒃ ᐱᔾᔪᑎᓖᑦ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᐃᑦ ᐃᓚᖃᖅᐳᑦ ᑭᒡᔨᔨᐅᖅᑕᐅᓯᒪᔪᓂᒃ ᓄᖅᑲᕈᒻᒪᓯᐊᑦ 

ᐱᖁᑎᖏᑦᑕ ᒪᓕᒐᖏᓐᓂᒃ.  ᐊᓯᐊᒍᖔᖅ ᐅᖃᐅᓯᕆᓗᒍ, ᑯᐊᐳᕇᓴᒃᑯᑦ 2022-2023 ᑲᑎᓐᖓᔪᑦ ᑮᓇᐅᔭᑦ 

ᐅᓂᒃᑳᖏᑦ ᐃᓚᖃᓐᖏᑦᑐᑦ ᐱᔭᕇᖅᓯᒪᔪᓂᒃ ᑕᒻᒪᖅᓯᒪᓐᖏᑦᑐᓂᒡᓗ ᑐᓴᐅᒪᔾᔪᑎᓂᒃ ᐱᔾᔪᑎᖃᖅᑎᓪᓗᒋᑦ 

ᓯᕗᓂᒃᓴᑦᑎᓐᓂ ᓄᖅᑲᕈᒻᒪᓯᐊᓄᑦ ᒪᓕᒐᖅᑕᖃᑐᐃᓐᓇᕆᐊᖃᕐᓂᖓᓂᒃ. 

 

ᐊᐃᑉᐸᖓ, ᖁᓪᓕᒃᑯᑦ ᑎᑎᕋᕐᕕᑦᑎᓐᓄᑦ ᖃᐃᑦᑎᓯᒪᓐᖏᑦᑐᑦ ᓱᓕ ᑐᓴᐅᒪᔾᔪᑎᓂᒃ ᐊᑐᕆᐊᖃᖅᑕᑦᑎᓐᓂᒃ 

ᓄᖅᑲᕈᒻᒪᓯᐊᑦ ᐱᖁᑎᖏᑕ ᐊᑐᕆᐊᖃᖅᑕᖏᑦ ᑕᒻᒪᖅᓯᒪᔪᖅᓯᐅᕈᓐᓇᕐᓂᐊᕋᑦᑎᒍᑦ.  ᑯᐊᐳᕇᓴᒃᑯᑦ 

ᐅᕙᑦᑎᓐᓂᒃ ᑐᓴᖅᑎᑦᑎᓯᒪᔪᑦ ᑕᒪᒃᑯᓂᖓ ᑐᒃᓯᕌᕆᓚᐅᖅᑕᑦᑎᓐᓂᒃ ᑐᓴᐅᒪᔾᔪᑎᓂᒃ 

ᖃᐃᑦᑎᔪᓐᓇᕐᓂᐊᕐᓂᕋᖅᖢᑎᒃ ᓯᑎᐱᕆ 2023 ᐃᓱᓕᓕᖅᐸᑦ.  ᐅᓪᓗᒥᒧᑦ ᑎᑭᖢᒍ, ᓱᓕ ᑕᐃᒃᑯᓂᖓ 

ᑐᓴᐅᒪᔾᔪᑎᓂᒃ ᓂᕆᐅᒃᑐᒍᑦ, ᑭᓯᐊᓂᓗ ᐊᓂᖅᓵᖅᑐᓐᖐᓐᓇᔾᔮᓐᖏᖢᑕ.  ᑕᐃᒪᐃᓐᓂᖓᓄᑦ, ᑯᐊᐳᕇᓴᒃᑯᑦ 

ᐱᖁᔭᖅᑎᒍᑦ ᐅᓂᒃᑳᓂᒃ ᓴᖅᑭᑦᑎᔭᕆᐊᖃᕐᓂᖏᑦᑕ ᑭᒡᓕᓕᐅᖅᑕᐅᓯᒪᓂᖓᓂᒃ ᖄᖏᖅᓯᔪᑦ 2022-2023 

ᑮᓇᐅᔭᑦ ᐅᓂᒃᑳᖏᓐᓂᒃ.  ᑕᐃᒪᐃᓐᓂᖓᓄᑦ ᒫᓐᓇ ᑐᑭᓯᐊᓂᓐᖏᑦᑐᒍᑦ ᖃᓄᖅ ᖃᐅᔨᓴᐃᓂᕗᑦ 

ᐊᒃᑐᐃᓂᖃᕐᓂᐊᕐᒪᖔᖏᑦ 2022-2023 ᑕᒻᒪᖅᓯᒪᔪᖅᓯᐅᕐᓂᒃᑯᑦ ᐃᓱᓕᐅᕈᑎᒋᔪᓐᓇᖅᑕᖏᓐᓂᒃ ᒐᕙᒪᒃᑯᑦ 

ᐊᑭᓕᒃᓴᖅᑖᑐᐃᓐᓇᕆᐊᖃᕐᓂᖏᑦ ᐱᔾᔪᑎᒋᓪᓗᒍ. 

 

ᑕᒪᑐᒃᑯᐊ ᑐᓴᐅᒪᔾᔪᑏᑦ ᑐᒃᓯᕌᕆᓯᒪᔭᕗᑦ ᑭᖑᕙᓗᐊᕐᓂᖓ ᐱᔾᔪᑎᒋ6ᓗᒍ ᑕᒻᒪᖅᓯᒪᔪᖅᓯᐅᕐᓂᑎᒍᑦ 

ᐃᓱᒪᓕᐊᕆᔭᕗᑦ ᒐᕙᒪᒃᑯᑦ ᑲᑎᓐᖓᔪᑦ ᑮᓇᐅᔭᑦ ᐅᓂᒃᑳᖏᓐᓂᒃ ᑭᖑᕙᖅᓯᒪᓂᐊᖅᑐᑦ, ᐊᒻᒪ 

ᑕᐃᒪᐃᓐᓂᖓᓄᑦ ᐃᑲᔪᖅᓱᕈᓐᓇᔾᔮᖅᑐᒃᓴᐅᓐᖏᖢᑕ ᒐᕙᒪᒃᑯᑦ ᑎᓯᐱᕆ 31-ᒥ ᐃᓱᓕᑦᑕᕐᕕᖓ ᐱᖁᔭᖅᑎᒍᑦ 

ᐱᔾᔪᑎᒋᓪᓗᒍ.  ᑕᐃᒪᐃᓐᓂᖓᓄᑦ, ᑲᑎᒪᔨᕋᓛᑦ ᐊᒻᒪ ᐊᓯᖏᑦ ᑐᓴᐅᒪᔪᑦ ᒐᕙᒪᒃᑯᑦ ᑮᓇᐅᔭᑦ ᐅᓂᒃᑳᖏᓐᓂᒃ 

ᑐᓴᖅᑎᑕᐅᓴᕋᐃᔾᔮᖅᑐᒃᓴᐅᓐᖏᓐᓂᖏᓐᓂᒃ, ᐃᓱᒪᓕᐅᕈᑎᖃᕋᓱᓕᖅᑎᓪᓗᒋᑦ ᒐᕙᒪᒃᑯᑦ ᑮᓇᐅᔭᑦ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ ᐊᒻᒪ ᑮᓇᐅᔭᑦ ᐊᑐᕈᒫᕐᓂᐊᖅᑐᖁᑎᖏᓐᓂᒃ.”  

 

ᑲᑎᒪᔨᕋᓛᑦ ᑕᑯᒻᒪᑕ ᑕᐃᒃᑯᐊ 2023-2024ᒥ ᒥᓂᔅᑕᐅᒃ ᖃᓄᑦ ᓂᕆᐅᒋᔭᖃᕐᒪᖔᑕ ᑎᑎᖅᑲᖏᑦ ᐃᓯᕙᐅᓴᖓᓄᑦ 

ᑲᑎᒪᔨᖏᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᑕ ᒪᓕᒐᖠᐅᖅᕕᒻᒧᑦ ᓴᖅᑭᖅᑕᐅᔪᒻᒪᑕ ᓄᕕᐱᕆ 3, 

2023−ᒥ. ᑕᐃᓐᓇ ᒥᓂᔅᑕᐅᑉ ᖃᓄᑦ ᓂᕆᐅᒋᔭᖃᕐᒪᖔᖅ ᑎᑎᖅᑲᖓ ᐅᖃᖅᓯᒪᔪᒻᒪᑦ, ᐃᓚᖓᒍᑦ ᐃᒫᒃ: 

 

“ᐊᓂᒍᕋᑖᑦᑐᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ, ᐊᓪᓚᕝᕕᖓ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ 

ᓇᓗᓇᐃᖅᑐᐃᔪᒻᒪᑦ ᖃᐅᔨᒪᓕᖅᑕᒥᓂᒃ ᐱᔾᔪᑎᖃᖅᑐᒥᑦ ᑲᔪᓰᓐᓇᑎᐊᖅᑐᓂᑦ ᐱᖁᑎᖏᑕ 

ᖃᑦᑎᐅᓕᕐᓂᖏᓐᓄᑦ ᐊᐅᓚᑕᐅᔾᔪᑎᖏᑦ ᑎᑎᕋᖅᑕᐅᑎᐊᖅᐸᖏᒻᒪᑕ. ᑲᔪᖏᖅᓴᖅᐸᒋᑦ 

ᐱᓕᕆᖃᑎᖃᖁᓪᓗᑎᒃ ᑲᓂᒋᓗᒍ ᐊᓪᓚᕝᕕᖓᓂᑦ ᑲᓇᑕᐅᑉ ᑕᒻᒪᓯᒪᔪᖅᓯᐅᖅᑎᖓᑕ ᐊᐅᓚᑦᑎᔨᐅᔪᓂᓪᓗ 

ᓈᓴᐃᓯᒪᖃᑦᑕᕐᓂᖅ ᐊᐅᓚᑕᐅᑦᑎᐊᓂᖅᓴᐅᖁᓗᒍ ᐊᒻᒪᓗ ᑮᓇᐅᔭᓂᑦ ᐅᓂᒃᑳᖃᕐᓂᕆᕙᑦᑕᖏᑦ 

ᐋᖅᑭᒋᐊᖅᑕᐅᓗᑎᒃ. ᐱᕙᓪᓕᐊᑎᑦᑎᒋᐊᖃᕋᒃᓯ ᐅᑉᐱᕆᔭᒃᓴᐅᔪᓂᑦ ᓈᒻᒪᓈᖅᓯᒪᔪᓂᓪᓗ ᓈᓴᐃᓂᐅᔪᓂᑦ 

ᐱᖁᑎᒃᓯᓐᓂᑦ ᖃᐅᔨᒪᑦᑎᐊᕋᓱᐊᕐᓗᓯ ᓱᓕᔪᓂᑦ ᓈᓴᖅᑕᐅᓯᒪᓛᕐᒪᑕ ᐃᖏᕐᕋᑎᐊᕐᓂᖅᓴᐅᓗᑎᓪᓗ. ᓯᕗᒧᑦ 

ᑕᑯᒋᐊᖅᑐᓂ 2024-2025-ᒥ, ᓂᕆᐅᓐᓂᐊᖅᐳᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᐲᓴᓐᖓ 

ᐃᓗᓕᖅᑐᔪᒥᑦ ᐸᕐᓇᐅᑎᖃᓛᖅᑐᒋᓪᓗᒍ ᓇᓗᓇᐃᖅᑐᐃᓯᒪᔪᓂᑦ ᖃᓄᖅ ᐅᑉᐱᕆᔭᒃᓴᐅᔪᑦ ᓈᒻᒪᑐᓪᓗ 

ᐊᐅᓚᑦᑎᔾᔪᑏᑦ ᐊᑐᓕᖅᑎᑕᐅᓯᒪᒻᒪᖔᑕ ᑯᐊᐳᕇᓴᐅᑉ ᐱᖁᑎᖏᓐᓂᑦ ᓈᓴᐃᔾᔪᑎᖏᓐᓂ.” 

 

ᑎᓯᐱᕆ 15, 2023−ᒥ, ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᑲᑎᒪᔨᕋᓛᓄᑦ ᑎᑎᕋᓚᐅᖅᑐᑦ ᐃᒪᐃᓕᓪᓗᓂ: 

 

“ᑎᑎᕋᖅᑐᖓ 2022-2023 ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᓱᓕ ᐱᔭᕇᖅᑕᐅᓐᖏᒻᒪᑕ, 

ᑕᐃᒪᐃᓐᓂᖓᓄᓪᓗ, ᒪᓕᒐᖅᑎᒍᑦ ᐃᓱᓕᑦᑕᕐᕕᖕᐊ ᑎᓯᐱᕆ 31, 2023 ᖄᖏᐅᑎᔭᕗᑦ, ᑐᑭᖓ 

ᓇᓗᓇᐃᖅᑕᐅᓯᒪᑎᓪᓗᒍ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅᑎᒍᑦ.  ᐊᕐᕌᒍᑦ 12 ᐊᓂᒍᖅᓯᒪᔪᓂ, 

ᑕᐃᒪᓐᖓᓂᑦ 2010-2011−ᒥᓂᑦ, ᑮᓇᐅᔭᓕᕆᔨᒃᑯᑦ ᐃᓱᓕᑦᑕᕐᕕᓕᐊᓂᒃ ᐊᓐᖑᑎᓯᒪᐃᓐᓇᐅᔭᖅᑐᑦ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓂᒃ ᑎᓯᐱᕆ ᐃᓱᓕᑦᑕᕐᕕᐊᓂᒃ. 

ᑕᐃᒪᐃᒃᑲᓗᐊᖅᑎᓪᓗᒍ ᑕᒪᑐᒪᓂ ᐊᕐᕌᒍᒥ, ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᑭᖑᕙᕈᑎᖃᖅᐳᑦ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᐱᓕᕆᕕᐊᑎᒍᑦ ᑕᒻᒪᖅᓯᒪᔪᖅᓯᐅᖅᑕᐅᖏᓐᓇᕐᒪᑕ ᐅᖅᓱᐊᓗᓕᕆᓂᕐᒧᑦ ᑮᓇᐅᔭᑦ 

ᐅᑎᖅᑕᕋᐅᔭᖅᑐᑦ.  ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᐱᔭᕇᖅᑕᐅᔪᓐᓇᓐᖏᑦᑐᑦ ᑭᓯᐊᓂ ᑕᒪᓐᓇ 

ᑕᒻᒪᖅᓯᒪᔪᖅᓯᐅᖅᓯᓂᖅ ᐱᔭᕇᖅᑕᐅᒃᐸᑦ. 

 

ᑕᐃᒪᐃᓐᓂᖓᓄᑦ ᓄᓇᕗᑦ ᒐᕙᒪᒃᑯᑦ ᑕᒻᒪᖅᓯᒪᔪᖅᓯᐅᖅᑕᐅᓂᖏᑦᑎᒍᑦ ᐃᓱᒪᓕᐅᕈᑖ ᐅᖃᖅᓯᒪᓂᐊᖅᑐᖅ 

ᐱᖁᔭᖅᑎᒍᑦ ᒪᓕᒋᐊᓕᑦᑎᓐᓂᒃ ᓯᖁᒥᑦᑎᓂᕋᐃᓗᓂ.  ᑕᒻᒪᖅᓯᒪᔪᖅᓯᐅᖅᑎ ᓄᑖᖅ ᐊᕐᕌᒍ ᐊᑐᓕᖅᐸᑦ 

ᒪᓕᒃᓯᒪᓕᕐᓂᐊᕐᓂᕋᐃᔪᖅ ᑭᖑᓪᓕᖅᐹᖅᓯᐅᑦ ᐅᓂᒃᑳᑦ ᑐᓐᓂᖅᑯᑕᐅᒃᐸᑕ ᓇᓗᓇᐃᖅᑕᐅᒃᐸᑕᓗ.” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ ᓈᓴᐅᑎᓕᒃ 2: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ ᓇᓗᓇᐃᖅᓯᖁᓪᓗᒋᑦ, 

ᐃᓗᓕᖃᐅᑯᓘᔭᕐᓗᓂ, ᑭᓱᓂᒃ ᐱᔾᔪᑎᖃᖅᖢᑎᒃ 2022-2023 ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓚᐅᓐᖏᒻᒪᖔᖏᑦ ᐃᓱᓕᑦᑕᕐᕕᐊᑕ ᑎᓯᐱᕆ 31, 2023 ᑐᖔᓂ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ  ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ ᐃᓚᖃᖁᓪᓗᒋᑦ 

ᐃᓗᓕᖃᐅᑯᓘᔭᖅᑐᓂᒃ ᓇᓗᓇᐃᖅᓯᓯᒪᔪᓂᒃ ᖃᓄᐃᓕᖓᓕᕐᒪᖔᑦ ᐅᓂᒃᑳᓕᐊᕆᔭᖅ ᐊᒻᒪ ᖃᖓ 

ᓴᖅᑭᑕᐅᓛᕐᒪᖔᖏᑦ 2022-2023 ᑮᓇᐅᔭᖅᑐᕈᑎᕕᓂᖏᑦ ᓴᖅᑭᑕᐅᓂᐊᕐᒪᖔᖏᑦ ᒪᓕᒐᓕᐅᕐᕕᖕᒧᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ  ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ ᐃᓚᖃᖁᓪᓗᒋᑦ 

ᖃᓄᐃᓕᖓᓕᕐᒪᖔᖏᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᐊᑕ ᐅᔾᔨᕆᓚᐅᖅᑕᖏᑦ ᐱᔾᔪᑎᓖᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᓐᓂᒃ ᐊᒻᒪ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᐃᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᑮᓇᐅᔭᓕᕆᔨᒃᑯᑦ ᐱᓕᕆᕕᐊ ᐅᖃᓕᒫᑦ ᓴᖅᑭᓚᐅᖅᑕᖏᑦ, ᑕᐃᒍᖅᑕᑦ 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᐅᖃᓕᒫᒐᓛᒡᓗᒋᑦ ᖃᖓ ᑕᖅᑲᐅᖓ ᐊᑐᐃᓐᓇᕈᖅᑎᑕᐅᓛᕐᒪᖔᖏᑦ ᐃᑭᐊᖅᑭᕕᒃᑯᑦ 

ᐊᒻᒪ ᓄᑖᓐᖑᕆᐊᖅᑎᑕᐅᓂᖓ ᐊᕐᕌᒍᑕᒫᖅ. 

ᐱᔾᔪᑖ:  ᐅᓗᕆᐊᓇᕈᑏᑦ, ᓇᓗᓈᕿᔪᑦ ᐊᒻᒪ ᐊᑭᓕᒃᓴᓐᖑᑐᐃᓐᓇᕆᐊᓖᑦ 

 

 

ᑕᑯᔭᒃᓴᖅ 21 ᐅᑯᓇᓂ 2021-2022 ᓄᓇᕗᑦ ᑮᓇᐅᔭᖅᑐᕈᑎᕕᓂᖏᑦ ᐃᒪᐃᓕᖓᔪᑦ: 

 

“ᐊᑕᐅᓯᐅᓐᖏᑦᑐᓂᒃ ᑮᓇᐅᔭᓂᒃ ᐊᑭᓖᑎᑕᐅᓇᓱᒃᑐᑦ ᐃᖅᑲᖅᑐᐃᕕᒃᑎᒎᕈᔾᔭᐅᔪᒪᓪᓗᑎᒡᓗ ᓄᓇᕗᑦ ᒐᕙᒪᒃᑯᑦ 

ᖃᓄᐃᓐᓂᐊᕐᒪᖔᓪᓗ ᓇᓗᓇᖅᖢᓂ, ᐃᓚᓕᐅᓪᓗᒍ ᐊᑕᐅᓯᐅᓐᖏᑦᑐᑦ ᖃᔅᓯᓂᒃ ᐊᑭᓖᑎᑕᐅᓂᐊᕐᒪᖔᖏᑦ.  

ᑮᓇᐅᔭᖅᑖᕈᑕᐅᓇᓱᒃᑐᑦ ᐃᓚᖃᖅᐳᑦ ᑕᐃᒫᖑᓐᖏᑦᑐᖅ ᐊᓂᑕᐅᓂᕋᐃᓂᖅ, ᐊᑐᐊᒐᓂᒃ ᓯᖁᒥᑦᑎᓂᖅ, 

ᐃᒻᒥᒧᑦ ᐋᓐᓂᕐᓂᖅ, ᓄᓕᐊᕐᓂᒃᑯᑦ ᐱᑦᑎᐊᖅᑕᐅᓐᖏᓐᓃᑦ, ᐃᒃᓯᓐᓇᑰᓃᑦ, ᑕᐃᒫᖑᓐᖏᑦᑐᕐᓗ ᑎᒍᔭᐅᓃᑦ 

ᐊᒻᒪ ᐋᓐᓂᖅᓱᖅᑕᐅᓂᖅ.  ᓯᕗᓂᒃᓴᒥ ᐊᑭᓖᓂᐊᕈᓇᕈᑎᒃ ᐊᒻᒪ ᖃᔅᓯᓂᒃ ᐊᑭᓖᓂᐊᕐᒪᖔᑦ 

ᓇᓕᖅᑯᑕᖅᓯᒪᑦᑎᐊᐸᓗᒃᐸᑕ, ᒐᕙᒪᒃᑯᑦ ᐊᑭᓕᒃᓴᓐᖑᑐᐃᓐᓇᕆᐊᖃᕐᓂᕐᓂᒃ ᓇᓗᓇᐃᖅᓯᖃᑦᑕᖅᑐᑦ.  ᑕᒪᒃᑯᐊ 

ᑲᒪᒋᔭᐅᔪᑦ ᓇᓗᓇᖅᐸᑦ ᖃᓄᖅ ᐃᓱᒪᓕᐅᕈᑕᐅᓂᐊᕐᒪᖔᖏᑦ ᒫᔾᔨ 31 ᑎᑭᑎᓪᓗᒍ, ᐊᒻᒪ 

ᓇᓕᖅᑯᑕᖅᑕᐅᓯᒪᓂᖏᑦ ᓈᓴᐅᓯᖅᑕᐅᒃᐸᑕ, ᑲᑎᓕᒫᕐᓗᒋᑦ ᐊᑭᓕᖅᑕᐅᑐᐃᓐᓇᕆᐊᖃᕐᓂᖏᑦ 

$146,775,000 (2021 - $105,671,000).  ᐊᑭᓕᒃᓴᓐᖑᑐᐃᓐᓇᕆᐊᓖᑦ ᑎᑎᕋᖅᑕᐅᓯᒪᓐᖏᑦᑐᑦ ᓱᓕ 

ᖃᓄᐃᓕᖓᓂᐊᕐᓂᖏᑦᑕ ᓇᓗᓈᕿᓂᖏᑦ ᐱᔾᔪᑎᒋᓪᓗᒍ.” 

 

ᐊᑭᓕᒃᓴᓐᖑᑐᐃᓐᓇᕆᐊᓖᑦ ᐅᓄᖅᓯᑲᓪᓚᒃᓯᒪᔪᑦ ᐊᑯᓂᐅᓕᕐᓂᖏᑦ ᐱᔾᔪᑎᒋᓪᓗᒋᑦ ᐊᒻᒪ ᑕᖅᑲᐅᓐᖓᖅᑕᐅᔪᑦ 

ᐅᓄᓐᖏᑦᑑᓪᓗᑎᒃ ᑭᓱᓂᒃ ᐃᓗᓕᖃᐅᕐᒪᖔᖏᑦ. 

 
ᑲᑎᒪᔨᕋᓛᑦ ᐃᓕᓴᖅᓯᕗᑦ ᐊᕐᕌᒍᑕᒫᓐ ᑮᓇᐅᔭᖅᑐᕈᑎᕕᐅᔪᑦ ᐱᖃᓯᐅᔾᔨᓯᒪᓚᐅᖏᒻᒪᑕ ᓇᓗᓇᐃᖅᑕᐅᓯᒪᔪᓂᒃ 

ᑮᓇᐅᔭᑦ ᐅᓄᕐᓂᖏᓐᓂ ᑕᕝᕙᓂ ᒪᓕᒐᖅᑎᒍᑦ ᐊᑭᓕᖅᓱᕆᐊᖃᖅᑐᑦ ᑎᑭᒐᓱᐊᕐᓂᖓᓂ 2017-2018 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ. ᐅᓄᕐᓂᕆᔭᖏᑦ ᐃᒪᓐᓇ ᐅᓄᖅᓯᒋᐊᖃᑦᑕᖅᓯᒪᔪᑦ: 

ᑲᑎᒪᔨᕋᓛᑦ ᑕᓚᕖᓴᒃᑯᑦ ᐃᕐᖐᓐᓇᖅ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 21, 2023−ᒥ, ᓄᓇᕗᑦ ᒐᕙᒪᒃᑯᓐᓂᓐᖔᖅᑐᖅ 

ᖃᐃᖁᔭᐅᓯᒪᔪᖅ ᐃᒪᓐᓇ ᐅᖃᓚᐅᖅᑐᖅ: 

 

“ᓴᖅᑭᑦᑎᓂᐊᕐᓂᖅ ᐊᒻᒪᓗ ᑐᓴᐅᒪᔾᔪᑏᑦ ᑕᖅᑲᐅᓐᖓᖅᑕᐅᓂᐊᕐᒪᖔᖏᑦ ᐃᓱᒪᒋᑦᑎᐊᕆᐊᖃᖅᑕᕗᑦ 

ᒐᕙᒪᒃᑯᑦ ᓵᑕᐅᑐᐃᓐᓇᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ ᐃᖅᑲᖅᑐᐃᕕᖕᒦᑎᓪᓗᒋᑦ.  ᓲᖃᐃᒻᒪ ᐊᑐᓂ 

ᐅᖃᐅᓯᕆᔪᓐᓇᓐᖏᑕᕗᑦ ᐊᒻᒪᐊᑭᓕᒃᓴᓐᖑᑐᐃᓐᓇᕆᐊᖃᕐᓂᖏᑦ ᐅᓗᕆᐊᓇᕈᑎᖏᓪᓗ. ᒐᕙᒪᖃᕐᕖᑦ, ᓲᕐᓗ 

ᐊᓐᑎᐅᕆᔪ ᐊᒡᒍᖅᑐᐃᓲᖑᔪᑦ ᑕᒪᒃᑯᓂᖓ ᐊᕗᖓᐅᔨᒃᑲᓐᓂᖅᖢᓂᔾᔪᒃ, ᐅᓄᖅᑐᐊᓘᑐᐃᓐᓇᕆᐊᖃᕐᒪᑕ 

ᐃᖅᑲᖅᑐᐃᕕᒃᑎᒎᕈᔾᔭᐅᓇᓱᒃᑐᑦ, ᐊᒡᒍᖅᑐᐃᓇᓱᒃᑯᒪ ᑎᓴᒪᐃᓕᖓᔪᓐᓇᖅᑐᑦ ᐅᕝᕙᓘᓐᓃᑦ ᑕᓪᓕᒪᑦ, ᐅᕙᖓᓕ 

ᐊᑕᐅᓯᐅᔪᓐᓇᖅᖢᓂ ᒪᕐᕉᒡᓘᓐᓃᑦ ᐃᖅᑲᖅᑐᐃᕕᒃᑰᕈᑕᐅᔪᓐᓇᖅᑐᑦ. ᐅᓗᕆᐊᓇᕈᑎᒋᔪᓐᓇᖅᑕᖓᖃᐃ 

ᐃᓗᓕᖏᓐᓂᒃ ᐱᔾᔪᑎᖃᓗᐊᓕᕈᒪ ᐅᓄᓐᖏᑦᑑᓂᖏᑦ ᐱᔾᔪᑎᒋᓪᓗᒋᑦ ᐊᒡᒍᖅᑐᖅᓯᒪᓂᖏᑦ.  

ᓴᖅᑭᑦᑎᑐᐃᓐᓇᕆᐊᖃᖅᐳᒍᑦ ᓱᓕ ᑐᓴᐅᒪᔾᔪᑎᓂᒃ ᓴᖅᑭᑦᑐᒪᓐᖏᑕᑦᑎᓐᓂᒃ, ᐊᓯᑦᑎᓐᓄᑦ 

ᐃᖅᑲᖅᑐᐃᕕᒃᑎᒎᖃᑕᐅᔪᓄᑦ ᐊᑭᓖᑎᑦᑎᓇᓱᒃᑐᑦ ᐅᓄᓐᖏᓐᓂᖏᑦ ᐱᔾᔪᑎᒋᓪᓗᒋᑦ. 

 

ᐄ, ᑕᒪᓐᓇ ᐅᖃᖃᑎᒋᔾᔪᑎᒋᔪᓐᓇᖅᑕᕗᑦ ᒪᓕᒐᓕᕆᔨᒃᑯᑦ ᐱᓕᕆᕕᐊᓄᑦ ᖃᓄᑎᒍ ᐅᓄᖅᑎᒋᔪᓂᒃ 

ᓴᖅᑭᑦᑎᔪᓐᓇᕐᒪᖔᑦᑕ ᐊᒃᑐᐃᓂᖃᓐᖏᓪᓗᑎᒃ ᖃᓄᐃᓕᖓᓂᕗᑦ ᒪᓕᒐᖅᑎᒍᑦ.  ᑕᒪᓐᓇ 

ᐅᖃᐅᓯᕆᔭᐅᔪᒪᒃᐸᑦ ᐅᖃᐅᓯᕆᖃᓯᐅᑎᔪᓐᓇᑦᑎᐊᖅᑕᕈ, ᑭᓯᐊᓂᓗ ᖃᐅᔨᒪᓪᓗᖓ ᐊᑕᐅᓯᖅ ᒪᕐᕉᒡᓘᓐᓃᑦ 

ᑳᓐᑐᕌᑦ ᐊᖏᖃᑎᒌᒍᑕᐅᔪᓐᓇᐃᓪᓕᓂᖏᓐᓂᒃ ᐊᒻᒪ ᐊᒃᑐᐃᓂᖃᓪᓚᕆᖕᓂᐊᕐᓂᖏᓐᓂᒃ ᑮᓇᐅᔭᖁᑎᑦᑎᓐᓂᒃ.  

ᐊᑭᓕᑐᐃᓐᓇᕆᐊᖃᖅᑕᕗᑦ ᐊᖏᒡᓕᕙᓪᓕᐊᖅᑰᔨᒐᓗᐊᖅᑎᓪᓗᒋᑦ, ᐅᓄᓐᖏᑦᑑᑐᐃᓐᓇᕆᐊᓖᑦ ᖄᒃᑲᓐᓂᐊᒍᑦ 

ᐃᖅᑲᖅᑐᐃᕕᒃᑎᒎᖅᑎᑕᐅᓇᓱᖕᓂᕗᑦ; ᐊᑕᐅᓯᖅ ᒪᕐᕉᒡᓘᓐᓃᑦ ᑳᓐᑐᕌᖑᑐᐃᓐᓇᕆᐊᓖᑦ 

ᐊᑭᓕᕆᐊᖃᖅᑕᑦᑎᓐᓄᑦ ᐊᒃᑐᐃᓂᖃᕐᓂᐊᖅᑐᑦ.  ᑕᒪᓐᓇ ᕿᒥᕐᕈᓇᒍᓐᓇᑦᑎᐊᖅᑕᕗᑦ ᐅᖃᐅᓯᕆᓗᑎᒃᑯᓪᓗ 

ᒪᓕᒐᓕᕆᔨᒃᑯᑦ ᐱᓕᕆᕕᐊᓄᑦ, ᑭᓯᐊᓂᓗ ᑕᕝᕗᖓ ᑭᓯᐊᓂᐅᑐᐃᓐᓇᕆᐊᖃᖅᖢᓂ 

ᐃᖅᑲᖅᑐᐃᕕᒃᑎᒎᖅᑎᑦᑎᓇᓱᒃᑐᑦ ᐅᓄᓐᖏᓗᐊᖃᑦᑕᕐᓂᖏᑦ ᖃᖓᑐᐃᓐᓇᖅ.” 

 

 

 

2021-2022 ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᐅᖃᖅᓯᒪᖕᒥᔪᑦ “ᐊᒃᑐᐃᓂᖅᐹᖑᓂᐊᖅᑐᑦ ᐅᓗᕆᐊᓇᕈᑏᑦ ᐊᒻᒪ 

ᓇᓗᓈᕿᔾᔪᑏᑦ” ᓄᓇᕗᑦ ᒐᕙᒪᒃᑯᓐᓄᑦ ᐅᑯᓄᖔᑐᐃᓐᓇᕆᐊᓖᑦ: 

 

“ᖃᐅᔨᒪᓐᖏᑦᑐᒍᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᖃᓄᖅ ᐊᒃᑐᐃᓂᖃᕐᓂᐊᕐᒪᖔᖓ (ᐆᒃᑑᑎᒋᓗᒍ 

ᐱᖁᑎᕐᔪᐊᑦ ᓱᕋᒃᑎᑐᐃᓐᓇᕆᐊᖃᕐᓂᖏᑦ, ᓄᓇᒥᐅᑕᐃᑦ ᐱᕙᓪᓕᐊᑎᑕᐅᓂᖏᑦ, ᐃᒥᑭᒃᓴᕐᓂᖅ, ᐊᓯᖏᓪᓗ).” 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ ᓈᓴᐅᑎᓕᒃ 3: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ ᐃᓗᓕᖃᐅᑯᓘᔭᕐᓗᒍ 

ᓇᓗᓇᐃᖅᓯᓗᑎᒃ ᖃᓄᐃᓕᖓᓕᕐᒪᖔᖓ ᕿᒥᕐᕈᓇᖕᓂᖅ ᐱᒋᐊᖅᑎᑕᐅᓚᐅᖅᑐᖅ ᑮᓇᐅᔭᓕᕆᔨᒃᑯᑦ ᐱᓕᕆᕕᐊᓄᑦ 

ᐊᒻᒪ ᒪᓕᒐᓕᕆᔨᒃᑯᑦ ᐱᓕᕆᕕᐊᓄᑦ, ᐱᔾᔪᑎᒋᓪᓗᒋᑦ ᐊᑭᓕᒃᓴᓐᖑᑐᐃᓐᓇᕆᐊᓖᑦ ᐅᑯᓇᓂ ᐊᕐᕌᒍᑕᒫᖅᓯᐅᑏᑦ 

ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦᑕ ᐅᓂᒃᑳᖏᓐᓃᑦᑐᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ ᖃᓄᐃᓕᖓᓕᕐᒪᖔᑦ 

ᑮᓇᐅᔭᓕᕆᔨᒃᑯᑦ ᐊᕙᑎᓕᕆᔨᒃᑯᓪᓗ ᐱᓕᕆᕕᖏᑕ ᐅᓪᓗᒥᒧᑦ ᑎᑭᓪᓗᒍ ᐃᖅᑲᓇᐃᔮᕆᓯᒪᔭᖏᑦ ᐱᔾᔪᑎᓖᑦ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐅᓗᕆᐊᓇᕈᑏᑦ. 

ᐱᔾᔪᑖ:  ᑮᓇᐅᔭᓕᕆᓂᕐᒧᑦ ᐊᔾᔨᒌᓕᖅᑎᑕᐅᓯᒪᔪᑦ ᒪᓕᒐᖏᑦ ᐊᒻᒪ ᑕᖏᖃᖅᑐᑦ ᐊᑭᑐᔪᑦ ᐱᖁᑎᒋᔭᐅᔪᑦ 

 

 

ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᖏᓐᓂᓐᖔᖅᑐᑦ ᑐᓴᐅᒪᔾᔪᑏᑦ ᐃᒪᐃᑦᑐᓂᒃ ᓴᖅᑭᑦᑎᕗᑦ: 

 

“ᓇᓗᓇᐃᔭᐃᔪᒪᔪᒍᑦ ᐅᑯᓂᖓ ᓄᑖᓂᒃ ᑮᓇᐅᔭᓕᕆᔾᔪᓰᑦ ᒪᓕᒐᖏᓐᓂᒃ, ᑖᒃᑯᐊᓗ ᐊᒃᑐᐃᓂᖃᕈᓐᓇᖅᖢᑎᒃ 

ᒐᕙᒪᒃᑯᑦ ᑲᑎᓐᖓᔪᑦ ᑮᓇᐅᔭᑦ ᐅᓂᒃᑳᖏᓐᓂᒃ ᓯᕗᓂᒃᓴᑦᑎᓐᓂ ᐊᕐᕌᒍᓂ ᐊᒡᒋᖅᑐᓂ: 

 

• PS 3450—ᑮᓇᐅᔭᓕᕆᔾᔪᑏᑦ (ᐊᑐᓯᒋᐊᕐᕕᐊ ᐊᐃᕐᕆᓕ 1, 2022) 

• PS 3280—ᐊᑐᖅᑕᐅᔭᕆᐊᓖᑦ ᓄᖅᑲᕕᒃᑐᖅᓯᐅᑏᑦ ᑮᓇᐅᔭᑦ (ᐊᑐᓯᒋᐊᕐᕕᐊ ᐊᐃᕐᕆᓕ 1, 2022) 

• PS 3400—ᑮᓇᐅᔭᑦ ᐃᓯᖅᐸᓪᓕᐊᔪᑦ (ᐊᑐᓯᒋᐊᕐᕕᐊ ᐊᐃᕐᕆᓕ 1, 2023)” 

 

ᑖᒃᑯᐊ ᒪᓕᒐᐃᒃ ᐊᖏᖅᑕᐅᓚᐅᖅᑐᑦ ᑮᓇᐅᔭᖅᑐᕈᑎᓕᕆᓂᕐᒧᑦ ᑲᑎᒪᔨᓄᑦ, ᑖᒃᑯᐊ “ᐃᒻᒥᒃᑰᖅᖢᑎᒃ 

ᑎᒥᓐᖑᖅᑎᑕᐅᓚᐅᖅᓯᒪᔪᑦ ᑕᖅᑲᒃᑯᓂᖓ ᐃᓱᒪᒋᔭᖃᖅᖢᑎᒃ ᐋᖅᑭᒃᓱᐃᔨᐅᓪᓗᑎᒃ ᑮᓇᐅᔭᓕᕆᔾᔪᓰᑦ ᒪᓕᒐᖏᓐᓂᒃ 

ᒐᕙᒪᒃᑯᑦ ᐊᑐᖃᑦᑕᕐᓂᐊᖅᑕᖏᓐᓂᒃ.”11 

 

ᓄᓇᕗᑦ ᒐᕙᒪᒃᑯᓐᓂᓐᒑᖅᑐᖅ ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓪᓗᑎᒃ ᓈᓚᖕᓂᖓᓐᓂ ᐃᒪᐃᓕᓚᐅᖅᓯᒪᔪᖅ: 

 

“ᓄᖅᑲᕕᒃᑐᖅᓯᐅᑏᑦ ᑮᓇᐅᔭᖁᑎᖏᑕ ᒪᓕᒋᐊᓕᖏᑦ ᐱᔾᔪᑎᒋᓪᓗᒋᑦ, ᑮᓇᐅᔭᓕᕆᔨᒃᑯᑦ ᐱᓕᕆᕕᐊ 

ᑐᑭᒧᐊᒃᑎᑦᑎᔨᒋᔭᐅᕗᖅ ᑖᒃᑯᐊ ᓄᑖᑦ ᐊᑐᓕᖅᑎᑕᐅᕙᓪᓕᐊᓂᖏᓐᓂᒃ.  ᑕᒪᓐᓇ ᐱᕙᓪᓕᐊᔾᔪᓯᐊ 

ᐃᓚᖃᖅᐳᖅ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ ᒐᕙᒪᒃᑯᓪᓗ ᑎᒥᓐᖑᖅᑎᓯᒪᔭᖏᑦ ᐃᓕᓐᓂᐊᖅᑎᓪᓗᒋᑦ 

ᖃᓄᐃᓕᐅᖃᑦᑕᕆᐊᖃᕐᓂᐊᕐᒪᖔᖏᑦ ᓄᑖᑦ ᒪᓕᒐᑦ ᒪᓕᒡᓗᒋᑦ, ᐊᒻᒪ ᐃᖅᑲᓇᐃᔭᖃᑎᒋᓕᕐᒥᓗᒋᑦ 

ᐸᕐᓇᐅᓯᐅᖅᑎᓪᓗᒋᑦ ᖃᓄᐃᓕᐅᕆᐊᖃᕐᒪᖔᓪᓗ ᑲᑎᖅᓱᐃᓂᐊᖅᑎᓪᓗᒋᑦ ᑐᓴᐅᒪᔾᔪᑎᓂᒃ ᐊᑐᕆᐊᓕᖕᓂᒃ, 

ᐊᒻᒪ ᖃᓄᖅ ᐅᓂᒃᑳᖅᑕᕆᐊᖃᕐᓂᐊᕐᒪᖔᖏᑦ ᑖᒃᑯᐊ ᓄᑖᑦ ᒪᓕᒡᓗᒋᑦ.  ᑕᒪᓐᓇ ᓄᑖᖑᖕᒪᑦ 

ᐱᑐᐃᓐᓇᐅᓐᖏᓐᓂᖓᓄᓪᓗ ᒪᓕᒐᖅ, ᒐᕙᒪᒃᑯᑦ ᐊᒻᒪ ᑕᒻᒪᖅᓯᒪᔪᖅᓯᐅᖅᑏᑦ ᑲᓇᑕᓕᒫᒥ 

ᐱᔭᕐᓂᓐᖏᓈᖅᓯᓚᐅᖅᑐᑦ ᖃᓄᖅ ᐃᒡᓗᕙᓗᐊᔾᔭᐃᖅᓯᒪᔪᓐᓇᕐᒪᖔᖓ ᑐᓴᐅᒪᔾᔪᑎᓂᒃ ᑲᑎᖅᓱᐃᑎᓪᓗᒋᑦ 

ᐊᒻᒪ ᐅᓂᒃᑳᖅᑕᖅᑎᐅᓂᐊᖅᑎᓪᓗᒋᑦ.” 

 

ᑕᒪᓐᓇ ᓄᓇᕗᒻᒧᑐᐊᖅ ᐊᑐᓐᖏᑦᑐᖅ.  ᓄᕕᐱᕆ 24, 2023−ᖑᑎᓪᓗᒍ, ᔫᑳᓐᒥᐅᑦ ᒪᓕᒐᓕᐅᕐᕕᐊᑕ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓄᑦ ᑲᑎᒪᔨᕋᓛᑦ ᐃᒪᐃᓕᓚᐅᖅᓯᒪᔪᑦ: 

 
“ᑕᒪᑐᒪᓂ ᐊᕐᕌᒍᒥ, ᑮᓇᐅᔭᓕᕆᔨᒃᑯᑦ ᐱᓕᕆᕕᐊ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑕ ᐅᓂᒃᑳᖏᓐᓂᒃ 

ᒪᓕᒐᓕᐅᕐᕕᖕᒧᑦ ᓴᖅᑭᑦᑎᔪᓐᓇᓚᐅᖅᓯᒪᓐᖏᑦᑐᑦ ᑭᓯᐊᓂ ᓄᕕᐱᕆ 22−ᖑᓕᕐᒪᑦ, ᐱᔾᔪᑎᖃᖅᖢᑎᒃ 

ᒐᕙᒪᒃᑯᑦ ᐊᑐᓯᒋᐊᓚᐅᕐᒪᑕ ᑕᓪᓕᒪᓂᒃ ᓄᑖᓂᒃ ᒐᕙᒪᒃᑯᑦ ᑮᓇᐅᔭᓕᕆᔾᔪᓯᖏᑦᑕ ᒪᓕᒐᖏᓐᓂᒃ, 

ᑕᐃᒪᐃᓐᓂᖓᓄᓪᓗ ᐱᕕᖃᒃᑲᓐᓂᕆᐊᖃᓕᓚᐅᖅᑐᒍᑦ ᐊᑐᓕᖅᑎᑦᑎᓇᓱᕐᐸᓪᓕᐊᓕᖅᑎᓪᓗᑕ, 

ᕿᓚᒻᒥᐅᔾᔫᒥᓂᐊᕋᓱᒋᓚᐅᖅᑕᕗᑦ ᐊᑯᓂᒃᑲᓐᓂᐅᓚᐅᖅᑐᖅ.  ᑖᓐᓇ ᒪᓕᒐᖅ ᐱᔾᔪᑎᒋᓗᐊᖅᖢᒍ 

ᑭᖑᕙᕆᐊᓚᐅᖅᑐᑦ PS 3280, ᓄᖅᑲᕈᒃᑐᖅᓯᐅᑏᑦ ᑮᓇᐅᔭᑦ ᐊᑐᕆᐊᓖᑦ, ᑖᒃᑯᓄᖓ ᐱᓕᕆᕕᖕᓄᑦ 

ᐸᕐᓈᕆᔭᐅᓯᒪᓕᕐᒪᑦ ᐊᕐᕌᒍᓄᑦ ᐊᑕᐅᓯᐅᓐᖏᑦᑐᓄᑦ ᐊᒻᒪ ᐃᖅᑲᓇᐃᔮᕆᓪᓚᕆᒋᐊᖃᓚᐅᖅᓯᒪᔭᕗᑦ 

ᐋᖅᑭᒋᐊᕋᓱᒃᖢᑎᒃᑯᑦ ᐊᑐᐊᒐᑦ, ᒪᓕᒐᐃᑦ ᐊᒻᒪ ᖃᕆᓴᐅᔭᕐᓃᑦᑐᑦ.  ᑕᐃᒪᐃᒻᒪᓐ, ᐱᓕᕆᕕᒃ 

ᓂᕆᐅᒃᑲᓗᐊᖅᑎᓪᓗᒋᑦ ᐱᕇᖅᓯᓂᐊᕐᓂᖏᓐᓂᒃ ᐊᓯᔾᔨᖅᑕᐅᔭᕆᐊᖃᖅᑐᓂᒃ ᐋᖅᑭᒋᐊᕆᐊᖃᕐᓂᐊᖅᑐᑦ 

ᑮᓇᐅᔭᖅᑐᕈᑎᕕᓂᐅᔪᑦ ᕿᒥᕐᕈᔭᐅᓕᖅᐸᑕ ᑕᒻᒪᖅᓯᒪᔪᖅᓯᐅᖅᑎᒃᑯᓐᓄᑦ, ᐱᓕᕆᕕᐅᔪᖅ ᓂᕆᐅᓚᐅᖏᑦᑐᖅ 

ᑭᖑᕙᕆᐊᕐᓂᐊᕐᒪᖔᑕ ᓴᖅᑭᑎᑕᐅᓂᖏᑦ ᑎᑎᖅᑲᑦ. ᐱᖃᑖ ᐱᔾᔪᑎᒋᔭᐅᔪᖅ ᑎᓴᒪᐅᓚᐅᕐᒪᑕ ᐊᓯᖏᑦ 

ᒪᓕᒐᐅᔪᑦ ᐊᖏᖅᑕᐅᔭᕆᐊᖃᓚᐅᕐᒪᑕ 2022-2023 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᑮᓇᐅᔭᓄᑦ 

 
11 https://www.frascanada.ca/en/psab/about 

ᐊᒃᑐᖏᓐᓂᖅᓴᐅᓚᐅᖅᑐᑦ ᐱᔭᕐᓂᖏᓐᓂᖅᓴᐅᓪᓗᑎᒃ ᐊᒻᒪ ᐱᖁᔭᖏᑦ ᓴᓐᖏᓂᖅᓴᐅᓪᓗᑎᒃ 

ᓴᖅᑭᑦᑎᔭᕆᐊᖃᕐᓂᕐᒧᑦ. ᐃᓘᓐᓇᖏᑦ ᐊᓯᔨᔨᖅᑕᐅᓚᐅᕐᓂᖏᓐᓄᑦ ᑭᖑᕙᕆᐊᕈᑎᖃᓚᐅᖅᑐᑦ.” 

 

ᓄᓇᕗᑦ ᒐᕙᒪᒃᑯᖏᑦ ᑕᑯᓯᒪᕗᑦ ᐅᖃᑕᐅᓯᒪᔪᓂᒃ ᑲᑎᒪᔨᕋᓛᓄᑦ ᑕᓚᕖᓴᒃᑯᑦ ᑲᑎᒪᑎᓪᓗᒋᑦ ᐅᖃᓚᐅᖅᑕᖏᓐᓂᒃ 

ᐃᒪᐃᓕᖓᔪᓂᒃ: 

 

“ᒫᓐᓇᐅᔪᖅ, ᒐᕙᒪᒃᑯᑦ ᓄᐊᑉᐸᓪᓕᐊᔪᓂᒃ ᐊᒥᐊᒃᑯᖃᕐᒪᑕ, ᐃᒪᓐᓇ ᑐᑭᖃᖅᑐᖅ ᐊᑭᖏᑦ ᐃᓘᓐᓇᖏᑕ 

ᒐᕙᒪᒃᑯᑦ ᑮᓇᐅᔭᖁᑎᖏᑦ ᐊᒻᒪ ᑮᓇᐅᔭᐅᖏᑦᑐᑦ ᐱᖁᑎᖏᑦ ᐅᓄᕐᓂᖅᓴᐅᔪᑦ ᐊᑭᖏᑦ ᐊᑭᓕᒃᓴᓕᒫᖏᓐᓂᑦ. 

ᑕᐃᒪᐃᒻᒪᑦ, ᓈᓴᐅᑎ ᐊᑕᐅᓯᖅ ᑭᒡᒐᖅᑐᐃᕗᖅ ᐃᓘᓐᓇᖏᑕ ᐊᑭᒋᔭᖏᓐᓂᒃ ᐅᕝᕙᓘᓐᓃᑦ ᐊᑭᒋᔭᖓ 

ᒐᕙᒪᒃᑯᑦ ᑮᓇᐅᔭᖁᑎᖏᑕ ᑕᐃᒎᓯᖓ ᐊᑐᕐᓗᒍ. ᐱᒻᒪᕆᐅᕗᖅ, ᑭᓯᐊᓂ, ᑐᑭᓯᑦᑎᐊᖁᓪᓗᒋᑦ ᑖᓐᓇ 

‘ᓄᐊᓯᒪᓂᕋᐃᔪᖅ ᐊᒥᐊᒃᑯᓂᒃ’ ᐅᖃᐅᓯᖃᖏᒻᒪᑦ ᐅᓄᕐᓂᕆᔭᖏᓐᓂᒃ ᑮᓇᐅᔭᑦ ᐊᑐᐃᓐᓇᐅᔪᑦ 

ᐱᕈᖅᓴᖅᑕᐅᒃᑲᓂᖁᓪᓗᒋᑦ ᐃᓕᔭᐅᓗᑎᒃ ᐱᓕᕆᔾᔪᑎᓄᑦ, ᐱᔨᑦᓯᕈᑎᓄᑦ, ᐊᒻᒪ ᐱᖁᑎᕐᔪᐊᓕᕆᓂᕐᒧᑦ. 

 

ᐱᔾᔪᑎᒋᔭᖓ ᑕᒪᑐᒪ ᒐᕙᒪᒃᑯᑦ ᐱᖁᑎᖏᑦ ᑭᒡᒐᖅᑐᖅᑕᐅᔪᑦ ᑲᑎᑕᐅᓯᒪᓪᓗᑎᒃ ᑮᓇᐅᔭᑦ ᐱᖃᓯᐅᔾᔭᐅᓪᓗᑎᒃ, 

ᓲᕐᓗ ᑮᓇᐅᔭᓪᓚᕆᑦ ᐅᕝᕙᓘᓐᓃᑦ ᐊᑭᓕᖅᑕᐅᔭᕆᐊᖃᖅᑐᑦ ᐃᓯᖅᐸᓪᓕᐊᔭᕆᐊᖃᖅᑐᑦ ᑮᓇᐅᔭᑦ, ᐊᒻᒪ 

ᑮᓇᐅᔭᐅᖏᑦᑐᑦ ᐱᖁᑎᑦ, ᐱᒻᒪᕆᐅᓂᖅᐹᖑᔪᑦ ᐱᖁᑎᒋᔭᐅᔪᑦ ᑕᖏᖃᖅᑐᑦ ᐊᑭᑐᔪᑦ. ᑕᖏᖃᖅᑐᑦ ᐊᑭᑐᔪᑦ 

ᐱᖁᑎᑦ ᐅᑯᐊᖑᕗᑦ ᐃᓕᓐᓂᐊᕐᕖᑦ, ᐋᓐᓂᐊᕖᑦ, ᐃᑯᒻᒪᖅᑯᑎᓄᑦ ᐊᐅᓚᐅᑎᖃᕐᕖᑦ, ᐊᒻᒪ ᐊᓯᖏᑦ ᐃᒡᓗᕐᔪᐊᑦ 

ᐊᑐᖅᑕᐅᖃᑦᑕᖅᑐᑦ ᒐᕙᒪᒃᑯᓐᓄᑦ ᐱᔨᑦᓯᕈᑕᐅᓪᓗᑎᒃ ᑕᖅᑲᒃᑯᓄᖓ. ᐊᑭᖏᑦ ᑖᒃᑯᐊ ᐱᖁᑎᒋᔭᐅᔪᑦ 

ᐃᓚᒋᔭᐅᕗᑦ ᓄᐸᓪᓕᐊᔪᑦ ᐱᖁᑎᒋᔭᐅᔪᑦ ᐊᒻᒪ ᑮᓇᐅᔭᑦ ᑭᓯᐊᓂ ᐱᔭᐅᔪᓐᓇᕋᔭᖅᑐᑦ ᑖᒃᑯᐊ ᐃᒡᓗᕐᔪᐊᑦ 

ᓂᐅᕐᕈᑕᐅᒃᐸᑕ.”   

 

ᑎᑎᕋᖅᓯᒪᓂᖓ 18 ᐃᓗᐊᓂ 2021-2022 ᑮᓇᐅᔭᖅᑐᕈᑎᕕᓂᖏᑦ ᓄᓇᕗᑦ ᐅᖃᓚᐅᖅᑐᑦ ᑖᒃᑯᐊ $142,413,000 

ᓇᓗᓇᐃᖅᑕᐅᓯᒪᓂᖃᓚᐅᖅᑐᑦ “ᐊᑭᓕᐅᑕᐅᓂᖏᓐᓂᒃ” ᐊᒃᑐᐊᓂᖃᖅᑐᑦ ᓇᖕᒥᓂᖅᑖᕆᔭᐅᕙᓪᓕᐊᔪᓄᑦ 

ᐊᑭᓕᖅᓱᒐᕐᓄᑦ ᐱᖁᑎᕐᔪᐊᓄᑦ ᐊᑭᑐᔪᓄᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 2021-2022. 

 

ᑖᒃᑯᐊ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᑦ ᐅᖃᐅᑕᐅᑎᓪᓗᒋᑦ ᐊᒻᒪ ᕿᒥᕐᕈᔭᐅᑎᓪᓗᒋᑦ ᑎᑎᕋᖅᓯᒪᓂᖏᑦ ᐃᓗᐊᓃᑦᑐᑦ 

2021-2022 ᑮᓇᐅᔭᖅᑐᕈᑎᕕᓂᖏᑕ ᓄᓇᕗᒥ ᐃᒪᓐᓇ ᐅᖃᖅᓯᒪᓚᐅᕐᒪᑕ: 

 

“ᓄᓇᕗᑦ ᒐᕙᒪᒃᑯᖏᑕ ᑖᒃᓯᔭᖅᓯᒪᓕᖅᑎᓪᓗᒋᑦ ᑮᓇᐅᔭᓕᕆᔾᔪᑎᖏᑕ ᐅᓄᕐᓂᕆᔭᖏᑦ ᑲᑎᓪᓗᒋᑦ ᐊᑭᖏᑦ 

ᑕᖏᖃᖅᑐᑦ ᐱᖁᑎᕐᔪᐊᑦ ᐊᑭᑐᔪᑦ ᓱᓕ ᐃᓄᐃᓴᒡᓕᕙᓪᓕᐊᕗᑦ, ᓇᓗᓇᐃᖅᓯᓪᓗᓂ ᐱᖁᑎᒋᔭᐅᔪᑦ ᑖᒃᑯᐊ 

ᐱᑐᖃᓐᖑᖅᐸᓪᓕᐊᓕᕐᓂᖏᓐᓂᒃ,  ᓱᕋᒃᓯᒪᔪᑦ ᐊᒻᒪ ᓴᓇᔭᐅᓂᖏᓐᓄᑦ ᐊᑭᖏᑦ ᐅᓄᖅᓯᕙᓪᓕᐊᓪᓗᑎᒃ, 

ᑕᐃᒪᓐᓇ ᑮᓇᐅᔭᑦ ᐅᓄᖏᓐᓂᖅᓴᐅᓕᖅᑐᑦ ᐊᑐᐃᓐᓇᐅᔪᑦ ᐱᓕᕆᔾᔪᑎᒃᓴᓄᑦ ᐊᒻᒪ ᐱᔨᑦᓯᕈᑎᒃᓴᓄᑦ.  

ᐱᑐᖃᓐᖑᖅᐸᓪᓕᐊᓂᖏᑦ ᐊᑭᑐᔪᑦ ᐱᖁᑎᕐᔪᐊᑦ ᑭᒡᒐᖅᑐᐃᕗᖅ ᐊᑦᑕᕐᓇᖅᑕᒦᑦᑐᓐᓇᕐᓂᕆᔭᖏᓐᓂᒃ 

ᓯᕗᓂᒃᓴᑦᑎᓐᓂ ᐱᓕᕆᔾᔪᑎᒃᓴᐅᔪᑦ ᐊᒻᒪ ᐱᔨᑦᓯᕈᑎᐅᔪᑦ ᑕᒪᒃᑯᐊ ᐱᖁᑎᕐᔪᐊᑦ 

ᐊᑐᒐᒃᓴᐅᔪᓐᓃᖅᐹᓪᓕᐊᑎᓪᓗᒋᑦ. ᓄᓇᕗᑦ ᒐᕙᒪᒃᑯᖏᑦ ᖃᐅᔨᒪᔪᑦ ᐊᒃᓱᕈᕐᓇᕐᓂᖓᓂᒃ ᑕᒪᓐᓇ 

ᐱᖁᑎᕐᔪᐊᖁᑎᒋᔭᐅᔪᑦ ᐱᑐᖃᕈᖅᐸᓪᓕᐊᓂᖏᓐᓄᑦ ᐊᒻᒪ ᑲᔪᓯᔪᒃᑯᑦ ᓇᐅᑦᑎᖅᓱᐊᕆᔭᐅᓗᑎᒃ 

ᐱᖁᑎᕐᔪᐊᕆᔭᐅᔪᑦ ᐊᒻᒪ ᑮᓇᐅᔭᖃᖅᑎᑦᓯᓗᑎᒃ ᑕᖏᖃᖅᑐᓄᑦ ᐱᖁᑎᕐᔪᐊᓄᑦ ᐱᒋᔭᐅᔪᓄᑦ.” 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐃᓱᒫᓗᒍᑎᖃᕐᖢᑎᒃ ᐊᒃᑐᐃᓂᕆᔪᓐᓇᖅᑕᖏᑕ ᑕᒪᑐᒪ ᐱᕙᓪᓕᐊᓂᕆᔭᖓ 

ᓇᓪᓕᐅᒃᑯᒫᖏᓐᓄᑦ ᐊᑭᓕᖅᑕᐅᖃᑦᑕᕆᐊᖃᕐᓂᖏᑦ ᐃᒡᓗᕐᔪᐊᑦ ᐊᒻᒪ ᐱᖁᑎᒋᔭᐅᔪᑦ ᐊᖏᔫᑏᓐ. 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ ᓈᓴᐅᑎᓕᒃ 4: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ ᐃᓗᓕᖃᖃᓯᐅᔾᔨᓯᒪᓂᐊᖅᐳᑦ 

ᑕᒪᓐᓇ ᐃᖅᑲᓇᐃᔮᖓᑦ ᖃᓄᐃᓕᕐᒪᖔᖓ ᐊᑐᓕᖅᑎᑦᑎᓇᓱᒃᑎᓪᓗᒋᑦ ᓄᑖᓂᒃ ᑮᓇᐅᔭᓕᕆᔾᔪᓰᑦ ᒪᓕᒐᖏᓐᓂᒃ, 

ᐊᖏᖅᑕᐅᓯᒪᔪᓂᒃ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦᑕ ᑲᑎᒪᔨᖏᓐᓄᑦ, ᐊᒻᒪ ᐊᑐᓯᒋᐊᓚᐅᖅᖢᓂ ᐊᐃᕐᕆᓕ 1, 2022 

ᐅᓪᓗᖓᓂ ᐅᖓᑖᓂᓘᓐᓃᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓄᑦ 

ᐃᓗᓕᑯᓘᔭᖃᖅᑐᓂᒃ ᑐᓂᓯᖁᓪᓗᒋᑦ ᐊᒡᒍᖅᑐᖅᓯᒫᖅᓯᐅᑎᓂᒃ ᐅᓂᒃᑳᓂᒃ ᐅᓪᓗᒥᐅᔪᖅ ᑕᖏᖃᖅᑐᑦ ᐊᑭᑐᔪᑦ 

ᐱᖁᑎᕐᔪᐊᕆᔭᐅᔪᑦ ᐊᒻᒪ ᐃᓗᓕᑯᓘᔭᖃᖅᑐᓂᒃ ᓇᓗᓇᐃᖅᑎᕆᓗᑎᒃ ᖃᓄᖅ ᐋᖅᑭᒡᑕᐅᓐᓂᕐᒪᖔᑦᑕ ᑖᒃᑯᐊ ᐊᑭᖏᑦ 

$142,413,000 ᓇᓗᓇᐃᖅᑕᐅᓚᐅᕐᒪᖔᑦ ᑎᑎᕋᖅᓯᒪᓂᖓᓂ 18-ᒥ 2021-2022-ᒥ ᑮᓇᐅᔭᖅᑐᕈᑎᕕᓂᖏᓐᓂ 

ᓄᓇᕗᒥ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
ᐱᔾᔪᑖ  ᐱᔭᕆᐊᑭᓪᓕᑎᑦᑎᔩᑦ ᑲᒪᔩᑦ ᓄᓇᓂᒃ ᓱᕈᖅᓯᒪᔪᓂᒃ ᖃᓄᐃᓕᐅᖃᑦᑕᖅᓯᒪᓂᖏᑦ 

ᒫᓐᓇᕈᓘᓚᐅᖅᑐᖅ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓵᓚᐅᖅᑐᑦ ᐅᖃᖅᓯᒪᔪᑦ ᐊᖏᓛᑦ ᐅᓗᕆᐊᓇᕈᑏᑦ ᓇᓗᓈᕿᔾᔪᑕᐅᔪᓪᓗ 

ᓄᓇᕗᑦ ᒐᕙᒪᒃᑯᓐᓄᑦ ᖃᓄᑎᒋ ᐊᒃᑐᖅᑕᐅᓂᐊᕐᒪᖔᖏᑦ “ᓄᓇᐃᑦ ᓱᕈᖅᓯᒪᔪᓄᑦ ᑐᕌᖓᔪᑦ 

ᐊᑭᓕᒃᓴᓐᖑᑐᐃᓐᓇᕆᐊᖃᕐᒪᖔᖏᑦ ᐊᒻᒪ ᖃᓄᖅ ᐊᑐᖅᑕᐅᖃᑦᑕᕐᒪᖔᖏᑦ ᓇᓕᖅᑯᑕᖅᑕᐅᓯᒪᔪᑦ ᐱᔾᔪᑎᓖᑦ 

ᓴᓗᒻᒪᖅᓴᐃᓂᕐᒧᑦ ᑮᓇᐅᔭᐃᕈᑕᐅᓂᐊᖅᑐᑦ.” 

 

ᐊᕙᑎᓕᕆᔨᒃᑯᑦ ᐱᓕᕆᕕᐊ ᑲᒪᔨᐅᑎᑕᐅᕗᑦ ᓄᓇᕗᑦ ᒐᕙᒪᒃᑯᑦ ᓄᓇᐃᑦ ᓱᕈᖅᓯᒪᔪᑦ ᐊᑐᐊᒐᖏᓐᓂᒃ 

ᐊᐅᓚᑦᓯᔨᐅᓗᑎᒃ.  ᐊᑐᐊᒐᖅ ᐃᒪᓐᓇ ᐅᖃᖅᓯᒪᔪᖅ: 

 

“ᓄᓇᕗᑦ ᒐᕙᒪᒃᑯᑦ ᑮᓇᐅᔭᑦ ᐅᓂᒃᑳᖏᓐᓂᒃ ᐋᖅᑭᒃᓱᐃᕙᒃᐳᑦ ᒪᓕᒃᖢᒋᑦ ᒐᕙᒪᒃᑯᓐᓄᑦ ᐊᑐᖅᑕᐅᖃᑦᑕᖅᑐᑦ 

ᑮᓇᐅᔭᓕᕆᔾᔪᑏᑦ ᑐᓐᖓᕕᖏᑦ, ᒪᓕᒃᖢᒋᑦ ᐊᑐᓕᖁᔭᓕᐊᕕᓂᖅ ᑲᓇᑕᒥ ᒐᕙᒪᒃᑯᑦ ᑮᓇᐅᔭᓕᕆᔾᔪᓯᕐᓂᒃ 

ᑲᒪᔨᐅᔪᑦ ᑲᑎᒪᔨᖏᓐᓄᑦ.  PS 3260 − ᓄᓇᐃᑦ ᓱᕈᖅᓯᒪᔪᓂᒃ ᐱᔾᔪᑎᓖᑦ ᐊᑭᓕᒃᓴᓐᖑᑐᐃᓐᓇᕆᐊᖃᖅᑐᑦ 

ᑐᑭᒧᐊᒍᑎᒋᔭᐅᖃᑦᑕᖅᐳᖅ ᐆᒃᑐᕋᐅᑎᒋᔭᐅᖃᑦᑕᖅᖢᓂᓗ ᐊᑭᓕᒃᓴᓐᖑᑐᐃᓐᓇᕆᐊᖃᖅᑐᓂᒃ ᓄᓇᐃᑦ 

ᓱᕈᖅᓯᒪᔪᑦ ᐱᔾᔪᑎᒋᓪᓗᒋᑦ.” 

 

ᑖᓐᓇ ᐊᑐᐊᒐᖅ ᓴᖅᑭᑦᑎᕗᖅ ᐱᔭᕆᐊᑭᓪᓕᑎᑦᑎᔨᓂᒃ ᑲᒪᔨᓂᒃ ᓄᓇᓂᒃ ᓱᕈᖅᓯᒪᔪᓂᒃ, ᐊᒻᒪ ᖃᓄᖅ 

ᐊᐅᓚᑕᐅᖃᑦᑕᕐᓂᐊᕐᒪᖔᖏᑦ ᓄᓇᕗᑦ ᒐᕙᒪᒃᑯᑦ ᓄᓇᓄᑦ ᓱᕈᖅᓯᒪᔪᓅᖓᔪᑦ ᖃᕆᓴᐅᔭᒃᑰᖅᑎᑕᐅᔪᑦ.  ᑲᑎᒪᔨᕋᓛᑦ 

ᑕᓚᕖᓴᒃᑯᑦ ᐃᕐᖐᓐᓇᖅ ᓈᓚᖕᓂᖃᖅᑎᓪᓗᒋᑦ ᓯᑎᐱᕆ 21, 2023−ᒥ, ᓄᓇᕗᑦ ᒐᕙᒪᒃᑯᓐᓂᓐᖔᖅᑐᖅ ᐃᒪᓐᓇ 

ᐅᖃᓚᐅᖅᓯᒪᔪᖅ: 

 

“ᐃᖅᑲᓇᐃᔭᖅᑎᑦᑎᔩᑦ ᐊᓯᔾᔨᖅᑕᓪᓚᕆᒃᓯᒪᔪᑦ, ᐊᓯᔾᔨᖅᓯᒪᓪᓚᕆᒃᖢᑎᒡᓗ ᖃᐅᔨᓴᐃᔾᔪᓰᑦ ᐊᒻᒪ ᑐᓴᐅᒪᔾᔪᑏᑦ 

ᖃᕆᓴᐅᔭᑦᑎᓐᓃᑦᑐᑦ ᑕᒻᒪᖅᓯᒪᓐᖏᒃᑲᓗᐊᕐᒪᖔᖏᓐᓂᒃ.  ᑕᒪᓐᓇ ᐊᑐᖅᑎᓪᓗᒍ, 

ᓈᒻᒪᓈᓐᖏᑦᑐᖃᖃᑦᑕᖅᓯᒪᔪᖅ ᐱᖁᑎᓂᒃ ᓈᓴᐃᓇᓱᒃᑎᓪᓗᑕ ᐊᒻᒪ ᖃᕆᓴᐅᔭᒃᑰᖅᑎᑦᑎᑎᓪᓗᑕ, 

ᑕᐃᒪᐃᓐᓂᖓᓄᓪᓗ ᑕᖅᑳᓐᖔᖅᑐᓂᒃ ᐃᖅᑲᓇᐃᔭᖅᑎᑦᑎᓯᒪᓕᖅᑐᒍᑦ ᑕᒪᒃᑯᓂᖓ ᐋᖅᑭᒃᓱᐃᓂᐊᕐᒪᑕ ᐊᒻᒪ 

ᐊᑐᓕᖅᑎᑕᐅᓗᑎᒃ ᐃᓚᖏᑦ ᖃᕆᓴᐅᔭᒃᑰᖅᑐᑦ ᐊᒻᒪ ᒪᑐᐃᖅᑕᐅᕝᕕᓕᐊᕆᓯᒪᔭᖏᑦ, ᐊᔾᔨᒋᔭᖃᕐᔫᒥᖁᓪᓗᒍ 

ᑲᓇᑕᐅᑉ ᒐᕙᒪᒃᑯᖏᑦᑕ ᑲᒪᔾᔪᓯᖏᓐᓂᒃ.  ᐱᕕᑐᔪᕈᓘᓂᐊᖅᑐᖅ, ᑭᓯᐊᓂᓕ ᐊᑭᕋᖅᑐᓐᖏᑦᑐᒍᑦ ᑕᒪᒃᑯᐊ 

ᑐᓴᒐᒃᓴᐃᑦ ᑕᖅᑲᐅᓐᖓᖅᑕᐅᖁᔭᐅᓂᖏᓐᓂᒃ, ᑭᓯᐊᓂᓕ ᒫᓐᓇᐅᔪᖅ ᓱᕐᕋᑯᑦ ᐋᖅᑭᒃᓱᕆᐊᖃᖅᑕᕗᑦ.  

ᓱᕐᕋᓗᐊᔾᔭᐃᖅᓯᒪᓕᑐᐊᕈᑦᑕ, ᑕᒪᓐᓇ ᐅᖃᐅᓯᕆᒃᑲᓐᓂᓚᖓᔭᕗᑦ ᖃᓄᖅ ᐱᐅᓂᖅᐹᖑᔪᓐᓇᕐᓂᐊᕐᒪᖔᑦ 

ᐃᓚᖏᑦ ᓴᖅᑭᑦᑐᓐᓇᕐᓂᐊᕐᒪᖔᑦᑎᒍᑦ ᑕᖅᑲᐅᖓ.”  

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ ᓈᓴᐅᑎᓕᒃ 5: 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ ᐃᓗᓕᖃᖃᓯᐅᔾᔨᓯᒪᓂᐊᖅᐳᑦ 

ᖃᓄᐃᓕᐅᖅᓯᒪᓕᕐᒪᖔᑕ ᐱᔭᕆᐊᑭᓪᓕᑎᑦᑎᔩᑦ ᑲᒪᔩᑦ ᓄᓇᓂᒃ ᓱᕈᖅᓯᒪᔪᓂᒃ ᐅᑭᐅᑦ 2021-2022, 2022-2023 

ᐊᒻᒪ 2023-2024 (ᐅᓪᓗᒥᒧᑦ ᑎᑭᖢᒍ) ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ  ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ 

ᐃᓗᓕᖃᖃᓯᐅᔾᔨᓯᒪᓂᐊᖅᐳᑦ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᖓ ᐱᔭᕇᕐᕕᒃᓴᓕᐊᕆᔭᐅᓯᒪᔪᖅ ᓄᓇᕗᑦ ᒐᕙᒪᒃᑯᑦ 

ᓄᓇᐃᑦ ᓱᕈᖅᓯᒪᔪᓅᖓᔪᑦ ᖃᕆᓴᐅᔭᒃᑰᖅᑎᑕᐅᓯᒪᔪᑦ ᐊᑐᐃᓐᓇᕈᖅᑎᑕᐅᓂᐊᕐᒪᖔᖏᑦ ᑕᖅᑲᒃᑯᓄᖓ. 

 

 

 
ᐱᔾᔪᑖ  ᑮᓇᐅᔭᓕᕆᓂᕐᒧᑦ ᐊᖓᔪᖅᑲᐅᑏᑦ ᓯᕗᓪᓕᐅᑎᓯᒪᔭᖏᑦ ᖃᓄᐃᓕᐅᖃᑦᑕᖅᓯᒪᓂᖏᓪᓗ 

ᑮᓇᐅᔭᓕᕆᔨᒃᑯᑦ ᐱᓕᕆᕕᐊᑕ ᐊᕐᕌᒍᑕᒫᖅᓯᐅᑏᑦ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ ᐅᖃᖅᓯᒪᔪᖅ 

ᑮᓇᐅᔭᓕᕆᓂᕐᒨᖓᔪᑦ ᐅᓂᒃᑳᖏᑦ ᐊᐅᓚᑦᓯᔨᒋᔭᐅᔪᓪᓗ ᑮᓇᐅᔭᓕᕆᔨᒃᑯᑦ ᐊᖓᔪᖅᑲᐅᑎᖃᕐᕕᐊᓂ 

“ᐱᔭᒃᓴᖅᑖᖅᑎᑕᐅᓯᒪᕗᑦ ᐸᕐᓇᐃᓂᕐᒥᒃ ᓴᖅᑭᑦᑎᓂᕐᒥᒡᓗ ᐊᕐᕌᒍᑕᒫᖅᓯᐅᑎᓂᒃ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ, 

ᑕᐃᒪᐃᑦᑕᕆᐊᖃᖅᑎᑕᐅᒐᒥᒃ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅᑎᒍᑦ.” 

 

ᓇᓗᓇᐃᖅᓯᓚᐅᖅᑐᑦ ᑎᑎᕋᕐᒃᕕᖓᓂᓐᖔᖅᑐᑦ ᑕᒻᒪᖅᓯᒪᔪᖅᓯᐅᖅᑎᒃᑯᑦ ᑲᑎᒪᔨᕋᓛᑦ ᑕᓚᕖᓴᒃᑯᑦ ᑕᑯᒃᓴᐅᑎᓪᓗᑎᒃ 

ᑲᑎᒪᓂᖃᖅᑎᓪᓗᒋᑦ ᓈᓚᖕᓂᖃᕐᖢᑎᒃ ᓯᑎᐱᕆ 21, 2023-ᖑᑎᓪᓗᒍ, ᐃᒪᓐᓇ ᐅᖃᓚᐅᖅᑐᑦ: 

 

“ᑎᑎᕋᕐᕕᕗᑦ ᐅᔾᔨᕈᓱᒃᓯᒪᖕᒪᑦ ᒐᕙᒪᒃᑯᑦ ᐱᓕᕆᕕᖏᑕ ᐃᓚᖏᑦ ᐊᒻᒪ ᓄᓇᕗᒥ ᑯᐊᐳᕇᓴᖁᑎᒋᔭᐅᔪᑦ 

ᐃᖅᑲᓇᐃᔭᖅᑎᖏᓐᓂᒃ ᐊᓯᔾᔨᑲᑕᒃᑐᒻᒪᕆᐅᖕᒪᑕ ᐊᒻᒪ ᐃᓐᓄᒃᓯᒪᖏᑦᑐᖃᐅᕐᖢᑎᒃ 

ᐃᖅᑲᓇᐃᔭᖅᑎᐅᔭᕆᐊᖃᖅᑐᓂᒃ, ᐅᓄᖅᓯᕚᓪᓕᓚᐅᖅᑐᑦ ᓄᕙᒡᔪᐊᕐᓇᖅᑐᖃᖅᑎᓪᓗᒍ.  ᑕᐃᒪᐃᓐᓂᖓᓄᑦ, 

ᐅᓄᖅᑐᒻᒪᕆᐅᔪᑦ ᐃᖅᑲᓇᐃᔮᑦ ᐃᓄᖃᖏᑦᑐᑦ ᐅᓄᖅᓯᕙᓪᓕᐊᓂᖏᓐᓄᑦ ᐅᓗᕆᐊᓇᖅᓯᕙᓪᓕᐊᕗᖅ 

ᐱᕈᔭᒃᑐᖃᑐᐃᓐᓇᕆᐊᖃᕐᓂᖓᓂᒃ ᐊᒻᒪᓗ ᑕᒻᒪᖅᑕᖅᑐᖃᑕᐃᓐᓇᕆᐊᖃᕐᓂᖓᓂᒃ ᐃᓚᑯᓐᖑᕈᓐᓇᕐᒪᑕ 

ᑎᑎᕋᕐᕕᐅᑉ ᐃᓗᐊᓂ ᐊᐅᓚᑕᐅᔭᕆᐊᖃᖅᑐᑦ ᐊᒻᒪ ᐊᒃᑐᐃᔪᓐᓇᕐᒪᑕ ᐱᔨᑦᓯᕈᑕᐅᑦᑎᐊᕆᐊᖃᕐᓂᖏᓐᓂᒃ 

ᐱᔨᑦᓯᕈᑎᒃᓴᓕᐊᖑᓯᒪᔪᑦ. ᐅᒃᐱᕈᓱᒃᐳᒍᑦ ᐱᒻᒪᕆᐅᖕᒪᑦ ᐱᔾᔪᑎᒋᔭᖓ ᐊᑲᐅᓐᖏᓕᐅᕈᑎᑦ ᓴᖅᑭᓐᓂᕆᔭᖏᑕ 

ᐅᖃᐅᑕᐅᖃᑦᑕᖁᓪᓗᒋᑦ ᐃᓗᐊᓂ ᖃᐅᔨᓴᐃᑎᓪᓗᑕ ᑕᒻᒪᖅᓯᒪᔪᖅᓯᐅᕐᓂᑦᑎᓐᓂ. ᒐᕙᒪᒃᑯᓐᓄᑦ 

ᑭᒡᒐᖅᑐᖅᑎᐅᔪᑦ ᓇᓗᓇᐃᖅᓯᓚᐅᖅᑐᑦ ᐊᒃᓱᕈᕐᓇᕐᓂᖓᓂᒃ ᐃᖅᑲᓇᐃᔭᖅᑎᑦ ᐃᒡᓗᒃᓴᖃᕆᐊᖃᕐᓂᖏᑦ 

ᐊᒃᓱᐊᓗᒃ ᐊᒃᑐᐃᓂᖃᕐᒪᑦ ᐃᖅᑲᓇᐃᔭᖅᑎᒃᓴᓂᒃ ᓇᓂᓯᔭᕆᐊᒃᓴᖅ.” 

 

ᑲᑎᒪᔨᕋᓛᑦ ᑕᒪᑐᒧᖓ ᐃᓱᒫᓗᖃᑕᐅᕗᑦ. ᓄᓇᕗᑦ ᒐᕙᒪᒃᑯᖏᑕ ᒫᓐᓇᕐᓂᓴᐅᓂᖅᐹᖑᑎᖏᑦ ᑎᑎᕋᖅᑕᐅᖃᑦᑕᖅᑐᑦ 

ᑎᓴᒪᐃᕋᖅ ᐊᕐᕌᒎ ᐅᓂᒃᑳᓕᐊᖑᓪᓗᑎᒃ ᐃᖅᑲᓇᐃᔭᖅᑎᑦ ᑲᓄᐃᓕᖓᓕᕐᒪᖔᑕ ᓇᓗᓇᐃᖅᓯᓚᐅᑐᑦ ᒐᕙᒪᒃᑯᓐᓄᓕᒫᖅ 

ᐃᖅᑲᓇᐃᔮᒃᓴᑦ ᐃᓄᖃᖏᑦᑐᑦ 36.4%-ᖑᓂᖓᑎᒃ ᑎᑭᓪᓗᒍ ᔫᓂ 30, 2023. ᐱᓕᕆᕕᖓᑦ ᑮᓇᐅᔭᓕᕆᔨᒃᑯᑦ 

ᐃᖅᑲᓇᐃᔮᒃᓴᐃᑦ ᐃᓐᓄᒃᑕᐅᓯᒪᖏᑦᑐᑦ ᐅᓄᕐᓂᖃᓚᐅᖅᑐᑦ 40.9%-ᓂᒃ. 

 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᐱᓕᕆᕕᖓᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎᓄᑦ ᐱᓕᕆᐊᒃᓴᖏᓐᓄᑦ 

ᐸᕐᓇᐅᑎᖏᑦ ᐅᖃᖅᓯᒪᖕᒪᑕ ᐃᓚᖓᑦ ᓯᕗᓪᓕᐅᑎᓯᒪᔭᖓᑦ ᐱᔭᕇᖅᑕᐅᖁᓪᓗᒋᑦ ᓄᑖᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐸᕐᓇᐅᑎᐅᔪᑦ. ᑖᒃᑯᐊ 2019-2023-ᒥ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᑦ ᓴᖅᑭᑕᐅᓚᐅᖅᓯᒪᔪᑦ ᒪᓕᒐᓕᐅᕐᕕᖕᒥ 

ᓄᕕᐱᕆ 3, 2020-ᖑᑎᓪᓗᒍ. 

 

ᐱᓕᕆᕕᐅᑉ ᓄᑕᐅᓂᖅᐹᖓᑦ ᐊᕐᕌᒍᑕᒫᖅ ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ 2022-2023 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᓯᕗᓪᓕᐅᔾᔭᑦ ᐃᒪᐃᓐᓂᐊᕐᓂᕋᖅᓯᒪᔪᑦ: 

 

•  “ᑲᑐᔾᔨᖃᑎᒌᖕᓂᒃᑰᖃᑎᒋᔭᐃᓐᓇᕆᓗᒋᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐋᖅᑭᒃᓱᐃᖃᑎᒋᓗᒋᓪᓗ ᐃᓗᐃᒃᑲᓂᒃ 

ᑮᓇᐅᔭᑦ ᐃᓯᖅᑐᒃᓴᐃᑦ ᐊᑭᓖᑎᑕᐅᔾᔪᑎᒃᓴᖏᑦᑕ ᑐᑭᒧᐊᕈᑎᖏᓐᓂᒃ; 

 

• ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᐊ ᑲᑐᔾᔨᖃᑎᒌᖕᓂᒃᑰᖃᑎᒋᓗᒋᑦ, ᐋᖅᑭᒃᓱᐃᓗᑕ ᐃᖅᑲᓇᐃᔭᖅᑎᓄᑦ 

ᑐᕌᖓᔪᓂᒃ ᐊᐱᖅᑯᑎᒃᓴᓂᒃ, ᐃᖅᑲᓇᐃᔮᖃᖅᐸᑕ ᐋᓐᓂᐊᕕᓕᐊᖅᑐᑦ ᖃᖓᑦᑕᐅᑎᒃᓴᖏᓐᓂᒃ, ᑕᒪᓐᓇ ᐃᑲᔫᑦ 

ᐃᖏᕐᕋᑦᑎᐊᒃᑲᓐᓂᖁᓗᒍ ᐊᒻᒪ ᐊᐅᓚᑕᐅᔪᓐᓇᖅᑐᑦ ᑮᓇᐅᔭᖅᑐᕈᑎᖏᑦ ᒥᒃᖠᒋᐊᖅᑎᒃᑲᓐᓂᕋᓱᒡᓗᒋᑦ; 

 

• ᑮᓇᐅᔭᑦ ᐊᐅᓚᑕᐅᔾᔪᑎᒃᓴᖏᓐᓄᑦ ᑐᕌᖓᔪᑦ ᐊᑐᓕᖅᑎᑕᐅᓗᑎᒃ; 

 

• ᓴᓇᕐᕈᑎᒃᓴᓕᕆᓂᕐᒧᑦ ᐸᕐᓇᐃᔾᔪᑎᒃᓴᓂᒃ ᓂᐅᕕᕐᓗᑕ; 

• ᓄᓇᕗᑦ ᒐᕙᒪᒃᑯᑦ ᐊᑐᓕᖅᑎᓪᓗᒍ ᖃᕆᓴᐅᔭᒃᑯᑦ ᐊᑎᓕᐅᕈᓐᓇᐅᑎᓂᒃ; 

• ᕿᒥᕐᕈᓇᒡᓗᒋᑦ ᐋᖅᑭᒋᐊᕐᓗᒋᓪᓗ ᓄᓇᕗᑦ ᒐᕙᒪᒃᑯᑦ ᑲᑎᒪᔾᔪᓯᐊᓂᒃ ᐊᑭᓖᖃᑦᑕᕈᓯᖏᑦ ᐊᑐᕐᓗᒍ ᑮᓇᐅᔭᑦ 

ᐊᐅᓚᑕᐅᓂᖏᓐᓄᑦ ᑎᓕᐅᕈᑦ 810: ᑲᑎᒪᔾᔪᓯᐊᑦ; 

 

• ᓄᑖᓐᖑᕆᐊᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ ᖃᓄᐃᓕᐅᕈᓯᖏᑦ ᑮᓇᐅᔭᑦ ᐅᑎᖅᑎᑕᐅᔭᕆᐊᑐᓐᖏᑦᑐᑦ 

ᑐᓐᓂᖅᖁᓯᐊᖅᑖᖅᑎᑦᑎᖃᑦᑕᕈᓯᖏᓪᓗ, ᕿᒥᕐᕈᓂᒃᑯᑦ ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᑎᓕᐅᕈᖅ  801: 

ᑮᓇᐅᔭᑦ ᐅᑎᖅᑎᒋᐊᑐᓐᖏᑦᑐᑦ ᑐᓐᓂᖅᑯᓯᐊᕆᔭᐅᖃᑦᑕᖅᑐᓪᓗ; ᐊᒻᒪ 

 

• ᒐᕙᒪᐃᑦ ᐃᓗᐊᓂ ᑕᒻᒪᖅᓯᒪᔪᖅᓯᐅᖅᑏᑦ ᐱᓕᕆᕕᐊ ᐊᒻᒪ ᐊᐅᓚᓂᖏᑦ ᐊᐅᓚᑦᑎᔾᔪᓯᖏᑦ ᕿᒥᕐᕈᓗᒋᑦ;” 

 

ᐱᓕᕆᕕᐅᑉ ᐊᕐᕌᒍᑕᒫᖅᓯᐅᑏᑦ ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 2023-2024 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᓯᕗᓪᓕᐅᑎᓯᒪᔭᖏᑦ ᐃᒪᐃᓕᐅᕈᒪᕗᑦ: 

 

• “ᐋᖅᑭᒃᓯᓗᑎᒃ ᑐᑭᒧᐊᕈᑎᓂᒃ ᐱᑐᒃᓯᒪᓕᕈᓐᓇᕐᓂᐊᕐᒪᑕ ᒫᓐᓇ ᒐᕙᒪᒃᑯᑦ ᐱᔨᑦᑎᖅᑎᖏᑦ 

ᐃᓕᓐᓂᐊᖅᑎᓪᓗᒋᑦ ᑮᓇᔭᑦ ᐊᐅᓚᑕᐅᔾᔪᓯᖏᑦᑕ ᖃᓄᐃᓕᐅᕈᓯᕆᔭᐅᕙᖕᓂᖏᑦ; 

 

• ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐅᖃᖃᑎᒋᓚᐅᕐᓗᒋᑦ, ᐋᖅᑭᒃᓯᓗᑕ ᐃᖅᑲᓇᐃᔭᖅᑎᓄᑦ ᐊᐱᖅᓲᑎᒃᓴᖏᓐᓂᒃ 

ᐋᓐᓂᐊᕕᓕᐊᖅᑐᓂᒃ ᖃᖓᑦᑕᐅᓯᖅᓯᖃᑦᑕᖅᐸᑕ ᐱᐅᓯᒃᑲᓐᓂᖁᓪᓗᒍ ᑕᒪᓐᓇ ᓴᖅᑭᔮᖅᑎᑕᐅᓂᖓ; 

 

• ᓄᓇᕗᑦ ᒐᕙᒪᒃᑯᑦ ᐱᓕᕆᕕᓕᒫᖏᓐᓂ ᐊᑎᓕᐅᕈᓰᑦ ᑎᑎᖅᑲᖁᑎᖏᑦ ᕿᒥᕐᕈᓇᒃᑕᐅᓯᒋᐊᕐᓗᑎᒃ; 

 

• ᐋᖅᑭᒃᓯᓗᑕ ᐱᓕᕆᐊᓐᖑᖅᑎᑕᐅᓯᒪᔪᓂᒃ ᐃᑲᔪᒃᑲᓐᓂᕈᓐᓇᕐᓂᐊᕋᑦᑎᒍᑦ ᑮᓇᐅᔭᓕᕆᓂᕐᒥᒃ ᐱᓕᕆᔩᑦ ᓄᑖᑦ 

ᐃᖅᑲᓇᐃᔭᖅᐸᒌᖅᑐᓪᓗ ᒐᕙᒪᒃᑯᓐᓂ; ᐊᒻᒪ 

 

• ᐊᑐᓕᖅᑎᒋᐊᕐᓗᒍ ᓴᓇᕐᕈᑏᑦ ᐸᕐᓇᐅᑎᖏᑦ, ᓵᓐᖓᓂᖅᓴᐅᓗᑕ ᐱᓕᒻᒪᒃᓴᐃᓂᖅ, ᖃᐅᔨᓴᐃᓂᖅ, 

ᐋᖅᑭᒃᓯᒪᔾᔪᓯᖏᑦ, ᐊᒻᒪ ᐊᑐᓕᖅᑎᑕᐅᓂᖏᑦ.” 

 

ᔪᓚᐃ 24, 2023−ᒥ, ᑮᓇᐅᔭᓕᕆᔨᒃᑯᑦ ᐱᓕᕆᕕᐊ ᓴᖅᑭᑦᑎᓚᐅᖅᓯᒪᔪᑦ ᑳᓐᑐᕌᒃᑖᕈᒪᔪᑦ ᑐᒃᓯᕋᐅᑎᖏᓐᓂᒃ 2023-

42: ᑮᓇᐅᔭᓕᕆᓂᕐᒨᖓᔪᓂᒃ ᐅᓂᒃᑲᐅᑎᖃᕐᓂᖅ ᑕᒻᒪᖅᓯᒪᔪᖅᓯᐅᕐᓂᕐᒧᓪᓗ ᐱᔨᑦᑎᕈᑏᑦ − ᐃᑲᔪᕐᓂᖅ ᒐᕙᒪᒃᑯᑦ 

ᑮᓇᐅᔭᖅᑐᕈᑎᕕᓂᖏᓐᓂᒃ ᐊᒻᒪ ᒐᕙᒪᐃᑦ ᐃᓗᐊᓂ ᑕᒻᒪᖅᓯᒪᔪᖅᓯᐅᕐᓂᖅ.  ᑖᓐᓇ ᑐᒃᓯᕋᐅᑦ ᒪᑐᓚᐅᖅᑐᖅ ᐊᐅᒡᒍᓯ 

25, 2023−ᒥ.  ᑎᓯᐱᕆ 8, 2023−ᒥ, ᑖᒃᑯᐊ ᐱᓕᕆᕖᑦ ᓴᖅᑭᑦᑎᓚᐅᖅᓯᒪᔪᑦ ᑭᒃᑯᓐᓄᑦ ᑳᓐᑐᕌᒃ 

ᐱᔭᐅᓇᓱᓚᐅᕐᒪᖔᖓ, ᑎᓴᒪᐅᓚᐅᖅᖢᑎᒃ ᐱᓇᓱᒃᑐᑦ. 

 

 

 

 

 

 

 

 

 

 

 

 

ᑲᑎᒪᔨᕋᓛᑦ ᐊᑐᓕᖁᔭᓕᐊᖓᑦ ᓈᓴᐅᑎᓕᒃ 6: 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ ᐃᓗᓕᖃᖃᓯᐅᔾᔨᓯᒪᓂᐊᖅᐳᑦ 

ᖃᓄᐃᓕᖓᓕᕐᒪᖔᑦ ᑮᓇᐅᔭᓕᕆᓂᕐᒧᑦ ᐊᖓᔪᖅᑲᐅᑏᑦ ᐃᖅᑲᓇᐃᔮᕆᕙᓪᓕᐊᔭᖏᑦ ᐊᑐᓕᖅᑎᑦᑎᓇᓱᒃᑎᓪᓗᒋᑦ 

ᐱᓕᕆᐊᖑᓂᐊᖅᑐᑦ ᐸᕐᓇᐅᑎᖏᓐᓂ ᓯᕗᓪᓕᐅᔾᔭᐅᓯᒪᔪᑦ 2022-2023-ᒥ ᐊᒻᒪ 2023-2024 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᒃᑲᓐᓂᖅᐳᑦ ᓄᓇᕗᑦ ᒐᕙᒪᒃᑯᑦ ᑭᒡᒍᑎᖏᑦ ᐅᑯᓄᖓ ᐅᓂᒃᑳᓄᑦ 

ᐃᓗᓕᖃᖃᓯᐅᔾᔨᓯᒪᓂᐊᖅᐳᑦ ᐃᖅᑲᓇᐃᔮᕆᔭᐅᕙᓪᓕᐊᔪᑦ ᖃᓄᐃᓕᖓᓕᕐᒪᖔᑦ ᐅᓪᓗᒥᒧᑦ ᑎᑭᖢᒍ ᑖᒃᑯᓄᖓ 

ᑳᓐᑐᕌᒃᑖᕋᓱᓚᐅᖅᑐᓄᑦ 2023-42: ᐃᑲᔪᕐᓂᖅ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᓐᓂᒃ ᐊᒻᒪ ᒐᕙᒪᐃᑦ ᐃᓗᐊᓂ 

ᑕᒻᒪᖅᓯᒪᔪᖅᓯᐅᕐᓂᖅ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᒡᒍᓯᖏᑦ ᐅᑯᓄᖓ ᐅᓂᒃᑳᓕᐊᓄᑦ ᐱᖃᓯᐅᔾᔨᓯᒪᖁᓪᓗᒋᑦ 

ᐃᓗᓕᑯᓘᔭᖃᖅᑐᓂᒃ ᐊᒡᒍᖅᑐᖅᓯᒪᐅᕐᓗᑎᒃ ᐃᖅᑲᓇᐃᔭᖅᑎᑦ ᖃᓄᐃᓕᖓᓕᕐᒪᖔᑕ ᐃᖅᑲᓇᐃᔮᒃᓴᖁᑎᓕᒫᕆᔭᖏᑦ 

ᐃᓗᐊᓂ ᐱᓕᕆᕕᖓᑦᑕ ᑮᓇᐅᔭᓕᕆᔨᑦ, ᑮᓇᐅᔭᓕᕆᔨᖁᑎᒋᔭᐅᔪᑦ. 

 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑕ ᑭᐅᔾᔪᑎᖏᑦ ᐅᑯᓄᖓ ᐅᓂᒃᑳᓕᐊᓄᑦ ᐃᓗᓕᖃᖁᓪᓗᒋᑦ 

ᐃᓗᓕᑯᓘᔭᖃᕐᓗᑎᒃ ᐅᓪᓗᒥᒧᓪᓗ ᐊᖑᒻᒪᑎᓗᑎᒃ ᖃᓄᐃᓕᖓᓕᕐᒪᖔᑦ ᓴᓇᔭᐅᔭᓪᓕᐊᓂᕆᔭᖓ 2024-2028 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᓕᐊᖑᔪᖅ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐊᒻᒪ ᓄᖅᑲᖅᑎᑦᓯᑦᑕᐃᓕᒪᓂᕐᒧᑦ 

ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᓂᒃ ᐊᐅᓚᑦᑎᔨᐅᔪᓂᒃ. 

ᓯᕗᒧᑦ ᑕᑯᓐᓇᕐᓂᖅ 
 

 
ᓯᕗᒧᑦ ᑕᑯᓐᓇᕐᓂᖅ ᐱᔾᔪᑎᒋᓪᓗᒍ, ᑲᑎᒪᔨᕋᓛᑦ ᓂᕆᐅᒃᐳᑦ 2024−ᒥ ᑕᓚᕖᓴᒃᑯᑦ ᑕᑯᒃᓴᐅᑲᐅᑎᒋᓗᑎᒃ 

ᓈᓚᖕᓂᖃᒃᑲᓐᓂᓛᕐᓂᐊᕐᓂᕐᒥᓂᒃ ᒐᕙᒪᒃᑯᑦ ᑮᓇᐅᔭᖅᑐᕈᑎᕕᓂᖏᑦ ᐱᔾᔪᑎᒋᓪᓗᒋᑦ.  ᑕᐃᑲᓂ ᓈᓚᖕᓂᐅᔪᒥ 

ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ ᐊᑕᐅᓯᐅᓐᖏᑦᑐᑦ ᓴᖅᑭᑉᐸᓪᓕᐊᔪᑦ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ, ᐃᓚᓕᐅᓪᓗᒋᑦ ᐅᑯᐊ: 

 

• ᐅᖅᓱᐊᓗᓕᕆᔨᒃᑯᑦ ᑮᓇᐅᔭᑦ ᐅᑎᖅᑕᕋᐅᔭᖅᑐᑦ ᑮᓇᐅᔭᖃᐅᑎᖃᕐᕕᐊ ᐊᒻᒪ ᐅᖅᓱᐊᓗᓕᕆᔨᒃᑯᑦ 

ᓱᕐᕋᓗᐊᔾᔭᐃᒃᑯᑏᑦ ᑮᓇᐅᔭᖃᐅᑎᖃᕐᕕᐊᑕ ᑕᒻᒪᖅᓯᒪᔪᖅᓯᐅᖅᑕᐅᓚᐅᕐᓂᖏᓐᓄᑦ ᑭᓱᓂᒃ 

ᓴᖅᑭᑦᑐᖃᓚᐅᕐᒪᖔᖏᑦ; 

• ᓴᖅᑭᔮᖅᑎᑕᐅᒃᑲᓐᓂᕐᓂᐊᕐᓂᖏᑦ ᐅᓂᒃᑲᐅᑎᒋᔭᐅᖃᑦᑕᖅᑎᓪᓗᒋᑦ ᐅᑭᐅᖅᑕᖅᑐᒥ ᑖᒃᓰᔭᐃᑎᑦᑎᓂᒃᑯᑦ ᑮᓇᐅᔭᑦ 

ᐃᓯᖅᐸᓪᓕᐊᔪᑦ, ᓄᓇᒥᐅᑕᓂᒃ ᐲᔭᐃᓂᒃᑑᖅᑐᑦ ᐱᔾᔪᑎᒋᓪᓗᒋᑦ; 

• ᖃᓄᖅ ᐊᒃᑐᐃᓂᖃᕐᓂᐊᕐᒪᖔᖓ ᒫᓐᓇᕈᓘᓚᐅᖅᑐᖅ ᐊᑎᓕᐅᖅᑕᐅᓵᓚᐅᖅᑐᖅ ᓄᓇᕗᒻᒥ ᓄᓇᐃᑦ ᐊᒻᒪ 

ᓄᓇᒥᐅᑕᓂᒃ ᓴᓐᖏᓂᖅᑖᖅᑎᑦᑎᓂᕐᒧᑦ ᐊᖏᕈᑏᑦ, ᐅᑭᐅᖅᑕᖅᑐᒥ ᓂᖏᖅᑕᐅᑏᑦ ᐊᑭᓕᒃᓴᓐᖑᑐᐃᓐᓇᕆᐊᓖᓪᓗ 

ᐅᓂᒃᑲᐅᓯᐅᖃᑦᑕᕐᓂᐊᕐᓂᖏᑦ ᐱᔾᔪᑎᒋᓪᓗᒋᑦ ᓱᕈᖅᓯᒪᔪᑦ ᓄᓇᐃᑦ;  

• ᐊᖏᓕᒋᐊᖅᑕᐅᓂᖏᑦ ᖃᕆᑕᐅᔭᒃᑯᑦ ᑎᑎᕋᖅᑕᐅᕙᒃᑐᑦ ᓄᓇᕗᑦ ᒐᕙᒪᒃᑯᖏᑕ ᑮᓇᐅᔭᓕᕆᓂᕐᒧᑦ 

ᐅᓂᒃᑳᓕᐊᖏᑦ ᐊᒻᒪ ᖃᕆᑕᐅᔭᒃᑯᑦ ᑐᓴᒐᒃᓴᑦ ᓄᐊᑕᐅᓯᒪᔪᑦ ᐊᑐᐃᓐᓇᕈᖅᑕᐅᖁᓪᓗᒋᑦ ᑕᖅᑲᒃᑯᓄᖓ (ᓲᕐᓗ 

ᐊᑐᕐᓗᑎᒃ .csv ᓄᐊᑕᐅᓯᒪᔪᑦ ᑐᓴᒐᒃᓴᑦ ᑐᖅᑲᐃᕕᖓᓂᒃ) ᐊᒻᒪ ᐊᖑᒻᒪᑎᓕᖅᑎᑕᐅᓗᑎᒃ, ᐊᔾᔨᒌᓕᖅᑎᑕᐅᓗᑎᒃ, 

ᐅᓄᕐᓂᕆᔭᖏᑦ ᐊᒻᒪ ᐋᖅᑭᒡᓱᖅᓯᒪᓂᕆᔭᖏᑦ ᑮᓇᐅᔭᖅᑐᕈᑎᕕᓂᕐᓄᑦ ᑎᑎᕋᖁᑎᒋᔭᐅᔪᑦ ᐊᒻᒪ ᐊᓯᖏᑦ 

ᑎᑎᕋᖅᑕᐅᓪᓗᑎᒃ ᓴᖅᑭᑕᐅᖃᑦᑕᖅᑐᑦ, ᐱᖃᓯᐅᑎᓪᓗᒋᑦ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᓕᐊᖑᕙᒃᑐᑦ ᑐᓐᓂᖅᑯᑎᑦ 

ᐊᒻᒪ ᐃᑲᔪᖅᓯᔾᔪᑎᓄᑦ ᐊᑭᓕᐅᑕᐅᕙᒃᑐᑦ, ᑳᓐᑐᕌᒃᑕᐅᓯᒪᔪᓪᓗ ᐊᒻᒪ ᐊᑐᖅᑐᐊᖅᑕᐅᔪᓄᑦ ᐱᓕᕆᔾᔪᑎᒋᔭᐅᔪᑦ; 

ᐊᒻᒪᓗ 

• ᒐᕙᒪᒃᑯᓐᓂᓐᖔᖅᑐᑦ ᑮᓇᐅᔭᑦ ᐅᑎᖅᑎᒋᐊᑐᓐᖏᑦᑐᑦ ᑐᓐᓂᖅᑯᑕᐅᖃᑦᑕᖅᑐᓪᓗ ᐊᑐᕈᒫᕐᓂᐊᖅᑐᖁᑎᖏᑦ. 

 

 

 

 

 


